
Сифте гаф  

Гьюрматлу дустар!  
Учвухь хьайи му «Ц²ийи Йикьрар» к²уру Китаб Аллагьдин 

гирами китабдин кьюбпи пай ву.  
Сабпи пай, Кюгьне Йикьрар, мегьел жугьуд ч²алнаан ихь 

ч²алназ илт²ибк²надар. Дидин к²улин мяна*метлеб, сар касди, 
Адамди, учв халкь гъап²у Аллагьди к²уруб дарап²ди, фици гьад*
гъулантина гъабхьи вари инсаният гунагьвалиъ абхънуш ва 
гьадму гунгьиккан адмийир уьрхбан бадали гьап²ну ккундуш, 
улупуб ву. Яни Дугъу Чаз Чан хусуси халкьди жугьдар ктагъуру, 
дурарихъди Йикьрар йит²ну, Къанун дебккру, хъа дурарихьан 
думу Йикьрар, Къанундиъ улупнайиси, к²улиз адагъуз гъаб*
хьундар. Дурари, чпин терефнаан, Йикьрар тамам ап²ури гъа*
хьундар к²ури, Аллагьра, дурариз дилигну, Чав к²уруб тамам 
ап²бахьан гьудуч²вундар. Жугьдарихъди йит²найи Йикьрарилан*
тина вари инсаниятдиз дубхьну ккуни уж’вал Аллагьди тамам 
ап²ури имийи. Гьамус Дугъу жугьдарихъди ваъ, хъа вари инса*
нарихъди Ц²ийи Йикьрар йит²ну ккундийи. Ц²ийи Йикьрар 
чпин ихтиярнаъ уч²вган, сабпи Йикьрар йирсивализ, яни кюгь*
невализ илт²ик²нийи.  

Аммаки, гьадму Кюгьне Йикьрарна Къанун инсанариз, чпин 
удудукьрувал ва чиб*чпиинди чпин гунгьариан удуч²вуз даршлу*
вал улупуз к²ури, Ц²ийи Йикьрарихъ хъап²райи рякът²ан дайи. 
Ари гьадму Кюгьне Йикьрариъ жугьуд халкьдихъди улхури гъа*
хьи Аллагь гьаму Ц²ийи Йикьрариъра, инсанарин арайиз дуфну, 
Учв адмиси адмийирихъди улхури гъахьну ва гьамус, гъиямат 
йигъаз хъана гъюрза дупну гаф тувну, аьршариз душна.  

Сифте гаф 

Думу адмийиригъна гьаз гъафну? Кюгьне Йикьрариъ Къанун*
диинди гьарсар касди чан гунгьихъанди мал гъурбан дап²ну 
ккундийи, гьякьди ап²уруш, гунагь гъап²ур аьжализ тувну ккун*
дийи, хъа Аллагьдиз гьарсар кас масанди ву: Дугъу, инсан ч²и*
види гъитну, гьадгъан гунгьарихъанди маларин ифи удубзуз гъит*
ру, эгер гунагь гъап²у гьар касдин ифи удубзуйиш, дюн’яйиин 
гьич сар каскьан гъузидайи, гьаддиз инсандихъанди инсандин 
гунгьин жаза малариин алабхъуру.  

Аллагьдиз инсанар гьадмукьан ккун гъахьнушра, дурар гун*
гьарихъан хътакундар. Фукьанна фукьан ва фукьандизкьан гьич 
саб тахсир ктру маларин ифи удубзури хьидихъа! Аллагьдиз 
инсан гьадмукьан масанди вуйиган, Дугъу дурарихьан гъиямат 
йигъан Чан улихь гьич саб тахсир ктарди дугъужвуз шлуси, саб 
ужу шлу рякъ ктабгъну ккундийи. Сар балайикк ккахънайиган, 
думу ккунири гьап²ну ккунду? Дюз вучва, жвуван жан гьяйиф 
дап²ну ккундар; ари Чав халкь гъап²у инсан масан гъап²у Ал*
лагьдира, гунгьариъ к²улихъди арснайи инсан марцц ап²бан 
бадали, Чан жан гьяйиф дарап²ди, варидарихъанди сар Учв 
гъурбан гъахьну. Дугъу гъап²у ужувлаз дилигну, гьар шли Думу*
ра гьаци ккун гъап²иш, дицир Дугъахъди гьаммишандиз жен*
нетдиъ ахъди. Жараси женнетагьли хьуз шлуб дар.  

Ари Аллагьдин гьадму ужувлакан ктибтурайи Гирами китаб*
дин кьюбпи пайназ Ц²ийи Йикьрар к²уру. Душваъ Аллагьдин 
гьадму ужувлакан ва Дугъан веледар хьпан бадали, инсанари 
гьап²ну ккундуш, ктибтура. Аллагьди, Чав гъап²у ужувлакан 
вари инсаниятдиз хабар дебккай, гъапну, ари гьадму Хабар – 
Ц²ийи Йикьрар, учу, табасаран ч²алназ илт²ибк²у Рашид Ази*
зовди, гъалат²ар ктагъу Шарафудин Дашдемировди, Шамиль 
Казиевди, Сабрина Шихалиевайи, Михаил Алексеевди ва Гира*
ми китабар илт²ик²ру институтдин, биц²ирилан ккебгъну, вари 
гъулугъчйири табасаран халкьдиз дебккрача.  

Ц²ийи Йикьрарнаъ улупнайи гьядисйир хьуз хъюгъхъанмина, 
яни думу Уж’вал инсаниятдиз дебккхъанмина кьюд агъзур йис*
т²ан зиина гъубшну. Ц²ийи Йикьрарин пай гьадму гьядисйир 
чпин улариз гъяркъю шагьидари грек ч²алниинди дибик²найи 
Гирами китаб ву. Дидин хъана уччвуйи гъавриъ ахъруси, Ки*
табдин ахириъ, алахьру читин гафарин мяна ачухъ ап²урайи 

словарь ва гьядисйир наан шули гъахьнуш гъавриъ т²аърайи 
шиклар, схемйир ва картйир туврача.  

Ц²ийи Йикьрар 27 Китабдикан ибарат дубхьнайи саб гъварч 
ву, ва, урхрудариз сац²иб гъавриъ ахъуз кюмек ибшри дупну, гьар 
Гирами китабдин улихь дидкан жикъидиси мялуматра туврача.  

Библия илт²ибк²ру институтди думу табасаран ч²алназ ил*
т²ибк²дариз, дидин редакторариз ва думу адабгъуз кюмек гъап²*
дариз – варидариз чухсагъул к²ура. Табасаранариз чпин багъри 
ч²алниинди Аллагьдин Гаф урхуз мумкинвал хьувалиин учу 
шад вуча.  

Библия илт²ик²ру институт  

МАТТАЙИ КТИБТУ  
УЖУВЛАН ХАБАР  

Аллагьди гъап²у гьадму гьядисйирин вахтари Рим гьюку�
матдиз налогар уч ап²ури гъахьи гъуллугъчи Маттайи чаин 
улубкьуб Гирами Рюгьнан хиликкди гьаму Китабдиъ ктибтура. 
Китаб 60�пи – 65�пи йисари гъибик²уб вуди гьисаб ап²ура. Саб 
ражари, чан гьарганси, налогар уч ап²ури чан йишв’ин деънайи 
Матта Исайиз рякъюру. Гьаму вахтнахъанмина Маттайин 
уьмур асуллагь дигиш шулу. Думу сарун Исайихъан, шагьрар 
гъулар вуйибси лицури, зат хътакури гъахьундар. Матта чав 
дик²урайи Ужувлан хабарнаъ улупнайи гьядисйирин шагьид 
гъахьну. Дугъу Иса, гаф тувну, гьаму дюн’я уьбхюз дуфнайи 
Уьрхрур вуйивал тастикь ап²ури, Кюгьне Йикьрариан гизаф 
йишвар улупура. Хъа Кюгьне Йикьрариъ, Уьрхрур гъиди к²ури, 
улихьмиди дупну айи. Му Ужувлан хабарнаъ Иса гьаму дюн’�
яйиъ мясляаьт дебккуз Аллагьди гьаънайи Месигь вуди улупура. 
Аьршарин Адашди гьаънайи Исайи Чаз тувнайи гьюкум Аллагь�
диси ишлетмиш ап²уйи. Мушваъ Исайин улхбар йирхьуб пайназ 
жара ап²уз шулу:  

1. Дагъдиин туву аьгъювалар (5�6�пи к²улар);  
2. Исайи Чан терефкрариз туву табшуругъ (10�пи к²ул);  
3. Аьршарин гьюкмикан тахалус (13�пи к²ул);  
4. Чан терефкрариз лазим насигьятар (18�пи к²ул);  
5. Фарисеярин иблисвал ва дюн’яйиин улукьру гьядисйир 

(23�25�пи к²улар).  

МАТТА 

Месигь Исайин ата�бабйир  
1 Магьа Ибрагьимдин наслиан вуйи, Давудрин тухмиан вуйи 
Месигь Исайин ата*бабйир:  

2 Ибрагьимдиз Исакь к²уру бай гъахьну, Исакьдиз Якьуб, 
Якьубдиз Ягьудана дугъан чвйир гъахьну;  

3 Ягьудайиз Тамар к²уру хпирикан Перецна Зерагь гъахьну, 
Перецдиз Гьецрон, Гьецрондиз Арам гъахьну; 4 Арамдиз Амми*
надаб, Амминадабдиз Нецрон, Нецрондиз Салман гъахьну; 
5 Салмандиз Рагьабдикан Воаз, Воаздиз Рутдикан Обед, Обеддиз 
Ессе гъахьну; 6 Ессейиз Ягьудия уьлкейин паччагь гъахьи Давуд 
гъахьну. Давудриз сифте Урияйихь хьади гъаши хпирикан Су*
лейман гъахьну; 7 Сулеймандиз Ригьаб, Ригьабдиз Абия, Абия*
йиз Аса гъахьну; 8 Асайиз Юсафат, Юсафатдиз Юрам, Юрамдиз 
Уззия гъахьну; 9 Уззияйиз Ятам, Ятамдиз Агьаз, Агьаздиз Гьиз*
кия гъахьну; 10 Гьизкияйиз Манассей, Манассейиз Амон, Амон*
диз Яшия гъахьну; 11 Яшияйиз (жугьдар Вавилондиз адау девриъ) 
Ехония гъахьну; 12 Ехонияйиз (Вавилондиз адаъхъан) Шалтиэл, 
Шалтиэлиз Зеруббабел гъахьну; 13 Зеруббабелиз Абиуд, Абиуд*
диз Элияким, Элиякимдиз Азор гъахьну; 14 Азориз Садок, Са*
докдиз Агьим, Агьимдиз Элиуд гъахьну; 15 Элиуддиз Элизар, 
Элизариз Маттан, Маттандиз Якьуб гъахьну; 16 Якьубдиз, Ме*
сигь Иса гъап²у Мар’ямдин жилир Юсуф гъахьну. 17 Гьаму са*
ягъниинди, Ибрагьимдилан гъадабгъну Давудриина гъяйиз йи*
ц²июкьуб насил, Давудрилан гъадабгъну Вавилондиз адаайиз 
йиц²июкьуб насил ва Вавилондиз адаъхъан Исайиина гъяйиз*
ра йиц²июкьуб насил шула.  

Месигь бабкан хьуб  
18 Месигь Иса гьамци бабкан гъахьну: Дугъан дада Мар’ям 

Юсуфдиз хъирснайи. Мар’ямдик швуваз гъягъяйиз Гирами 
Рюгьналан биц²ир кади шулу. 19 Хъасин дугъан жилир гъахьи 
Юсуфдиз, учв гьялал кас вуди хьпаз лигну, Мар’ямдикан ч²уру 
аваза ипуз даккунди, чан дирчу лишнар жиниди кьяляхъ ап²уз 
ккун шулу. 20 Дугъу гьамциб хиял гъап²иган, нивк²укди дугъахь*
на Агъайин малайик дуфну, гьамци гъапну: «Давудгъярин бай 
Юсуф! Мар’ям хпирди гъадагъуз гуч² мап²ан, фицики Дугъак 

1 

1 

кайи Биц²ир Гирами Рюгьналан ву. 21 Мар’ямди Бай ап²иди ва 
Дугъ’ин Иса к²уру ччвур иливидива, фицики Дугъу Чан халкь 
гунгьарихьан уьрхиди». 22 Хъа вари гьаму ляхнар Агъайи Пай*
гъамбрин мелзналан гъапи исихъайи гафар к²улиз удуч²вуз 
тамам духьнайидар ву: 23 «Магьа, шурак Биц²ир киршди, Бай 
ап²иди ва Дугъ’ин Эммануил, яна „Ухьухъди Аллагь хъа“, к²уру 
ччвур иливиди».  

24 Нивк²’ан хъиргиган, Юсуфди Агъайин малайикди гъаписи 
ап²уру, дугъу Мар’ям хпирди гъадагъуру.  

25 Амма Мар’ямди чан сарпи Бай ап²айизкьан, Юсуф дугъахь 
гьуч²ври гъахьундар; хъа Бай гъашиган, Дугъ’ин Иса к²уру ччвур 
иливуру.  

Исайихьна гъафи аьяндрар  
1 Иса Гьирод паччагьдин девриъ Ягьудия уьлкейиъ айи Виф*
леем к²уру шагьриъ бабкан гъахьнийи. Магьа, Ерусалимдиз 

ригъгьудубч²вру терефнахъан аьяндрар гъюру. 2 Дурари гьерхру: 
«Ягьудияйин паччагь хьуз пну бабкан гъашир нашди? Дугъкан 
хабар туврайи хяд ригъгьудубч²вру терефнаъ кабхьну гъябкъюн*
чуз, ва Дугъаз икрам ап²уз гъафунча».  

3 Му гафар гъеерхьган, Гьирод паччагьдик ва Ерусалимдин 
агьалйирик гъалабулугъ кабхъру. 4 Думуган Гьиродди, жугьдарин 
вари аьхюну маллйир ва къанунчйир уч дап²ну, дурарихьан, Ме*
сигь наан бабкан духьну ккунир вуйи, – пну, гьерхру.  

5 – Ягьудияйин Вифлеем шагьриъ, – жаваб тувру дурари, – 
фицики Пайгъамбрин Китабдиъ дибик²на:  

 6 «Увура, Вифлеем, Ягьудия юрднан шагьрарин 
арайиъ сабдииндира биц²иб дарва, фицики ув’ан 
удуч²види Йиз Израилин халкь уьрхру Аьхюр». 
7 Думуган Гьиродди, дуфнайи аьяндрариз жиниди 
дих дап²ну, дурарихьан хяд гьудубч²вру вахт гьерх*
ну, дюзди аьгъю ап²уру. 8 Ва, дурар Вифлеемдиз 
рякъюъ т²аъри, гьамци к²уру: «Душну Биц²ирин 
гьякьнаан вари уччвуди аьгъю ап²инай. Хъа учвуз 
Думу гъидихъган, узузра хабар дебккай, узхьанна, 
душну, Дугъаз икрам ап²уз шлуганси». 9 Паччагьдихъ 
хъебехъну, дурар рякъюъ уч²вру. Ва магьа завун 

1 

2 

2 

ригъгьудубч²вру терефнаъ чпиз гъябкъю хяд, тап 
Биц²ир айи йишв’ина дубшну дийибгъайизкьан, 
дурарин улихьди гъябгъюру. 10 Аьяндрар, хяд гъябкъ*
ган, кьадар адрубкьан шад гъахьнийи. 11 Ва хулаъ 
уч²вган, дурариз Биц²ирна Дугъан дада Мар’ям ря*
къюру ва жил’ина ис духьну, Дугъаз икрам ап²уру. 
Хъасин, чпин пешкешар адагъну, Биц²ириз тувру: 
гъизил, ладан к²уру ицци ниъ хъайи ягъ ва смирна 
к²уру багьалу дармансиб шейъ. 12 Ва Гьироддихьна 
кьяляхъ махъадаканай к²ури нивк²укди дябкъну, 
аьяндрар жара рякъюъди чпин юрдариз гъягъюру.  

Египетдиз гьергну гъягъюб  
13 Дурар гъушхъан, магьа Юсуфдиз нивк²укди малайикди дуф*

ну к²уру: «Гъудужв, Биц²ирна Дугъан дада увухъди гъадагъну, 
Египетдиз гьергну гъарах ва узу увуз хабар ап²айизкьан душваъ 
гъуз; фицики Гьироддиз, Биц²ир пуч ап²бан бадали, Думу агуз 
ккунди а». 14 Юсуфра дишла, гьадму йишван гъудужвну, Исана 
Мар’ям гъадагъну, Египетдиз гъягъюру 15 ва, Гьирод кечмиш 
хьайизкьан, душваъ гъузру. Гьамци, Агъайи пайгъамбрин мелз*
налан: «Египетдиан Узу Йиз Бализ дих гъап²унза», гъапи гафар 
к²улиз удуч²вуз к²ури, гъабхьиб вуйи.  

Биц²идар терг ап²бан  
Гьироддин буйругъ  

16 Ва думуган Гьирод, аьяндрари чаз куч²лар гъап²уб аьгъю 
дубхьну, хъюлу ац²нийи ва дугъу Вифлеемдиъна дидин аьтра*
фариъ айикьан кьюд йисазкьан вуйи вари жили веледар пуч 
ап²уз чан эскрар гьаъру. Швнуд йисаъ айидар дийихну ккун*
душ, Гьиродди аьяндрари гъапибдиан аьгъю гъап²нийи. 17 Гьам*
ци Еремия пайгъамбрин мелзналан дупнайи гьаму гафар к²улиз 
удуч²внийи:  

 18 «Рама шагьриъ гъал абхъна ишбан, ишларин зур*
ба фигъан; Рахил ишура чан веледарихъ, дугъаз 
ккебехъуз ккунди адар, гьаз гъапиш дурар сарун 
имдар».  

Египетдиан хъадакну гъюб  
19 Хъа Гьирод кечмиш гъашихъан, Египетдиъ айи Юсуфдихьна 

нивк²укди Аллагьдин малайик гъюру 20 ва гьамци к²уру: «Гъу*
дужв, Биц²ирна Дугъан дада гъадагъну, дурарра хъади Израилин 
ругариина гъарах, фицики Биц²ирин аьжал ккунидар гъийихну». 
21 Юсуф гъудужву ва, Биц²ирна Мар’ям гъадагъну, Израилин ру*
гариина хъадаку.  

22 Ягьудияйиъ чан адаш Гьироддин ерина дугъан бай Архела*
йи паччагьвал ап²урайиваликан гъеебхьган, Юсуфдиз дина гъя*
гъюз гуч² гъабхьнийи. Амма хъасин чаз нивк²укди хабар дебкк*
ган, думу Галилейин ругариина гъягъюру. 23 Ва душваз дуфну, 
Назарет к²уру шагьриъ бин ккебгъну. Гьамци: «Месигьдиз На*
зарей ччвур тувди», – к²уру пайгъамбрарин гафарра к²улиз 
удуч²внийи.  

Штуан ап²ру Ягь’яйи  
аьгъювалар улупуб  

1 Думу йигъари штуан ап²ру Ягь’я дуфну, Ягьудияйин чюлле*
риъ аьгъювалар улупуз хъюгъру: 2 «Ичв гунгьар гардандиъ 

дидисну, уьмур дигиш ап²инай, – к²уйи дугъу, – фицики Ал*
лагьдин Паччагьлугъ багахь шула». 3 Гьадму Ягь’яйикан вуйиш*
т²ан Ишая пайгъамбри гьамци дупнайиб: «Ич²и чюлиъ дих 
ат²абгура: Агъайиз рякъ ккабалгай. Дугъаз рякъяр*жилгъйир 
дишдар ап²инай!» 4 Ягь’яйиин девейин хьайин палат алийи, 
юкьвнаан гъидкьин яркьу ч²ул идибт²найи. Дугъан ип²ру хураг 
елгнагарна ч²урдин йиччв вуйи. 5 Гьадмуган дугъахьна Еруса*
лимдиан, вари Ягьудияйиан ва Ярдан нирин аьтрафарихъан ги*
заф халкь гъюйи. 6 Чпин гунгьариин швумал духьну, дурари 
чпин гунгьар гардандиъ дисуйи, ва Ягь’яйи дурар Ярдан нириъ 
штуан ап²уйи. 7 Хъа чахьна хайлин фарисйирна саддукйир шту*
ан ап²уз гъюри дяркъну, Ягь’яйи дурариз к²уру: «Бит²ракан гъа*
хьидар! Гъюз ккайи Аллагьдин хъюлхьан гьергуз шли улупун*
чвуз?! 8 Учву, ичв гунгьар гардандиъ дидисну, уьмур дигиш ап²уз 
шлуси, ичв ляхнариинди улупай. 9 Ва: „Ич аба Ибрагьим ву*
йич“ к²уру гафар учвуз ч²яаьн ву пну, миж микиванай, гьаз 
гъапиш учвуз к²уразаки, Аллагьдихьан гьаму гъванариканра 

Ибрагьимдиз веледар ктауз шулу. 10 Гьарин кьаблихъ магьа ек²в 
гьязурди хъа: гъяни йимиш туври адру гьарсаб гьар алдабт²иди 
ва ц²игъна гат²абхьиди.  

11 Учву гунгьарихьан марцц хьпан лишан вуди, узу учву анжагъ 
штуан ап²ураза, амма йиз кьяляхъди Гъюрайир узут²анна Кьуд*
ратлур ву, узу Дугъан шаламар гъахузкьан лайикь дарза. Дугъу 
учву Гирами Рюгьнахьдина ц²ихьди ц²ийи алаидичву. 12 Дугъан 
хилиъ йирф хьибди, Дугъу дяхинна нахъв жара ап²иди: дяхин 
Чан танхариъ абхьди, хъа нахъвар гьаммишан убгру ц²игъ гъяхь*
ну ургиди».  

Иса штуан ап²уб  
13 Гьадму вахтна Ягь’яйихьна штуан ап²бан бадали Ярдан ни*

рихъна Галилей уьлкейиан Иса гъюру. 14 Ягь’яйиз сифте му лях*
никк к²ул ккивуз даккунди гъабхьнийи: «Уву узу штуан ап²уб 
лазим ву, хъа Уву узухьна гъюрава!»  

15 Амма Исайи дугъаз жаваб вуди гъапи: «Гъит му ражну гьам*
ци ибшри, фицики Аллагьди улупнайиб ухьу вари к²ули гъабхуб 
лазим ву». Ва гьадмуган Ягь’я Иса штуан ап²уз рази гъахьи.  

16 Штуан гъап²убси, Иса ниркан кудуч²вуру, магьа сабпну Ду*
гъаз завар ачмиш гъаши, Дугъаз луфси ис шулайи Гирами Рюгь 
Чаина гъюри гъябкъю. 17 Ва зав’ан дих шулу: «Му Йиз масан 
Бай вуйиз, Узу Дугъ’ин гизаф рази вуза!»  

Иса ахтармиш ап²уб  
1 Мидин кьяляхъ Гирами Рюгьну, Иса рякъ’ан адауз иблис 
чалишмиш хьуз к²ури, Иса ич²и чюлиз гъухнийи. 2 Душваъ 

Думу ягъч²вур йигъанна ягъч²вур йишвандин арайиъ уьл дирип²*
ри гъузну, аьхирки Исайиз гаш гъабхьнийи. 3 Думуган иблисди, 
Дугъахьна дуфну, Дугъаз гьамци к²уру: «Эгер Уву Аллагьдин 
Бай вуш, гьаму гъванарикан уьлер хьуз гъит».  

4 Жаваб вуди Исайи гъапи: «Гирами китабариъ дибик²наки: 
„Инсан ялгъуз уьл’инди ваъ, хъа Аллагьдин ушвниан удубч²ву*
райи гьарсаб гафниинди яшамиш хьиди“».  

5 Думуган иблисди Иса гирами вуйи Ерусалим шагьриз хъади 
гъягъюру, Аллагьдин хулан варт²ан ягълишв’ин дерккру 6 ва Ду*
гъаз к²уру: «Эгер Уву Аллагьдин Бай вуш, гьамлин исина урс, 

фицики дибик²на: „Аллагьди Чан малайикариз Яв гъайгъушнаъ 
хьуз амур ап²иди ва, Яв ликкьан гъвандихъ йивуз гъидритруган*
си, Уву чпин хилариина гъадагъиди“».  

7 Исайи к²уру дугъаз: «Гирами китабарин жара йишваъ гьам*
цира дибик²на: „Яв Агъа Аллагь ахтармиш мап²ан“». 8 Думуган 
иблисди Иса хъанара саб лап ягъал дагъдиина гъахуру, дилин 
Дугъаз дюн’яйин вари паччагьлугъар, дурарин ад улупуру 9 ва Ду*
гъаз к²уру: «Эгер Уву, ис алахъну, узуз икрам гъап²иш, гьамрар 
вари Увуз тувдизавуз».  

10 Думуган Исайи к²уру дугъаз: «Фана йибхь Узхьан, иблис! 
Гирами китабариъ дибик²на: „Яв Агъа Аллагьдиз икрам ап²ин 
ва сар Дугъазт²ан гъуллугъ мап²ан!“»  

11 Думуган иблис Исайихьан гьудубч²вну гъябгъюру ва магьа 
малайикар, дуфну, Исайин гъайгъушнаъ дийигъуру.  

Иса Кафернагьумдиъ  
12 Хъа Ягь’я дустагъ дап²найиваликан гъеебхьиган, Иса Гали*

лей уьлкейиз гъягъюру. 13 Думу, Назаретдиан удуч²вну, Забулун 
ва Нафталим к²уру юрдарин аьтрафариъ айи Галилей гьюлин 
гъирагъдихъ хъайи Кафернагьумдиъ дергру. 14 Мици гьаддиз 
гъабхьнийики, Ишая пайгъамбрин мелзналан гьамци дупнайиб 
улубкьну ккундийи: 15 «Ярдан нирин гьюлихъинди терефнаъ айи 
Забулун юрд ва Нафталим юрд! Галилей уьлке, аллагьсузарин 
макан! 16 Мушваъ муч²увалиъ айи халкьдиз зурба акувал гъябкъ*
ну ва аьжалин сирникк ккайидариз нур удубч²вну!»  

17 Думу вахтналанмина Исайи, аьгъювалар улупури, гьамци 
к²уз хъюгъру: «Ичв гунгьар гардандиъ дидисну, уьмур дигиш 
ап²инай, фицики Аллагьдин Паччагьлугъ багахь дубхьна».  

18 Иса Галилей гьюлхъантина гъягъюрайиган, Дугъаз чвйир 
вуйи кьюр кас гъяркънийи: Петри лак²ам хъайи Симон ва ду*
гъан чве Андрей. Дурар балугъчйир вуйи, ва думу вахтна дура*
ри гьюликк чул ккипрайи. 19 «Узухъди гъачай, – к²уру Дугъу ду*
рариз, – Узу учвкан инсанарин юк²вар дисру балугъчйир кта*
урза». 20 Дурар гьадмусяаьт, чпин чулар дирчну, Гьадгъахъди 
гъягъюру.  

21 Гьадлин тинаси гъушган, Исайиз хъанара жара кьюр чве ря*
къюру: Зеведейин бай Якьубна дугъан чве Югьан. Дурари чпин 

адаш Зеведейихъди люткейиъ чулар рас ап²урайи. Исайи дура*
ризра дих гъап²у 22 ва дурарра гьадмусяаьт, люткена чпин адаш 
гъитну, Исайихъди гъягъюру.  

Иса халкьдин гъуллугънаъ  
23 Исайи, вари Галилей уьлке вуйибси лицури, жугьдарин мис*

тариъ аьгъювалар улупури, Аллагьдин Паччагьлугъдикан хабар 
туври, гьарсаб уьзрихьан халкь сагъ ап²ури гъахьну.  

24 Дугъан ад вари Сирия вилаят вуйиси абхънийи, Исайихьна 
гьар жюрейин уьзрар кайидар хуз хъюгъру: жинар кайидар, 
гьарза шлудар, паралич кайидар, – ва Дугъу дурар сагъ ап²уйи.  

25 Галилей уьлкейиан, Йиц²убшагьриан, Ерусалимдиан, Ягьу*
дияйиан ва Ярдандин аьтрафарихъан гъюри, гизаф халкь Дугъан 
кьяляхъди лицури гъахьну.  

Исайи дагъдиин  
аьгъювалар улупуб  

1 Уч духьнайи халкь дябкъну, Иса дагъдиина удуч²вуру; ва, 
деъган, Дугъахьна Дугъан ученикар гъюру. 2 Дугъу дурариз 

гьамци аьгъювалар улупуз хъюгъру:  
3 – Бахтаврар ву Аллагьдин улихь касиб вуйидар, фицики Аьр*

шарин Паччагьлугъ гьадраринуб ву.  
4 Бахтаврар ву дерд зигрудар, фицики дурар Аллагьди ккарциди.  
5 Фурс ктрудар бахтаврар ву, фицики дурариз ирс вуди жил 

рубкьиди.  
6 Агъайин гьякьвалихъ дахаргнайидар бахтаврар ву, фицики 

Аллагьди дурар тухъ ап²иди.  
7 Бахтаврар ву рягьимлудар, фицики дурарилан хил алдабгъиди.  
8 Бахтаврар ву юк²в марццидар, фицики дурариз Аллагь ря*

къиди.  
9 Ислягьвал гъабхрудар бахтаврар ву, фицики дурариз Аллагь*

дин веледар пиди.  
10 Бахтаврар ву Аллагьдин гаф тамам ап²урайиган ут²уккура*

йидар, фицики Аьршарин Паччагьлугъ гьадраринуб ву.  
11 Бахтаврар вучва учву, гьаз гъапиш, Йиз ученикар хьпаз 

лигну, учву беябур ап²ура, учвухъ хъергра ва учвлан футнийир 
ап²ура.  

12 Гьаци беябур ап²ури гъахьну учву хьайиз гъахьи пайгъамб*
рарра. Рази йихьай ва шадвал ачмиш ап²инай, фицики аьрша*
риъ учвуз айи пешкеш зурбаб ву.  

Жилин кьил  
13 Учву жилин кьил вучва. Амма кьилан кьилзишин гъудуб*

гиш, думу фти кьилзи ап²иди? Думу сарун фтизк²а ярамиш 
шулдар: думу сарун, инсанарин ликариккан ап²руси, гат²аб*
хьиди. 14 Учву дюн’яйин акв вучва. Дагъдиин али шагьур дя*
рябкъди гъубзидар. 15 Ва чирагъ кабхьиган, думу гъабран к²анакк 
ккидривур, хъа, диди хулаъ вардариз акв тувруганси, чан йишв’*
ин дивур.  

16 Гъит гьаци ичв аквну инсанарин арайиъ акв туври, ичв ужу*
дар ляхнар дурариз рякъруганси ва дурари Аьршарин ичв Адаш 
адлу ап²бан бадали.  

17 Хиял мап²анайки, Узу Къанун вая пайгъамбрар бат²ул ап²уз 
Дуфнайир ву к²ури. Бат²ул ап²уз ваъ, хъа дурари к²урайиб к²у*
лиз адабгъуз Дуфнайир вуза. 18 Фицики дюзди к²уразачвуз, гье*
лелиг заварна жилар имиди, дибик²найиб вари тамам дархьикьан 
гагьди, Къанундиан гьич саб гьярфкьан, ясана саб ц²аркьан дуб*
гидар. 19 Гьаци вуйиган, му гафарикан фук²а тамам дарап²рур ва 
гьаци жара адмийирихьдира ап²уз гъитрур Аьршарин Паччагь*
лугъдиъ варт²ан биц²ир вуди гьисаб ап²иди. Хъа шли думу гафар 
тамам гъап²иш ва жара касарихьра гьаци ап²уз гъитиш, думу Аьр*
шарин Паччагьлугъдиъ варт²ан зурба кас хьиди. 20 К²уразачвузки, 
эгер учву Аллагьдин табшуругъар къанунчйирина фарисйирит²ан 
ужуди тамам дарап²ди гъашиш, учву Аьршарин Паччагьлугъдиъ 
уч²видарчва.  

Ажугълуваликан  
21 Учвуз аьгъячвузки, ихь ата*бабйириз фу дупнаш: «Адми йив*

ну милик²ан; хъа шли гъак²иш, дугъу суддин улихь жаваб тув*
ди». 22 Хъа Узу учвуз к²уразаки, шли чан багахьлу хъюлакк гъиди*
сиш, думу чан суд ап²бакк ккуркьди, ва шли чан гъардшиз «усал 
кас» гъапиш, думу Заан диванханайиъ чан суд ап²бакк ккуркь*
ди, хъа шли жарариз «ахмакь» гъапиш, думу жегьеннемдин ц²игъ 
гъитбакк ккуркьди.  

23 Гьаци вуйиган, эгер уву Аллагьдиз яв багъиш Аллагьдин Ху*
лаз хури айиган, яв гъардшиз увкан гиран кайивал к²ваин гъаб*
хьиш, 24 гъурбан ап²ру йишвахь яв багъиш гъибтну, душну, сиф*
те яв гъардшихъди мясляаьтар ап²ин, хъасин, дуфну, яв багъиш 
гъурбан ап²ин.  

25 Эгер шлиз увухъди суд ап²уз ккунди аш, шлукьан ухди, суд*
диз рякъюъ имиди, мясляаьтар ап²ин. Даршиш дугъу уву судья*
йихьна, хъа судьяйи гъаравлихьна тувди ва дустагъдиъ итдиву. 
26 Гьякьди к²уразавуз: аьхиримжи кепкиина гъяйиз яв вари бурж 
ктипайизкьан, душв’ан удуч²видарва.  

Кьяппаваликан  
27 Учвуз гъеебхьнийчвузки: «Кьяппавал мап²ан», – к²ури. 28 Хъа 

Узу учвуз к²уразаки: фуж жара дишагьлийихьинди тямягьниин*
ди лигураш, дугъу сарун чан к²ваъ дугъахъди кьяппавал гъап²ну. 
29 Эгерки яв арччулну ули уву гунгьихъна гъахураш, думу адабгъ 
ва гат²абхь тина, фицики бедендин саб гьендемдихьан шуб ужу 
вувуз, яв вари беден жегьеннемдиъ ипайиз. 30 Ва эгер яв арччул 
хили уву гунгьихъна гъахураш, хъадабт² думу ва гат²абхь тина, 
фицики бедендин саб гьендемдихьан шуб ужу вувуз, яв вари бе*
ден жегьеннемдиъ ипайиз.  

Хпир гьидитбакан  
31 Дупна гьацира: «Эгер фуж чан хпирихьан жара шулаш, дугъу 

хпирихьна жара хьпан кагъаз туври». 32 Хъа Узу к²уразачвузки: 
шли, чан хпир, дугъу кьяппавал дарап²ди, гьидитиш, дугъу думу 
хпир кьяппавалихъ хъаъра; ва шли гьидитнайир чаз дитиш, ду*
гъура кьяппавал ап²ура.  

Ху ап²бакан  
33 Хъана, аьгъячвузки, ичв абйир*бабариз фу дупнаш: «Уву гъа*

п²у ху ч²ур дарап²ди, Агъайин улихь тамам ап²ин». 34 Хъа Узу 
к²уразачвузки: затра ху мап²анай: я аьршариинди, гьаз гъапиш 
аьршар Аллагьдин тахт ву; 35 я жилариинди, гьаз гъапиш жилар 
Аллагьдин ликарикк йишв ву; я Ерусалимдиинди, гьаз гъапиш 
думу Кьудратлу Паччагьдин шагьур ву; 36 ясана жвуван к²ул’ин*
дира ху мап²анай, гьаз гъапиш гьич саб ч²аркьан я к²ару, я лизи 

ап²уз хьибдарчвухьан. 37 Эгер увуз «ав» пуз ккунди аш, гьаци 
«ав» йип; «ваъ» пуз ккунди аш, гьаци «ваъ» йип. Хъа мит²лан 
артухъ вуйиб иблисдихьан ву.  

38 Учвуз гъеебхьунчвуз, дупна: «Уву шлинк²а ул идипиш, яв 
улра идипну ккун, ва уву шлинк²а силиб идипиш, яв силиб*
ра идипну ккун». 39 Хъа Узу к²уразачвузки: писвализ писвал 
мап²ан. Яв арччул гарц²ликкан бач² ккадатуриз тмунубра 
ккив. 40 Ва фуж, увухъди суддиз удуч²вну, яв к²анккан ккабхь*
ру ккуртт ккидибтуз ккаш, дугъаз яв заълан алабхьру палатра 
тув. 41 Ва шли уву чахъди саб манзил гъягъюз мажбур ап²у*
руш, дугъахъди кьюб манзилра гъарах. 42 Увкан т²алаб ап²ура*
йириз тув, ва увкан буржназ ккун ап²урайирихьан маш магьа*
дабгъан.  

Душмнарихьна вуйи ккунивал  
43 Учвуз гъеебхьунчвуз, дупна: «Багахь хьайир ккун ап²ин, хъа 

душман – даккун». 44 Хъа Узу к²уразачвузки: ичв душмнар ккун 
ап²инай, ва ичв кьяляхъ хъахьнайидарихъанди ккарагай. 45 Мид’*
инди учву Аьршарин ичв Адашдин баяр хьидичва, гьаз гъапиш 
Дугъу гьам пис касар, гьамсана гъянидар Чан ригъдихъди тямин 
ап²ура ва мархьра гьам гьякьлудариина, гьамсана нягьякь вуйи*
дариина гьап²ра. 46 Фицики анжагъ учву ккунидарт²ан ккун ап²*
дарш, учвуз фтин бадали пешкеш хьибди? Налук гъадабгъурайи*
дарира гьаци ап²урадаринхъа? 47 Хъа нагагь учву анжагъ ичв 
гъардшарт²ан тебрик ап²ури шулдаш, имбудари ап²урайибт²ан 
артухъ учву фу ап²урачвахъа? Гьаци ап²ури шулдаринхъа аллагь*
сузарира? 48 Гьаци вуйиган, ичв Аьршарин Адашси, тамамлудар 
йихьай.  

Касибариз кюмек тувуб  
1 Лигай*гьа, учву ап²ру уж’вал варидарин улихь рябкъруганси 
мап²анай: даршиш Аьршарин ичв Адашдин терефнаан учвуз 

пешкеш хьибдар.  
2 Гьаддиз, гьар фила*вушра учву касибариз уж’вал ап²руган, 

кьюб маш гъяйидари чпин тярифар ап²ри дупну, мистариъна 
кючйириъ ап²руганси, гьарйир мап²анай. Гьякьди к²уразачвуз, 
дурарихьна сарун чпин рубкьру пай вари дурубкьна. 3 Уву уж’вал 

ап²руган, яв арччул хили гьап²раш, гагул хилиз аьгъю дарибш*
ри. 4 Яв уж’вал жиниди ибшри. Жиниди ап²урайибра рябкъру Яв 
Адашди думуган увуз пешкеш тувди.  

Адашдиз ккарагуб  
5 Хъа учву ккарагруган, варидариз рякъри к²ури, мистариъна 

кючйириъ ккарагуз ккуни кьюб маш гъяйидарси махьанай. 
Гьякьди к²уразачвуз, дурарихьна чпин рубкьруб гъурубкьну. 
6 Уву ккарагруган, яв хулаъ уч²в ва, раккин хъябкьну, душваъ 
шлизк²а дярякъру яв Адашдиз ккараг. Ва жиниди ап²урайибра 
рябкъру яв Адашди увуз пешкеш тувди. 7 Ккарагруган, аллагьсу*
зариси, артухъ гафар мап²анай. Дурари фикир ап²ураки, чпи ги*
заф гафар ап²ури гъахьиш, дурар ерхьиди. 8 Гьаци дурариз ухшар 
махьанай, фицики ичв Адашдиз учву ккарагайиз улихьна учвуз 
фу ккундушра аьгъя. 9 Гьаддиз гьамци ккарагай:  

«Я аьршариъ айи ич Адаш!  
Яв ччвур гирами ибшри.  

10 Яв Паччагьлугъ улубкьри.  
Яв гаф аьршариъси жилиинра тамам ибшри.  

11 Учуз лазим вуйи уьл гъийиз ча.  
12 Учук кайи бурж учуз гьялал ап²ин,  

ва учура жарадарик кайи ич буржар  
дурариз гьялал ап²урча.  

13 Учу тямягьариъ мааан, писвалихьан уьрх».  
14 Эгер учву инсанарилан хил алдабгъиш, Аьршарин ичв Адаш*

дира учвлан хил алдабгъиди.  
15 Хъа эгер учву инсанарилан хил алдадабгъиш, думуган ичв 

Адашдира ичв гунгьарилан хил алдабгъидар.  

Ушв бисбакан  
16 Учву ушв бисруган, кьюб маш гъяйидар фици пашманвалиъ 

к²ул ипну лицураш, гьаци учвура машар пашман дап²ну ми*
лицанай. Фицики дурари, чпи ушв бисурайиб улупуз к²ури, 
чпин машар язухъ гъюру гьялнаъ дерккра. Гьякьди к²уразачвуз, 
дурарихьна рубкьруб дурубкьна.  

17 Хъа уву к²уруш, ушв бисруган, кушар журх, машар жик², 
18 уву ушв бисурайиб инсанариз ваъ, хъа дярякъди увухъ хъайи 

яв Адашдиз аьгъю шлуганси ап²ин. Гьадмуган жиниди ап²ура*
йиб вари рябкъюрайи яв Адашди пешкеш тувдивуз.  

19 Жилиин девлет уч мап²анай, мушваъ думу сурарина мюр*
къю ип²уру ва угърийири, хулаъ уч²вну, гьит²ибк²уру.  

20 Аьршариин девлет уч ап²инай, душваъ думу сурарина мюр*
къю ип²идар ва, угърийири, архьну, гьит²ибк²идар, 21 Гьаз гъа*
пиш яв девлет наан аш, яв юк²вра гьадушваъ хьибди.  

22 Бедендин чирагъ ул ву. Гьаддиз, эгер яв ул марцциди вуш, 
яв вари беденра акуди хьибди.  

23 Хъа эгер яв улар ч²ур духьнаш, уву вари муч²ушнаъ хьидива. 
Гьаци вуйиган, эгер увуъ айи акв муч²ушин вуш, думуган муч²у*
шин фициб шул!  

24 Сарихьанра кьюр агъайиз сабси гъуллугъ ап²уз шулдар, фи*
цики дугъаз санур даккун, хъа тмунур ккун хьиди; вая сариз 
ужуди гъуллугъ ап²иди, хъа тмунуриз – ч²уруди. Аллагьдизра, 
девлетназра сат²иди гъуллугъ ап²уз хьибдарчвухьан.  

25 Гьаци вуйиган, к²уразачвуз: ичв гъян бадали фу ип²уруш, фу 
убхъуруш, ва ичв жан бадали фу алабхьуруш, гьаддин гъайгъуш*
наъ махьанай. Фицики уьмур – ип²рубт²ан, хъа беден палатт²ан 
заан ву.  

26 Завуъ айи жакьвариз лигай: дурари я убзури, я ккадабц²у*
ри шулдар, я амбарханйириз тахил уч ап²дар. Хъа Аьршарин 
ичв Адашди дурар тухъ ап²ура. Хъа учву дурарт²ан хайлин ар*
тухъ дарнучвахъа?  

27 Хъа учвкан фуж фукьан хъюгъишра, шилхьан чан уьмур саб 
сяаьтназкьан ярхи ап²уз шул?  

28 Палатдин гьякьнаанра гьаз гъайгъу качвузхъа? Чюлиъ айи 
лизи кюкйир фици аьхю шулаш, лигай: дурари я зегьмет зигура*
дар, я парча убхурадар. 29 К²уразачвузки, Сулейман паччагьди 
чан лап ад айи вахтнара дурарихъ гьарсабдихъ хъайисдар палтар 
алахьури гъахьундар. 30 Хъа гъи ади, закур ц²игъ убгурайи чюлин 
ук² Аллагьди гьаци уччвуди балгурайиган, Дугъу учв’ин дицит²ан 
уччвуди палат алабхьидаринхъа, ц²ибт²ан хътругърудар! 31 Гьад*
диз, «учу фу ип²уйк²ан», «фу убхъуйк²ан» вая «фу алабхьуй*
к²ан» к²ури, гъайгъушнаъ махьанай. 32 Гьаз гъапиш гьамрар вари 
аллагьсузари агрудар ву, хъа учвуз гьамрар вари лазим вуйиб 
Аьршарин ичв Адашдиз аьгъя. 33 Сифтена*сифте учву Аллагьдин 

Паччагьлугъдихъ хъергай ва Дугъу к²урайиб вари тамам ап²бахъ 
йихьай. Гьаци гъап²иш, имбуб вари Дугъу тувдичвуз. 34 Гьаци 
вуйиган, закурин йигъан гъайгъушнаъ махьанай, закурин йигъаз 
чан гъайгъушнар а. Гьарсаб йигъаз чан гъайгъушнар ч²яаьн ву.  

Жарадарин суд мап²анай  
1 Жарадарин суд мап²анай, ичвра ап²идар, 2 фицики учву жа*
радарин фициб суд гъап²иш, ичвра гьациб суд ап²иди. Жара*

дарин тахсрар учву фициб уьлчмейиинди ерцураш, ичв тахсрар*
ра гьациб уьлчмейиинди ерциди.  

3 Увуз яв улиъ айи хамхар гьидрибгъди, яв гъардшин улиъ айи 
ч²юрх фици рябкъюравуз? 4 Ваяки яв гъардшиз: «Яв улиъ айи 
ч²юрх адабгъуза» – фици пидива, хъа яв улиъ хамхар ади?  

5 Эй кьюб маш гъяйир! Сифте яв улиъ айи хамхар адабгъ, ва 
гьадмуган, яв гъардшин ул’ан ч²юрх фици адабгъуруш, рябкъи*
дивуз.  

6 Фук²а гирамиб хуйириз миккипан, даршиш дурар, илдицну 
ув’ин алархьиди. Яв гавагьирар силарин улихьинди магат²ахьан, 
даршиш силари дурар ликариккан ап²иди.  

Ча йипай, тувдичвуз  
7 Ча йипай – тувдичвуз; абгай – бихъидичвуз; раккник кучай – 

абццдичвуз. 8 Фицики гьарсар ча к²урайириз тувди; абгурайириз 
бихъиди; кучрайириз абццди. 9 Ичв арайиъ, уьл ча гъапиган, чан 
бализ гъван туврур айинхъа? 10 Вая балугъ ча гъапиган, бит² тув*
рур айинхъа?  

11 Гьаци вуйиган, учву пис адмийир вушра, учвхьан ичв веле*
дариз ужуб тувуз удукьруган, аьршариин али Адашдихьан хъана*
ра ужуди Чахьан ча к²урудариз багъишар тувуз хьибди.  

12 Инсанар учвухъди фици духьну учвуз ккундуш, учвура дура*
рихъди гьаци йихьай. Фицики Къанундин ва Пайгъамбрарин 
Китабарин мяна гьамдиъ а.  

Ккуру урнар  
13 Завариз арццнайи ккуру урнарианди уч²вай. Фицики яркьу 

урнарна дабк²найи рякъ аьжалихьна гъахрудар ву, ва гизафдар 
гьадлинтина гъягъюра.  

14 Гьаз гъапиш ккудудубк²ру уьмриз гъахру урнар ккурудар ву, 
дина гъябгъюрайи жилгъара читинуб ву. Ва ц²идаризт²ан думу 
бихъурадар.  

Гьар йимишдиз лигну аьгъю шулу  
15 Кьюб маш гъяйи пайгъамбрихьан ихтият йихьай. Учвухьна ду*

рар марччлин гъидикь алди гъюра, айт²ан к²уруш дурар вягьши 
жанаврар ву. 16 Дурар чпи туврайи бегьерниинди аьгъю хьидичвуз. 
Зазарилан т²умут² вая пялкьярилан инжир уч ап²уз шулин? 17 Гьар*
саб гъяни гьари гъяни йимиш, хъа ч²уру гьари ч²уру йимиш хуру. 
18 Гъяни гьархьан ч²уру йимишар, я ч²уру гьархьан гъяни йими*
шар тувуз шулдар. 19 Гъяни бегьер дархру гьарсаб гьар алдабт²ну, 
ц²игъ гъипри шулу. 20 Дурар йимишариз лигну аьгъю хьидичвуз.  

Аллагьдин Паччагьлугъдиъ  
фуж уч²вди?  

21 Узуз «я Агъа, я Агъа» к²урур, фуж вушра, Аьршарин Паччагь*
лугъдиъ уч²видар, хъа зиин али Аьршарин Йиз Адашди гъапиб 
тамам ап²рур уч²вди.  

22 Узуз думу йигъан гизафдари пиди: «Я Агъа! Я Агъа! Яв ччвур*
нахъан учу аьяндарвалар улупури гъахьундайин? Яв ччвурниин*
ди учу инсанарикан жинар ктаури гъахьундайин? Яв ччвурнахъди 
учу гизаф аьламатнан ляхнар гъап²ундаринхъа?»  

23 Ва думуган дурариз жаваб тувдиза: «Узуз учву саб вахтнара 
аьгъюдар дарзуз. Узхьан дург йихьай учву, писвал ап²урайидар!»  

Кьюб шибрит²  
24 Гьамци, Узухъ хъебехъну, Йиз гафар тамам ап²ру гьарсар 

кас чан хулар гъвандин шибрит²иин диврайи фагьумлу касдиз 
ухшар ву. 25 Мархьра гъубгъну, селлерра гъафну, мик²арра хъив*
ну ва гьамрар вари гьадму хулариина диш гъахьну, амма хулар 
гъадаргъундар, фицики дурар гъвандиин дивнайидар ву.  

26 Хъа Йиз гьаму гафар ерхьури, дурар тамам дарап²райи гьар*
сар кас чан хулар гъумриин диву фагьумсуз касдиз ухшар ву. 
27 Мархь гъубгъну, селлер гъафну, мик²ар хъивну, вари гьамрар 
гьадму хулариина диш гъахьну, ва хулар гъадаргъну, хъа дурарин 
даргъувалра зурба хъухърумар хъайиб гъабхьну.  

28 Исайи, вари гьаму гафар дупну, ккудубк²ган, мушвахь хьа*
йикьан халкь Дугъан улупбариин мюгьтал гъахьну, 29 фицики 
Исайи дурариз, къанунчйириси ваъ, хъа гьюкум хлиъ айириси 
аьгъювалар улупури гъахьну.  

Жузам кайир сагъ ап²уб  
1 Иса дагъдилан улдуч²виган, Дугъан кьяляхъди аьхюч²веъ 
халкь гъюри гъахьну. 2 Магьа хамран аьзар кайи сари, дуфну, 

Исайиз икрам дап²ну, гъапи: «Я Агъа! Увуз ккун гъабшиш, йиз 
хам марцц ап²уз шулвухьан».  

3 Исайи, хил гьач²абккну, дугъак кубк²ну:  
– Ккундузуз, марцц йихь, – к²уру, ва дугъан хам дишлади 

марцц шулу. 4 Хъа Исайи дугъаз к²уру:  
– Лиг гьа, мидкан саризра мак²ан, хъа маллайихьна душну, 

жвув улуп, халкьдиз уву марцц хьпан шагьидвал вуди, Муса 
пайгъамбри дупнайиганси, гъурбан ап²уз ужуб гъайибх.  

Исайи юзбашийин гъуллугъчи сагъ ап²уб  
5 Иса Кафернагьумдиъ уч²виган, Дугъахьна римлуйирин юзба*

ши дуфну, гьамци т²алаб ап²уру:  
6 – Я Агъа! Йиз гъуллугъчи, паралич уьзри хулаъ ахниъ итну, 

гизаф аьзабнакк кка.  
7 Исайи дугъаз к²уру:  
– Узу дуфну думу сагъ ап²идиза.  
8 Юзбашийи жаваб вуди гъапи:  
– Я Агъа! Уву йиз хулаъ уч²вбаз узу лайикь дарза, анжагъ Уву 

саб гаф йип, ва йиз гъуллугъчи сагъ хьиди. 9 Фицики узура жара*
рин хликк ккайир вуза, ва узуз мют²югъ вуйи эскрарра азуз. Ду*
рарикан сариз узу «гъарах» к²урза – думу гъягъюру, тмунуриз 
«гъач» к²урза – гъюру, йиз гъуллугъчийиз «гьамци ап²ин» к²ур*
за, дугъу тамам ап²уру.  

10 Му гафар гъеерхьиган, Иса мюгьтал шулу, Дугъу Чан кья*
ляхъди гъюрайидариз к²уру:  

– Гьякьди к²уразачвузки, Израилиъра Аллагьдихъ гьамкьан 
хъугърайи кас гъяркъюндарзуз. 11 К²уразачвузки, гизафдар, ригъ*
гьудубч²вруна алабхъру терефарихъан дуфну, Аьршарин Па*
ччагьлугъдиъ ихь ата*бабйир вуйи Ибрагьимдин, Исакьдин ва 

7 

8 

8 



МАТТА 8 

27  

Якьубдин гъвалахъ гъюн йивну дахьди. 12 Хъа Паччагьлугъдиз 
улупнайидар ч²атинди муч²ушназ ут²урккиди: душваъ зурба 
ишубна суза хьибди.  

13 Хъа Исайи юзбашийиз гъапи:  
– Гъарах, яв хъугънайивалиинди увуз хьибди.  
Дугъан гъуллугъчи гьадмусяаьт сагъ гъахьнийи.  

Исайи гизафдар сагъ ап²уб  
14 Иса Петрин хулаз гъафиган, Дугъаз ц²а алди дахънайи ду*

гъан сижарбаб рякъюру. 15 Иса дугъан хилик курк²у, дугъ’ин али 
ц²а улдубч²ву, ва сижарбаб, гъудужвну, Дугъан гъайгъушнаъ уч²ву.  

16 Хябяхъ гъабшиган, Исайихьна жинар куч²внайи хайлин ад*
мийир хъади гъафнийи. Дугъу Чан гафниинди дурарикан жинар 
ктаънийи ва вари иццрудар сагъ гъап²нийи. 17 Му ляхнар Ишая 
пайгъамбрин мелзналан дупнайи: «Дугъу ихь уьзрар Чаина гъа*
дагъну ва ухьу сагъ гъап²ну», – к²уру гафар к²улиз удуч²вбаз 
гъашидар вуйи.  

Исайихъди хьуб читин ву  
18 Чан гъваларихъ гизаф халкь уч духьнади дябкъну, Исайи 

ученикариз люткейиъди гьюлин тмуну гъирагъдихъна гъягъюз 
амур гъап²нийи. 19 Гьадмуган сар къанунчийи, дугъан багахьна 
дуфну, гъапнийи:  

– Мялим! Уву наана гъушишра, узу Увухъди гъидиза.  
20 Исайи дугъаз к²уру:  
– Сулариз мугъарйир, завун ничхрариз мукьар а, хъа Инсани*

ятдин Бализ к²ул дивну дахъру йишв адар.  
21 Ученикарикан сари Исайиз гъапи:  
– Я Агъа! Узухьди сифте, душну, дук²найи йиз адаш кивуз гъит.  
22 Хъа Исайи дугъаз к²уру:  
– Узухъди гъач, хъа дийихнайидари чпин гъийихдар киври.  

Исайи т²урфан яваш ап²уб  
23 Иса люткейиъ эъган, Дугъан кьяляхъди ученикарра эънийи. 

24 Саб дупну гьюл’ин гьациб т²урфан гъит²ибккнийики, лепйири ду*
рарин лютке ккап²уз саб ц²ибт²ан имдайи. Хъа Иса даахнади гъахь*
нийи. 25 Думуган ученикари, дуфну, Иса хъиргну, Дугъаз к²уру:  

– Я Агъа! Ухьуз саб чара ап²ин, ихь аьжал багахь дубхьна.  
26 Исайи дурариз гъапи:  
– Фицдар гуч²бяхяр дарнучва, хътругърудар!  
Хъасин, гъудужвну, Дугъу мик²лазна лепйириз яваш хьуз амур 

ап²уру. Дурар лал шулу. Зурба архаинвал абхъру. 27 Дугъахъди 
хъайидари, мид’ин мюгьтал духьну, к²уйи:  

– Му мицир фуж вуйк²ан – мик²арра, гьюлра Чаз мют²югъ 
шлур?  

Исайи жинар кайи кьюр кас сагъ ап²уб  
28 Иса гьюлин тмуну гъирагъдихъ хъайи Гадарин к²уру юрдназ 

гъафиган, Дугъан улихьна накьварин хьарар*дюрхъяриан кьюр 
жинар кайидар ут²урччвуру. Дурар гьадмукьан вягьшидар вуйи*
ки, гьадму рякъюъди сарихьанра гъягъюз шули гъабхьундайи. 
29 Ва сабпну дурари ч²игъар ап²уз хъюгъю:  

– Яв учухъди фу вуяв, Аллагьдин Бай?! Вахт хьайизра учуз 
жаза тувуз дуфнана?  

30 Дурарихьан ярхладиси ч²урдиин силарин аьхю лиж дарабгъ*
найи. 31 Ва жинари Исайикан т²алаб ап²уру:  

– Учу ут²уккурайихъамина гьатму силариъ уч²вузкьан гъит.  
32 – Гъарахай, – гъапи Исайи.  
Дурарра, адмийириан удуч²вну, силариъ уч²вру. Гьадмусяаьт 

вари силар гъарзлансина гьюлизди урсру, ва вари штукк ккахьну 
йихуру. 33 Хъа силарин габнар жаргъну душну, шагьриъ гьаму 
чпиз гъябкъюбдикан: фици жинар кайидар сагъ гъап²нуш – ва*
рибдикан ктибтуру.  

34 Гьадмуган шагьрин вари агьалйир Исайин улихьна удуч²ву*
ру ва, Думу гъяркъган, чпин юрдариан удуч²вну гъарах к²ури, 
миннатар ап²уру.  

Исайи паралич кайир сагъ ап²уб  
1 Гьаддихъан Иса, люткейиъ эъну, тмуну гъирагъдихъ хъайи 
Чан шагьриз гъюру.  

2 Ва магьа Дугъахьна, паралич дубхьну, сар ахниъ ахънайир 
хьади гъафи. Исайи, дурарин зурба хъугъвал дябкъну, паралич 
кайириз гъапи:  

– Юк²в ижми ап²ин, Йиз бай! Яв гунгьарилан хил алдабгъураза.  

3 Мушв’ин сакьюдар къанунчйири чиб*чпикди гъапи: «Мугъу 
Аллагьдиз къаршу гафар к²ура».  

4 Дурарин фикрар аьгъяди, Исайи гъапи:  
– Гьаз усал фикрар ичв юк²вариъ т²аърачва? 5 Фу рягьят ву: 

«Яв гунгьарилан хил алдабгъураза» пуб, вая «гъудужвну лиц» пуб? 
6 Инсаниятдин Бализ жилиин гунгьарилан хил алдабгъуз гьюкум 
айиб учвуз аьгъю хьпан бадали, магьа лигай.  

Хъа Дугъу паралич кайириз: «Гъудужв к²уразавуз, гъадабгъну 
яв ахин, яв хулаз гъарах», – к²уру.  

7 Ва думу, гъудужвну, чан хулаз гъягъюру.  
8 Му гъябкъю халкь мюгьтал гъахьи, ва дурари адмийириз ми*

циб гьюкум туву Аллагьдин тярифар ап²уз хъюгъю.  

Исайи Матта ктагъуб  
9 Ва гьадлинтина гъягъюрайиган, Исайиз налукар уч ап²ру*

швахь деънайи Матта к²уру сар кас рякъюру ва дугъаз к²уру:  
– Узухъди гъач.  
Маттара, гъудужвну, Дугъахъди гъягъюру.  
10 Хъасин, Иса Дугъан хулаъ суфрайихъ гутайиз гъюн йивну 

дахънайиган, хайлин налукар уч ап²рударна гунагькрар дуфну, 
Дугъахъди ва Дугъан ученикарихъди деъру. 11 Му аьгьвалат дябкъ*
ну, фарисйири Исайин ученикариз к²уру:  

– Ичв Мялимди налукар уч ап²урайидарихъдина гунагькра*
рихъди гьаз ип²ура?  

12 Му гъеебхьган, Исайи гъапи:  
– Духтир сагъидариз ваъ, хъа аьзарлуйириз лазим ву. 13 Учву 

сабан «Гъурбан ап²уб ваъ, хъа рягьим ап²уб ккун ап²ураза», – 
к²уру гафарин мяна аннамиш ап²инай. Узу марцци касар ваъ, 
хъа гунагькрар дюз рякъ’ина хуз Дуфнайир вуза.  

14 Хъасин, Исайихьна дуфну, Ягь’яйин ученикари гьерхру:  
– Учуна фарисйири кми*кмиди ушвар дисури шулча, хъа Яв 

ученикари гьаз ушвар дисурадар?  
15 Исайи дурариз к²уру:  
– Швушв хурайир чпихъди хъимбукьан гагьди, сумчрин хялар 

гьич пашман даршлуб аьгъданчвузхъа! Хъа дурарихьан швушв 
хурайир гужназ гъадагъру вахт гъибди, ари гьадмуган дурари 
ушвар дисиди.  

16 Гьич сарира йирси палатдик ц²ийи ц²ил ктривур, фицики, 
ц²ийиди киву ц²ил кубч²вган, хъана аьхю урхъ адабхъди.  

17 Таза чяхирра йирси иржариъ убзри шулдар. Дици гъап²иш, 
иржарикан урхъар ктахьиди: чяхирра удубзиди, иржарра пуч 
хьиди. Хъа таза чяхир ц²ийи иржариъ убзру аьдат ву, думуган 
чяхирра, иржарра сагъди гъузди.  

Риш ч²иви ап²уб  
ва кет²ерццнайир сагъ ап²уб  

18 Исайи гьамци к²урайи вахтна, Дугъахьна магьа сар гьяким 
дуфну, Дугъаз икрам дап²ну, к²уру:  

– Гьамусяаьт йиз риш йик²ру гьялнаъ айиз. Уву дуфну, дугъ’ин 
Яв хил иливиш, думу ч²ивиди гъузди.  

19 Иса, гъудужвну, дугъахъди гъягъюру. Дурарихъди ученикарра 
гъягъюру.  

20 Му вахтна йиц²икьюд йисандин арайиъ ифи хъибтри шлу 
уьзур кайи сар дишагьлийи, кьялхъянди дуфну, Исайин ккуртт*
дин канч²лик хил кучру. 21 Фицики дугъу чав*чакди гьамци фи*
кир гъап²нийи: «Эгер узу Дугъан палатдик анжагъ хил кубк²иш, 
узу сагъ хьидиза».  

22 Иса кьяляхъ илт²ик²уру ва, думу дяркъну, к²уру:  
– Яв юк²в ижми ап²ин, Йиз риш! Яв хъугъували уву сагъ гъа*

п²унву.  
Ва дишагьли сабпну сагъ гъахьнийи.  
23 Хъасин Иса гьякимдин хулаз гъушу. Душваъ уч²вган, салам*

дин мукьмар йивурайидар ва ишларин гъугъ ипнайидар дяркъ*
ну, Исайи гъапи:  

24 – Гьамлин удуч²вай; риш дук²надар, хъа даахна.  
Дурар Дугъ’ин аьлхъюз хъюгъю.  
25 Халкь удуч²вган, Дугъу, риш айи хулаъ уч²вну, дугъан хил 

гъибису, ва риш гъудужву.  
26 Ва мидкан вари юрд вуйиси аваза гъарабгъу.  

Кьюр кур кас сагъ ап²уб  
27 Иса гьадушв’ан гъягъюрайиган, «Ич язухъ ап²ина, я Давуд*

гъярин Бай!» – к²ури, Дугъан кьяляхъди кьюр кур кас гъюз хъю*
гъю. 28 Хъа думу хулаъ уч²вган, кур вуйидар Дугъан багахьна гъафи. 

Исайи дурариз к²уру: «Узхьан учву сагъ ап²уз шулу пну, хъугъ*
ранчва?» Дурари: «Ав, я Агъа!» – гъапи. 29 Гьадмуган Исайи, ду*
рарин уларик хил кучну, гъапи:  

– Ичв хъугънайивализ гъилигси ибшричвуз.  
30 Ва дурариз рябкъюз хъюгъю. Хъа Исайи дурариз ижмишна*

ан гъадагъа дебккру:  
– Лигай гьа, мидкан саризра аьгъю дарибшри.  
31 Хъа дурари, к²уруш, ч²атинди удуч²вган, думу вари юрд ву*

йибси, Дугъан аваза рабгъуру.  

Исайи ч²ал дибиснайир сагъ ап²уб  
32 Уларихь акв гьибшдар удуч²вубси, магьа Дугъахьна жинар 

куч²внайивалиан ч²ал дибиснайир хъади гъафи.  
33 Жинар ктаубси, ч²ал дибиснайир улхуз хъюгъю. Ва: «Израи*

лиъ мициб ляхин саб вахтнара гъабхьиб дар!» – к²ури, халкь 
мюгьтал гъахьи.  

34 Хъа фарисйири к²уйи:  
– Исайи жинар дурарин аьхюрихьан вуйи кьувватниинди 

ктаура.  

Исайиз халкьдин язухъ хьуб  
35 Иса, жугьдарин мистариъ аьгъювалар улупури, Аллагьдин 

Паччагьлугъдикан Ужувлан хабар рабгъури ва гьар жюрейин уьз*
рарна иццрушнар кайидар сагъ ап²ури, шагьрарна гъулар вуйиси 
лицури гъахьну. 36 Халкьарин дестйир гъяркъган, Исайиз дурарин 
язухъ шулу, гьаз гъапиш дурар марччлихъан хътру марччарси, 
улдугну, кюмексузди айи. 37 Гьадмуган Чан ученикариз к²уру:  

– Иган гизаф а, хъа убгрудар ц²иб. 38 Гьаддиз игнин Агъайиз, 
Чан игниз убгрудар гьаъ, к²ури, ккарагай.  

Исайин йиц²икьюр вакил  
1 Мидин кьяляхъ саб ражари, Чан йиц²икьюр ученикдиз 
Чахьна дих дап²ну, инсанарикан жинар ктауз ва гьарсаб 

уьзур ва гьарсаб иццрушин сагъ ап²уз к²ури, Исайи дурариз жи*
нарин зиин гьюкум тувру. 2 Магьа йиц²икьюр ученикдин ччву*
рар: сарпир Петр к²ури шлу Симон ва дугъан чве Андрей, Зеве*
дейин бай Якьубна дугъан чве Югьан, 3 Филип ва Варфоломей, 

Фома ва налукар уч ап²ру Матта, Алфейин бай Якьуб ва Фа*
дей, 4 Шимон Кананит ва кьандиси Иса масу туву Искариот 
лак²ам хъайи Ягьуда.  

Йиц²икьюр ученикдиз табшуругъ  
5 Гьаму йиц²икьюр кас Исайи, гьамциб насигьят тувну, гьаъру:  
– Жугьдар дарудар яшамиш шулайи йишвариз мягъянай ва 

Самарияйин саб шагьриъкьан мууч²ванай; 6 хъа улдугну чарв*
йирси айи Израил халкьдихьна гъарахай, 7 ва варишвариъ лицу*
ри, аьгъювалар улупури, Аьршарин Паччагьлугъ улубкьура к²ури, 
хабар тувай. 8 Иццурайидар сагъ ап²инай, гъийихдар ч²иви ап²и*
най, жузам кайидар марцц ап²инай, жинар куч²внайидарикан 
кадаай; ч²анади гъадабгъуб, ч²анади тувай. 9�10 Кьял’ан идибт²ру 
ч²улиъ ивну, жвувахьди гъизилин, арсран, ясана йифрин пул, я 
тавра, я кьюб жар палат, я ликариин алахьрудар, ясана чумакъ 
рякъюз магъадабгъанай. Фицики лихрур ип²рубдиз лайикьлу ву. 
11 Учву фуну шагьриъ вая гъулаъ уч²вишра, душваъ лайикьлу вуйи 
касдихь дергай ва, дилин удуч²вну гъягъяйиз, гьадгъан хулаъ гъу*
зай. 12 Хъа хулаъ уч²вруган, хулан эйсийиз гьамци салам тувай: 
«Яв хулаъ мясляаьт ибшрияв». 13 Эгер думу хал лайикьлу вуш, 
душваъ мясляаьт убч²вди. Эгерки думу хал лайикьлу даршиш, 
ичв мясляаьт учвухьна кьяляхъ хътабкиди. 14 Хъа эгер шли учву 
кьабул дарап²иш ва учвухъ хъпебехъиш, дугъан хул’ан вая гьад*
му шагьриан удуч²вурайиган, ичв ликарик кайи биширугра кми*
ди кадабхьай. 15 Гьякьди к²уразачвуз: гъиямат йигъан, Содомна 
Гоморра шагьрариз гьадму шагьризт²ан ужу хьибди.  

Улукьуз ккимбу хъергбар  
16 Магьа Узу учву жанаврарихьна гьаърайи марччарси гьаъраза: 

бит²арси фагьумлудар ва луфарси аьмал кадрудар йихьай. 17 Адми*
йирихьан ихтият ап²инай, фицики дурари учву судариз гъахиди ва 
чпин мистариъ урччвиди. 18 Ва, учву Йиз ученикар ву к²ури, гья*
кимдрарихьна ва паччгьарихьна гъахиди, дураринна аллагьсузарин 
улихь Узкан шагьидвал ап²бан бадали. 19 Учву гъидисган, учву фу 
ва фици к²уруш, дидин гъайгъушнаъ махьанай, фицики гьадму 
арайиъ, учву фу дупну ккундуш, учвуз дишлади ачмиш ап²иди, 
20 фицики думу учву ваъ, хъа учвуъ айи ичв Адашдин Рюгьну пиди.  

21 Чвуччву чве йик²уз масу тувди, хъа адашди – бай. Веледари, 
абйир*бабариз къаршу удуч²вну, дурар йихиди.  

22 Йиз ученикар хьпаз лигну, учву варидариз даккун хьиди. 
Хъа шли аьхиризкьан аьгь гъап²иш, думу дюрхну хьиди.  

23 Саб шагьриан учву ут²уккруган, жара шагьриз жаргъай. Фи*
цики дюзди к²уразачвуз: учву Израилин вари шагьрар*гъулари*
лан илдицну ккудубк²айиз, Инсаниятдин Бай гъиди.  

24 Ученик чан мялимт²ан заан дар, ва гьич сар гъуллугъчира 
чан агъат²ан заан дар. 25 Ученик – чан мялимсир, хъа гъуллугъ*
чи чан агъасир гъахьиш, рази духьну ккун.  

Шилхьан гуч² дап²ну ккунду  
26 Гьаци вуйиган, адмийихъан гуч² мап²анай: учв ачухъ дарш*

лу гьич саб гьит²ибк²уб адар ва ашкар даршлу гьич саб жиниб 
адар. 27 Узу учвуз муч²ушнаъ к²урайиб аквнахь йипай, ва Узу 
ичв ибахъ гъапиб гъваълан ат²абгну йипай. 28 Беден йибк²руда*
рихьан гуч² мап²анай, фицики дурарихьан рюгь йик²уз шул*
дар; хъа ичв беденра дубк²ну, жегьеннемдиъ ичв рюгьра пуч 
ап²уз Удукьрурихьан гуч² ап²инай.  

29 Саб кепкихъ кьюб гъуланжакьв масу тувдаринхъа? Ичв 
Адашдиз даккунди дурарикан гьич сабра жил’ина абхъидар. 
30 Ичв к²ул’ин али ч²арарра кмиди Дугъу гьисаб дап²на. 
31 Гьаддиз гуч² мап²анай: гизаф гъуланжакьварт²ан учву заан 
вучва.  

Месигьдин аьгъювалар  
32 Гьаддиз Узу адмийирин улихь кьабул гъап²у гьарсар кас 

Узура Йиз Адашдин улихь кьабул ап²идиза. 33 Хъа шли Узу ад*
мийирин улихь кьабул дарап²иш, думу Узура Йиз Адашдин 
улихь кьабул ап²идарза.  

Узуз лайикьлу вуйир  
34 Учву фикир мап²анайки, Узу жилиина мясляаьт хуз Дуфна*

йир ву к²ури; Узу мясляаьт хьади ваъ, хъа дяви хьади Дуфнайир 
вуза. 35 Фицики Узу адашдихьан – бай, дадайихьан – риш, си*
жарихьан – швушв жара ап²уз дуфназа. 36 Ичв хизандиъ айидар 
учвуз варт²ан пис душмнар хьиди.  

37 Узут²ан чан адаш вая дада артухъ ккун гъап²ур Узуз лайикь*
лу вуйир дар; ва Узут²ан чан бай вая риш артухъ ккун гъап²ур 
Узуз лайикьлу дар. 38 Хъа фуж, хач чан кьял’ин алди*, Йиз кья*
ляхъди дарфиш, гьадмура Узуз лайикьлу дар. 39 Шли чан уьмур 
уьбхюз чарйир гъизигиш, дугъан думу дубгди, хъа Узу бадали 
чан уьмур пуч гъап²уриз ккудудубк²ру уьмур хьибди.  

Пешкеш  
40 Учву кьабул ап²рури Узу кьабул ап²ура, хъа Узу кьабул ап²рури 

Узу му дюн’яйиз Гьаур кьабул ап²ура. 41 Пайгъамбар, думу пай*
гъамбар хьпаз лигну, кьабул ап²руриз пайгъамбризсиб пешкеш 
хьибди, ва дугъри кас, думу дугърир хьпаз лигну, кьабул ап²руриз, 
дугъри касдиз туврубсиб пешкеш хьибди. 42 Хъа шли, Йиз ученик 
хьпаз лигну, гьаму биц²исдарикан сарнуриз саб к²ифкьан мич²ли 
шид тувиш, гьякьди к²уразачвуз, дугъаз чан пешкеш хьибди.  

Штуан ап²ру Ягь’яйин илчйир  
1 Чан йиц²икьюр ученикдиз табшуругъар тувну ккудук²иган, 
Иса, дилин удуч²вну, Галилей уьлкейин шагьрариз аьгъю*

валар улупуз гъягъюру.  
2�3 Дустагъдиъ айи Ягь’яйи, Месигь Исайин ляхнарикан гъе*

ебхьган, чан ученикарикан кьюр дугъаз гьамци пуз гьау: «Гъюз 
ккайи Месигь Уву вуна, даршиш жарариз ккилигуча?»  

4 Исайи дурариз жаваб туву:  
– Учвуз рябкъюрайиб ва ебхьурайиб вари, душну, Ягь’яйиз 

кидибтай: 5 кур вуйидариз рябкъюра, ликудар лицура, хамран 
уьзур кайидарин хам марцц шула, кар вуйидариз ебхьура, гъа*
ч²идар ч²иви шула ва касибариз Ужувлан хабар рабгъура.  

6 Шли Уз’ина вуйи хъугъвал дубградарш, думу бахтавар ву.  

Месигьди Ягь’яйин гьякьнаан шагьидвал ап²ура  
7 Дурар гъушу вахтна Исайи халкьдиз Ягь’яйикан пуз хъюгъну:  
– Ягь’яйихьна ич²и чюлиз фтиз лигуз гъушнийчва? Мик²лу 

т²убччвурайи ч²еъдиз лигуз гъушнинчвахъа? 8 Шлиз лигуз гъу*
шунчва дина? Багьа палтар али касдиз? Багьалу палтар алидар 

                                                           

* 10:38 Яна чаин улукьру аьзабар аьгь ап²рур.  

паччгьарин дараматариъ ади шулу. 9 Дици даш, шлиз лигуз гъу*
шунчва учву? Пайгъамбриз лигуз? Ав, к²уразачвуз, пайгъамбар*
т²ан аьхюриз лигуз гъушунчва.  

10 Гьадму Ягь’яйикан ву гьамци дибик²найиб: «Магьа, Яв 
улихьди Узу Йиз кас гьаъраза: дугъу Яв улихь Яв рякъ кка*
балгиди».  

11 Дюзди к²уразачвуз: жиларин зиин дишагьлийикан гъахьида*
рик штуан ап²ру Ягь’ят²ан зурба кас гъахьундар, хъа Аьршарин 
Паччагьлугъдиъ айидарикан варит²ан биц²ир думут²ан зурба ву.  

12 Штуан ап²ру Ягь’яйин вахтарихъанмина гьамусдиз Аьрша*
рин Паччагьлугъ, саспидар дидиъ гужниинди уч²вуз чалишмиш 
шулашра, мюгькамди артмиш шула.  

13 Фицики Ягь’я гъяйиз вари пайгъамбрари ва Мусайин къа*
нунди мидкан улихь ккимиди дупна.  

14 Учвуз ккундуш, Гирами китабариъ дупнайиси, дуфну ккуни 
Ил’яс пайгъамбар Ягь’я ву.  

15 Ебхьуз ибар кайидариз гъит ебхьри!  
16 Хъа гьаму заманайин насил шлихь тевза?  
17 Дурар, чиб*чпиз ч²игъар ап²ури, раццариъ гьамци к²ури 

деънайи биц²идариз ухшар ву: «Учу учвуз швут²рамар йивури 
гъахьунча, хъа учву ялхъвнаркьан гъап²ундарчва; учу учвуз иш*
лар ап²ури гъахьунча, хъа учву ишузкьан гъишундарчва».  

18 Ягь’я гъафну, дугъу ип²урдайи ва убхъурдайи, дурари дугъаз 
«Дугъаъ жин а» к²уйи.  

19 Инсаниятдин Бай гъафну, Дугъу ип²уру ва убхъуру, ва дура*
ри Дугъаз: «Лигай, магьа уьж ва пияниска, налукар гъюдюхру*
даринна гунагькрарин дуст», к²ура. Аькьюллувал ляхнариинди 
улупну ккун.  

Хътругъру шагьрар  
20 Хъасин Исайи варт²ан гизаф Чав аьламатар улупу шагьрариз 

тягьнийир йивуз хъюгънийи, гьаз гъапиш дурари чпин гунгьар 
гардандиъ гъидисундайи.  

21 – Гьял пис хьибдияв, Хоразин! Гьял пис хьибдияв, Вифсай*
да! Учвуз Узу улупу гьяйбатар Тириз ва Сайдайиз гъяркънийиш, 
дурарин агьалйири ухдит²ан, чпихъ яснан палтар хъахьну ва 
к²ул’ин рюкъ алабхьну, тахсрар чпин гардандиъ дисидийи.  

22 Амма к²уразачвузки: суддин йигъан учвузт²ан Тиризна Сай*
дайиз рягьятди хьибди!  

23 Хъа увура, Кафернагьум, аьршаризкьан за хьибдиза к²урай*
на? Ваъ, гурбагуриъ абхъдиву, фицики учвухь улупу аьламатнан 
ляхнар Узу Содомдиъ улупнийиш, думу гьамусра сагъ*саламатди 
гъубздийи.  

24 Гьаддиз к²уразачвузки, гъиямат йигъан учвузт²ан Содомдин 
агьалйириз рягьятди хьибди.  

Узухьна гъачай, эргвал йивидичва  
25 Хъасин Исайи гъапи: «Адаш, заваринна жиларин Агъа! 

Аьяндрарихьанна аькьюллударихьан гьит²ибк²найиб биц²и ка*
сариз ачухъ ап²баз Увуз чухсагъул!  

26 Ав, Адаш, Увуз думу Яв ужувлан ният гьаци дубхьну ккун*
дувуз.  

27 Йиз Адашди Узуз вари тувну. Адашдилан гъайри, Бай фуж 
вуш, саризра аьгъдар, ва Бализт²ан гъайри, Адаш саризра аьгъдар. 
Хъа Бали шлиз ачмиш гъап²иш, гьадгъаз Адаш аьгъю хьиди.  

28 Эргну хъадахънайидар вари Узухьна гъачай, ва Узу учвуз ря*
гьятвал тувдиза.  

29 Узу гъюдлир ва фурс ктрур вуза. Йиз табшуругъарин юрккагъ 
учв’ин иливай ва Узхъан вари дубгъай – архаинвал хьибдичвуз.  

30 Гьаз гъапиш Узу учвухьна тувру юрккагъ – уж’вал ву, ва Узу 
учв’ин иливру гъагъра пуч²уб ву».  

Султ йигъкан гьюжат  
1 Саб султ йигъан Иса дяхин дубзнайи хут²лиантина гъя*
гъюру. Гаш дубхьнайи Дугъан ученикари, дяхнин к²улар 

улдут²ну, кит²ишну, ит²уз хъюгъру. 2 Му гъябкъю фарисйири 
Исайиз гъапи:  

– Магьа Яв ученикари султ йигъан Къанунди гъадагъа дап²*
найи ляхин ап²ура.  

3 Хъа Исайи дурариз к²уру:  
– Чазна чахъди хъайидариз гаш гъабхьи вахтна Давудри 

гьап²нуш, Гирами китабариан гъурхундарнучва? 4 Фици думу 
Аллагьдин хулаъ уч²внуш ва дугъуна дугъахъди хъайидари я чаз, 
я чан юлдшариз ит²уз гъадагъа вуйи, хъа анжагъ маллйиризт²ан 

ит²уз ихтияр адру Аллагьдиз бахш дап²найи уьлер фици гъит²*
нуш, гъурхундарнучва? 5 Ясана учву, Аллагьдин хулаъ маллйири 
султ йигъандин къайда ч²ур ап²урашра, дурар тахсиркрар гьисаб 
дарап²бакан Къанундиъ гъурхундарнучва? 6 К²уразачвузки: му*
швахь Аллагьдин халт²анра зиина Вуйир хьа. 7 Эгер учвуз: «Гъур*
бан ап²уб ваъ, хъа рягьим ап²уб ккундузуз», к²уру гафарин мяна 
аьгъяйиш, учву тахсир ктрудар тахсиркар ву, пидайчва, 8 фицики 
Инсаниятдин Бай султ йигъ’инра Агъа ву.  

Хил деебццнайи кас сагъ ап²уб  
9 Хъасин Думу жугьдарин мистаз гъягъюру. 10 Душваъ хил де*

ебццнайи сар кас айи. Исайик саб тахсир кипбан бадали, малл*
йири Дугъхьан гьерхру:  

– Мусайин Къанундиинди султ йигъан иццурайир сагъ ап²уз 
хай шулин?  

11 Исайи дурариз гьамци жаваб туву:  
– Учвкан сарира султ йигъан ич²аъ абхъу чан чарва ададабгъ*

ди гъибтрин? 12 Хъа чарват²ан инсан гизаф багьа даринхъа? Гьа*
ци вуйиган, султ йигъанра уж’вал ап²уз хай шулу.  

13 Хъасин Исайи хил деебццнайириз к²уру:  
– Яв хил гьач²абкк.  
Дугъу хил гьач²абккуру, ва гьадмусяаьт думу гьатмуну хилси 

сагъ шулу. 14 Душв’ан фарисйири, ч²атинди удуч²вну, Иса фици 
пуч ап²уруш, йикьрар йит²уру.  

Магьа йиз гъуллугъчи  
15 Хъа Исайиз мидкан аьгъю шулу ва дишла удуч²вну гъягъюру. 

Дугъан кьяляхъди гизафдар гъягъюру, ва Дугъу иццурайидар 
вари сагъ ап²уру. 16 Ва Чакан шлизк²а жарадариз пуб гъадагъа 
ап²уру. 17 Му вари мици, Аллагьди Ишая пайгъамбрин мелзна*
лан гьамци гъапиб к²улиз удубч²вбан бадали гъабхьнийи:  
18 «Магьа Узу кадагънайи Йиз Гъуллугъчи.  

Узуз Ккунир. Дугъ’ин Йиз юк²в рази ву.  
Дугъахьна Йиз Рюгьра гьаъраза.  
Ва Дугъу вари жугьуд дару халкьариз,  
гьякьвалин вахт улубкьна к²ури, хабар тувди.  

19 Думу я гьюжатназ удуч²врур дар,  

я ч²игъар ап²рур дар,  
ва кючйириъ саризра Дугъан сес ебхьидар.  

20 Дугъу, улубкьну ккуни гьякьвал  
гъалибвалихьна дархидикьан гагьди,  
дюбгъну кебхнайи ч²еъ ктубт²идар  
ва хъудубгурайи гъахма кт²убшвидар.  

21 Ва вари миллетари Дугъахъ йирфар  
хъирчну хьибди».  

Иса ва иблис  
22 Дидин кьяляхъ Исайихьна, жинар кади, дярябкъру ва ч²ал 

дибиснайи сар кас хуру, Дугъу думу кас сагъ ап²уру, гьаци думу 
ч²алниинара гъюру ва дугъан улариз рябкъюзра хъюгъру.  

23 Му ляхниин вари халкь аьжайиб шулу ва дурари гьамци 
к²уру: «Гьаяман гьаму Давудгъярин Бай вушул гьа?»  

24 Хъа мидкан деебхьну, фарисйири к²уру:  
– Дугъу жинар жараси ваъ, хъа жинарин аьхюр вуйи Велзеву*

лин кьувватниинди ктаура.  
25 Амма Исайи, дурарин фикрар аьгъяди, гьамци гъапи:  
– Чан айит² душманвал ади, пай гъабши гьарсаб паччагьлугъ 

ич²и шул, арайиъ душманвал айи я саб шагьур, я саб хизан гъуд*
рубзур. 26 Эгер шейт²ни шейт²ан ктаураш, думу чав чаз къаршу 
дубхьна: дидин паччагьлугъ фици сагъди гъубздихъа? 27 Ва эгер 
Узу жинар Велзевулин кьувватну ктаураш, ичв адмийири ду*
рар шлин кюмекниинди ктаура? Магьа гьамди учву гьякь да*
рувал улупура. 28 Дугъриданна, Узу жинар Гирами Рюгьниинди 
ктаураш, ичв арайиз Аллагьдин Паччагьлугъвал магьа хъубкьна.  

29 Гьаци дарш сарихьанра, гуж кайирин хулаз дуфну, душв т²а*
раш ап²уз хьибдар – эгер эйси йит²ну адарш; гъийит²ган, хал 
т²араш ап²уз шул. 30 Фуж Узухъди дарш, думу Узуз къаршу ву ва 
шли Узухъди уч ап²урадаш, дугъу зяя ап²ура.  

31 Гьаддиз к²уразачвуз: адмийирин гьарсаб гунгьилан ва Ал*
лагьдиз къаршу гафналан хил алдабгъиди, хъа Гирами Рюгьназ 
къаршу гафналан хил алдабгъидар. 32 Эгер шли Инсаниятдин Ба*
лиз къаршуди ч²уру гаф гъапиш, дугълан хил алдабгъиди, хъа 
шли Гирами Рюгьназ гъапиш, дугълан я гьамус, ясана гъюз им*
бу уьмриъ хил алдабгъидар.  

Гьар ва дидин бегьер  
33 Учву гьарра ва дидин йимишра гъяниб ву йипай, ясана гьар*

ра ва дидин йимишра ч²уруб ву йипай; гьар йимишдиз лигну 
аьгъю шулу.  

34 Эй бит²ракан гъахьидар! Учвхьан, пис юк²вар ади, ужуб гаф 
пуз фици хьибдичвухьан?! Фицики инсандин мелз, чан юк²в 
фти абц²наш, гьаддикан улхури шулу. 35 Ужур касди чан хазна*
йиан ужуб, хъа ч²уру касди чан хазнайиан ч²уруб адабгъуру. 
36 К²уразачвузки, инсанари чпин гьарсаб гьавайи гафнан жаваб 
гъиямат йигъан тувди. 37 Фицики, яв гафариз дилигну, уву гьякь 
вая нягьякь ап²иди.  

Исайикан аьламат улупуб  
ккун ап²уб  

38 Гьадмуган къанунчйириканна фарисйирикан бязидари Иса*
йиз к²уру:  

– Мялим! Учуз уву Аллагьдихьант²ан даршлу саб аьламат 
улупну ккундучуз.  

39 Хъа Исайи дурариз жаваб вуди гъапи:  
– Хътругъру ва аьрбатан гьамусдин адмийири аьламатнан 

лишнар улупуб ккун ап²ура, хъа дурариз, Юнус пайгъамбрин 
к²ул’ина гъафи аьламатналан гъайри, жара аьламат рябкъи*
дар. 40 Юнус пайгъамбар фици шубуд йигъанна шубуд йишван 
зурба балугъин фуниъ ади гъахьнуш, гьаци Инсаниятдин Байра 
шубуд йигъанна шубуд йишван жилин айит² хьиди. 41 Гъиямат 
йигъан суд ап²ру вахтна Ниневия шагьрин агьалйир гьамусдин 
адмийирин гунгьарин шагьидарди гъудужвиди, фицики дурари 
Юнусди улупу аьгъюваларихъ хъебехъну, гунгьар гардандиъ гъи*
дисну; хъа мушвахь Юнуст²анна зурба Вуйир хьа.  

42 Гъиямат йигъан суд ап²ру вахтна кьиблайин паччагь*ханум*
ди, гьамусдин адмийириз къаршу гъудужвну, дурар тахсиркар 
ап²иди, фицики думу дюн’яйин тму к²улиан Сулеймандин фа*
гьумлувалихъ хъпехъуз гъафнийи; хъа магьа мушвахь Сулейман*
т²ан зурба Вуйир хьа.  

Жин кьяляхъ хътабкуб  
43 Чиркин рюгь, инсандиан удубч²виган, шид адрушвариъ либ*

цури, чаз архаинвал абгури шулу, дибрихъиган, 44 к²уру: «Узу ут²уб*
кку йиз хулаз хътабкидиза». Хътабкубдиз хал ич²иди, ич²ибкнади 
ва марцц дап²нади рябкъюру. 45 Гьадмуган диди, дубшну, хъана 
ургубсан жин чахъди хуру, дурар дугъаъ уч²вну яшамиш шулу, 
ва думу касдиз улихьдит²ан гьамус артухъ пис шулу. Гьациб 
хьибди гьамусдин хътругъру адмийиризра.  

Исайин дада ва чвйир  
46 Исайи халкьдиз гьаму гафар к²ури имиди, магьа Исайин 

дадана чвйир дуфну, Дугъахъди гаф*ч²ал ап²уз ккунди, ч²ат ду*
гъужвнади шулу. 47 Ва сар шли*вуш Дугъаз к²уру:  

– Магьа Яв дадана чвйир, Увухъди гаф*ч²ал ап²уз ккунди, 
ч²ат дийигъна.  

48 Чаз гьамци гъапириз Исайи к²уру:  
– Йиз дада фуж ву ва Йиз чвйир фужар ву?  
49 Хъа Чан ученикарихьинди хил гьач²абккну, к²уру:  
– Магьа Йиз дада ва Йиз чвйир, 50 фицики Аьршарин Йиз 

Адашдин гаф тамам ап²рур Йиз чвера, чира, дадара вуйиз.  

Тум убзрурикан тахалус  
1 Гьадму йигъан хул’ан удуч²ву Иса Галилей гьюлихъна 
душну деъру. 2 Дугълан гизаф халкь илт²ибшнийи, ва гьад*

диз Думу люткейиъ эънийи, хъа халкь гьюлин гъирагъдихъ 
гъубзнийи. 3 Исайи дурариз, аьгъювалар улупури тахалусариин*
ди гизафдарикан гъапнийи. Дугъу к²уру:  

– Сар нежбер тум убзуз удуч²вуру. 4 Убзурайиган, гьац²ар уд*
рар рякъюхъ дахьру – дурар, жакьвар дуфну, удуру. 5 Сакьюдар 
удрар гъван ккайи, руг ц²ибт²ан алдру йишв’ина дахьру, ва дурар 
ухди ктуч²вуру, гьаз гъапиш ругдин гъат ч²иллиб вуйи. 6 Ригъ 
гъап²ган, дурар чурхуру, ва, ччивар зяифди хьпаз лигну, ерццуру. 
7 Гьац²ар удрар зазарин тумрягъ гъяхьру, ва аьхю гъахьи зазари 
дурар ккаъру. 8 Хъа садар удрар авадан ругдик кахьру, дурари бе*
гьер хуру: фундари – варж, фундари – йирхьц²ур, хъа фундари – 
сумч²ур ражари артухъ. 9 Шлин ибариз ебхьураш, гъит ебхьри.  

12 

13 

13 

Тахалусарин мяна  
10 Багахь духьну, ученикари Дугъхьан гьерхру:  
– Уву халкьдиз тахалусариинди гьаз к²урава?  
11 Дугъу дурариз жаваб вуди к²уру:  
– Гьаз гъапиш учвуз Аьршарин Паччагьлугъдин сирар аьгъю 

хьуб тувначвуз, хъа имбудариз тувнадар. 12 Фицики шлиз аш, ду*
гъаз хъана тувди ва артухъра хьибди, хъа шлиз адарш, айибра 
тадабгъиди. 13 Гьаддиз дурариз тахалусариинди к²ураза, дурариз, 
лигурашра, рябкъюрадар, хъпехъурашра, ебхьурадар ва гъаври 
ахърадар. 14 Ишая пайгъамбри магьа гьамци дупнайиб дурариин 
улубкьура:  

«Учвуз ебхьуз гъеебхьунчвуз,  
хъа гъавриъ ахъидарчву,  
учвуз рябкъюз гъябкъюнчвуз,  
хъа муч²уди гъуздичва.  

15 Гьаз гъапиш му инсанарин юк²вар хъунти духьна.  
Дурарин ибариз читиндит²ан ебхьури имдар.  
Дурариз, улар уьлч²юкьнамиди, фук²ара рябкъидар.  
Гьаци дубхьнаки, дурариз рябкъюзра  
рябкъюри имдар.  
Ебхьузра ебхьури амдар,  
ва хъунти юк²вар гъавриъ ахърадар,  
ва, чпи сагъ ап²бан бадали,  
Аллагьдихьинди илт²ик²идар».  

16 Учву, улариз рябкъюрайидар ва ибариз ебхьурайидар, бахтав*
рар вучва! 17 Фицики дюзди к²уразачвуз: гизаф пайгъамбраризна 
марцци касариз учвуз рябкъюрайиб рябкъюз ккундийи, хъа гъяб*
къюндар, ва учвуз ебхьурайиб ебхьуз ккундийи, хъа гъеебхьундар.  

Тахалусдин мяна  
18 Магьа тум убзрурикан вуйи тахалусдин мяна: 19 Аьршарин 

Паччагьлугъдикан гаф гъеебхьиган, дидин гъаври даршулайи 
гьарсар касдихьна иблис гъюру ва дугъан к²ваъ дубзнайиб гьи*
т²ибк²уру: рякъ’ина ахьу удрар магьа гьадму ву. 20 Гъван ккайи 
йишв’ина ахьу удрари, Аллагьдин гаф деебхьну, дишла шадди 
кьабул ап²рур вуйиб улупура. 21 Хъа дугъакк ччив ккадар, гьаддиз 

думу ц²иб вахтназт²ан дар. Аллагьдин гаф себеб вуди чахъ хъерг*
руган, ясана саб хат²а*бала гъядябхъруган, думу гьадму сяаьт гаф*
нахьан гьудуч²вуру. 22 Зазар*варжйиригъ дахьу удрари Аллагьдин 
гаф деебхьну, гьар йигъандин гъайгъушнари ва девлетназ вуйи 
нефсну ккагънайи кас улупура. Мицир касдиъ гафну бегьер тув*
дар. 23 Авадан ругдик кахьу удрари, Аллагьдин гаф деебхьну, 
дидин гъавриъ ахъру кас улупура. Ари гьадму варж, йирхьц²ур, 
вая сумч²ур ражари артухъ бегьер туврайи удрариз ухшар ву.  

Ач²ал  
24 Исайи халкьдиз сабсана тахалус ктибтуру:  
– Аьршарин Паччагьлугъ магьа гьамдиз барабар ву: сар кас*

ди чан хут²лиъ марцци тум убзуру. 25 Адмийир даахнайиган, ду*
гъан хайир даккни кас дуфну, дубзнайи хут²лиъ ач²лин тум даб*
гъуру. 26 Чар ктубч²вуру. Дяхни к²ул ап²уз хъюгъган, адмийириз 
душвягъ ач²алра ктубч²вури рябкъюру. 27 Ва хулан эйсийихьна 
дуфну, дугъан лук²ари к²уру: «Учу яв хут²лиъ гъубзуб марцци 
тум вуйич, аьхир. Душваъ ач²ал наънан арайиз гъафну?» 28 Дугъу 
дурариз к²уру: «Думу йиз хайир даккни касди гъап²уб ву». Хъа 
лук²ари к²уру: «Увуз ккундуш, душну ач²ал ап²уча?» 29 Дугъу к²у*
ру: «Ваъ, ач²ал ап²руган, дяхинра уьч²юбгъиди. 30 Иган хъубкьа*
йиз, дяхнихъди ач²алра гъибтай. Иган хъубкьган, узу иган убг*
рудариз пидиза: сифте ач²ал дап²ну, ц²игъ ургбан бадали, дурар 
гъварч*гъварчди йит²ай, хъа дяхин йиз танхаризди уч ап²инай».  

Дилкан тахалус  
31 Исайи дурариз хъана жара тахалус ктибтуру:  
– Аьршарин Паччагьлугъ магьа гьамдиз ухшар ву: сар касди 

бистниъ биц²и дил кивру. 32 Дил, учв варит²ан биц²иб вушра, 
хъубкьган, думу, бистниъ варит²ан аьхюб дубхьну, гьарси шулу, 
гьаци вуйиган дидигъна завун ничхрар гъюру ва дидин циркла*
ригъ мукьар ап²уру.  

Дуникан тахалус  
33 Исайи дурариз хъана жара тахалус ктибтуру:  
– Аьршарин Паччагьлугъ, дишагьлийи, гъадабгъну, шубуб сеъ 

хюйик кап²ну, хамир вари утуз гъибту дуниз ухшар ву.  

34 Гьамрар вари Исайи халкьдиз, тахалусар хури, ктитури гъахь*
ну, ва, тахалус дархиди, фук²ара к²ури гъахьундар. 35 Исайи таха*
лусариинди пуб пайгъамбрин мелзналан улдуч²ву гьаму гафар 
к²улиз удуч²вбаз вуйи:  

«Узу улхруган, тахалусариинди улхидиза,  
ва дюн’я ккебгъхъанмина вуйи сирар  
тахалусариинди кдитидиза».  

Ач²ликан вуйи тахалусдин мяна  
36 Хъасин уч духьнайи халкьдихьан гьудуч²вну, Иса хулаз гъю*

ру. Дугъан ученикарра Дугъахъди гъюру, ва хулаъ чпит²ан амдру 
вахтна дурари Дугъкан т²алаб ап²уру:  

– Учу хут²лиъ ктубч²ву ач²ликан вуйи тахалусдин гъаврикк 
ккаъ сарун. 37 Ва Дугъу жаваб вуди гъапи:  

– Марцци тум убзурайир Инсаниятдин Бай ву. 38 Хут²ил дюн’я 
ву, марцци удрар Аллагьдин Паччагьлугъдиъ айи касар ву; хъа 
ач²ал иблисдин баяр ву. 39 Дурар гъурзу душман иблис ву, иган 
убгувал гъиямат йигъ ву, хъа иган убгрудар малайикар ву. 40 Гьа*
ци вуйиган, фици ач²ал дап²ну, ук² ц²игъ убгуруш, гьаци хьибди 
аьхирзамандин вахт улубкьиган: 41 Инсаниятдин Бали Чан мала*
йикар гьаъди, дурари Дугъан Паччагьлугъдиъ айи вари гунагь*
крарна къанунсуз ляхнар ап²урайидар гъядягъну, уч ап²иди 42 ва 
дурар жегьеннемдин ц²игъна гат²ахьиди; душваъ зурба ишуб, 
суза*фигъан абхъди. 43 Гьадму вахтна дугъри касари чпин Адаш*
дин Паччагьлугъдиъ ригъдиси нур тувди. Ебхьуз ибар кайидариз 
гъит ебхьри.  

Жиликк ккивнайи хазнайикан  
тахалус  

44 Аьршарин Паччагьлугъ магьа гьамдиз барабар ву: сар касди, 
хут²лиъ жиликк хазна гъибихъган, думу чан айиси ккивру. Ду*
гъу, кьадар адрукьан шад духьну, чаз айи*адруб вари масу тувну, 
гьадму хут²ил чазди гъадабгъуру.  

Гавагьирикан тахалус  
45 Аьршарин Паччагьлугъ магьа гьамдизра ухшар ву: Сар ал*

верчийи багьалу гавагьирар агури шулу. 46 Саб ражари дугъаз 

уларин акв гъабхрубсиб успагьи гавагьир масу туври рябкъю*
ру, ва дугъу, душну, чаз айи*адруб вари масу тувну, гьадму 
гавагьир гъадабгъуру.  

Чуликан тахалус  
47 Аьршарин Паччагьлугъ магьа гьамдизра ухшар ву: балугъ*

чйири гьюликк чул ккипру ва гьар жюрейин балугъар дисуру. 
48 Чул абц²ган, думу гъирагъдихъна ктабгъуру, ва, дидин гъва*
лахъ деъну, ужудар гъюдюхну, ч²урудар гат²ахьуру. 49 Гьаци хьиб*
ди гъиямат йигъан: малайикар гъиди ва дурари дугъри касари*
хьан писдар жара ап²иди, 50 ва дурар жегьеннемдин ц²игъна га*
т²ахьиди. Душваъ зурба ишуб, суза*фигъан абхъди.  

51 Исайи дурарихьан гьерху:  
– Гьамдин варибдин гъавриъ ахъунчву?  
Дугъаз дурари: «Ав», – гъапи.  
52 Исайи дурариз гъапи:  
– Гьаддиз Аьршарин Паччагьлугъ аьгъю гъап²у гьарсар къа*

нунчи, чан сундхиан гьам ц²ийиб, гьамсана йирсиб адабгъурайи 
хулан эйсийиз ухшар ву.  

Чан багъри шагьриъ ва хулаъ пайгъамбриз  
гьюрмат ади шулдар  

53 Гьаму тахалусар кидитну ккудубк²ган, Иса дилин гъушу. 
54 Чан багъри шагьриз дуфну, дугъу жугьдарин мистаъ халкьдиз 
аьгъювалар улупуз хъюгъю. Вари мюгьтал духьнайи:  

– Мугъан мукьан фагьум ва кьувват наънан вуйк²ан? – к²уйи 
дурари. – 55 Думу харатчийин Бай даринхъа? Дугъан дадайиз 
Мар’ям к²урдаринхъа, Дугъан чвйирра Якьуб, Юсуф, Симон ва 
Ягьуда даринхъа? 56 Дугъан чйирра вари ухьухъди хъадаринхъа? 
Дугъан му вари кьудрат наънан вуйк²ан?  

57 Дурариз Дугъахъ хъугъуз ккун гъабхьундайи.  
Исайи дурариз гъапи:  
– Гьюрмат адру пайгъамбар хьуб мумкин дар, хъа чан багъри 

шагьриъ ва хулаъ пайгъамбриз гьюрмат ади шулдар. 58 Исайи ду*
шваъ, дурарин хъугъвал адрувализ дилигну, улупуз ккайи гизаф 
аьламатар улупундайи.  

13 

Штуан ап²ру Ягь’яйин аьжал  
1 Гьадму вахтари Галилей уьлкейин гьякимдар Гьироддиз 
Исайикан хабар шулу. 2 Дугъу чан гъуллугъчйириз к²уру:  

– Думу кас якьинди штуан ап²ру Ягь’я ву. Думу, гъач²ихъан, 
ч²иви духьна, гьаддиз дугъхьан гьацдар аьламатар улупузра шула.  

3 Гьиродди гьаддиз гьамци фикир гъап²нийи: улихьнаси дугъу 
чан чве Филипдин хпир Иродиадайин к²уллан Ягь’я дидисну, 
зунжрарихъди йит²ну, дустагъдиъ итнийи. 4 Ягь’яйи Гьироддиз, 
яв чвуччвун хпирихъди хьуз хай шулдар, гъапнийи. 5 Ва Гьирод*
диз Ягь’я йик²уз ккун гъабхьнийи, амма халкьдихьан гуч²бу гъа*
к²ундайи, гьаз гъапиш халкьди Ягь’я пайгъамбар ву к²ури гьисаб 
ап²урайи. 6 Гьирод бабкан гъаши йигъан Иродиадайин шуру шад*
лугъназ дуфнайидарин улихь ялхъван гъап²нийи, ва Гьироддиз 
ялхъван кьабул гъабхьнийи. 7 Гьирод гьадмукьан рази гъахьни*
йики, дугъу шуру фу т²алаб гъап²ишра, гьадму к²ули адабгъуз ху 
гъап²нийи. 8 Шурура, чан дадайи алаъну, гьамци гъапнийи:  

– Гьамшвахь ва гьамусяаьт узуз ленгерийиъди штуан ап²ру 
Ягь’яйин к²ул алдабт²ну аьбкъин.  

9 Паччагьди, учв фукьан пашман гъахьнушра, хяларин улихь 
ху ап²баз лигну, шуран улихьна Ягь’яйин к²ул алдабт²ну хуз 
буйругъ тувру. 10 Ва гьаъдари дустагъдиъ Ягь’яйин к²ул алдаб*
т²уру. 11 Дугъан к²ул, дубхну, шурахьна тувру, шурура чан дада*
йихьна гъабхуру. 12 Хъасин Ягь’яйин ученикар дустагъдиз дуфну, 
дугъан беден гъадабгъну дубхну, накьвдик кивру, хъасин дурари, 
Исайихьна душну, гъабхьиси вари ктибтуру.  

Хьуд агъзур кас тухъ ап²уб  
13 Му хабар гъеебхьу Иса, люткейиъ эъну, фужк²а адру саб халват 

йишваз хъап²ну, гъягъюру, хъа мидкан хабар дубхьну, адмийир, 
чпин шагьрар гъитну, Дугъан кьяляхъди ликри гъягъюз хъюгъю. 
14 Люткейиан удуч²ву Исайиз аьхюч²веъ халкь уч духьнади рябкъю*
ру ва, дурарин язухъ дубхьну, Дугъу уьзрар кайидар сагъ ап²уру. 
15 Хябяхъ гъабшиган, Исайихьна дуфну, ученикари Дугъаз к²уру:  

– Му йишв касра адру йишв ву, вахтра сарун кьан дубхьна, 
халкьар деет, гъит дурари, багарихь хьайи гъулариз душну, чпиз 
ип²руб гъадабгъри.  

14 
14 

16 Хъа Исайи дурариз к²уру:  
– Дурар наанак²а гъягъюб лазим дар, дурариз ип²руб учву тувай.  
17 Ученикари Дугъаз гъапи:  
– Учухь мушваъ, хьуб уьлна кьюб балугът²ан гъайри, фук²а 

хьадарчухь.  
18 Исайи ученикариз, дурар Чахьна аькъин, к²уру. 19 Ва халкь*

диз майдандиин деуб амур дап²ну, гьадму хьуб уьлна кьюб ба*
лугъ гъадагъну, завузди дилигну, Аллагьдин ужувлакк ккахьри, 
дупну, уьлер гьудут²ну, ученикарихьна тувру, хъа дурари халкь*
диз тувру. 20 Вари халкьди ип²уру, тухъ шулу ва хъиригъу кьац²ари 
йиц²икьюб тавра ац²ру. 21 Уьлна балугъ гъип²у жиларин кьадар 
хьуд агъзурихьнакьан вуйи. Дурарихьна хъана дишагьлийирина 
биц²идарира гъип²нийи.  

Иса гьюлилан гъягъюб  
22 Мидин кьяляхъ Исайи, Чав сабан халкь гьаъри имиди, Чан 

ученикариз люткейиъ эъну, Галилей гьюлин тмуну гъирагъ*
дихъна сирнав ап²уб амур ап²уру. 23 Халкь алдабгъиган, Иса, 
ялгъузди ккарагбан бадали, дагъдиз удуч²вуру ва хябяхъдизкьан 
сарди гьадушваъ гъузру. 24 Хъа лютке гьюлин гьац²кьяларизкьан 
дурубкьнайи ва думу лепйири зарбди ккалабкьурайи, гьаз гъа*
пиш гъаншар мик² хъиврайи. 25 Ахсрар ккиврайи вахтна Иса 
гьюлилан ликар алдагъури люткейихьна гъюрайи. 26 Хъа учени*
кариз, Думу гьюл’инди гъюри дяркъну, гьаци гуч² гъабхьнийи*
ки, Думу гъарантуси гьугъужвну, дурариан гуч²бан гьарйир ада*
хьуру. 27 Ва гьадмусяаьт Исайи дурариз гъапи:  

– Юк²в ижми ап²инай, му Узу вуза, гуч² мап²анай.  
28 Хъа Петри Дугъаз гъапи:  
– Я Агъа, эгер дугъриданра Уву вуш, узуз Увухьна штун зиин*

ди гъюз амур ап²ин.  
29 Дугъу гъапи: «Гъач». Ва люткейиан эдеъну, Петр штуинди 

гъягъюз хъюгъю ва, Исайихьна хъуркьрайиган, 30 гужал мик² 
хъивну гъябкъюрик гуч² кабхъру ва, ккахъуз хъюгърайири, ч²и*
гъар ап²уру:  

– Я Агъа, узу ккахъуз мигъитана.  
31 Исайи дишла, хил гьач²абккну, думу дисуру ва дугъаз к²уру:  
– Эй Уз’ин бегьем хъугъвал алдрур, уву гьаз шаклу гъахьунва?  

32 Дурар люткейиъ уч²вган, мик² яваш гъабхьи. 33 Хъа лютке*
йиъ айидари, Дугъаз икрам дап²ну, к²уру: «Дугъриданна Уву Ал*
лагьдин Бай вува».  

Геннисаретдиъ иццурайидар  
сагъ ап²уб  

34 Дурар, сирнав ап²ури, Геннисаретдин ругарихьна гъюру. 
35 Иса аьгъю духьну, душван агьалйири варишвариъ хабар дебкк*
ру ва Дугъахьна вари иццурайидар хуру. 36 Дурари Исайикан ан*
жагъ Дугъан ккурттарин канч²арик курк²узкьан гъитуб т²алабар 
ап²уйи. Вари Дугъак курк²рудар сагъ шуйи.  

Абйирилантина гъузнайи  
аьдатар  

1 Мидин кьяляхъ Исайихьна Ерусалимдиан фарисйирна къа*
нунчйир гъюру, дурари к²уру:  

2 – Яв ученикари ихь абйирин аьдатар гьаз к²ули гъахурадар? 
Дурари, уьл ип²руган, хилар жик²урадар!  

3 Хьа Исайи дурариз жаваб вуди гъапи:  
– Учвура, ичв аьдатар уьрхбан бадали, Аллагьдин табшуругъар 

гьаз к²ули гъахурадарчва? 4 Аллагьди табшурмиш гъап²ундарин*
хъа, «адашдизна дадайиз гьюрмат ап²инай» ва «адашдизна дада*
йиз люкьнар ап²рур аьжализ лайикь ву», к²ури. 5 Хъа учву фу 
к²ури шулчва? Эгер сари чан дадайиз вая адашдиз «Узу увуз 
буржлу вуйиб Аллагьдиз бахш дап²наза», гъапиш, 6 дугъу сарун 
чан адашдизна дадайиз гьюрмат ап²уб лазим дар, к²урачва. Гьам*
ци к²ури, Аллагьдин гаф тамам ап²урадарчва. 7 Эй кьюб маш 
гъяйидар! Ишая пайгъамбри ичв гьякьнаан хуб ужуди дупна:  
8 «Гьаму адмийири Узуз гьюрмат ушвниинди ап²ура,  

хъа дурарин юк²вар Узхьан ярхла ву.  
9 Давди дурари Узуз икрам ап²ура,  

фицики дурари инсанарин аьдатар уьрхюз улупура».  

Инсан фти чиркин ап²уру  
10 Хъасин Исайи, халкьдиз дих дап²ну, к²уру:  
– Узухъ хъебехъай ва аннамиш ап²инай: 11 ушвниъ убч²вра*

йибди ваъ, хъа ушвниан удубч²вурайибди инсан чиркин ап²уру.  

14 

15 

15 

12 Кьандиси Исайиз багахь духьну, ученикари к²уру:  
– Фарисйириз Уву гъапибдикан гиран гъабшиб, аьгъяйвуз?  
13 Исайи жаваб вуди гъапи:  
– Чав ктриву гьарсаб рук*кюл Аьршарин Йиз Адашди ччива*

риан уьч²юбгъиди. 14 Дурарикан фикир мап²анай. Дурар, улихь 
гьуч²вну, курар хъади гъягъюрайи курар ву. Хъа кури кур хъади 
гъягъруган, дурар кьюридра ич²аъ ахьди.  

15 Мидиз жаваб вуди Петри к²уру:  
– Учуз тахалусдин мяна ачухъ ап²ина.  
16 Исайи гъапи:  
– Учвура гьамцдарин гъавриъ ахънаданчва? 17 Ушвниъ уб*

ч²вуб вари фуниз рубкьрувалин ва дилинтина ч²атинди удубч²в*
ну гъябгърувалин гьаз гъавриъ ахърадарчва? 18 Хъа ушвниан 
удубч²вурайиб к²ваанмина гъюра, ва диди инсан чиркин ап²ура. 
19 Фицики ч²уру ниятар, йивбар*йихбар, кьяппавалар, аьрбатан*
валар, ик² ап²бар, куч²лар, футнйир – гьамрар вари к²ваан уду*
ч²вурайидар ву. 20 Гьамцдари инсан чиркин ап²уру, хъа дижрик²*
ру хиларихьди уьл гъип²ну к²ури, инсан чиркин шлуб дар.  

Дишагьлийин хъугъувал  
21 Хъасин дилин удуч²ву, Иса Тир ва Сидон шагьрарин аьтра*

фариз гъягъюру. 22 Магьа Хананей уьлкейиан вуйи сар дишагь*
лийи, ишури дуфну, Исайиз к²уру:  

– Я Агъа, Давудгъярин Бай, йиз язухъ ап²ина! Йиз риш, жи*
нар куч²вну, аьхю балайикк кка. 23 Хъа Исайи дугъаз ч²алкьан 
гъапундайи. Ученикари, багахь духьну, Исайикан ккун ап²уру:  

– Думу дишагьли хъут²уркк, гьаз гъапиш дугъу ихь кьяляхъ 
ч²игъ хъипна. 24 Дугъу жаваб вуди к²уру:  

– Узу анжагъ Израилин хъудургнайи чарвйирихьна Гьаънайир 
вуза. 25 Хъа дишагьлийи, дуфну, дугъаз икрам дап²ну, к²уру:  

– Я Агъа, узуз кюмек ап²ин сарун.  
26 Хъа Исайи гъапи:  
– Баяр*шубарихьан тадабгъну, уьл хуйириз ккипуз хай даршул.  
27 Хъа дишагьлийи жаваб туву:  
– Дюзди к²урава, Агъа, хъа хуйирира чпин эйсийин суфрайи*

лан ахьу уьлин урклар ит²уру.  
28 Гьадмуган Исайи дугъаз к²уру:  

– Эй дишагьли! Яв хъугъувал зурбаб вуяв. Гъит увуз ккуни*
ганси ибшри.  

Ва дугъан риш гьадмусяаьт сагъ гъахьнийи.  

Исайи гизафдар сагъ ап²уб  
29 Гьадлин гьудуч²вну, Иса Галилей гьюлихьна гъюру ва, саб 

тепейиина за духьну, деъру. 30 Дугъахьна ликудар, дярябкърайи*
дар, ч²ал дибиснайидар ва гизаф жара уьзрар кайидарра хъади 
аьхюч²веъ халкь уч шулу. Уьзурлуйир Дугъан багахь дитру, Ду*
гъу дурар сагъ ап²уру. 31 Ва гьаддиз, ч²ал дибиснайидар ч²алнии*
на дуфну, сакьатлудар сагъ духьну, ликудар рягьятди лицури ва 
кур духьнайидарин уларихь акв гьибшну гъябкъган, халкь мюгь*
тал гъахьнийи ва Израилин Аллагьдин адар ап²уз хъюгънийи.  

Исайи юкьуд агъзур кас  
тухъ ап²уб  

32 Хъасин Исайи, ученикариз дих дап²ну, к²уру:  
– Узуз адмийир гьяйиф вузуз. Магьа, дурарин Узухъди хъади 

шубуд йигъ ву, хъа дурариз ип²руб адар. Мурар рякъюъ зяиф 
дархьбан бадали, фук²а*мук²а дирип²ди, дурар деетидарза.  

33 Ученикари Дугъаз к²уру:  
– Гьаму вари халкь тухъ ап²рубкьан уьл му ич²и йишваъ наъ*

нан абгуча?  
34 Исайи дурариз к²уру:  
– Учвухь швнуб уьл хьачвухь?  
Дурари к²уру:  
– Ургуб уьлна сакьюдар балугъар.  
35 Исайи, халкьдикан жилиин деуб ккун дап²ну, 36 гьаму ургуб 

уьлна балугъар гъадагъуру ва, Аллагьдиз чухсагъул к²ури ккараг*
ну, уьлер гьудут²ну – ученикарихьна, хъа ученикари халкьдиз 
тувру. 37 Дип²ну вари ац²ру, хъа хъиригъу кьац²ари ургуб тавра 
ац²ру. 38 Уьлна балугъ гъип²у жиларин кьадар юкьуд агъзурихь*
накьан вуйи, дурарихьна хъана дишагьлийирира, биц²идарира 
гъип²нийи. 39 Хъасин Иса, халкь деетну, Учв люткейиъ эъну, 
Магдала к²уру юрдназ гъафнийи.  

15 

Аьламат улупуб ккун ап²уб  
1 Саб арайилан фарисйирина саддукйири, Исайин багахьна 
дуфну, думу ахтармиш ап²уз ккунди, аьршариан чпиз саб 

аьламатнан лишан улупуб ккун ап²уру. 2 Хьа Исайи дурариз жа*
ваб вуди к²уру:  

– Ригъ алабхъурайиган, учву: „Закур ригъ ап²иди, гьаз гъа*
пиш зав уьруди а“, – к²уручва. 3 Хъа гьирин ухди: „Гъи селсиб 
мархь убгъиди, гьаз гъапиш зав уьруди а“, – к²уручва. Эй, кьюб 
маш гъяйидар! Завуз дилигну, гьава аьгъю ап²уз шулчвухьан, хъа 
гьаму шулайи ляхнарин гъавриъ ахъуз шуладарчвухьан. 4 Хътругъ*
ру ва аьрбатан гьамусдин адмийири аьламатнан лишнар улупуб 
ккун ап²ура, хъа дурариз, Юнус пайгъамбрин к²ул’ина гъафи 
аьламатналан гъайри, жара аьламат рябкъидар.  

Гьамци дупну, Иса дурарихьан гьудуч²вну гъягъюру.  

Фарисйирихьанна саддукйирихьан  
ихтият йихьай  

5 Дурар гьюлин тмуну гъирагъдихъна ктуч²виган, Дугъан уче*
никарин уьлер гъадагъуб к²ваълан дубшнади гъабхьну. 6 Исайи 
дурариз к²уру:  

– Лигай*гьа, фарисйиринна саддукйирин дунихьан ихтият 
йихьай. 7 Ученикар: «Му учу уьлер гъададагъиган к²урайиб вуй*
к²ан», – к²ури, фикрик кахънийи. 8 Дурар фтикан улхураш аьгъя*
ди, Исайи дурариз к²уру:  

– Уьлер гъадагъундарча к²ури, гьаз фикрарик кахъначва, 
хъугъвал адрудар. 9 Учву гьамусра фтинк²а гъавриъ ахънаданчва? 
Хъа хьуд агъзур кас тухъ гъап²у хьуб уьлкан хъиригъу кьац²ари 
швнуб тавра ац²нуш, к²ваълан гъубшнийичв? 10 Ясана юкьуд агъ*
зур касдигъна пай гъап²у ургуб уьлкан хъиригъу кьац²ари швнуб 
тавра ац²нуш, учвуз гьархнайин? 11 Учву гьаз гъавриъ ахърадай*
к²ан? Узу уьлкан улхурадарза, хъа фарисйиринна саддукйирин 
дунихьан ихтият йихьай! к²ураза.  

12 Гьадмуган, Дугъу дунихьан ваъ, хъа фарисйиринна саддук*
йирин куч²лин аьгъюваларихьан ихтият йихьай, к²урайивалин 
дурар гъаври ахънийи.  

16 
16 

Петри, Иса Месигь ву, пуб  
13 Хъа Филипдин Кесария к²уру шагьрихьна гъафиган, Исайи 

Чан ученикарихьан гьерху:  
– Адмийири Инсаниятдин Бай фуж ву, к²ури, гьисаб ап²ура?  
14 Дурари гьамци к²уру:  
– Садари Уву – штуан ап²ру Ягь’я ву, тмундари – Ил’яс ву, 

к²ура, шубурпидари – Еремия вая жара пайгъамбрарикан сар 
ву, к²ури, гьисаб ап²ура.  

15 Хъа Исайи:  
– Хъа учву, Узу фуж ву к²ури, гьисаб ап²урачва? – пну, 

гьерхру.  
16 Петри:  
– Уву Месигь, ч²иви Аллагьдин Бай вува, – пну, жаваб тувру.  
17 Гьадмуган Исайи дугъаз жаваб вуди гъапи:  
– Уву бахтавар вува, Юнусдин бай Симон, гьаз гъапиш увуз 

му, инсанари ваъ, хъа Аьршарин Йиз Адашди ачмиш гъап²ун*
вуз. 18 Хъанара к²уразавузки, уву, гьацира Петр яна Гъарз вува ва 
гьаму гъарз’ин Узу Йиз хъугънайидарин бин ккабалгидиза, думу 
сарихьанра дабгъуз хьибдар, гьеле аьжалихьанна. 19 Узу увухьна 
Аьршарин Паччагьлугъдин ачар тувдиза, ва уву жилариин фу 
гъадагъа гъап²иш, аьршариин гьадму гъадагъа дап²ну хьибди, ва 
уву жилариин фтиз ихтияр тувиш, аьршариинра гьаддиз ихтияр 
тувну хьибди.  

20 Ва гьадмуган Исайи Чан ученикариз, Учв Месигь вуйивали*
кан гьич саризра дарпуб ижмишнаан гъадагъа ап²уру.  

Исайи Чан аьжаликан пуб  
21 Гьадму вахтналан хъюгъну, Исайи ученикариз Учв Ерусалим*

диз душну ккуниваликан, душваъ аьхюдари, аьхюну маллйири, 
къанунчйири Учв гизаф аьзабарикк ккитруваликан ва Учв йив*
ну йик²руваликан, шубудпи йигъан ч²иви шлуваликан ктибтуз 
хъюгънийи. 22 Хъа Петри Иса гъирагъдиз гьадаъну, Дугъан гафар 
гьадат²уз хъюгъру:  

– Аллагьди Увуз рягьим ап²ри, я Агъа! Яв к²ул’ин дицисдар 
кьазйир улулукьри.  

23 Исайи, Петрихьинди илдицну, гъапи:  

– Гьудубч²в Узхьан, иблис! Уву Узу рякъ’ан адаурава, гьаз 
гъапиш яв фикрар адмийирин фикрар вуяв, хъа Аллагьдин ваъ.  

24 Хъасин Исайи Чан ученикариз гъапи:  
– Шлиз Узухъди гъюз ккундуш, думу, чан тямягьяр дирчну, 

чан хач гъадабгъну, Узухъди гъюри. 25 Шлиз чан уьмур уьбхюз 
ккундуш, дугъан думу дубгди. Хъа шли Узу бадали чан уьмур 
пуч гъап²иш, дугъаз думу бихъиди. 26 Чан уьмур гъудубгу касдиз, 
вари дюн’я чаз гъабшишра, фу хайир ахъа? Чан уьмур кьяляхъ 
ап²бан бадали, дугъу фициб кьимат тувди? 27 Фицики Инсаният*
дин Бай Чан Адашдин аднаъди, Чан малайикарра хъади гъиди, 
ва гьадмуган гьарсар касдиз, чан ляхнариз лигну, кьимат тувди. 
28 Дюзди к²уразачвуз: мушв’ин дийигънайидарикан сакьюдариз, 
чпин аьжал хъубкьайиз, Чан Паччагьлугъдиъ уч²врайи Инсани*
ятдин Бай рякъиди.  

Исайи Мусайихъдина Ил’ясдихъди сюгьбат ап²уб  
1 Йирхьуд йигълан Исайи Петр, Якьуб ва дугъан чве Югьан 
гъадагъну, сарун жарар фужк²ара хътарди, ягъли дагъдии*

на гъягъюру. 2 Хъа Иса дурарин улихь дигиш шулу: Дугъан маш 
рябкъюри*рябкъюри ригъси нурлу гъабхьнийи, хъа палтар – 
йифси лизи. 3 Дурарин улихьна Исайихъди гафар ап²урайи Му*
сана Ил’яс ачмиш шулу. 4 Гьадмуган Петри Исайиз гъапи:  

– Я Агъа! Учуз мушвахь ужуди вучуз! Увуз ккундуш, мушвахь 
шубуб паж ап²уча: саб Увуз, саб Мусайиз ва саб Ил’ясдиз.  

5 Дугъу гьамци к²ури имиди, зав’ан дурариина аку диф ис шу*
лу, ва сабпну дифрагъян гьамциб сес гъюру:  

«Му Йиз масан Бай вуйиз. Узу Мугъ’ин гизаф рази вуза! 
Гьамгъахъ хъебехъай!»  

6 Му сес гъеебхьу ученикариз яманди гуч² гъабхьнийи, ва ду*
рар, икрам ап²ури, жил’ина ахьнийи. 7 Исайи, дурарихьна дуф*
ну, хил кучну, к²уру:  

– Гъудужвай, гуч² мап²анай.  
8 Хъа ученикариз, к²улар за дап²ну гъилигган, Исайилан гъай*

ри фужк²а гъяркъюндайи. 9 Хъа дурар дагъдилан гъюруган, Иса*
йи дурариз ижмишнаан гъапи:  

– Инсаниятдин Бай, дук²ну, ч²иви хьайиз, гьаму учвуз гъяб*
къюбдикан саризра мак²анай.  

16 

17 

17 

10 Хъа ученикари Исайихьан гьерхру:  
– Къанунчйири, сифте Ил’яс дуфну ккунду, гьаз к²ура?  
11 Исайи дурариз гьамци жаваб туву:  
– Дугъридан Ил’ясди, улихьмиди дуфну, вари ккабалгну 

ккунду; 12 Хъа к²уразачвузки, Ил’яс гъафну, амма инсанариз 
думу аьгъю гъахьундар, ва дугъкан дурари чпиз ккуниб гъап²ну. 
Гьаци Инсаниятдин Бализра дурарин хиларилантина аьзабар 
хьиди.  

13 Ва гьадмуган ученикар Иса штуан ап²ру Ягь’яйикан улху*
райивалин гъаври ахънийи.  

Жин кубч²внайи бай сагъ ап²уб  
14 Дурар халкьдихьна гъафиган, сар касди, Исайихьна дуфну, 

Дугъан улихь кьамкьариина ис духьну, 15 к²уру:  
– Я Агъа! Йиз балин язухъ ап²ина! Думу гьарза шула ва читин 

аьзабарикк ккахъра, ч²ур шули, ц²иъ ва штуъ урсрира шулу. 
16 Узу думу Яв ученикарихьна хъади гъафунза, амма дурарихьан 
думу сагъ ап²уз гъабхьундар.  

17 – Эй хътругъру инсанар! – к²уру гьадмуган Исайи. – Узу 
учвухъди филадизкьан гъузди, к²урачва?! Узу учву филадиз аьгь 
ап²уза?! Думу Узухьна аькъинай!  

18 Исайи буйругъ тувну, жин ут²убкку, ва бай гьадмусяаьтди 
сагъ шулу.  

19 Хъасин ученикари сасарди, Исайихьна дуфну, Дугъхьан 
гьерхру:  

– Хъа учхьан думу ут²убккуз гьаз гъабхьундайик²ан?  
20 Исайи дурариз гъапи:  
– Учву дериндиан хъугъну адрувалиан, фицики дюзди к²у*

разачвуз: эгер учвуъ саб биц²и дилсибкьан хъугъувал ади гъаб*
хьиш, учву гьатму дагъдиз: «Гьамлин гьатинди гьудубч²в», гъа*
пиш, думу тинди гьудубч²вур, ва учв’ан удудукьруб фук²а хьиб*
дар. [21 ]*  

                                                           

* 17:21 Грекарин саспи Бик²бариъ гьамци к²ура: «Му жин анжагъ ушвар дисби�

индина ккарагбииндит²ан ут²убккуз шлуб дар».  

Исайи хъана чан аьжаликан пуб  
22 Чпи Галилейиъ айи вахтна, Исайи ученикариз гъапи:  
– Инсаниятдин Бай багарихьди инсанарин хилиз тувди. 23 Ду*

рари Думу йик²иди, ва шубудпи йигъан Думу ч²иви хьиди.  
Дугъу гьаци гъапиган, ученикар гизаф пашман гъахьнийи.  

Аллагьдин хулаз вуйи  
налукарин гьякьнаан  

24 Дурар Кафернагьумдиз гъафиган, Аллагьдин хулаз налук 
гъюдюбхюрайидари, дуфну, Петриз к²уру:  

– Ичв Мялимди Аллагьдин хулаз налук тувдаринхъа?  
25 Петри:  
– Ав, тувру, – гъапи.  
Ва Петри хулаъ уч²вну, чан ушв абццайизра, Исайи дугъаз 

суал туву:  
– Уву фици фикир ап²урава, Симон Петр: гьаму дюн’яйин 

паччгьари шилхьан налукар гъадагъури шулу – чпин баярихьан, 
даршиш миди вуйи инсанарихьан?  

26 Петри жаваб туву:  
– Миди вуйи инсанарихьан.  
Думуган Исайи дугъаз гъапи:  
– Гьаци вуйиган, дурарин баяр налукариккан азад ву. 27 Амма 

ухькантина дурар инжик дархьбан бадали, гьюлихъна душну, 
гъармах ккипну, сифте хъабхъу балугъ гъянзуйихъан хъадабгъ; 
ва дидин ушв абццган, душваъ лазим кьадар арсран пул бихъи*
дивуз; думу балугъин ушвниан адабгъну, Узхъандина увхъанди 
вуйи налукнаанди дурарихьна тув.  

Аллагьдин Паччагьлугъдиъ  
варт²ан аьхюр фуж ву?  

1 Гьадму вахтна, Исайихьна дуфну, ученикари гьерху:  
– Аьршарин Паччагьлугъдиъ варт²ан аьхюр фуж ву?  

2 Исайи, сар биц²ириз дих дап²ну, думу дурарин кьялаъ деркк*
ну, 3 к²уру:  

– Гьякь к²уразачвуз, учву ичв юк²вар дигиш дап²ну, биц²и 
баярси дархьиш, Аьршарин Паччагьлугъдиъ уч²видарчва; 4 гьаци 

вуйиган, фуж гьаму биц²и байси мют²югъ гъахьиш, гьадму Аьр*
шарин Паччагьлугъдиъ аьхюрра ву. 5 Ва шли Узу бадали сар 
гьамцир биц²ир кьабул гъап²иш, дугъу Узу кьабул ап²ура; 6 хъа 
шли Узухъ хъугънайи гьаму зяифдарикан саркьан рякъ’ан ада*
иш, дугъаз, чан гардандиъ рягънин ахал ипну, гьюлизди гат²а*
хьуб ужу шлийи. 7 Тямягьлу дюн’яйиз бала хьибди. Нефс*тямягь 
адарди, дюн’я гъубзурдар, амма нефс*тямягь арайиз гъюбан тах*
сиркар аьхю балайикк ккахъди. 8 Эгер яв хили, вая яв ликри уву 
тямягьнахьна гъахури аш, думу хъадабт²ну, ярхлаз гат²абхь: кку*
дудубк²ру уьмриъ хил хътарди, вая лик ккадарди уч²вуб ужу ву*
вуз, жегьеннемдиъ ккудудубк²ру ц²игъ ургури хьайиз. 9 Яв ули 
уву тямягьнахьна гъахураш, думу адабгъну, ярхлаз гат²абхь: увуз, 
кьюб ул ади, жегьеннемдин ц²игъ ургайиз, саб ул ади, ккуду*
дубк²ру уьмриъ уч²вуб ужу вувуз.  

10 Лигайгьа, биц²идар вара ул’ан миидитанай, фицики дугъ*
риданра дурарин малайикар Аьршарин Йиз Адашдин машнахь 
шулу. [11 ]*  

Дудубгнайи марчч  
12 Фици фикир ап²урачва? Варж марчч сивариъ айи кас, дура*

рикан саб гъудубгиш, урч²вц²урна урч²вуб гъитну, гъудубгу саб*
дихъ лицуз дурушди гъузрин? 13 Ва эгер думу гъибихъиш, дюзди 
к²уразачвузки, думу урч²вц²урна урч²вуб дудругдариинт²ан, саб 
гьаддиин артухъди шад хьиди. 14 Гьаци ичв Аьршарин Адашдиз*
ра гьаму биц²идарикан саркьан дургну ккундар.  

Улдугнайи гъардшиз фици кюмек ап²уруш  
15 Эгер яв гъардши увуз къаршуди гунагь шлу ляхин гъап²иш, 

душну, сарна*сарди гаф*ч²ал дап²ну, дугъаз чан тахсир ки*
дибт. Эгер увухъ хъебехъиш, дугъкан увуз хъана гъардаш хьиди. 
16 Эгерки дугъу чан тахсир к²ул’ин дибрисиш, жвувахъди хъана 
сар вая кьюр кас хъади гъарах, гьадму шагьидари гьарсаб гаф 
тасдикь ап²руганси. 17 Дурарихъра хъпебехъиш, мидкан хъугъ*
найидариз йип; хъа хъугънайидарихъра хъпебехъиш, сарун думу 

                                                           

* 18:11 Грекарин саспи Бик²бариъ гьамци к²урира абхъна: «Инсаниятдин Бай 

вари улдубгнайиб уьбхюз Дуфнайир ву».  

аллагьсузсир, ясана налук гъюдюбхрурсир гьисаб ап²ин. 18 Дюз*
ди к²уразачвуз: учву жилариин фу гъадагъа гъапиш, аьршариин*
ра гьадму гъадагъа дап²ну хьибди; ва учву жилариин фтиз ихти*
яр тувиш, аьршариинра гьаддиз ихтияр тувну хьибди. 19 Гьацира 
дугъриди к²уразачвузки, эгер жилиин учвкан кьюри сат²иди фу*
к²а т²алаб гъап²иш, Аьршарин Йиз Адашди думу тамам ап²иди. 
20 Фицики кьюр вая шубур кас Йиз ччвурнахъ уч гъашиш, дура*
рин арайиъ Узу хьидиза.  

21 Гьадмуган Петри, Исайихьна дуфну, гьерхру:  
– Я Агъа! Узуз къаршуди йиз гъардши гунгьар ап²ури гъа*

шиш, швнубан дугълан хил алдабгъну ккунду? Ургубан?  
22 Исайи дугъаз к²уру:  
– Увуз «ургубан» к²урадарза, хъа ургц²ур ражари ургубан. 23 Гьад*

диз Аьршарин Паччагьлугъ чан гъуллугъчйирихъди гьякь*гьисаб 
ап²уз ккун гъабхьи паччагьдиз ухшар ву. 24 Паччагьди гьякь*гьи*
саб ап²уз хъюгъиган, дугъахьна гизаф миллионариинди пул 
буржлу вуйи сар гъуллугъчи хъади гъюру. 25 Хъа дугъаз бурж 
кьяляхъ ап²уз пул адарди хьпаз лигну паччагьди, думура, дугъан 
хпирра, веледарра ва дугъаз айи*адруб вари масу тувну, бурж 
ктипуз амур ап²уру. 26 Гъуллугъчи дугъан ликарикк дахъну:  

«Я паччагь! Сац²иб аьх ап²ин, хъасин вари бурж ктипидиза», 
к²ури, ккарагуз хъюгъру.  

27 Паччагьди, рягьим дап²ну, дугъаз бурж гьялал дап²ну, думу 
деетуру. 28 Амма думу гъуллугъчийи, дилин удуч²виган, чан юлд*
шарикан чаз варж динар пул буржлу вуйир дагну, думу дидисну:  

«Увук кайи йиз бурж ча», к²ури, думу бугъмиш ап²уз хъюгъ*
нийи.  

29 Гьадмуган дугъан юлдаш, дугъан ликарикк ккархьну, «са*
ц²иб сабур ап²ин, яв бурж туварза», к²ури, ккарагуз хъюгъю. 
30 Амма мугъаз мюгьлет тувуз ккун гъабхьундар ва, душну, бурж 
тувайизкьан, думу дустагъдиъ иту.  

31 Му ляхин гъябкъю дугъан юлдшар гизаф мюгьтал ва паш*
ман шулу ва, дуфну, паччагьдиз вари гъабши*гъабшиси ктибту*
ру. 32 Гьадмуган паччагьди гъуллугъчийиз дих дап²ну, к²уру:  

«Эй угъраш лук²! Уву миннат ап²баз лигну, увуз яв думу бурж 
гьялал гъап²нийза. 33 Узу увуз гьялал гъап²убси, увхьанра яв 
юлдшиз гьялал ап²уз шулдайнухьанхъа?»  

34 Хъял кубч²ву паччагьди думу, вари бурж ктипайизкьан, 
аьзабар тувуз, жаллат²арихьна тувру.  

35 Гьамци Аьршарин Йиз Адашдира, учвкан гьарури чан гун*
гьар кайи гъардшилан к²ваант²ан хил алдадабгъиш, учвузра гьа*
ци ап²иди.  

Хпир гъадагъбакан  
1 Гьаму вари гафар дупну ккудук²хъан, Иса Галилей уьлке*
йиан удуч²вну, Ярдан нирин тлихъан терефнаъ айи Ягьу*

дияйин аьтрафариз гъягъюру. 2 Дугъан кьяляхъди гизаф инсанар 
гъюру, ва Дугъу душваъ гизафдар сагъ ап²уру. 3 Хъасин Исайихьна 
фарисйир гъюру, дурари, Думу ахтармиш ап²уз ккунди, гьерху:  

– Фициб себеб гъабхьишра, Къанундиинди жилириз хпир 
гьадауз ихтияр айин?  

4 Дугъура дурариз жаваб вуди к²уру:  
– Инсанар халкь Гъап²ури дурар сифтейиан жилирна хпир 

вуди халкь гъап²уб Гирами китабарик гъурхунданчвахъа? 5 Гьаддиз 
жилир, адашна дада гъитну, чан хпирик карсди ва дурар кьюрид 
саб беден хьиди. 6 Гьаци вуйиган, дурар сарун кьюб ваъ, хъа саб 
беден ву. Гьамци Аллагьди кит²дар инсанди жара дап²ну ккундар.  

7 Фарисйири Дугъан жавабназ к²уру:  
– Дици вуш Муса пайгъамбри, жара хьпан кагъаз тувну, хпир 

гьадауз шулу, гьаз дупнахъа?  
8 Исайи дурариз жаваб тувру:  
– Мусайи, ичв гъициркъу юк²вариз дилигну, учвуз ичв хпа*

рихъди жара хьуз ихтияр тувну, хъа сифтейиан дици дайи. 9 Ам*
ма к²уразачвузки: кьяппавал себеб дарди шли чан хпир гьадаъ*
ну, жарар гъахиш, гьадгъу чав кьяппавал ап²ура.  

10 Гьадмуган Исайин ученикари дугъаз к²уру:  
– Эгер гьамциб гьял вуш, зат хпир дархуб ужу ву.  
11 Исайи дурариз гъапну:  
– Му гаф варидарихьан кьабул ап²уз шулдар, думу чпиз уду*

кьувал тувнайи жиларихьант²ан кьабул ап²уз даршул. 12 Гьацис*
дар жилар аки, садар бабкан шлуган эвлемиш хьуз даршлудар, 
садар адмийири хаси ап²уру, хъа гьацдарра аки, Аллагьдиз гъул*
лугъ ап²ури гъузбан бадали, чиб эвлемиш даршули гъузру. Гъав*
риъ ахъуз шлур, гъит, гъавриъ ахъри.  

Исайи биц²идариз уж’вал ккун ап²уб  
13 Хъасин Исайихьна, хилар иливну, дурариз уж’вал ккун ап²*

бан бадали биц²идар хуру, хъа ученикари дурар хът²урккури шу*
лу. 14 Амма Исайи гъапи:  

– Биц²идар узухьна гъюз гъитай, гъадагъа мап²анай, фицики 
Аьршарин Паччагьлугъ гьацдаринуб ву.  

15 Исайи дурариин хилар иливну, хъасин Думу дилин удуч²вну 
гъягъюру.  

Девлетлуйир ва Аллагьдин паччагьлугъ  
16 Саб ражари, сар живан дуфну, Исайихьан гьерху:  
– Я Мялим, узуз ккудудубк²ру уьмур рубкьбан бадали, узу 

фициб ужуб ляхин дап²ну ккунду?  
17 Исайира дугъаз к²уру:  
– Узхьан ужувлакан гьаз гьерхрава? Ужур вуйир анжагъ сар 

Аллагьт²ан адар. Аллагьди увуз ккудудубк²ру уьмур тувну ккун*
душ, Дугъу Мусайилантина тувнайи табшуругъар вари тамам 
ап²ин.  

18 – Фу табшуругъар? – гьерхру Дугъхьан живанди.  
Исайи к²уру:  
– «Адми милик²ан», «кьяппавал мап²ан», «мигьит²ибк²ан», 

«куч²лин шагьидвал мап²ан», 19 «Адашдизна дадайиз гьюрмат 
ап²ин» ва «яв багахь хьайир жвуваз жвувси ккун ап²ин».  

20 Живанди Исайиз к²уру:  
– Узу гьамрар вари тамам ап²ураза, сарун фу ккими узуз?  
21 Исайи дугъаз гъапи:  
– Эгер увуз гьурк²у кас хьуз ккундуш, душну, яв айи*адруб 

масу тув, гьадмуган аьршариъ яв девлет хьибдивуз. Хъасин 
Узухъди гъач.  

22 Му гафар гъеерхьу живан пашманди гьудуч²вну гъягъюру, 
гьаз гъапиш думу гизаф девлетлу вуйи. 23 Исайи мушв’ин Чан 
ученикариз гъапи:  

– Дюзди к²уразачвузки, девлетлуйиз Аьршарин Паччагьлугъ*
диъ уч²вуз читинди алабхъиди. 24 Хъанара к²уразачвуз: девлетлу*
йиз Аьршарин Паччагьлугъдиъ уч²вубт²ан девейиз рубдин гъюн’*
ан удубч²вуз рягьят ву.  

25 Му гафар деерхьну, мюгьтал гъаши ученикари Исайихьан 
гьерху:  

– Дици вуйиган, шилхьан учв уьрхюз хьиди?  
26 Дурарихьинди дилигну, Исайи гъапи:  
– Инсанарихьан му удукьруб дар, хъа Аллагьдихьан удудукь*

руб адар.  
27 Гьадмуган Петри жаваб вуди Дугъаз гъапи:  
– Магьа учу, вари гъибтну, Увухъди хъача: хъа учуз фу хьибди?  
28 Исайира дурариз гьамци к²уру:  
– Дюзди к²уразачвуз: ц²ийи дюн’яйиъ, Инсаниятдин Бай Чан 

тахтниин деиган, Узухъди гъафи учвура йиц²икьюб тахтниин 
деъну, Израилин йиц²икьюб тухмин суд ап²идичва. 29 Гьар шли 
Узу бадали чан хулар, вая чвйир, вая чйир, вая адаш, вая дада, 
вая чан веледар, вая хутлар дирчиш, дугъу гьадрар вари варж ра*
жари артухъди гъадагъиди, ва дугъаз ккудудубк²ру уьмур руб*
кьиди. 30 Му ражари гизаф сарпидар думуган ккудук²рудар хьи*
ди, хъа ккудук²рудар – сарпидар.  

Т²умут²чйирикан тахалус  
1 Аьршарин Паччагьлугъ – гвач²ин ухди чан т²умт²ин багъ*
диъ лихуз нежбрар агуз удуч²ву эйсийиз ухшар ву. 2 Дугъу, 

йигъан саб динар пул тувбан йикьрар дап²ну, дурар багъдиз ли*
хуз гьаъру. 3 Гвач²нин урч²вуб шулади хул’ан удуч²вуриз, ляхин 
дарди, дуфну майдандиин дийигънайи жара касар рякъюру. 
4 Дугъу дураризра к²уру:  

– Учвура йиз т²умт²ин багъдиз гъачай, учвузра ичв рубкьру 
гьякъи тувдиза. – Дурарра гъюру.  

5 Хъанара лисунган ва лисхъан сяаьт шубубдихъанна, дугъу гьа*
ци ап²уру. 6 Хъа сяаьт хьубдихъан, жарадар дуфну дийигъну ря*
къюру. Дугъу дураризра гъапи:  

– Ярхи йигъди ляхин дарди гьаз дийигъначва?  
7 Дурари дугъаз к²уру:  
– Учу сарира лихуз гъидисундарчу.  
Думуган дугъу дурариз к²уру:  
– Учвура йиз т²умт²ин багъдиз гъарахай.  
8 Хябяхъ гъабшиган, эйсийи чан мяишатдин гъулугъчийиз 

к²уру:  

– Нежбрариз дих дап²ну, аьхиримжи вуди лихуз хъюгъдари*
лан ккебгъну, сарпидариина гъяйизкьан, дурариз чпин ляхнин 
гьякъи тув.  

9 Хябяхъдихъна, сяаьт хьубари, лихуз хъюгъдариз са*саб динар 
пул тувру. 10 Садпидарди лихуз хъюгъдари, чпиз артухъди руб*
кьур дупну, фикир дап²найи; амма дураризра, йикьрарнаъ айи*
ганси, са*саб динар пулт²ан тувундайи. 11 Чпин гьякъи гъадабгъ*
ну, дурар эйсийиз чпин наразивал улупуз хъюгъю:  

12 – Гьаму кьяляхъна гъафидар саб сяаьтнаът²ан гъилихундар, 
хъа уву дурарна ярхи йигъди убцру ригъдикк гъилиху учу саб 
гъап²унва.  

13 Эйсийи дурарикан сариз к²уру:  
– Я дуст кас! Узу увуз гиран ктап²урадарза; уву саб динар 

пулихъ лихуз рази гъахьундайна? 14 Яв рубкьруб гъадабгъну, гъа*
рах, узуз кьанди лихуз хъюгъюризра увузкьануб тувуз ккунду*
зуз. 15 Узуз йиз айибдикан узуз ккуниб ап²уз ихтияр адаринхъа? 
Йиз мердвалиин уву гьаз бахил шулава? 16 Гьамци аьхиримжи 
вуйидарикан сарпидар, хъа сарпидарикан аьхиримжи вуйидар 
хьиди, фицики теклиф айидар гизаф ву, хъа кадагънайидар ц²иб.  

Шубубпи ражари  
Исайи Чан аьжаликан пуб  

17 Ерусалимдиз гъягъру рякъюъ Исайи, Чан йиц²икьюр ученик 
гъирагъдиз гьадаъну, дурариз гъапи:  

18 – Магьа ухьу Ерусалимдиз гъягъюрахьа. Инсаниятдин Бай 
аьхю маллйиринна къанунчйирин хилиз тувди. Думу карсну йи*
к²уз жаза гьадабт²иди. 19 Хъасин Думу аллагьсузарин хилиз, 
Дугъ’ина аьрвалар хуз, гъирмажарихьди Думу урччвуз ва дариз 
зигуз тувди.  

Дадайин т²алаб  
20 Гьадму арайиъ Исайихьна, Чан баярра хъади, Зеведейин хпир 

гъафнийи ва, икрамнаъ ис духьну, дугъу фу*вуш т²алаб гъап²ни*
йи. 21 Исайи дугъхьан, фу ккундуш гьерхиган, дугъу гьамци к²уру:  

– Гьаму йиз кьюр бализ Яв Паччагьлугъдиъ сар Яв арччул, 
тмунур гагул терефнаъ деуз гъита.  

22 Исайира жаваб вуди гъапи:  

– Учву фу т²алаб ап²ураш, учвуз аьгъдарчвуз. Уз’ина гъюз 
ккайи аьзабар учвхьан аьх ап²уз хьибдин?  

Дурари: «Ав, шулчухьан», – гъапнийи.  
23 Исайи дурариз гъапи:  
– Дугъриданна, Узу кьабул ап²уз ккайи аьзабар учвура аьх 

ап²арчва, хъа Йиз арччулна гагул терефарихъинди дитувал Уз*
лан асиллу дар: думу йишвар, Йиз Адашди шлиз улупнаш, гьад*
рариндар ву.  

24 Му гафар гъеерхьиган, имбу йиц²ур ученикди гьадму кьюр 
чвуччвкан зарбди хъял ап²уру. 25 Хъа Исайи, дурариз вардариз 
дих дап²ну, к²уру:  

– Халкьарин гьякимари дурарин зиин агъавал ап²урайивал ва 
аьхюдари дурарин зиин чпин гьюкум улупурайивал учвуз аьгъя*
чвуз. 26 Хъа ичв арайиъ дици дарибшри: шлиз ичв арайиъ к²ули*
нур хьуз ккундуш, гъит думу ичв гъайгъушнаъ ишри. 27 Шлиз 
ичв арайиъ сарпир хьуз ккундуш, гъит ичв лук² ишри. 28 Гьаци 
Инсаниятдин Байра Чаз жарадари гъуллугъ ап²бан бадали ваъ, 
хъа Чав гъуллугъ ап²бан бадали ва гизафдарин гунгьарилан хил 
алдабгъуз к²ури Чан уьмур тувбан бадали Дуфнайир ву.  

Исайи кьюр кур кас сагъ ап²уб  
29 Иса ва Дугъан ученикар Ерихондиан удуч²вурайиган, дура*

рин кьяляхъди гизаф халкь гъюз хъюгъю. 30 Ва магьа рякъюхъ 
деънайи кьюр кури, чпин багхьантина Иса гъягъюрайивал аьгъю 
дубхьну, аьхю сесниинди гъапи:  

– Я Давудгъярин Бай! Ич язухъ ап²ина!  
31 Халкьди дурариз ккебехъ к²уйи, аммаки дурари хъанара 

зарбди ч²игъар ап²уз хъюгъю:  
– Я Агъа, Давудгъярин Бай! Ич язухъ ап²ина!  
32 Иса дугъужву ва, дурариз дих дап²ну, гъапи:  
– Узкан фу ккундучвуз?  
33 Дурари Исайиз к²уру:  
– Я Агъа, ич улар сагъ шлуси ап²ина.  
34 Исайи, язухъ дап²ну, дурарин уларик хил кучу, ва сабпну 

дурарин улариз рябкъюз хъюгъю, хъа дурарра Дугъахъди гъя*
гъюру.  

20 

21 

Иса Ерусалимдиз гъюб  
1 Дурар Ерусалимдиз багахь духьну, Елион дагъдиин али 
Вифания к²уру гъулахьна гъафиган, Исайи гьамциб буй*

ругъ тувну, кьюр ученик гьаъру:  
2 – Гьатму ичв гъаншариъ айи гъулаз гъарахай, душваъ, дибт²*

найи дажи ва дидин гъудугъ рякъидичвуз; гьадрар, тудурчну, 
Узухьна аькъинай. 3 Ва нагагь учвуз шлик²а фук²а гъапиш, дурар 
Агъайиз бакарди ву, Дугъу дурар дишлади кьяляхъ ап²иди, йипай.  

4 Му мици хьуб пайгъамбри дупнайи исихъайи гафар к²улиз 
удуч²вбан бадали шулайи ляхнар вуйи:  
5 «Ерусалим шагьриз йипайки,  

магьа, яв Паччагь,  
даждиин элеъну гъюра.  
Думу учвухьна гъудгъиинди,  
Фурс ктарди, гъиди».  

6 Ученикари, душну, Исайи чпиз гъаписи гъап²у. 7 Дажина гъу*
дугъ хъаъну гъахнийи, ва дурариин чпин палтар илирчнийи. Иса 
дурарин заълан элеънийи. 8 Халкьдикан гизафдари чпин палтар, 
хъа имбудари гьарарин цирклар*кюлерра рякъюкк ккирчуйи. 
9 Исайин улихьдира, кьяляхъдира гъюрайи халкьди ч²игъар ап²у*
ри гъахьну:  

«Давудгъярин Бализ тяриф!  
Агъайин ччвурнахъ Гъюрайириз  
уж’вал ибшри!  
Аьршариз тяриф!»  

10 Иса Ерусалимдиъ уч²виган, вари шагьур гьяракатназ гъафи; 
варди: «Му фуж вуйк²ан?» к²ури, гьерхуйи. 11 Хъа халкьдигъян:  

– Му Галилейин Назаретдиан вуйи Иса пайгъамбар ву, – к²у*
ри, жаваб тувнийи.  

Исайи алвер ап²урайидар  
Аллагьдин хул’ан ут²уккуб  

12 Иса Аллагьдин хулан гьяятдиз гъафи. Душваъ ариш*вериш 
ап²урайидар вари ут²укку, пул дигиш ап²урайидарин устларна 
луфар масу туврайидарин кусрийир ккит²ик²у. 13 Исайи дурариз 
гьамци к²урайи:  

21 

– Йиз хулаз ккарагру хал пиди», к²ури дибик²на, хъа учву 
дидкан т²арашчйирин мугъара дап²начва.  

14 Хъасин Аллагьдин хулаз Исайихьна гизаф курарна ликудар 
хуру, ва Дугъу дурар сагъ ап²уру. 15 Дугъу ап²урайи аьламатнан 
ляхнар ва, «Давудгъярин Бализ тяриф!» к²ури, ч²игъар ап²урайи 
баяр*шубар дяркъну, аьхюну маллйир, къанунчйир хъюлу ац²ру. 
16 Ва дурари Дугъаз к²уру:  

– Мурари фу к²ураш, Увуз ебхьурануз?  
Исайира дурариз к²уру:  
– Ав, ебхьуразуз. Хъа учву Гирами китабарик: «Мухрихъ хъа*

йидарин ва биц²идарин мелзналан Узуз тярифнан гафар пуз 
гъитдива», пну дибик²найиб гъурхундарнучвахъа?  

17 Дурар гьадушв’ин илмиди, Иса Вифания к²уру гъулаз гъуш*
нийи ва душваъ йишв адап²нийи.  

Инжирин гъеебццу гьар  
18 Гвач²нин шагьриз хъадакну гъюрайи Исайиз рякъюъ гаш 

шулу. 19 Ва, рякъюн гъвалахъ инжирин гьар дябкъну, Думу дидин 
багахьна гъушу, амма к²ажарилан гъайри, дидигъ фук²а гъиби*
хъундайи. Исайи, му гьариз сарун асуллагь бегьер дарибхрива, 
пну, амур гъап²нийи. Инжирин гьар сабпну гъеебццнийи. 20 Му 
аьгьвалат гъябкъю ученикар мюгьтал гъахьнийи:  

– Инжирин гьар мици сабпну фици гъеебццнийк²ан? – гъапи 
дурари.  

21 Исайи дурариз жаваб вуди гъапи:  
– Гьякь к²уразачвуз, эгер учвуз хъугъувал аш ва учву шаклу 

даршиш, му инжирин гьарин к²ул’ина гъафиб гъубзри, учву 
гьатму дагъдиз: «Яв йишв’лан улдубч²вну, гьюлиъ убс», гъапиш, 
гьадмура тамам хьибди. 22 Хъугъувал ади учву ккарагури фу ккун 
гъап²иш, гьадму хьибдичвуз.  

Исайин гьюкмикан  
23 Хъасин Исайи, Аллагьдин хулан гьяятдиз дуфну, аьгъювалар улу*

пурайиган, Дугъахьна аьхю маллйирна, къанунчйирна аьхюдар гъюру.  
Дурари гьерхру:  
– Уву му ляхнар фициб гьюкмиинди ап²урава? Шли Увуз гьац*

дар ляхнар ап²уз гьюкум тувну?  

24 Исайи дурариз жаваб вуди гъапи:  
– Узура учвуз саб суал тувдиза. Эгер учву Узуз жаваб тувиш, 

Узура учвуз, мурар фициб гьюкмиинди ап²ураш, пидизачвуз. 
25 Штуан ап²ру Ягь’яйиз штуан ап²уз ихтияр шли тувну: Аллагь*
ди, даршиш инсанари?  

Дурар, фикрарикк ккахъну, чиб*чпикди гьамци пуз хъюгъру:  
– Эгер ухьу «Аллагьдихьан» гъапиш, Дугъу ухьуз: «Дици вуш, 

дугъахъ гьаз хъугъундарчва?» пиди, 26 хъа «инсанарин терефна*
ан» пуз ухьуз халкьдихьан гуч² а, гьаз гъапиш халкьди, Ягь’я 
пайгъамбар ву к²ури, гьисаб ап²ура.  

27 Гьаддиз дурари Исайиз жаваб вуди гъапи:  
– Учуз аьгъдарчуз.  
Хъа Исайи дурариз гъапи:  
– Ари Узура, Йиз му ляхнар фициб гьюкмиинди ап²ураш, пи*

дарзачвуз.  

Кьюр балкан тахалус  
28 Учву фици фикир ап²урачва? Сар касдиз кьюр бай айи. Ду*

му касди, сарпирихьна дуфну, к²уру:  
– Жан бай! Душну, гъи ихь т²умт²ин багъдиъ лих.  
29 Думу, «Ккундарзуз!» – пну, жаваб тувну, хъасин, швумал 

духьну, лихуз гъягъюру. 30 Адашди, кьюрпи балихьна дуфну, ду*
гъазра к²уру.  

– Ибшри, гъягъюрза, – жаваб туву му бали, амма думу гъу*
шундайи.  

31 Му кьюрикан адашдин т²алаб шли тамам гъап²ну?  
Дурари к²уру: «Сарпири».  
Исайи дурариз к²уру:  
– Дугъриди к²уразачвуз: налук уч ап²рударна ч²уру аднан 

дишагьлийир учвут²ан ухди Аллагьдин Паччагьлугъдиъ уч²в*
ди. 32 Фицики штуан ап²ру Ягь’я учвухьна дугъривалин ря*
къюъди гъафну. Учву дугъахъ хъугъундарчва, хъа налук уч 
ап²рударна ч²уру аднан дишагьлийир хъугъну. Учвуз гьамрар 
вари гъяркънушра, дугъахъ хъугъну, гунгьар гардандиъ гъиди*
сундарчва.  

Т²умут²чйирикан тахалус  
33 Жара тахалусдихъра хъебехъай. Сар касди т²умт²ин багъ ибт*

ру ва дидлан арчил илт²ибк²уру. Душваъ чяхир кч²юбкьру ич² 
йибккуру ва паж ап²уру хъасин, багъ т²умут²чйирихьна тувну, 
учв жара йишвариз гъягъюру. 34 Хъа т²умт²ар хъуркьру вахт улуб*
кьиган, дугъу, т²умт²ин багъдикан чан бегьер хуз, лук²ар т²умут²ч*
йирихьна гьаъру. 35 Т²умут²чйири, дугъан гъуллугъчйир дидисну, 
дурарикан фуж урччвуру, фуж йивну йик²уру, шлиина гъван 
уьлюбхюру. 36 Эйсийи хъанара жара лук²ар гьаъру, хъа дураризра 
гьаци гъап²нийи. 37 Аьхирки дугъу «белки дурариз дугъхьан нач 
шул», к²ури, дурарихьна чан бай гьаъру. 38 Амма т²умут²чйири, 
эйсийин бай гъяркъиган, чиб*чпин арайиъ к²уру: «Му эйсийин 
ирсчи ву; гъачай думу йивну йик²ухьа ва дугъан ирс ухьуз гъибт*
дихьа». 39 Думу дидисну, багъдиан адаъну, йивну йик²уру. 40 Ари 
гьамус багъдин эйси гъафиган, дугъу т²умут²чйирикан гьап²ди?  

41 Му пис касар дугъу т²анкь ап²иди, хъа т²умт²ин багъ вахт*
ниинди чахьна бегьер рубкьру жара т²умут²чйирихьна арендайиз 
тувди.  

42 Хъа Исайи, давам ап²ури, дурариз к²уру:  
– Учву Гирами китабариъ дидик²найи гьаму гафар гъурхун*

дарнучва:  
«Устйири гат²абхьу гъван мурччвануб гъабхьну.  
Му ухьуз гъябкъю аьламат Агъайи гъап²уб ву».  

43 Гьаддиз к²уразачвуз, Аьршарин Паччагьлугъ учвхьан тадаб*
гъиди ва думу лайикьлудариз тувди. 44 Хъа фуж гьадму гъвандиина 
ахъиш, думу парчйир хьиди; хъа шил’ина думу абхъиш, чархьиди.  

45 Дугъан тахалусар гъеерхьу аьхюну маллйирна фарисйир Думу 
чпикан улхурайивалин гъавриъ ахъу. 46 Дурариз Думу дисуз ккун 
шулу, амма халкьдихьан гуч² шулу, гьаз гъапиш халкьди Думу 
пайгъамбар вуди гьисаб ап²урайи.  

Сумчрин мяракайикан тахалус  
1 Исайи хъанара дурар тахалусариинди гъаврикк ккауб да*
вам гъап²нийи.  

2 Аьршарин Паччагьлугъ сар гьамцир паччагьдиз ухшар ву. 
Сар паччагьди, гизафдариз сумчрик дупну, чан балин сумчрин 

мярака дюзмиш гъап²нийи. 3 Вахт улубкьган, дугъу чан лук²ар 
хялариз теклиф ап²уз гьау, амма дурариз гъюз ккун гъабхьунда*
йи. 4 Дугъу хъанара дурарихьна чан жара лук²ар гьаънийи:  

– Магьа, дюрхнайи жердар, якъар дурккну, хурагарра дап²ну, 
вари гьязурди а, сумчрин демраз гъачай.  

5 Садар, дугъан гафарихъ хъпебехъди, чпин хут²лариз, тмундар 
ариш*вериш ап²уз гъушнийи. 6 Имбудари, дугъан лук²ар дидис*
ну, дурччвну йихуру. 7 Мидкан, пис хъял дуфну, паччагьди, чан 
кьушмар гьаъну, дурар т²анкь ап²уру ва дурарин шагьрик ц²а 
кипру. 8 Хъасин паччагьди чан лук²ариз к²уру:  

– Сумчрин дем гьязурди а, хъа сумчриз теклиф дап²найидар 
лайикьлу гъахьундар. 9 Гьаддиз, душну, кючйириъ алахькьанда*
риз варидариз сумчрин демраз дих ап²инай.  

10 Лук²арира, душну, кючйириъ чпиз алахькьандар вари: гьам 
ужудар, гьамсана харжидар хъади дуфну, сумчрин суфра хялари 
хъабц²ру. 11 Хяларихьна удуч²ву паччагьдиз дураригъ сумчриз яра*
миш дару палтар али сар кас рякъюру. 12 Паччагьди дугъаз к²уру:  

– Я дуст кас, сумчрин палтар алдарди увхьан мина гъюз фици 
гъабхьунвухьан?  

Дугъазра к²уруб гъибихъундайи. 13 Гьадмуган паччагьди лук²а*
риз гъапнийи:  

– Му, ликар*хилар йит²ну, ч²атинди муч²ушназ, ишуб, гьа*
рай*суза, фигъан айишвазди гат²ахьай. 14 Фицики теклиф дап²*
найидар гизафдар ву, хъа кадагънайидар – ц²иб.  

«Паччагьдиз паччагьдинуб,  
хъа Аллагьдиз Аллагьдинуб тувай»  

15 Гьадмуган фарисйири, мушв’ан удуч²вну, Исайи фук²а дюз 
даруб к²айиз ккеуз мясляаьт ап²уру, 16 ва Дугъахьна, Гьироддин 
терефкрарра хъади, чпин ученикар гьаъру. Дурари Исайиз к²уру:  

– Я Мялим! Учуз Уву гьякьлу кас вуйивал ва инсанар Аллагь*
дин дугъри рякъюъ т²аърайивал аьгъячуз. Уву инсандин маш*
наз, яна гъуллугъназ лигурдарва. 17 Гьаци вуйиган, учуз йип: 
Римдин паччагьдиз учу налук тувуз хай шулин, даш шулдарин?  

18 Исайи, дурарин ч²уру ниятар рякъюри, к²уру:  
– Кьюб маш гъяйидар, Узу гьаз ахтармиш ап²урачва? 19 Учву 

налукди туврайи пул Узуз улупай.  

Дурари Дугъахьна саб манат хуру.  
20 – Мидик шлин шикилна ччвур ка? – пну, гьерху Исайи ду*

рарихьан.  
21 – Римдин паччагьдин, – жаваб туву дурари.  
Гьадмуган Исайи дурариз к²уру:  
– Дици вуш, паччагьдинуб паччагьдиз, хъа Аллагьдинуб Ал*

лагьдиз тувай.  
22 Му гафар гъеерхьиган, дурар мюгьтал шулу ва Дугъхьан гьу*

дуч²вну гъягъюру.  

Гъач²идар ч²иви шлуваликан  
23 Гьадму йигъан Дугъахьна гъач²идар ч²иви шуб айиб дар к²у*

райи саддукйир гъюру, ва дурари Исайихьан гьерхру:  
24 – Я Мялим! Муса пайгъамбри дупна: «Эгер фуж чаз велед 

даршиди гъач²иш, дугъан хпир дугъан чвуччвуз дитри ва чву*
ччвун тухум давам ап²ри». 25 Учу ургур чве вуйча, ва сарпир эвле*
миш духьну, гъак²ну ва, велед хътарди хьпаз лигну, хпир дугъан 
чвуччвуз дитру. 26 Гьамци кьюрпирра, шубурпирра, та*а*ап ургур*
пириина гъяйиз, вари йихуру. 27 Аьхирки гьадму хпирра йик²уру. 
28 Гьаци гъабшиган, гъиямат йигъан вари ч²иви шлуган, думу ур*
гурикан фунурин хпир хьиди? Дурариз вардариз думу швуваз 
гъушнийи аьхир.  

29 Исайи дурариз гьамциб жаваб ап²уру:  
– Учву, я Гирами китабар, ясана Аллагьдин кьудрат аьгъдарди, 

улдугурачва. 30 Ч²иви гъахьиган, дурари я швушвар хурдар, я шву*
ваз гъягъюрдар. Дурар аьршариъ айи малайикарси хьиди. 31 Хъа 
гъиямат йигъан гъийихдар ч²иви хьувалин гьякьнаан Аллагьди 
учвуз гъапи гьаму гафар яраб учву гъурхундайк²ан? 32 «Узу Ибра*
гьимдин Аллагь вуза, Исакьдин Аллагь вуза ва Якьубдин Аллагь 
вуза». Аллагь дийихнайидарин ваъ, хъа ч²ивидарин Аллагь ву.  

33 Му гафар гъеерхьиган, халкь Исайин аьгъювалар улупбиин 
мюгьтал шуйи.  

Варт²ан метлеблу табшуругъ  
34 Исайи саддукйир фици чпин йишв’ин дитнуш, гъеебхьиган, 

фарисйирна саддукйир, сат²иди уч шулу. 35 Дурарикан сар къа*
нунчийи, Исайи фу к²уруш к²ури, Дугъхьан гьерхру:  

36 – Мялим! Къанундиъ варт²ан метлеблу табшуругъ фунуб ву?  
37 Исайира дугъаз к²уру:  
– «Яв Агъа Аллагь, вари юк²в хъипну, вари рюгьнаан ва яв 

вари фагьмиан ккун ап²ин». 38 Му сабпи ва варт²ан метлеблу 
табшуругъ ву. 39 Кьюбпибра гьаддиз барабар ву: «Яв багахь хьа*
йир жвуваз жвувси ккун ап²ин». 40 Гьаму кьюб табшуругъдиин 
вари Къанун ва пайгъамбрарин Бик²бар биналамиш духьна.  

Месигь шлин бай ву?  
41 Саб йишв’ина уч духьнайи фарисйирихьан Исайи гьерху:  
42 – Учву Месигьдин гьякьнаан фу фикир ап²урачва? Думу 

шлин Бай ву?  
Фарисйири Дугъаз:  
– Давудгъярин Бай ву, – к²уру.  
43 Исайи дурарихьан хъана гьерхру:  
– Дици вуйиган, Рюгьну ац²найи Давудри Дугъаз Агъа фици 

к²ура? Давудри дупнаки:  
44 «Агъайи йиз Агъайиз гъапну:  

Узу Яв душмнар Яв ликарикк дахьайизкьан,  
Йиз арччул гъвалахъ деъ?»  

45 Гьамци, Давудри Дугъаз Агъа к²урайиган, Думу дугъан Бай 
фици хьидихъа?  

46 Сарихьанра Дугъаз жаваб тувуз гъабхьундар. Ва гьадму йигъ*
ланмина, Исайиз суалар тувуз к²ури, Сарун сарира Исайихьан 
гьич сабдиканра гьерхуз к²убанвал гъап²ундар.  

Къанунчйирихьанна фарисйирихьан  
ихтият йихьай  

1 Хъасин Исайи, халкьдихьна ва Чан ученикарихьна ил*
дицну, гъапнийи:  

2 – Мусайин Къанундин гъаврикк ккаъри, тахтниин къанунч*
йирна фарисйир деъна. 3 Гьаци вуйиган, гьадрари к²урубдихъ 
хъебехъай ва к²улиз адабгъай, хъа дурари ап²урайиганси ма*
п²анай, фицики дурари, фу ккун ап²ураш, к²ура, хъа чпи гьаци 
ап²урадар. 4 Читин къайдйир к²ули гъахуз гъитри, дурари гъюна*
риин гъулайсуз гъагъар иливура, хъа дурар алишвлан ришвбан 
бадали чпи т²убкьан кучрадар. 5 Хъа дурари фук²а ап²урашра, 

инсанариз рябкъри к²ури ап²урайиб ву. Гьамци дурари унт²лан*
на хиллан илдижру Къанундиан гафар дидик²найи чпин ч²улар 
аьхю ап²ури шулу ва палтарин ц²имц²лар ярхи ап²ури шулу. 
6 Дурар мажлисар*демариъ ва мистариъ ужусдар йишвар дидис*
ну деуз ккунидар ву. 7 Ва базар*майднариин чпи тебрик ап²ури 
ва адмийири чпиз «Мялим! Мялим!» к²ури, дих ап²ури ккунидар 
ву. 8 Хъа учвуз гъит мялимар дарипри, фицики гьякь Мялим сар 
ву, хъа учву вари гъардшар вучва. 9 Ва жилариин саризра адаш 
мак²анай, фицики учвуз сар Аьршарин Адашт²ан адар. 10 Ва 
учвуз насигьятчйирра дарипри, фицики сар ву учвуз айи Наси*
гьятчи, думура Месигь ву! 11 Учвкан варит²ан заан вуйирикан, 
учвуз гъараваш ишри, 12 фицики, шли учв заанди дисури гъашиш, 
думу аскан ап²иди, хъа шли учв асканди дисури гъашиш, гьадму 
заан хьиди.  

Исайи къанунчйирна фарисйир беябур ап²уб  
13 Ичв гьял пис хьибди, кьюб маш гъяйи къанунчйирна фа*

рисйир! Гьаз гъапиш адмийирин улихь Аьршарин Паччагьлугъ*
дин раккар хъяркьрачва. Душваъ я учву уч²врадарчва, я уч²вра*
йидар уч²вуз гъитрадарчва. [14 ]*  

15 Ичв гьял пис хьибди, къанунчйирна фарисйир, кьюб маш 
гъяйидар, гьаз гъапиш сар каскьан учвухъинди илт²ик²бан бада*
ли, учву гьюлериланна жиларилан илдицури шулучва; ва дицир 
кас гъидихъган, дугъкан учвут²ан кьюб ражари бешбетер же*
гьеннемагьли ап²уручва.  

16 Ичв гьял пис хьибди, рякъ улупурайи курар. Учву: «Аллагь*
дин хул’инди ху гъап²ну пну, баладар, – к²урачва, – хъа Аллагь*
дин хулаъ айи гъизилиинди ху гъап²ур чав туву гаф тамам ап²уз 
мажбур ву», – к²урачва. 17 Я курар ва ахмакьар! Фу заан ву: гъи*
зил, дарш гьадму гъизил гирами ап²урайи Аллагьдин хал?  

18 Хъанара: «Шли Аллагьдиз багъишар ап²ру йишв’инди ху 
гъап²нуш, дугъаз, баладар, к²урачва, – хъа гьадина багъиш ап²уз 
                                                           

* 23:14 Грекарин саспи Бик²бариъ гьамци к²ура: «Ичв пис гьял хьибди, кьюб 

маш гъяйи къанунчйирна фарисйир, фицики учву ач²ни дишагьлийирин хулар 

хътит²ури, кьюб маш гъивну, ярхи гъудгнар ап²урачва ва гьаддиз аьхю жаза 

гьадабт²идичвуз».  



МАТТА 23 

70  

дубхнайибдиинди ху гъап²ур чав туву гаф тамам ап²уз мажбур 
ву», – к²урачва. 19 Эй кур духьнайидар! Фу заан ву: багъиш ап²уз 
дубхнайиб, дарш думу гирами ап²урайи марцци йишв? 20 Гьаци 
вуйиган, шли Аллагьдиз багъишар ап²ру йишв’инди ху ап²ураш, 
дугъу гьадушв’ин дивру варибдииндира ху ап²ура. 21 Аллагьдин 
хул’инди ху ап²урайири, гьам Аллагьдин хул’инди, гьамсана ду*
шваъ яшамиш Шулайириинди ху ап²ура. 22 Зав’инди ху ап²ура*
йири Аллагьдин тахтниинди ва дид’ин Деънайириинди ху ап²у*
ра. 23 Ичв гьял пис хьибди, къанунчйирна фарисйир, фицики 
учву, Къанунди дупнайибси, шюше, гьашв ва шивит ук²арин йи*
ц²уб пайнакан саб пай туврачва, хъа Къанундиъ варт²ан метлеб*
лу вуйиб: гьякьлувал, рягьимлувал, хъугъвал – гьархрачва; сифте 
вуди гьамрар дап²ну ккунду, хъа тмунубра дарап²ди гъибтну 
ккундар. 24 Эй рякъ улупурайи курар! Учву хурагнак кабхъу миз*
миз ктабгъурачва, хъа деве хът²юбкъюрачва. 25 Ичв гьял пис 
хьибди, кьюб маш гъяйи къанунчйирна фарисйир, гьаз гъапиш 
учву захна бушгъаб заълан марцц ап²ури шулучва, хъа дурарин 
айит²ишв угъраш’валинна тямягькарвалин йимишари абц²ри 
шулучва. 26 Эй кур фарисей! Сифте захранна бушгъабан айи*
т²ишв марцц ап²ин, дурарин ч²атан терефра марцциб шлуганси. 
27 Ичв пис гьял хьибди, кьюб маш гъяйи къанунчйирна фарис*
йир, фицики учву, уччвуди рякъюз к²ури, ч²атанди лизиди дарс*
найи, хъа айит²ишв майтин к²урбарина жюрбежюр чиркишну 
ац²найи накьварин гюмбтариз ухшар вучва. 28 Гьаци учвура, ин*
санариз заъланди дугъридарси улупури, айт²анди куч²ляхвала*
рина нягьякьвалари ац²начва.  

Фарисйирна къанунчйир жазайикк ккуркьбакан  
29 Ичв гьял пис хьибди, кьюб маш гъяйи къанунчйир ва фа*

рисйир! Учву, пайгъамбрариз ва жара марцци касариз гюмбтар 
диври, дурар кабалгурачва. 30 «Эгер учу ич ата*бабйирин девриъ 
яшамиш шули гъахьнийиш, учу дурарихъди пайгъамбрарин ифи 
удубзбаъ иштирак хьидайча», – к²урачва. 31 Гьаму гафариинди 
учву пайгъамбрар гъийихдарин веледар вуйивалин гьякьнаан 
ачухъди шагьидвал ап²урачва. 32 Гьаци вуйиган, ичв абйирин тахс*
рар давам ап²инай! 33 Эй бит²ар, бит²ран ифи айидар! Учву же*
гьеннемдин ц²игъ гъитру жазайиккан фици гьергдичва? 34 Гьаддиз 

магьа Узу учвухьна пайгъамбрар, фагьумлуйир ва аьлимар гьаъ*
раза. Учву дурарикан садар йивну йихидичва, хъа тмундар ичв 
мистариъ урччвидичва ва шагьриан шагьриз ут²уккури хьиди*
чва. 35 Гьякьлу Авелин ифдилан ккебгъну, Аллагьдиз багъишар 
туврушванна Аллагьдин хулан арайиъ учву йивну гъач²и Вараха*
йин бай Закар’яйин ифдиина гъяйизкьан, жилариин нягьякьди 
удубзурайи вари ифдин тахсирра ичвуб хьибди. 36 Дюзди к²ура*
завуз: гьамусдин адмийириз гьаму варибдин жаза гьадабт²иди.  

Ерусалимдиин улубкьруб  
37 Эй, пайгъамбрар йивну йихру ва чахьна гьау илчйириин 

гъван уьлюбхру Ерусалим! Швнубан Узуз, пеъли чан хлинцца*
риккна шюхъярси, яв халкь уч ап²уз ккун гъабхьунзуз, хъа учву 
к²ул ккивундарчва! 38 Лигай, магьа ичв хал ич²иди гъубзна. 39 Ма*
гьа к²уразачвуз: «Агъайин ччвурнахъ Гъюрайир ужувлакк иш*
ри», к²ури, учву дих дарап²кьан гагьди, Узу сарун рякъидарчвуз.  

Аллагьдин хал дабгъбакан  
1 Иса Аллагьдин хул’ан удуч²виган, Дугъан ученикар, Ду*
гъаз Аллагьдин хулан дараматар улупуз к²ури, багахьна 

гъафи. 2 Исайи дурариз к²уру:  
– Гьамрар вари рякъюранчвуз? Дугъридан к²уразачвуз, мидин 

гъван гъвандиин гъубзидар, вари дабгъиди.  

Исайин терефкрариин аьзабар улуркьуб  
3 Иса Елион дагъдиин деънайиган, Дугъахьна ученикар гъюру 

ва жарадар алдру йишв’ин дурари Дугъхьан гьерхру:  
– Йип учуз, дици фила хьибди? Уву хъадакну гъюрувал ва гъия*

мат йигъ улубкьруб учуз фицдар лишнариинди аьгъю хьибди?  
4 Исайи дурариз жаваб вуди к²уру:  
– Лигайгьа, шлик²а учву алдатмиш дарап²бан бадали, ихтият 

йихьай. 5 Фицики гизафдар: «Узу Месигь вуза» к²ури, Йиз ччвур*
наккди гъиди ва гизаф халкьар алдатмиш ап²иди. 6 Гьацира учвуз 
багахь ва ярхла дявйирикан ебхьидичвуз. Лигайгьа, гуч² мап²а*
най, фицики мурар духьну ккуни ляхнар ву, амма му сабан 
аьхир дар. 7 Фицики халкь халкьдиин, паччагьлугъ паччагьлугъ*
диин алархьиди. Гаш’валар ахьди, жюрбежюр йишвариъ жилар 

т²урччвиди. 8 Мурар вари бедбахтваларин, биц²ир ап²ру аьзабар*
си, сифте к²улар ву. 9 Гьадмуган учвуз аьзабар тувди ва учву йив*
ну йихиди; учву, Йиз ученикар хьпаз лигну, вари халкьариз да*
ккун хьидичва. 10 Гьадмуган гизафдар хъугъвалихьан ярхла хьи*
ди. Сари*сар масу тувуз хъюгъди, инсанарин арайиъ душманвал 
абхъди. 11 Хъасин хайлин куч²лин пайгъамбрар арайиз удуч²види 
ва дурари гизафдар алдатмиш ап²иди. 12 Къайдасузвалар гизаф 
артухъ хьпаз лигну, гизафдарин сар*сарихьна ккунивал ц²иб 
хьибди. 13 Гьамрар вари шли аьхиризкьан аьх гъап²иш, гьадму 
дюрхну хьиди. 14 Гьарсаб миллетдиз ебхьруганси, Аьршарин Па*
ччагьлугъдикан Ужувлан хабар вари дюн’яйиъ рабгъиди, гьадму*
ган гъиямат йигъ улубкьиди.  

Улукьуз ккайи аьзабар  
15 Гьамци Даниял пайгъамбри улихь ккимиди дупнайи Гирами 

йишваъ Аллагь гьясбикк ккадру алчагъвал учвуз гъябкъиган (ур*
хурайир гъит гъавриъ ишри), 16 гьадмуган Ягьудия уьлкейиъ айи*
дар дагълариз гьергри. 17 Фуж гьадму вахтна гъваин алди гъашиш, 
чан хулаъ айиб фук²а гъадабгъуз душвлан улдудуч²ври, 18 фуж 
хут²лиъ ади гъашиш, думу чан палтар гъадагъуз хулаз дурушри. 
19 Гъагъдиъ айидаринна нанайихъ биц²идар хъайидарин гьадму 
йигъари гьял пис хьибди! 20 Гьамрар вари улукьну, учву гьергуз 
мажбур гъабхьи вахт я кьюрд, ясана султ йигъ дарибшри пну, 
ккарагай, 21 фицики гьадмуган дюн’я ккебгъхъанмина дарши ва 
сарун сабанра даршлусдар зурба бедбахтвалар хьиди. 22 Хъа гьадму 
йигъар Аллагьди кам гъап²ундайиш, сар каскьан ккададархьрийи, 
амма Чав кадагънайидар бадали Дугъу гьадму йигъар кам ап²и*
ди. 23 Эгер учвуз думуган «Лиг, Месигь гьамшвахь хьа» вая «Гьату*
швахь хьа» гъапиш, мухъугъанай, 24 фицики куч²лин месигьар ва 
куч²лин пайгъамбрар удуч²вну, зурба аьламатнан лишнар улупуз 
хъюгъди. Дурар, чпихьан шулуш, гьелле Аллагьди кадагънайи 
касарра алдатмиш ап²уз чалишмиш хьиди. 25 Магьа, Узу улихьми*
ди гъапунзачвуз. 26 Гьамци, нагагь учвуз «Магьа Думу ич²и чю*
лиъ а» гъапишра, дина мягъянай; «Магьа Думу хулариъ гьит²ик²*
на» гъапишра, мухъугъанай. 27 Кьюркьлин ц²а завун му к²улиан 
тму к²улиз фици крибчуруш, Инсаниятдин Байра гьаци гъиди. 
28 Наан майит ади гъабшиш, гьадина люкьяр уч хьиди.  

Инсаниятдин Бай  
аьршариан гъюбкан  

29 Хъа сабпну гьадму йигъарин кьяляхъ «Ригъ кт²убшвиди, 
вазли акв тувидар, завариан хядар ахьди, завар ккадаршвиди». 
30 Гьадмуган зав’ина Инсаниятдин Балин лишан гъибди. Жили*
ин али вари халкьар ишиди, дурариз, Чан кьувват ва зурба гьяй*
бат хъади, дифариин алди гъюрайи Инсаниятдин Бай рякъиди. 
31 Дугъура зурба сес ап²ру зурна хьади Чан малайикар гьаъди, ду*
рари Дугъу ктагъу касар, жилин саб к²ул’ан тмуну к²улиз гъя*
йизкьан, юкьбиб терефарихъанди уч ап²иди.  

Инжирин гьарин мисал  
32 Инжирин гьархъан мисал гъадабгъай: дидин кюлери кью*

кьяр ап²руган ва к²ажар адашвруган, хьад багахь шулайивал 
аьгъю шулучвуз. 33 Гьаци учвузра, гьамрар вари гъяркъган, гьад*
му вахт, ичв раккнихъ хъайиси, багахь дубхьнайивал аьгъю йиб*
хьай. 34 Гьякь к²уразачвуз: му вари улубкьайиз, гьамусдин насил 
гъубзди. 35 Заварна жилар ккадахьиди, хъа Йиз гафар дургидар.  

Думу фила шулуш,  
саризра аьгъдар  

36 Я аьршарин малайикариз, я Бализ – саризра йигъ ва сяаьт 
аьгъдар, хъа сар Адашдиз аьгъя. 37 Нюгьдин йигъари фици 
гъабхьнуш, Инсаниятдин Бай гъювалра гьаци хьибди: 38 жилиин 
шид улубч²вайиз улихьна Нюгь чан гимдиъ уч²ву йигъ’ина гъя*
йиз, вари фици ип²ури*убхъури, швушвар хури, швуваз гъягъю*
ри гъахьнуш 39 ва шид улубч²вайиз фици фтинк²а фикир ктарди 
гъахьнуш, Инсаниятдин Бай гъювалра гьаци хьибди. 40 Думу вахт*
на хут²лиъ кьюр нежбер лихури гъахьиш, дурарикан сарнур гъа*
хиди, тмунур гъитди; 41 хилин рягъярихъ тахил рябгъюрайидар 
кьюр дишагьли гъахьиш, дурарикан сар гъадагъиди, тмунур гъит*
ди. 42 Гьаци вуйиган, ул иливну мааханай, гьаз гъапиш ичв Агъа 
гъюру йигъ учвуз аьгъдарчвуз. 43 Учвуз аьгъю йибхьайки, хулан 
эйсийиз угъри гъюру вахт аьгъяйиш, думу даърахрийи ва чан ху*
лаъ уч²вуз гъидритрийи. 44 Гьаддиз учвура гьязурди гъузай, фи*
цики учву ккилигури адру сяаьтна Инсаниятдин Бай гъиди.  

Гъуллугъчйир  
вафалудар духьну ккунду  

45 Агъайин варт²ан аькьюллу, вафалу гъараваш фунур ву? Ду*
гъу имбу гъаравшариз ип²руб туврурди дурарин зиин гъуллугъ*
чиди дерккур. 46 Хулаз гъафи агъайиз ляхин ап²ури гъяркъю гъул*
лугъчи бахтавар ву. 47 Гьякь к²уразачвузки, агъайи думу чан вари 
хал*йишван аьхюрди дерккди. 48 Хъа эгер думу гъуллугъчийи, чан 
к²ваан: «Йиз агъа багаригьди гъидар» пну, 49 миди вуйи чавсдариз 
сабра дарди йивури гъахьиш, лутйирихъди ип²уз*убхъуз хъю*
гъиш, 50 агъа, думу ккилигури адру йигъан ва мялум дару сяаьтна 
хъуркьди 51 ва дугъу думу гъуллугъчи кьюб швур ап²иди: дугъкан, 
кьюб маш гъяйидарикан ап²руб ап²иди, душваъ суза*фигъан, 
зурба ишуб абхъди.  

Йиц²ур шуркан тахалус  
1 Гьадмуган Аьршарин Паччагьлугъ, лампйир гъадагъну, 
йишвну жамран улихьна гъюрайи йиц²ур шураз ухшар 

хьибди. 2 Дурарикан хьур аькьюллудар ва хьур абдалдар гъахьну. 
3 Абдал шубари, лампйир гъадагъну, дурарихъ хъубзруб гъадаб*
гъундар. 4 Аькьюллудари лампйирихъди хъубзрубра гъадабгъуру. 
5 Жамру кьан ап²уради хьпаз лигну, дурар вари нивк²уз гъягъю*
ру. 6 Хъа гьац²ишваринган: «Магьа жам гъюра, улихьна уду*
ч²вай», – к²ури, сесер ут²урччвуру.  

7 Вари шубар, гъудужвну, чпин лампйир акуди кархьуз хъюгъ*
ру. 8 Абдал шубари аькьюллудариз: «Ичв хъубзрубдикан учузра 
чавай, даршиш ич лампйир кт²ушвура», – к²уру. 9 Хъа аькьюл*
лудари: «Хъубзруб учузра, учвузра гьубк²идар. Масу туврайида*
рихьна душну, учвуз гъадабгъай», – к²уру.  

10 Хъа дурар хъубзруб гъадабгъуз душну имиди, жам гъюру. 
Гьязурди айи шубар дугъахъди сумчрин демраз гъягъюру, ва са*
рун раккар хъяркьру. 11 Хъасин хъубзруб гъадабгъуз гъушу тмуну 
шубарира дуфну: «Я Агъа, я Агъа! Учуз раккин абцца», – к²уру. 
12 Жамру дурариз жаваб вуди: «Дюзди к²уразачвуз, узуз учву зат 
аьгъюдаркьан дарзуз», – к²уру.  

13 Гьаци вуйиган, мааханай, гьаз гъапиш я йигъ, я сяаьт аьгъ*
дарчвуз.  

24 

25 

25 



МАТТА 25 

75  

Шубур гъуллугъчийикан тахалус  
14 Аьршарин Паччагьлугъ сар гьамцир касдихь тевуз шул: саб 

ражари ярхла уьлкйириз гъягъруган, дугъу чан гъуллугъчйириз 
дих дап²ну, чан мяишатдиз лигуз табшурмиш гъап²нийи. 15 Ду*
рарин удукьувалариз лигну, сарихьна хьуд агъзур, тмунурихьна 
кьюд агъзур, шубурпирихьна сад агъзур манат тувну, учв гъуш*
нийи. 16 Хьуд агъзур манат гъибисури, дишлади думу ляхник 
кипру ва хьуд агъзурсана гъазанмиш ап²уру. 17 Гьаци кьюд агъзур 
гъибисурира кьюд агъзурсан гъазанмиш гъап²нийи. 18 Хъа сад 
агъзур манат гъибисури, душну, жил деебккну, душвакк ккивну, 
пул жин гъап²ну. 19 Саб хайлин вахтналан агъа гъюру ва дурари*
хьан арсран гьякь*гьисаб ап²увал ккун ап²уру. 20 Чахь хьуд агъзур 
манат гъибтури, пул дубхну, к²уру:  

– Агъа! Уву узухьна хьуд агъзур манат тувунва, магьа узу дура*
риинди хъана хьуд агъзурсан гъазанмиш гъап²унза.  

21 Агъайи дугъаз к²уру:  
– Аферин увуз, ужур ва вафалу гъуллугъчи, биц²и ляхниъ узуз 

вафалу гъахьунва, аьхю ляхнар табшурмиш ап²идизавуз; яв агъа*
йин мяракайиз дуфну, дугъахъди шадвал ап²ин.  

22 Гьаци кьюд агъзур манат гъибисурира, дуфну, к²уру:  
– Агъа! Уву узухьна кьюд агъзур манат тувунва, магьа дурарин 

кюмекниинди узу хъана кьюд агъзурсан гъазанмиш гъап²унза.  
23 Агъайи дугъаз к²уру:  
– Увузра аферин, ужур ва вафалу гъуллугъчи, биц²и ляхниъ 

узуз вафалу гъахьунва, аьхю ляхин табшурмиш ап²идизавуз; йиз 
мяракайиз дуфну, узухъди йиз шадвал пай ап²ин.  

24 Хъасин сад агъзур манат хьайир дуфну, к²уру:  
– Агъа! Узуз уву уч²ру адми вуйиб аьгъяйзуз: дурубзру йишв’ан 

ккадабц²уз ва ктриву йишв’ан бегьер уч ап²уз ккунир вува. 25 Гуч² 
кабхъури пул жиликк жин гъап²унза: магьа яв думу гъадабгъ.  

26 Хъа агъайи дугъаз гьамци к²уру:  
– Эй жинжал ва темпел гъуллугъчи, увуз узу дурубзру йишв’*

ан ккадабц²рур ва ктриву йишв’ан бегьер уч ап²рур вуйиб аьгъ*
дайнуз? 27 Гьаддиз уву йиз пул ляхник кипну ккундийи, гъафири 
узу думу артухъ дубхьну гъадабгъидийза. 28 Гьаддиз тадабгъай му*
гъахь хьайи пул ва тувай йиц²уд агъзур хьайирихьна. 29 Фицики 

гьарсар чаз айи касдиз хъанара тувди ва дугъан разу хьибди, хъа 
чаз адрурихьан айибра тадабгъиди. 30 Ва башаккадру гъуллугъчи 
ч²атинди муч²ушназ гат²ахьай. Душваъ суза*фигъан, зурба ишуб 
хьибди.  

Хъасин Исайи к²уру:  
– Ебхьуз ибар кайидариз гьаму гафар ерхьри!  

Аьхиримжи суд  
31 Инсаниятдин Бай Чан аднаъди малайикарра хъади гъафи*

ган, Дугъу Чан адлувалин паччагьвал ап²иди. 32 Дугъан улихь ва*
ри миллетар уч духьну хьиди, хъа Дугъу, марччлихъни марччар 
ц²игьарихьан фици жара ап²ури шулуш, гьаци дурар сар*сари*
хьан жара ап²иди: 33 марччар Чан арччул, ц²игьар гагул тереф*
наъ дерккди. 34 Гьадмуган Паччагьди Чан арччул терефнаъ айи*
дариз пиди:  

– Гъачай йиз адашдин ужувлакк ккахьнайидар, дюн’я ккебгъ*
хъанмина учвуз гьязурди дебккнайи Аьршарин Паччагьлугъ ирс*
ди кьабул ап²инай. 35 Узуз гашди айзуз, учву Узуз уьл тувнийчва; 
Узу штухъ дахаргнайза, учву штухъди тухъ гъап²нийчва; Узу яд 
жви вуйза, учву Узу кьабул гъап²нийчва; 36 гъяц²алди айза, Уз’ин 
палат алабхьнийчва; иццури айза, учву Узуз гъилигнийчва; дус*
тагъдиъ айза, Узухьна гъафнийчва.  

37 Гьадмуган дугъри касари Дугъаз пиди:  
– Я Агъа! Уву учуз гашди дяркъну, Увуз фила уьл гьивнийи*

хъа? Вая дахаргну ади, фила шид тувнийихъа? 38 Уву яд жви ву*
ди, учу Уву фила кьабул гъап²нийихъа? Вая гъяц²алди дяркъну, 
учу Ув’ин фила палат алабхьнийихъа? 39 Уву кет²ерццну ади, 
ясана дустагъдиъ ади дяркъну, учу Увухьна фила гъафнийихъа?  

40 Ва Паччагь вуйи Инсаниятдин Бали дурариз жаваб вуди 
пиди:  

– Дюзди к²уразачвуз, учву гьаму Йиз биц²и гъардшарикан са*
ризкьан гьаци гъап²нуш, гьадму учву Узуз гъап²у мисал ву.  

41 Гьадмуган Дугъу чан гагул терефнахъ хъайидариз пиди:  
– Йиз улариккан дург духьну гъарахай, нянайикк ккайидар, 

иблисдиз ва дугъан хликк ккайидариз гьязур дап²найи жегьен*
немдин ц²из гъарахай. 42 Узуз гашди айзуз, учву Узуз уьл тувун*
дайчва; Узу дахаргнайза, шид тувундайчва; 43 Узу яд жви вуди 

гъафиган, Узу кьабул гъап²ундайчва; гъяц²алди айиган, Узухъ 
палат хъабхьундайчва; иццурайиган ва дустагъдиъ айиган, Узухь*
на гъафундайчва.  

44 Гьадмуган дурарира Дугъаз жаваб вуди пиди:  
– Я Агъа! Увуз гашди вая дахаргну ади, гъураба вая гъяц²алди 

ади, кет²ерццнади, вая дустагъдиъ ади дяркъну, учу Увуз гъул*
лугъ дарап²ди фила гъитнухъа?  

45 Гьадмуган Дугъу пиди:  
– Дюзди к²уразачвузки, учву гьаму Йиз биц²и гъардшарикан 

саризкьан гьаци гъап²ундарш, Узузра гъап²ундарчва.  
46 Гьамци, нягьякьдар жегьеннемдин ккудудубк²ру аьзабнаъ 

ахьди, хъа гьякьлудар ккудудубк²ру уьмур хъап²ри хьиди.  

Иса йик²уз кьаст ап²уб  
1 Вари гьаму гафар дупну ккудук²хъан, Исайи Чан учени*
кариз к²уру:  

2 – Учвуз аьгъячвузки, кьюд йигълан Пасхайин машквар хьиб*
ди ва Инсаниятдин Бай хачриин дариз зигбан бадали душмна*
рин хилиз тувди.  

3 Гьадму вахтна аьхю маллйирна аьхюдар Каяфа к²уру аьхюну 
маллайин гьяятдиъ уч духьнайи. 4 Дурари, аьмалдарвалиинди ди*
дисну, Иса йик²уз йикьрар ап²уру. 5 Амма дурари гьамци гъап*
нийи:  

– Анжагъ машквар йигъан ваъ, фицики халкьдик гъалабулугъ 
кабхъди.  

Вифанияйиъ  
6 Иса Вифанияйиъ хамран аьзар кади гъаши Шимондин хулаъ 

айи вахтна, 7 Дугъан багахьна, лизи ругдин бетисибдиъди багьа 
ягъра хьади, сар дишагьли гъюру. Дугъу гутдиз гъюн йивну ил*
дигънайи Исайин к²ул’ин ягъ улубзуру. 8 Му гъябкъю ученика*
рик, хъял кубч²вру.  

Дурари:  
– Гьамкьан ицци ниъ хъайи ягъ мугъу гьаз ч²ур гъап²у? 9 Му 

аьхю кьиматнахъ масу тувну, пул касибариз пай ап²уз шулий*
да, – к²уйи.  

10 Дурарин гъавриъ ахъу Исайи к²уру:  

25 

– Дишагьлийиз нач шлуси гьаз к²урачва? Узу бадали дугъу 
ужуб ляхин ап²ура. 11 Касибар гьарган учвухъди хьиди, хъа Узу 
учвухъди гьарган хьидарза. 12 Гьаму ягъ Йиз к²улкан ктатбиинди 
дугъу Йиз беден накьвдик кивбан бадали гьязур ап²ура. 13 Гьякь 
к²уразачвуз: дюн’яйиъ му Ужувлан хабар наан рабгъури гъаб*
шишра, думу к²ваин ап²иди ва дугъу гъап²убдикан ктибтиди.  

Искариот Ягьудайи  
Иса масу тувуб  

14 Гьадмуган йиц²икьюрикан сари – Искариот Ягьуда к²урури, 
аьхюну маллйирихьна душну, к²уру:  

15 – Иса дисуз учвуз кюмек гъап²иш, узуз фу тувдичва?  
Дурари дугъаз, арсран сумч²ур манат тувурча, гъапи. 16 Гьадди*

хъанмина дугъу Иса масу тувуз гъулай вахт абгури шулу.  

Пасхайин машквран суфрайихъ  
17 Лич²ван лавшарин машквран садпи йигъан Исайихьна дуф*

ну, Дугъан ученикари гьерхнийи:  
– Увуз пасхайин хураг учу наан гьязур дап²ну ккундувуз?  
18 Исайи дурариз к²уру:  
– Шагьриз сар фланурихьна гъарахай ва дугъаз йипай: «Мя*

лимди гьерхра: „Узу пасхайин машквар Йиз ученикарра хъади 
яв хулаъ ап²урза“».  

19 Исайи гъаписи вари дап²ну, ученикари пасхайин хураг гья*
зур гъап²нийи. 20 Хябяхъ гъабхьибси, Иса Чан йиц²икьюр уче*
никдихъди гъюн йивну суфрайихъ деънийи. 21 Дурари ип²уз 
хъюгъиган, Дугъу к²уру:  

– Гьякь к²уразачвуз: учвкан сари Узу масу тувди.  
22 Бегьем дерд дубхьну, гьарури Дугъаз пуз хъюгъю:  
– Я Агъа, думу узу дарза аьхир?  
23 Дугъура жаваб вуди к²уру:  
– Узухъди саб гъабрак уьл кубсрайири Узу масу тувди.  
24 Гьамци, Гирами китабариъ улупнайиганси, Инсаниятдин 

Бай масу тувди, амма шли Инсаниятдин Бай масу тувраш, ду*
гъаз бала хьибди: думу касдиз, учв бабкан гъахьундайиш, ужу 
шуйи!  

25 Иса душмнариз масу тувуз рази гъахьи Ягьудайи к²уру:  

– Думу узу дарза аьхир, Мялим?  
Исайи дугъаз к²уру:  
– Гьаци уву к²урава.  

Ц²ийи йикьрарнан ифи  
26 Дурари хураг ип²урайи вахтна, Исайи уьл гъадабгъуру, ужуб 

сяаьт ибшри дупну, думу гьудубт²уру ва, ученикарихьна туври, 
к²уру:  

– Ма гъадабгъай, ип²инай: му Йиз беден вуйиз.  
27 Аллагьдиз чухсагъул дупну, зах гъадабгъуру ва, ученикарихь*

на тувну, к²уру:  
– Мид’ан варидари убхъай. 28 Му ц²ийи йикьрар йит²урайи ва 

гизафдарихъанди, гунгьарилан хил алдабгъбан бадали, удубзура*
йи Йиз ифи вуйиз. 29 К²уразачвузки, т²умт²арин му чяхир сарун, 
Йиз Адашдин Паччагьлугъдиъ учвухъди ц²ийи чяхир убхъайиз*
кьан, убхъидарза.  

30 Хъасин Аллагьдин тярифназ мяъли дап²ну, дурар Елион 
дагъдиз удуч²вуру.  

Петрин инкар хьуваликан улихьмиди пуб  
31 Дагъдиина удуч²виган, Исайи ученикариз к²уру:  
– Учву варидари ахъли Узу гъитдичва, фицики Гирами кита*

бариъ дибик²на:  
«Марччлихъан йик²идиза,  
ва лижраъ айи марччар даргъиди!»  

32 Хъа Узу ч²иви гъашиган, Узу Галилейиз гъягъидиза ва ду*
шваъ учвуз ккилигури хьидиза.  

33 Хъа Петри Исайиз жаваб вуди гъапи:  
– Варидари Уву гъитишра, узу гьич саб вахтнара дици дара*

п²арза.  
34 Исайи дугъаз гъапи:  
– Гьякь к²уразавуз, ахъли даттли уьъйир дап²ну ккудубк²айиз, 

Узу шубубан «аьгъюр дарзуз» пидива.  
35 Петри Дугъаз к²уру:  
– Узу Увухъди йик²уб алабхъурушра, Уву «аьгъюр дарзуз» 

пидарза.  
Имбу ученикарира гьамцдар гафар гъапнийи.  

Исайин ккарагуб  
36 Хъасин Иса дурарихъди Гефсимания к²уру йишваз гъягъюру 

ва Дугъу чан ученикариз к²уру:  
– Учву гьамшвахь деай, хъа Узу душну гьатушвахь ккара*

гидиза.  
37 Чахъди Петрна Зеведейин кьюрид баярра гъадагъу. Юк²в 

лап пашман дубхьну, Дугъак сикинсузвал кабхъру. 38 Гьадмуган 
Исайи дурариз гъапи:  

– Йиз юк²в яман хажалатнаъ абхънайиз, гьамшвахь Узухъди 
гъузай, гъафил махьанай!  

39 Ц²иб тинаси душну, машнахъди жил’ина ис духьну, Думу 
гьамци к²ури, ккарагуз хъюгъру:  

– Я Аьршарин Адаш, эгер шулуш, му аьзаб Уз’ина дяргъруси 
ап²ина, вушра, Узуз ккуниси ваъ, хъа Увуз ккуниси ибшри.  

40 Хъасин ученикарихьна гъафиган, лигуруш, дурар нивк²уз 
душнади рякъюру. Думуган Дугъу Петриз к²уру:  

– Саб сяаьтнаъкьан Узухъди даърахди гъузуз шуладарин учв*
хьан? 41 Гъафил махьанай. Тямягьвалариъ адрахъбан бадали, кка*
рагай. Рюгь к²убан ву, хъа беден – зяиф. 42 Хъана, гьудуч²вну, 
Думу кьюбпи ражарира ккарагуру:  

– Я Адаш, эгер Узу му аьзабнаккан ккадауб мумкин дарш, Яв 
гаф тамам ибшри.  

43 Кьяляхъ гъафириз, дурар хъана даахну рякъюру. Дурарин 
улар гъагъи духьнайи. 44 Дурар гъитну, хъана тинаси гьудуч²вну, 
Исайи шубубпи ражари гьадму гафар к²ури, Чан ккарагуб тек*
рар гъап²нийи. 45 Хъасин ученикарихьна дуфну, дурариз к²уру:  

– Гьамусра даахну имичва, рягьятвал гъадабгъуранчва? Инса*
ниятдин Бай гунагькрарин хилиз тувру вахт магьа сарун хъубкь*
на. 46 Гъудужвай, гъягъюрхьа; лигайки, Узу масу туврайир ба*
гахь шула.  

Иса дисуб  
47 Дугъу гьеле гьамци к²ури имиди магьа йиц²икьюрикан сар 

Ягьуда дуфну хъуркьу. Дугъахъди, ханжларна маргъар хьади, 
аьхюну маллйирина аьхюдари гьаънайи адмийирин аьхю гъварч*
ра хъайи.  

48 Иса масу тувуз дуфнайи Ягьудайи дурариз гьамци дупнайи: 
салам тувруган, узу шлиз мак гъап²иш гьадму Иса ву, ари Гьад*
му дисай.  

49 Дугъу, дишлади Исайихьна дуфну, гъапи:  
«Салам Увуз, Мялим!» – ва Дугъаз мак гъап²у.  
50 Исайи дугъаз к²уру:  
– Яв ап²уз ккайи ляхин ап²ин, дусткас.  
Дишла, алархьну, эскрари Иса дисуру. 51 Гьадму арайиъ Исайин 

ученикарикан сари, сабпну чан ханжал уьч²юбгъну, йивну, аьхю 
маллайин гъаравшин иб ктабт²уру. 52 Гьадмуган Исайи дугъаз к²уру:  

– Яв ханжал чан гъашариъ ив, фицики ханжал уьч²юбгъю 
гьарсар ханжалихьан йик²иди. 53 Ваяки Узу Йиз Адашдикан т²а*
лаб гъап²иш, Дугъу Узуз гьамусяаьт малайикарин йиц²икьюб кьу*
шумт²ан артухъ тутрувур, к²урана? 54 Даршиш, гьаму вари гьам*
ци дубхьну ккунду, к²ури, Гирами китабариъ дидик²найидар 
фици к²улиз удуч²види?  

55 Хъасин Исайи халкьдиз к²уру:  
– Узу дисуз, гъачагъ дисурайиганси, ханжларна маргъар хьади 

дуфначва. Узу гьар йигъан Аллагьдин хулаъ аьгъювалар улупури 
деъну шуйза, хъа думуган Узу гъидисундайчва.  

56 Вари гьаму ляхнар пайгъамбрарин Китабариъ дибик²найиб 
к²ули удубч²вуз шулайидар ву.  

Гьадмуган вари Дугъан ученикар, Иса гъитну, гьергнийи.  

Иса Заан диванханайин улихь  
57 Иса гъидисдари Думу аьхюну малла Каяфайихьна гъухнийи, 

душваъра къанунчйирна аьхюдар уч духьнайи. 58 Петр ярхлаанси 
Исайихъди Каяфайин гьяятдихьнакьан гъафнийи ва, айит²инди 
уч²вну, аьхир фициб шулуш лигуз к²ури, Аллагьдин хулан эск*
рарихъди деънийи. 59 Аьхюну маллйири, аьхюдари ва вари Диван*
ханайин миди вуйидари, Иса йик²бан къарар адабгъбан бадали, 
Дугъаз къаршуди куч²лин шагьидвалар агурайи. 60 Куч²лин ша*
гьидвал ап²ури, гизафдар уч гъахьнушра, дурариз лазим вуйи 
шагьидвалар гъидихъундайи. Аьхирки кьюр кас багахьнаси гъа*
фи 61 ва дурари гъапи:  

– Мугъу к²урайи: Узхьан Аллагьдин хал рабгъуз ва шубуд йи*
гъан думу ц²ийи к²улт²ан тикмиш ап²уз шулзухьан.  

62 Маллйирин аьхюри, гъудужвну, Исайиз гъапи:  
– Уву гьаз ч²алкьан к²урадарва? Мурари ап²урайи шагьидвал 

дюзиб вуйин?  
63 Исайи ч²алкьан гъапундайи. Маллйирин аьхюри гъудужвну 

Исайиз к²уру:  
– Узу Аллагьдин улихь Увкан дишди пуб т²алаб ап²ураза: Ал*

лагьдин Бай Месигь Уву вуна?  
64 Исайи дугъаз к²уру:  
– Уву гьаци к²урава. Дидланна гъайри, Узу к²уразачвуз: гьа*

мусдихъантина Инсаниятдин Бай вари Удукьрурин арччулну 
гъвалахъ деъну ва дифариинди гъюри рякъидичвуз.  

65 Гьадмуган маллйирин аьхюри, хъял улупури, чаин али пал*
тар дяч²яргъну, к²уру:  

– Мугъу Аллагь гьясбикк ккадру гафар к²ура! Ухьуз сарун ша*
гьидар гьаз ву? Магьа гьамусяаьт учвуз варидариз Мугъан Ал*
лагь гьясбикк ккадру гафар гъеерхьунчвуз! 66 Учву фици фикир 
ап²урачва?  

Дурарира жаваб вуди гъапи:  
– Думу тахсиркар ву ва аьжализ лайикь ву.  
67 Гьадмуган садари Дугъан машнаъ тутйир ат²у, гъурдар гъиву. 

Тмундари гарц²лариккан бач²ар ккадату 68 ва «Увуз шли гъив*
нуш, йип ари, Уву Месигь вуш?» – к²ури, кялхъри гъаши.  

69 Хъа Петр ч²ат гьяятдиъ деънайи. Дугъахьна дуфну, сар гъа*
раваш дишагьлийи к²уру:  

– Увура Галилейжви Исайихъ хъади гъахьунва.  
70 Амма думу варидарин улихь инкар гъахьи:  
– Уву фу к²урашра, аьгъдарзуз.  
71 Петр урнариан удуч²вурайиган, думу сар жара гъараваш ди*

шагьлийиз рякъюру, ва душваъ айидариз к²уру:  
– Гьаму кас Назаретдиан вуйи Исайихъ хъади гъахьну.  
72 Ва дугъу хъанара: «Узуз думу Кас аьгъюркьан дарзуз», – пну, 

ху ап²уру.  
73 Саб арайилан гьамшварихь дийигънайидари, багахьнаси дуф*

ну, Петриз к²уру:  
– Дугъриданна увура гьадрарикан сар вува, фицики яв улхбан 

нугъатнура гьаци вуйиб улупура.  
74 Думуган Петр:  

– Узуз думу Кас гьич аьгъюркьан дарзуз, – к²ури, хуйир ап²уз 
хъюгънийи.  

75 Гьаму арайиъ даттли уь*уь гъап²у. Петрин, Исайи гъапи: 
«Даттли уьъйир дап²ну ккудубк²айиз, Узу шубубан „аьгъдарзуз“ 
пидива», – к²уру гафар к²ваина гъюру. Ва гьадлин удуч²ву Петр, 
дерд дубхьну, зарбди гъишнийи.  

Иса Пилатдихьна хуб  
1 Гвач²ин улубкьиган, вари аьхю маллйирина аьхюдари, уч 
духьну, Иса йик²уз къарар адабгънийи. 2 Дугъан хилар*ли*

кар йит²уз гъитну, Думу духну, Римди Ягьудияйиъ гьюкумдар 
вуди дерккнайи Понтий Пилатдин хилиз тувру. 3 Гьадмуган Иса 
масу туву Ягьудайи, Думу йик²уз ккайиб аьгъю дубхьну, чав гъа*
п²убдиин швумал духьну, сумч²ур арсран манат аьхюну малл*
йирихьна ва аьхюдарихьна кьяляхъ тувнийи. 4 Дугъу дурариз 
гъапнийи:  

– Тахсирсуз кас масу тувну, гунагь шлу ляхин гъап²унза.  
Дурарира гъапнийи:  
– Ич дидихъ фу хъа? Думу яв гъайгъу ву.  
5 Ягьуда, арсар Аллагьдин хулаз гат²ахьну, душну, чав учв 

ккирхну йик²уру. 6 Аьхюну маллйири, арсран пулар гъадагъну, 
гъапи:  

– Мурар Аллагьдин хулан хазнайиъ дивуз хай шулдар, фици*
ки дурар ифдихъ туву кьимат ву.  

7 Мясляаьт дап²ну, яд агьалйир кивбан бадали, арсран пула*
рихъ, сар гъабар ап²ру устайин хут²ил гъадабгънийи. 8 Гьаддиз 
гьадму хут²лиз гьамусра «Ифдин хут²ил» к²ури ими. 9 Гьамци 
Еремия пайгъамбрин мелзналан гъапи гьаму гафар к²улиз 
удуч²вну:  

«Израилин халкьди  
Дугъан кьимат вуди дебкку  
сумч²ур арсран манат гъибиснийи  

10 ва, узуз Агъайи ап²ин гъапиганси,  
сар гъабар ап²ру устайин  
хут²лихъ тувнийи».  

26 

27 

27 



МАТТА 27 

84  

Иса Пилатдин улихь  
11 Иса гьюкумдрин улихь деркку, гьюкумдри Исайихьан гьерху:  
– Уву «жугьдарин Паччагь» вуна?  
Исайи гъапи:  
– Уву гьаци к²урава.  
12 Маллйирина аьхюдари Исайик тахсрар кирчруган, Дугъу ду*

рариз саб жавабра тувундайи. 13 Гьадмуган Пилатди Дугъаз к²уру:  
– Увуз къаршу вуди фукьан шагьидвалар ап²ураш, ебхьура*

дарнуз?  
14 Исайи саб гафнииндикьан жавабра тувундайи, хъа гьюкум*

дар мид’ин гизаф мюгьтал гъахьнийи.  
15 Пасхайин машкварган, гьюкумдри, халкьди т²алаб гъап²ган, 

сар дидиснайир деетру аьдат ади гъабхьнийи.  

Пилатдин Иса йик²бан къарар  
16 Гьадму вахтна дустагъдиъ Варава к²уру вардин мелзниин 

али ч²уру кас айи. 17 Вари уч гъашиган, Пилатди дурарихьан 
гьерхру:  

– Узу фуж деетну ккундучвуз: Варава, дарш Месигь ву к²ура*
йи Иса?  

18 Пилатдиз дурари Иса бахилвалиан масу тувнайиваликан 
аьгъяйи.  

19 Пилат суд ап²ру йишв’ин деънайи вахтна, дугъан хпири ду*
гъаз гьамци пуз гъуллугъчи гьаънийи:  

– Гьадму марцци Касдин суд ап²бахьан ярхла йихь, гьаз гъа*
пиш узуз сан Дугъкан гуч² ккап²ру нивк² гъябкъюнзуз.  

20 Хъа маллйирина аьхюдари халкь, Варава ккадаъну, Иса пуч 
ап²уб ккун ап²инай, к²ури, алауру. 21 Гьадмуган Пилатди гьерхру:  

– Гьамрарикан узу фуж деетну ккундучвуз?  
Дурари: «Варава», – гъапнийи.  
22 Пилатди дурарихьан гьерхру:  
– Хъа Месигь ву к²урайи Исайикан гьап²за?  
Варидари: «Думу дариз зиг», – к²уру.  
23 – Фу ч²уруб гъап²нухъа Мугъу? – к²уру дурариз Пилатди.  
Амма дурари имбубсан артухъ ч²игъар ап²уйи:  
– Думу хачрак карс!  

24 Фтик²а кюмек дарап²райиб ва халкьдик гъалабулугъ кабхъ*
райиб дябкъну, Пилатди, шид хуз гъитну, чан хилар дижик²ну, 
к²уру:  

– Узу Му марцци Касдин ифи удубзбан тахсиркар дарза, учвуз 
ккуниси ап²инай.  

25 Дугъаз жаваб вуди вари халкьди гъапи:  
– Дугъан ифи уч’ин ва ич веледариин гъубзри.  
26 Гьадмуган Пилатди дурарихьна Варава деетуру. Иса к²уруш, 

гъирмажарихьди дурччвну, хачрак карсуз эскрарин хилиз тувру.  

Эскрарин аьрвалар  
27 Гьадмуган эскрари Иса гьюкумдрин гьяятдиз гъахуру, Дугъ*

лан вари эскрарин десте илт²ибшуру. 28 Думу гъяц²ал дап²ну, 
Дугъ’ин аку*элвен халат алабхьуру. 29 Зазарикан тажсиб дап²*
ну, Дугъан к²ул’ин улубк²уру ва Дугъан арччул хилиъ маргъ ив*
ру, хъа Дугъан улихь кьамкьариина ис духьну, «Яшамиш ишри 
жугьдарин Паччагь» к²ури, бегьем кялхъюз хъюгъру. 30 Хъасин, 
тутйир алат²ури, хил’ан маргъ уьч²юбгъну, Дугъан к²уллан йивуз 
хъюгънийи. 31 Исайиина бегьем аьрвалар хублан кьяляхъ, Дугъ*
хъан халат хъидибтну, Дугъ’ин Чан палтар алахьуру ва хачрак 
карсуз гъахуру.  

32 Шагьриан удуч²вурайиган, дурариз Симон к²уру сар Кири*
неяжви алахъуру. Думу Иса дариз зигру хачсиб дарагъаж гъаб*
хуз мажбур ап²уру. 33 «Келле» мяна айи Голгофа к²уру йишв’ина 
гъафиган, 34 Дугъаз убхъуз сиб кипнайи чяхир тувру. Дугъаз, ду*
му дадмиш дап²ну, убхъуз ккун гъабхьундайи. 35 Иса дариз гъи*
зигхъан, эскрари, тупут ипри, Дугъан палтар чпин арайиъ пай 
гъап²у. 36 Дурар Иса гъаравлиъ уьрхюри деъну, гъузу. 37 Исайин 
к²улихъ, Дугъан тахсир улупнайи гьамциб кьул кебху: «Му Иса, 
жугьдарин паччагь ву». 38 Исайихъди хъана кьюр гъачагъра – сар 
Дугъан арччул, тмунур гагул гъвалхъанди – дариз гъизигнийи. 
39�40 Душвхьантина гьудуч²вну гъягърудари Дугъаз люкьнар ап²у*
йи, намуссуз к²уруганси к²улар т²урччвуйи ва к²уйи:  

– Эй Аллагьдин хал дабгърур ва шубуд йигъан диврур! Уву 
Аллагьдин Бай вуш, Уву уьрх ва хачракан кудуч²в.  

41 Гьаму саягъниинди аьхю маллйирира, къанунчйирихъдина 
аьхюдарихъди сат²иди Исайик кялхъри, к²уйи:  

42 – Жарадар уьрхюйи, гьамус Чахьан Учв уьрхюз шуладар! 
Думу Израилин Паччагь дарин? Гъит гьамус хачракан кудуч²в*
ри, ва гьадмуган Дугъахъ хъугъархьа! 43 Дугъу Аллагьдик миж 
кивнайи. «Узу Аллагьдин Бай вуза», – К²урайир, Думу, Аллагь*
диз Гирамир вуш, Аллагьди уьрхри.  

44 Гьацира Дугъахъди дариз дизигнайи гъачгъарра Дугъак кял*
хъюйи. 45 Лисунган вари жилар муч²ушну ккаъру. Гьамци шу*
буб сяаьтнаъ гъубзнийи. 46 Хъа сяаьт шубубдихьна Исайи зарбди 
ч²игъ ап²уру:  

– Эли! Эли! Лама савахфани? – яна: «Я Адаш! Я Адаш! Уву 
Узу гьаз гъитунва?»  

47 Душвахь хьайидарикан бязидариз му гафар ерхьуру ва к²уру:  
– Дугъу Ил’яс пайгъамбриз дих ап²ура.  
48 Гьадмусяаьт дурарикан сар, жаргъну дуфну, бамбагсибдиин 

уч²вру чяхир улубзну, думу маргълиинди, убхъуз к²ури, Дугъан 
ушвнихьна гьач²абккуру. 49 Тмундари гъапи:  

– Гъит Думу Чан гьялнаъ, гьеле Думу уьрхюз Ил’яс гъюруш, 
лигурхьа.  

Исайин аьжал  
50 Исайи хъанара зарбди ч²игъ ап²уру, ва Дугъу Чан жан тув*

ру. 51 Сабпну Аллагьдин хулаъ гьебхнайи перде, зиълан исина 
дяч²ябгъну, кьюб швур шулу, жилар дут²урччвну, гъарзар*гъва*
нар т²урк²уру. 52 Накьвар ачмиш духьну, гизаф марцци касар 
ч²иви шулу.  

53 Иса ч²иви хьублан кьяляхъ, накьвариан удуч²ву марцци 
касар Ерусалимдиз гъафнийи ва душваъ дурар гизафдариз 
гъяркънийи.  

54 Исайин гъаравлиъ айи юзбашийина дугъахъди хъайи эскра*
ри, жилар т²урччвувал ва мушв’ин гъаши жара гьядисйир гъяр*
къиган, бегьем гуч² кабхъну, гъапи:  

– Му дугъриданра Аллагьдин Бай вуйишт²ан.  
55 Гьацира, Исайиз гъуллугъ ап²уз к²ури, Дугъахъди Галиле*

йиан дуфнайи гизаф дишагьлийирра, ярхлаан лигури, дийигъ*
найи. 56 Дурарин арайиъ Магдалайиан вуйи Мар’ям, Якьубдинна 
Юсуфдин дада вуйи Мар’ям ва Зеведейин хпирра айи. 57 Хябяхъ 
гъабшиган, Исайин ученик Аримафейиан вуйи Юсуф к²уру сар 

девлетлу кас гъюру. 58 Дугъу, Пилатдихьна дуфну, Исайин беден 
чахьна тувуб т²алаб гъап²у. Пилатдира Думу тувуз амур ап²уру. 
59 Юсуфди Исайин беден кадабгъну, думу марцци ирин кафни*
гъян гъидиржуру. 60 Хъасин гъарзариъ ут²убкнайи чан хусуси та*
за накьвдиъ Дугъан беден ивнийи ва, душваз уч²врушвахь аьхю 
гъван гьипну, гъушнийи. 61 Магдалайиан вуйи Мар’ямна тмуну 
Мар’ям накьвдин гъаншариъ деъну гъузру.  

62 Хъайигъан – му султ йигъ вуйи – аьхюну маллйирина фа*
рисйири, Пилатдихьна дуфну, 63 гьамци к²уру:  

– Ич аьхюр, гьадму Куч²ляхри, Чав ч²ивиди имиди: «Узу гъа*
ч²ихъан шубуд йигълан ч²иви хьидиза», – гъапиб к²ваина гъаф*
нийич. 64 Гьаци вуйиган, шубуд йигъ улдубч²вайиз, накьв ужуди 
уьбхюз амур ап²ин, даршиш Дугъан ученикари беден жин дап²*
ну, хъасин халкьдиз: «Думу гъач²ихъан ч²иви гъахьну», – пиди, 
хъа му куч²ал сабпибт²ан писуб хьибди.  

65 Пилатди дурариз гъапи:  
– Магьа учвуз гъаравлар, учвуз аьгъюганси накьв уьбхяй.  
66 Дурарира, душну, гъаравлар дерккнийи. Дидихъ хъайи гъван 

мюгькам дап²ну, дид’ин пичат алабснийи.  

Иса ч²иви хьуб  
1 Султ йигъ улдубч²вну, гьяфтайин садпи, яна элгьет йи*
гъан сигьрин ухди, Магдалайиан вуйи Мар’ямна тмуну 

Мар’ям Исайин накьвдиз лигуз гъюру. 2 Сабпну зарбди жилар 
т²урччвуру, фицики аьршариан Аллагьдин малайик гъюру ва, 
накьдихь гьипнайи гъван гьидипну, дид’ин деъру. 3 Дугъан ряб*
къюб кьюркьлин ц²асиб, палат лизи йифсиб вуйи. 4 Дугъхьан гуч² 
гъабхьи гъаравларин жандиъ зиз абхънийи, дурар майтарси гъахь*
нийи. 5 Малайикди, ч²алниина дуфну, дишагьлийириз гъапи:  

– Гуч² мап²анай, учву дариз гъизигу Иса агури дуфнайиб 
аьгъязуз. 6 Амма Думу мушваъ имдар. Думу, Чав гъапиганси, 
ч²иви гъахьну. Багахь духьну, Думу дитну гъахьи йишваз лигай. 
7 Тяди душну, Дугъан ученикариз йипай: «Иса гъач²ир ч²иви 
гъахьну. Думу учвут²ан ухди Галилейиъ хьиди, душваъ Думу ря*
къидичвуз. Магьа, узу учвуз йиз к²уруб гъапунза».  

8 Дурар дишлади накьвдихьан гьудуч²вну, гуч² кабхъну ва 
кьадар адрукьан шадра духьну, ученикариз ц²ийи ч²ал ап²уз, 

жаргъури гъушу. 9 Сабпну Иса Учв дурарин улихьна гьудуч²ву*
ру, салам тувру. Дурарра, Исайиз багахь духьну, Дугъан ликар 
хаблан дап²ну, Дугъаз икрамнаъ дахьу. 10 Гьадмуган Исайи дура*
риз к²уру:  

– Гуч² мап²анай. Душну, Йиз гъардшариз, Галилейиз гъара*
хай, к²уру хабар тувай, душваъ дурариз Узу рякъиди.  

Гъаравлариз гъабхьиб  
11 Дишагьлийир рякъюъ имиди, гъаравларикан бязидари шагь*

риз дуфну, варибдикан аьхюну маллйириз ктибтнийи. 12 Мура*
рира, аьхюдарихъди сат²иди мясляаьт дап²ну, эскрариз бегьемди 
пул тувру ва к²уру:  

13 – Варидариз йипайки: «Йишвну, учу даахну имиди, Дугъан 
ученикар дуфну, Думу жин дап²ну гъурхну». 14 Нагагь му хабар 
гьюкумдрихьна хъубкьиш, учу учвуз гаф дяргъруганси ап²идича.  

15 Дурари, пул гъадабгъну, чпиз гъапибси гъап²нийи. Хъа гьа*
му аваза жугьдарин арайиъ гъира дарабгъну ими.  

 Ученикариз вуйи Исайин  
табшуругъ  

16 Хъа йиц²исар ученик Галилейиз Исайи гъарахай гъапи дагъ*
диина гъафнийи. 17 Думу гъяркъиган, дурар икрамнаъ дахьнийи, 
амма сакьюдар шаклу гъахьнийи. 18 Багахьна дуфну, Исайи дура*
риз гъапи:  

– Узуз завариин ва жилариин вари гьюкум тувназуз. 19 Гьаци 
вуйиган, душну, Адашдин, Балин ва Гирами Рюгьнан ччвурна*
хъан штуан ап²ури, вари миллетарикан Йиз ученикар ап²инай. 
20 Дурариз Узу учвуз табшурмиш гъап²кьандар вари к²ули гъахуз 
улупай. Хъа Узу, гъиямат йигъ хьайизкьан, гьаммишан учвухъди 
хьидиза.  

МАРКДИ КТИБТУ  
УЖУВЛАН ХАБАР  

Гьаму Ужувлан хабар, «Марцци вакиларин ляхнар» к²уру ки�
табдиан ачухъ шулайиганси, саб вахтна Павелихъди гъаши 
Маркди Гирами Рюгьнан кюмекниинди гъибик²уб ву. Му Хабар 
Маркди, чавна Павел Римдиъ айиган, Исайихъ хъугъну имбу 
жара халкьариз к²ури, 60�пи – 65�пи йисари гъибик²уб вуди 
гьисаб ап²ура. Му Хабарнаъ к²улин фикир, Иса Месигь Аллагь�
дин Бай вуди, Дугъан гъурдаъ гьарсаб уьзриин, табиаьтдиин, 
аьжалиин гьюкум айиб улупна. Аллагьдин шагьидвалиинди 
Исайи Чаз айи гьюкум гьич саб вахтнара Чан хайирназ ишлет�
миш гъап²ундар – Дугъу Чан вари кьувват инсан гунагьвалин 
гьялкьяйиан азад ап²уз харж гъап²ну. Автори Исайин гьаму 
жилариин гъабхьи уьмрин аьхиримжи йигъарикан, Дугъан аьза�
барикан, аьжалнакан ва Думу ч²иви хьуваликан ктибтура. 
Гьаму Ужувлан хабарну Иса аьжалиин гъалиб хьуваликан лап 
ачухъди шагьидвал ап²ура.  

Штуан ап²ру Ягь’яйи  
халкь Месигь гъювалихьна гьязур ап²уб  

1 Аллагьдин Балкан, Иса Месигьдикан вуйи Ужувлан хабар 
гьамци ккебгъра. 2 Ишая пайгъамбрин китабдиъ дибик²на:  

«Магьа, Яв улихьди Узу Йиз дюн’яйиз кас гьаъраза.  
Дугъу Увуз рякъ гьязур ап²иди.  

3 Ич²и чюлиъ дих ат²абгура, „Агъайиз рякъ ккабалгай.  

Дугъаз рякъяр*жилгъйир дишдар ап²инай!“»  
4 Ич²и чюлиъ, адмийир штуан ап²ури, гьар касди чан тахс*

рар гардандиъ дисбан, инсанар штуан ап²бан ва гьамци чпин 
гунгьарилан хил алдабгъбан бадали, аьгъювалар рагъури, Ягь’я 
ачмиш шулу.  

5 Дугъахьна вари Ягьудия жиларилан ва Ерусалимдиан халкьар 
гъюйи, чпин гунгьариин швумал духьну, дурари чпин гунгьар 
гардандиъ дисуйи, ва дугъу дурар Ярдан нириъ штуан ап²уйи.  

6 Ягь’яйиин девейин хьайин палат алийи ва юкьвнаан гъидкьин 
яркьу ч²ул идибт²найи. Дугъу елгнагарна ч²урдин йиччв ип²уйи. 
7 Дугъу адмийириз к²уйи: «Йиз кьяляхъди узут²ан Кьудратлур 
гъюра. Узу, ис алахъну, Дугъан шаламарин гъахмйир гъядарчуз*
кьан лайикь дарза. 8 Узу учву штуан гъап²унзачву, хъа Дугъу учву 
Гирами Рюгьнахьди ц²ийи алаидичву».  

Иса штуан хьуб  
9 Гьадму йигъари Галилей уьлкейин Назарет шагьриан Иса 

гъюру, Ягь’яйи Думу Ярдан нириъ штуан ап²уру. 10 Иса штуан 
удуч²вурайиган, аьршар гьат²арццну, Дугъаз Чаина Гирами Рюгь 
луфси ис шули рякъюру, 11 зав’ан дих шулу: «Уву Йиз масан Бай 
вува, Узу Ув’ин гизаф рази вуза!»  

Иса ахтармиш ап²уб  
12 Ва гьадму сяаьт Рюгьну Исайиз ич²и чюлиз гъягъюз амур 

ап²уру. 13 Иблисди ахтармиш ап²ури, Исайи ягъч²вур йигъ ич²и 
чюлиъ гьап²ру. Думу ч²урдин гьяйванатарин арайиъ яшамиш 
шулу, ва малайикар Исайин гъайгъушнаъ дийигъуру.  

Исайи ученикар ктагъуб  
14 Ягь’я дустагъдиъ итбахъан, Ужувлан хабар рабгъури, Иса Га*

лилей уьлкейиз гъягъюру.  
15 Дугъу к²уйи: «Вахт улубкьна. Аллагьдин Паччагьлугъ багахь 

дубхьна! Ичв гунгьар гардандиъ дидисну, уьмур дигиш ап²инай, 
Ужувлан хабарнахъ хъугъай!»  

16 Иса Галилей гьюлхъантина гъягъюрайиган, Дугъаз гьюликк 
чулар ккирчрайи Симон ва дугъан чве Андрей рякъюру. Дурар 
балугъчйир вуйи.  

17 Исайи дурариз к²уру:  
– Узухъди гъачай ва Узу учвкан инсанарин юк²вар дисру ба*

лугъчйир ктаурза.  
18 Дурар, гьадмусяаьт чпин чулар дирчну, Гьадгъахъди гъя*

гъюру.  
19 Сац²иб тина гъушган, Дугъаз Зеведейин бай Якьубна дугъан 

чве Югьан рякъюру. Дурари люткейиъ чулар рас ап²урайи. 20 Ду*
гъу дурариз дих ап²уру, ва дурар, чпин адаш Зеведей ва дугъан 
балугъчйир люткейиъ гъитну, Гьадгъахъди гъягъюру.  

Жин кайир сагъ ап²уб  
21 Дурари Кафернагьум шагьриз рякъ бисуру. Султ йигъан Иса 

жугьдарин мистаз гъюру ва душваъ Дугъу адмийириз аьгъювалар 
улупуру. 22 Дурар Дугъан улупбариин мюгьтал духьнайи, фицики 
Исайи къанунчийириси ваъ, хъа гьюкум хлиъ айириси улупуйи.  

23 Сабпну мистаз жин кайи адми гъюру, дугъу ч²игъар ап²уру:  
24 – Учкан фу ккундувуз, Назаретдиан вуйи Иса? Учу пуч 

ап²уз дуфнана? Узуз Уву аьгъязуз – Аллагьдин гьаънайи Ги*
рамир!  

25 Исайи жиндиз буйругъ тувру:  
– Хъюч²юбкь ва дугъ’ан удубч²в!  
26 Гьадмуган жин, думу дут²урччвну, ч²вет² дап²ну, дугъ’ан 

удубч²вуру. 27 Вари русвагь шулу, сари*сарихьан гьерхуз хъюгъру:  
«Мурар гьап²ру ц²ийи аьгъювалар ву? Мугъу жинаризра кми*

ди амур ап²ураки, хъа дурар Мугъаз мют²югъ шулира а». 28 Мугъ*
кан аваза вари Галилей уьлке вуйибси рабгъуру.  

Исайи гизаф адмийир сагъ ап²уб  
29 Мист’ан удуч²вган, Иса Якьубна Югьан хъади Симондинна 

Андрейин хулаз гъягъюру. 30 Симондин сижарбаб ц²а алди дахъ*
найи. Дугъкан Исайиз к²уру. 31 Иса багахьна дуфну, хил дибис*
ну, дугъаз гъудужвуз кюмек ап²уру. Ц²а дишла улдубч²вуру, ва 
дишагьли хяларин гъайгъушнаъ уч²вру.  

32 Хябяхъдихъна ригъ алабхъиган, Исайихьна вари иццрудар 
ва жинар кайидар хуру. 33 Урч²арихъна вари шагьур уч дубхь*
найи. 34 Жюрбежюр уьзрари ккагънайи гизафдар сагъ гъап²*
нийи ва гизафдариан жинар ут²урккнийи. Исайи жинариз 

Учв ашкар ап²уб гъадагъа гъап²нийи, фицики дурариз, Думу 
фуж вуш, аьгъяйи.  

35 Сигьринган, гьеле муч²уди имиди, Думу хул’ан удуч²вну, 
архаин йишвахьна гъягъюру ва гьадушвахь ккарагуру. 36 Симон*
на Дугъахъди хъайидар Думу агуз гъягъюру 37 ва, гъидихъган, Ду*
гъаз к²уру:  

– Варидари Уву агура.  
38 – Гъачай багахь хьайи шагьрариз гъягъюрхьа, Узхьан душва*

риъра аьгъювалар улупуз шлуси. Узу гьаддиз дуфнайир вуза, – 
к²уру Исайи дурариз.  

39 Гьамци Думу вари Галилей вуйибси, мистариъ аьгъювалар 
улупури ва жинар ут²урккури, лицуру.  

Хамран аьзар кайир сагъ ап²уб  
40 Хамран аьзар кайир Исайихьна дуфну, кьамкьарихъди Ду*

гъан улихь дусну, кюмек ккун ап²ури, ккарагуз хъюгъру:  
– Эгер Увуз ккун гъабшиш, узу марцц ап²уз шулвухьан.  
41 Дугъан язухъ гъабхьи Исайи хил гьач²абккну, дугъак кубк²*

ну, к²уру:  
– Ккундузуз, марцц йихь!  
42 Хамран аьзар гьадму сяаьт дугълан улдубч²вуру ва марцц 

шулу. 43�44 Исайи, ижмиди гьамци дупну, думу гьаъру:  
– Лиг гьа, мидкан гьич саризра мак²ан, хъа маллайихьна душ*

ну, жвув улуп, халкьдиз уву марцц хьпан шагьидвал вуди, Муса 
пайгъамбри дупнайиганси, гъурбан ап²уз ужуб гъайибх.  

45 Хъа дугъу, душну, гьеле чаз мак²ан гъапнушра, варишвариъ 
чаин улубкьуб ктибтуру, гьаддиз Исайихьан сарун ашкарди шагь*
риз гъюз шули гъабхьундайи, Думу адмийир адрушвариъ гъузу*
йи. Гьадушваризра кмиди Дугъахьна варишвариан гъюйи.  

Паралич кайир сагъ ап²уб  
1 Сакьюдар йигъарилан Иса Кафернагьумдиз кьяляхъ гъюру. 
Думу хулаъ а, к²ури, хабар абхъру. 2 Дина гьадмукьан халкь 

уч шулуки, гьеле урч²арихъкьан йишв бихъури гъабхьундар. Ду*
гъу дурариз аьгъювалар улупуйи.  

3 Саб кьадар адмийир Дугъахьна гъюру, дурарикан юкьури 
паралич кайир хурайи. 4 Аммаки дурарихьан халкьдигъянмина 

1 

Исайихьна рукьуз шуладайи. Гьадмуган дурари хулан гъваъ ал*
дабгъну, паралич кайир дахънайи ахин Думу хьайи йишвахьин*
ди ибхру.  

5 Дурарин хъугъвал гъябкъю Исайи иццурайириз к²уру:  
– Йиз бай, яв гунгьарилан хил алдабгъураза!  
6 Мушваъ сакьюдар къанунчйир деънайи. Дурари чиб*чпикди 

фикир гъап²у:  
7 – Му Касди гьаз мици к²ура? Думу Аллагьдиз къаршуди ул*

хура! Сар Аллагьдилан гъайри сарун шлихьан гунгьарилан хил 
алдабгъуз шул?  

8 Хъа Исайи, Чан Рюгьнахьди дишла дурарин к²ван фикрар 
аьгъю дап²ну, к²уру:  

– Гьаз дицдар фикрар ичв юк²вариъ т²аърачва? 9 Паралич ка*
йириз фу пуб рягьятди ву: «Яв гунгьарилан хил алдабгъураза», 
даршиш: «Гъудужв, яв ахин гъадабгъ ва гъарах?» 10 Инсаният*
дин Бализ жилиин гунгьарилан хил алдабгъуз гьюкум айиб 
учвуз аьгъю хьпан бадали, магьа лигай – пну, Дугъу паралич 
кайириз:  

11 – Гъудужв к²уразавуз, гъадабгъну яв ахин, яв хулаз гъа*
рах, – к²уру.  

12 Думу дишла гъудужвуру ва, гъадабгъну чан ахин, варидарин 
улхьантина гьудуч²вну гъягъюру. Халкьди, гуч²баан зегьле дубш*
ну, Аллагьдин тярифар ап²ури, гьамци к²уру:  

– Учуз гьич зат мидиз ухшар аьламат гъябкъюб дарчуз!  
13 Иса хъана гьюлихъна удуч²вуру, вари халкь Дугъахьна гъю*

ру, ва Дугъу дурариз аьгъювалар улупуру.  
14 Саб йишвхьантина гъягъюрайиган, Дугъаз налукар уч ап²*

рушв’ин деънайи Алфейин бай Левий к²уру кас рякъюру ва 
дугъаз к²уру:  

– Узухъди гъач!  
Думу, гъудужвну, Исайихъди гъягъюру.  
15 Саб ражари Исайи Левийин хулаъ лисун ап²урайи. Исайихъ*

дина Чан ученикарихъди налукар уч ап²рудари ва хъана гизаф 
гунагькрари уьл ип²урайи, дурар гьаци Исайихъди хъахънайидар 
гизаф вуйи. 16 Фарисйирикан вуйи къанунчйири, Думу гунагь*
крарихъди ва налукар уч ап²рударихъди уьл ип²ури дяркъну, Ду*
гъан ученикариз к²уру:  

– Мугъу налукар уч ап²рударихъдина гунагькрарихъди гьаз 
уьл ип²ура?  

17 Му гъеебхьган, Исайи к²уру:  
– Духтир сагъидариз ваъ, хъа аьзарлуйириз лазим ву. Узу мар*

цци касар дюз рякъюз хуз дуфнайир дарза, хъа гунагькрар.  

Ушвар дисбакан гьюжат  
18 Гьадму вахтна Ягь’яйинна фарисйирин ученикари ушвар 

дисурайи. Сакьюдар адмийири Исайихьна дуфну, гьерхру:  
– Ягь’яйин ученикарина фарисйири ушвар дисури шулу, хъа 

Яв ученикари гьаз ушвар дисурадар?  
19 Исайи дурариз к²уру:  
– Сумчрин хялари, швушв хурайир чпихъди хъимбукьан гагь*

ди, ушвар дисдар! 20 Хъа дурарихьан швушв хурайир гужназ гъа*
дагъру вахт гъибди, хъа гьадму йигъан дурари ушвар дисиди. 
21 Гьич сарира йирси палатдик ц²ийи парчайикан кадабт²ну ц²ил 
ктривур, даршиш ц²илну, палатдиз зигури, урхъ хъана аьхю 
ап²иди. 22 Гьич сарира таза чяхир йирси иржариъ удрубзур, дар*
шиш таза чяхри иржар гьут²урччвиди, чяхирра удубзиди, иржар*
ра пуч хьиди. Таза чяхир ц²ийи иржариъ убзру.  

Султ йигъкан  
23 Султ йигъан Исайиз дяхин дубзнайи хут²лариантина гъя*

гъюб алабхъуру. Гьадмуган Дугъан ученикари дяхнин к²улар ул*
дут²уз хъюгъру.  

24 Гьаци гъябкъю фарисйири Исайиз к²уру:  
– Лиг, гьаз мурари султ йигъан Къанунди гъадагъа дап²найи 

ляхин ап²ура? 25 Дугъу дурариз жаваб туву:  
– Мегер учву, Давудри, чаз ва чахъди хъайидариз гаш гъаб*

шиган, гьап²нуш Гирами китабариан гъурхундаринчва? 26 Авиа*
фар к²уру аьхю маллайин девриъ думу Аллагьдин хулаъ уч²вну, 
маллйирилан гъайри шлик²а ит²уз ихтияр адру, Аллагьдиз бахш 
дап²найи уьлер гъадагъну ит²бакан ва чахъ хъайидаризра тувба*
кан аьгъдаринчвуз?  

27 Исайи давам ап²уру:  
– Султ йигъ адмийиз дап²найиб ву, хъа султ йигъаз адми – 

ваъ. 28 Гьаци вуйиган, Инсаниятдин Бай султ йигъ’инра Агъа ву.  
2 

Гъеебццу хил хъайир  
сагъ ап²уб  

1 Иса хъа ражарира мистаз гъюру. Душваъ хил деебццнайи 
сар кас айи. 2 Сакьюдар адмийири, чпиз рябкъюри сар фуж*

к²а гьаму султ йигъан сагъ ап²идайк²ан, к²ури, ва гьаддилантина 
тахсир кипуз, Исайихъ ул хъипнайи. 3 Дугъу хил дебццнайи кас*
диз к²уру:  

– Варидарин улихь дийигъ.  
4 Хъа Исайи гьатмундариз к²уру:  
– Султ йигъан гьап²ну ккунду: уж’вал ясана писвал? Уьмур 

уьбхну ккундин, дарш пуч дап²ну?  
Хъа дурар ккебехъну гъузнийи. 5 Исайи хъял кади ул дурари*

лан илбицуру ва, дурарин инсафсуз юк²вар вуйивалин хажалат 
зигури, гьадму адмийиз к²уру:  

– Яв хил гьач²абкк.  
Дугъу хил гьач²абккуру, ва му хилра гьатмунубси сагъ шулу. 

6 Хъа фарисйири, удуч²вну, гьадму сяаьт Гьироддин терефкра*
рихъди, Иса фици пуч ап²уруш, йикьрар йит²уру.  

Ученикар Исайилан илт²ишуб  
7 Иса Чан ученикарра хъади гьюлихъна гъюру. Дугъахъди 

гизаф кьадар халкьар Галилей ва Ягьудия уьлкйириан хъайи. 
8 Дугъу гъап²кьандарикан деебхьну Ерусалимдиан, Идумея уьл*
кейиан, Ярдан нирин гьатмуну патариан, Тир ва Сидон шагь*
раринишвариан гъатар*гъатарди адмийир Дугъахьна ахмиш 
шуйи. 9 Гизаф халкь уч духьнайивализ дилигну, дурарикк Учв 
ккадрахъбан бадали, Дугъу Чан ученикариз лютке гьязурди 
гъитуб табшурмиш ап²уру. 10 Дугъу гизафдар сагъ гъап²нийи, 
гьаддиз иццурайидар Гьадгъак кучузкьан шулуш к²ури, Иса*
йилан илт²ишуйи. 11 Гьар ражари жинариз Думу рякърубкьан, 
дурар Дугъан улихь машнахъди икрамназ дахьуйи ва гьамци 
к²ури ч²игъар ап²уйи: «Уву Аллагьдин Бай вува!» 12 Хъа Дугъу 
ижмишнаан дурариз, Учв фуж вуш, ашкар ап²уб гъадагъа 
ап²уйи.  

3 
3 

Йиц²икьюр вакил ктагъуб  
13 Иса, Чав дих дап²ну ктагъдарра, хъади дагъдиина улдуч²ву*

ру. 14 Дурар йиц²икьюр кас вуйи, Дугъу дурариз Чан вакилар 
к²уйи. Дурар Дугъахъди гьаммишан духьну ккундийи. Дугъу 
дурар Ужувлан хабар рабгъуз гьаъди, 15 ва дурариз жинар ут²ур*
ккуз шлу гьюкум тувди. 16 Магьа Дугъу ктагъу йиц²икьюр: Си*
мон (Дугъу мугъаз Петр к²уру ччвур тувнийи), 17 Зеведейин бай 
Якьуб ва Якьубдин чве Югьан (Дугъу мурариз «Воанергес», яна 
«Кьюркьлин ц²ин баяр» к²уру ччвур тувнийи), 18 Андрей, Фи*
лип, Варфоломей, Матта, Фома, Алфейин бай Якьуб, Фадей, 
Кананит к²уру лак²ам хъайи Шимон, 19 ва хъасин Иса масу туву 
Искариот к²уру лак²ам хъайи Ягьуда.  

Жугьдарин аьхюдари, Исайик жин ка, пуб  
20 Мурар хулаз хътакуру. Хъана халкь уч шулу, Исана Чан уче*

никар ушв гьибтузкьан хъуркьнадайи. 21 Дугъан багахьлуйириз 
мидкан гъеебхьган, дурар дуфну, Иса гужназ мушв’ан хъади гъя*
гъюз ккун шулу, фицики дурари, Думу абдал духьна, к²уйи.  

22 Ерусалимдиан гъафи къанунчйири к²уйи:  
– Мугъаъ Велзевул убч²вна! Мугъу жинар дурарин аьхюри*

хьан вуйи кьувватниинди ктаура.  
23 Гьадмуган Исайи дурариз Чахьнаси дих дап²ну, тахалусари*

инди к²уру:  
– Шейт²нихьан шейт²ан фици ут²убккуз шулу? 24 Эгер па*

ччагьлугъдин айит² дявйир аш, дициб паччагьлугъ сагъди гъуб*
зидар. 25 Эгер хизандин айит² дявйир аш, дициб хизан сагъди 
гъубзидар. 26 Эгер шейт²ан учв чаина гъедебгнуш, диди чав чахъ*
ди дяви гъубхнуш, дидхьан чан*учвди гъубзуз хьибдар – дидин 
аьхир хьибди. 27 Сарихьанра, гуж кайирин хулаз дуфну, душв 
т²араш ап²уз хьибдар – эгер эйси йит²ну адарш; гъийит²ган, 
хал т²араш ап²уз шул. 28 Гьякь к²уразачвуз: адмийири Аллагь*
диз фициб къаршу гаф гъапишра, варибдилан хил алдабгъиди, 
29 хъа Гирами Рюгьназ къаршу гаф гъапирилан гьич зат, саб 
вахтнара хил алдабгъидар, дугъан гунагь гьаммишандиз гъубзди!  

30 Адмийири: «Мугъаъ жин убч²вна» к²урайиган, Исайи гьаци 
гъапнийи.  

Исайин хизан – чан ученикар  
31 Хъасин Дугъан дадана чвйир гъюру; ч²атинди дугъужвнами*

ди, дурари Дугъаз гъач пуз гьаъру. 32 Дугълан халкь илт²ибшна*
йи, ва Дугъаз гъапнийи:  

– Ч²ат, кючейиъ Яв дада, чвйир ва чйир дугъужвна, Уву 
гьерхра.  

33 Исайи дурариз жаваб туву:  
– Йиз дадана чвйир фужар ву? – 34 Чалан илт²ишнайидарилан 

ул илбицну, Дугъу к²уру:  
– Магьа Йиз дада ва чвйир! 35 Аллагьдин гаф тамам ап²рур 

Йиз чвера, чира, дадара вуйиз.  

Тум убзрурикан тахалус  
1 Исайи хъана гьюлихъ аьгъювалар улупурайи. Дугълан гьад*
мукьан халкь илт²ибшнайики, Думу люткейиъ эуз мажбур 

шулу, ва лютке гьюл’инаси ц²иб хъап²ру, хъа халкь гьюлихъ 
гъузру. 2 Исайи дурариз тахалусариинди гизафдарикан аьгъюва*
лар тувуйи, ва Чан улупбариъ к²уйи:  

3 – Хъебехъай: нежбер тум убзуз удуч²вуру. 4 Убзурайиган, гьа*
ц²ар удрар рякъюхъ дахьру – дурар, жакьвар дуфну, удуру. 5 Са*
кьюдар удрар гъван ккайи, руг ц²ибт²ан алдру йишв’ин дахьру, 
ва дурар ухди ктуч²вуру, гьаз гъапиш ругдин гъат ч²иллиб вуйи. 
6 Ригъ гъап²ган, дурар чурхуру ва, ччивар зяифди хьпаз лигну, 
ерццуру. 7 Гьац²ар удрар зазарин тумрягъ гъяхьру, аьхю гъахьи 
зазари дурар ккаъру, ва дяхни к²ул ап²дар. 8 Хъа жара удрар ава*
дан ругдик кахьру, ктуч²вуру, аьхю шулу ва сумч²ур, йирхьц²ур 
ва варж ражари артухъ бегьер тувру.  

9 Хъасин Исайи гъапи:  
– Шлин ибариз ебхьураш, гъит ебхьри!  

Исайи тахалусдин мяна ачухъ ап²уб  
10 Чпи ялгъузди гъузиган, йиц²икьюрид ученикарина Иса*

йихъди хъайидари Дугъхьан, гьаз гьамци, тахалусариинди к²у*
раш, гьерхру.  

11 – Учвуз Аллагьдин Паччагьлугъдин сир аьгъю хьуб тувна*
чвуз, – к²уру дурариз Исайи, – хъа аьгъдрудариз тахалусариинди 

3 

4 

4 



МАРК 4 

98  

к²ура. 12 Фицики дурар лигури шулу, хъа рябкъюрдар, хъпехъури 
шулу, хъа гъавриъ ахъурдар. Жараси вуйиш, дурарихьан Аллагь*
дихьинди илт²ик²уз шуйи ва дурарилан хил алдабгъидийи.  

Тум убзрурикан вуйи  
тахалус ктибтуб  

13 Хъа Дугъу дурариз к²уру:  
– Мегер учву гьаму тахалусдин гъавриъ ахъундарнучва? Хъа 

учву жара тахалусарин фици гъавриъ ахъдичва? 14 Убзрури Ал*
лагьдин гаф убзуру. 15 Гьац²ар адмийир рякъюхъинди дахьу удра*
риз барабар ву. Дурариз Аллагьдин гаф ебхьуру, ва гьадму сяаьт, 
иблис дуфну, дурарин к²ваъ гъубзу гаф гьит²ибк²уру. 16 Гьац²ар 
адмийир гъван ккайи йишв’ина ахьу удрариз барабар ву. Ду*
рари, гаф гъеебхьубси, дишла шадди кьабул ап²уру. 17 Хъа дура*
рикк ччив ккадар, гьаддиз дурар ц²иб вахтназт²ан вуйидар дар. 
Аллагьдин гафналантина чпихъ хъергруган, ясана саб хат²а*бала 
гъядябхъруган, дурар гьадму сяаьт гафнахьан гьудуч²вуру. 18 Гьа*
ц²ар зазаригъ гъяхьу удрариз барабар ву. Мурар гаф ебхьрудар 
ву, 19 хъа гьар йигъандин гъайгъушнари, девлетнахъ хъергували 
ва жара тямягьари Аллагьдин гаф к²ваълан гьап²уз гъитру, ва 
диди бегьер хури шулдар. 20 Хъа гьац²ар авадан ругдик кахьу уд*
рариз барабар ву. Мурар гаф ебхьрудар ва думу кьабул ап²рудар 
ву, ва диди саспиган сумч²ур ражари, саспиган йирхьц²ур ража*
ри, хъа саспиган варж ражари артухъ бегьер хури шулу.  

Учвуз айиб  
ишлетмиш ап²ури гъузай  

21 Исайи хъана дурариз к²уру:  
– Чирагъ хулаз, дид’ин гъаб иливуз, ясана краватдикк ккивуз, 

хруб вуйин? Ваъ, думу чан йишв’ин дивру! 22 Ч²атинди уду*
дубч²вди гъубзру фук²а жиниб адар ва фук²ара гьит²ибк²найиб 
адар. 23 Шлик ибар каш, гъит ебхьри!  

24 Хъа Дугъу гьамцира к²уру:  
– Учвуз ебхьурайибдиз фикир тувай. Фициб уьлчмейиинди 

учву ебцураш, гьацибдиинди учвузра ебциди ва артухъдира кади 
иливиди. 25 Шлиз аш, дугъаз хъана тувди, хъа шлиз адарш, айиб*
ра тадабгъиди.  

Хъубкьру удрикан тахалус  
26 Дугъу к²уру:  
– Аллагьдин Паччагьлугъ, думу фициб ву? Думу адмийи руг*

диз тум гат²абхьувалсиб ву. 27 Йишвну адми ахуру, йигъ шулади 
гъудужвуру, хъа тум гьадму вахтна ктубч²вуру ва аьхю шулу – 
хъа думу фици аьхю шулаш, адмийизра аьгъдар. 28 Ругди чав*ча*
лан бегьер хуру: сифте чар ктубч²вуру, хъа к²ул ап²уру, хъасин 
к²ул удрарихьди абц²ру. 29 Удар хъубкьиган, адми дишла дагьри*
хъан хъч²ихуру, гьаз гъапиш иган хъубкьна.  

Диликан тахалус  
30 Исайи хъана к²уру:  
– Аллагьдин Паччагьлугъ фтихь тевуз шул? Ясана фициб 

тахалусдиинди дидкан пуз шул? 31 Думу дюн’яйиин варит²ан 
биц²и дилихь тевуз шул. 32 Хъа думу кивган, ктубч²вуру ва бист*
ниъ айидарик варит²ан аьхю шулу. Дид’ин гьацисдар аьхю кю*
лер илиршуруки, дурарин сирнарикк жакьварихьанра кмиди 
дусуз шулу.  

33 Гьамцдар гизаф тахалусариинди Дугъу дурарихьан аннамиш 
ап²уз шлукьан аьгъювалар улупуйи. 34 Тахалусариинди дарди Ду*
гъу фук²ара к²урдайи, хъа Учв Чан ученикарихъди гъузиган, ду*
рариз вари ктибтуйи.  

Исайи т²урфан дебккуб  
35 Гьадму йигъан хябяхъган, Дугъу дурариз к²уру:  
– Гъачай, гьюлин тмуну гъирагъдихъинди сирнав ап²ухьа.  
36 Дурар, халкь гъитну, Исайихъди люткейиъ эъру. Дурарихъ*

ди жара люткйирра хъайи. 37 Гужал мик² ут²убччвуру ва лепйир 
люткейикан йивури, думу шту абц²райи. 38 Иса люткейин кьял*
хъян йишваъ, к²уликк гутара ккивну даахнайи. Люткейиъ айи*
дари Думу хъиргру ва к²уру:  

– Мялим! Ухьу ккахьрайиваликан Увуз вижна ктарнуз дарш?!  
39 Гьадмуган Думу гъудужвну, мик²лаз сикин хьуз амур ап²уру 

ва штуз к²уру:  
– Сикин йибхь! Мирибшван!  
40 Мик² сикин шулу, ва архаинвал абхъру.  

– Гьаз гьамкьан гуч²бяхяр вучва? – к²уру дурариз Исайи. – 
Сац²ибкьан хъугъвал адаринчвуз дарш?  

41 Дурарик лап яман гуч² кабхъру, ва чиб*чпикна к²уру:  
– Му фуж ву, эгер мик²ра, гьюлра Мугъахъ хъпехъураш?  

Жинар кайир сагъ ап²уб  
1 Дурари гьюлин тмуну гъирагъдихъна Герасин юрдназ сир*
нав ап²уру. 2 Иса люткейиан удуч²вубси, Дугъан гъаншариз*

ди накьваригъ яшамиш шулайи жинар кайи адми ут²урччвуру. 
3 Думу сарихьанра дирккуз шуладайи – гьеле зунжрариинди*
кьан. 4 Дугъан хилар*ликар зунжрарихьди швнуб*сабан гъийит²*
нийи, аммаки дугъу зунжрар ва гьялкьйир кьат²ар ап²уйи – гьич 
сарихьанра думу дерккуз шулдайи. 5 Зат сикин дарди йигъ*йишв 
накьварин хьарар*дюрхъяригъ ва гъярар*тепйиригъ дугъу ч²и*
гъар ап²уйи ва учв гъванарикан йивуйи.  

6 Ярхлаан Иса гъяркъюбси, думу Дугъахьна жаргъну дуфну, 
икрам ап²ури, кьамкьариинди дахъру 7 ва аьхю дихниинди 
к²уру:  

– Яв узухъди фу вуяв, Варит²анзаанур, Аллагьдин Бай Иса? 
Аллагьисан, Увуз миннат вуйиз: йиз зегьле мабхан! 8 Исайи: 
«Удубч²в гьаму адмийиан, чиркин рюгь!» – гъапиган, диди 
гьаци гъапнийи. 9 Хъа Исайи дугъхьан гьерхру:  

– Ччвур фуж вуяв?  
– Йиз ччвур кьушум вуйиз, гьаз гъапиш учу гизаф жинар 

вуча, – жаваб туву дугъу. 10 Жинар, му юрдариан чпи муут²ур*
ккан к²ури, Исайиз миннат ап²уз хъюгъру.  

11 Хъа душвахь таблик силарин аьхю лиж дарабгънайи.  
12 – Учхьан силариъ уч²вуз шлуси, учу гьадраризди гъягъюз 

гъит, – к²ури, жинари Исайикан т²алаб ап²уру.  
13 Дугъу ихтияр тувру. Ва адмийиан удуч²ву чиркин рюгьяр си*

лариъ уч²вру. Хъа силарин лиж гъарзарилансина гьюлизди убсру 
ва ккабхьру. Дурарин кьадар кьюд агъзурихьна вуйи.  

14 Силарин габнари, жаргъну душну, шагьриъ ва гъирагъариъ 
айи гъулариъ, гъабхьибдикан ктибтуру. Агьлар, фу гъабхьнуш, 
лигуз гъюру. 15 Дурар Исайихьна гъюру ва, фу лигурва: кьу*
шумкьан жинар кади гъашир, палтар алди, чан фикрихъ хъади 
деъна. Дурарик гуч² кабхъру. 16 Му аьламат гъябкъдари дурариз, 

жинар кайирикан ва силарикан фу гъабхьнуш, ктибтнийи. 
17 Гьадмуган Исайикан дурари, чпин юрдариан удуч²вну гъя*
гъюб, ккун ап²уру.  

18 Иса люткейиъ эърайиган, чакан жинар кт²урккури учвра 
гъадагъуб ккун ап²уру.  

19 Хъа Дугъу ихтияр тувундайи.  
– Хулаз гъарах явдарихьна. Аллагьди фици яв язухъ гъизиг*

нуш ва Дугъу увуз гъап²убдикан дурариз кидибт, – к²уру Исайи. 
20 Думу гъягъюру ва Йиц²убшагьрин юрднан агьлариз Исайи ча*
кан гьап²нуш, ктибтуру – вари аьламат гъахьнийи.  

Ягьирин риш ч²иви  
ва иццрур сагъ ап²уб  

21 Исайи хъана гьамуну гъирагъдихъна сирнав гъап²иган, Дугъ*
лан аьхюч²веъ адмийир илт²ишнийи. Иса гъирагъдихъ гъузнайи.  

22 Дугъахьна жугьдарин мистан аьхюр, Ягьир к²урур, гъюру. 
Иса гъяркъюбси, думу Дугъан ликарикк икрамназ дахъру 23 ва, 
Дугъкан миннат ап²ури, к²уру:  

– Йиз риш йик²ура. Миннат вуйиз, дуфну дугъ’ин хилар 
илив, думу сагъ хьиди, ч²ивиди гъузди.  

24 Иса дугъахъди гъягъюру. Дугъахъди гизаф халкьра гъябгъю*
райи ва юкьуб тереф Думу кьялаъ т²аънайи.  

25 Дураригъди сар дишагьлира гъяйи. Йиц²икьюд йисандин 
арайиъ дугъан ифи хътабт²урадайи. 26 Фукьан хъюгънийишра, 
гьич сар духтрихьанра думу сагъ ап²уз гъабхьундайи. Дугъу чаз 
айи*адруб вари харж гъап²нушра, дугъаз кюмек гъабхьундайи, 
хъа гьял айибт²ан пис гъабхьнийи. 27 Дугъаз Исайикан гъееб*
хьиган, думу гужназ адмийиригъ гъюч²ву ва, Исайин кьялхъян*
ди дуфну, Дугъан ккурттарик курк²у, 28 фицики дугъу фикир 
дап²найи: «Эгер узу Мугъан ккурттарик саб тикисикьан кур*
к²иш, сагъ хьидизу». 29 Гьадму сяаьт дугъан ифи хътабт²уру, ва 
дугъаз чан вари жан сагъ хьувал гьисс шулу. 30 Исайиз дишла 
Чаан кьувват удубч²вуб аьгъю шулу ва, халкьдихьинди илт²ик²*
ну, гьерхру:  

– Узук фуж курк²ну?  
31 – Рябкъюрадарнуз, уч²укьну, халкьди Уву фици хъурж*

раш, хъа Увук фуж курк²ну к²ури, гьерхрира ава! – к²уру Дугъаз 

ученикари. 32 Хъа Дугъу ул алдатбиинди Чак курк²ур агурайи. 
33 Гуч² дубхьнайи ва гук²нишин кабхънайи дишагьлийи, чав 
гъап²убдин гъавриъ ахъну, халкьдигъян гъюдуч²вну, икрам ап²у*
ри, Исайин ликарикк ккархьну, вари вуйибси ктибтуру. 34 Дугъу 
дишагьлийиз к²уру:  

– Йиз риш, уву яв хъугъвали сагъ гъап²унву. Архаин духьну 
гъарах, ва сагъвалиъ хьидива.  

35 Исайи му гафар к²урамиди, мистан аьхюр вуйи Ягьирин 
хул’ан адмийир дуфну к²уру:  

– Яв риш гъак²ну. Мялим инжик мап²ан!  
36 Хъа Исайи дурарин гафариз фикир тутрувди, мистан аьхю*

риз к²уру:  
– Гуч² мап²ан, анжагъ хъугъну гъуз!  
37 Дугъу Петризна, Якьубдизна, Якьубдин чве Югьандизт²ан 

ктарди, сарун саризра Чахъди гъюз ихтияр тувундайи. 38 Дурар 
мистан аьхюрин хулаъ уч²вру. Исайиз, душваъ гъалабулугъ ади, 
яманди ишурайидар ва ишлар ап²урайидар рякъюру.  

39 – Учву гьаз дерд зигурачва, – к²уру уч²ву Исайи. – Риш 
дук²надар, хъа даахна.  

40 Дурар Дугъ’ин аьлхъюз хъюгъру. Хъа Дугъу дурар вари 
адауру. Чахъди Чан ученикарна шуран адашна дада гъадагъну, 
риш дитнайи хулаъ уч²вру. 41 Шуран хил дибисну, Дугъу ду*
гъаз к²уру:  

– Талифа, куми! (яна «Риш, увуз к²ураза, гъудужв!»)  
42 Риш дишла гъудужвуру ва гъягъюз хъюгъру. Дугъан йиц²и*

кьюд йискьан вуйи. Вари гъах гъахьнийи. 43 Исайи мидкан са*
ризра дарпуб ижмишнаан ккун ап²уру ва, шураз ип²руб ту*
вай, к²уру.  

Иса Чан гъахи шагьриз гъягъюб  
1 Душв’ан удуч²ву Иса Чан гъахи шагьриз гъягъюру. Ду*
гъахъди Чан ученикарра хъайи. 2 Султ йигъан Исайи мистаъ 

аьгъювалар улупуз хъюгъру. Дугъахъ хъпехъурайи гизафдари, 
мюгьтал духьну, к²уйи:  

– Гьамгъан гьаму аьгъювалар наънан ву? Мугъаз мициб фа*
гьум шли тувна? Гьамцдар аьламатнан ляхнар Гьамгъан хилари*
инди фици шула?! 3 Му харатчи уста, Мар’ямдин Бай, Якьубдин, 

Юсуфдин, Ягьудайин ва Симондин чве дарин? Мугъан чйир 
гьамшваъ, ихь арайиъ, адаринхъа?  

Гьаци вуйиган, дурариз Исайихъ хъугъуз ккунди адайи.  
4 – Гьюрмат адру пайгъамбар хьуб мумкин дар, – к²уру Иса*

йи, – хъа чан багъри шагьриъ ва хулаъ, жвуван багахьлуйиригъ 
ва хизандиъ пайгъамбриз гьюрмат ади шулдар.  

5 Гьаддиз Дугъхьан душваъ, сакьюдар иццурайидариин хилар 
иливну сагъ гъап²дар ктарди, сану сабкьан аьламат улупуз гъаб*
хьундайи. 6 Думу дурарин хътругърайивалиин мюгьтал духьнайи.  

Хъасин Думу гъул’ан*гъулаз гъягъюри, адмийириз аьгъювалар 
туври шулу.  

7 Исайи Чахьна йиц²икьюрид вакилариз дих дап²ну, дурариз 
чиркин рюгьяр ут²урккуз шлу гьюкум тувну, кью*кьюрди аьгъю*
валар улупуз гьаъру. 8 Дугъу дурариз, чумакъ ктарди, фук²ара гъа*
дадабгъуз амур ап²уру: я уьл, я тавра, я пул – 9 анжагъ чпин ли*
кариин али шаламарт²ан.  

– Я гьич саб жара палатра магъадабгъанай, – к²уру Исайи ду*
рариз. – 10 Учву фунуб гъулаъ кьабул гъап²иш, гьадму йишвариан 
гъягъяйизкьан, гьадушваъ гъузай. 11 Хъа учву фунуб йишваъ*вуш*
ра кьабул дарап²иш ва учвухъ хъпебехъиш, душв’ан удуч²вну 
гъягърудари, ичв ликарик кайи бишируг кадабхьай. Гъит му ду*
рариз чпиин улубкьрубдин улихьмиди дебккрайи лишан ибшри.  

12 Дурар гъягъюру ва, адмийир чпин гунгьариин швумал хьпан 
бадали, дурариз аьгъювалар улупуру. 13 Дурари гизаф жинар ут²ур*
ккуру ва, хифарин ччим ктатури, хайлин иццурайидар сагъ 
ап²уру.  

Гьирод паччагьди,  
Иса штуан ап²ру Ягь’я ву к²ури,  

гьисаб ап²уб  
14 Чан нубатнаъ Исайикан Гьирод паччагьдиз ебхьуру, гьаз 

гъапиш Дугъан аваза варишвариъ ат²абгуру. Гьац²ари: «Дук²*
найи штуан ап²ру Ягь’я ч²иви гъахьну ва гьаддиз аьламатар улу*
пура» – к²уйи. 15 Жарадари: «Думу Ил’яс ву» – к²уйи, хъа шу*
бурпидари: «Думу кюгьне пайгъамбрарикан сарсир ву» – к²ури 
тасдикь ап²уйи. 16 Гьамци гъеебхьу Гьиродди: «Узу к²ул алдабт²у 
Ягь’я ч²иви гъахьну» – гъапнийи.  

Штуан ап²ру Ягь’я йик²уваликан  
17 Гьиродди чав буйругъ тувну, Ягь’я дидисну, чан чве Фи*

липдин хпир Иродиадайин к²уллан дустагъдиъ итру. Хъасин 
Гьиродди Иродиада чаз шивди дитнийи. 18 Фицики Ягь’яйи 
Гьироддиз: «Яв чвуччвун хпир увуз хай шулдар» – гъапнийи. 
19 Гьамци гъапну к²ури, Иродиадайи Ягь’яйиин хъял иливни*
йи ва дугъаз думу йик²уз ккун гъабхьнийи, амма шуладайи, 
20 гьаз гъапиш Ягь’яйихьан Гьироддиз гуч²уйи, фицики ду*
гъаз думу гьякьлу ва гирами кас вуйивал аьгъяйи ва, гьаддиз, 
думу уьрхюрайи. Гьирод Ягь’яйин аьгъювалар улупбахъ, сас*
пиган дурарикан учв инжик шулушра, иштагьниинди хъпе*
хъуйи.  

21 Ужуб дюшюш ккабхъру: Гьироддин бабкан гъахи йигъ 
улубкьну ва гьаддиз гюре гешт хъап²уз ханар*беглар, юзбаш*
йир ва Галилей уьлкейин аьхюдар уч ап²уру. 22 Думу шадлугъ*
наз ялхъвнар ап²уз Иродиадайин ришра гъюру. Дугъан ялхъван 
Гьироддиз ва хялариз гизаф бегелмиш шулу ва паччагьди шу*
раз к²уру:  

– Узкан увуз фу ккундуш вари туварзавуз! – 23 Хъа паччагьди 
ху ап²уру. – Фу ккун гъап²иш, вари тувурзавуз, гьеле йиз айи 
паччагьлугъдин гьац² пай вушра.  

24 Думу шуру душну дадайихьан гьерхру:  
– Фу ккун ап²уза?  
– Штуан ап²ру Ягь’яйин к²ул, – жаваб тувру Иродиадайи. 

25 Шуру, паччагьдихьна душну:  
– Узуз штуан ап²ру Ягь’яйин к²ул ленгерийиъди ккундузуз, 

думу узуз гьаму сяаьт ча! – к²уру.  
26 Паччагь яманди пашман шулу, хъа чав хяларин улихь ху 

ап²баз лигну, дугъхьан, ккун гъап²уб тамам дарап²ди гъибтуз 
гъабхьундайи. 27 Дугъу дишла эскер гьаъну, чахьна Ягь’яйин к²ул 
хуз буйругъ тувру. Эскри дустагъдиъ Ягь’яйин к²ул алдабт²уру, 
28 ва ленгерийиъди к²ул дубхну, шурахьна тувру, хъа дугъу – да*
дайихьна. 29 Мидкан аьгъю гъабхьи Ягь’яйин ученикари дугъан 
жандак гъадабгъуру ва кивру.  

Исайи хьуд агъзур кас  
тухъ ап²уб  

30 Вакилар Исайихьна хътакуру ва Дугъаз чпи гъап²дарикан 
ва туву аьгъюваларикан варибдикан ктибтуру. 31 Дугъу дура*
риз к²уру:  

– Хъа гьамус, адмийир адру фунуб*вушра йишваз гъягъиди*
хьа, гьадушваъ ялгъузди гъузай ва сац²иб рягьятвал гъадабгъай.  

Гьаз гъапиш, дурар айишваъ гизаф халкь айи, дурариз гьеле 
уьл ип²узкьан мажал шуладайи. 32 Гьаддиз дурар люткейиъди 
халват йишваз гъушу. 33 Гьаци вушра гизафдариз дурар лютке*
йиъди гъягъюри рякъюру, фужар вуш, аьгъю шулу, ва гьюлин 
гъирагъ вуйибси вари шагьриан адмийир хъергру ва вакиларт²ан 
ухди гъюру. 34 Люткейиан удуч²ву Исайиз аьхюч²веъ халкь ря*
къюру. Дугъаз дурарин язухъ шулу, гьаз гъапиш дурар марчч*
лихъан хътру марччарси айи. Дугъу дурариз гизаф ляхнарикан 
ктибтуру.  

35 Йигъар хябяхъ шулайи, ва Дугъан ученикари, багахьна дуф*
ну, к²уру:  

36 – Мушвайишв ич²и йишв ву, ва сарун йигъарра хябяхъ ву, 
мурар деет, гъит багахь гъулар*хулариз гъарахри, чпиз ип²руб 
гъадабгъри.  

37 – Учву дурариз ип²руб тувай, – к²уру Исайи.  
– Гьамус учу, душну, дурариз уьл гъадабгъурайин? Ухьу вари 

саб вазли гъилихишра, гьациб пулихъ дурариз уьл гъадабгъну 
удудукьур! – к²уру вакилари.  

38 – Учвухь фукьан уьл хьачвухь? – пну, гьерхру Исайи. – Гъа*
рахай, лигай гьеле.  

Дурар лигуру ва к²уру:  
– Хьуб уьлна кьюб балугъ.  
39 Гьадмуган Дугъу дурариз, халкь десте*дестеди чру ук²’ин 

дитай, к²уру.  
40 Халкь хьу*хьуц²ур ва варж*варж кас ади, жергйириъди 

деъру.  
41 Исайи, хьуб уьлна кьюб балугъ гъадагъну, завузди дилиг*

ну, Аллагьдин ужувлакк ккахьри, дупну, уьлер гьудут²ну, халкь*
диз пай ап²уз ученикарихьна тувру. Дугъу варидаригъна кьюб 

балугъра пай ап²уру. 42 Вари халкьди ип²уру, тухъ шулу 43 ва 
балугъаринна уьлин хъригъу кьац²ари йиц²икьюб тавра ац²ру. 
44 Хъа вари гъип²дар хьуд агъзур кас вуйи.  

Иса штуинди гъягъюб  
45 Мидин кьяляхъ Исайи, Чав сабан халкь гьаъри имиди, Чан 

ученикариз люткейиъ эъну, гьатмуну гъирагъдихъ хъайи Вифсай*
да гъулаз сирнав ап²уб амур ап²уру. 46 Халкь деетну, Думу ккара*
гуз дагъдиз удуч²вуру.  

47 Хябяхъдин вахт дубхьнайиган, ученикар айи лютке гьюлин 
гьац² кьялариъ айи, хъа Иса сарна*сарди гъирагъдихъ гъузнийи. 
48 Мик²лаз къаршуди сирнав ап²бу кьувватнахъан душнайи уче*
никар дяркъну, Иса, акв алабхьуради, гьюлилантина дурарихьна 
гъягъюру. Думу дурарин люткейиз багахь шулайи. 49 Иса гьюл*
ленмина гъюри гъяркъдариан, думу чпиз гьугъубжвурайи гъа*
ранту вушул, пну, варидариан сабпну гьарай ут²убччвуру, 50 гьаз 
гъапиш дурариз, Думу гъяркъюбси, гуч² гъабхьнийи. Хъа Иса 
дишла дурарихъди улхуз хъюгъру:  

– Юк²в ижми ап²инай, Узу вуза. Гуч² мап²анай! – 51 пну, ду*
рарин люткейиъ уч²вган, мик² яваш гъабхьи. Мици хьували ду*
рар хъана артухъ гъах ап²уру. 52 Уьлерихъди гъабхьи аьламатнан 
дурар гъавриъ ахъундайи, ва дурарин юк²вар курди гъузнийи.  

53 Сирнав ап²урайидар Геннисарет юрдназ гъюру. 54 Дурар лют*
кейиан эдеубси, гъирагъдихъ хъайидариз Иса аьгъю шулу, 55 ва 
жаргъну душну, варишвариъ мидкан хабар ипру. Думу наан аш 
деебхьну, дурари гьадина ахнарииндира кмиди иццрудар хуйи. 
56 Иса наанди гъушишра: гъулариз, шагьрариз, ятгъариина – ва*
ришвариъ иццурайидар духну дитуйи ва Дугъкан Чан ккуртта*
рин канч²арик курк²узкьан гъитуб т²алабар ап²уйи. Вари Дугъак 
курк²рудар сагъ шуйи.  

Инсанари деркку аьдатарт²ан  
Аллагьдин законар заан ву  

1 Ерусалимдиан Исайихьна саб кьадар фарисйирна къанунч*
йир гъюру. 2 Дурариз ученикарикан сари дижрик²у хила*

рихьди ип²ури гъябкънийи. 3 Хъа фарисйиринра, вари жугьда*
ринси, чпин абйириланмина гъубзнайи хъуршлихънакьан хилар 

6 

дижрик²ди уьлихъ дедреъру аьдат айи. 4 Базариан гъафидари са*
бан хилар дижрик²кьан гагьди уьл ип²дар. Гьамцдар хъана гизаф 
аьдатар дурари уьрхюйи, мисалназ, захар, гажнар ва йифрин 
гъаб*гъажагъ жик²бан аьдатар.  

5 Фарисйирина къанунчйири Исайихьан гьерхру:  
– Яв ученикари абйирин аьдатар гьаз хъаърадар? Хилар диж*

рик²ди уьл ип²ура.  
6 Хъа Дугъу дурариз жаваб тувру:  
– Гирами китабариъ Ишая пайгъамбри учвкан, кьюб маш 

гъяйидарикан, ужуди гъапну:  
«Гьаму адмийири Узуз гьюрмат ушвниинди ап²ура,  
хъа дурарин юк²вар Узхьан ярхла ву.  

7 Давди дурари Узуз икрам ап²ура,  
фицики дурари инсанарин аьдатар уьрхюз улупура».  

8 Учву адмийири ктагъу къайдйирихъан хъич²ихначва, хъа Ал*
лагьдин табшуругъар тина ап²урачва. 9 Учву гьисаб ап²урашал*
чва: ичв къайдйир тамам ап²бан бадали Аллагьдин табшуругъар 
бат²ул ап²уб фагьумлу ляхин вуйич, к²ури! – давам ап²уру Исайи.  

10 – Магьа мисал. Мусайи гъапну: «Адашдизна дадайиз гьюр*
мат ап²инай» ва «адашдизна дадайиз люкьнар ап²рур аьжализ 
лайикь ву». 11 Хъа учву фу к²ури шулчва? Эгер сари чан дадайиз 
вая адашдиз «Узу увуз буржлу вуйиб Аллагьдиз гъурбан гъап²ун*
за», гъапиш, 12 дугъхьан сарун чан адашдизна дадайиз кюмек да*
рап²рира гъузуз шулу, к²урачва. 13 Гьамци учву Аллагьдин гаф 
ичв аьдатназ илт²ибк²унчва ва наслариз гьаци ктибтурачва. Гьа*
му мисалназ ухшар гизаф ч²уру ляхнар ап²ури шулучва.  

14 Исайи, хъана Чахьна халкьдиз дих дап²ну, к²уру:  
– Вари узухъ хъебехъай ва гъаври йихьай. 15 Инсандиъ ч²атан 

убч²вру гьич сабдихьанра думу чиркин ап²уз даршул. Инсандиан 
удубч²вруб – магьа думу чиркин ап²руб. [16 ]*  

17 Думу, халкь гъитну, хулаз гъафиган, ученикари Дугъхьан 
гьадму гафарин мяна ачухъ ап²уб ккун ап²уру. 18 Дугъу дурариз 
ктибтуру:  

– Учву гьамдин гъавриъ ахъраданчва? Инсандиъ ч²атан убч²в*
ру гьич сабдира думу чиркин дарап²райивал рябкъюраданчвуз? 
                                                           

* 7:16 Грекарин саспи Бик²бариъ гьамци к²ура: «Ибар кайириз гъит ебхьри».  



МАРК 7 

108  

19 Фицики думу адмийин к²ваз гъябгъюрадар, хъа – фуниз, ва 
хъасин удубч²вуру (Гьамдиинди Дугъу ип²руб вари марцциб ву*
йивал улупура). 20 Инсандиан удуч²врудари, – к²уру Исайи, – 
думу чиркин ап²уру. 21�22 «Самбал алдап²увалар», яна хил’ан ада*
хъувалар, т²афалвалар, йивну йик²увалар, кьяппавалар, тямягь*
карвалар, угъраш’валар, инсафсузвалар, машнаъ ягь адрувалар, 
гъанихвал ва хъял, футна, фурс, ахмакьвалар – гьамрарихъна 
хру пис фикрар инсандин к²ваан удуч²вуру. 23 Гьаму вари писва*
лар инсандин айт²ан удуч²вуру ва дурари инсан чиркин ап²уру.  

Исайи жугьуд даруриз кюмек ап²ура  
24 Гьадму йишвар дирчну, Иса Тир юрднан жилариина гъя*

гъюру. Душваъ Думу садар хулариъ дергру. Дугъаз мидкан гьич 
саризра аьгъю дубхьну ккундайи, аммаки гьит²ибк²ну гъибтуз 
гъабхьундайи. 25 Исайикан чиркин рюгь убч²внайи сар шуран 
дадайиз аьгъю шулу. Думу дишла Дугъахьна гъюру ва ликарикк, 
икрам ап²ури, ккархьру. 26 Хъа думу дишагьли жугьуд дайи, думу 
Сирофиникияйин миллетдикан вуйи. Дугъу Исайикан чан 
шур’ан жин ут²убккуб т²алаб ап²урайи.  

27 Исайи гъапи:  
– Сифте баяр*шубар ац²ри. Дурарихьан тадабгъну, уьл хуйи*

риз ккипуз хай даршул.  
28 Хъа дишагьлийи к²уру:  
– Йиз Агъа, хуйирира баяр*шубари тадахьу уьлин урклар 

ит²уру, аьхир.  
29 – Яв гьамциб жавабназ лигну увхьан мясляаьтниинди хулаз 

гъягъюз шулвухьан. Яв шур’ан жин удубч²вну, – к²уру Исайи.  
30 Фу лигурва, хулаз хътаку дишагьлийиз чан риш, сагъ духьну, 

ахниъ дахънади рякъюру ва жинра дугъ’ан удубч²вна.  

Исайи кар сагъ ап²уб  
31 Тир юрднан жиларилан кьяляхъ хътаку Иса Сидон ва Йи*

ц²убшагьрин жилариланмина Галилей гьюлихъинди гъюру. 32 Ду*
гъахьна кар ва ц²ибт²ан улхуз даршлу сар кас хъади гъюру, 
дугъ’ин хилар иливуб ккун ап²уру.  

33 Исайи думу халкьдихьан гьадауру, дугъан ибариъ Чан 
т²убар урччвру, хъасин Чан т²убарик шуруш кабт²ну, дугъан 

мелзнак кучру. 34 Хъа завузди дилигну, дериндиз ил хъадабгъ*
ну, к²уру:  

– Эффата! (яна «Арцц!») 35 Гьадму сяаьт дугъаз ебхьуз хъюгъру 
ва дибиснайи мелз либхуз хъюбгъну, дугъан ч²ал ачухъ шулу. 
36 Исайи дурариз мидкан гьич саризра дарпуб ккун ап²уру. Хъа 
Дугъу дарпуз гъадагъа ап²бахъ, дурари артухъ рабгъуйи. 37 Адми*
йири, гизаф аьламат духьну, к²уйи:  

– Мугъу вари ужу ап²уру. Мугъу гьеле кардариз ебхьузра 
гъитру, улхуз даршлудариз ч²алра улупуру!  

Юкьуд агъзур кас тухъ ап²уб  
1 Гьадму йигъари хъана бегьем халкь уч шулу, хъа дурарихь 
ип²руб хьадайи. Исайи, ученикариз дих дап²ну, к²уру:  

2 – Узуз адмийирин язухъди вузуз. Магьа, дурарин Узухъди 
хъади шубуд йигъ ву, хъа дурариз ип²руб адар. 3 Эгер Узу дурар 
хулариз гашди гьаиш, рякъюъ зяиф хьиди, хъа гьац²ар ярхлари*
ан дуфнайидар даринхъа.  

4 – Гьаму ич²и йишваъ варидариз гьубк²рубси уьл наънан 
ап²уру? – жаваб ап²уру ученикари.  

5 Исайи дурарихьан гьерхру:  
– Учвухь швнуб уьл хьачвухь?  
– Ургуб уьл, – к²уру дурари.  
6 Гьаци вуйиган, Дугъу халкьдикан жилиин деуб ккун ап²уру. 

Ургуб уьл гъадагъну, Аллагьдиз чухсагъул к²ури ккарагну, Ду*
гъу уьл гьудубт²уру ва халкьдиз пай ап²уз ученикарихьна тув*
ру. Хъа дурарира пай ап²уру. 7 Дурарихь сакьюдар балугъарра 
хьайи. Исайи дурариин чухсагъулин ккарагуб дап²ну, гьадрарра 
пай ап²уз тувру. 8 Адмийири гъип²у, дурар арц²у. Дидихьна хъи*
ригъу кьац²ари ургуб таврара ац²нийи. 9 Хъа дурар вари юкьуд 
агъзурихьнакьан вуйи. Исайи дурар чпин хулариз деетуру. 10 Хъа 
Учв, ученикарра хъади, дишла люткейиъ эъру ва Далманут юрд*
нан жилариина сирнав ап²уру.  

Аьламатнан лишан т²алаб ап²уб  
11 Фарисйир гъюру ва Исайихъди гьюжатнаъ уч²вру. Дурари 

Думу ахтармиш ап²ури, Дугъкан аьршариан лишан улупуб т²а*
лаб ап²уру. 12 Исайи, гъагъиди ил хъадабгъну, дурариз к²уру:  

7 

– Гьаз му наслин адмийири лишан ккун ап²ура? Дюзди к²у*
разачвуз: му касариз лишан хьибдар.  

13 Хъасин, дурар гъитну, Думу хъана люткейиъ эъру ва гьатму*
ну гъирагъдихъинди сирнав ап²уру.  

«Фарисйирин ва Гьироддин  
дунихьан ихтият йихьай»  

14 Ученикариз чпихьди люткейиз уьл гъадабгъуз к²ваълан гьарх*
нийи. Дурарихь саб уьлт²ан хьтайи. 15 Дурарихъди сюгьбатнаъ 
айи Исайи ихтият хьуб ккун ап²ру:  

– Лигай*гьа, фарисйирин ва Гьироддин дунихьан ихтият 
йихьай.  

16 Хъа дурари чиб*чпин арайиъ гъапи: «Мугъу мици, ухьухь 
уьл хьадруган, к²урайиб ву».  

17 Дурар фтикан улхураш аьгъяди, Исайи к²уру:  
– Учву уьл хьтарчухь к²ури, гьаз гъалабулугънаъ ахъначва? 

Мегер учву гьамусра гъаври ахънаданчва? Ва учвуъ фук²ара 
убч²внадарин? Ичв юк²вар гьамусра курди имийин? 18 Мегер 
учвуз, улар ади рябкъюраданчвуз, ибар кади ебхьураданчвуз? 
Мегер гъаври аданчва? 19 Узу хьуб уьл хьуд агъзуригъна пай гъа*
п²иган, хъиригъу уьлерин швнуб тавра ац²унчва?  

– Йиц²икьюб, – жаваб тувру дурари.  
20 – Хъа ургуб юкьуд агъзуригъна пай гъап²иган, швнуб тавра 

хъиригъу уьлерихьди ац²унчва?  
– Ургуб, – жаваб тувру дурари.  
21 – Мегер учву гьамускьан гъаври ахъунданчву? – к²уру дура*

риз гьадмуган Исайи.  

Вифсайда гъулаъ  
Исайи кур сагъ ап²уб  

22 Дурар Вифсайда гъулаз гъюру. Исайихьна кур хуру ва дугъак 
курк²уб ккун ап²уру. 23 Исайи курин хилхъан дибисну, гъул’ан 
адауру, ва дугъан улар Чан шурушнахьди кьяши дап²ну, хилар 
к²ул’ин иливну, гьерхру:  

– Фук²а рябкъюрануз?  
24 Дугъу дилигну к²уру:  
– Рякъюразуз адмийир, рякъюразуз гьарарси гъягъюрайидар.  

25 Гьадмуган хъана Исайи хилар дугъан уларихь гьивру, ва 
думу сагъ шулу, уччвуди рябкъюри шулу. 26 Хъа Исайи думу:  

– Лиг*гьа, му гъулазди удруч²вди, ичв хулаз гъарах, – пну, 
гьаъру.  

Иса Месигь ву, –  
к²уру Петри  

27 Иса мушв’ан, Чан ученикарра хъади, Филип паччагьдин Ке*
сария юрднан гъулариз гъягъюру. Рякъюъ Дугъу ученикарихьан 
гьерхру:  

– Адмийири Узу фуж ву к²ури, гьисаб ап²ура?  
28 – Садари Уву штуан ап²ру Ягь’я ву, к²ура, тмундари – 

Ил’яс, хъа шубудпидари – пайгъамбрарикан сар, – пну, жаваб 
тувру дурари.  

29 – Хъа учву Узу фуж ву к²ури, гьисаб ап²урачва? – гьерхру 
Дугъу дурарихьан.  

– Уву Месигь вува, – жаваб тувру Петри. 30 Исайи дурариз 
Чакан гьич саризра дарпуб ккун ап²уру.  

«Шлиз Узухъди гъягъюз  
ккундуш...»  

31 Хъа Дугъу дурариз, Инсаниятдин Бал’ин гизаф аьзабар улу*
кьиди, аьхюдари, маллйири ва къанунчйири Думу нигь ап²и*
ди ва йик²иди, хъа шубуд йигълан накьвдиан, ч²иви духьну, 
удуч²види, к²ури, аьгъювалар улупуйи. 32 Дугъу мидкан дурариз 
ачухъди к²уйи. Хъа Петри Иса гъирагъдиз гьадаъну, Дугъан га*
фар гьадат²уз хъюгъру. 33 Хъа Дугъу, илдицну, ученикарихьинди 
лигури, Петрин гафар кьат² ап²уру.  

– Гьудубч²в Узхьан, иблис! Яв фикрар адмийирин фикрар 
вуяв, хъа Аллагьдин – ваъ!  

34 Чахьна халкьдизна ученикариз дих дап²ну, Исайи гъапи:  
– Шлиз Узухъди гъягъюз ккундуш, думу, чан тямягьяр дирч*

ну, чан хач гъадабгъну, Узухъди гъюри. 35 Шлиз чан уьмур уьб*
хюз ккундуш, дугъан думу дубгди. Хъа шли Узу ва Ужувлан ха*
бар бадали чан уьмур пуч гъап²иш, дугъу думу уьбхиди. 36 Фу 
мянфяаьт а адмийиз, уьмрихьан гъахьиган, вари дюн’я туври 
гъабшишра? 37 Чан уьмур кьяляхъ ап²бан бадали, дугъу фициб 

кьимат тувди? 38 Гьаму гунагькар ва Аллагь аьгъдру халкьдин 
улихь шли Узхьан ва Йиз гафарихьан нач гъап²иш, дугъхьан 
Инсаниятдин Балира, Чан Адашдин аднаъди гирами малайика*
рихъди му жилиина гъафиган, нач ап²иди.  
 

1 Хъа Исайи к²уру  
– Гьякьди к²уразачвуз: мушв’ин дийигънайидарикан сакью*

дариз чпин аьжал хъубкьайиз Аллагьдин Паччагьлугъ гьубк²ну 
чан кьувватнаъ ади рябкъиди.  

Исайин  
Мусайихъдина Ил’ясдихъди сюгьбат  

2 Йирхьуд йигълан Иса, Чахъди Петрна, Якьубна, Югьан гъа*
дагъну, ягъли дагъдиина хъади гъягъюру. Душв’ин жара кас ал*
дайи. Хъа Иса дурарин улихь дигиш шулу. 3 Дугъан палтар, улин 
нур гъабхури, кьадар адрубкьан лизи шулу – гъурччну пну, гьич 
сарихьан дици лизи ап²уз даршлийи. 4 Дурарин улихьна Иса*
йихъди гафар ап²урайи Ил’ясна Муса ачмиш шулу. 5 Хъа Петри 
Исайихьинди илт²ик²ну к²уру:  

– Мялим! Учуз мушвахь ужуди вучуз! Гъач, шубуб паж ап²уча: 
саб Увуз, саб Мусайиз ва саб Ил’ясдиз.  

6 Петри мици, фу к²уруш ва гьап²руш аьгъдрури, гъапиб вуйи, 
фицики ученикариз яман гуч² дубхьнайи. 7 Гьадмуган диф ара*
йиз гъюру ва диди дурар чан сирникк ккаъру, хъа дифрагъян сес 
шулу: «Му Йиз масан Бай вуйиз. Гьамгъахъ хъебехъай!»  

8 Гьадму сяаьт дурар вари терефаризди лигуру, амма дурариз 
чпин багахь Исайилан гъайри фужк²а гъяркъюндайи.  

9 Дурар дагъдилан гъюруган, Исайи Чан ученикарикан чпиз 
гъябкъюбдикан, Инсаниятдин Бай дук²ну ч²иви хьайиз, саризра 
дарк²уб, ккун ап²уру.  

10 Дурари му гьядиса чпин арайиъ гъибтру, аммаки дурар 
чиб*чпигъ: «Ч²иви дархьикьан гагьди», – фу к²уру гафар вуй*
к²ан, к²ури, улхурайи. 11 Дурари Исайихьан гьерхру:  

– Къанунчйири сифте Ил’яс дуфну ккунду гьаз к²ура?  
12 Исайи дурариз жаваб тувру:  
– Ав, дугъридан, Ил’ясди, улихьмиди дуфну, вари ккабалг*

ну ккунду. Хъа Гирами китабариъ Инсаниятдин Балкан Дугъ’ин 

8 

гизаф аьзабар улуркьиди ва Думу ужуз ап²иди к²ури, гьаз ди*
бик²на? 13 Хъа Узу учвуз к²уразачвуз: Ил’яс гъафну, ва дугъкан 
чпиз ккуниб гъап²ну. Гьаци дибик²на Гирами китабариъра.  

Исайи иццурайи бай сагъ ап²уб  
14 Дурариз, имбу ученикарихьна гъафиган, дурарилан халкь 

илт²ишну, гьюжатар ап²урайи къанунчйир рякъюру. 15 Гьадму 
сяаьт Иса гъяркъю халкь аьжайиб шулу ва, Думу тебрик ап²ури, 
Дугъахьна жаргъуру.  

16 Исайи ученикарихьан гьерхру:  
– Фтин к²уллан мурарихъди гьюжатар ап²урачва?  
17 Халкьдигъян сар касди жаваб тувру:  
– Мялим! Увухьна йиз бай духназа. Дугъаъ чиркин рюгь а. 

Диди дугъахьди гафар ап²уз гъитрадар. 18 Жин алабхъруган, думу 
жилиина гат²ахьури шулу, к²вант²аригъна каф гъядап²уру ва, 
сппар илч²игури, жан дич²ибгну дебккру. Узу яв ученикарихьан 
думу жин ут²убккуб ккун гъап²унза, хъа дурарихьан гъабхьундар.  

19 – Эй хътругъру инсанар! – к²уру гьадмуган Исайи. – Узу 
учвухъди филадизкьан гъузди к²урачва?! Узу учву филадиз аьгь 
ап²уза?! Думу Узухьна аькъинай!  

20 Бай Дугъахьна хуру. Жинди, Иса гъяркъюбси, бай жилиина 
гат²архьуз гъитру ва к²вант²аригъна каф гъют²убччвну, мина*ти*
на диргъуз гъитру.  

21 – Мици дубхьну мугъан гизаф вахт вуйин? – гьерхру Исайи 
дугъан адашдихьан.  

– Биц²идихъанмина, – жаваб тувру дугъура.  
22 – Гизаф ражари жиндиз думу пуч ап²уз ккун гъабхьну: сас*

пиган ц²игъна гат²архьури, саспиган – штуз. Хъа эгер Увхьан 
фук²а*мук²а ап²уз шулуш, ич язухъ зиг, кюмек ап²ин!  

23 – Фу к²уру гаф ву «Эгер шулуш?!» – к²уру дугъаз Исайи. – 
Хъугъвал айирихьан вари шулу.  

24 Балин адашди ишури к²уру:  
– Хъугъурза! Хъа узхьан хъугъуз шулдарш, кюмек ап²ин!  
25 Халкь Чахьна гъюри дябкъну, Исайи чиркин рюгьназ буй*

ругъ тувру:  
– Ебхьуз гъидритру ва ч²ал бисру жин, Узу увуз буйругъ тув*

раза: удубч²в дугъ’ан ва сану муубч²ван!  

26 Жин, балин жан яманди дут²убччвну, ч²игъар ап²ури, удуб*
ч²вуру. Думу дук²найирси дитнайи, ва гизафдари думу гъак²ну 
к²уйи. 27 Хъа Исайи думу, хилхъан дидисну, заъру, ва бай гъуду*
жвуру.  

28 Иса хулаз гъафиган, Дугъахъди гъузу ученикари гьерхру:  
– Хъа учхьан думу ут²убккуз гьаз гъабхьундайи?  
29 – Мицдар жинар ккарагбииндит²ан ут²урккуз шлудар дар, – 

гъапи Исайи.  

Исайи Чан аьжаликан пуб  
30 Душв’ан удуч²вдар Галилей уьлкейиантина гъягъюру. Иса*

йиз мидкан жарадариз аьгъю дубхьну ккундайи, 31 гьаз гъапиш 
Дугъаз Чан ученикариз аьгъювалар улупуз ккундийи. Дугъу ду*
рариз гъапнийи:  

– Инсаниятдин Бай багарихьди инсанарин хилиз тувди ва 
йик²иди. Думу йик²иди, амма шубуд йигълан ч²иви хьиди. 32 Ду*
рар Исайи гъапибдин гъаври шуладайи, хъа Дугъхьан гьерхуз 
гуч²уйи.  

Исайи аьхюрикан пуб  
33 Дурар Кафернагьумдиз гъюру. Хулаъ айиган, Исайи учени*

карихьан гьерхру:  
– Мина гъюрайиган, гьюжатар гьап²рудар вуйичв?  
34 Дурар ккебехъну гъузу, гьаз гъапиш рякъюъ айиган дура*

ри, чпикан гъуллугъниинди фуж аьхюр вуш, гьюжат гъит²ибкк*
найи. 35 Иса деъру, Чахьна Йиц²икьюриддизра дих дап²ну 
к²уру:  

– Шлиз учв сарпирди духьну ккундуш, гъит думу варит²ан 
аьхиримжир ишри ва варидарин лук² ишри.  

36 Дугъу биц²ир гъадагъну, дурарин кьялаъ дерккру ва, ха*
баъ т²аъну, ученикарихьинди к²уру:  

37 – Шли Узу бадали гьамцдар биц²идарикан саркьан кьа*
бул гъап²иш, дугъу Узу кьабул ап²ура. Хъа шли Узу кьабул 
гъап²иш, неинки Узу кьабул ап²ура, хъа гьацира – Узу 
Гьаурра.  

Ухьуз къаршу дарур  
ухьхъанди ву  

38 – Мялим, – к²уру Дугъаз Югьанди, – учуз Яв ччвурниинди 
жинар ут²урккурайи сар кас гъяркъюнчуз, ва учу дугъаз, ухьухъ*
ди хътруган, гъадагъа гъап²унча.  

39 Исайи жаваб туву:  
– Машат мап²анай дугъаз. Шли Йиз ччвур дибисну, аьла*

мат улупиш, думу Узкан ч²уруди улхидар. 40 Фуж ухьуз къаршу 
дарш, думу ухьхъанди ву! 41 Шли учвуз, Месигьдин ученикар ву*
ди хьпаз лигну, саб к²иф шид тувиш, хъугъай Узухъ, дугъаз чан 
пешкеш хьибди. 42 Хъа шли саркьан гьамцдар аьдатидарикан ва 
зяифдарикан хъугъувалихъан хътаиш, дугъаз чан гардандиъ рягъ*
нин ахал ипну, гьюлизди гат²архьнийиш, ужу шуйи. 43 Эгер яв 
хили уву тямягьнахьна гъахураш, хъадабт² думу! Увуз саб хил 
хъади женнетдиъ уч²вуб ужу ву, кьюб хил хъади зат кт²рубшв*
ру ц²а айи жегьеннемдиъ ахъайиз. [44 ]* 45 Эгер яв ликри уву 
тямягьнахьна гъахураш, ккадабт² думу! Увуз саб лик ккади жен*
нетдиъ уч²вуб ужу ву, кьюб лик ккади жегьеннемдиъ ахъайиз. 
[46 ] 47 Эгер яв ули уву тямягьнахьна гъахураш, адабгъ думу! Увуз 
саб ул ади Аллагьдин Паччагьлугъдиъ уч²вуб ужу ву, кьюбиб 
уларра амиди жегьеннемдиъ ахъайиз. 48 Душваъ зат дийийигъ*
ди мялхъвяри ит²ури шулу ва кт²рубшвру ц²игъ ургури шулу. 
49 Гван кьилахьди тартиб ап²руганси, гьарсар ц²ихьди марцц 
ап²иди. 50 Кьил ужуб мутму ву. Хъа эгер кьилан кьилзишин гъу*
дубгиш, фти думу кьилзи ап²идичва. Учвук кьил кади йибхьай! 
Ва сар*сарихьди мясляаьтнаъ йихьай.  

Нюкягь ч²юбгъбакан  
1 Му йишв’ан Иса Ягьудия юрдназ ва Ярдан нирин тмуну 
жилариина гъягъюру. Дугъахьна хъана халкьар гъюйи, Ду*

гъу, гьарганси, дурариз аьгъювалар улупуйи.  
2 Иса ахтармиш ап²уз ккунди, фарисйир гъюру ва Дугъаз су*

ал тувру:  

                                                           

* 9:44,46 Грекарин саспи Бик²бариъ гьамци к²ура: «Душваъ зат дийийигъди мял�

хъвяри ит²ури шулу ва кт²рубшвру ц²игъ ургури шулу».  

– Къанундиинди жилириз хпир адауз ихтияр айин?  
3 – Хъа Мусайи фици табшурмиш гъап²унчвуз? – к²уру 

Исайи.  
4 – Мусайи, жара хьпан кагъазра дибик²ну, хпир адауз ихтияр 

тувну, – жаваб тувру дурари.  
5 – Мусайи, ичв гъициркъу юк²вариз дилигну, гьаци гъа*

пунчвуз, – к²уру Исайи. 6 Хъа дюн’я ккебгъхъанмина Аллагьди 
жилирна хпир халкь дап²на. 7 Гьаддиз жилир, чан адашна дада 
гъитну, чан хпирик карсди, 8 ва дурар кьюрид саб беден хьиди. 
Гьаци вуйиган, дурар сарун кьюб ваъ, хъа саб беден ву. 9 Гьамци 
Аллагьди кит²дар инсанди жара дап²ну ккундар  

10 Хъасинси дурар хулаз гъафиган, ученикари Исайихьан хъана 
нюкгьикан гьерхру.  

11 Дугъу жаваб туву:  
– Шли, чан хпир гьадаъну, жарар гъахиш, дугъу кьяппавал 

ап²ура. 12 Хъа эгер дишагьли, чан жилирихьан гьудуч²вну, жара*
риз гъушиш, гьадму дишагьлийира кьяппавал ап²ура.  

Исайи биц²идариз  
уж’вал ккун ап²уб  

13 Исайихьна, Дугъу к²уллан карк алдатбан бадали, биц²идар 
хуру, хъа ученикари хуз гъитри гъахьундар. 14 Гьамци гъябкъю 
Исайик хъял кубч²вру ва Дугъу дурариз к²уру:  

– Биц²идар узухьна гъюз гъитай, гъадагъа мап²анай. Аллагь*
дин Паччагьлугъ гьацдаринуб ву. 15 Гьякь к²уразачвуз: шли Ал*
лагьдин Паччагьлугъ биц²ириси кьабул дарап²иш, думу душваъ 
уч²видар.  

16 Хъа Исайи биц²идар хабаъ т²аъну, дурариин хилар иливури, 
уж’вал ибшричвуз, к²уру.  

Девлетлуйин суал  
17 Иса рякъюъ уч²врайиган, сар касди, Дугъахьна жаргъури 

дуфну, икрам ап²ури, кьамкьариина дусну, гьерхру:  
– Я гъяни Мялим, узу женнетдиъ ахъбан бадали гьап²ну 

ккунду?  
18 – Гьаз Узуз гъянир к²урава? – к²уру Исайи. – Сар Аллагь*

дилан гъайри саркьан гъянир дар. 19 Увуз Дугъан табшуругъар 

аьгъявуз: адми милик²ан, кьяппавал мап²ан, мигьит²ибк²ан, 
куч²лин шагьидвал мап²ан, алдатмиш мап²ан, адашдизна дада*
йиз гьюрмат ап²ин.  

20 – Мялим, узу дурар вари биц²идихъанмина тамам ап²ура*
за, – жаваб гъабхьи Исайиз.  

21 Иса дугъахьинди лигуру ва дишла Дугъаз думу ккун шулу. 
Исайи к²уру:  

– Сабсана увуз гьубк²радар: гъарах, увуз айиб вари масу тув 
ва пул касибариз пай ап²ин, гьадмуган аьршариъ яв девлет 
хьибдивуз. Хъасин Узухъди гъач.  

22 Хъа думу му гафарикан пашман шулу ва гьудуч²вну гъя*
гъюру, гьаз гъапиш думу гизаф девлетлу вуйи.  

23 Исайи, ул илбицну, ученикариз к²уру:  
– Девлетлуйириз фукьан читин дарин Аллагьдин Паччагь*

лугъдиъ уч²вуз!  
24 Дугъан гафариин ученикар аьжайиб духьнайи, хъа Исайи 

дурариз хъана гъапи:  
– Йиз веледар, фукьан читин дарин Аллагьдин Паччагьлугъ*

диъ уч²вуз! 25 Девлетлуйиз Аьршарин Паччагьлугъдиъ уч²вубт²ан 
девейиз рубдин гъюн’ан удубч²вуз рягьят ву.  

26 Дурар хъана артухъ аьжайиб гъаши ва сари*сариз гъапи:  
– Дици вуйиган, шилхьан учв уьрхюз хьиди?  
27 Дурарихьинди дилигну, Исайи к²уру:  
– Инсанарихьан му удукьруб дар, хъа Аллагьдихьан удудукь*

руб адар.  
28 Гьадмуган Петри пуз хъюгъру:  
– Хъа магьа, учу, вари гъибтну, Увухъди хъача.  
29 – Гьякь к²уразачвуз, – к²уру Исайи, – Шли Узу ва Ужувлан 

хабар бадали чан хал, чвйир, чйир, дада, веледар, хут²лар гъит*
нуш, дугъаз му дюн’яйиин 30 варж ражари артухъ хулар, чвйир, 
чйир, дадйир, веледар, хут²лар, хъа гьацира жвувахъ хъч²ир*
ккувалар хьиди, хъа гъюз ккимбу уьмриъ – гьаргандин уьмур. 
31 Аммаки, гьаму ражари гизаф сарпидар думуган аьхиримжидар 
хьиди, хъа аьхиримжидар – сарпидар.  



МАРК 10 

118  

Исайи хъана чан аьжаликан пуб  
32 Гьамус дурари Ерусалимдиз рякъ дибиснайи. Улихьди Иса 

гъягъюрайи. Исайихъди гъягъюрайи ученикарик гъалабулугъ 
кабхънийи, хъа дурарихъди хъайи имбудар гуч²бу ккагънайи. 
Исайи, Йиц²икьюридра гъирагъдиз гьадаъну, Чаз фу шулуш, 
пуз хъюгъю:  

33 – Магьа ухьу Ерусалимдиз гъягъюрахьа. Инсаниятдин Бай 
аьхю маллйиринна къанунчйирин хилиз тувди. Думу, карсну 
йик²уз жаза адабт²ну, жугьуд дарударин хилиз тувди. 34 Хъа ду*
рар Дугъак кялхъди, рихшанд ап²иди, тутйир кат²ди, гъирма*
жарихьди урччвиди ва йик²иди. Аммаки шубуд йигълан Думу 
ч²иви хьиди.  

Югьандинна Якьубдин т²алаб  
35 Зеведейин баяр Якьубна Югьан Исайиз багахь улуч²вуру 

ва к²уру:  
– Мялим! Учу к²урайи т²алаб тамам ап²ина.  
36 – Узу учвуз гьап²ну ккундучвуз? – гьерхру Дугъу.  
37 Дурари жаваб тувру:  
– Яв аднаъ Уву уч²вган, учу Яв гъвалахъ деърубси ап²ин – сар 

арччул, тмунур гагул терефнаъ.  
38 – Учву фу т²алаб ап²ураш, учвуз аьгъдарчвуз, – к²уру Иса*

йи. – Уз’ина гъюз ккайи аьзабар учвхьан аьх ап²уз хьибдин? 
Ясана, Узу марцц шлуганси, учвхьан шулин?  

39 Дурари: «Ав, шулчухьан», – гъапнийи.  
Хъа Исайи дурариз гъапи:  
– Дугъриданна, Узу кьабул ап²уз ккайи аьзабар учвура аьх 

ап²арчва, 40 хъа Йиз арччулну ва гагулну терефарихъинди диту*
вал Узлан асиллу дар: думу йишвар, Йиз Адашди шлиз улуп*
наш, гьадрариндар ву.  

41 Якьубдинна Югьандин гафар гъеерхьиган, имбу йиц²би*
дарик хъял кубч²вру. 42 Хъа Исайи дурариз Чахьна дих дап²ну 
к²уру:  

– Халкьарин гьякимарди гьисаб ап²урайидари халкьарин зи*
ин агъавал ап²урайивал ва аьхюдари дурарин зиин чпин гьюкум 
улупурайивал учвуз аьгъячвуз. 43 Хъа ичв арайиъ дици дарибшри: 

шлиз ичв арайиъ к²улинур хьуз ккундуш, гъит думу ичв гъай*
гъушнаъ ишри, 44 ва шлиз ичв арайиъ сарпир хьуз ккундуш, ди*
цирикан варидарин лук² ишри. 45 Инсаниятдин Байра Чаз жара*
дари гъуллугъ ап²бан бадали ваъ, хъа Чав гъуллугъ ап²бан бада*
ли ва, гизафдарин гунгьарилан хил алдабгъуз к²ури, Чан уьмур 
тувбан бадали Дуфнайир ву.  

Исайи кур сагъ ап²ура  
46 Хъасин дурар Ерихон шагьриз гъюру. Иса Чан ученикар ва 

гизаф халкь хъади Ерихондиан удуч²вурайиган, рякъюхъ, тувру 
садакьайиз ккилигури, кур вуйи касиб, Тимейин бай Вартимей 
деънайи. 47 Дугъу, душвхьантина Назарет шагьриан вуйи Иса 
гъягъюра к²ури деебхьну, ч²игъ ап²уру:  

– Давудгъярин Бай Иса, йиз язухъ ап²ина!  
48 Гизафдари дугъаз ккебехъ к²уйи, хъа кур вуйири айибт²ан 

артухъ ч²игъар ап²уз хъюгъю:  
– Давудгъярин Бай, йиз язухъ ап²ина!  
49 Иса хъугъужвуру ва Дугъу к²уру:  
– Мина гъач йипай дугъаз.  
Куриз дих ап²уру:  
– Чкиди гъудужв, Исайи увуз Чахьна гъач к²ура!  
50 Вартимей, чуха хъидипну, гъедергуру ва Исайихьна жаргъуру.  
51 – Узкан фу ккундувуз? – гьерхру Исайи.  
– Мялим, узуз рябкъюз ккундузуз! – жаваб тувру кури.  
52 – Гъарах, яв хъугъвали уву гъюрхюнву, – к²уру Исайи.  
Дугъаз дишла рябкъюри шулу, ва думу Исайихъди гъягъюру.  

Иса Ерусалимдиз гъюб  
1 Дурар Ерусалимдиз багахь шулайиган, Вифагия ва Вифа*
ния гъуларихьан ярхла дарди, Элион к²уру дагъдин багахь 

хьимиди, Исайи гьамци дупну, кьюр ученик гьаъру:  
2 – Гьатму ихь гъаншариъ айи гъулаз гъарахай. Гъулаъ уч²ва*

йиз ярхла дарди, дибт²найи жигьил дажи рябкъидичвуз. Дид’*
ин мегьел фужк²ара элеундар. Тудубчну, думу гьамина аьб*
къинай. 3 Хъа эгер учвхьан шли: «Гьап²рачва?» к²ури гьерхиш, 
«Думу Агъайиз лазимди ву, Дугъу думу дишла кьяляхъ ап²и*
ди», йипай.  

10 

11 

11 

4 Дурар гъягъюру, ва кючейиъ урарин багахь дибт²найи жигьил 
дажи рябкъюру. Думу тудубчуз хъюгъру. 5 Душвахь дийигънайи ад*
мийири: «Гьап²рачва? Гъудугъ гьаз тудубчурачва?» – гъапи. 6 Хъа 
дурари чпиз Исайи гъаписи к²уру, ва дурариз ихтияр тувру. 7 Дура*
ри дажи Исайихьна хуру. Дурари чпин палтар дид’ин иличуру, ва 
зиълан Иса элеуру. 8 Гизафдари чпин палтар, хъа имбудари хут²лиъ 
гьарарикан ктат²у кюлер Думу гъягъру рякъюкк ккирчуйи. 9 Улихь*
дира ва кьяляхъдира гъябгъюрайи халкьди гьарйир ап²урайи:  

– Аллагьдиз тяриф!  
Агъайин ччвурнахъ Гъюрайириз  
уж’вал ибшри!  

10 Ихь аба Давудрин улубкьурайи Паччагьлугъдиз  
уж’вал ибшри!  
Аьршариз тяриф!  

11 Иса Ерусалимдиъ уч²вру ва Аллагьдин хулаз гъягъюру. Ва*
ришварилан ул илбицну, хябяхъган кьанди, Думу, йиц²икьюрид 
вакиларра хъади, Вифанияйиз хътакуру.  

12 Хъайигъан, дурар Вифанияйиан удуч²вган, Исайиз гаш хьу*
вал гьибгъру. 13 Ярхлаъ инжирин гьар гъябкъю Думу, дидигъ 
йимишар гъяш лигуз к²ури, багахьна гъягъюру, амма Дугъаз, 
гьаригъ фук²ара гъибихъундайи, фицики инжирар хъуркьру вахт 
улубкьнадайи. 14 Гьадмуган Дугъу гьариз к²уру:  

– Сану гьич сарира сабанра яв йимишар дирит²ри!  
Мици к²ури ученикаризра гъеебхьнийи.  

Иса Аллагьдин хулаз гъюб  
15 Дурар Ерусалимдиз гъюру. Иса Аллагьдин хулан гьяятдиз 

гъафи, ва душваъ ариш*вериш ап²урайидар ут²уккуз хъюгъру. 
Дугъу пул дигиш ап²урайидарин устлар, луфар масу туврайида*
рин кусрийир ккит²ик²уру, 16 ва гьич сарира чан шей’ар Аллагь*
дин хул’антина гъахуз гъитдар. 17 Хъасин Исайи дурариз аьгъю*
валар улупуз хъюгъю. Дугъу к²уру:  

– Гирами китабариъ дибик²надаринхъа: «Йиз хулаз вари мил*
летар ккарагру хал пиди». Хъа учву дидкан т²арашчйирин мугъа*
ра дап²начва!  

18 Аьхюдаризна къанунчйириз гьамци к²ури гъеебхьиган, Думу 
йик²уз, дурар саб чара абгуз хъюгъю. Дугъхьан дурариз гуч²уйи, 

гьаз гъапиш вари халкь Дугъан аьгъюваларихъ аьхю иштагьни*
инди хъпехъуйи.  

19 Хябяхъ гъабшиган, Иса ученикарра хъади, шагьриан удуч²в*
ну гъягъюру.  

Хъугъвалин кьувватнакан  
20 Гвач²инган инжирин гьарин багхьантина гъягъюрайидариз 

думу ччиварианзина тап к²ак²аризкьан вари деебццну рябкъю*
ру. 21 Петри, накь гъапиб к²ваин дубхьну, Исайиз к²уру:  

– Мялим, лиг, Уву накь чаз люкьян гъап²у инжирин гьар гъе*
ебццну!  

22 Исайи дурариз жаваб туву:  
– Аллагьдихъ хъугъай! 23 Гьякь к²уразачвуз: эгер шли гьаму 

дагъдиз «Яв йишв’лан улдубч²вну, гьюлиъ убс!» гъапиш ва, 
к²ваъ шаклу даршиди, хъугъиш, гьадмура тамам хьибди. 24 Гьад*
диз Узу к²уразачвуз: учву ккарагури фу ккун гъап²иш, вари 
учвухьна рубкьрувалихъ хъугъай, рубкьидичвухьна ва думу ичв 
хьибди. 25 Аьршарин ичв Адашдихьан ичв гунгьарилан хил ал*
дабгъуз шлуси, ккарагруган, шлик ичв хъял каш, гьадгъулан хил 
алдабгъай. [26 ]*  

Исайин гьюкум наънан ву?  
27 Дурар хъана Ерусалимдиз гъюру. Иса Аллагьдин хулан гья*

ятдиъ лицурайиган, Дугъахьна аьхю маллйирна, къанунчйирна, 
аьхюдар гъюру.  

28 Дурари гьерхру:  
– Уву му ляхнар фициб гьюкмиинди ап²урава? Шли Увуз гьа*

циб гьюкум тувну?  
29 Исайи дурариз к²уру:  
– Узу учвуз саб суал тувдиза. Жаваб тувай – Узура, мурар фи*

циб гьюкмиинди ап²ураш, пидизачвуз. 30 Ягь’яйин штуан ап²увал 
Аллагьдихьан вуйин, даршиш инсанарихьан? Гьан, жаваб тувай!  

31 Дурар, фикрарикк ккахъну, чиб*чпикди гьамци пуз хъюгъ*
ру: «Эгер ухьу „аьршариан“ гъапиш, Дугъу: „Хъа учву дугъахъ 

                                                           

* 11:26 Грекарин саспи Бик²бариъ гьамци к²ура: «Хъа жарадарилан хил алдадаб�

гъиш, Аьршариъ айи ичв Адашдира ичв гунгьарилан хил алдабгъидар».  

гьаз хъугъундайчва?“ пну, гьерхди. 32 Хъа адмийирихьан гъа*
пиш...»  

Дурариз халкьдихьан гуч²уйи, гьаз гъапиш варидари Ягь’я 
дугъриданра пайгъамбар ву к²урайи. 33 Гьаддиз дурари гьамциб 
жаваб тувру:  

– Аьгъдарчуз.  
– Дици вуш, Узура учвуз, фициб гьюкмиинди гьамцдар ап²у*

раш, пидарзачвуз, – жаваб тувру Исайи.  

Абайи чан бай гьаъра  
1 Иса дурариз тахалус ктибтуз хъюгъру:  
– Сар касди т²умт²ин багъ ибтру, арчил илт²ибк²уру, ич² 

ебккну, т²умт²ар кч²юкьрушв ва паж ап²уру. Хъасин багъ арен*
дайиз т²умут²чйирихьна тувну, учв удуч²вну жара йишвариз 
гъягъюру. 2 Вахт гъабхьиган, дугъу т²умут²чйирихьна чан пай 
т²умт²ар хуз лук² гьаъру. 3 Хъа дурари думу дисуру, урччвуру ва, 
фук²ара тутрувди, ут²уккуру. 4 Т²умт²ин багъдин эйсийи сарсана 
лук² гьаъру, аммаки мугъан к²ул уьбгъюру ва, аьйиб алап²ну, 
ут²уккуру. 5 Сарсана гьаъру – му йивну, йик²уру. Хъана гизаф 
жарадарра гьаъру – садар урччвуйи, тмундар йивну гъядауйи. 
6 Эйсийиз хъайина*хътру сар бай ади шулу. Ва аьхиримжи ра*
жари дурарихьна «Йиз балхьан нач ап²урда» пну, гьадму гьаъру. 
7 Хъа т²умут²чйири чиб*чпин арайиъ гьамци к²уру: «Му эйсийин 
ирсчи ву. Гъачай, думу йивну йик²ухьа, ва ирс ухьуз гъубзди!» 
8 Дурари думу дисуру, йик²уру ва т²умт²ин багъдиан гат²ахьуру. 
9 Т²умт²ин багъдин эйсийи гьап²ди? Думу хъадакну гъиди ва т²у*
мут²чйир йихиди, хъа багъ жарадарихьна тувди.  

Мурччван гъван  
10 Мегер учву Гирами китабариъ гъурхунданчва:  

«Устйири гат²абхьу гъван мурччвануб гъабхьну.  
11 Му ухьуз гъябкъю аьламат Агъайи гъап²уб ву».  

12 Жугьдарин аьхюдариз му тахалус чпиз къаршуди дупнайива*
ликан аьгъю шулу ва Иса дисуз ккун шулу, аммаки халкьдихьан 
гуч²уйи. Гьаддиз дурар, Думу гъитну, гъягъюру.  

11 

12 

12 

Исайи фук²а дюз даруб  
к²айиз ккеуб  

13 Хъасин Исайихьна, Дугъу фук²а дюз даруб к²айиз ккеъбан 
бадали, сакьюдар фарисйирна Гьироддин терефкрар гьаъру. 
14 Дурари дуфну к²уру:  

– Мялим, учуз аьгъячуз Уву гьякь к²урайиб, гьич сарихьанра 
гуч²дарвуз, гьич саризра гуч²ар ккаурдарва, хъа дишди ва ачухъ*
ди Аллагьди к²урайиси яшамиш хьуз аьгъювалар улупурава. Йип 
гьеле, Рим паччагьдиз налук туврувал дюз вуйин, дарш дарин? 
Учу налук туврин, дарш тувурдарин?  

15 Дурарин ч²уру ниятарин гъаври айи Исайи к²уру:  
– Гьаз Узу ахтармиш ап²урачва? Аьбкъинай Узухьна манат, 

лигуза дидиз.  
16 Дурари хуру. Исайи дурарихьан гьерхру:  
– Мидик шлин шикилна ччвур ка?  
– Римдин паччагьдин, – жаваб тувру дурари.  
17 Исайи к²уру:  
– Паччагьдинуб паччагьдиз, хъа Аллагьдинуб Аллагьдиз тувай.  
Дурар Дугъан жавабниин гъах гъаши.  

Саддукйир ва Иса  
18 Гьадму вахтна гъач²идар ч²иви шлуб дар к²урайи саддукйи*

ри дуфну гьерхру.  
19 – Мялим! Мусайи учуз, эгер хпир айи чве веледар дарши*

ди гъач²иш, гьадгъан хпир тмуну чвуччву гъадагъну, чан чву*
ччвун тум арайиз дубхну ккунду, к²ури дибик²на. 20 Ургур чве 
гъахьну. Сарпи чвуччву шив хуру, амма, веледар дархьиди, йи*
к²уру. 21 Кьюрпи чвуччву дугъан хпир чаз дитру, ва мура, веле*
дар дархьиди, йик²уру, шубурпирра – гьаци. 22 Ургрид чвйи*
рикан гьич саризра веледар гъахьундар. Вардарилан кьяляхъ 
гьадму дишагьлира йик²уру. 23 Гъиямат йигъан вари ч²иви шлу*
ган, думу шлин хпир хьиди? Ургрид чвйиризра думу швуваз 
гъушнийи аьхир!  

24 Исайи дурариз гьамциб жаваб ап²уру:  
– Учву, я Гирами китабар, ясана Аллагьдин кьудрат аьгъ*

дарди, улдугурачва. 25 Гъийихдар ч²иви гъахьиган, дурари я 

швушвар хурдар, я швуваз гъягъюрдар. Дурар аьршариъ айи 
малайикарси хьиди. 26 Хъа гъийихдар ч²иви хьуваликан к²ури 
гъабшиш, учву Мусайин китабдиъ, Аллагьди фици убгурайи 
рукнаан дугъаз «Узу Ибрагьимдин Аллагь, Исакьдин Аллагь ва 
Якьубдин Аллагь вуза» к²ури дибик²найиб гъурхунданчва, дарш? 
27 Аллагь дийихнайидарин ваъ, хъа ч²ивидарин Аллагь ву. Учву 
гизаф улдугурачва.  

Варит²ан заан табшуругъ  
28 Гьюжат ап²урайишвахь сар къанунчира хьайи. Исайи дура*

риз фукьан уччвуди жавабар тувраш, дугъаз гъеебхьнийи, ва 
думу, Дугъахьна дуфну, гьерхру:  

– Фуну табшуругъ варит²ан заануб ву?  
29 – Варит²ан заан вуйи табшуругъ, – к²уру Исайи. – «Хъебе*

хъай, эй жугьдар! Ихь Агъа Аллагь – сар Агъат²ан дар. 30 Яв Агъа 
Аллагь, вари юк²в хъипну, вари рюгьнаан, вари фагьмиан ва ва*
ри жвуван кьувватнаан ккун ап²ин». 31 Хъа магьа кьюбпиб: «Ба*
гахь хьайир увуз жвуваз жвувси ккун ап²ин». Мурарт²ан аьхю 
табшуругъар сарун адар.  

32 – Ужуди дупна, Мялим, – к²уру къанунчийи. – «Думу сар 
ву ва, Дугълан гъайри, сану гьич фужк²ара адар», – к²ури, 
гьякь гъапунва. 33 «Думу вари юк²в хъипну, вари фагьмиинди 
ва вари жвуван кьувватниинди» гьацира «багахь хьайир жвуваз 
жвувси ккун ап²ин» к²уру гафар, вари урккру ва ургру гъурб*
нарт²ан зиина ву.  

34 Дугъу фагьумлуди жаваб тувувал дябкъну, Исайи дугъаз 
к²уру:  

– Уву Аллагьдин Паччагьлугъдихьан ярхла дарва.  
Гьамдихъан сарун сарира Исайихьан гьич сабдиканра гьерхуз 

к²убанвал гъап²ундар.  
35 Аллагьдин хулаъ халкьдиз аьгъювалар улупурайиган, Исайи 

к²уру:  
– Къанунчйирихьан, Месигь Давудгъярин Бай ву, пуз, фи*

ци удубкьуру? 36 Гирами Рюгьну ац²найи чав Давудри гъапну, 
аьхир:  

«Агъайи йиз Агъайиз гъапну:  
„Узу Яв душмнар, духну,  

Яв ликарикк дахьайизкьан  
Йиз арччул гъвалахъ деъ“».  

37 – Чав Давудри Дугъаз, Думу чан Агъа вуйиз, к²ура. Гьаци 
вуйиган, Думу дугъан Бай фици хьидихъа?  

Гизаф халкь Дугъахъ аьхю иштагьниинди хъпехъурайи.  
38 Дугъу халкьдиз Чан улупбариъ к²уйи:  
– Ярхи палтар алди лицру къанунчйирихьан ихтият йихьай. 

Дурариз, чпин тяриф ап²ури, халкьар уч шлушвариъ чпи теб*
рик ап²ури ккунду, 39 дурар мистариъ ва ип²ру*убхърушвариъ 
варит²ан гьюрматлу йишвариин деуз ккунидар ву. 40 Гьадрар ву 
дурар, ач²ни хпарин мутму хътип²урайидар, хъа халкьдин ула*
рихьан ярхи гъудгнар ап²рудар. Гъиямат йигъан дурариз вари*
т²ан пис жаза ккилибгура!  

Касиб ач²ни хпирин садакьа  
41 Иса, садакьади пул ипру ишк²ин багахь деъну, фици пул 

ипраш, лигурайи. Аьхю пай девлетлуйири гизаф пул ипуйи. 
42 Хъа сар касиб ач²ни хпир дуфну, душваъ кьюб кепек ирчру. 
43 Гьадмуган Исайи, ученикариз Чахьна дих дап²ну, к²уру:  

– Гьякь к²уразачвуз: гьаму касиб ач²ни хпири варидарит²ан 
артухъ пул ипну. 44 Пул ипдари варидари чпиз артухъди вуйиб 
ипну, хъа мугъу, гьамцир касибри, чаз ип²рубдихъ тувру айи*ад*
руб вари ипну.  

Исайи Аллагьдин хал  
дабгъруваликан пуб  

1 Иса Аллагьдин хул’ан удуч²вурайиган, ученикарикан сари 
Дугъаз к²уру:  

– Мялим, лиг, фицдар гъванар, фукьан уччву дараматар 
дарин!  

2 – Уву гьаму зурба дараматдиин гьяйран духьнана? – к²уру 
Исайи. – Мидин гъван*гъвандиин гъубзидар, вари дабгъиди.  

3 Хъасинси, Думу Элион дагъдиин Аллагьдин хулаз гъаншарди 
деънайиган, ялгъузди гъузнайи Петрина, Якьубдина, Югьанди*
на Андрейи Дугъхьан гьерхру:  

4 – Йип учуз, дици фила хьибди? Думу дабгърубдикан учуз 
фици аьгъю хьибди? Фициб лишниинди аьгъю хьибди?  

12 

13 

13 

5 Исайи к²уру:  
– Лигайгьа, шлик²а учву алдатмиш дарап²бан бадали, ихти*

ят йихьай. 6 Фицики гизафдар: «Гьадму узу вуза» к²ури, Йиз 
ччвурнаккди гъиди ва гизаф халкьар алдатмиш ап²иди. 7 Учвуз 
багахь ва ярхла дявйирикан гъеебхьиш, гуч² мап²анай: гьаци 
дубхьну ккунди айиб ву, хъа гьаци хьувал сабан аьхир вуди 
хьибдар. 8 Халкь халкьдиин ва паччагьлугъ паччагьлугъдиин 
алархьиди, варишвариъ жилар т²урччвури хьиди, гаш абхъди. 
Мурар бедбахтваларин, биц²ир ап²ругандин аьзабарси, сифте 
к²улар ву. 9 Ихтиятди гъузай, гьаз гъапиш мажлисариъ жазйир 
гьадат²идичвуз, мистариъ урччвидичву; Узкан шагьидвал ап²*
бан бадали, Узлантина паччгьарин ва гьякимдрарин улихьна 
гъахидичву. 10 Хъа сабан аьхир гъяйиз вари миллетариз Ужув*
лан хабар деебхьну ккунду. 11 Учву суддиз гъухиган, фу к²уруш, 
дидин гъайгъушнаъ махьанай: гьадму сяаьт учвуз к²уруб, фу 
тувнади гъабшиш, гьадму йипай – учву к²ури хьидичва, хъа 
Гирами Рюгьну ичв мелзниинди пиди. 12 Чвуччву чве йик²уз 
масу тувди, хъа адашди – бай. Веледари, абйир*бабариз къар*
шу удуч²вну, дурар йихиди. 13 Йиз ученикар хьпаз лигну, учву 
варидариз даккун хьиди. Хъа шли аьхиризкьан аьгь гъап²иш, 
думу дюрхну хьиди. 14 Учвуз, Аллагь гьясбикк ккадру алчагъ*
вал лайикь дарушваъ шули гъябкъиган (урхурайир, мидин мя*
на фу вуш, гъаври ахъну ккунду), Ягьудия уьлкейиъ айидар 
дагълариз гьергри. 15 Хъа фуж гъваин алди гъабшиш, улдудуч²в*
ри ва чан хулаз фук²а гъадабгъуз дурушри. 16 Фуж хут²лиъ ади 
гъашиш, чан палтариз хулаз дурушри. 17 Гъагъдиъ айидаринна 
нанайихъ биц²идар хъайидарин гьадму йигъари гьял пис хьиб*
ди! 18 Мици кьюрдну дарибшри пну, ккарагай. 19 Гьадму йигъа*
ри гьациб бедбахтвал хьибдики, дициб Аллагьди дюн’я арайиз 
гъабхихъанмина гьамусдиз гъабхьундар, ва гьамдихъантинара 
хьибдар! 20 Ва эгер гьадму йигъар Агъайи кам гъап²ундайиш, 
гьич фужк²ара ккадархьидайи. Хъа Чан кадагънайидар бадали 
Дугъу гьадму йигъар кам гъап²ну. 21 Эгер учвуз думуган «Лиг, 
Месигь гьамшвахь хьа», вая «Лиг, гьатушвахь хьа» гъапиш, му*
хъугъанай. 22 Гьаз гъапиш куч²лин месигьар ва куч²лин пай*
гъамбрар ачмиш хьиди. Эгер удукьуруш, гьеле кадагънайидар*
ра чпихъинди илт²ик²уз дурари аьламатнан лишнар ва аьжайиб 

ляхнар улупиди. 23 Гьаци вуйиган, ихтиятди гъузай. Узу учвуз 
вари улубкьруб улихь имиди гъапунзачвуз. 24 Хъа гьадму йи*
гъари пис бедбахтваларин кьяляхъ «Ригъ кт²убшвиди, вазли 
акв тувидар, завариан 25 хядар ахьди ва завар ккадаршвиди». 
26 Гьадмуган дифариинди зурба кьувват ва гьяйбат хъади Ин*
саниятдин Бай гъюри рякъиди. 27 Гьадмуган Дугъу, дюн’яйин 
юкьбиб терефарихъан жилин саб к²улхъан тап гьатмунуб к²у*
лихъна кадагънайидар уч ап²уз малайикар гьаъди. 28 Инжирин 
гьархъан мисал гъадабгъай: дидин кюлери кьюкьяр ап²руган 
ва к²ажар адашвруган, хьад багахь шулайивал аьгъю шулучвуз. 
29 Гьаци учвузра, гьамрар гъяркъган, гьадму вахт, ичв ракк*
нихъ хъайиси, багахь дубхьнайивал аьгъю ап²инай. 30 Гьякь 
к²уразачвуз: му вари улубкьайиз гьамусдин насил гъубзди. 
31 Заварна жилар ккадахьиди, хъа Йиз гафар дургидар! 32 Я аьр*
шарин малайикариз, я Бализ – саризра йигъ ва сяаьт аьгъдар, 
хъа сар Адашдиз аьгъя. 33 Гьаци вуйиган, лигай, ккилигури ва 
гьязурди гъузай. Думу вахт фила улубкьуруш, учвуз аьгъдар*
чвуз. 34 Думу вахт, чан хал ва гьардиз рубкьру ляхин лук²ариин 
гъибтну, хъа гъаравлиз «ул иливну маахан» дупну, гъушу ху*
лан эйсийихь тевуз шулу. 35 Учвура ул иливну мааханай! Учвуз 
аьгъдарчвуз, аьхир, хулан эйси фила гъюруш: хябяхъган, гьа*
ц²ишваринган, сяаьт сабди, даттари уьъйир ап²руган, даршиш 
гьиринган. 36 Хабарсузди Думу хъадакну гъафиган, учву даахна*
ди Дугъаз дярякъри*гьа! 37 Узу учвуз к²урайиб варидариз к²ура*
за: ул иливну мааханай.  

Иса йик²бан ниятар  
1 Кьюд йигълан Пасха ва Лич²ван лавшарин машкврар 
улукьурайи. Аьхю маллйирина къанунчйири Иса дидисну 

йик²уз чарйир агурайи. 2 «Хъа анжагъ машквар йигъан ваъ, – 
к²уйи дурари, – даршиш халкьдин арайиъ гъалабулугъ абхъ*
ди». 3 Думу Вифания гъулаъ хамран аьзар кади гъахьи Шимон*
дин хулаъ гештнаъ айиган, душваъ, лизи ругдин бетисибдиъди, 
нард гьарин багьа марцци ягъ хьади, сар дишагьли уч²вру, ва 
дугъу дидиъ айи ицци ниъ хъайи ягъ Исайин к²ул’ин улубзу*
ру. 4 Душваъ айи хяларикан сакьюдари наразиди чиб*чпикди 
гьамци к²уйи:  

13 

5 – Гьамкьан ицци ниъ хъайи ягъ мугъу гьаз ч²ур гъап²у? Гьа*
му ччим шубудварж динар пулихъ масу тувну, хъа гьадму пул 
касибариз пай ап²уз шуйи, аьхир!  

Дурари дишагьлийиз люкьнар ап²уз хъюгъю, 6 хъа Исайи 
к²уру:  

– Думу сикинди гъитай! Фу к²ури учву дугъак кудукьначва? 
Узуз дугъу ужуб ляхин гъап²ну! 7 Касибар гьарган учвухъди хьи*
ди, ва учвхьан дурариз кюмекар ап²уз хьибдичвухьан, хъа Узу 
учвухъди гьарган хьидарза. 8 Дугъу чахьан шлуб гъап²ну: улихь*
миди дугъу Йиз жан, ччим кадатну, накьвдиъ ивуз гьязур гъап²*
ну. 9 Гьякь к²уразачвуз: дюн’яйиъ му Ужувлан хабар наан раб*
гъури гъабшишра, думу к²ваин ап²иди ва дугъу гъап²убдикан 
ктибтиди.  

Ягьудайи Иса масу тувуб  
10 Гьадмуган Йиц²икьюрикан сар, Искариот лак²ам хьайи 

Ягьуда, аьхюну маллйирихьна, Иса масу тувбан бадали, гъя*
гъюру. 11 Ягьудайихъ хъпехъдар шад шулу ва, дици гъабшиш, 
пул тувуз гаф тувру. Гьаддихъан думу Иса масу тувуз гъулай 
вахт абгури шулу. 12 Лич²ван лавшарин машквран садпи йи*
гъан, пасхайин ччил гъурбан ап²руган, ученикари Исайихьан 
гьерхру:  

– Увуз пасхайин хураг учу наан гьязур дап²ну ккундувуз? 
Йип, гьязур ап²уз гъягъюча.  

13 Гьадмуган Дугъу, гьамци дупну, кьюр ученик гьаъру:  
– Шагьриз гъарахай. Учвуз шид айи гажин гъабхурайи сар 

кас гьахъдичвуз, гьадгъан кьяляхъди гъарахай, 14 ва думу уч²ву 
хулан эйсийиз: «Мялимди гьерхра: „Узу ученикарихъди пас*
хайин хураг ип²ру хал набши?“» йипай. 15 Дугъу учвуз кка*
балгнайи, машквраз вари гьязурди айи, заан аьхю хал улупи*
ди. Гьадушваъ ухьуз вари гьязур ап²инай. 16 Ученикар гъягъюру. 
Шагьриз гъафидариз Исайи гъапибси вари шулу ва пасхайин 
хураг гьязур ап²уру. 17 Хябяхъ гъабхьибси, йиц²икьюридра хъа*
ди, Иса гъюру. 18 Дурари, суфрайихъ деъну, уьл ип²урайиган, 
Исайи к²уру:  

– Гьякь к²уразачвуз: учвкан сари, Узухъди ип²урайири, Узу 
масу тувди.  

19 Дурар пашман шулу, ва гьарури гьерхуз хъюгъру:  
– Думу узу дарза аьхир?  
20 Хъа дугъу дурариз жаваб тувру:  
– Думу йиц²икьюрикан сар, Узухъди саб гъабрак уьл кубсра*

йир ву! 21 Гьамци Инсаниятдин Бай, Гирами китабариъ улупна*
йиганси, масу тувди, амма шли Инсаниятдин Бай масу тувраш, 
дугъаз бала хьибди – думу касдиз, учв бабкан гъахьундайиш, 
ужу шуйи!  

Агъайин хябяхъ  
22 Дурари хураг ип²урайи вахтна, Исайи уьл гъадабгъну, ужуб 

сяаьт ибшри дупну, думу гьудубт²уру ва, ученикарихьна тув*
ри, к²уру:  

– Ма гъадабгъай, му Йиз беден вуйиз.  
23 Зах гъадабгъну, чухсагъулин ккарагуб дап²ну, дурарихьна 

тувру. Хъа варидари дид’ан убхъуру. 24 Дугъу дурариз к²уру:  
– Му ц²ийи йикьрар йит²урайи ва гизафдарихъанди удубзура*

йи Йиз ифи вуйиз. 25 Гьякь к²уразачвуз: Узу сарун т²умт²арин му 
чяхир убхъидарза. Узу ц²ийи чяхир Аллагьдин Паччагьлугъдиъ 
убхъидиза.  

26 Хъасин Аллагьдин тярифназ мяъли дап²ну, дурар Елион 
дагъдиз удуч²вуру.  

Ученикари Учв нигь ап²рубдикан  
Исайи улихьмиди пуб  

27 Исайи дурариз к²уру:  
– Учву варидари Узлан хъугъвал алдабгъидичва, Гирами кита*

бариъ дупнайиси:  
«Марччлихъан йик²идиза,  
ва марччар даргъиди».  

28 Хъа Узу ч²иви гъашиган, Узу Галилейиз гъягъидиза ва ду*
шваъ учвуз ккилигури хьидиза.  

29 – Варидари хъугъвал алдабгъишра, узу алдабгъидарза! – к²у*
ру Петри.  

30 – Гьякь к²уразавуз, – к²уру дугъаз Исайи, – гъи, гьаму йи*
шван, даттли кьюб ражари уьъйир ап²айиз, шубуб ражари Узу 
аьгъюр дарзуз, пидива.  

31 Хъа Петри айибт²ан артухъ гьисс кади текрар ап²уру:  
– Узуз Увухъди йик²уб алабхъурушра, Уву «аьгъюр дарзуз» 

пидарза!  
Имбударира гьамцдар гафар гъапнийи.  

Исайин ккарагуб  
32 Мидхъан дурар Гефсимания к²уру йишваз гъюру, ва Исайи 

ученикариз к²уру:  
– Узу ккарагури имиди гьамшвахь деай.  
33 Дугъу Чахъди Петрна, Якьубна Югьан гъадагъуру. Дугъан 

к²ваъ дердна гъалабулугъ абхъру. 34 Исайи дурариз к²уру:  
– Йиз юк²в яман хажалатнаъ абхънайиз, гьамшвахь гъузай, 

гъафил махьанай!  
35 Думу сац²иб тина гьудуч²вуру, жилиина кьамкьарихъди ис 

духьну, му аьзаб, эгер шулуш, Чахьан гьадап²бан бадали, ккара*
гуз хъюгъру. 36 Дугъу к²уйи:  

– Авва! Адаш! Увхьан вари шулвухьан! Гьаму аьзабнаккан Узу 
ккадаъ! Аммаки Узуз ккунибси дарибшри, хъа – Увуз.  

37 Хъасин ученикарихьна гъафиган, лигуруш, дурар нивк²уз 
душнади рякъюру. Дугъу Петриз к²уру:  

– Симон, уву даахнана? Саб сяаьтдикьан нивк² дарди гъузуз 
гъабхьундарнухьан? 38 Гъафил махьанай. Учву тямягьвалариъ ад*
рахъбан бадали ккарагай. Рюгь к²убан ву, хъа беден – зяиф!  

39 Иса хъана гьудуч²вуру ва гьацдар гафариинди хъана ккара*
гуру. 40 Кьяляхъ гъафириз, дурар хъана даахну рякъюру. Дурарин 
улар гъагъи духьнайи. Дурарихьан Дугъаз саб жавабра тувуз шу*
ладайи.  

41 Шубубпи ражарира Иса кьяляхъ гъюру, Дугъу к²уру:  
– Гьамусра даахну имичва, рягьятвал гъадабгъуранчва? Ики*

башт²ан! Вахт хътубкьну: магьа Инсаниятдин Бай гунагькрарин 
хилиз тувра. 42 Гъудужвай, гъачай гъягъюрхьа! Лигай, масу тувра*
йир багахь хьа.  

Иса дисуб  
43 Дугъу гьамци к²айизра, Йиц²икьюрикан сар Ягьуда кказа*

гуру, ва дугъахъди аьхю маллйирина, къанунчйирина, аьхюдари 
ханжларна маргъар хьади гьаънайи адмийирин гъварчра хъайи. 

44 Иса масу тувуз дуфнайи Ягьудайи дурариз гьамци дупнайи: 
«Салам тувруган, узу шлиз мак гъап²иш, гьадму Иса ву, ари 
Гьадму дисай, ва дишла, дидисну, мюгькам гъаравликкди 
гъайихай».  

45 Ягьуда диш дап²ну Исайихьинди гъюру.  
– Мялим! – к²уру дугъу, ва Исайиз мак ап²уру.  
46 Гьадму сяаьт Иса дисуру ва гъаравлиъ уьрхюру. 47 Хъа багахь 

дугъужвнайи сар ученикди ханжал уьч²юбгъну, аьхю маллайин 
гъаравшин иб ктабт²уру. 48 Гьадмуган Исайи к²уру:  

– Учву Уз’ин ханжларна маргъар хьади алжагъуз Узу гъачагъ 
вуйин? 49 Гьар йигъан Узу учвухъди, аьгъювалар улупури, Ал*
лагьдин хулаъ айза, ва учву Узу гъидисундайчва. Хъа гъит Гира*
ми китабариъ дупнайиси ибшри!  

50 Гьадмуган Думу сарди гъитну, ученикар вари гьергну гъя*
гъюру.  

51 Исайин терефкрарихъди хъади гъахьи сар жигьил, гъяц²*
ли жандиин ирин чарч илипну, Иса дидисну гъахурайидарин 
кьяляхъди гъягъюру. Думу дурари дисуру, 52 амма думу, чарч 
дурарин хилиъ гъибтну, гъют²урччвну, гъяц²алди гьергну гъя*
гъюру.  

Иса аьхюдарин улихь дерккуб  
53 Иса аьхю маллйирихьна гъахуру. Душвахьна аьхю малл*

йирна, агъсакъларна къанунчйир уч духьнайи. 54 Хъа Петр 
ярхла*ярхлади дурарин кьяляхъди гъюру, аьхюну маллайин 
гьяятдизди уч²вну, гъаравшарихъди учвра ц²ихъ мани ап²уз 
деъру.  

55 Аьхю маллйирина вари дурарин мажлисди Исайиз аьжал 
адабт²бан бадали Дугъаз къаршу шагьидвалар агурайи. 56 Гьеле 
куч²лин шагьидар гизаф удуч²внийишра, дурарин улупбар дюз*
ди алахьурадайи.  

57 Гьадмуган гьамцдар куч²лин шагьидвалар улупру касар 
дихъуру:  

58 – Ич ибариинди гъеебхьунчуз, Мугъу: «Хилариинди гъап²у 
гьаму Аллагьдин хал дабгъурза ва шубуд йигъандин арайиъ, хи*
лариинди дарди, жараб дивурза», – к²ура.  

59 Гьеле гьаму улупбаркьана дурарин дюзди алахьдайи.  

60 Гьадмуган аьхюну маллайи, кьялазси дуфну, Исайихьан 
гьерхру:  

– Увуз къаршуди к²урайидариз гьаз жаваб туврадарва?  
61 Амма Исайи, ккебехъну, жаваб туврадайи.  
Аьхюну маллайи хъана Дугъхьан гьерхру:  
– Уву Месигь вуна, Варит²анзаанурин Бай?  
62 – Ав, вуза, – жаваб тувру Исайи. – Ва учвуз, вари Удукьру*

рин арччул хилихъинди деъну, аьршарин дифариинди Инсаният*
дин Бай гъюри рякъидичвуз.  

63 Аьхюну маллайи, хъял кубч²вбаан чан ккурттар дяч²яргъ*
ну, к²уру:  

– Ихь сарун шагьидар гьаз ву? 64 Аллагьдикан рихшанд ап²ури 
учвузра гъеебхьунчвуз! Ичв къарар фициб хьибди?  

– Тахсиркар ву, ва аьжал адабт²ну ккунду, – к²уйи варидари.  
65 Дурарикан бязидари Дугъак тутйир кат²уйи, Дугъан маш 

илибкну, к²уллан йивуйи, хъа к²уйи:  
– Эй, Пайгъамбар! Увуз шли гъивнуш, йип гьеле!  

Петри Иса аьгъюр дарзуз пуб  
66 Хъа гьадму вахтна Петр тинаси хьайи гьяятдиъ айи. Дина 

аьхюну маллайин гъараваш дишагьлийирикан сар гъюру. 67 Ду*
гъаз ц²ихъ чаз мани ап²урайи Петр рякъюру ва, дугъахьинди ди*
къатниинди дилигну, к²уру:  

– Хъа увура хъайва гьаму Назаретжви Исайихъди.  
68 Амма Петри к²ул’ин бисдар:  
– Узуз аьгъюб фук²ара адарзуз, узу гъаври адарза, уву фтикан 

к²ураш. – Думу ч²атинди улихь гьяятдизди удуч²ву. Гьадмуган 
даттли уьуь гъап²у.  

69 Гъараваш дишагьлийиз думу душваъ дяркъну, душваъ айи 
адмийириз хъана к²уру:  

– Гьаму гьадрарикан сар ву.  
70 Петри хъана к²ул’ин бисдар. Сац²иб хъугъужвну, гьяятдиъ 

дугъужвнайидари Петриз к²уру:  
– Хъа уву дугъриданра гьадрарикан вува. Уву Галилейиан ву*

ва, аьхир.  
71 Хъа Дугъу хуйир ап²уйи:  
– Учву к²урайи Кас узуз аьгъюр дарзуз!  

72 Гьадмуган кьюбпи ражнура даттли уьъйир ап²уру. Петрин, 
Исайи гъапи гьаму гафар, к²ваин шулу: «Даттли кьюб ражари 
уьъйир ап²айиз, шубуб ражари Узу аьгъюр дарзуз пидива». Ва 
ишуру.  

Пилатди Исайихьан силис гъадабгъуб  
1 Гвач²нин ухди аьхю маллйир, агъсакълар, къанунчйир 
ва вари заан диванханайин членар мажлисдиз уч шулу ва 

къарар адабгъуру. Иса, хилар йит²ну, духну, Пилатдин хилиз 
тувру.  

2 Пилатди Дугъхьан гьерхру:  
– Уву «жугьдарин Паччагь» вуна?  
– Увура гьаци к²урадарна, – пну, жаваб тувру Исайи.  
3 Аьхюну маллйири Дугъак гизаф тахсрар кирчуйи, 4 гьадмуган 

Пилатди Дугъхьан хъана гьерхру:  
– Уву гьаз жаваб туврадарва! Лиг, Увук фукьан тахсрар 

кирчраш.  
5 Амма Исайи дугъазра фук²а гъапундайи, хъа Пилат мид’ин 

гизаф мюгьтал гъахьнийи.  

Пилатдин Иса азад ап²уз  
дав чалишмиш’валар  

6 Халкьдин т²алабназ лигну, Пасхайин машкварган дурари 
ккун гъап²у сар дидиснайир деетру аьдат ади гъабхьнийи. 7 На*
разивалар ахьнайиган, адми йивну гъач²и, гъалабулугъ гъи*
т²ибккдарихъди дидиснайи сар Варава к²урурра дустагъдиъ айи. 
8 Халкьди, Пилатдихьна дуфну, дугъкан муганайиз айи аьдат та*
мам ап²уб ккун ап²уру. 9 Пилатди дурариз гъапи:  

– Учвуз ккундуш «жугьдарин Паччагь» деетуза?  
10 Пилатдиз аьхю маллйири Иса бахилвалиан масу тувнайива*

ликан аьгъяйи.  
11 Хъа аьхю маллйири халкь, Варава деетбан бадали, Пилатди*

кан т²алаб ап²уз алауру.  
12 – Учву «жугьдарин Паччагь» к²урайирикан гьап²за? – к²уру 

хъана Пилатди.  
13 – Думу хачрак карс! – к²ури, ч²игъар ап²уру дурари.  
14 – Фу ч²уруб гъап²нухъа Мугъу? – к²уру дурариз Пилатди.  

14 

15 

15 

Амма дурари имбубсан артухъ ч²игъар ап²уйи:  
– Думу хачрак карс!  
15 Халкьдиз учв ужур хьузди, Пилатди Варава деетуру, хъа Иса 

гъирмажарихьди урччвуз гъитну, хачрак карсуз эскрарин хилиз 
тувру.  

16 Гъаравлари Думу айит² гьяятдизди, паччагьдин тахт шлу*
швазди гъахуру ва эскрарин дестейиз дих ап²уру. 17 Дурари Дугъ’*
ин аку*элвен халат алабхьну, хъа к²ул’ин зазарикан гъубху таж*
сиб улубк²уру, 18 ва Думу «тебрик» ап²уз хъюгъру: «Яшамиш ишри 
„жугьдарин Паччагь“!»  

19 Хъасин Дугъан к²уллан маргъар йивуйи, Дугъак тутйир ка*
т²уйи ва, Дугъан улихь кьамкьарихъди дусну, хът²ерццури, ик*
рам ап²уйи. 20 Чпиз ккунибкьан Исайикан рихшанд дап²ну, Дугъ*
хъан халат хътибтуру ва хачрак карсуз гъахуру.  

Хачриин Исайин аьзабар  
21 Думу дариз зигуз гъахуру. Сар багхьантина гъягъюрайирихь*

ди (Думу гъул’ан гъюрайи Александринна Рауфдин адаш, Кири*
нея к²урушв’ан вуйи Симон вуйи) Дугъан хач гъабхуз гъитру. 
22 Думу Голгофа к²урушвахьна хуру (илт²ибк²иган, душван ччвур 
«Келле» к²уру гаф ву). 23 Дугъаз фикрихъан хътаъру дармнар ка*
йи чяхир убхъуз теклиф ап²уйи, хъа Дугъу гъубхъундайи. 24 Думу 
хачрак карсру. Эскрари, чпиз гьардиз фунуб алабхъуруш, Дугъан 
палтар пай ап²ури, тупут ипру.  

25 Иса дариз зигурайиган, гвач²ин сяаьт урч²вуб вуйи. 26 «Жугь*
дарин Паччагь» ву к²ури тахсир кипну, гьамци дибик²найи кьул 
Дугъан к²улихъ кибхнайи. 27 Дугъахъди сат²иди кьюр гъачагъра 
дариз гъизигнийи: Дугъхьан сар – арччул, тмунур – гагул тереф*
назди. [28 ]*  

29 Душвхьантина гьудуч²вну гъягърудари Дугъаз люкьнар ап²у*
йи, намуссуз к²уруганси к²улар т²урччвуйи ва к²уйи:  

– Эй Аллагьдин хал дабгърур ва шубуд йигъан диврур! 30 Уву 
Жвуву Жвув уьрх, кудуч²в хачракан! – 31 гьамци зивзивар кч²и*
кьуйи Дугъкан къанунчйирра хъади аьхю маллйири.  
                                                           

* 15:28 Грекарин саспи Бик²бариъ гьамци к²ура: «Гьамци Гирами бик²бариъ 

дибик²найиб тамам гъабхьнийи: „Думу гъачгъарин арайиъ дерккнийи“».  

– Жарадар уьрхюйи, – к²уйи дурари, – хъа Чахьан Учв уьр*
хюз шуладар! 32 Месигь, Израилин Паччагь! Ич уларикк, гъит, 
учуз рякъюри, хачракан кудуч²ври – гьадмуган учу Дугъахъ 
хъугъдича!  

Гьеле Дугъахъди сат²иди дариз дизигнайидарра кмиди Дугъак 
кялхъюйи.  

Исайин аьжал  
33 Лисхъантина тап сяаьт шуббаризкьан вари дюн’яйиин му*

ч²ушин алабхъуру. 34 Хъа сяаьт шубубди Исайи аьхю дихниинди 
гьарай ап²уру:  

– Элахи, Элахи, лама шевактани? (яна «Йиз Аллагь, Йиз Ал*
лагь! Гьаз Уву Узу гъитунва?»)  

35 Душван багахь дийигънайидарикан бязидари, Дугъан гафар 
гъеерхьиган, к²уйи:  

– Ебхьурайчвуз, Ил’ясдиз дих ап²ура!  
36 Хъа сар кас, жаргъну дуфну, бамбагсибдиз сирке зигуз гъит*

ну, маргълик кибт²ну, Дугъаз убхъуз туври, к²уру:  
– Гьамус лигухьа, Му ктагъуз Ил’яс гъюруш – гъюрдарш.  
37 Исайи, ч²вет² дап²ну, рюгь деебтуру.  
38 Аллагьдин хулаъ, Гирамишвахь гьибхнайи чарч зиълансина 

к²аназкьан кьюб йишв’ина ч²ябгъюру. 39 Хачран багахь дийигъ*
найи юзбашийиз, Исайилан фици ил алдабгънуш, рябкъюру 
ва к²уру:  

– Дугъриданна Му Кас Аллагьдин Бай вуйи.  
40 Душвахь, ярхлаан лигури, сакьюдар дишагьлийирра хьайи. 

Дурарин арайиъ Магдалайиан вуйи Мар’ям, биц²ирнур Якьуб*
динна Юсийин дада Мар’ям ва Саломея айи. 41 Иса Галилейиъ 
айиган, мурар Гьадгъахъди ва Гьадгъан гъайгъушнаъ шуйи. Ду*
гъахъди Ерусалимдиз гъафи хъана жара дишагьлийирра мушвахь 
хьайи.  

Исайин беден накьвдиъ ивуб  
42 Сарун хябяхъ шулайи. Хъа му йигъ, султ йигъан улихь хьим*

бу жвуми йигъ вуди хьпаз дилигну, 43 жугьдарин заан диванхана*
йиъ кьувват айи, гьацира Аллагьдин Паччагьлугъдиз ккилигу*
райи Аримафейиан вуйи Юсуфди, к²убанвал кади Пилатдихьна 

дуфну, Исайин беден чан ихтиярназ т²алаб ап²уру. 44 Думу гьам*
кьан ухди йик²биин Пилат мюгьтал духьнайи ва, юзбашийиз 
дих дап²ну, Иса ухди дук²наш, гьерхру. 45 Юзбашийикан гьаци 
вуйиб аьгъю дап²ну, дугъу Юсуфдиз дубк²найи беден гъадабгъуз 
ихтияр тувру. 46 Дугъу кафан гъадабгъну, беден кадабгъну, дид*
гъян гъибиржуру ва гъарзариъ ут²убкнайи накьвдиъ ивну, ду*
шваз уч²врушвахь гъван гьипру.  

47 Хъа Магдалайиан вуйи Мар’ямна Юсийин дада Мар’ям, Ду*
му наан кивраш, лигурайи.  

Ученикариз Иса ч²иви хьуб  
аьгъю шулу  

1 Султ йигъ улдукьиган, Магдалайиан вуйи Якьубдин дада 
Мар’ямди ва Саломеяйи Исайин бедендикан ктатуз ицци 

ниъ хъайи ччимар гъадагъуру. 2 Гьяфтайин садпи йигъан, яна 
элгьетган, гвач²нин ухди, ригъдин сабпи нурарихьди, дурар 
накьвдихьна гъюру.  

3 – Ухьуз накьвдихьан гъван шли гьадабгъиди, – к²уйи чиб*чпиз 
дурари, гьаз гъапиш душвахь гьипнайи гъван гизаф аьхюб вуйи.  

4 Лигуруш, гъван гьидипна.  
5 Накьвдиъ уч²вдариз, арччул терефнаъ лизи палтар алди деъ*

найи жигьил рякъюру ва сабпну гуч² шулу.  
6 – Гуч² мап²анай! – к²уру дугъу дарариз. – Дариз гъизигу На*

заретдиан вуйи Иса учву агурачва. Думу ч²иви гъахьну, мушваъ 
имдар. Магьа Думу дитну гъахьи йишвра. 7 Сарун учву гъарахай, 
Дугъан ученикариз, иллагьки Петриз, Думу Галилейиъ дурариз 
ккилигура, йипай.  

8 Дурар, накьвдиан удуч²вдар, гуч²баан гьергну гъягъюру. Ду*
рари гьич саризра фук²ара гъапундайи – дурариз гуч²уйи.  

Сакьюдар ученикариз  
Иса рякъюру  

9 Гьяфтайин садпи йигъан гвач²инган ч²иви гъахьи Иса сиф*
те чаан ургуб жин ут²укку Магдалайиан вуйи Мар’ямдиз ачмиш 
шулу. 10 Дугъу мидкан гъам зигурайи ва ишурайи ученикариз 
хабар дебккру. 11 Хъа дурар Думу ч²иви духьнайивалихъ, му ди*
шагьлийи чаз гъяркъюнзуз гъапнушра, хъугъундайи. 12 Мидхъан 

15 

16 

16 

Думу жара суратнаъди дурарикан кьюриз, чпи шагьриан удуб*
ч²вурайи рякъюъ айиган, ачмиш гъахьнийи. 13 Дурар кьяляхъ 
хътакнийи ва мидкан имбударизра хабар дебккнийи. Амма ду*
рар мурарихъра хъугъундайи.  

Исайи вакиларихъди  
гафар ап²уб  

14 Аьхирки, йиц²исар ученик суфрайихъ деъну уьл ип²урайи*
ган, Иса Учв ачмиш шулу ва, к²ван курвализ ва хътругъувализ 
дилигну, Дугъу дурариз тягьна йивуру, гьаз гъапиш дурар Думу 
ч²иви духьну гъяркъдарихъ хъугъундайи. 15 Дугъу дурариз к²уру:  

– Вари дюн’я вуйиси гъарахай ва Ужувлан хабар вари инса*
ниятдиз дебккай. 16 Шли, хъугъну, штуан ап²увал кьабул гъа*
п²иш, думу женнетдиъ ахъди, хъа фуж хътругъиш, думу же*
гьеннемдиъ итди. 17 Хъугъдарихьан аьламатар улупуз хьибди: 
дурарихьан Йиз ччвурниинди жинар ут²урккуз хьиди, ц²ийи 
ч²алариинди к²ури хьиди. 18 Эгер бит² гъибисиш, ясана агъу 
гъубхъиш, дурариз саб зарарра хьибдар; иццрудариин хилар 
иливиди – ва дурар сагъ хьиди.  

19 Гьамци дупну, Агъа Иса завариз за шулу ва Аллагьдин ар*
ччулну хилихъ деъру. 20 Хъа дурар гъягъюру ва варишвариъ 
Ужувлан хабар рабгъуру. Дурарин му ляхниз Агъайи кюмек 
ап²уру, ва дурари улупру аьгъювалар аьжайиб лишнариинди 
мюгькам шуйи.  

ЛУКАЙИ КТИБТУ  
УЖУВЛАН ХАБАР  

Му Ужувлан хабар Лукайи 58�62�пи йисари гъибик²уб вуди 
гьисаб ап²ура. Лукайин кеспи духтирвал вуди гъабхьну. Жара 
миллетарикан вуди, Исайихъ хъугъу Лука, Аллагьдин рякъюъ 
вари кьувват хъипну лихуз хъюгъру. Ужувлан хабар рабгъури, 
Рим вилаят вуйибси лицури гъахьи Павелихъди саспиган Лука�
ра лицури шулу. Дугъан хиларилан, к²ваъ Аллагьдин Рюгь ади, 
«Ужувлан хабар» к²уру му китаб, зигьимлу грекжви, Фиофилин 
ччвур дибисну улдубч²вуб вуди урхури шулухьа. Гирами Рюгьну 
дугъаз, дугъридан Иса Фуж вуш, Дугъу инсаният бадали фу 
гъап²нуш, улупну. Китабдин сифте к²улариан хъюгъну, Ягь’я 
пайгъамбрихъди ва Иса Месигь бабкан хьпахъди аьлакьалу гья�
дисйирикан ктибтура. Му китабди жара «Ужувлан хабарнан» 
китабариъ алалахьру уьмрин гизаф терефарикан ктибтура, 
гьадму вахтнан гьядисйирихъди вуйи аьлакьйир улупура. Гьадму 
вари гьядисйирикан вуйи хабар неинки Исайин багахь хьайида�
риз, хъа дюн’яйин вари инсанариз дебккра.  

Лукайин Феофилихьна вуйи гаф  
1 Ич арайиъ гъаши мялум вуйи гьядисйирин гьякьнаан гьа*
мус гизафдари бик²уз хъюгъна. 2 Учузра дурар сифте к²ули*

ан чпин улариинди гъяркъдари ва Аллагьдин Гафнан гъуллугъ*
ниин алидари гизафдар ктитну. 3 Узура, гьарсаб жигьат дикъат*
ниинди сифтейиан аьхиризкьан ахтармиш ап²балан кьяляхъ, 

гьамрарикан увуз, гьюрматлу Феофил, хъайи*хъайиси дибик²*
ну, ктибтуб лазим вуди фикир гъап²унза. 4 Миди увуз туву 
аьгъюваларин бин мюгькам ап²иди.  

Малайикди Закар’яйиз  
Ягь’я бабкан хьубкан туву хабар  

5 Ягьудия уьлкейин паччагь Гьироддин девриъ душваъ Абия*
йирин «ражнаъ» гъуллугъ гъабхурайи Закар’я к²уру сар малла ва 
Гьарундин тухмиан вуйи Елисавета к²уру дугъан хпир ади гъахь*
ну. 6 Дурар кьюридра, Аллагьдин вари табшуругъар ва къайдйир 
уьрхюри, Дугъан улихь дугъри агьлар вуди гъахьну. 7 Дурариз 
веледар адайи, гьаз гъапиш Елисавета бегьерсузур вуйи. Дурар 
кьюридра агьли яшнахъна хъуркьнайи.  

8 Сабан, Закар’яйи Аллагьдиз чан гъуллугъ ап²урайи вахтна 
(дугъахъди хъайи маллйирин раж, яна гъуллугънан нубат хъубкь*
найи), 9 маллйирин арайиъ, аьдат вуйиганси, тупут ипиган, думу 
Аллагьдин хулаъ ицци ниъ хъайидар ургуз гъягъбакк ккуркьни*
йи. 10 Хъа Аллагьдин хулан гьяятдиъ халкь му вахтна ккарагура*
йи. 11 Гьадмуган Закар’яйиз ицци ниъ хъайидар ургурайишван 
арччул терефнаъ Аллагьдин малайик дийигъну рякъюру. 12 Думу 
гъяркъган, Закар’я чашмиш шулу ва дугъак яманди гуч² кабхъ*
ру. 13 Малайикди дугъаз гьамци к²уру:  

– Гуч² мап²ан, Закар’я, яв ккарагувал деебхьна, ва яв хпир 
Елисаветайи увуз бай ап²иди, дугъ’ин Ягь’я к²уру ччвур илив. 
14 Увуз хуш’вална шадвал хьибди, ва гизафдар думу бабкан хьу*
валиин шад хьиди, 15 фицики думу Аллагьдин улихь, зурба касси, 
заан хьиди. Дугъу чяхир вая жара ички убхъидар. Думу чав баб*
кан гъахьи йигъхъанмина Аллагьдин Рюгьнахьди ац²найир хьи*
ди. 16 Дугъу Израилин баярикан гизафдар Аллагьдихьинди ил*
т²ик²иди. 17 Абйирин юк²вар веледарихьна илдицбан бадали, 
мют²югъ дарудар марцци касарин фикрарихьна илт²ик²бан ба*
дали ва Агъа гъяйиз халкь гьязур ап²бан бадали, думу Дугъан 
улихьди Ил’ясдин рюгьнаъди ва кьудратнаъди гъягъюри хьиди.  

18 Закар’яйи Малайикдиз к²уру:  
– Му гьякь вуйиб узуз фици аьгъю хьибди, узу кьабир вуза, 

хъа йиз хпирра агьли яшариъ а?  
19 Малайикди дугъаз гъапи:  

– Узу Аллагьдин улихь дийигънайи ва увухьна ужуб хабар 
тувуз гьаънайи Жабраил вуза. 20 Амма гьадму ляхин к²улиз 
удубч²вру йигъ гъяйиз, яв ч²ал бисиди ва увуз улхуз мумкин*
вал хьибдар. Гьаз гъапиш чарасуз к²улиз удуч²вру му йиз гафа*
рихъ хъугъундарва.  

21 Му арайиъ ч²ат Закар’яйиз ккилигурайи халкь думу Аллагь*
дин хулаъ энгел духьнайивалиин мюгьталди айи. 22 Думу халкь*
дихьна удуч²виган, улхуз даршули гъузру ва дурариз, Закар’яйиз 
Аллагьдин хулаъ Малайик гъяркъюб, аьгъю шулу. Закар’яра, лал 
гъаширси, халкьдихъди хилин ишаратариинди улхуз хъюгъру. 
23 Хъа Аллагьдин хулаъ гъуллугъ ап²бан йигъар ккудук²иган, За*
кар’я чан хулаз хътакуру.  

24 Гьадму йигъарилан кьяляхъ дугъан шив Елисавета, гъагъдиъ 
духьну, хьуб вазлин арайиъ ч²атна удудуч²вди, учв улупури гъа*
хьундар. Дугъу гьамци к²уйи:  

25 – Гьаму йигъари узухьинди илдицу Аллагьди инсанарин 
арайиъ уз’ин али бегьерсузвалин нянат алдабгъруганси гъап²ну.  

Малайикди Мар’ямдиз  
Иса бабкан хьуваликан туву хабар  

26 Хъа йирхьубпи ваз улубкьиган, Аллагьди Галилей уьлке*
йиъ айи Назарет к²уру шагьриз 27 Давудрин тухмиан вуйи Юсуф 
к²уру касдиз хъирснайи шурахьна Жабраил малайик гьаъру. 
Шуран ччвур Мар’ям вуйи. 28 Малайикди, риш айи хулаъ уч²в*
ну, гъапну:  

– Хайир ибшри, Аллагьди кадагънайи Дишагьли! Аллагь гьар*
ган увухъди хъади хьиди!  

29 Думу гъяркъиган, Мар’ям дугъан гафариин мюгьтал шулу 
ва, учв мици саламламиш ап²увал фу вуйк²ан к²ури, фикрарик 
кахъру.  

30 Хъа малайикди дугъаз гъапну:  
– Гуч² мап²ан, Мар’ям, Аллагьди увуз уж’вал улупна: 31 магьа 

Биц²ир киршдивук ва Бай ап²идива. Дугъ’ин Иса к²уру ччвур 
иливидива. 32 Думу зурба Кас хьиди, ва Дугъаз Варит²анзаанурин 
Бай пиди. Агъа Аллагьди Дугъаз Чан аба Давудрин паччагьвалин 
тахт тувди. 33 Дугъу Якьубдин халкьдиин уьмурлугъди паччагьвал 
ап²иди, ва Дугъан паччагьвалин аьхир хьибдар.  

34 Мар’ямди малайикдиз к²уру:  
– Му ляхин хьуб фици мумкин вухъа, узу мегьел швуваз душ*

надарди?  
35 Малайикди Дугъаз гъапи:  
– Аллагьдин Рюгь уч²вди увуъ ва Варит²анзаанури уву Чан 

кьувватнакк ккаъди, гьаддиз бабкан шулайи Гирамийиз Аллагь*
дин Бай пиди. 36 Магьа чаз бегьерсузур к²урайи яв багахьлу Ели*
саветара чан кьабишнаккди, биц²ир кади гъагъдиъ ади, йир*
хьубпи ваз ву, 37 гьаз гъапиш Аллагьдин гьич саб гафра кьувват*
сузди гъубзурдар.  

38 Мар’ямди:  
– Узу Аллагьдин лук² вуза, уз’ин уву к²урайидар улуркьри, – 

к²уру.  
Хъа малайик Дугъхьан гьудуч²вуру.  

Мар’ямдинна Елисаветайин сюгьбат  
39 Гьадму йигъарикан сад йигъан Мар’ям, гьялаквал кади, 

Ягьудия уьлкейин дагълариъ айи саб шагьриз гъягъюру 40 ва, 
Закар’яйин хулаъ уч²вну, Елисаветайиз салам тувру. 41 Мар’ям*
дин салам гъеебхьиган, Елисаветайин фуниъ биц²ир гъиришву 
ва Елисавета Аллагьдин Рюгьнахьди ац²ру. 42 Елисаветайи, зарб*
ди ч²игъ дап²ну, гъапну:  

– Уву дишагьлийирин арайиъ бахтавар вува, ва яв фуниъ 
айи бегьерра бахтавар ву! 43 Узухьна йиз Агъайин дада гъювалин 
бахт узуз наънан гъафиб вуйк²ан? 44 Яв салам туврайи сес йиз 
ибарихъна гъурубкьубси, йиз фуниъ айи биц²ир шадди гьялак 
гъахьну. 45 Аллагьдихьан дупнайиб тамам шлувалихъ хъугънайир, 
хуш бахтавар вува.  

46 Мар’ямди гьамци жаваб тувру:  
– Узу йиз к²ваан Агъа заан ап²ураза.  

47 Йиз рюгь узу гьарсабдихьан уьрхюрайи Аллагьдикан  
шад духьна.  

48 Дугъу чан лук²ран аьжуз гьялназ лигну рягьим гъап²ну,  
гьамусдихъантина вари наслари узуз уж’вал  
алабхъу кас пиди,  

49 Гьаз гъапиш Кьувватлури узуз зурба ляхин гъап²ну,  
ва Дугъан ччвур гирами ву.  

50 Чахьан гуч²рудариз наслариан наслариз Дугъан уж’вал а.  
51 Дугъу, Чан хиларин кьувват улупури, к²ваъ дамагълу  

фикрар айидар гьубкьушвахъинди гъарагъну.  
52 Кьудратлудар тахтарилан илдитну ва аьжузар заан гъап²ну.  
53 Дарвал айидар ужувлариинди рази гъап²ну,  

хъа девлетлут²ан девлетлу шулайидар  
фук²а адарди деетну.  

54�55 Чан гъуллугъниин али Израилин халкьдиз кюмек гъап²ну,  
Чав ихь абйириз гъапиганси, Ибрагьимдиз ва дугъан  
тухмиз гьаргандиз уж’вал ап²уз тувнайи гаф к²ваин  
уьбхюра.  

56 Мар’ям Елисаветайихь шубуб вазлиъкьан гъузну, хъа чан ху*
лаз хътакуру.  

Ягь’я бабкан хьуб  
57 Елисаветайи, вахт улубкьиган, биц²ир ап²уру. 58 Агъайи ря*

гьим дап²ну думу за ап²бакан гъуншйиризна майил*мадатдиз 
гъеебхьнийи ва дурар дугъахъди сабси шад гъахьнийи.  

59 Миржидпи йигъан багахьлуйир биц²ирин суннат ап²уз 
гъюру ва дугъ’ин чан адашдин ччвур Закар’я иливуз ккун шу*
лу. 60 Мид’ин балин дада рази даршиди, дугъаз Ягь’я к²урхьа, 
гъапну.  

61 Хъа дугъаз: «Яв багахьлуйиригъ дициб ччвур алир фужк²а 
гъядар», к²уру. 62 Хъасин, бал’ин фициб ччвур иливуруш, хилин 
ишаратариинди Закар’яйихьан гьерхру.  

63 Дугъу, чахьна чан кьул хуз гъитну, дидик гьамци бик²уру: 
«Дугъан ччвур Ягь’я хьибди». Хъа вари мюгьтал шулу. 64 Гьадму 
сяаьт дугъан ушвна мелз деебтнийи ва думу, Аллагьдин ад ап²у*
ри, улхуз хъюгъру. 65 Дурарин гъуншйир*мирасарик гуч² кабхъру 
ва вари гьамрарикан бютюн дагълу Ягьудия уьлке вуйибси ктиб*
тури гъахьну. 66 Мидкан гъеебхьдари, мурар чпин к²ваъ уьрхюри, 
гьамци к²ури гъахьну:  

– Аллагьдин хил али му балкан фуж шуйк²ан?  

Закар’яйин чан балихьна вуйи гаф  
67 Хъа балин адаш Закар’яйира, Аллагьдин Рюгьнахьди ац²*

нади, гьамци к²ури, чан аьяндарвал улупуру:  

68 – Израилин Аллагь вуйи Агъайиз чухсагъул!  
Дугъу, кюмекназ дуфну, Чан халкь азад гъап²ну.  

69�70 Дегьзаманайи гъахьи марцци пайгъамбрарин мелзналан  
мялум гъап²убси, Дугъу Чан лук² вуйи Давудрин  
тухмиан Кьудратлур – ухьу гунгьарикан азад  
Ап²рур – адаъну.  

71 Дугъу ухьу вари ихь душмнарихьан ва ухьу даккнидарихьан  
уьрхюз гаф тувну.  

72 Дугъу ихь абйириз уж’вал ап²уз ва дурарихъди гъийит²у  
гирами вуйи йикьрар тамам ап²уз гаф тувну.  

73 Му йикьрар Аллагьди ихь аьхю аба Ибрагьимдиз ухьу  
душмнарихьан уьрхюз туву аьгьт ву:  

74�75 Дурари ухьуз, гуч² дарди, ихь уьмрин к²улиан аьхиризкьан  
Дугъан улихь марцциди ва гьякьди гъуллугъ ап²уз  
гъитди.  

76 Хъа увуз, йиз бай, Варит²анзаанурин пайгъамбар пиди,  
гьаз гъапиш уву Агъайин улихьди Дугъаз рякъяр  
ккабалгуз, 77 Дугъу халкь уьрхрувалин ва инсанарин  
гунгьарилан хил алдабгърувалин гьякьнаан халкь  
гъаврикк ккауз,  

78 Аллагьдин зурба уж’вал ахсрарин Нурси ухь’ина дуфну,  
79 Муч²ушнаъ ва аьжалин гъабгъу дяхъникк деънайидариз  

акв тувуз, ихь рякъяр мясляаьтниина хуз, гъидива.  
80 Биц²и Ягь’я, аьхю шули, рюгьниинди мюгькам хьуз хъюгъ*

ру. Думу, Израилин халкьдиз гъуллугъ ап²уз гъяйизкьан, ич²и 
чюллериъ яшамиш шулу.  

Иса бабкан хьуб  
1 Думу йигъари Август к²уру Римдин паччагьдин чан вари 
ругариин али агьалйир гьисаб ап²уз амур удубч²вуру. 2 Му 

Сирия вилаятдиъ Квиринийи паччагьвал ап²урайи девриъ сабпи 
ражну гъабхурайи ляхин вуйи. 3 Гьаддиз вари, чпи дик²бан бада*
ли, гьарур чан шагьриз гъушнийи.  

4 Галилей уьлкейиъ айи Назарет шагьриан Ягьудия уьлке*
йиъ айи Давуд бабкан гъахьи Вифлеем к²уру шагьриз Юсуфра 
гъягъюру, фицики думу Давудгъярин тухмиан вуйи. 5 Думу чаз 
хъирснайи ва гъагъдиъ айи Мар’ямдихъди чпи дик²уз душнайир 

1 

2 

2 

вуйи. 6 Дурар душваъ айиган, Мар’ямдин биц²ир шлу вахт улуб*
кьуру, 7 ва дугъу чан сарпи велед – Бай ап²уру. Думу ччаппари*
гъян гъидиржну, аьхъиъ айи т²унаъ дитру, гьаз гъапиш дурариз 
хялар дергру хулариъ йишв ади гъибихъундайи.  

Малайикари марччлихънариз,  
Иса бабкан гъахьну, к²ури, хабар дебккуб  

8 Гьадму уьлкейиъ йишвну чюлиъ марччлихънар чпин сюрйи*
рин гъаравлиъ айи. 9 Сабпну дурарин улихьна Агъайин малайик 
гъафнийи. Агъайин гьяйбатнан нурну дурар варишварихъанди 
аку гъап²нийи, ва дурарик гуч² кабхънийи.  

10 Малайикди дурариз к²уру:  
– Гуч² мап²анай, узу учвуз вари халкь шад ап²ру ужуб хабар 

дубхназа: 11 гъи Давудрин шагьриъ учву гунгьариккан азад Ап²*
рур, Агъа Месигь, бабкан гъахьну. 12 Магьа учвуз мидин ли*
шанра: учвуз, ччаппаригъ гъидиржнади, т²унаъ Биц²ир дихъи*
дичвуз.  

13 Ва сабпну му малайикдин кьяляхъди гизаф кьадарнаъди 
жара малаикарра гъюру ва дурари, Аллагьдин ад ап²ури, гьам*
ци к²уру:  

14 – Аьршариин али Аллагьдин ад за ибшри, жилиин Аллагь*
диз разивал хурайи инсанарин арайиъ ислягьвал ибшри!  

15 Малайикар дурарихьан завариз удуч²виган, марччлихънари 
чиб*чпиз гьамци к²уру:  

– Вифлеемдиз душну, душваъ фу гъабхьнуш, Агъайи ухьуз 
фтин гьякьнаан хабар дебккнуш, лигухьа.  

16 Тядивал кади гъафидариз Мар’ямна Юсуф ва т²унахъ хъайи 
Биц²ир рякъюру. 17 Дурар гъяркъиган, марччлихънари му Биц²и*
рин гьякьнаан чпиз малайикди гъапибдикан ктибтуру.  

18 Мидкан гъеебхькьандар вари марччлихънари ктитдариин 
мюгьтал шулу. 19 Хъа Мар’ямди му вари гафар, саб*сабдиин 
иливури, чан к²ваъ уьрхюру.  

20 Марччлихънарра, чпиз малайикди гъапидар, чпин улариз 
рякъбаз лигну, Аллагь адлу ап²ури ва Дугъан тярифар ап²ури, 
кьяляхъ хътакуру.  

Иса Аллагьдиз бахш ап²уб  
21 Миржид йигълан Биц²ирин суннат ап²ру вахт улубкьиган, 

Дугъ’ин, Учв бабак киршайиз малайикди улупу, гьадму Иса к²у*
ру ччвур иливуру.  

22 Хъа, Мусайин къанундиз лигну, суннат марцц хьпан йигъар 
тамам гъашиган, Думу Агъайин улихь дерккбан бадали, Еруса*
лимдиз хуру. 23 Агъайин Къанундиъ улупнайиганси, «гьарсаб хи*
зандиъ сарпи жили бай Агъайиз бахш ап²уб лазим вуйи». 24 Ва, 
гьадму Къанундиъ дибик²найиганси, «кьюб гъюд вая луфран 
чиркквар, гъурбан дап²ну, урккуб лазим вуйи».  

Симеон ва Анна  
25 Думу деврин Ерусалимдиъ Симеон к²уру сар кас айи. Думу 

Израилиз Аллагьдихьан кюмек рубкьайиз ккилигурайи дугъри 
ва аьдалатлу адми вуйи. Дугъ’ин Аллагьдин Рюгь алийи. 26 Ду*
гъаз Аллагьдин Рюгьну, Агъайи кадагънайи Месигь чаз рякъя*
йиз, аьжал хьибдарив пну, улупнайи. 27 Симеон Аллагьдин Рюгь*
наккди Аллагьдин хулаз гъюру. Абйир*бабари Биц²и Иса Къа*
нундиъ улупнайиб ап²уз гъахиган, 28 Симеонди, Иса хилариина 
гъадагъуру ва, Аллагьдин ад дап²ну, к²уру:  
29 – Я Гьюкумдар! Уву гъапиганси, гьамус узу, Яв лук²,  

разивалиинди деет, 30�32 сарун, магьа вари халкьарин  
улихь Уву улупу, учу завалариккан уьрхюз дуфнайи  
Месигь Вуйир, аллагьсузар зигьимдихьна гъахру нур  
Вуйир ва Яв Израилин халкьдин адлувал Вуйир йиз  
улариз гъяркъниз.  

33 Юсуфна Мар’ям Биц²и Исайикан гъапидариин мюгьтал 
шулу. 34 Симеонди, дурариз уж’вал ккун дап²ну, Мар’ямдиз 
гьамци к²уру:  

– Гьаму яв Бай Израилиъ гизафдар асккан хьпан, гьам заан 
хьпан себеб хьиди. Мугълантина гизаф улхбар хьиди. 35 Яв к²ва*
антина яракь ит²ибгъиди ва гьаддиинди аьхюч²веъ юк²вариъ 
айи ниятар ачухъ хьиди.  

36 Мушваъ гьацира Ашерин тухмиан вуйи, гизаф кьаби яшнаъ 
айи, чан жилирихъди ургуд йисант²ан яшамиш дарши, Фануи*
лин риш аьяндар Аннара айи. 37 Думу, миржц²урна юкьуд йисаъ 

айи ач²ни гъари, йигъ*йишвди ушвар дисбииндина ккарагбиин*
ди Аллагьдиз гъуллугъ ап²ури, Аллагьдин хулхьан гьудудуч²ври 
шуйи. 38 Аннайи, гьадму вахтна душвахьна дуфну, Аллагь адлу 
ап²ури, Ерусалим азад хьувализ ккилигурайикьандариз вардариз 
Исайин гьякьнаан ктитури гъахьну.  

39 Вари ляхнар Агъайин Къанундиъ улупнайиси ккудук²иган, 
Юсуфна Мар’ям Галилей уьлкейиъ айи чпин Назарет шагьриз 
хътакуру. 40 Хъа Биц²ир аьхю шули, мюгькам шули, аьгъювалари 
ац²ри, Дугъ’ин Аллагьдин уж’вал алди гъабхьну.  

«Узу йиз Адашдин ужагъдиъ  
духьну ккун»  

41 Исайин абйир*бабар гьар йисан Ерусалимдиз Пасхайин маш*
квраз гъягъюри шуйи. 42 Исайин йиц²икьюд йис тамам гъаб*
шиган, дурар, чпин аьдат вуйиганси, Ерусалимдиз гьадму маш*
квраз гъафну. 43 Машквран йигъар ккудук²ну, кьяляхъ хътакру 
вахтна, живан Иса Ерусалимдиъ гъузру. Амма абйир*бабариз 
мидкан аьгъяди гъабхьундар. 44 Дурари, Иса жарадарихъди гъю*
рашул к²ури, фикир ап²уру. Хъа сад йигъандин рякъ ккадап²и*
ган, дурари багахьлуйирин ва таниш вуйидарин арайиъ Иса 
агуз хъюгъру. 45 Хъа чпиз Иса дидрихъиган, Дугъахъ лицури 
Ерусалимдиз хътакуру. 46 Шубуд йигълан Думу, Аллагьдин хулаъ 
мялимарин арайиъ деъну, дурарихъ хъпехъури ва дурариз суа*
лар туври рякъюру. 47 Исайихъ хъпехъурайидар вари Дугъан 
фагьумлувалиин ва Дугъан жавабариин мюгьтал духьнайи. 
48 Душваъ Иса гъяркъиган, абйир*бабар мюгьтал гъахьи. Дада*
йи Дугъаз гъапну:  

– Я жан Бай! Уву учкан гьап²унва? Магьа узуна Яв адашди 
зурба хажалат кади Уву агури гъахьунча.  

49 Исайи дурариз гъапи:  
– Узу гьаз агури гъахьунчва? Мегер учвуз узу йиз Адашдин 

ужагъдиъ духьну ккуниб аьгъданчвуз?  
50 Амма дурар Дугъу гъапи гафарин гъаври ахъундайи.  
51 Хъа Иса дурарихъди Назаретдиз гъюру ва мют²югъ шулу. Ду*

гъан дадайи вари гьаму ляхнар чан к²ваъ уьрхюри шуйи. 52 Иса 
гьам фагьумлувалиъ, гьам яшнаъ улихьна гъягъюри гъахьну. 
Думу Аллагьдизра, инсанаризра ккунди гъузру.  

2 

Ягь’яйи инсанар штуан ап²уб  
1 Тиберий к²уру Римдин паччагьди паччагьвал ап²ури йи*
ц²ихьудпи йис вуйиган, Ягьудия уьлкейиъ Понтий Пилатди 

аьхювал ап²урайи девриъ, Гьирод – Галилей уьлкейин, дугъан 
чве Филип – Итурей уьлкейинна Трагьонит юрднан, хъа Лиса*
ний – Абилей уьлкейин гьюкумдрар вуйиган, 2 Гьаннай ва Кая*
фа аьхюну маллйир вуди гъахьну. Гьадму йисан ич²и чюлиъ айи 
Закар’яйин бай Ягь’яйиз завариан Аллагьдин дих гъабхьнийи. 
3 Гьаму дихнахъди Ягь’яйи, вари Ярдан нирин гъирагъар вуйиси 
лицури, гьар касди чан тахсрар гардандиъ дисбан, инсанар шту*
ан ап²бан ва гьамци чпин гунгьарилан хил алдабгъбан бадали, 
аьгъювалар рагъури гъахьну. 4 Му Ишая пайгъамбрин китабдиъ 
дибик²ну айиси гъабхьну:  

– Ич²и чюлиъ дих ат²абгура: «Агъайин рякъ ккабалгай, Ду*
гъаз рякъяр*жилгъйир диш ап²инай. 5 Гьарсаб гъяр ругди гъяб*
ц²иди, гьарсаб дагъна тепе – ис, кьяни йишвар – дюз, дюз дару 
рякъяр ц²алц²ам хьиди. 6 Гьарсар жан алириз Аллагьди Чав гун*
гьариккан азад ап²увал рябкъиди».  

7 Чахьна штуан ап²уз гъафи халкьдиз Ягь’яйи к²уйи:  
– Бит²ракан гъахьидар! Гъюз ккайи Аллагьдин хъюлхьан гьер*

гуз шли улупунчвуз? 8 Учву, ичв гунгьар гардандиъ дидисну, 
уьмур дигиш ап²уз шлуси, ичв ляхнариинди улупай ва, «Ич 
аба Ибрагьим ву» к²ури, фикиркьана мап²анай, гьаз гъапиш 
учвуз к²уразаки, Аллагьдихьан гьаму гъванариканра Ибрагьим*
диз веледар ктауз шулу. 9 Гьарин кьаблихъ магьа ек²в гьязурди 
хъа: гъяни йимиш туври адру гьарсаб гьар алдабт²иди ва ц²игъна 
гат²абхьиди.  

10 Хъа халкьди дугъхьан гьерхру:  
– Хъа учу гьап²ну ккунду?  
11 Ягь’яйи к²уру:  
– Кьюб гъат палат айири, сабнуб адруриз туври; шлиз ип²*

руб*убхъруб аш, гьадгъура гьаци пай ап²ри.  
12 Налук уч ап²рударира, чпи штуан ап²бан бадали дуфну, ду*

гъаз: «Я мялим! Учу гьап²ча?» – к²ури, гьерхру.  
13 Ягь’яйи дураризра жаваб туву:  
– Учвуз улупнайибт²ан артухъ налук мибисанай.  

3 
3 

14 Эскрарира дугъхьан гьерхру:  
– Учу гьап²ну ккунду?  
Хъа дугъу дураризра к²уру:  
– Сар касдизкьан гиран макадап²анай, футна мап²анай ва ичв 

дуллугъниин рази йихьай.  
15 Халкь Месигьдиз ккилигуради, вардари: «Гьаяман, му Ягь’я 

Месигь даришри гьа?» – к²ури, фикир ап²урайиган, 16 Ягь’яйи 
дурариз вардариз жаваб туври гъахьну:  

– Узу учву штуан ап²уразачву, амма йиз кьяляхъди узут²ан 
Кьудратлур гъюра, узу Дугъан шаламарин гъахмйир гъядарчуз*
кьан лайикь дарза. Дугъу Гирами Рюгьнахьдина ц²ихьди ц²ийи 
алаидичву. 17 Дугъан хилиъ йирф хьибди, Дугъу дяхинна нахъв 
жара ап²иди: дяхин Чан танхариъ абхьди, хъа нахъвар хътрубгру 
ц²игъ гъяхьну ургиди.  

18 Ягь’яйи гьамци ва хъанара жара гафариинди халкьдиз ужуб 
хабар дебккри гъахьну.  

19 Хъа Ягь’яйи гьякимдар Гьироддик, чан чвуччвун хпир Иро*
диада чаз дитбаз ва жара пис ляхнар ап²баз лигну, тахсир кип*
ган, 20 Гьиродди чан ч²уру ляхнар, думу дустагъдиъ итбиинди, 
гужал гъап²ну.  

21 Вари халкь штуан шулайиган, Исара Ягь’яйихьна гъафну. 
Штуан гъахьи Иса ккарагурайиган, зав ат²абццуру, 22 ва Ал*
лагьдин Рюгь луф жюрейиинди Исайиина ис шулу, хъа зав’ан 
дих шулу:  

– Уву Йиз масан Бай вува! Узу Ув’ин гизаф рази вуза!  

Исайин ата�бабйир  
23 Исайин, Аллагьдиз гъуллугъ ап²уз хъюгъруган, сумч²ур йис 

дубхьнайи. Халкьди фикир ап²урайиганси, Думу Юсуфдин бай 
ву к²ура. Юсуф Гьелийин бай, 24 Гьели Маттатдин бай, Маттат 
Левийин бай, Левий Мелкийин бай, Мелки Яннайин бай, Янна 
Юсуфдин бай, 25 Юсуф Маттайин бай, Матта Амосдин бай, 
Амос Нагьумдин бай, Нагьум Эслимдин бай, Эслим Наггайин 
бай, 26 Наггай Маатдин бай, Маат Маттайин бай, Матта Симе*
индин бай, Симеин Ясегьдин бай, Ясегь Ядайин бай, 27 Яда 
Яанандин бай, Яанан Рисайин бай, Риса Зеруббабелин бай, 
Зеруббабел Шеалтиэлин бай, Шеалтиэл Нерийин бай, 28 Нери 

Мелкийин бай, Мелки Аддийин бай, Адди Косамдин бай, 
Косам Элмадамдин бай, Элмадам Эрин бай, 29 Эр Ешийин бай, 
Еши Элизарин бай, Элизар Яфимдин бай, Яфим Маттатдин 
бай, Маттат Левийин бай, 30 Левий Симеондин бай, Симеон 
Ягьудайин бай, Ягьуда Юсуфдин бай, Юсуф Янамдин бай, 
Янам Элиякимдин бай, 31 Элияким Мемайин бай, Мема Мен*
нандин бай, Меннан Маттатдин бай, Маттат Натандин бай, На*
тан Давудрин бай, 32 Давуд Ессейин бай, Ессе Обеддин бай, 
Обед Воаздин бай, Воаз Салмандин бай, Салман Нецрондин 
бай, 33 Нецрон Амминадабдин бай, Амминадаб Арамдин бай, 
Арам Гьецрондин бай, Гьецрон Перецдин бай, Перец Ягьуда*
йин бай, 34 Ягьуда Якьубдин бай, Якьуб Исакьдин бай, Исакь 
Ибрагьимдин бай, Ибрагьим Терагьдин бай, Терагь Нагьорин 
бай, 35 Нагьор Серукдин бай, Серук Реуйин бай, Реу Пелегдин 
бай, Пелег Эберин бай, Эбер Шелайин бай, 36 Шела Каинандин 
бай, Каинан Арфакшаддин бай, Арфакшад Симдин бай, Сим 
Нюгьдин бай, Нюгь Лемекдин бай, 37 Лемек Метушелагьдин 
бай, Метушелагь Янокдин бай, Янок Яреддин бай, Яред Магьа*
леелин бай, Магьалеел Кайнандин бай, 38 Кайнан Еношдин бай, 
Енош Шитдин бай, Шит Адамдин бай, Адам Аллагьдин бай ву*
ди гъахьну.  

Иблисдин Иса рякъ’ан адауз  
чалишмиш’вал  

1 Гирами Рюгьну ац²у Иса Ярдан нирхъан кьяляхъ хътакуру, 
ва Рюгьну Думу ич²и чюлиз гъахуру. 2 Душваъ иблис ягъ*

ч²вур йигъан Иса рякъ’ан адауз чалишмиш шулу. Исайи му йи*
гъари фук²а дирип²ди гъахьну, хъа гьадму йигъар улдуч²виган, 
аьхирки, Дугъаз яманди гаш шулу.  

3 Хъа иблисди Исайиз гъапи:  
– Эгер Уву Аллагьдин Бай вуш, гьаму гъвандикан уьл хьуз 

гъит.  
4 Исайи жаваб вуди гъапи:  
– Гирами китабариъ дибик²наки: «Инсан ялгъуз уьл’инди 

яшамиш шуладар».  
5 Иса ягъал йишв’ина адаъну, иблисди Дугъаз саб геренди ва*

ри дюн’яйин паччагьлугъар улупуру, 6 ва к²уру:  

3 

– Вари гьаму паччагьлугъар ва дурарин гьяйбат Увуз тувдиза, 
фицики дурар йиз ихтиярназ тувна ва узхьан дурар узуз ккуни*
риз тувуз шулзухьан. 7 Эгер Уву узуз икрам гъап²иш, гьадрар 
вари Явдар хьиди.  

8 Исайи дугъаз жаваб туву:  
– Гирами китабариъ дибик²на: «Яв Агъа Аллагьдиз икрам 

ап²ин ва сар Дугъазт²ан гъуллугъ мап²ан».  
9 Иблисди хъана Иса, Ерусалимдиз духну, Аллагьдин хулан 

варт²ан ягълишв’ин дерккру ва к²уру:  
– Эгер Уву Аллагьдин Бай вуш, ари гьамлин исина урс, 10 фи*

цики дибик²на: «Аллагьди Чан малайикариз, гъайгъушнаъ духь*
ну Уву уьрх к²ури, амур ап²иди. 11 Ва Яв ликкьан гъвандихъ йи*
вуз гъидритруганси, Уву чпин хилариина гъадагъиди».  

12 Исайи дугъаз жаваб вуди гъапи:  
– Гьамцира дупна: «Яв Агъа Аллагь ахтармиш мап²ан».  
13 Иса рякъ’ан адаъру вари чарйир хът²арцциган, жара саб 

ужуб вахт ккабхъайиз, иблис Дугъхьан гьудуч²вну гъушу.  

«Гьич сар пайгъамбарра чан ватандиъ  
лайикьлуди кьабул ап²ури шулдар»  

14 Иса Аллагьдин Рюгьнан тясирнаккди Галилей уьлкейиз хъта*
куру ва Дугъан гьякьнаан бютюн уьлке вуйибси аваза рабгъуру. 
15 Исайи мистариъ аьгъювалар улупуйи, ва вардари Думу адлу 
ап²уйи.  

16 Хъа Иса, Учв тербияламиш гъаши Назаретдиз дуфну, Чан 
аьдат вуйиси, султ йигъан мистаъ уч²вру ва Гирами китаб урхуз 
гъудужвуру. 17 Гьадмуган Исайихьна Ишая пайгъамбрин китаб 
тувру. Дугъура китаб абццру ва гьамци дибик²найишв’ин ала*
хъуру:  

18 – Агъайин Рюгь Уз’ин ал. Узуз Аллагьди касибариз Ужувлан 
хабар рабгъуз гьюкум тувнайиз ва Узу йисирариз азадвал хьади, 
курариз акв хьади ва гьацира зулум*зиллетнакк ккайидар азад 
ап²уз ва 19 Аллагьдин рягьимнан вахт улубкьну, к²уру, хабар ту*
вуз гьаъну.  

20 Хъасин китаб ккибкну, мистан гъулугънаъ айирихьна тувну, 
Иса деъру. Хъа мистаъ айи вардарин улар Гьадгъуин алди гъахь*
ну. 21 Исайи дурариз к²уру:  

– Учвуз гъеерхьу Гирами китабдиъ дидик²найи гьаму гафар, 
магьа, гъи ичв улихь к²улиз удуч²вна.  

22 Исайин улихь варидари гьаци вуйивал улупу ва, Дугъан мелз*
налан гъюрайи кабалгру гафариин мюгьтал шули, дурари гьерх*
ри гъахьну:  

– Му ихь Юсуфдин бай даринхъа?  
23 Исайира дурариз гъапи:  
– Гьелбетки, учву Узуз, абйирин мисалик дупнайиганси, пи*

дичва: «Эй духтир! Сифте Жвуву Жвув сагъ ап²ин!» «Уву Кафер*
нагьумдиъ гъап²у аьламатнан ляхнарикан учуз деебхьначуз, гьа*
мус гьадму ляхнар мушваъ, Яв абайин ватандиъра, ап²ин» пиди*
чва. 24 Гьякьди к²уразачвуз, гьич сар пайгъамбарра чан абайин 
ватандиъ лайикьлуди кьабул ап²ури шулдар. 25 Дюзди к²ураза*
чвуз: Израилиъ Ил’ясдин девриъ, шубуд йисанна йирхьуб ваз*
лин арайиъ мархь адарди гъабхьи вахтна, гизаф ач²ни дишагь*
лийир гъахьнийи, фицики вари жилиин аьхю гаш алабхънийи. 
26 Хъа дурарикан гьич сарихьнакьан Ил’яс пайгъамбар гьаунда*
йи. Думу ялгъуз Сайдайин багахь хьайи Сарепта к²уру шагьриз 
сар ач²ни дишагьлийихьнат²ан гьаундайи.  

27 Гьацира Елисей пайгъамбрин девриъ хамран аьзар кабхьна*
йидарра гизаф айи, хъа Сирияйиан вуйи Найман к²уру сар кас*
дикант²ан ктарди, сариканра хам марцц гъабхьундайи.  

28 Му гафар гъеерхьиган, мистаъ айидарик хъял кубч²вру 29 ва, 
гъудужвну, дурари Иса, гъарзарилан итбан бадали, ут²урккну, 
шагьур али дагъдиина гъахуз хъюгъру. 30 Хъа Иса, рякъюъди ду*
рарин кьялгъян гъюдуч²вну, гъушнийи.  

Исайи жинар кайи кас  
сагъ ап²уб  

31 Хъа Галилейиъ айи Кафернагьум к²уру шагьриз дуфну, Иса*
йи халкьдиз султ йигъари аьгъювалар улупури гъахьну. 32 Исайин 
улупбариин халкь мюгьтал шуйи, фицики Дугъан гафар гьюкум 
айидар вуйи.  

33 Мистаъ жин кубч²внайи сар кас айи, ва дугъ’ан диди зарбди 
ч²игъ ап²уру:  

34 – Учухъ фу хъаяв, Назаретдиан вуйи Иса? Уву учу пуч ап²уз 
дуфнана? Уву фуж вуш, аьгъязуз, Аллагьдин Гирамир!  



ЛУКА 4 

152  

35 Исайи, дидиз улхуз гъадагъа дап²ну, гъапи:  
– Хъюч²юбкь ва удубч²в дугъ’ан!  
Жин, думу кас мистан кьял’ин алдакну, дугъаз саб зарарра 

тутрувди, дугъ’ан удубч²вуру.  
36 Му гъябкъю вардари, русвагь духьну, чиб*чпиз гьамци к²ури 

гъахьну:  
– Мурар фу аьламатнан гафар ву: Дугъу, Чан гьюкмиинди ва 

кьувватниинди амур ап²ури, жинар ктаурада!  
37 Юкьуб аьтраф вари йишвариъ Исайин аваза рабгъуру.  

Симондин сижарбаб  
38 Мист’ан удуч²вну, Думу Симондин хулаз гъушу. Симон*

дин сижарбабак пис убцрушнан уьзур кайи ва Исайикан думу 
сагъ ап²увал т²алаб гъап²нийи. 39 Дугъан зиина ял духьну, Иса*
йи убцрушназ гъадагъа ап²уру ва думу ктубч²вуру. Симондин 
сижарбаб, дишла ликриина гъудужвну, хяларин гъайгъушнаъ 
уч²ву.  

40 Ригъ алабхъурайи вахтна, Исайин багахьна жюрбежюр ицц*
рушнар кайидар хури гъахьну. Исайира, гьаруриин Чан хилар 
иливури, дурар сагъ ап²ури гъахьну. 41 Гизафдариан жинарра 
удуч²вури гъахьну. Жинари: «Уву Аллагьдин Бай вува!» – к²у*
ри, ч²игъар ап²уйи. Хъа Дугъу Учв Месигь вуйибдикан жара*
дариз пуб дурариз гъадагъа ап²ури гъахьну, фицики дурариз, 
Думу Месигь вуйиб, аьгъяйи.  

Ягьудияйиъ аьгъювалар улупуб  
42 Хъайигъан гвач²ин улубкьиган, хул’ан удуч²вну, Иса халват 

йишваз гъягъюру, хъа халкьди Думу агури шулу. Хъасин Иса*
йихьна дуфну, учхьан мягъян к²ури, Дугъахъ ккарагури хъюгъру.  

43 Амма Исайи дурариз гъапи:  
– Жара шагьраризра Аллагьдин Паччагьлувал гъюрайивали*

кан Ужувлан хабар рабгъуб лазим ву, гьаз гъапиш Узу гьаддин 
бадали Гьаънайир вуза.  

44 Исайи Ягьудия уьлкейин мистариъ аьгъювалар улупувал да*
вам ап²ури гъахьну.  

4 

«Гьамусдихъантина  
адмийирин юк²вар дисидива»  

1 Сабан, Аллагьдин гаф ебхьбан бадали, халкь Исайилан ил*
т²ишуру, хъа Думу Учв Геннисарет гьюлихъ дийигъну айи*

ган, 2 Дугъаз гьюл’ин кьюб лютке рякъюру. Дурариан эдеу ба*
лугъчйири чулар марцц ап²урайи.  

3 Люткйирикан Симондинубдиъ уч²вну, Исайи дугъхьан лют*
ке гъирагъдихъан ц²иб тинаси хъап²уб ккун гъап²ну ва гьадлин, 
деъну, аьгъювалар улупуз хъюгъру.  

4 Чан улхуб ккудубк²иган, Исайи Симондиз к²уру:  
– Яв лютке гьюлин кьялариз хъап², хъа яв чулра ккип.  
5 Симонди Исайиз жаваб вуди гъапну:  
– Я Мялим! Ярхи йишвди чалишмиш духьну, учхьан фук²а 

бисуз гъабхьундарчухьан, амма Яв гафназ лигну чул ккипарза.  
6 Хъа гьаци дап²ну, дурари гьадмукьан балугъар гъидиснуки, 

гьеле чул ч²ябгъюзра ц²ибт²ан имдайи.  
7 Дурари тмуну люткейиъ айи юлдшаризра кюмекназ дих дап²*

ну, дурарра дуфну кьюбиб люткйирра гьаци арц²руки, лютк*
йир ккадрахьди саб нуфт гъубзнийи.  

8 Му гъябкъиган, Петр к²уру лак²ам хъайи Симонди, Исайин 
кьамкьариина ис духьну: «Я Агъа! Узхьан гьудуч²в, гьаз гъа*
пиш узу гунагькар вуза», гъапи. 9 Фицики Симон ва дугъахъ хъа*
йидар, чпи гъидису аьхюч²веъ балугъариз лигну, русвагь гъахь*
нийи. 10 Хъа Симондин дустар вуйи Зеведейин баяр Якьубдикна 
Югьандик Симондиксиб пис гуч² кабхъру. Симондиз Исайи: 
«Гуч² мап²ан, гьамусдихъантина инсанарин юк²вар дисиди*
ва», к²уру.  

11 Хъасин кьюбиб люткйирра гъирагъдихъна кадагъну, вари 
душваъ гъибтну, дурар Исайин кьяляхъди гъягъюру.  

Хамран аьзар марцц ап²увал  
12 Иса саб шагьриъ айиган, Дугъахьна хамран аьзар кабхьнайи 

сар кас гъюру. Иса гъяркъиган, жил’ина ккадакну, думу Дугъаз 
ккарагуру:  

– Я Агъа! Увуз ккун гъабшиш, узу марцц ап²уз шулвухьан.  
13 Исайи, хил гьач²абккну, дугъак кубк²ну, к²уру:  

5 
5 

– Ккундузуз, марцц йихь!  
Ва дишлади дугъан хам аьзарнахьан марцц шулу. 14 Исайи 

дугъаз: мидкан саризра мак²ан, хъа маллайихьна душну, жвув 
улуп, халкьдиз уву марцц хьпан шагьидвал вуди, Муса пай*
гъамбри дупнайиганси, гъурбан ап²уз ужуб гъайибх, к²ури, 
табшурмиш гъап²у.  

15 Амма гьаци вушра, Исайикан аваза гъарабгъу, ва Ду*
гъахъ хъпехъуз, чпин уьзрар сагъ ап²уз гизаф халкь гъюз 
хъюгъру. 16 Хъа Иса, фужк²а адру йишвариз гъягъюри, кка*
рагури шулу.  

Паралич кайир сагъ ап²уб  
17 Сад йигъан Исайи аьгъювалар улупурайиган, Галилейна 

Ягьудия уьлкйириан ва гьацира Ерусалимдиан Дугъахьна дуф*
найи фарисйирна къанунчйир деънайи. Дугъу аьзарлуйир Ал*
лагьди туву кьувватниинди сагъ ап²урайи, 18 ва магьа Дугъахьна 
ахниин алди паралич кайи сар кас хуз хъюгъю. Думу хулаз дух*
ну, Исайин улихь дитуз ккун гъабхьи. 19 Му кас гизаф илт²ишна*
йи халкьдин арайигъян гъахуз йишв дибрихъди, хулан гъваина 
за дап²ну, гъваъланди, ахниин илмиди, Исайин улихьна хулан 
кьял’ина ирхру. 20 Исайира, дурарин зурба хъугъвал рябкъюри, 
гьадму касдиз к²уру:  

– Эй инсан, яв гунгьарилан хил алдабгъураза.  

Къанунчйиризна фарисйириз  
Исайин гьюкум улупуб  

21 Къанунчйирина фарисйири чиб*чпикди фикир гъап²у:  
– Аллагьдиз къаршуди улхурайир гьаму фуж ву? Сар Ал*

лагьдилан гъайри, сарун шлихьан гунгьарилан хил алдабгъуз 
шулухъа?  

22 Исайи, дурарин фикрарин гъаври ахъну, жаваб тувру: «Гьаз 
дицдар фикрар ичв юк²вариъ т²аърачва? 23 „Яв гунгьарилан хил 
алдабгъураза“ пуб рягьят вуйин, даршиш „гъудужвну лиц“ пуб? 
24 Инсаниятдин Бализ жилиин гунгьарилан хил алдабгъуз гью*
кум айиб учвуз аьгъю хьпан бадали, магьа лигай» – пну, Дугъу 
паралич кайириз: «Гъудужв к²уразавуз, гъадабгъну яв ахин, яв 
хулаз гъарах», – к²уру.  

25 Думура дишла гъудужвну, учв дахънайи ахинра гъадабгъну, 
Аллагьдин адар ап²ури, чан хулаз гъягъюру.  

26 Хъа вари мюгьтал шулу ва, Аллагьдин тярифар ап²ури, гуч²*
баан зегьле дубшну, гьамци к²ури гъахьну:  

– Гъи аьжаб кереметнан ляхнар гъяркъюндарин ухьуз!  

Левийиз дих ап²уб  
27 Мидхъан хул’ан удуч²ву Исайиз налук уч ап²ури деънайи 

Левий к²уру гъуллугъагьли рякъюру ва дугъаз Чахъди гъач к²уру. 
28 Думура, чан кеспи гъибтну, Дугъан кьяляхъди, гъудужвну, гъя*
гъюру.  

29 Хъасин дугъу чан хулаъ Исайиз аьхю хялижв’вал ап²уру. 
Душваъ аьхюч²веъ налукар уч ап²рудар ва дурарихъди гутйириз 
гъюн йивну дахьнайи жара хяларра айи. 30 Аьлимарина фарис*
йири наразивал кади Исайин ученикариз: «Учву налукар уч 
ап²рударихъдина гунагькрарихъди гьап²уз ип²ури*убхъури шул*
чва?» – к²ури гъахьну.  

31 Исайи дурариз жаваб вуди гъапну:  
– Духтир сагъидариз ваъ, хъа аьзарлуйириз лазим ву. 32 Узу 

марцци касари ваъ, хъа гунагькрари, чпин гунгьар гардандиъ 
дидисну, уьмур дигиш ап²бан бадали, дуфнайир вуза.  

Ушвар дисбакан  
33 Дурари к²уруш Исайиз гъапи:  
– Гьаз Ягь’яйин ва гьацира фарисйирин ученикар кми*кмиди 

ушвар дисури ва ккарагури шулу, хъа Явдар чпиз ккун гъабши 
вахтна ип²ури*убхъури гьаз шулу?  

34 Исайи дурариз к²уру:  
– Швушв хурайирихъди хъайи сумчрин хяларихьди учвхьан 

ушвар дисуз гъитуз шулинхъа? 35 Хъа швушв хурайир гужназ гъа*
дагъру вахт гъибди, ва гьадму йигъари ушварра дисиди.  

36 Мидихъди сабси Дугъу саб тахалус ктибтуру:  
– Гьич сарира, ц²ийи палатдикан кадабт²ну, йирси палатдик 

ц²ил ктривур, даршиш дугъу ц²ийи палатра ч²ябгъиди, хъа гьа*
цира дидкан ктабт²у ц²ил йирсибдик балгидира дар. 37 Ва гьич 
сарира таза чяхир йирси иржариъ убзидар, фицики таза чяхри 
иржар гьут²урччвиди, учвра удубзиди ва иржарра пуч хьиди.  

38 Гьаддиз таза чяхир ц²ийи иржариъ убзуб лазим ву.  
39 Ва гьич саризра, кюгьне чяхир дубхъну, дишлади таза 

чяхир ккун хьидар, фицики «кюгьне чяхир ужу ву» – к²ури 
шулу.  

«Инсаниятдин Бай  
султ йигъ’инра Агъа ву»  

1 Султ йигъан Иса дяхин дубзнайи хут²лариан гъягъбакк 
ккуркьну, ва Дугъахъ хъайи ученикари, дяхнин к²улар кту*

т²ури, хиларигъ кт²иршури, ит²ури шулу. 2 Фарисйирикан бязи*
дари дурариз к²уру:  

– Учву султ йигъан Къанунди гъадагъа дап²найи ляхин ап²у*
ранчва?  

3�4 Исайи дурариз жаваб туву:  
– Мегер учвуз Давудри, чаз ва чахъ хъайидариз гаш гъабши*

ган, гьап²нуш, фици дугъу, Аллагьдин хулаъ уч²виган, маллйи*
рилан гъайри шлик²ан ит²уз ихтияр адру Аллагьдиз бахш дап²*
найи уьлер гъадагъну гъит²нуш ва чахъди хъайидаризра тувнуш, 
Гирами китабариъ гъурхунданчва?  

5 Хъасин гъапи:  
– Инсаниятдин Бай султ йигъ’инра Агъа ву.  

Гъеебццу хил хъайи кас  
6 Жара саб султ йигъан Иса мистаз гъягъбакк ва душваъ 

аьгъювалар тувбакк ккуркьру. Душваъ арччул хил деебццнайи 
сар кас ади шулу. 7 Къанунчйирна фарисйир, Исайик тахсир 
кипбан бадали, Дугъу султ йигъан думу сагъ ап²идайк²ан к²ури, 
ул хъипнайи. 8 Амма Исайи, дурарин ниятар аьгъяди, хил дебцц*
найи касдиз к²уру:  

– Гъудужвну гъач, варидарин улихь дийигъ.  
Думу гъудужвну, улихьна гъюру. 9 Гьадмуган Исайи дурариз 

гъапи:  
– Узу учвхьан гьерхраза: султ йигъан фу ап²уз ихтияр а? Уж’*

вал, даршиш писвал? Уьмур уьбхюз, дарш пуч ап²уз?  
Дурар ч²алкьан дарк²ури гъузру. 10 Вардарилан ул илбицну, 

Исайи гьадму касдиз к²уру:  
– Яв хил гьач²абкк.  

5 

6 

Дугъу гьаци гъап²умит²ла, дугъан хил сагъ шулу. 11 Фарисйир*
на аьлимар хъюл’ан деллу шулу ва, чпин арайиъ улхури, Исайи*
кан гьап²руш, аьжуз духьну гъузру.  

Исайин вакилар  
12 Гьадму йигъари Иса, ккарагбан бадали, дагъдиз удуч²вуру ва 

ярхи йишвди Аллагьдиз ккарагури шулу.  
13 Йигъ улубкьиган, Чан ученикариз дих дап²ну, дурарикан йи*

ц²икьюр кас ктагъуру ва дурариз Чан вакилар к²уру ччвур тувуру. 
14 Дурар: Петр к²уру лак²ам хъайи Симонна дугъан чве Андрей, 
Якьубна Югьанна, Филипна Варфоломей, 15 Маттана Фома, Алфе*
йин Якьубна Зилот к²уру лак²ам хъайи Шимон, 16 Якьубдин Ягьу*
да ва хъасин душман гъаши Искариот Ягьуда – гьамрар вуйи.  

Рази хьубан гафар ва агьрар  
17 Иса, дурарихъди дагъдилан гъафир, дюз майдандиина гъю*

ру. Дугъахъди аьхюч²веъ Чан ученикарра, вари Ягьудияйианна 
Ерусалимдиан, хъа гьацира гьюлин гъирагъдихъ хъайи Тир ва 
Сидон шагьрариан дуфну, 18 Исайихъ хъпехъуз ва чпи аьзарари*
хьан сагъ ап²уз гъафидарра, гьацира жинари гъарк² ап²урайи*
дарра хъади гъахьну. Хъа, дурар вари сагъ шулира гъахьну. 19 Ва*
ри халкьдиз Исайик кучуз ккунди гъабхьну, фицики Дугъхьан 
кьувват рабгъури ва диди вари сагъ ап²ури гъахьну. 20 Хъа Дугъу, 
Чан ученикарилан ул илбицури, гъапи:  

– Бахтаврар вучва, касиб вуйидар,  
фицики Аллагьдин Паччагьлугъ учвусдаринуб ву.  

21 Бахтаврар вучва, му вахтари гашлудар,  
фицики тухъ хьидичва.  
Бахтаврар вучва, му вахтари ишурайидар,  
фицики аьлхъидичва.  

22 Учву инсанариз даккун гъахьиган,  
учву дурари ут²урккган  
ва беябур ап²руган,  
ичв ччвур нянайикк ккипруган  
Инсаниятдин Бай бадали,  
бахтаврар вучва.  

23 Гьадму йигъан рази йихьай  

ва шадвал ачмиш ап²инай,  
фицики аьршариъ учвуз айи пешкеш зурба ву.  
Учву даккнидарин абйирира  
пайгъамбрарихъди гьаци ап²ури гъахьну.  

24 Мураризси дарди, пис гьял хьибди ичв,  
девлетлуйир,  
фицики учвуз сарун ужувлар дяркъначвуз.  

25 Пис гьял хьибди ичв, му вахтари уьлдюгъну гъярайидар,  
гьаз гъапиш гаш хьибдичвуз.  
Пис гьял хьибди ичв, му вахтари аьлхъюрайидар,  
фицики, гьяйиф дизигну, ишидичва.  

26 Учвкан жарадар ужуди улхруганра,  
пис гьял хьибди ичв,  
фицики дурарин абйири  
куч²лин пайгъамбрариканра гьаци ап²ури гъахьну.  

Душмнарра ккун ап²инай  
27 Хъа вари Узухъ хъебехънайидариз к²ураза: ичв душмнар 

ккун ап²инай, учву даккнидариз уж’вал ап²инай. 28 Учву нянатлу 
ап²урайидариз гьюрматлу гафар ап²инай ва учвуз гиран ктап²*
рударихъанди ккарагай. 29 Яв саб гарц²ликкан бач² ккадатуриз 
тмунубра ккив ва яв зиълан палат илдибтруриз к²анакк ккайи 
ккурттра чаз гъадабгъуз манигъ’вал мап²ан. 30 Увкан т²алаб ап²у*
райириз тув ва явуб гъадабгъуриз «кьяляхъ ча» мак²ан. 31 Учвуз 
учвухъди адмийир фици духьну ккундуш, гьадрарихъди учвура 
гьаци йихьай. 32 Хъа эгер учву ккунидарт²ан учвуз ккундарш, 
мидкан фу чухсагъул ачвуз? Фицики гунагькраризра чиб ккуни*
дар ккунди шулу. 33 Учвуз уж’вал ап²рудариз учвура уж’вал ап²у*
раш, мидкан фу чухсагъул ачвуз? Фицики гунагькрарира гьаци 
ап²уру. 34 Хъа эгер учву бурж кьяляхъ ап²уз удукьрурихьна миж 
кади тувраш, мидкан фу чухсагъул ачвуз? Фицики гунагькрарира 
чпи буржназ тувкьануб кьяляхъ гъадабгъуз ният ади туври шулу. 
35 Хъа учву ичв душмнар ккун ап²инай, ужувлар ап²инай, кьяляхъ 
бисуб миж ктарди, буржназра тувай, ва учвуз зурба пешкеш 
хьибди, ва учву Варит²анзаанурин баяр хьидичва. Фицики чпиз 
гъап²у уж’вал аьгъю даршлударизра, пис касаризра Аллагь гъя*
нир ву. 36 Гьаци учвура, ичв Адашси, мани юк²вар ади йихьай.  

Жарарин диван мап²анай,  
Аллагьди ичвра ап²идар  

37 Жарарин диван мап²анай, Аллагьди ичвра ап²идар; жарар 
тахсир мап²анай, учвура тахсир ап²идар. Хил алдабгъай, учв*
ланра алдабгъиди. 38 Хил ачухъ ап²инай, учвузра тувди: убжнайи 
ва к²ак² алди абц²найи уьлчмейиинди ичв танхлиъ абхьди, фи*
цики учву фициб уьлчмейиинди ебцураш, учвузра гьацибдиин*
ди ебциди.  

39 Дурариз Исайи тахалусарра ктитуру:  
– Курихьан кур хъади гъягъюз шулинхъа? Дурар кьюридра 

ич²аъ ахьидаринхъа? 40 Ученик чан мялимт²ан заан дар, амма зегь*
мет зигури, дубгъури гъабхьиш, гьарсар чан мялимдихъ хъуркьди.  

41 Увуз яв чвуччвун улиъ айи ч²юрх гьаз рябкъюрвуз, яв улиъ 
айи хамхар дярябкърайи вахтна? 42 Ваяки яв гъардшиз: «Яв улиъ 
айи ч²юрх адабгъуза», – фици пидива, увуз яв улиъ айи хамхар 
дярябкърайиган? Эй, кьюб маш гъяйир! Сифте яв улиъ айи хам*
хар адабгъ, хъа гьадмуган увуз, яв гъардшин ул’ан ч²юрх фици 
адабгъуруш, рябкъидивуз.  

Гьар йимишдиз лигну  
аьгъю шулу  

43 Гъяни гьари ч²уру бегьер, ч²уру гьари гъяни бегьер хурдар, 
44 фицики гьарсаб гьар чан йимишдиз лигну аьгъю шулу. Гьад*
диз зазарилан инжир, ч²уру хутарилан т²умут² уч ап²ури шул*
дар. 45 Ужур касди чан к²ван хазнайиан ужуб, хъа ч²урури чан 
к²ван хазнайиан ч²уруб адабгъуру, фицики инсандин мелз, ду*
гъан юк²в фти абц²наш, гьаддикан улхури шулу.  

Кьюб шибрит²  
46 Учву Узуз: «Я Агъа, я Агъа!» гьаз к²уручва, Узу учвуз гъапиб 

дарап²райиган? 47 Узухьна дуфну, Узухъ хъебехъну, Йиз гафар 
тамам ап²ру гьарсар кас шлиз ухшар вуш, к²арзачвуз: 48 Думу, 
хулар дивруган, жил дериндиз дирибккну, шибрит²ар гъванди*
ин диву касдиз ухшар ву, фицики, селлер дуфну, шид улубч²ви*
ган, думу хулар ришвуз гъахьундар, гьаз гъапиш дурар гъван*
диин дивнайидар вуди гъахьну.  

49 Хъа Йиз гафар ерхьури, дурар тамам дарап²райи кас шибри*
т²ар ккадру хулар диву касдиз ухшар ву, фицики шид улубч²ви*
ган, дурар дишлади ахьну, дармадагъин хьиди.  

Юзбашийин гъуллугъчи  
сагъ ап²уб  

1 Чахъ хъебехънайидариз пуз ккайи гафар ккудук²иган, Иса 
Кафернагьумдиъ уч²вру. 2 Римдин юзбашийин чаз ккуни сар 

гъуллугъчи кет²ерццну йик²ру гьялнаъ ади шулу. 3 Исайикан ха*
бар дубхьну, юзбашийи, чан гъуллугъчи сагъ ап²бан бадали, Ду*
му хъади гъюз жугьдарин агъсакълар гьаъру. 4 Дурари, Исайихь*
на дуфну, Дугъкан ижмиди миннат ап²уру:  

– Му юзбаши Уву кюмек ап²баз лайикьлу кас ву, 5 фицики 
думу кас ич халкь гизаф ккунир ву ва дугъу учуз ккарагру хал 
тикмиш гъап²ну.  

6 Иса дурарихъди гъягъюру. Думу юзбашийин хуларихьна 
хъуркьради, юзбашийи Исайихьна гьамци пуз чан дустар гьаъру:  

– Инжиг махьан, Агъа, гьаз гъапиш Уву йиз хулаъ уч²вбаз узу 
лайикь дарза. 7 Гьаддиз узу Увухьна гъюзкьан жвув лайикьлур 
вуди гьисаб гъап²ундарза. Анжагъ Уву саб гаф йип, ва йиз гъул*
лугъчи сагъ хьиди.  

8 Фицики узура жарарин хликк ккайир вуза, ва узуз мют²югъ 
вуйи эскрарра азуз. Дурарикан сариз узу «гъарах» к²урза – думу 
гъягъюру, тмунуриз «гъач» к²урза – гъюру, йиз гъуллугъчийиз 
«гьамци ап²ин» к²урза, дугъу тамам ап²уру.  

9 Му гафар гъеерхьиган, Иса дугъ’ин мюгьтал шулу ва, илдиц*
ну, Чан кьяляхъ хъайи халкьдиз к²уру:  

– К²уразачвузки, Израилиъра Аллагьдихъ гьамкьан хъугърайи 
кас гъяркъюндарзуз.  

10 Юзбашийи гьаъдариз, чпи дугъан хулаз хъадакну гъафиган, 
кет²ерццнайи гъуллугъчи сагъ духьнади рякъюру.  

Дук²найириин жан алап²уб  
11 Дидхъантина Иса Наин к²уру шагьриз гъушу. Дугъахъди Чан 

ученикар ва аьхюч²веъ халкьра гъягъюри гъахьну. 12 Хъа Иса шагь*
рин урнарихьна багахь гъашиган, сар ач²ни хпирин айина*адру 
бай дук²ну, дугъан майит накьваригъна гъабхуз адабгъури шулу, 

6 

ва майтихъ хайлин халкьра хъайи. 13 Агъайиз, балин дада гъяр*
къиган, язухъ шулу ва дугъаз, мишан, к²уру. 14 Хъа багахьна 
дуфну, Исайи мягьражарик хил катру, майит гъабхурайидар ди*
йигъуру ва Дугъу к²уру: «Живан! Увуз к²ураза, гъудужв!» 15 Дук²*
найир за духьну деъру ва улхуз хъюгъру, хъа Исайи думу дада*
йихьна тувру.  

16 Мушв’ин вардарик пис гуч² кабхъну, Аллагьдин адар ап²у*
ри, гьамци к²ури гъахьну:  

– Ихь арайиз зурба пайгъамбар адахъна, ва Аллагь Чан халкь*
дин гъайгъушнаъ а.  

17 Исайикан гьамциб фикир вари Ягьудия вилаятдиъ ва аьтра*
фарихъ хъайи миди вуйи юрдариъ рабгъуру.  

Ягь’яйихьан вуйи илчйир  
18 Хъа Ягь’яйиз чан ученикари гьамрар варидарикан ктиту*

ру. 19 Ягь’яйи, чан ученикарикан кьюриз дих дап²ну, дурар Агъа 
Исайихьна гьамци гьерхуз гьаъру: «Гъюз ккайи Месигь Уву ву*
на, даршиш жарариз ккилигуча?»  

20 Дурари, Исайихьна дуфну, к²уру:  
– Штуан ап²ру Ягь’яйи учу Увухьна гьерхуз гьаъна: «Гъюз 

ккайи Месигь Уву вуна, даршиш жарариз ккилигуча?»  
21 Му вахтназ Исайи аьзарарикканна иццрушнариккан гизаф*

дар ккадаъну, жинар кадаъну, аьхюч²веъ кур вуйидариз акв улуп*
ну айи. 22 Гьаддиз Исайи дурариз жаваб вуди к²уру:  

– Душну Ягь’яйиз, учвуз гъяркъдар ва гъеерхьдар кидитай: 
кур вуйидариз рябкъюра, ликудар лицура, хамран уьзур кайи*
дарин хам марцц шула, кар вуйидариз ебхьура, гъач²идар ч²иви 
шула ва касибариз Ужувлан хабар рабгъура. 23 Шли Уз’ина вуйи 
хъугъвал дубградарш, думу бахтавар ву.  

Штуан ап²ру Ягь’яйикан Исайин гаф  
24 Ягь’яйи гьаъдар гъушхъан, Исайи Ягь’яйикан халкьдиз гьам*

ци к²уру:  
– Ич²и чюлиз фтиз лигуз гъушнийчва? Мик²лу т²убччвурайи 

ч²еъдиз лигуз гъушнийчвахъа? 25 Шлиз лигуз гъушунчва дина? 
Багьа палтар али касдиз? Хъа дамагънан палтар алахьрудар ва 
чпиз ккуниси яшамиш шлудар паччгьарин дараматариъ а.  

26 Шлиз лигуз гъушунчва учву? Пайгъамбриз лигуз? Ав, к²ура*
зачвуз, пайгъамбарт²ан аьхюриз лигуз гъушунчва. 27 Гьадму Ягь’*
яйикан ву гьамци дибик²найиб: «Магьа, Яв улихьди Узу Йиз кас 
гьаъраза: дугъу Яв улихь Яв рякъ ккабалгиди». 28 К²уразачвуз: 
дишагьлийири бабкан гъахидаригъ Ягь’ят²ан зурба кас гъядар; 
хъа Аллагьдин Паччагьлугъдиъ айидарикан варит²ан биц²ир ду*
мут²ан зурба ву.  

29 Дугъахъ хъпехъурайи вари халкьди ва налук гъюдюбхрудар*
ра кмиди, Ягь’яйин штуан ап²увалиинди ц²ийи духьну, Аллагь 
гьякь вуйиб гардандиъ гъибису. 30 Хъа фарисйирна къанунчйир, 
Аллагьдихьан чпиз вуйи ният гьясбикк дарап²ри, Ягь’яйихь 
штуан гъахьундар.  

31 – Гьаму наслин адмийир шлихь тевза ва дурар шлиз ухшар 
ву? – пну, гьерху Исайи. – 32 Дурар, чиб*чпиз ч²игъар ап²ури, 
раццариъ гьамци к²ури деънайи биц²идариз ухшар ву: «Учу 
учвуз швут²рамар йивури гъахьунча, хъа учву ялхъвнаркьан гъа*
п²ундарчва; учу учвуз ишлар ап²ури гъахьунча, хъа учву ишуз*
кьан гъишундарчва».  

33 Штуан ап²ру Ягь’я гъафну ва дугъу я уьл ип²ури, ясана чя*
хир убхъури гъахьундар. Хъа учву: «Дугъаъ жин а», к²урачва. 
34 Инсаниятдин Бай гъафну, Дугъу ип²уру ва убхъуру, ва дурари 
Дугъаз: «Лигай, магьа уьж ва пияниска, налукар гъюдюхруда*
ринна гунагькрарин дуст», к²урачва. 35 Аькьюллувал вари аькьюл*
лудари улупну ккун.  

Дишагьлийин аьхюч²веъ гунгьарилан  
хил алдабгъну  

36 Фарисйирикан сари Исайикан чан хулаз уьл ип²уз гъюб тек*
лиф ап²уру. Фарисейин хулаз гъушу Иса гъюн йивну дахъру. 
37 Хъа магьа, гьаму шагьриан вуйи сар гунагькар дишагьлийи, 
Думу фарисейин хулаъ гъюн йивну дахънайиб аьгъю дубхь*
ну, лизи ругдин гажниъди аьтрин ниъ хъайи ягъсиб хуру ва, 
38 Исайин ликарихъ дийигъну ишури, Дугъан ликар нивгъарихъ*
ди кьяши ап²ури ва чан кушарихъди марцц ап²ури, Дугъан ли*
кариз макар ап²ури, гьадму ягъ ктатури шулу.  

39 Му ляхин гъябкъиган, теклиф дап²ну, Иса хулаз хъади гъа*
фи фарисейи чав*чакди фикир ап²уру:  

– Эгер Думу дугъриданра пайгъамбар вуйиш, Чак хилар кат*
райи дишагьли фуж вуш, Дугъаз аьгъю шлийи. Думу гунагькар 
даринхъа!  

40 Фарисейихьинди илдицну, Исайи дугъаз гъапи:  
– Я Симон! Увуз к²уру саб гаф айиз.  
Дугъу: «Йип, Мялим!» – гъапи.  
41 Исайи к²уру:  
– Сар пул буржназ туврурихъ кьюр буржлу кас шулу. Дура*

рикан сар хьудварж динар*пул буржлу вуйи, тмунур – хьц²ур. 
42 Хъа дурарихъ кьяляхъ тувуз пул хътарди хьпаз лигну, дугъу 
кьюриддизра буржар гьялал ап²уру. Йип ари, гьадму жви гьадра*
рикан фунуриз артухъди ккун шул?  

43 Симонди жаваб тувру:  
– Аьхю бурж кайириз вушул, пну, фикир ап²ураза. Исайи ду*

гъаз: «Ари дюзди фагьум гъап²унва» к²уру.  
44 Хъа дишагьлийихьинди илдицну, Симондиз гъапи:  
– Гьаму дишагьли рякъюрануз? Узу яв хулаз гъафунза, уву 

Узуз ликар жик²уз шид тувундарва; хъа дугъу Йиз ликар чан 
нивгъариинди гъижик²нийиз, чан кушарихьди марцц гъап²ни*
йиз. 45 Уву Узуз мак гъап²ундарва, хъа дугъу, Узу гъафихъантина 
Йиз ликариз сикин дарди макар ап²ура. 46 Уву Йиз к²улкан ягъ 
ктатундарва, хъа дугъу Йиз ликарикан ягъ ктатну. 47 Магьа гьад*
диз к²уразавуз: чан гизаф ккун хьували дугъан аьхюч²веъ гунгьа*
рилан хил алдабгъурайиб улупура. Хъа шлиз ц²ибди багъишла*
миш’вал тувруш, дугъан ккунивалра ц²ибт²ан дар.  

48 Дишагьлийиз Исайи к²уру:  
– Яв гунгьарилан хил алдабгъна.  
49 Хъа дугъан багахь гъюн йивну дахънайидари чиб*чпикди пуз 

хъюгъю:  
– Му фуж ву гунгьариланра хил алдабгъуз?  
50 Исайи, к²уруш, дишагьлийиз гъапи:  
– Яв хъугъували уву гъюрхну, архаин духьну гъарах.  

Исайихъди лицурайи дишагьлйир  
1 Дидхъантина Иса, шагьрариъна гъулариъ, Аллагьдин Па*
ччагьлугъдикан Ужувлан хабар рабгъури, Чан йиц²икьюр 

ученикарра хъади, лицури гъахьну. 2 Дурарихъди жинарихьан 

гъюрхю ва уьзрар сагъ гъап²у бязи дишагьлийир: чаан ургуб жин 
удуч²ву Магдалайиан вуйи Мар’ям, 3 Гьироддин мулкар идара 
ап²урайи Хуздин хпир Югьанна, Сусанна, гьацира чпиз айи*ад*
рубдиинди Дугъан гъайгъу зигурайи жара дишагьлийирра хъади 
гъахьну.  

Тум убзбакан тахалус  
4 Аьхюч²веъ халкь уч гъашиган ва вари шагьрариан агьалйир 

Дугъахьна гъафиган, Исайи тахалусдиинди пуз хъюгъру:  
5 – Сар нежбер тум убзуз удуч²вуру. Убзурайиган, гьац²ар уд*

рар рякъюхъ дахьру, малари ликариккан ап²уру ва жакьвари 
удуру. 6 Сакьюдар гъван ккайи ругдиин дахьру ва ктуч²виган ер*
ццуру, гьаз гъапиш дурариз ламушин адарди гъабхьну. 7 Сакью*
дар удрар зазаригъ гъяхьру ва удрарт²ан зарбди ктуч²ву зазари 
дурар ккаъру.  

8 Хъа сакьюдар авадан ругдик кахьру, ктуч²виган дурари варж*
бан артухъ бегьер тувру.  

Гьамци дупну, Исайи гужал дихниинди гъапи:  
– Шлин ибариз ебхьураш, гъит ебхьри!  

Тахалусдин мяна  
9 Ученикари Дугъхьан гьерхуз хъюгъну:  
– Му тахалусдин мяна фу ву?  
10 Дугъу гъапи:  
– Учвуз Аллагьдин Паччагьлугъдин сирар аьгъю хьуб тувна*

чвуз, хъа имбудариз му тахалусариът²ан аьгъю хьуб тувнадар. 
Гьаци вуйиган, лигурашра, дурариз рябкъюрадар ва, ебхьураш*
ра, дурари аннамиш ап²урадар.  

11 Му тахалусдин мяна магьа: тумар – Аллагьдин гаф ву. 
12 Рякъ’ина тадахьдар – мурар, чпиз Аллагьдин гаф ебхьурайи, 
амма чпихьна хъасин иблис дуфну, дурар ебхьурайи гафнахъ 
хътругъри ва гьаци уьрхювал гъазанмиш дарибшри пну, дура*
рин к²ваан иблисди гьадму гаф гъабхурайи касар ву. 13 Хъа гъва*
нариина ахьдар – мурар, Аллагьдин гаф гъеебхьиган, думу шад*
ди кьабул ап²рудар, хъа чпихъ мюгькам ччивар хътарди хьпаз 
лигну, бязи вахтари хъугърудар, хъа читин гъабшиган, хътругъ*
рудар ву. 14 Хъа зазаригъ гъяхьдар – мурар Аллагьдин гафнахъ 

хъпехърудар, амма гъайгъушнари, девлетну ва гешт хъап²бу йи*
сир дап²ну, Аллагьдин гафнахьан гьудуч²врудар ва, гьаддиз, бе*
гьер дархрудар ву. 15 Хъа авадан ругдиина ахьдар – мурар, Ал*
лагьдин гаф гъеебхьиган, му чпин марцци к²ваъ уьбхрудар ва са*
бур ап²биинди бегьер туврудар ву.  

Чирагъ чан йишв’ин дивру  
16 Исайи хъанара давам ап²уру:  
– Сарира, чирагъ кабхьну, дид’ин гъаб иливдар вая кровать*

дикк ккивдар. Дугъу думу, хулаъ уч²врайидариз акв шлуси, чан 
йишв’ин дивру. 17 Фицики ашкар даршлу жиниб фук²ара адар 
ва, мялум даршиди, арайиз ададабхъру гьич саб сир адар. 18 Гьа*
ци вуйиган, учву Узухъ дикъатниинди хъебехъай: шлиз аш, ду*
гъаз хъана тувди; хъа шлиз адарш, айибдихьна хьибдизуз к²уруб*
ра тадабгъиди.  

Исайин дадана чвйир  
19 Исайихьна дадана чвйир гъюру ва дурар, халкь гизаф ади 

хьпаз лигну, Дугъахьна багахь хьуз даршули айи. 20 Хъа Исайиз: 
«Яв дадана чвйир, Уву рякъюз ккунди, ч²ат дийигъна», – к²ури, 
хабар тувру. 21 Дугъу дурариз жаваб вуди к²уру:  

– Йиз дадана чвйир, Аллагьдин гафнахъ хъпехърудар ва думу 
тамам ап²рудар вуйиз.  

Исайи т²урфан яваш ап²уб  
22 Сад йигъан Дугъу, Чан ученикарра хъади люткейиъ эъну, 

дурариз гъапи:  
– Гьюлин тмуну гъирагъдихъна сирнав ап²идихьа.  
Дурар люткейиъди гъушу. 23 Сирнав ап²урайиган, Иса нивк²уз 

гъягъюру. Гьюл’ина гужал т²урфан ут²убччвну, лепйири лютке 
ккап²уз хъюгъру, ва дурар хат²алу гьялнаъ ахьру. 24 Дурар, Иса*
йихьна дуфну, Думу нивк²’ан хъиргну к²уру:  

– Мялим! Мялим! Батмиш шулахьу!  
Хъа Дугъу, гъудужвну мик²лаз ва штун лепйириз гъадагъа ап²у*

ру, ва дурар лал шулу, архаинвал абхъру. 25 Гьадмуган Исайи ду*
рариз гъапну:  

– Хъугъ’вал набшдичв?  

Дурари, гуч² кабхъну ва мюгьтал духьну, чиб*чпиз к²ури 
гъахьну:  

– Му фуж вуйк²ан, мик²аризра, штузра амур ап²рур, ва ду*
рар Мугъаз мют²югъра шула?  

Жинар кайир сагъ ап²уб  
26 Хъа дурари Галилей уьлкейин гъаншариъ айи Герасин юрд*

наз сирнав ап²уру. 27 Иса гъирагъдихъна ктуч²виган, Дугъахьна 
ухдихъанмина жинар кайи сар кас гъюру. Думу, учв шагьриан 
вушра, палтар алалахьди, хулаъ ваъ, хъа накьварин хьарар*дюр*
хъяригъ яшамиш шулайир вуйи.  

28�29 Жин гагь*гагьнак кубч²вруган, дугъан хилар*ликар зунж*
рарихьди ва гьялкьйирихьди йит²уйи, амма дерккуз даршули, 
дурар кьат²ар ап²уйи, жинди думу аьсси ап²уйи, хъа ч²урариз 
гьергуйи. Исайи чиркин рюгьназ, мугъ’ан удубч²в пну, амур 
ап²уру. Иса гъяркъиган, дугъ’ан ч²игъ ут²убччвуру ва, Дугъан 
улихьна ккадакну, зарбди к²уру:  

– Яв узухъди фу вуяв, Варит²анзаан Аллагьдин Бай Иса? Мин*
нат вуйиз, йиз зегьле мабхан!  

30 Исайи дугъхьан гьерхру:  
– Ччвур фуж вуяв?  
Дугъура: «Кьушум вуйиз» – к²уру, гьаз гъапиш дугъак гизаф 

жинар куч²внади гъабхьну.  
31 Хъа жинари Исайикан чпи гурбагуриз гьадрауб т²алаб ап²у*

ру. 32 Мушвхьан ярхла дарди дагъдик силарин аьхю лиж ка*
рабгънайи, ва жинари чпиз гьадрариъ уч²вуз ихтияр тувуб т²а*
лаб ап²уру. Исайи дурариз ихтияр тувру. 33 Адмийиан удуч²ву 
жинар силариъ уч²вру, ва силарин лиж гъарзарилан гьюлиъ убс*
ру ва ккабхъру. 34 Му ляхин гъябкъю силарбнари, жаргъну душну, 
шагьриъ ва гъулариъ гьамдикан халкьдиз ктибту. 35 Хъа му гья*
кьикьи гъабши ляхниз лигуз халкь Исайихьна гъюру. Жинар 
ктуч²ву кас Исайин ликарихъ деънади, палатра алди ва чан фик*
рихъ хъади гъяркъиган, дурарик гуч² кабхъру.  

36 Му аьламат гъябкъдари дурариз, жинар кайир фици сагъ 
гъахьнуш, ктибту. 37 Хъа Герасин юрднан вари халкьди Исайи*
кан чпихьан гьудуч²вну гъягъювал ккун ап²уру, фицики дурарик 
зурба гуч² кабхънайи. Исара, люткейиъ эъну, кьяляхъ хътаку. 

38 Чакан жинар ктуч²ву касди учвра гъадагъуб Исайикан т²алаб 
гъап²нийи. Амма Исайи думу гьамци дупну гьадауру:  

39 – Яв хулаз хъадакну, Аллагьди увуз фу гъап²нуш, кидибт.  
Дугъура душну, Исайи чакан гьап²нуш, шагьур вуйибси 

ктибтуру.  

«Яв хъугъували уву гъюрхну»  
40 Иса кьяляхъ хътакиган, халкьди думу тебрик ап²уру, фи*

цики вари Дугъаз ккилигурайи. 41 Ва магьа жугьдарин мистан 
аьхюр вуйи Ягьир к²уру сар кас дуфну, Исайин ликарикк дахъ*
ну, Дугъаз чан хулаз гъюб т²алаб ап²уру, 42 гьаз гъапиш дугъахъ 
йик²ру гьялнаъ айи йиц²икьюд йисаъкьан айи риш хъайи.  

Иса дина гъягъру вахтна халкь, Дугълан илт²ишну, кьяляхъди 
гъюри гъахьну. 43 Му арайиъ, йиц²икьюд йисан ифи хътадабт²ра*
йи, духтрариз вари чан айи*адруб харж дап²ну, сарихьанра сагъ 
ап²уз дархьи сар дишагьлийи, 44 кьялхъянди дуфну, Исайин па*
латдин гъирагъдик хил кубк²ру ва дишлади дугъан ифи хътаб*
т²уру. 45 Хъа Исайи гьерхру:  

– Узук фуж курк²ну?  
Вари инкар шулайиган, Петри к²уру:  
– Я Мялим! Халкьди уву кьялаъ т²аъна ва хъуржра.  
46 Хъа Исайи гъапи:  
– Фуж*вуш Узук курк²ну, Уз’ан кьувват удубч²вуб гьисс гъа*

п²унза.  
47 Дишагьлийиз чахьан гьит²ик²уз даршлуб дябкъну, гук²унди 

багахь духьну, Исайин ликарикк ккархьну, чав Дугъак гьаз курк²*
нуш ва фици учв дишла сагъ гъахьнуш, вари халкьдин улихь мя*
лум гъап²у. 48 Исайи дишагьлийиз гъапи:  

– Йиз риш! Яв хъугъували уву сагъ гъап²унву; архаин духьну, 
гъарах.  

Ягьирин риш сагъ ап²уб  
49 Исайи гьамци к²ури имиди, жугьдарин мистан аьхюрин хул’*

ан дуфну, сар касди дугъаз к²уру:  
– Яв риш гъак²ну, сарун Мялим инжик мап²ан.  
50 Хъа Исайи, гьаму гафар деерхьну, дугъаз к²уру:  
– Гуч² мап²ан, анжагъ хъугъ, яв риш ккадархьиди.  

51 Дурарин хулаз хъуркьган, Исайи Петризна, Югьандизна 
Якьубдиз ва гьацира шуран адашдизна дадайизт²ан хулаъ уч²вуз 
ихтияр тувундайи. 52 Вари гъач²и шурахъ ишури ва ишлар ап²ури 
айи. Хъа Исайи дурариз гъапи:  

– Мишанай, думу дук²надар, хъа даахна.  
53 Хъа халкь, думу дук²найиб аьгъяди, Исайиин аьлхъюри 

гъахьну. 54 Дугъу, к²уруш, вари хул’ан ут²урккну, шуран хил ди*
бисну, к²уру:  

– Я риш! Гъудужв!  
55 Ва шуран рюгь кьяляхъ хътабкуру, думу дишлади гъудужву*

ру. Исайи, шураз ип²руб тувай, к²уру. 56 Шуран абйир*бабар 
мюгьтал шулу. Исайи му ляхникан шлизк²а дарк²уб амур ап²у*
ру.  

Йиц²икьюр ученик Аллагьдин Паччагьлугъдикан  
хабар рабгъуз гьауб  

1 Чан йиц²икьюр ученикдиз дих дап²ну, Исайи дурариз, 
вари жинарин зиин гьюкум ва уьзрар сагъ ап²бан бадали, 

кьувват тувру. 2 Дугъу дурар Аллагьдин Паччагьлугъдикан ха*
бар рабгъуз ва иццрудар сагъ ап²уз гьаъру. 3 Исайи дурариз 
к²уру: «Рякъюз фук²а магъадабгъанай: я чамах, я тавра, я уьл, 
я пул, ва кьюб жар палатра хьади дарибшри. 4 Фуну хулаъ 
уч²вишра, гьадушваъ дергай ва гьадлин рякъюъ уч²вай. 5 Хъа 
эгер учву наанк²а кьабул дарап²иш, думу шагьриан удуч²вру*
ган, ичв ликарик кайи бишируг гьадрарихьинди кадабхьай. Гъит 
му дурариз чпиин улубкьрубдин улихьмиди дебккрайи лишан 
ибшри».  

6 Аллагьдин Паччагьлугъдикан Ужувлан хабар рабгъури ва 
аьзарлуйир сагъ ап²ури, дурар гъулариъ лицуз рякъюъ уч²ву.  

Гьироддин гъалабулугъ  
7 Исайи ап²урайи гьаму вари ляхнарикан гьякимдар Гьирод*

диз ебхьуру. Думу мюгьтал шули гъахьну, гьаз гъапиш садари му 
гъач²ихъан ч²иви гъаши Ягь’я ву к²ури, 8 тмундари, Ил’яс пай*
гъамбар гъафну к²ури, имбударира дегьзаманйирин пайгъамбра*
рикан сар ч²иви гъахьну к²ури, аваза ипнийи. 9 Хъа Гьиродди 
к²ури гъахьну:  

8 

9 

9 

– Ягь’яйин к²ул узу алдабт²унза, хъа узуз Мугъкан гьамкьан 
ебхьурайи му Кас фуж вуйк²ан?  

Гьаддиз Гьиродди Иса рякъюз чарйир зигурайи.  

Хьуд агъзур кас тухъ ап²уб  
10 Хъадакну гъафи вакилари, чпи фу гъап²нуш, Исайиз ктиб*

туру. Хъасин Иса, вакиларра гъадагъну, Вифсайда к²уру шагьриз 
гъягъюру. 11 Амма мидкан хабар гъабхьи халкь Исайин кьяляхъ 
хъахъру. Дугъура, кьабул дап²ну, дурариз Аллагьдин Паччагьлугъ*
дикан сюгьбат гъабхуру, хъа сагъ духьну ккунидар уьзрарихьан 
марцц ап²уру.  

12 Йигъ хябяхъ хьуз хъюбгъю. Йиц²икьюриддира Исайин ба*
гахьна дуфну, к²уру:  

– Халкь деет, гъит багахь хьайи гъулариъ ва ятгъариъ йишв 
адап²ри ва ип²руб абгри, гьаз гъапиш ухьу фук²а адрушваъ ахьа.  

13 Исайи: «Дурариз ип²руб учву тувай», – к²уру. Ученикарира: 
«Учухь хьуб уьлна кьюб балугът²ан хьадарчухь, гьамус учу, душ*
ну, му халкьдиз ип²руб гъадабгъну ккундинхъа?» – к²уру.  

14 Дурар хьуд агъзур касдихьнакьан вуйи. Исайи дурариз: «Ду*
рар дестйириъ хьу*хьуц²уркьан ади дитай», – гъапи. 15 Ученика*
ри гьаци дап²ну дурар дитру.  

16 Исайи, хьуб уьлна кьюб балугъ гъадагъну, завузди дилигну, 
Аллагьдин ужувлакк ккахьри, дупну, гьудут²ну, ученикарихьна 
халкьдиз пай ап²уз тувру. 17 Вари халкьди ип²уру, тухъ шулу ва 
хъиригъу кьац²ари йиц²икьюб тавра ац²ру.  

Исайи  
Чаин улубкьрубдикан к²ура  

18 Сабан, Чан ученикарра хъади, саб халват йишваъ ккарагура*
йиган, Исайи дурарихьан гьерхру:  

– Халкьди, Узу фуж ву пну, гьисаб ап²ура?  
19 Дурари жаваб вуди к²уру:  
– Садари Уву штуан ап²ру Ягь’я, тмундари Ил’яс, шубурпи*

дари кюгьне пайгъамбрарикан сар ч²иви гъахьну к²ури, гьисаб 
ап²ура.  

20 Исайи дурарихьан хъана гьерхру:  
– Хъа учву, Узу фуж ву к²ури, гьисаб ап²урачва?  

Петри жаваб тувру:  
– Аллагьдин Месигь ву к²ури.  
21 Хъа Дугъу, мидкан гьич саризра дарпуб ижмишнаан гъада*

гъа дап²ну, 22 хъа давам ап²уру:  
– Инсаниятдин Бал’ин гизаф аьзабар улукьиди, аьхюдари, 

маллйири ва къанунчйири Думу нигь ап²иди ва йик²иди, хъа 
шубудпи йигъан ч²иви хьиди.  

«Узухъди гъюз ккунири  
чав учв нигь ап²ри»  

23 Вардарихьинди илдицну, Исайи к²уру:  
– Шлиз Узухъди гъягъюз ккундуш, думу чан тямягьяр дирч*

ну, гьар йигъандин хач гъадабгъну* Узухъди гъюри. 24 Фици*
ки, шлиз чан уьмур уьбхюз ккундуш, дугъан думу дубгди, хъа 
шли чан уьмур Узу бадали пуч гъап²иш, дугъу думу уьбхиди. 
25 Чав учв пуч, ясана чав чаз зарар гъап²хъантина, вари дюн’я 
чаз гъабшишра, инсандиз фу хайир ахъа? 26 Шли Узхьан ва Йиз 
гафарихьан нач гъап²иш, Адашдин, Чан ва марцци малайика*
рин гьяйбатлувалиъди гъафиган, дугъхьан Инсаниятдин Бали*
ра нач ап²иди. 27 Гьякьди к²уразачвуз: мушв’ин дийигънайидари*
кан сакьюдариз, чпин аьжал хъубкьайиз, Аллагьдин Паччагьлугъ 
рябкъиди.  

Муса ва Ил’яс пайгъамбрарихъди  
гъабхьи гюрюш  

28 Гьаму гафар дупну миржид йигъланси Иса Петр, Югьан ва 
Якьуб хъади дагъдиина ккарагуз удуч²вуру. 29 Ккарагурайиган, 
Исайин машнан рябкъювал дигиш шулу ва Дугъан палтарра 
лизи шулу, вац²рац²ар ап²ури, нур туври шулу. 30 Ва магьа, Ду*
гъахъди кьюр жвуву сюгьбат ап²ура: мурар Муса ва Ил’яс вуйи. 
31 Гьяйбатлу аднаъди дуфнайидари, Ерусалимдиъ улубкьру Иса*
йин аьжаликан улхури айи. 32 Петрна дугъахъ хъайидар му ара*
йиъ нивк²уз душнайи, хъа нивк²’ан хъиргиган, дурариз Исайин 
гьяйбатлувал ва Дугъан багахь хьайи гьадму кьюр кас рякъюру. 

                                                           

* 9:23 Исайи му гафариинди Чан уьмур хачриин фици аьзабариккна тувнуш, 

гьаци чан уьмур гьяйиф дарди тувуз шлуриз к²урайиб ву.  

33 Дурар Исайихьан гьудуч²вурайиган, Петри, чав фу к²урашра 
аьгъдарди, Исайиз к²уру:  

– Я Мялим! Учуз мушвахь ужуди вучуз! Гъач учу шубуб паж 
ап²уча: саб Увуз, саб Мусайиз ва саб Ил’ясдиз (Петриз, чав фу 
к²ураш, аьгъдайи).  

34 Дугъу гьаци к²урайи вахтна, диф арайиз гъюру ва дурар 
ккаъру. Дурар дифру ккаъган, ученикарик гуч² кабхъру. 35 Хъа 
дифрагъян сес шулу:  

– Му Йиз кадагънайи Бай вуйиз, Гьамгъахъ хъебехъай!  
36 Му сеснахъан, Иса сарди гъузру. Ученикар гьадму йигъари 

чпиз гъябкъюбдикан саризра ч²алкьан дарпиди гъузнийи.  

Жин кубч²ври шлу бай  
сагъ ап²уб  

37 Хъайигъан дурар дагъдилан улдуч²вган, Иса гизаф халкьди 
къаршуламиш ап²уру. 38 Сабпну халкьдин арайигъян сари гьарай 
гъап²ну:  

– Мялим! Миннат вуйиз Увуз, дуфну йиз бализ лига, узухъ 
хъайир думу сар вуйиз! 39 Жинди думу ч²юркьюри шулу, хъа сабп*
ну ч²игъар ут²урччвуру ва ч²иргуру, ушвниан каф ут²убччвуру, 
хъасин, бегьемди аьзабар тувбалан кьяляхъ, ц²иб яваш шулу. 
40 Узу Яв ученикарикан думу кт²убккуб т²алаб гъап²нийза, хъа 
дурарихьан гъабхьундар.  

41 Исайи жаваб тувру:  
– Агь хътругъру ва аьрбатан дубхьнайи насил! Узу филадиз 

учвухъди хьиди ва учву аьх ап²ури гъузди! Хъади гъач мина 
яв бай.  

42 Исайихьна гъюрайиган, бай жинди ккит²ик²уру ва ч²иргуру. 
Исайи чиркин рюгьназ буйругъ тувру ва жигьил, сагъ дап²ну, 
чан адашдихьна тувру.  

Ученикар Чан аьжаликан гъапи Исайин  
гъаври ахъундар  

43 Вари Аллагьдин кьудратниин мюгьтал шуйи. Исайи гъап²*
кьандариин вари мюгьталди имиди, Дугъу Чан ученикариз к²уру:  

44 – Гьаму гафар ужуди ичв к²ваин гъитай: Инсаниятдин Бай 
багарихьди инсанарин хилиз тувди.  

45 Амма дурар му гафарин гъаври ахъундар ва дурарин мяна 
ученикарихьан гьебкнади гъабхьну, гьаддиз дурари думу анна*
миш гъап²ундайи. Хъа мидкан Исайихьан гьерхуз дурариз гу*
ч²уйи.  

Фуж аьхюр ву  
46 Хъасин ученикарин арайиъ, дурарикан аьхюр фуж вуйк²ан 

к²ури, гьюжат абхъру. 47 Исайи, дурарин юк²вариъ айиб аьгъяди, 
сар биц²ир гъадагъну, думу Чан улихь дерккру, 48 ва ученикариз 
Дугъу гьамци к²уру:  

– Шли му биц²ир Йиз ччвурнахъ кьабул гъап²иш, гьадгъу Узу 
кьабул ап²ура. Хъа шли Узу кьабул гъап²иш, гьадгъу Узу Гьа*
ур кьабул ап²ура, фицики учвкан варт²ан ц²иб вуйир фуж вуш, 
гьадму зурба ву.  

49 Гьадмуган Югьанди гьерхру:  
– Мялим! Учуз Яв ччвурнахъан жинар ктаурайи сар кас гъяр*

къюнчуз ва дугъаз гъадагъа гъап²унча, гьаз гъапиш думу ухьухъ*
ди лицури шлур дар.  

50 Исайи дугъаз к²уру:  
– Гъадагъа мап²анай, фицики фуж учвуз къаршу дарш, думу 

учвхъанди ву.  

Самария уьлкейин саб гъулаъ  
Иса кьабул гъап²ундар  

51 Иса жиларилан аьршариз гъадагъру йигъар багахь гъахьиган, 
Дугъаз Ерусалимдиз гъягъюз ккун шулу. 52 Ва Дугъу Чан улихьди 
чархачйир гьаъру. Дурарра душну, Думу гъюбаз гьязурвал ап²бан 
бадали, Самария уьлкейиъ айи саб гъулаъ уч²вру. 53 Амма ду*
шваъ Иса кьабул гъап²ундайи, гьаз гъапиш дурариз Думу Еруса*
лимдиз гъягъюрайир вуйиб аьгъю гъабхьнийи. 54 Му ляхин дябкъ*
ну, Дугъан ученикар вуйи Якьубдина Югьанди к²уру:  

– Я Агъа! Учу, завариан ц²а убгъ, дупну, диди дурар т²анкь 
дап²ну ккундунуз?  

55 Хъа Дугъу, дурарихьинди илдицну, гъадагъа ап²уру. 56 Хъа*
син дурар саб жара шагьриз гъягъюру.  

Аллагьдин Паччагьлугьдиъ  
уч²вуз лайикьлуваликан  

57 Дурар рякъюъ айиган сари Исайиз:  
– Уву наана гъушишра, узу Увухъди гъидиза, – к²уру.  
58 Исайи дугъаз гъапи:  
– Сулариз – мугъарйир, завун ничхрариз мукьар а, хъа Инса*

ниятдин Бализ к²ул дивну дахъру йишв адар.  
59 Хъа сар жарариз Исайи: «Узухъди гъач!» – к²уру. Хъа дугъу: 

«Агъа! Узухьди сифте, душну, дук²найи йиз адаш кивуз гъит», – 
к²уру.  

60 Хъа Исайи дугъаз гъапи:  
– Гъит дийихнайидари чпин гъийихдар киври, хъа уву душну 

Аллагьдин Паччагьлугъдикан Ужувлан хабар рабгъ.  
61 Хъана сари гъапи:  
– Узура Увухъди гъягъидиза, Агъа, амма сифте, душну, йиз ху*

ландариз баркаллагь пуз гъит.  
62 Исайи дугъазра гьамци гъапи:  
– Дурциин чан хил иливхъан, кьяляхъинди илдицру кас Ал*

лагьдин Паччагьлугъдиз ярамиш дар.  

Исайи чан улихьди шагьрар�гъулариз  
ургц²урна кьюр ученик гьаъру  

1 Мидхъан Исайи ургц²урна кьюр жара ученикарра ктагъну 
ва кью*кьюрди, Чан улихьди, Учв гъягъюз ккайи гьарсаб 

шагьриз вая гъулаз гьаъру. 2 Дурариз гьамци к²уру:  
– Иган гизаф а, хъа убгрудар ц²иб; гьаддиз игнин Агъайиз, Чан 

игниз убгрудар гьаъ к²ури, ккарагай. 3 Гъарахай! Узу учву жанав*
раригъна агълижарси гьаъразачву. 4 Жвувахьди я пул, я тавра, 
я шаламар магъадагъанай ва саризра рякъюъ салам мутуванай. 
5 Фуну хулаъ уч²вишра, сифте: «Му хулаз мясляаьт ибшри!» йи*
пай. 6 Ва эгер гьадму хулаъ мясляаьтчи кас аш, дугъаз учвухъди 
мясляаьт хьибди, хъа нагагь адарш, мясляаьт учвухьна кьяляхъ 
гъибди. 7 Дергу хулаъ гъузай, дурариз айибдикан ип²инай*уб*
хъай, фицики лихруриз чан гьякъи лайикь ву. Хул’ан хулаз уду*
ч²вури махьанай. 8 Фунуб вушра шагьриз гъафиш ва учву кьабул 
гъап²иш, учвуз гьивуб ип²инай. 9 Душваъ айи аьзарлуйир сагъ 

9 

10 

10 

ап²инай ва дурариз: «Учвухьна Аллагьдин Паччагьлугъ багахь 
дубхьна», йипай. 10 Эгерки саб шагьриз дуфну, учву кьабул да*
рап²иш, кючейиз удуч²вну йипай: 11 «Ичв шагьриъ учук кабсу 
биширугра ичв ликариина кт²убччвурача, хъа аьгъю йибхьайки, 
учвухьна Аллагьдин Паччагьлугъ багахь дубхьна». 12 Узу учвуз 
к²уразаки, гъиямат йигъан Содомдиз гьадму шагьризт²ан ужу 
хьибди.  

Тахсрар гардандиъ дидрисру  
Галилей уьлкейин шагьрарин  

гьял пис хьибди  
13 Гьял пис хьибдияв, Хоразин! Гьял пис хьибдияв, Вифсайда! 

Учвуз Узу улупу гьяйбатар Тириз ва Сайдайиз гъяркънийиш, ду*
рарин агьалйири ухдит²ан, чпихъ яснан палтар ва к²ул’ин рюкъ 
алди деъну, тахсрар чпин гардандиъ дисидийи. 14 Гьаци вушра, 
суд ап²руган, учвузт²ан Тиризна Сайдайиз рягьятди хьибди. 
15 Хъа увура, Кафернагьум, аьршаризкьан за хьибдиза к²урайна? 
Ваъ, гурбагуриъ абхъдиву!  

16 Учвухъ хъпехъурайир Узухъ хъпехъура, ва учвхьан маш гьа*
дабгъурайири Узхьан маш гьадабгъура. Хъа Узхьан маш гьадаб*
гъурайири Узу му дюн’яйиз Гьаурихьан маш гьадабгъура.  

Ургц²урна кьюр  
шадди хъадакну гъафи  

17 Исайи гьаънайи ургц²урна кьюр ученикди, шадди кьяляхъ 
хъадакну, к²уру:  

– Агъа! Яв ччвурнахъди учуз жинарра кимиди мют²югъ 
шуйи.  

18 Исайи дурариз гъапи:  
– Узуз зав’ан кьюркьлин ц²аси абхъу иблис гъябкъюнзуз. 

19 Бит²ариин, аькьрабариин ва вари душманвалин кьувватариин 
алархьуз Узу гьюкум тувразачвуз ва учвуз фтик²а зарар тувидар. 
20 Аммаки жинар учвуз мют²югъ шула к²ури, мид’ин шад махьа*
най; хъа гьаддиин шад йихьайки, ичв ччвурар сарун аьршарик 
дидик²на.  

Исайин шадвал  
21 Гьадму сяаьтна Иса Аллагьдин Рюгьналан шадвали ац²ру 

ва к²уру:  
– Адаш, заваринна жиларин Агъа! Аьяндрарихьанна аькьюл*

лударихьан гьит²ибк²найиб биц²и касариз ачухъ ап²баз Увуз 
чухсагъул! Ав, Адаш, Увуз думу Яв ужувлан ният гьаци дубхьну 
ккундувуз. 22 Йиз Адашди вари тувунзуз. Бай фуж вуш, Адаш*
дизт²ан гъайри саризра аьгъдар, Адаш фуж вуш, Бализт²ан гъай*
ри саризра аьгъдар. Ва Бали Адаш шлиз ачмиш гъап²иш, гьадгъаз 
аьгъю хьибди.  

23 Анжагъ ученикариз вуди, Исайи дурарихьинди илдицну 
к²уру:  

– Учвуз рябкъюрайиб рябкъюрайи улар хушбахтаврар ву! 
24 Фицики к²уразачвуз: гизаф пайгъамбраризна паччгьариз учвуз 
рябкъюрайиб рябкъюз ккундийи, хъа гъябкъюндар, учвуз ебхьу*
райиб ебхьуз ккундийи, хъа гъеебхьундар.  

Багахь хьайир фуж ву  
25 Магьа сар къанунчийи гъудужвну, Иса ахтармиш ап²ури, 

гьерхру:  
– Мялим! Ккудудубк²ру уьмур рубкьуз узу гьап²ну ккунду?  
26 Исайи дугъхьан гьерхру:  
– Къанундиъ фу дибик²на? Дидиъ фу урхури шулва?  
27 Дугъу гъапи:  
– Яв Агъа Аллагь, вари юк²в хъипну, вари рюгьнаан, вари 

кьувватнаан, вари фагьмиан ккун ап²ин ва яв багахь хьайир 
жвуваз жвувси ккун ап²ин.  

28 Исайи дугъаз к²уру:  
– Дюзди жаваб тувунва; гьаци ап²ин ва яшамиш хьидива.  
29 Хъа дугъу, учв дюз алауз ккунди, Исайиз к²уру:  
– Хъа йиз багахь хьайир фуж ву?  
30 Мидиз Исайи гъапи:  
– Сар кас Ерусалимдиан Ерихондиз гъягъюри гъахьну ва, гъач*

гъарин хилиъ ахъру, дурар, дугъан палтар илдитну, думу дурччв*
ну, йик²ру гьялнаъ итну, гьудуч²вну гъягъюру. 31 Чан ляхин ади, 
гьадму рякъюъди сар малла гъягъюри гъахьну ва, гьадму кас 

гъяркънушра, гьудуч²вну гъушну. 32 Гьаци Левитра, гьадушвхьан*
тина, дидригъди, гьудуч²вну гъягъюру. 33 Самария уьлкейиан ву*
йи сар кас, гьадлинтина даждиинди гъягъюрайир, дугъ’ин ала*
хъуру ва, дугъаз думу дяркъну, дугъан язухъ шулу. 34 Хъасин 
багахьна дуфну, ччимна чяхир улубзури, дугъан зийнар илит²ну, 
чан даждиин илитну, хялар дергрушваз духну, дугъан гъайгъу 
гъизигну. 35 Хъайигъан гъягъюрайири, хялар дергрушван эйси*
йихьна кьюб динар пул тувну, дугъаз к²уру: «Мугъан гъайгъу 
зиг, хъа пул артухъди харж гъабхьиш, хъадакну гъюрури туварза*
яв». 36 Гьаму шубур касдикан гъачгъарин хилиъ ахъуриз варт²ан 
багахь гъашир фуж ву к²ури, фикир ап²урава?  

37 Къанунчийи:  
– Гьелбетда, дугъаз уж’вал гъап²ур, – гъапи.  
Исайи:  
– Гъарах ва увура гьаци ап²ури йихь, – к²уру.  

Марфайин хулаъ  
38 Сабан Чан ученикарихъди рякъюъ айи Иса саб гъулаз гъю*

ру; мушваъ сар Марфа к²уру дишагьлийи Думу чан хулаъ кьа*
бул ап²уру. 39 Дугъаз Мар’ям к²уру чи айи; думу, Исайин ли*
карихъ деъну, Дугъан гафарихъ хъпехъури гъахьну. 40 Марфайи, 
ужуб хураг ап²бан гъайгъушнаъ ади, Исайин багахьна дуфну 
гъапи:  

– Я Агъа! Йиз чуччу узу сарди гъитну Увуз вижна ктарнуз? 
Узуз кюмек ап²ин йипа дугъаз.  

41 Исайи дугъаз жаваб вуди гъапи:  
– Гьей Марфа, Марфа! Уву гизаф ляхнарин гъайгъушнаъ ади 

гъяжяргъюрава. 42 Хъа лазим вуйиб анжагъ саб ву. Хъа Мар’ямди 
сарихьанра тадабгъуз даршлу ужувлан пай кадабгъна.  

Исайи ученикариз  
ккарагуз улупуб  

1 Сабан Иса саб йишваъ ккарагурайи. Ккарагбахъан, Дугъан 
ученикарикан сари Дугъаз гъапну:  

– Агъа! Ягь’яйи чан ученикариз ккарагуз фици улупнуш, 
учузра ккарагуз улупа.  

2 Дугъу дурариз гъапи:  

10 

11 



ЛУКА 11 

177  

– Ккарагруган, йипай:  
Я ич Адаш! Яв ччвур гирами ибшри;  
Яв Паччагьлугъ улубкьри;  

3 Гьарсаб йигъаз учуз лазим вуйи уьл ча;  
4 Ич гунгьариланра хил алдабгъ,  

учура гьарсар учуз буржлурилан хил  
алдабгъури шулча;  
хъа учу тямягьариъ мааан.  

Ча к²уруриз тувди, абгруриз бихъиди,  
раккник кучруриз абццди  

5 Хъана Исайи дурариз к²уру:  
– Пухьаки, учвкан сари, чаз дуст ади, гьац²ишваринган ду*

гъахьна дуфну, дугъаз к²уру: «Я дуст! Узуз шубуб уьл буржназ 
ча, 6 рякъюъ айи йиз сар дуст хулаз дуфнайиз, ва узуз дугъаз 
гьивуз ужуб фук²а адарзуз». 7 Хъа дугъу хулан айт²ан увуз жа*
ваб тувди: «Узу бизар мап²ан, раккнар сарун хъяркьназа ва йиз 
баярра узухъди ахникк дахьна; узхьан гъудужвну, увуз уьлер 
тувуз шулдарзухьан». 8 Хъана к²арзачвуз, дугъу увуз ичв дуства*
лин гьюрматнаан уьл тутрувишра, хъа эгер чахъан уву тувайиз*
кьан хътадакруб аьгъю гъабхьиш, гъудужвну, ккун гъап²у кьа*
дар уьлер тувдивуз. 9 Узу к²уразачвуз: ча йипай – тувдичвуз; 
абгай – бихъидичвуз; раккник кучай – абццдичвуз. 10 Гьарсар 
ча к²урайириз тувди; абгурайириз бихъиди; кучрайириз абццди. 
11 Уву фицир адаш вува, бали балугъ ча гъапиган, дугъаз балу*
гъин ерина бит² туврур? 12 Ясана, мурта ча гъапиган, дугъаз 
аькьраб туврур?  

13 Гьаци вуйиган, учву пис адмийир вушра, ичв веледариз 
ужуб тувуз удукьруган, аьршариин али Адашдихьан, хъанара 
ужуди, Чахьан ча к²урудариз Аллагьдин Рюгь тувуз хьибди.  

Иса ва Велзевул  
14 Саб ражари Исайи ч²ал дибиснайирикан жин ктап²у ва думу 

улхуз хъюгъю, халкьра мид’ин мюгьтал гъахьи. 15 Дурарикан бя*
зидари к²ури гъахьну:  

– Дугъу жинар жинарин аьхюр Велзевулин кьувватниинди 
ктаура.  

16 Хъа тмундари, Иса ахтармиш ап²ури, Дугъкан аьршариан 
саб аьламатнан лишан ккун ап²ури гъахьну.  

17 Хъа Дугъу, дурарин ниятар аьгъяди, к²уру:  
– Чан айит² душманвал ади, пай гъабши гьарсаб паччагьлугъ 

ич²и шул ва душманвал ади жара гъабши хизанра ккадабхъур. 
18 Эгерки иблисра чан айит² чахъди дявдиъ гъабшиш, дидин 
паччагьлугъ фици сагъди гъубздихъа? Хъа учву, Узу Велзевулин 
кьувватну жинар ктаура, к²урачва. 19 Эгер Узу Велзевулин кьув*
ватну жинар ктаураш, хъа ичв терефкрари дурар шлин кьувват*
ну ктаура? Гьаддиз дурар учвуз диванчйир ишри. 20 Эгерки Узу 
жинар Аллагьдихьан гъюрайи кьувватну ктаураш, икибашт²ан, 
учвуз Аллагьдин Паччагьлугъ хъубкьна.  

21 Кьувватлури, хилиъ яракь ади, чан хал уьбхюрайиган, ду*
гъан мутмуйиз хат²авал адар. 22 Хъа дугъ’ина думут²анра гужлир 
алархьиган ва дугъ’ин гъалиб гъашиган, гьадмуган дугъан, учв 
уьрхюрза к²ури миж кайи вари яракьра чаз гъадабгъиди ва та*
дабгъубра пай ап²иди.  

23 Фуж Узухъди дарш, гьадму Узуз къаршу ву ва, шли Узухъди 
уч ап²урадарш, гьадгъу зяя ап²ура.  

Жин хъадабкну гъюваликан  
24 Чиркин рюгь, инсандиан удубч²виган, шид адрушвариъ либ*

цури, чаз архайинвал абгури шулу, дибрихъиган, к²уру: «Узу ут²уб*
кку йиз хулаз хътабкидиза». 25 Хътабкубдиз хал ич²ибкнади ва 
марцц дап²нади рябкъюру. 26 Гьадмуган диди, дубшну, хъана 
ургубсан жин хуру, дурар дугъаъ уч²вну яшамиш шулу, ва думу 
касдиз улихьдит²ан гьамус артухъ пис шулу.  

Гьякьикьи бахтаварвал  
27 Исайи гьамци к²урайиган, сар дишагьлийи халкьдигъян яман*

ди Дугъаз к²уру:  
– Уву дюн’яйиз гъахи ва аьхю гъап²у дишагьли хушбахтавар ву!  
28 Хъа Исайи дугъаз к²уру:  
– Аллагьдин гаф ебхьурайидар ва тамам ап²рудар хъана ар*

тухъ хушбахтаврар ву!  

Завариан вуйи аьламатарикан  
Исайи аьгъювалар улупура  

29 Хъа халкь гизаф уч гъашиган, Исайи пуз хъюгъру:  
– Му хътругъру насил ву; дурар заварин аьламатариз ккили*

гура, хъа Юнусдин аьламатналан гъайри дурариз жара аьламат 
рябкъидар. 30 Юнус Ниневияйин агьалйириз фици аьламат ву*
ди гъахьнуш, гьаци Инсаниятдин Байра му наслиз аьламат 
вуди хьиди. 31 Гъиямат йигъан суд ап²ру вахтна кьиблайин па*
ччагь*ханум гьамусдин адмийириз къаршу гъудужвну, дурар 
тахсиркар ап²иди, фицики думу дюн’яйин тму к²улиан Сулей*
мандин фагьумлувалихъ хъпехъуз гъафнийи; хъа магьа мушвахь 
Сулеймант²ан зурба Вуйир хьа. 32 Гъиямат йигъан Ниневия*
йин агьалйир му наслин адмийирин дивандиз дуфну, дурарин 
тахсрар ачухъ ап²иди, фицики Юнусди улупу аьгъювалариин*
ди дурари чпин гунгьар гардандиъ гъидисну. Хъа магьа мушвахь 
Юнуст²ан аьхюр Вуйир хьа!  

Бедендин чирагъ  
33 Сарира, чирагъ кабхьну, жини йишвахь дивдар, я дид’ин 

гъаб иливдар, хъа, хулаъ уч²врайидариз акв шлуси, чан йишв’ин 
дивру. 34 Бедендин чирагъ ул ву, гьаци вуйиган, эгер яв ул мар*
цциди вуш, яв вари беденра акуди хьибди. Хъа эгер яв ул ч²уруб 
вуш, яв беденра муч²уб хьибди. 35 Гьаци вуйиган, лиг гьа: увуъ 
айи акв муч²ушин вуди дарибшри! 36 Эгер яв беден вари акуб 
вуш ва дидик сабкьан муч²у пай ктарш, вари гьаци аку хьибди*
ки, хиял ап²ин, чирагъди уву чан нурниинди аку дап²на.  

Исайи фарисйирикна къанунчйирик  
тахсрар кирчра  

37 Исайи гьаци к²урайиган, сар фарисейи Дугъаз чан хулаз ли*
сундин хураг ип²уз теклиф ап²уру. Иса, дугъахьна дуфну, гъюн 
йивну, дахъру. 38 Фарисей, Исайи, уьл ип²айиз, чан хилар диж*
рик²иган, мюгьтал шулу. 39 Агъайи дугъаз к²уру:  

– Учву, фарисйири, ичв рюкьчарин ч²атан тереф марцц ап²у*
ри шулчва, хъа ичв айит²ишв угъраш’валихьдина аьмалдарва*
лихьди абц²ну шуличв. 40 Эй фагьумсузар! Ч²атан тереф яратмиш 

Гъап²ури айит²ишвра яратмиш гъап²ундаринхъа? 41 Ужуб гьадму 
вуки, учвуз айибдикан садакьа тувай, гьадмуган ичв вари ляхнар 
марццидар хьиди.  

42 Ичв пис гьял хьибди, фарисйир, фицики учву шюшеук²а*
рилан, к²ашнишарилан ва миди вуйи мейвйирилан йиц²убдик 
саб пай туврачва, хъа гьякьлувалин ва Аллагьдин масанвалин 
гъайгъушнаъ адарчва. Учву гьамунубси, тмунубра дап²ну ккун*
ду. 43 Ичв пис гьял хьибди, фарисйир, фицики учву жугьдарин 
мистариъ гьюрматлу йишвар дисуз ва мажлисариъ жвуван тяри*
фар ерхьуз ккунидар вучва. 44 Ичв пис гьял хьибди, фицики 
учву, чпин зиълан инсанар лицури ва мидкан чпиз хабар адру, 
жиликк ккайи накьварсдар вучва.  

Къанунчйирихъди сюгьбат  
45 Мидиз жаваб вуди къанунчйирикан сари Дугъаз гъапи:  
– Мялим! Гьамци к²ури, уву учузра гиран ктап²урава.  
46 Хъа Исайи к²уру:  
– Учвухъра, къанунчйир, бала хъабхъди, фицики инсанари*

ин гъахуз даршлу гъагъар илирчурачва, хъа дурар гъахбан ба*
дали, учву ичв саб т²убкьан кучрадарчва. 47 Пис гьял хьибди 
ичв, фицики учву, ичв абйири гъийиху пайгъамбрариз гюмб*
тар диврачва. 48 Гьамдиинди ичв абйири гъап²у ч²уру ляхнарин 
гьякьнаан шагьидвал ап²урачва ва дурарихъди рази шулачва, 
фицики гьадрари пайгъамбрар гъийихну. Хъа учву дурариз 
гюмбтар диврачва. 49 Гьаддиз Аллагьдин аьяндарвалиинди гьам*
ци к²ура: «Дурарихьна пайгъамбрарна вакилар гьаъдиза, хъа 
дурарикан садар йивну йихиди, хъа тмундар ут²урккиди». 50 Ва 
гьаму насликан дюн’я яратмиш гъап²хъамина гъийиху вари пай*
гъамбрарин удубзу ифи кадабгъри. 51 Авелин ифдилан гъадабгъ*
ну, Аллагьдин хулаъ айи гъурбан гъап²дар урккру йишванна 
Гирами йишван арайиъ удубзу, Закар’яйин ифдиина гъяйиз*
кьан, кадабгъри. Ав, к²уразачвуз, гьаму насликан ктабгъиди. 
52 Пис гьял хьибди ичв, къанунчйир, фицики учву аьгъювала*
рин ачар бисуз дибисначва, амма я учву уч²вундарчва, ясана 
уч²врудар гъитрадарчва.  

53 Иса гьудуч²вурайиган, къанунчйирна фарисйир Исайиз, 
хъюч²юркьну, багахь шуз хъюгъру. Дугъкан чпин аьхюч²веъ 

суалариз жаваб тувуб ккун ап²ури, 54 дурариз, Исайи туву 
жавабариъ Дугъак тахсир кипуз шлу гафар агуз ният ади 
гъабхьну.  

Кьюб маш гъяйи фарисйирикан  
1 Му арайиъ, агъзрариинди халкь уч духьну, сари*сар хъур*
жуз хъюгъиган, Исайи сифте Чан ученикариз к²уру:  

– Ихтият йихьай фарисйирин дунихьан. Думу кьюб маш гъя*
йивал ву. 2 Учв ачухъ даршлу гьич саб гьит²ибк²уб адар ва ашкар 
даршлу гьич саб жиниб адар. 3 Гьаддиз учву муч²ушнаъ гъапиб 
аквнахь ебхьиди ва хулан айит² ибахъна гъапиб гъваълан ат²абг*
ну пиди. 4 Учвуз, Йиз дустариз, к²ураза: беден йибк²рударихьан 
гуч² мап²анай, фицики дурарихьан сарун артухъ фук²а ап²уз 
шулдар. 5 Хъа шлихьан гуч² дап²ну ккундуш, к²урзачвуз: гъач²и*
ган, жегьеннемдиъ Итрурихьан гуч² ап²инай. Ав, к²уразачвузки, 
Гьадгъухьан гуч² ап²ури йихьай. 6 Кьюб кепкихъ хьуб гъулан*
жакьв масу тувдаринхъа? Гьадрарикан сабкьан Аллагьди к²ваъ*
лан гьаънадар. 7 Ичв к²ул’ин али ч²арарра кмиди Дугъу гьисаб 
дап²на. Гьаци вуйиган, гуч² мап²анай: гизаф гъуланжакьварт²ан 
учву заан вучва.  

Исайи аьгъювалар улупура  
8 К²уразачвузки, адмйирин улихь Узу кьабул гъап²у гьарсар 

кас Инсаниятдин Бали Аллагьдин малайикарин улихь кьабул 
ап²иди. 9 Хъа шли адмйирин улихь Узу кьабул дарап²иш, думу 
Аллагьдин малайикарин улихь кьабул ап²идарза. 10 Инсаниятдин 
Бализ къаршу гаф гъапиш, дугълан хил алдабгъиди, хъа шли Ал*
лагьдин Рюгьнакан ч²уру гаф гъапиш, дугълан хил алдабгъидар. 
11 Хъа учву мистариз гьякимаринна гьюкумдрарин улихьна хъади 
гъахи вахтна, фици ва фициб жаваб тувруш, вая фу к²уруш, ди*
дин гъайгъушнаъ махьанай. 12 Аллагьдин Рюгьну, учву фу дупну 
ккундуш, учвуз гьадму гьялатнаъ аьгъю ап²иди.  

Тямягькрар махьанай  
13 Халкьдин кьялгъян сари Дугъаз гъапи:  
– Я Мялим! Йиз чвуччвуз, адашдилан учуз гъурубкьу ирс 

узухъди пай ап²ин, йипа.  

11 

12 

12 

14 Исайи гьадму касдиз гъапи:  
– Ичв диван ап²уз вая пай ап²уз Узу шли дерккну?  
15 Мидихъди сабси Дугъу дурариз гъапи:  
– Лигай гьа, тямягькрар махьанай, фицики инсандин уьмур 

дугъан девлетналан асиллу дар.  

Нефс кур девлетлуйикан  
тахалус  

16 Хъа Исайи дурариз тахалус ктибтуру:  
– Сар девлетлу касдин хут²лиъ ужуб бегьер битмиш дубхьна*

ди шулу. 17 Дугъу чав*чакди гьамци фикир ап²уру: «Узу гьап²*
ру? Узуз йиз ризкьар ахьрушв адарзуз, аьхир. 18 Гьамци ап²иди*
за: йиз амбарханйир дарагъну, аьхюдар дивдиза ва гьадина вари 
йиз рузи ва вари йиз девлет уч ап²идиза. 19 Хъа йиз к²ваз пиди*
за: эй йиз юк²в, увуз гизаф йисариз аьхюч²веъ девлет уч дап²*
наза: архаин йибхь, ип²ин, убхъ, шад йибхь». 20 Хъа Аллагьди 
дугъаз к²уру: «Эй ахмакь! Ахъли яв юк²в увхьан гъадабгъиди: 
уву гьязур гъап²уб шлиз ккабхъдийк²ан?» 21 Шли чаз девлетар 
уч ап²ураш, гьадгъаз гьаци хьибди. Думу Аллагьдин улихь дев*
летлу шулдар.  

Гъян хурагт²ан,  
жан палатт²ан заан ву  

22 Чан ученикариз Исайи гъапи:  
– Гьаддиз учвуз к²уразаки, ичв гъян бадали фу ип²уруш ва 

ичв жан бадали фу алабхьуруш, гьаддин гъайгъушнаъ махьанай. 
23 Фицики гъян хурагт²ан, хъа жан палатт²ан заан ву.  

Фана дюн’яйин гъайгъушнар  
ва фтин гъаннаъ духьну ккундуш  

24 Къяркърариз лигай: дурари я убзури, я ккадабц²ури шул*
дар, дурариз я хулар, я амбарханйир адар. Аллагьди дурариз 
ип²руб тувра. Хъа учву ничхрарт²ан хайлин артухъ дарнучвахъа? 
25 Учвкан сарихьанра, жвуван гъайгъу зигури, гьич саб хъуршли*
индикьана жан ягъал ап²уз шулин? 26 Гьаци вуйиган, эгер учв*
хьан лап ц²иб вуйибра ап²уз удукьурдаш, имбунубдин гьякьнаан 
фу гъайгъу зигидичвахъа? 27 Лизи кюкйир фици аьхю шулаш, 



ЛУКА 12 

183  

лигай: дурари я зегьмет зигурадар, я парча убхурадар. Хъа, к²у*
разачвуз, Сулейман паччагьди чан лап ад айи вахтнара дура*
рихъ гьарсабдихъ хъайисдар палтар алахьури гъахьундар. 28 Эгер 
гъи чюлиъ ади, закур ц²игъ убгурайи ук² Аллагьди гьаци уччву*
ди балгурайиган, Дугъу учв’ин дицит²ан уччвуди палат алаб*
хьидаринхъа, ц²ибт²ан хътругърудар! 29 Гьаци вуйиган, учву ип²*
рубдихъна убхърубдихъ милицанай ва инжик махьанай. 30 Гьаз 
гъапиш вари гьамрар му дюн’яйин аллагьсузари агури шулу; 
хъа ичв Адашдиз учвузра дурар лазим вуйиб аьгъя. 31 Аллагьдин 
Паччагьлугъ абгури йихьай. Гьаци гъап²иш, имбуб вари Дугъу 
тувдичвуз.  

32 Гуч² мап²анай, биц²и лиж! Фицики ичв Адашди учвуз Чан 
Паччагьлугъ тувуз ужуб кьаст дап²на. 33 Ичв мулкар масу туври, 
садакьади пай ап²инай. Жвуваз аьршариъ угъри удруч²вру, йир*
си даршлу ужагъ, камк ктрабхьру ва хът²ат²абццру хазна гья*
зур ап²инай. 34 Фицики, ичв девлет наан аш, ичв юк²вра гьаду*
шваъ хьибди.  

Гъуллугъчийин уягъвал  
35 Гьарсабдиз гьязур вуди йихьай: юкь’ан ч²улар идит²ну иш*

ри ва чирагъар кархьну ишри. 36 Агъа сумчриан дуфну, хъумп 
гъап²убси, дугъаз раккнар арццуз ккилигурайи гъуллугъчйириз 
ухшар хьидичва. 37 Агъайиз, хулаз хътакиган, даахнадарди гъяр*
къю лук²ар хушбахтаврар ву; гьякьди к²уразачвузки, дугъу, чан 
юкь’ан идибт²ну, дурар дитди ва, гьарурихьна гъюри, чавра ду*
рариз гъуллугъ ап²иди. 38 Ва думу гьац²ишваринган гъафишра, 
гьириккна гъафишра, гьязур гьялнаъ гъидихъу лук²ар хушбах*
таврар ву. 39 Учвуз аьгъю йибхьайки, хулан эйсийиз угъри гъю*
ру вахт аьгъяш, думу чан хулаъ уч²вуз гъитдар. 40 Учвура гьязур*
ди гъузай, фицики учву ккилигури адру сяаьтна Инсаниятдин 
Бай гъиди.  

41 Гьадмуган Петри Дугъхьан гьерху:  
– Я Агъа! Му тахалус учуз к²урана, даршиш вардариз?  
42 Агъайи к²уруки:  
– Вафалу ва аькьюллу гъуллугъчи фуж ву? Агъайи чан лук²а*

риз вахтниинди хураг пай ап²бан бадали аьхюрди дерккур. 43 Ху*
лаз гъафи агъайиз ляхин ап²ури гъяркъю гъуллугъчи бахтавар ву. 

44 Гьякь к²уразачвузки, агъайи думу чан вари хал*йишван аьхюр*
ди дерккди. 45 Эгерки гъуллугъчийи чан к²ваан: «Йиз агъа ба*
гаригьди гъидар» пну, гъаравшариз йивуз, ип²уз*убхъуз ва пи*
янвалар ап²уз хъюгъиш, 46 агъа, думу ккилигури адру йигъан ва 
мялум дару сяаьтна хъуркьди ва думу гъуллугъчи кьюб швур 
ап²иди: дугъкан чаз мют²югъсузариз ап²руб ап²иди.  

Чаз гизаф тувнайи гьарсарикан  
ккунра гизаф ап²иди  

47 Чаз агъайин кьаст аьгъяди, дугъу гъаписи дарап²у лук² ги*
заф урччвиди. 48 Хъа чаз аьгъдарди жазайиз лайикьлу ляхин гъа*
п²ур ц²ибди урччвиди. Гизаф тувнайи гьарсарикан ккунра гизаф 
ап²иди, ва шлин ихтиярнаъ гизаф ивнаш, гьадгъахьди йишв’ина*
ра гизаф хуз гъитди.  

«Узу инсанар жара ап²уз  
Гъафир вуза»  

49 Узу жил’ина ц²а кч²ибгуз Гъафир вуза ва гьаци ккунди азуз*
ки, думу сарун гьамуст²анра кабхъну! 50 Узу аьзабарикк ккуркьну 
ккунду ва гьаму к²улиз удубч²вайиз инжик вуза! 51 Узу жилиина 
мясляаьт тувуз дуфна к²ури, фикир ап²уранчва? Ваъ, к²ураза*
чвуз. Узу сар*сарихьан жара ап²уз дуфнайир вуза. 52 Фицики гьа*
мусдихъантина саб хулаъ айи хьур кас жара хьуз хъюгъди, шубур 
кьюриз къаршу ва кьюр шубуриз къаршу вуди; 53 адаш бализ, 
бай адашдиз къаршу хьиди, дада шураз, риш дадайиз къаршу 
хьиди; сижарбаб швушваз, швушв сижарбабаз къаршу хьиди.  

Деврин буйругъар  
54 Халкьдизра Исайи гъапи:  
– Ригъалабхъру терефнахъан гъюрайи диф гъябкъиган, диш*

лади: «мархь убгъиди» к²урчва, ва гьаци шулу. 55 Кьиблайин 
мик² хъивиган, «гизаф мани хьибди» к²урчва, ва гьацира шулу. 
56 Эй кьюб маш гъяйидар! Учву, жилин ва завун лишнари фу 
улупураш, гъудубгъунчва, хъа му вахтарин лишнарин мяна гьаз 
аьгъю шуладарчвуз? 57 Гьаз учвхьан жвуван фикриинди, фу дап²ну 
ккундуш, аьгъю ап²уз шуладарчвухьан? 58 Уву яв гьюжаткрихъди 
аьхюрихьна гъягъяйиз, рякъюъ имиди дугъахъди мясляаьт ап²уз 

чалишмиш йихь. Гьаци даршиш, дугъу уву суддиз гъахиди, суд*
ди уву жаллат²рихьна тувди, хъа жаллат²ри уву дустагъдиъ итди. 
59 Хъа к²уразавуз: аьхиримжи кепкиина гъяйиз, яв вари бурж 
ктипайизкьан, душв’ан удуч²видарва.  

Гунгьар гардандиъ дисай  
1 Гьадму арайиъ сакьюдари, гьадина дуфну, Аллагьдиз ик*
рам ап²урайиган, Пилатди Галилей уьлкейин гъийиху агь*

ларикан, Исайиз к²уру.  
2 Исайи дурариз ктибтуру:  
– Дурариз мициб инсафсуз жаза тувуз, дурар миди вуйи Га*

лилей уьлкейин агьларт²ан артухъди гунагькрар ву, пну, фикир 
ап²уранчвахъа? 3 Ваъ, к²уразачвуз: эгер учву ичв гунгьар гардан*
диъ дидрисиш, тахсрар ап²ури гъашиш, учвура вари гьаци йихи*
дичву. 4 Ясана учву, Силамдин ч²вурд абхъиган, гъийиху йиц²и*
миржир кас Ерусалимдин миди вуйи агьларт²ан артухъди тах*
сиркрар ву к²ури, гьисаб ап²уранчва? 5 Ваъ, к²уразачвуз: эгер 
учву ичв гунгьар гардандиъ дидрисди, тахсрар ап²ури гъашиш, 
учвура вари гьаци йихидичву.  

Бегьерсуз инжирикан тахалус  
6 Хъа Исайи гьамциб тахалус ктибтуру:  
– Сари чан багъдиъ инжирин гьар кивнади гъабхьну. Сабан, 

думу гьаригъ йимишар гъяш лигуз гъюру, амма гъядарди ряб*
къюру. 7 Дугъу багъбанчийиз к²уру: «Магьа, шубуд к²уру йисан 
мина йимишар гъяш лигуз гъюраза ва гъядарди шула; думу ал*
дабт², диди давди йишв бисура». 8 Хъа багъбанчийи дугъаз: «Эй 
агъа! Гьаму йисансана гъибт, узу, дидин кьаблихъишв дирибкк*
ну, пейин хъабхьдиза. 9 Диди бегьер хуруш лигухьа, нагагь дар*
хиш, гъюру йисан думу алдабт²архьа».  

Султ йигъан  
жинар кайи дишагьли сагъ ап²уб  

10 Султ йигъан Исайи саб жугьдарин мистаъ аьгъювалар улупу*
райи. 11 Душваъ йиц²имиржид йисан уьзрин жин кайи сар ди*
шагьли айи. Думу, дац²аркну, беден хъц²абкуз даршули гъахьну. 
12 Исайи, думу дяркъну, дих ап²уру ва дугъаз к²уру:  

12 

13 

13 

– Дишагьли! Уву яв уьзрихьан азад шулава.  
13 Хъа Исайи дугъ’ин хилар иливуру, дишагьли дишлади хъц²а*

куру ва Аллагьдин ад за ап²уз хъюгъру. 14 Мистан аьхюри гьадму*
ган, Исайи султ йигъан адми сагъ гъап²ну к²ури, хъял кубч²вну, 
халкьдиз к²уру:  

– Му ляхин ап²уз йирхьуд йигъ а, гьаддиз сагъ ап²бан бадали 
султ йигъан ваъ, хъа миди вуйи йирхьуд йигъари гъачай.  

15 Агъайи дугъаз жаваб вуди гъапи:  
– Эй кьюб маш гъяйидар! Ухькан гьарури султ йигъан чан 

йиц вая дажи, т²унхъан хъудубчну, шид тувуз хъап²ри шулда*
ринхъа? 16 Хъа магьа йиц²имиржид йисан иблисди йит²найи му 
Ибрагьимдин риш султ йигъан азад ап²уз хай шулдаринхъа?  

17 Исайи гьамци к²уруган, Дугъаз къаршу удуч²внайи вардариз 
нач шулу, ва вари халкь Исайин адлу ляхнариин шад гъахьнийи.  

Дилкан ва дуникан  
18 Дугъу хъана гъапи:  
– Аллагьдин Паччагьлугъ фтихъна гъубшуб ву ва думу фтихь 

тевза? 19 Думу, инсанди бистниъ киву дилиз ухшар ву: ктубч²ви*
ган, дидкан бегьем гьар шулу ва завун ничхрари дидин циркла*
ригъ мукьар ап²уру.  

20 Исайи хъанара гъапи:  
– Аллагьдин Паччагьлугъ сарун фтихь тевза? 21 Думу дишагь*

лийи гъадабгъну, шубуб сеъ хюйик кап²ну, хамир вари утуз 
гъибту дуниз ухшар ву.  

Ккуру урнарикан  
22 Хъасин, гьамци аьгъювалар улупури, шагьриан шагьриз, 

гъул’ан гъулаз гъягъюри, Иса Ерусалимдиз рякъюъ уч²вру. 23 Ря*
къюъ сари Дугъхьан гьерхру:  

– Я Агъа! Яраб уьрхрюдар ц²ибт²ан хьидайк²ан?  
Исайи дугъаз к²уру:  
24 – Ккуру урнариантина уч²вуз гьялак йихьай, фицики ги*

зафдариз уч²вуз ккунди, хъа уч²вуз хьибдар. 25 Гьадмуган эйси*
йи, гъудужвну, урч²ар хъяркьди, хъа учву ч²атан гьамци к²ури 
урч²арик кучри гъуздичва: «Я Агъа! Учуз урч²ар арццава». Хъа 
Дугъу учвуз пиди: «Учву фужар ва наънан вушра, аьгъдарзуз». 

26 Гьадмуган пидичва: «Учу Яв улихь ип²ури*убхъури гъахьунча 
ва кючйириъ Уву учуз аьгъювалар улупуйва». 27 Хъа Дугъу пиди: 
«Учву фужар ва наънан вушра, аьгъдарзуз; Узхьан дург йи*
хьай, вари нягьякьвалар ап²рудар!» 28 Учвуз Ибрагьим, Исакь, 
Якьуб ва вари пайгъамбрар Аллагьдин Паччагьлугъдиъ гъяр*
къиган, хъа учву дилин ут²урккруган, зурба ишубна суза зигиди*
чва. 29 Хъа ригъгьудубч²вруна алабхъру, кафарина кьибла тере*
фарихъанди дуфнайидар Аллагьдин Паччагьлугъдиъ гъюн йивну 
дахьди. 30 Ва магьа, аьхиримжидар сарпидарди, сарпидар аьхи*
римжидарди хьиди.  

Ерусалимдин гьякьнаан  
Исайин дердлувал  

31 Думу йигъан фарисйирикан бязидари, дуфну, Исайиз гъапи:  
– Удуч²вну, гьамлин гъарах, дарш Гьироддиз Уву йик²уз 

ккунди а.  
32 Дугъу дурариз гъапи:  
– Душну, гьадму аьмалдар сулаз йипай: магьа гъира, закур*

ра Исайи инсанарикан жинар ктаиди ва инсанар сагъ ап²иди, 
хъа сарит² Чан ляхин ккудубк²иди. 33 Дупну ккундуки, Узуз гъи*
на, закурна сарит²т²ан лицуз вахт имдарзуз, фицики пайгъамб*
рар, Ерусалимдиът²ан дарди, жара йишваъ йик²бакк ккуркьри 
шулдар.  

34 Эй, пайгъамбрар йивну йихру ва чахьна гьау илчйириин 
гъван уьлюбхру Ерусалим! Швнубан Узуз, пеъли чан хлин*
ццариккна шюхъярси, яв халкь уч ап²уз ккун гъабхьунзуз, хъа 
учву к²ул ккивундарчва! 35 Лигай, магьа ичв хал ич²иди гъубз*
на. Магьа к²уразачвуз: «Агъайин ччвурнахъ Гъюрайир ужув*
лакк ишри», к²ури, учву дих дарап²кьан гагьди, Узу сарун ря*
къидарчвуз.  

Фарисейин хулаъ  
1 Саб султ йигъан Иса фарисйирин гьякимарикан сарин 
хулаз уьл ип²уз гъюбакк ккуркьру; хъа, Дугъу гьап²руш, 

дурари ул хъипнийи. 2 Исайин улихь хамракк шид уч шлу аьзар 
кайи сар кас деънайи. 3 Мициб дюшюшназ лигну, Исайи къа*
нунчйирихьанна фарисйирихьан гьерхру:  

13 

14 

14 



ЛУКА 14 

188  

– Султ йигъан духтирвал ап²уз хай шулин?  
4 Дурар ккебехъну гъузру. Дугъу му аьзарлу дидисну, сагъ 

дап²ну, хулаз деетуру.  
5 Мидихъди сабси Дугъу гъапи:  
– Нагагь учвкан сарин бай вая йиц фуриъ абхъиш, дугъу, султ 

йигъ вушра, думу дишлади адабгъидаринхъа?  
6 Дурарихьан Исайиз жаваб тувуз гъабхьундар.  

«Шли учв заан ап²ури гъашиш»  
7 Дих дап²найидари ужудар йишвар ктагъуради дябкъну, Иса*

йи дурариз тахалус ктибтуру:  
8 – Сари увуз сумчриз гъюб теклиф гъап²иган, ужуб йишв’ин 

медеан, гьаз гъапиш гъач дупнайидарикан фужк²а увут²ан арту*
хъур вуди гъабшиш, 9 хъа увузна дугъаз теклиф гъап²ури, увухьна 
дуфну: «Мушв гьадгъан йишв ву», к²уруси дарибшри, даршиш 
думуган, начра дубхьну, харжи йишв’ин деуз мажбур хьидива. 
10 Саки увуз гъач дупнайиган, дуфну харжи йишв’ин деъ, увуз 
гъач гъапири, увухьна дуфну: «Дуст кас! Минаси кудуч²в» к²уру*
ганси. Гьадмуган увуз увухъди деънайидарин улихь артухъ гьюр*
мат хьибди. 11 Фицики, шли чав учв за ап²ури гъашиш, гьадму 
асккан хьиди, хъа учв аскканди дисрур заан хьиди.  

Хулан эйсийиз туву тербия  
12 Хъа хулан эйсийизра Исайи к²уру:  
– Лисундин вая хябяхъдин хураг ап²руган, я яв дустариз, я яв 

чвйириз, я яв мирасариз, ясана девлетлу гъуншйириз гъач ма*
к²ан, дурари, увузра гъач дупну, уву гьивуб увухьна хътадабкру*
ганси. 13 Хъа шадвал ап²ру вахтна аьжузариз, шикастариз, лику*
дариз, курдариз дих ап²ин. 14 Ва уву бахтавар хьидива, фицики 
дурарихьан чпиз гьивуб увуз кьяляхъ ап²уз хьибдар, хъа явра, 
дугъридар ч²иви гъашиган, гьисабнаъ хьибдияв.  

Зурба дем дюзмиш гъап²урикан  
тахалус  

15 Му гафар гъеерхьиган, Исайин гъвалахъ деънайидарикан 
сари к²уру:  

– Аллагьдин Паччагьлугъдиъ уьл ип²рур хушбахтавар ву!  

16 Исайи дугъаз гьамци к²уру:  
– Сар касди, аьхю шадвал дюзмиш дап²ну, гизафдариз гъач 

гъапну 17 ва, хябяхъ гъабшиган, чан лук² хялариз: «Гъачай, гьар*
саб гьязур духьна» пуз, гьаъру. 18 Хъа вардари, гаф саб дап²найи*
ганси, к²улар ккадагъуз хъюгъну. Сарпири дугъаз гъапну: «Узу 
жил гъадабгъназа ва узу, дина душну, дидиз дилигну ккунду, 
ккун ап²урза узлан хил алдабгъуб». 19 Тмунури гъапну: «Узу хьуд 
жут йицар гъадагъназа ва узу дурариз лигуз душну ккунду, узлан 
хил алдабгъуб ккун ап²урза». 20 Шубурпири: «Узу багарихьди эв*
лемиш духьнамиза ва гьаддиз гъюз шулдарзухьан» к²уру. 21 Хъа 
хъадакну гъафи гьадму лук²ру чан агъайиз гьамрар вари ктит*
ну. Гьадмуган хъял кубч²ву хулан эйсийи чан лук²раз гъапну: 
«Гъарах, шагьрин кючйиригъян дагну, тяди мина аьжузар, ши*
кастдар, ликудар ва курдар хъади гъач». 22 Лук²рура, душну гьа*
ци дап²ну, к²уру: «Агъа, яв буйругъ тамам гъап²унза, вушра 
саб хъана йишв ими». 23 Агъайи лук²раз гъапну: «Душну, кюч*
йириан хъана хъади гъач, йиз хулан суфра хъабц²руси ап²ин. 
24 К²уразавуз: гьадму улихьна дих дап²найидарикан сарикьан йиз 
хураг ип²идар».  

Исайин ученик хьувалин  
шарт²ар  

25 Сабан Исайихъди хайлин халкь гъюради гъабхьну ва Дугъу, 
дурарихьинди илдицну, гъапи:  

26 – Эгер сар кас Узухьна, чан адашна дада, хпирна веледар, 
чвйирна чйир, гьацира чан хусуси уьмур нигь дап²ну дарфиш, 
дугъкан Йиз ученик хьидар. 27 Чан хач кьял’ин алдрурихьан, ва 
Узухъди дяргърюрихьан Йиз ученик хьуз хьибдар. 28 Учвкан фу*
нури, хулар дивуз ккунди, сифте деъну, дидиз удуч²вру харжар 
гьисаб дарап²ди, думу дивну ккудубк²бан бадали фйир лазим 
вуш гьисабназ гъададагъиш, 29 ва шибрит²ар ирчну, хулар ккуду*
к²уз дархьиш, мици гъяркъдар вари дугъ’ин гьамци к²ури аьл*
хъидарин: 30 «Гьаму касдихьан, хулар дивуз хъюгъну, ккудурк²уз 
гъабхьундар?»  

31 Ясана фуну паччагьди, чахъ йиц²уд агъзур эскер хъади, жара 
паччагьдиина дяви ап²уз гъягъруган, чаина гъюрайи къад агъзур 
эскер айи кьушмихъди дяви ап²уз удукьидиш, улихьмиди деъну, 

везирарихъди мясляаьт дарап²ди гъитур? 32 Ясана, гьадму кьу*
шум ярхлаъ имиди, дугъу дяви дарап²бан бадали йикьрар ап²уз 
вакилар гьаидарин? 33 Гьамци учвкан гьарурихьан, чаз вари 
айибдихьан гьудудуч²виш, Йиз ученик хьуз хьидар.  

Кьилан кьилзивал  
34 Кьил ужуб мутму ву; хъа эгер кьилан кьилзишин гъудуб*

гиш, думу фти кьилзи ап²иди? 35 Думу я ругдиз, я пейиндиз 
ярамиш дар; думу тина гат²абхьур. Шлин ибариз ебхьураш, 
гъит ебхьри!  

Дудубгну гъибихъу агълижикан  
тахалус  

1 Исайихьна, Дугъахъ хъпехъбан бадали, вари налук гъю*
дюбхрудар ва гунагькрар гъюри гъахьну. 2 Фарисйирина 

аьлимари, Дугъу гунагькрар кьабул ап²ура ва дурарихъди уьл 
ип²ури шула к²ури, наразивал улупури гъахьну. 3 Гьадмуган Иса*
йи дурариз гьамциб тахалус ктибтуру:  

4 – Учвкан, чаз варж марчч ади, дурарикан саб гъудубгиган, 
урч²вц²урна урч²вуб чюлиъ гъитну, гъудубгуб бихъайизкьан да*
рабгрур фуж шул? 5 Хъа дибихъну, думу гъюнариина шадди за 
ап²идарин? 6 Ва хулаз дуфну, дустарна гъуншйир уч дап²ну, 
дурариз «Узухъди шадвал ап²инай, гъудубгу чарва гъибихъун*
зуз», – пидарин? 7 К²уразачвузки, гьамци аьршариъра чан тахс*
рар гардандиъ гъидису гунагькрикан, урч²вц²урна урч²вур гун*
гьар ктарзук к²урайи марцци касарикант²ан, артухъ шад хьиди.  

Гъудубгу арсран кепкикан  
тахалус  

8 Ясана фуну дишагьлийи, чаз йиц²уб арсран кепек ади, ду*
рарикан саб гъудубгиган, чирагъ кабхьну, хал ич²ибкури, думу 
бихъайизкьан дарабгди гъибтур? 9 Хъа му гъибихъган, чан дуст 
хпар ва гъуншйир уч дап²ну, дугъу: «Узухъди шад йихьай, узуз 
гъудубгу арсран кепек гъибихъунзуз» дарпиди гъитрин? 10 Гьам*
ци Аллагьдин малайикарра чан тахсрар гардандиъ гъидису сар 
гунагькриканра шад хьиди.  

14 

15 

15 

Ч²уру рякъюъ ади дудургну,  
хъасин швумал духьну гъафи балкан  

11 Исайи хъана к²уру:  
– Сар касдиз кьюр бай ади гъахьну. 12 Дурарикан биц²инури 

адашдиз гъапну: «Я адаш! Ихь девлетнан узуз рубкьру пай ча». 
Адашдира баяриз девлет пай ап²уру. 13 Сакьюдар йигъарилан би*
ц²ину чве, чаз ккубкьуб вари уч дап²ну, ярхла юрдариз гъягъюру 
ва, душвариъ кефниинди яшамиш шули, чаз айи девлет вари 
хътип²уру. 14 Хъа вари хътип²ган, гьадму юрдариъ зурбади гаш 
абхъру, ва думу дарвалиъ ахъру. 15 Думу гьадму юрднан сар агьа*
лийихь яшамиш хьпакк ккуркьру. Эйсийира думу чан силар 
уьрхюз чюллериз гьаъру. 16 Думу силари ип²урайи бужвам дип²*
нура чан фун абц²уз рази вуди шуйи, амма гьадмура дугъаз тув*
ри шулдайи. 17 Чан фагьмихъна гъафиган, дугъу гьамци гъапну: 
«Йиз адашдин хул’ин лихурайидариз фукьан булди уьл ади шу*
йи, хъа узу мушваъ гашу йик²ури азу! 18 Душну йиз адашдиз пи*
диза: „Я адаш, узу, аьршариз ва увуз къаршу духьну, гунагьвалар 
гъап²унза. 19 Ва сарун яв бай ву пуз лайикьлур дарза. Узу увухъ 
лихурайидарин жергейиз кьабул ап²ин“».  

20 Гьамци дупну, думу чан адашдихьна хътакуру. Думу ярхлаъ 
имиди дяркъну, адашдиз дугъан язухъ шулу ва, жаргъну душну, 
дугъан гардандиъ архьру ва макар ап²уру. 21 Бали дугъаз к²уруки: 
«Я адаш! Узу, аьршариз ва увуз къаршу духьну, гунагьвалар гъа*
п²унза ва сарун яв бай ву пуз лайикьлу дарза». 22 Хъа адашди чан 
лук²ариз к²уру: «Ужубсиб палат дубхну дугъахъ хъабхьай, хи*
лихъ т²убланра хъап²ай ва ликариинра алахьай. 23 Хъасин гва*
наз дюбхнайи к²ари дубхну, убккай. Ип²ури ва убхъури шадвал 
ап²идихьа. 24 Фицики му йиз бай дук²ну айи ва ч²иви гъахьну, 
дудургну айи ва гъидихъну». Гьамци вари шадвал ап²уз хъюгъну.  

25 Аьхюну бай думуган хут²лиъ ади гъахьну. Хут²лиан гъюра*
йириз, хуларихьна багахь гъашиган, ялхъвнин мукьмар ерхьу*
ру. 26 Дугъу гъаравшарикан сарихьан гьерхру: «Му фу хабар ву?» 
27 Дугъура мугъаз: «Яв чве дуфна; яв адашди, думу сагъ*саламат*
ди хътакбан сагълугънаан ганаз дюбхнайи к²ари дубккна» к²уру.  

28 Аьхюну чве, хъял дуфну, хулаъ уч²вуз даккунди гъахьну. 
Адашди, удуч²вну, дугъаз хулаз дих ап²уру.  

29 Хъа дугъу адашдиз жаваб вуди к²уру: «Магьа швнуд йисан 
увуз гъуллугъ ап²ури аза ва сабанра яв гаф ликрикк ккивундар*
за. Хъа уву узуз йиз дустарихъди шадвал ап²уз мегьел саб му*
дуркьан тувундарва. 30 Хъа чан пай улдугнайидарихъди дип²ну, 
яв гьамуну бай гъафиган, уву дугъаз дюбхнайи к²ари гъубккунва». 
31 Адашди дугъаз к²уру: «Я жан бай! Уву гьарган узухъди хъава ва 
вари йизуб явуб ву, 32 хъа яв му чве дук²ну айи ва ч²иви гъахь*
ну, дудургну айи, гъидихъну, ва гьаддиин шад хьуб ва гешт хъа*
п²уб лазим вуйи».  

Дугъривал ктру идарачийикан  
тахалус  

1 Хъа Исайи Чан ученикариз к²уруки:  
– Сар девлетлуйиз чан мяишат идара ап²ру сар кас ади 

гъахьну. Гьадгъу эйсийин мяишат зяя ап²ура к²ури, аьрза гъюру. 
2 Эйсийи дугъаз дих дап²ну гъапи: «Увкан узуз ерхьурайи аьрзйир 
гьап²рудар ву? Яв идара ап²бан ляхнарин гьякь*гьисаб ча, фици*
ки сарун увхьан мяишат идара ап²уз шулдарвухьан».  

3 Гьадмуган мяишатдин идарачийи чав*чакна к²уру: «Узу гьап²*
ну ккун? Йиз агъайи хулан мяишат идара ап²увал узхьан та*
дабгъиди: жил йибккуз узхьан удубкьидар, шликанк²а пул т²алаб 
ап²уз начди вузуз. 4 Йиз ляхнихьан гьадаиган, узу жарадарин 
хулариъ кьабул ап²ру ужуб аьмал аьгъязуз». 5 Хъа чан агъайин 
буржар кайидариз жа*жаради чахьна дих ап²ури, дугъу сарпири*
хьан гьерхну: «Уву йиз агъайиз фукьан буржлу вува?» 6 Дугъу: 
«Варж бети ччимдин» к²уру. Хъа дугъаз идарачийи: «Ма яв рас*
писка» ва тядиди «хьуц²ур бети бик²» к²уру. 7 Хъасин тмунури*
хьан гьерхру: «Хъа уву фукьан буржлу вува?» Дугъу: «Варж шишал 
дяхнин» к²уру. Дугъазра к²уру: «Ма яв распискара ва „миржц²ур 
шишал“ бик²». 8 Хъасин эйсийи, чан нягьякь идарачийи аькьюл*
лу ляхин гъап²ну к²ури, дугъан тяриф ап²уру. Фицики гьамус*
дин деврин адмийир аквнахьна чалишмиш шулайидарт²ан чпин 
хайирнан гъаврикк ккайидар ву.  

9 Хъа гьаддиз Узу к²уразачвуз: учвуз жил’ин тувнайи девлет*
ниинди жарадариз хайир тувай. Фицики му дюн’яйин девлетар 
т²анкь гъапиган, учву Агъайин гьаргандин хулариъ кьабул ап²и*
дичву. 10 Ц²иб вуйибдиъ дугъри кас – аьхюбдиъра дугъри ву, хъа 

15 

16 

16 

ц²иб вуйибдиъ угъри – аьхюбдиъра угъри ву. 11 Гьаци вуйиган, 
эгер учв’ина жилариин али девлет аманат ап²уз шулдарш, хъа 
аьршариин али хазна шли учв’инна аманат ап²иди? 12 Ва эгер 
учву жарарин девлетнаъ угъри гъахьнуш, учвуз ичвуб шли тув*
ди? 13 Гьич сар гъуллугъчийихьанра кьюр агъайиз гъуллугъ сабси 
ап²уз шулдар, фицики дугъаз санур даккун, хъа тмунур ккун 
хьиди, вая сариз ужуди гъуллугъ ап²иди, хъа тмунуриз – ч²уру*
ди. Аллагьдизра девлетназра сат²иди гъуллугъ ап²уз хьибдар*
чвухьан.  

Къанун  
ва Аллагьдин Паччагьлугъ  

14 Пул ккуни фарисйир, гьаму гафарихъ хъпехъури, Исайиин 
аьлхъюри гъаши.  

15 Дугъу дурариз гъапи:  
– Учву инсанарин улихь гьякьлудар вуди улупурачва, хъа Ал*

лагьдиз ичв юк²вар аьгъя, фицики инсанариз фу заан вуш, 
Аллагьдиз думу алчагъвал ву. 16 Ягь’я гъяйизкьан къанун ва 
пайгъамбрар ади гъахьну. Хъа Ягь’я гъафихъанмина Аллагь*
дин Паччагьлугъдикан Ужувлан хабар рабгъура ва гьарсар ди*
диъ гужниинди уч²вуз чалишмиш шула. 17 Амма къанундин саб 
ц²аркьанра дубгайиз, заварна жилар ухди дармадагъин шул.  

18 Чан хпир гьадаурайири ва жарар хурайири кьяппавал ап²у*
ра. Хъа гьарсар жилирихьан гьудуч²ву хпир хурайирира кья*
ппавал ап²ура.  

Девлетлуйинна Лазарин гештваликан  
ва аьзабнакк хьуваликан  

19 Сар кас девлетлу вуди, багьа вуйи палтар алахьури, гьар 
йигъан гешт хъап²ри гъахьну. 20 Хъа гьацира Лазар к²уру, чан 
хамриин хац алабхьнайи, дугъан урнарихъ дахъри шлу касиб*
ра гъахьну. 21 Думу девлетлуйин суфрайихъан хътахьру кьац²ар 
вушра ит²уз рази вуйи, ва хуйири, дуфну, дугъан хацариз мелз 
йивури гъахьну. 22 Касиб гъач²иган, малайикари думу Ибрагьим*
дин багахьна гъахуру. Девлетлура йик²уру, ва думура кивру.  

23 Жегьеннемдиъ аьзабар зигури ади, дугъу улар за гъап²и*
ган, дугъаз ярхлаъ Ибрагьимна дугъан гъвалахъ деънайи Лазар 

рякъюру. 24 Ва дугъ’ан гьарай ут²убччвуру: «Я Ибрагьим аба! 
Йиз язухъ ап²ин; Лазар узухьна гьаъ. Дугъу чан т²убан к²ак² 
штук кубсну, йиз мелз кьяши ап²ри, узу му жегьеннемдин ц²ин 
аьзабнакк кказа». 25 Хъа Ибрагьимди дугъаз к²уру: «Йиз бай! 
К²ваин ап²инки, сарун увуз яв уьмриъ рубкьру уж’вал гъуруб*
кьунвуз, хъа Лазариз писвалт²ан фук²а гъябкъюндар. Гьамус 
дугъаз мушваъ гешт ккабхъна, хъа уву аьзабнакк ккава. 26 Хъа 
дит²ланра гъайри, явна ич арайиъ гьациб зурба деринар айихь*
ки, милин увухьна гъюз ккунидарихьан ва дилин гьамина гъюз 
ккунидарихьан дилан улдуч²вуз хьибдар». 27 Гьадмуган девлет*
луйи гъапи: «Я аба! Увкан Лазар йиз адашдин хулаз гьауб ккун 
ап²урза. 28 Узухъ хьур чве хъазухъ: гъит Лазари, гьадму йиз чве*
ра гьаму аьзабнан йишваз дяргъруси, гьадрарихь чаз гъябкъюб*
дикан шагьидвал ап²ри». 29 Ибрагьимди дугъаз гъапи: «Дурариз 
Мусайин ва жара пайгъамбрарин китабар а; гъит гьадрарихъ 
хъебехъри». 30 Хъа девлетлуйи к²уру: «Ваъ, Ибрагьим аба! Бел*
ки, магьа гъач²идарикан сар, дурарихьна дуфну, ктибтиш, ду*
рари гунгьар гардандиъ дисиди ва тахсрар ап²идар». 31 Гьадму*
ган Ибрагьимди дугъаз к²уру: «Эгер дурар Мусайихъ ва пай*
гъамбрарихъ хъпехъурадаш, дурар, фуж гъач²идаригъян ч²иви 
гъахьишра, хътругъур».  

Гунагь ляхникан, швумал хьубкан  
ва хил алдабгъбакан  

1 Исайи чан ученикариз к²уру:  
– Инсан гунагьвалиъ т²аъру тямягьяр чарасуз гъиди. Ам*

маки тямягьяр шлиланмина гъюруш, гьадгъан гьял пис хьиб*
ди. 2 Думу касдиз, тямягьвал кипну, зяифдарикан саркьан рякъ’*
ан адаайиз, чан гардандиъ рягънин ахал ипну, учв гьюлиз га*
т²ахьнийиш, ужу шлийи. 3 Уягъди гъузай. Эгерки яв чвуччву увуз 
къаршу гунагьвал ап²ураш, мап²ан йип дугъаз, ва эгер тахсир гар*
дандиъ гъибисиш, дугълан хил алдабгъ. 4 Сад йигъан увуз къар*
шу вуди ургуб ражари гунагь ляхин дап²ну, ва ургубан швумал 
вуза гъапиш, дугълан хил алдабгъ.  

5 Ученикари Исайиз к²уру:  
– Ич хъугърувал артухъ ап²ина, Агъа!  
6 Агъайи дурариз к²уру:  

16 

17 

17 

– Эгер учвуъ биц²и дилсибкьан хъугъувал аш ва учву инжи*
рин гьариз: «Кудубч²вну гьюлиъ убс» гъапнийиш, думу учвухъ 
хъпехъидийи.  

Ужудар лук²ар йихьай  
7 Чаз хут²ил хъап²ру вая маларихъ гъягъру лук² ади, думу 

чюлиан гъафиган, дугъаз: «Гьяракат ап²ин, суфрайихъ деъ» 
шли к²уру? 8 Дугъаз аьксина вуди: «Узуз хябяхъдин хураг гья*
зур ап²ин ва, юкьв’ан идибт²ну, узу ип²ури ва убхъури имиди, 
узуз гъуллугъ ап²ин, хъасин уву ип²ин ва убхъ», пидаринхъа? 
9 Му лук²ру чан буйругъ тамам гъап²ну пну, дугъаз аферин 
пидинхъа? Пидар пну, фикир ап²ураза. 10 Гьаци учвура, учвуз 
буйругъ дап²найи ляхнар тамам гъап²иган, йипай: «Учу фтин*
к²а ккадру лук²ар вуча, гьаз гъапиш учу буржлу вуйиб гъа*
п²унча».  

Хамран аьзар кайидар  
сагъ ап²уб  

11 Ерусалимдиз гъюрайи Иса Самария уьлкейинна Галилей 
уьлкейин арайиъ айи 12 саб гъулаъ уч²врайиган, Дугъаз ц²иб ярх*
ласи дийигъну, хамран аьзар кайи йиц²ур кас алахъуру. 13 Дура*
ри аьхю сесниинди к²уру:  

– Я Мялим Иса! Ич язухъ ап²инава!  
14 Дурар дяркъну, Исайи дурариз к²уру:  
– Душну учву маллйириз улупай.  
Дурар, гъягъюри имиди, уьзрихьан марцц шулу.  
15 Дурарикан сар, учв сагъ гъашиб дябкъну, Аллагьдин ад за 

ап²ури, кьяляхъ хътакуру 16 ва, Исайин ликарикк дахъну, ду*
гъу Исайиз чухсагъул к²уру. Му Самария уьлкейин агьали вуйи. 
17 Гьадмуган Исайи гьерхру:  

– Учву йиц²ридра сагъ гъахьундайинхъа? Имбуну урч²вур 
нашди? 18 Дурарра гьаз, сар гъураба самариялу ктарди, Аллагьдиз 
чухсагъул пуз кьяляхъ хътакундар?  

19 Хъа мугъаз гъапи:  
– Гъудужвну гъарах, яв хъугъували уву гъюрхну.  

Аллагьдин Паччагьлугъ  
улубкьуваликан  

20 Фарисйири, Аллагьдин Паччагьлугъ фила улубкьиди, к²ури, 
гьерхиган, Исайи дурариз жаваб тувру:  

– Аллагьдин Паччагьлугъ рябкъруси гъибдар. 21 Ва сарира пи*
дарки: «думу дуфну магьа гьамшваъ а», вая «магьа гьатшваъ а», 
фицики Аллагьдин Паччагьлугъ ичв арайиъ а.  

22 Гьацира Исайи ученикаризра к²уру:  
– Гьацдар йигъар гъидики, сад йигъанкьан Инсаниятдин 

Бай учуз рякъюз ккунийк²ан пидичва, амма рякъидарчвуз. 23 Ва 
учвуз «гьатмагьа гьатушвахь», вая «магьа, гьамушвахь хьа» гъа*
пишра, мягъянай ва мехъерганай: 24 фицики кьюркьлин ц²аси, 
завун саб к²улихъ крибчубди фици завун тмуну к²улиз нур 
тувруш, гьаци хьиди Инсаниятдин Байра Чан йигъан. 25 Хъа гъи 
Думу гизаф аьзабар ккюргъбакк ва гьамусдин наслари нигь 
ап²бакк ккуркьди. 26 Нюгьдин йигъари фици гъабхьнуш, Ин*
саниятдин Балин вахтарира гьаци хьибди: 27 Нюгь гимийиъ эу 
йигъ’ина гъяйиз, вари халкь ип²ури*убхъури, швушвар хури, 
швуваз гъягъюри гъахьну, хъа вари дюн’яйиин шид улубч²ви*
ган, дурар вари пуч шулу. 28 Лутдин вахтарира гьаци гъабхьнийи: 
вари халкь, гъайгъусузди, ип²ури*убхъури, ариш*вериш ап²ури, 
тум убзури, хулар тикмиш ап²ури гъахьну; 29 хъа Лут Содомдиан 
удуч²ву йигъан завариан ц²инна гугуртин мархь гъубгънийи ва 
вари т²анкь гъап²нийи. 30 Инсаниятдин Бай гъафи йигъанра гьа*
ци хьибди.  

31 Думу йигъан фуж гъваин алди гъашиш, хъа мутму – хулаъ, 
дурар гъадагъуз хулаз дурушри, фуж хут²лиъ ади гъашиш, думу*
ра дурушри. 32 Лутдин хпир к²ваин ап²инай. 33 Фуж чан уьмур 
уьбхюз хъюгъиш, думу дугъу пуч ап²иди, хъа шли думу пуч гъа*
п²иш, гьадгъу думу ч²иви ап²иди. 34 К²уразачвуз: думу йишван 
саб аьхникк кьюр хьиди, дурарикан сар гъадагъиди, хъа тмунур 
гъитди. 35 Кьюр хпир ахларихъ хъаш, дурарикан сар гъадагъиди, 
тмунур гъитди. [36 ]*  
                                                           

* 17:36 Грекарин саспи Бик²бариъ к²ура: «Кьюр кас хут²лиъ хьиди, дурарикан 

сар гъадагъиди, тмунур гъитди».  

37 Хъа гьадмуган ученикари Исайихьан гьерхру:  
– Мици наан хьибди, Агъа?  
Дугъу дурариз гъапи:  
– Майит наан аш, гьадина люкьярра уч хьиди.  

Ач²ни дишагьлийикан  
ва диванбегийикан тахалус  

1 Хъасин Исайи ученикариз, чпи гьарган ккарагури ва 
юк²в дар дарап²ди духьну ккун к²ури, дурариз саб таха*

лус ктибтуру:  
2 – Саб шагьриъ Аллагьдихьан гуч² ва инсанарихьан нач адру 

диванбеги ади гъахьну. 3 Гьадму шагьриъ сар ач²ни дишагьли 
ади ва дугъу, диванбегийихьна гъюри, учв душмнихьан уьрх, 
к²ури гъахьну. 4 Амма диванбегийи хайлин вахтна дугъаз иб 
дириври гъахьну. Хъа аьхирки дугъу чав*чакди к²уру: узуз я Ал*
лагьдихьан гуч²ударшра, я адмийирихьан нач кадаршра, 5 гьаму 
ач²ни дишагьлийи узу сикинди гъидритди хьпаз лигну, гьарган 
гъюри, узу инжик дарап²бан бадали, думу уьрхидиза.  

6 Агъайи хъа к²уру:  
– Ебхьуранчвуз, гьякьсуз диванбегийи фу к²ураш? 7 Аллагь*

ди уьрхидаринхъа, Чаз йигъ*йишвди ккарагурайи, Чав ктагъ*
дар, гьеле дурар уьрхюз кьан ап²урушра? 8 К²уразачвузки, Ду*
гъу дишлади дурар уьрхюз кюмек тувди. Амма Инсаниятдин 
Бализ, жил’ина гъафиган, хъугъувал бихъуйк²ан яраб?  

Фарисейиканна  
налук уч ап²рурикан тахалус  

9 Исайи гьацира чпин дугъривалиин шак алдарди, имбудар ас*
ккан ап²урайидаризра гьамциб тахалус хуру:  

10 – Кьюр кас Аллагьдин хулаъ ккарагуз уч²вну: сар – фари*
сей, тмунурра – налукар гъадагърур. 11 Фарисейи, ккарагруган, 
чакна гьамци к²уру: «Я Аллагь! Увуз чухсагъул к²ураза, узу миди 
вуйи пис инсанарсир, т²арашчйирсир, алдатмиш ап²рударсир, 
кьяппйирсир вая гьаму налукар уч ап²рурсир дарап²баз. 12 Гьяф*
тайиъ кьюб ражари ушв бисури шулза, вари гъазанмиш гъа*
п²убдин йиц²убпи пай тувраза». 13 Налукар гъадагърурихьан, 
ярхласи дийигъну, завузди улар за ап²узкьана гъабхундайи, 

17 

18 

18 

хъа чан мухур убччвури, к²ури гъахьну: «Я Аллагь! Язухъ ап²и*
на йиз, гунагькрин!» 14 К²уразачвуз, думу чан хулаз фарисей*
т²ан артухъди марцц духьну гъушну, фицики чав учв заан 
ап²урайи гьарсар кас асккан ап²иди ва чав учв аскканди дису*
райир заан хьиди.  

Исана биц²идар  
15 Исайихьна, дурарилан хил алдатри к²ури, набалугъ биц²и*

дарра хури шуйи; ученикари, к²уруш, му гъябкъиган, гъадагъа 
ап²уру. 16 Хъа Исайи, биц²идариз чахьна дих дап²ну, к²уру:  

– Биц²идар узухьна гъюз гъитай, гъадагъа мап²анай, Аллагь*
дин Паччагьлугъ гьацдаринуб ву. 17 Гьякь к²уразачвуз, Аллагьдин 
Паччагьлугъ биц²ириси кьабул дарап²ур дидиъ уч²видар.  

18 Гьюкумдрарикан сари Исайихьан гьерхру:  
– Я гъяни Мялим! Ккудудубк²ру уьмур рубкьбан бадали, узу 

фу дап²ну ккунду?  
19 Исайи дугъаз гъапи:  
– Гьаз Узуз гъянир к²урава? Сар Аллагьдилан гъайри саркьан 

гъянир дар. 20 Хъа гьамцдар Аллагьдин табшуругъар аьгъявузки: 
«кьяппавал мап²ан», «адми милик²ан», «мигьит²ибк²ан», «куч²*
лин шагьидвал мап²ан», «адашдизна дадайиз гьюрмат ап²ин».  

21 Дугъу жаваб туву:  
– Вари гьамрар йиз жигьил вахтарихъанмина тамам ап²ураза.  
22 Гьаму деебхьну, Исайи дугъаз гъапи:  
– Сабсан увуз гьубк²радар: увуз айи*адру девлет масу тувну, 

касибариз пай ап²ин, гьадмуган аьршариъ увуз девлет хьибди*
вуз. Хъасин Узухъди гъач. 23 Му гафар гъеерхьиган, му кас паш*
ман шулу, гьаз гъапиш думу гизаф девлетлу вуйи.  

24 Дугъан пашманвал гъябкъю Исайи к²уру:  
– Девлетлуйириз фукьан читин дарин Аллагьдин Паччагьлугъ*

диъ уч²вуз! 25 Девлетлуйиз Аьршарин Паччагьлугъдиъ уч²вубт²ан, 
девейиз рубдин гъюн’ан удубч²вуб рягьят ву.  

26 Му гафар гъеерхьдари гьерхру:  
– Шилхьан учв уьрхюз хьиди?  
27 Исайи к²уру:  
– Инсанарихьан даршлуб Аллагьдихьан шулу.  
28 Петри Дугъаз к²уруки:  

– Магьа учу, вари учуз айиб гъибтну, Увухъди хъачаки.  
29 Исайи дурариз к²уру:  
– Дугъриди к²уразачвуз: Аллагьдин Паччагьлугъ бадали чан 

хал вая шив, ваяки чвйирна чйир, ясана абйир*бабар ва веледар 
дирчну, фуж Узухъди гъафиш, 30 гьадгъаз му вахтари мурарт²ан 
швнубсабан артухъ хьибди ва гъюзимбу вахтарира ккудудубк²ру 
уьмур хьибди.  

31 Хъа йиц²икьюр Чан ученикар гъирагъдиз гьадаъну, дурариз 
к²уру:  

– Магьа ухьу Ерусалимдиз гъягъюрахьа ва Инсаниятдин Бал*
кан пайгъамбрарилантина дибик²найиб вари тамам хьибди:  

32 «Ав, Думу аллагьсузарин хилиз тувди, Дугъ’ина аьрвалар хи*
ди, Думу алчагъ ап²иди, Дугъ’ин тутйир алат²иди. 33 Думу гъир*
мажарихьди урччвиди ва, аьхирки, йик²иди, хъа шубудпи йи*
гъан Думу ч²иви хьиди».  

34 Амма ученикар фтинк²а гъаври ахъундайи; му гафарин сир 
дурарихьна гъурубкьундайи ва дурарихьан Исайи гъапиб анна*
миш ап²уз шуладайи.  

35 Иса Ерихон шагьрихьна гъюрайиган, сар кур кас, садакьа 
ккун ап²ури, рякъюхъ деънайи. 36 Дугъу, чан гъвалхъантина халкь 
гъягъюрайиб деебхьну, гьерхру:  

– Му фу хабар ву?  
37 Дугъаз: «Назаретдиан вуйи Иса гъюра», – гъапнийи. 38 Гьад*

муган дугъу ч²игъ ап²уру:  
– Я Давудгъярин Бай Иса! Йиз язухъ ап²ина!  
39 Улихьди гъягъюрайидари куриз ккебехъ к²уйи, амма дугъу 

айибт²ан артухъ ч²игъ гъап²у:  
– Давудгъярин Бай! Йиз язухъ ап²ин!  
40 Исайи, хъугъужвну, думу Чахьна хуз амур ап²уру. Ва думу 

гъафиган, дугъхьан гьерхру:  
41 – Узкан фу ккундувуз?  
Дугъу к²уру:  
– Агъа! Узуз рябкъюз ккундузуз.  
42 Исайи дугъаз гъапи: «Рябкъ! Яв хъугъвали уву гъюрхну». 

43 Дугъаз дишлади рябкъюри шулу, ва думу, Аллагьдин ад за 
ап²ури, Исайихъди гъушу. Вари халкьди, му дябкъну, Аллагьдин 
тяриф ап²ури гъаши.  

18 

Заккай  
1 Хъасин Иса, Ерихондиъ уч²вну, шагьриантина гъягъюри 
гъахьну. 2 Душваъ налук гъюдюбхрударин аьхюр вуйи За*

ккай к²уру сар девлетлу кас айи. 3 Дугъаз Иса рякъюз ва фи*
цир вуш лигуз ккун гъабхьи, амма халкьдигъян рякъюз шула*
дайи, фицики Заккай жандкин исч²лир вуйи. 4 Хъа улихьинди 
жаргъну, Иса рякъбан бадали, Заккай инжирин гьаригъ гъюч²в*
ру, гьаз гъапиш Иса гьадушвхьантина душну ккунди айи. 5 Иса*
йиз, душвахьна гъафиган, Заккай рякъюру ва к²уру:  

– Заккай! Чикиди гъюдуч²в, фицики гъи Узу яв хулаъ хялижв 
духьну ккунду.  

6 Дугъу, дишлади гъюдуч²вну, Иса чан хулаъ шадвалиинди 
кьабул ап²уру. 7 Му гъябкъю халкьдик гъал кабхъру ва, Иса гу*
нагькар касдихь дергну к²ури, наразиди улхури гъахьну. 8 За*
ккайи Агъайиз к²уруки:  

– Агъа! Йиз девлетнан гьац² узу касибариз тувдиза ва, 
эгер узу шлихьан артухъ гъадабгънуш, юкьуб ражари артухъ 
тувдиза.  

9 Исайи дугъаз гъапи:  
– Гъи му хулазра уьрхювал гъафну, фицики мура Ибрагьим*

дин насликан ву. 10 Инсаниятдин Бай пуч шулайидар агуз ва 
ккадагъуз дуфнайир ву.  

11 Гьамдихъ хъпехъурайидариз Исайи сабсана тахалус ктибту*
ру, фицики, Думу Ерусалимдиз багахь духьнайиган, гизафдари, 
лап багарихьди Аллагьдин Паччагьлугъ улубкьиди пну, фикир 
ап²урайи. 12 Гьаци вуйиган Исайи к²уру:  

– Заан тухмиан вуйи сар кас, учв паччагьвализ тяйин ап²*
бан кьяляхъ хътакуз к²ури, ярхла уьлкейиз гъягъюру. 13 Рякъюъ 
уч²вайиз, дугъу чан йиц²ур гъуллугъчийиз дих дап²ну, гьар*
дихьна йиц²уб гъизилин манат тувру ва к²уру: «Узу хътакайиз, 
му пул ляхник кипай». 14 Хъа му юрднан агьалйириз думу кку*
нир дайи, ва дугъан кьяляхъди учв гъягърушваз адмийир гьаъ*
ру: «Дугъу ич паччагьвал дап²ну ккундарчуз» пуз. 15 Мидизра 
дилигди, паччагьди тяйин дап²ну хътакиган, чав пул туву гъул*
лугъчйириз, шли фу гъазанмиш гъап²нуш аьгъю ап²бахъди, чахь*
на дих ап²уру. 16 Сарпири дуфну к²уру:  

19 
19 

– Агъа, яв саб гъизилин манатди йиц²уб гъизилин манат гъа*
занж гъабхну.  

17 Агъайи дугъаз гъапну:  
– Аферин увуз, ужур гъуллугъчи! Уву биц²и ляхниъ дугъри 

хьувализ яв хилиз йиц²уб шагьур гъадагъ.  
18 Кьюрпири дуфну к²уру:  
– Агъа, яв саб гъизилин пули хьуб гъизилин манат гъазанж 

гъабхну. 19 Мугъазра к²уру:  
– Увухьнара идара ап²уз хьуб шагьур тувраза.  
20 Шубурпири дуфну к²уру:  
– Агъа, магьа яв гъизилин манат: ягълухъигъ гъивну гъюб*

хюнза. 21 Фицики узуз увхьан гуч² гъабхьнийзуз, гьаз гъапиш уву 
инсафсуз адми вува: жвуву дидривуб гъадабгърур ва жвуву ду*
рубзуб ккадабц²рур.  

22 Паччагьди дугъаз гъапну:  
– Узу яв гафариинди яв диван ап²идиза, аьмалдар лук²! Увуз 

узу инсафсуз адми вуйиб, жвуву дидривуб гъадабгърур ва жвуву 
дурубзуб ккадабц²рур вуйиб аьгъяди, 23 уву йиз пул, узуз гъазанж 
гъюруганси, гьаз ишлетмиш гъап²ундарва?  

24 Ва чан улихь дийигънайидариз к²уру:  
– Дугъахь хьайи пул дибисну, йиц²уб гъизилин пул хьайириз 

тувай.  
25 Хъа дурари паччагьдиз к²уру:  
– Я агъа, дугъахь йиц²уб гъизилин манат гьацира хьа.  
26 – К²уразачвуз, гьарсар айириз хъана тувну хьибди, хъа адру*

рихьан айибра тадабгъиди. 27 Хъа узу чпин паччагь духьну дакк*
ни, йиз душмнар гьамина аькъинай ва йиз улихь урччвай.  

28 Гьамци дупну, рякъ давам ап²ури, Иса Ерусалимдиз багахь шу*
лайи. 29 Елион дагъдихь, Вифагия ва Вифания гъуларихьна багахь 
шулайиган, Дугъу Чан кьюр ученик, гьамци дупну, дина гьаъру:  

30 – Гьатму гъаншариъ айи гъулаз гъарахай, душваъ уч²виган, 
мегьел сар каскьан элелеу, дибт²найи гъудугъ бихъидичвуз. Думу 
тудубчну гьамина аьбкъинай. 31 Нагагь шлик²а: «Му гьаз тудубчу*
рачва?» пну, гьерхиш, дугъаз гьамци йипай: «Думу Агъайиз ба*
карди ву».  

32 Гьаъдар гъушу ва, Исайи гъаписи, дурариз гъудугъ бихъуру. 
33 Дурари гъудугъ тудубчурайиган, дидин эйсийи дурарихьан гьерхру:  

– Гъудугъ гьаз тудубчурачва?  
34 Дурари жаваб тувру:  
– Думу Агъайиз бакарди ву.  
35 Думу Исайихьна хуру. Даждиин чпин палтар илирчну, хъа*

син Иса дид’ин илитуру. 36 Иса гъягъруган, халкьди рякъюкк 
чпин палтар ккирчуйи.  

37 Хъа Думу Елион дагъдин канч²лихъна гъурукьиган, вари 
Дугъан ученикари шадвалиан, чпиз гъяркъю вари аьламата*
рин сагълугънаан, зарб сесниинди Аллагьдин тяриф ап²уз 
хъюгъру:  
38 – Агъайин ччвурнахъди гъюрайи  

Паччагьдиз уж’вал ишри!  
Завариин мясляаьт, аьршариъ ад ибшри!  

39 Халкьдин арайигъян бязи фарисйири Исайиз к²уру:  
– Мялим! Яв ученикариз гъадагъа ап²ин.  
40 Хъа Дугъу дурариз жаваб вуди к²уру:  
– К²уразачвузки, нагагь дурар ккебехъиш, гъванар улхиди.  
41 Хъа Ерусалимдиз багахь гъашиган, дидиз лигури, Иса гъи*

шу. 42 Хъа к²уру:  
– Хуб ужу шлийи, эгер увуз мясляаьт шли хураш, гьамус 

аьгъю гъабхьнийиш! Амма му яв уларихьан гьамусяаьт гьебкна. 
43 Ув’ин гьацдар йигъар улуркьидики, яв душмнари увлан барйир 
илт²ик²иди, кьялаъ т²ап²ди ва варишварихъанди ув’ина гьюжум 
ап²иди. 44 Ва яв веледарихъди уву ккидипиди, яв гъван гъвандиин 
гъибтидар, фицики увухьна Аллагь гъафи йигъ аьгъю гъабхьун*
дарвуз.  

45 Хъасин Аллагьдин хулаъ уч²вну, Дугъу душваъ шей’ар масу 
туврайидарна гъадагъурайидар, гьамци к²ури, ут²урккуру:  

46 – Гирами китабариъ дибик²на: «Йиз хал ккарагру хал хьиб*
ди», хъа учву дидкан т²арашчйирин мугъара дап²начва.  

47 Хъа гьаддихъантина Исайи Аллагьдин хулаъ гьар йигъан 
аьгъювалар улупури гъахьну. Жугьдарин аьхюну маллйирина, 
аьлимарина халкьдин улихь хьайидари Думу йик²уз чара абгу*
ри шулу. 48 Хъа бихъури гъабхундар, гьаз гъапиш халкь, Дугъхьан 
гьудудуч²ври, Дугъахъ хъпехъури шуйи.  

19 

Т²умут²чйирикан тахалус  
1 Гьадму сад йигъан, Исайи Аллагьдин хулан гьяятдиъ Ужув*
лан хабарнакан аьгъювалар улупурайи вахтна, агъсакълар*

ра хъади Дугъахьна жугьдарин аьхюну маллйирна аьлимар дуф*
ну, 2 Дугъаз к²уру:  

– Учуз, Уву му ляхнар фициб гьюкмиинди ап²ураш, Увуз ми*
циб гьюкум шли тувнаш, йип.  

3 Исайи дурариз жаваб вуди к²уру:  
– Узура учвуз саб суал тувдиза, йипай Узуз: 4 Ягь’яйин штуан 

ап²увал аьршариан вуйин, даршиш инсанарихьан?  
5 Дурари, фикрарикк ккахъну, чиб*чпикди гьамци пуз хъюгъру:  
– Эгер ухьу «аьршариан» гъапиш, Дугъу пиди: «Учву дугъахъ 

гьаз хъугъундарчва?» 6 Хъа эгер «инсанарихьан» гъапиш, гьадму*
ган вари халкьди ухь’ина гъван уьлюбхиди, гьаз гъапиш халкь, 
Ягь’я пайгъамбар ву к²ури, хъугъна.  

7 Гьаддиз дурари: «Наънан вуш аьгъдарчуз» гъапнийи. 8 Исайи 
дураризра гъапи:  

– Узура пидарзачвуз, фициб гьюкмиинди му ап²ураш.  
9 Хъасин халкьдихьинди илдицну, Дугъу гьамциб тахалус 

ктибтуру:  
– Сар касди т²умт²ин багъ ибтру, ва т²умут²чйирихьна арен*

дайиз тувру ва учв хайлин вахтназ удуч²вну гъягъюру. 10 Вахт гъаб*
хьиган, дугъу т²умут²чйирихьна чан пай т²умт²ар хуз лук² гьаъру, 
амма дурари лук² дурччвну, фук²ара тутрувди ут²уккуру. 11 Хъа*
на жара лук² гьаъру, ва думура дурччвну, сюгмиш дап²ну, фу*
к²а хьтарди хътауру. 12 Хъана шубурпирра гьаъру, дурари думу*
ра дурччвну, зийнар дап²ну, хът²урккуру. 13 Гьадмуган т²умт²ин 
багъдин эйсийи гъапну: «Узу гьап²ну ккунду? Йиз масан бай 
гьаъдиза, белки, думу дяркъну, дурариз нач шул».  

14 Хъа думу гъяркъиган, т²умут²чйири чпин арайиъ гьамци фи*
кир ап²уру: «Му эйсийин ирсчи ву, гъачай думу йивну йик²ухьа, 
ирс ухьуз гъубзди». 15 Думу, багъдиан адаъну, йик²уру. Багъдин 
эйсийи дурарикан гьап²ди? 16 Учв дуфну, му т²умут²чйир йихиди 
ва багъ жарадарихьна тувди.  

Му гъеебхьдари к²уруки:  
– Дициб ляхин саб вахтнара дарибшри!  

20 

17 Хъа Исайи, дурарилан ул илбицну, гьерху:  
– Хъа му дибик²найибдин мяна фу ву: «Устйири гат²абхьу 

гъван мурччвануб гъабхьну?» 18 Гьадму гъвандиина ахъу гьарсар 
парчйир хьиди, хъа думу гъван шил’ина абхъиш, чархьиди.  

19 Жугьдарин аьхюну маллйирна аьлимар Исайи ктибту та*
халус чпикан вуйибдин гъаври ахъру. Дурари гьадмуган, Иса 
йик²бан бадали, саб багьна абгури гъахьну, хъа халкьдихьан гу*
ч²уйи.  

Паччагьдинуб паччагьдиз,  
Аллагьдинуб Аллагьдиз  

20 Хъасин Дугъ’ин ул алди гъитру, Дугъахъ футнакрар хъитру. 
Дурари, чпи зиълан дугъриди улупури, Дугъу гъапи гафарикан 
багьна дап²ну, хъасин Иса гьюкумдарин хилиз тувбан бадали, 
чарйир агуз хъюгъру.  

21 Сабан дурари Исайихьан гьерхру:  
– Мялим! Учуз Уву гьякь к²урайиб ва аьгъювалар улупура*

йиб, гьич сарин машназ дилигди инсанар Аллагьдин дугъри 
рякъюъ т²аърайиб аьгъячуз. 22 Учуз йип: Учу Римдин паччагьдиз 
налук тувуз хай шулин, дарш шулдарин?  

23 Исайи дурарин аьмалдарвалин гъаври ахъну, гъапи:  
24 – Узуз пул улупай: мидик шлин шикилна ччвур ка?  
Дурари: «Рим паччагьдин» – пну, жаваб тувру. 25 Дугъу дура*

риз к²уру:  
– Гьаци вуйиган, паччагьдинуб паччагьдиз, хъа Аллагьдинуб 

Аллагьдиз тувай.  
26 Гьамци халкьдин улихь, Исайин гафариъ гьякьсузвал абгуз 

даршиди, Дугъан жавабниин мюгьтал духьну, дурар ккебехъу.  

Ургур чвуччвуз гъушу  
сар хпирикан  

27 Гьадму вахтна гъач²идар ч²иви шлуб дар к²урайи саддукйи*
рикан сакьюдари дуфну гьерхру:  

28 – Мялим! Мусайи учуз, эгер хпир айи чве веледар даршиди 
гъач²иш, гьадгъан хпир тмуну чвуччву гъадагъну, чан чвуччвун 
тум арайиз дубхьну ккунду, к²ури дибик²на. 29 Ургур чве гъахь*
ну: сарпир, хпир духну, велед даршиди гъак²ну. 30 Гьадму хпир 

кьюрпи чвуччву чаз дитну, хъа гьадмура велед даршиди гъак²ну. 
31 Думу хпир шубурпири, хъасин – вари ургрид чвйирира чпиз 
дитри, велед даршиди, вари чвйир гъийихну. 32 Аьхирки гьадму 
дишагьлира гъак²ну. 33 Гьаци вуйиган, гъиямат йигъан вари 
ч²иви шлуган, думу шлин хпир хьиди? Ургрид чвйиризра думу 
швуваз гъушнийи аьхир!  

34 Исайи дурариз жаваб вуди гъапи:  
– Гьамус яшамиш шулайи гьаму аьсрин веледари швушвар хура 

ва швуваз гъягъюра. 35 Хъа ккудудубк²ру уьмриз гъач²ихъан ч²иви 
хьуз лайикь вуйидари душваъ я швушвар хурдар, я швуваз гъя*
гъюрдар. 36 Дурарихьан сарун йик²узра хьидар, фицики дурар мала*
йикарси ву. Хъа дурар ч²иви хьувалиинди Аллагьдин веледар ву.  

37 Хъа гъийихдар ч²иви хьуб дугъридан гьякь вуйивал Мусайи*
ра улупураки: учв зазран рукнахь хьайиган Агъайиз «Ибрагьим*
дин Аллагь, Исакьдин Аллагь ва Якьубдин Аллагь» гъапнийики. 
38 Аллагь дийихнайидарин ваъ, хъа ч²ивидарин Аллагь ву, фици*
ки дугъандар вари ч²ивидар ву.  

39 Мидиз аьлимарикан бязидари гъапну:  
– Мялим! Уву дурариз ужуди гъапунва.  
40 Сарун сарира Исайихьан гьич сабдиканра гьерхуз к²убанвал 

гъап²ундар.  

Месигь шлин Бай ву?  
41 Хъа Исайи дурариз к²уру:  
– Гьаз Месигь Давудгъярин Бай ву к²ура? 42�43 Чав Давудри 

Мяълийирин китабдиъ к²ура:  
«Аллагьди йиз Агъайиз гъапну:  
Узу Яв душмнар, духну,  
Яв ликарикк дахьайизкьан,  
Йиз арччул гъвалахъ деъ».  

44 Давудри Дугъаз Агъа к²ура, гьаци вуйиган Думу дугъан Бай 
фици хьидихъа?  

Аьлимарихьан ихтият хьуб  
45 Вари халкь хъпехъурайиган, Исайи Чан ученикариз к²уру:  
46�47 – Ярхи палтар алди лицру къанунчйирихьан ихтият йихьай. 

Дурариз чпин тяриф ап²ури, халкьар уч шлушвариъ чпи тебрик 

ап²ури ккунду, мистариъ ва ип²ру*убхърушвариъ варит²ан гьюр*
матлу йишвариин деуз ккунидар ву. Дурари ач²ни хпарин хулар 
тадагъну хътит²уру, кьюб маш гъяди гъудгнар ап²уру. Дурариз 
варит²ан яман жаза хьибди.  

Ач²ни дишагьлийин садакьа  
1 Кьяляхъ илдициган, Исайиз Аллагьдин хулан хазнайиъ 
садакьйир иврайи девлетлуйир рякъюру. 2 Дугъаз гьацира 

кьюб шигьи дирчу сар касиб ач²ни хпирра рякъюру. 3 Гьадмуган 
Исайи к²уру:  

– Гьякьди к²уразачвуз, гьаму ач²ни дишагьлийи вардарит²ан 
гизаф дивну, 4 Фицики миди вуйидари садакьйир уьлдюгънайи*
валиан артухъ вуйибдикан дивну, хъа дугъу чан касибвалиан чаз 
айи*адруб вари дивну.  

Аллагьдин хал дабгъуб  
5 Ученикарикан сакьюдари: «Аллагьдин хал фукьан уччву гъва*

нарихьди ва багъишарихьди фукьан ужуди дабалгнадаринхъа!» 
гъапиган, Исайи гьамци к²уру:  

6 – Гьацдар йигъар гъидики, учвуз рябкъюрайишваъ гъван 
гъвандиин гъубзидар, вари даргъиди.  

7 Хъа Дугъхьан гьерхру:  
– Я Мялим! Дици фила хьибди? Мици шлу вахт фициб лиш*

ниинди аьгъю хьибди?  
8 Исайи гъапи:  
– Учву алдатмиш ап²уз мигъитанай, фицики гизафдар Йиз 

ччвурнаккди, «Месигь вуза» к²ури, вая «Месигь гъюру вахт 
улубкьна» к²ури, гъиди. Вара*вара дурарихъди мягъянай. 9 Учвуз 
дявйириканна гъалабулугъарикан гъеебхьиган, гуч² мап²анай, 
фицики дурар вари улихь хьуз ккайи ляхнар ву, хъа му сабан 
аьхир дар.  

10 Хъана Исайи ученикариз гъапи:  
– Халкь халкьдиин ва паччагьлугъ паччагьлугъдиин алархьи*

ди. 11 Жюрбежюр йишвариъ зурбади жилар т²урччвиди, гаш’вал 
ва уьзрар ахьди, завариан гуч² шлу гьядисйир хьиди ва зурба 
аьламатнан лишнар гъиди. 12 Вари гьамрар хьайиз, учву дисбан 
бадали, ичв кьяляхъ хъергди. Узу себеб духьну, мажлисариъ ичв 

диван ап²иди, учву дустгъариъ итди, паччгьаринна гьюкумдра*
рин улихь учвухь жаваб тувуз гъитди. 13 Учву Йиз шагьидар хьи*
дичва. 14 Гьаци вуйиган, Узхъанди учву фициб жаваб тувруш, 
дидкан улихьмиди фикир мап²анай, 15 фицики учвуз къаршу ди*
йигъуз вая учву бат²ул ап²уз гьич сарихьанра даршлуси гафар ва 
акьюллувал Узу тувдизачвуз. 16 Гьацира абйир*бабари, чвйири*
на мирасари ва дустари учву масу тувди, учвкан саспидар йивну 
йихиди. 17 Йиз ученикар хьпаз лигну, учву варидариз даккун 
хьиди. 18 Хъа ичв к²уллан гьич саб ч²аркьан алдабхъидар. 19 Ичв 
сабур ап²увалиинди ичв рюгь*юк²в уьрхидичва.  

Ерусалим дабгъуб  
20 Ерусалим кьушмари кьялаъ т²ап²ну гъябкъиган, аьгъю йиб*

хьайки, думу ккадабхъуз багахь дубхьна. 21 Гьадмуган Ягьудия 
уьлкейиъ айидар дагълариз гьергри, фуж шагьриъ ади гъашиш, 
дид’ан удуч²ври, хъа фуж шагьрин аьтрафарихъ хъади гъа*
шиш, дидиъ удруч²ври. 22 Гьаз гъапиш му йигъар жаза гьадабт²*
ру йигъар хьиди ва вари дибик²найиб гьадмуган тамам хьибди. 
23 Гъагъдиъ айидаринна нанайихъ биц²идар хъайидарин гьадму 
йигъари гьял пис хьибди! Аллагьдин хъял гьаму халкьдиин алаб*
хъиди. 24 Гизафдар ханжлин мурзнахьан йихиди ва гизафдар 
жара халкьарин йисирвалиъ хьиди. Хъа Ерусалим жара халкьа*
ри, чпин деврар ккудук²айиз, ликриккан ап²ури хьибди.  

25 Хъа ригъдиин, вазлиин ва хядариин аьламатнан лишнар хьи*
ди. Жилиин гьюлерин сесерихьан ва ирикьуваларихьан халкьа*
риз аьжузвал ва гъалабулугъ хьибди. 26 Инсанар гуч²баан ва 
дюн’яйиина гъюз ккайи бедбахтвалариз ккилигувалиан зяйиф 
хьиди, гьаз гъапиш завар ккадаршвиди. 27 Хъа гьадмуган дурариз 
кьувват ва зурба гьяйбат хъади дифриинди гъюрайи Инсаният*
дин Бай рякъиди.  

28 Гьамрар вари к²улиз удуч²вуз хъюгъиган, гуч² мап²анай ва 
ичв к²улар за ап²инай, фицики гьадмуган учву азад ап²ру вахт 
хъубкьра.  

29 Хъасин Исайи дурариз тахалус ктибтуру:  
– Инжирин ва миди вуйи вари гьарариз лигай: 30 дурари 

к²аж адабшвурайиган, учвуз, му дябкъну, хьад багахь шулайиб 
аьгъю шулучвуз. 31 Гьаци учвузра, гьамрар гъяркъган, Аллагьдин 

Паччагьлугъ багахь дубхьнайивал аьгъю ап²инай. 32 Гьякь к²ура*
зачвуз: му вари улубкьайиз гьамусдин насил гъубзди. 33 Заварна 
жилар ккадахьиди, хъа Йиз гафар дургидар.  

34 Учв’ин гьадму йигъ хабарсузди улулубкьбан бадали, убхъ*
биинди, ичкивалиинди ва яшайишдин гъайгъушнариинди ичв 
юк²вар тямягьвалиъ адрахьбаз ихтият йихьай, 35 фицики му жи*
лиин яшамиш шулайи вардариин якьинди улубкьиди. 36 Гьаци 
вуйиган гьарсаб вахтна уягъди гъузай, гъюзимбу вари завалари*
ккан ккадархьруси, ккарагури йихьай ва Инсаниятдин Балин 
улихь дийигъуз шлуганси гъузай.  

37 Йигъар Исайи Аллагьдин хулаъ аьгъювалар улупури, хъа 
йишвар, к²уруш, дилин удуч²вури, Елион дагъдиин адауйи. 
38 Вари халкь гвач²нин Аллагьдин хулаз Исайихъ хъпехъуз гъю*
ри гъахьну.  

Пасхайин хураг  
1 Лич²ван лавшар ит²ру Пасха к²уру машквар багахь шу*
лайи. 2 Аьхю маллйирина къанунчйири Иса йик²уз чарйир 

агурайи, аммаки дурариз халкьдихьан гуч²урайи. 3 Хъа Исайин 
йиц²икьюр ученикдикан сариъ, Искариот лак²ам хъайи Ягьуда*
йиъ, иблис убч²вру. 4 Думу аьхю маллйирихьна ва гъаравларин 
аьхюдарихьна, Иса фици дурарин хилиз тувруш, йикьрар ап²уз 
гъягъюру. 5 Дурар, шад духьну, дугъаз пул тувуз рази шулу. 6 Ягьу*
дайи гаф тувру: халкь алдру йишваъ Иса дурарин хилиз тувуз гъу*
лай вахт абгури шулу.  

7 Лавшарин йигъ улубкьуру, ва гьадмуган Пасхайин ччил, гъур*
бан дап²ну, дубккну ккундийи.  

8 Исайи Петрна Югьан: «Душну ухьуз пасхайин хураг гьязур 
ап²инай», – дупну, гьаъру. 9 Дурари Дугъхьан гьерхру:  

– Учу наан гьязур дап²ну ккундувуз?  
10 Дугъу дурариз к²уру:  
– Учву шагьриъ уч²виган, шид айи гажин гъабхурайи сар кас 

гьахъдичвуз. Гьадгъан кьяляхъди душну, гьадму уч²ву хулаъ 
уч²вай, 11 ва хулан эйсийиз йипай: «Мялимди гьерхра: „Узу уче*
никарихъди пасхайин хураг ип²ру хал набши?“» 12 Дугъу, учвуз 
ккабалгнайи заан аьхю хал улупиди; хураг гьадушваъ гьязур 
ап²инай.  

21 

13 Дурар гъушу, ва чпиз гъаписи дибихъну, пасхайин хураг гья*
зур гъап²у.  

14 Хъа вахт гъабшиган, Чан вакиларра хъади, Иса, гъюн йивну, 
суфрайихъ деънийи. 15 Исайи дурариз к²уру:  

– Узу аьзабнакк ккуркьайиз, учвухъди гьаму пасхайин хураг 
ип²уз гизаф юк²в хъайиз. 16 К²уразачвузки, сарун му пасха*
йин хураг, Аллагьдин Паччагьлугъдиъ гьязур дархьикьан гагь*
ди, ип²идарза.  

17 Зах гъадабгъну, Аллагьдиз чухсагъул дупну, Исайи к²уру:  
– Гьаму бисай ва ичв арайиъ пай ап²инай, 18 к²уразачвуз: Узу 

сарун т²умт²арин му чяхир убхъидарза. Узу ц²ийи чяхир Аллагь*
дин Паччагьлугъдиъ убхъидиза.  

19 Хъасин уьл гъадабгъну, Аллагьдиз чухсагъул дупну, думу 
гьудубт²уру ва, дурарихьна тувну, к²уру:  

– Му учвхъанди туврайи Йиз жан ву. Узу к²ваин алаури, 
гьамци ап²инай.  

20 Ари гьамци, хябяхъдин хураг ип²бахъан, Исайи хъанара, зах 
дибисну, к²уру:  

– Му зах учвхъанди удубзурайи Йиз ифдиинди йит²урайи 
ц²ийи йикьрар вуйиз. 21 Хъа магьа Узу масу тувуз ккайир Узухъ*
ди саб суфрайихъ деъна. 22 Инсаниятдин Бай Чаз улупнайиганси 
гъягъюра, вушра Думу масу туврайи касдин гьял пис хьибди!  

23 Ученикари чиб*чпихьан, гьамци ап²уз ккайир ухькан фуж 
ву, к²ури, гьерхру.  

24 Дурарин арайиъ, чпикан фуж аьхюр вуш, гьюжатра абхъни*
йи. 25 Исайи дурариз гъапи:  

– Паччгьари чпин халкьариин агъавал ап²ура, хъа халкьди, 
чпи хилиъ дюч²юркьнайидариз: «халкьдиз уж’вал ап²рудар» 
к²ура. 26 Учву дицдар дарчва: учвкан фуж аьхюр вуш, варит²ан 
биц²и гъуллугъчиси йихь ва, гьюкумдарвал ап²рур гъаравашси 
йихь. 27 Фицики, фуж зиина ву: суфрайихъ гъюн йивну дахъна*
йир, дарш дугъаз гъуллугъ ап²урайир? Суфрайихъ дахънайир 
зиина даринхъа? Хъа Узу ичв арайиъ суфрайихъ гъуллугъ ап²у*
райирси аза.  

28 Учву гьарган Йиз вари дарвалариъ Узухъди гъахьунчва. 29 Узуз 
Йиз Адашди Паччагьвал фици табшурмиш гьап²нуш, гьаци Узу*
ра учвуз Паччагьвал табшурмиш ап²ураза. 30 Йиз Паччагьлугъдиъ 

Йиз суфрайихъ ип²ури*убхъидичва ва, тахтниин деъну, Израи*
лин йиц²икьюб тухмин суд ап²идичва.  

31 Симон, я Симон! Магьа иблисдиз учву, сифккан дап²найи 
дяхинна харукси, ужур*харжир жара дап²ну ккунди а. 32 Хъа Узу, 
яв хъугъвал дурубгри пну, ккарагунза. Узухьна хътакиган, уву яв 
чвйирин хъугъувал мюгькам ап²ин.  

33 Дугъу Исайиз жаваб туву:  
– Я Агъа! Увухъди узу дустагъдизра, аьжалназра гъягъюз гья*

зур вуза.  
34 Хъа Исайи дугъаз гъапи:  
– К²уразавуз, Петр, гъи даттли уьъйир дап²ну ккудубк²айиз, 

Узу шубубан аьгъюр дарзуз пидива.  
35 Исайи давам ап²уру:  
– Узу учву я пул, я тавра, я шаламар хьадарди гьаъруган, 

учвуз фук²а гьудрубк²уб гъабхьунчвуз?  
Дурари: «Ваъ» пну, жаваб тувру. 36 Исайи дурариз гъапи:  
– Хъа гьамус, шлиз пул аш, гьадму гъадабгъри, гьаци – тав*

рара, хъа шлиз адарш, чан палтар масу тувну, ханжал гъа*
дабгъри.  

37 К²уразачвузки, Уз’ин гьамци дибик²найибра улубкьиди: 
«къанунсузарикан вуди гьисаб ап²иди». Гьацира Узкан фу ди*
бик²наш, дурар вари тамам хьиди, ва магьа аьхирихънара гъюра.  

38 Дурари гъапи:  
– Я Агъа! Лиг, магьа мушваъ кьюб ханжал а.  
Исайи дурариз: «Ч²яаьн ву» к²уру.  
39 Хъа хул’ан удуч²вну, Иса, Чан аьдат вуйиганси, Елион 

дагъдиина гъягъюру. Дугъан кьяляхъди ученикарра гъушнийи. 
40 Йишв’ина гъафиган, Исайи дурариз гъапи:  

– Тямягьвалариъ адрахьбан бадали ккарагай.  
41 Хъа Учвра, душвхьан хил хъап²ну гат²абхьру к²ек²лин ман*

зилиъ кьамкьариина ис духьну, гьамци ккарагуз хъюгъру:  
42�44 – Адаш! Эгер Увуз ккундуш, Узхьан гьаму аьзабнан зах 

гьадабгъ! Вушра Йиз ният ваъ, хъа Явуб гъит ибшри.  
45 Ккарагбахъан ученикарихьна гъафиган, Исайиз дурар хажа*

латнаан даахнади рякъюру. 46 Ва дурариз к²уру:  
– Гьаз даахначва? Гъудужвну, тямягьвалариъ адрахьбан бада*

ли ккарагай.  

Иса дисуб  
47 Дугъу гьамци к²ури имиди, адмийирин саб аьхю гъварч гъю*

ру. Дурарин улихь йиц²икьюр ученикдикан сар Ягьуда хьади 
шулу. Думу Исайиз мак ап²уз Дугъаз багахь гъахьи. 48 Исайи ду*
гъаз к²уру:  

– Ягьуда! Мак ап²биинди Инсаниятдин Бай масу тувранахъа?  
49 Исайихъ хъайидариз, му гьял наанди илт²ибк²ураш дябкъну, 

Дугъаз к²уру:  
– Агъа! Ханжал йивидик²ан?  
50 Дурарикан сари жугьдарин аьхю маллайин гъаравшиз йив*

ну, арччул иб ктабт²уру. 51 Гьадмуган Исайи гъапи: «Гъибтай, 
ч²яаьн ву!» ва лук²ран ибак хил кучну, думу сагъ ап²уру.  

52 Учв дисуз дуфнайи жугьдарин аьхюну маллйириз, Аллагь*
дин хулан гъаравларин аьхюдариз ва агъсакълариз Исайи гъапи:  

– Узу дисбан бадали, учву, гъачгъиинаси, ханжларна маргъар 
хьади удуч²вначва! 53 Узу учвухъди гьар йигъан Аллагьдин хулаъ 
шуйза, учву Уз’ина хил за гъап²ундайчва. Хъа гьамус, муч²ушну 
гьюкум ап²урайи вахт ичв вахт ву.  

Петр инкар хьуб  
54 Иса, дидисну, жугьдарин аьхюну маллайин хулаз хуру. Петр 

ярхла*ярхлади дугъан кьяляхъди гъягъюру. 55 Гьяятдиъ уч духь*
найидар, ц²а алап²ну, вари сат²иди деиган, Петрра дурарин ара*
йиъ деъру. 56 Сар гъараваш дишагьлийи, думу ц²ихъ деънади 
дяркъну, дугъаз уччвуйи дилигну, гъапи:  

– Гьамура Исайихъ хъайидарикан ву.  
57 Амма Петри: «Узуз Думу аьгъюр дарзуз» дупну, к²ул ккадаб*

гъуру. 58 Саб биц²и арайилан, Петр дяркъну, дугъаз сар жарари*
ра: «Увура гьадрарикан вува», – к²уру. Петр, му касдизра: «Ваъ, 
дарза» пну, инкар шулу.  

59 Саб сяаьткьан вахт улдубч²виган, хъана сари ижмишнаан 
к²уру:  

– Якьин гьамура Исайихъ хъайир ву, фицики му Галилей уьл*
кейиан ву.  

60 Хъа Петри думу касдиз к²уру:  
– Уву фу к²урашра, аьгъдарзуз.  

Дугъу му гафар к²ури имиди, даттли уьъйир гъап²у. 61 Гьадму*
ган Агъа, илдицну, Петрихьинди гъилигу, ва Петрин Агъайи чаз 
гъапи гьаму гафар к²ваина гъюру: «Гъи даттли уьъйир дап²ну 
ккудубк²айиз, шубубан Узу аьгъюр дарзуз пидива!» 62 Гьадмуган 
Петр, гьяятдиан удуч²вну, дердлуди гъишу.  

63 Иса дидиснайи адмийир, Дугъ’ин аьлхъюри, Дугъаз йивури 
гъахьну. 64 Дугъан улар гьеркри: «Увуз шли гъивнуш, йипа, эгер 
Уву пайгъамбар вуш!» к²ури, йивури гъахьну. 65 Гьацира Исайиз 
хъанара жара аьрвалар ап²ури гъахьну.  

66 Хъайигъан гвач²инган агъсакълар, жугьдарин аьхю малл*
йир ва къанунчйир уч духьну, Иса заан диванханайиз гъахуру. 
67 Дугъхьан гьерхру:  

– Эгер Уву Месигь вуш, йип учуз?  
Дугъу дурариз к²уру:  
– Узу учвуз гъапишра, хъугъидарчва; 68 Хъа Узу учвуз суал ту*

вишра, Узуз жаваб тувидарчва; 69 Гьамусдихъантина Инсаният*
дин Бай кьудратлу Аллагьдин арччул гъвалахъ деъди.  

70 Хъа вардари Дугъаз к²уру:  
– Яна Уву Аллагьдин Бай вува, сарун?  
Исайи дурариз жаваб тувру:  
– Учву к²урайиси ву.  
71 Дурари к²уруки:  
– Ухьуз сарун фициб шагьидвал лазим вухъа, фицики му га*

фар ухьуз Мугъан Чан мелзналан гъеерхьунхьуз!  

Иса Пилатдин улихь  
1 Хъасин дурари, гъудужвну, Иса Пилатдихьна гъуху 2 ва 
Дугъак гьамцдар тахсрар кирчуз хъюгъю:  

– Мугъу, Чаз Месигь, паччагь к²ури, халкь рякъ’ан адаура, 
Римдин паччагьдиз налук тувуб дюз дар к²ури, гьисаб ап²ура.  

3 Пилатди Исайихьан гьерхру:  
– Уву «жугьдарин Паччагь» вуна?  
Исайи жаваб вуди дугъаз к²уру:  
– Уву гьаци ву к²урава.  
4 Пилатди жугьдарин аьхюну маллйириз ва халкьдиз гъапи:  
– Узуз Гьаму Касдик саб тахсирра бихъурадарзуз.  
5 Амма дурари гужниинди алаурайи:  

22 

23 

23 

– Дугъу Галилей уьлкейилан ккебгъну гьамина гъяйиз, вари 
Ягьудия уьлке вуйибси, аьгъювалар улупури, халкьарин арайиъ 
наразивал ипра.  

6 Галилейикан деебхьну, Пилатди гьерху:  
– Му Галилейин агьали вуйинхъа?  
7 Хъа Иса Гьироддин вилаятдиан вуйиб аьгъю гъабшиган, 

Пилатди Иса гьадму йигъари Ерусалимдиъ айи Гьироддихьна 
гьаъру.  

8 Иса гъяркъиган, Гьирод гизаф шад шулу. Дугъаз ухдит²ан 
Думу рякъюз ккунди айи, гьаз гъапиш дугъаз Исайикан гизаф*
дар деерхьнайи ва Дугъкан саб аьламат рябкъюз миж кади айир 
вуйи. 9 Гьиродди Исайиз гизаф суалар туври гъахьну, амма Дугъу 
саб жавабра тувундар. 10 Жугьдарин аьхюну маллйирина аьлима*
ри, гъудужвну, гужниинди Иса тахсиркар ап²урайи. 11 Гьиродна 
чан эскрар, Дугъ’ина аьрвалар хури, кялхъру. Исайиин пачч*
гьаринсдар палтар алахьну, Пилатдихьна кьяляхъ гьаъру. 12 Ва 
гьадму йигъан Гьиродна Пилат дустар шулу; улихьди дурар 
чиб*чпихъди душманвалиъ ади гъахьнийи.  

13 Пилатди, аьхюну маллйиризна гьюкумдрариз ва халкьдиз 
дих дап²ну, 14 гъапи:  

– Учву гьаму Кас, халкь рякъ’ан адаурайирси гьисаб дап²ну, 
узухьна гъахунчва. Хъа магьа, ичв улихь ахтармиш дап²ну, узуз 
гьаму Касдик учву к²уру саб тахсирра гъибихъундарзуз. 15 Ва 
Гьироддизра гъибихъундар, узу Му дугъахьна гьаунза ва Мугъак 
йик²баз лайикьлу вуйи саб тахсирра дибихънадар. 16 Гьаддиз, жа*
за тувну, Му деетидиза. [17 ]*  

18 Гьадмуган вардари сабси ч²игъар ап²уз хъюгъру:  
– Дугъаз аьжал, хъа учухьна Варава деет.  
19 Варава, шагьриъ гъалабулугъ ипбаз ва адми йивну йик²баз 

лигну, дустагъдиъ итнайир вуйи.  
20 Пилатди хъанара, Иса деетуз ккунди, чан сес за ап²уру, 

21 хъа дурари: «Хачрак карс, хачрак карс Думу!» – к²ури, ч²и*
гъар ап²уйи.  
                                                           

* 23:17 Грекарин саспи Бик²бариъ к²ура: «Гьюкумдин аьхюрин, гьар йисан 

Пасхайин машквраз дидиснайидарикан сар халкьдин т²алабниинди деетру 

аьдат айи».  

22 Пилатди шубубпи ражари гьерхру:  
– Исайи фу ч²урувал дап²нахъа? Узуз Мугъак йик²баз лайикь*

лу вуйи саб тахсирра гъябкъюндарзуз, гьаци вуйиган, Мугъаз 
саб биц²и жаза тувну, деетидиза.  

23 Амма мушв’ин уч духьнайидари зарбди ч²игъар ап²ури, Иса 
хачрак карсуб ккун ап²урайи, ва дурарин ч²игъар гъалиб шулу. 
24 Пилатди гьадрари к²уруси ап²уз гьял ап²уру: 25 Шагьриъ гъала*
булугъ ипбазна адми йик²баз лигну дустагъдиъ итнайи Варав де*
етуру, хъа Иса дурарин ихтиярназ тувру.  

26 Иса гъахуз хъюгъиган, рякъюъ чан хут²лиан гъюрайи сар 
Симон к²уру Киринеяйин агьали гьахъру. Дурари, Иса карсру 
хач дугъан кьял’ин иливну, думу гъабхуз гъитру.  

27 Исайин кьяляхъди гизаф адмийир ва Дугъахъ зарбди ишура*
йи дишагьлийир гъягъюру.  

28 Исайи, дурарихьинди илт²ик²ну, гъапи:  
– Ерусалимдин дишагьлийир! Узухъ мишанай, хъа учвухъ ва 

ичв веледарихъ ишай. 29 Гьамци к²уру йигъар гъюра: «велед 
даршлудар, биц²ир дархьидар ва нана тутрувдар хушбахтаврар 
ву!» 30 Гьадмуган дагълариз: «уч’ина ахьай», хъа тепйириз: «учу 
элеркай» пуз хъюгъдичва, 31 адмийири ужур касдиз гьамцдар 
ч²уру ляхнар ап²урайган, дурари ч²уру касариз фицдар ляхнар 
ап²уйк²ан?  

32 Исайихъди сат²иди дариз зигбан бадали, кьюр гъачагъра ху*
райи. 33 «Келле» к²урушв’ина гъафиган, Иса ва гъачгъар, сар 
Исайин арччул, тмунур – гагул терефназди хачарик карсру. 
34 Хъа му арайиъ эскрари, тупут ипри, Дугъан палтар пай ап²у*
райи. 35 Халкь лигури дийигънайи. Дурарин гьякимдрар Дугъ’ин 
аьлхъюрайи:  

– Жарадар уьрхюри гъахьну, гъит Чав Учв уьрхри, эгер Думу 
Аллагьди кадагънайи Месигь вуш.  

36 Эскрарира, Исайиз люкьнар ап²ури, Дугъан багахьна гъюри, 
к²вант²арихьна сирке хуйи 37 ва гьамци к²уйи: «Эгер Уву жугьда*
рин паччагь вуш, Яв Уву уьрх». 38 Дугъан к²улихъ «Му жугьдарин 
паччагь ву» дибик²найиб кебхнийи.  

39 Исайихъди дариз дизигнайи гъачгъарикан сари Дугъаз ч²уру 
гафар ап²урайи:  

– Эгер Уву Месигь вуш, Увура, учура уьрх.  

40 Тмунури чан юлдшиз к²уру:  
– Увуз Аллагьдихьан гуч² шуладарнуз, увузра гьациб жаза 

тувнайиган? 41 Ухьуз гьякьди жаза тувна, гьаз гъапиш ухьуз ихь 
тахсрариз лайикь вуйиб гъурубкьунхьуз, хъа Мугъу саб ч²уру ля*
хинра гъап²ундар.  

42 Хъа Исайиз к²уру:  
– Уву Яв Паччагьлугъдиз гъафиган, узу к²ваин ап²ина, Иса!  
43 Исайи дугъаз гъапи:  
– Гьякьди к²уразавуз, гъи Узухъди женнетдиъ хьидива.  
44 Лисундин вахт вуйи. Сабпну вари уьлкейиин сяаьт шубуб*

дизкьан муч²ушин улубч²внийи. 45 Ригъдин акв хътабт²у ва Ал*
лагьдин хулаъ Гирамишвахь гьибхнайи чарч гьац²кьял’ансина 
гъяч²ябгъю.  

46 Исайи зарбди гьарай гъап²у:  
– Адаш! Йиз рюгь Яв ихтиярназ тувраза.  
Ва гьамци дупну, Дугъан нефес хътубт²у.  
47 Гьаму гъябкъю эскрарин юзбашийи, Аллагьдин ад за дап²*

ну, гъапи:  
– Дугъриданна, гьаму Кас марццир вуйишт²ан!  
48 Гьаму тамашайиз лигуз уч духьнайидар, душвахь гъабшиб 

дябкъну, чпин мухрар убччвури, алдагъуру.  
49 Иса аьгъюкьандар вари ва Дугъахъди гъахьи Галилей уьл*

кейианмина гъафи дишагьлийир, ярхлаанси дийигъну, мидиз 
лигурайи.  

50 Гьадму арайиъ Юсуф к²уру сар гъяни ва гьякьлу вуйи, заан 
диванханайин иштиракчи, 51 дидин къарарихъди рази дарши кас 
гъюру. Думу Аллагьдин Паччагьвализ ккилигурайи Ягьудия уьл*
кейин Аримафей к²уру шагьриан вуйи. 52 Пилатдихьна душну, 
дугъу Исайин беден чахьна тувуб т²алаб гъап²нийи. 53 Дугъу Иса*
йин беден хачракан кадабгъну, иригъян гъибиржну, гъарзуъ дап²*
найи ва гьелелиг фужк²а кивнадру накьвдиъ ивру.  

54 Жвуми йигъ вуйи, султ йигъ улубкьуз багахь шулайи. 55 Иса*
йихъди Галилей уьлкейиан гъафи дишагьлийирра, накьвдихь*
на дуфну, Исайин беден фици ивнаш, лигуру. 56 Хъасин хулариз 
хътаку, дурари ицци ниъ хъайи аьтрарна ягъар гьязур гъап²у, хъа 
султ йигъан, Къанундиъ улупнайиганси, дурар фаракьат гъахьи.  

23 

1 Чпи гьязур дап²найи аьтрин ниъ хъайи ягъарра хьади, 
элгьет йигъан, ахсрарихъди, гьадму дишагьлийир хъана 

накьвдихьна гъягъюру. 2 Хъа дурариз майит айи хьарахь гьипна*
йи гъван гьидипнади рябкъюру, 3 накьвдизди уч²виган, дура*
риз Агъа Исайин беден гъибихъундар. 4 Дурари, мид’ин мюгьтал 
духьну, фикрар ап²ури имиди, сабпну дурарин улихьна вац²ра*
ц²ар ап²ру палтар али кьюр жви ачмиш шулу. 5 Дурари гуч²баан 
ис алахъдариз к²уру:  

– Учву ч²ивир гъач²идарин арайиъ гьаз агурачва? 6 Думу му*
шваъ адар. Думу ч²иви гъахьну. Дугъу, гьеле Галилей уьлкейиъ 
имиди фици гъапнийиш, к²ваин ап²инай: 7 «Инсаниятдин Бай гу*
нагькрарин хилиз тувди, дариз зигиди, хъа шубудпи йигъан ч²и*
ви хьиди». 8 Гьадмуган Исайин му гафар дурарин к²ваина гъафи.  

9�10 Кьяляхъ хътаку дишагьлийири (мурарин арайиъ Магда*
лайиан вуйи Мар’ям, Югьанна, Якьубдин дада Мар’ям ва ду*
рарихъди хъади гъаши жарадарра айи) мидкан йиц²исар ученик*
диз ва миди вуйидариз хабар дебккру. 11 Ученикари, му гафар 
ич²идарси гьисаб дап²ну, дурарихъ хъугъундайи. 12 Хъа Петр гъу*
дужвну, жаргъну накьвдихьна гъушу ва душваъ ис алахъну гъи*
лигуриз кафнарт²ан гъяркъюндар ва, мид’ин мюгьтал духьну, 
кьяляхъ хътаку.  

13 Гьадму йигъан ученикарикан кьюр Ерусалимдихьан кьюб 
сяаьтнан рякъюн манзилнаъ айи Эммаус к²уру гъулаз гъя*
гъюрайи. 14 Дурарра Исайиин улукьу гьядисйирикан улхурайи. 
15 Чиб*чпихъди улхури фикрар ап²урайи вахтна, багахь духьну, 
Исара дурарихъди гъягъюз хъюгъю. 16 Чпин улар йит²найиси, ду*
рариз Иса аьгъю гъахьундар.  

17 Дугъу дурарихьан гьерху:  
– Учву, рякъди фтикан улхурачва?  
Дурар пашманди дийигъу. 18 Дурарикан Клеоп к²уру сари Ду*

гъаз жаваб туву:  
– Му йигъари Ерусалимдиъ гъабшиб душваз гъафидарикан 

сар Уву вува аьгъдрур, дарин!  
19 Исайи дурариз гъапи:  
– Фтикан?  
Дурари Исайиз к²уру:  

24 
24 

– Аллагьдин ва вари халкьдин улихь, ляхнариъ ва гафнаъ 
кьувватлу пайгъамбар вуйи Назаретдин Исайикан. 20 Думу жугь*
дарин маллйирина гьюкумдрари тахсиркар дап²ну, хачрак карсну 
дариз зигуз гъитну. 21 Хъа учу, Думу Израилин халкь азад Ап²рур 
ву к²ури, умуд ап²урайча, хъа гьамус, магьа шубуд йигъ ву гьам*
циб гьядиса дубхьну. 22 Хъа гъи ич дишагьлийирикан сакьюдари 
учу мюгьтал гъап²ну: дурар гвач²нин ухди Исайин накьвдихьна 
гъушиган, 23 дурариз Дугъан беден гъибихъундар ва хъадакну гъа*
фидари, Думу ч²иви гъахьну к²ури, хабар дебккрайи, гьадина 
гъафи малайикарра гъяркъюнчуз к²ури, ктибтура. 24 Ичдарикан 
сакьюдар накьвдихьна гъушиган, дураризра гьадму дишагьлийи*
риз гъяркъдар гъяркъну, амма Дугъан беден гъябкъюндар.  

25 Гьадмуган Исайи дурариз гъапи:  
– Агь, пайгъамбрари гъапидарихъ хътругъру ахмакьар ва 

к²ван кагьалсузар! 26 Месигьди гьацдар аьзабар гъизигхъант²ан, 
Думу Чан гьяйбатнаъ уч²видар, дупнадаринхъа?  

27 Хъасин Исайи, Мусайилан ккебгъну, вари пайгъамбрари 
Чакан Гирами китабариъ дидик²найидарин гьякьнаан дурар 
гъаври т²аъру.  

28 Дурар чпи гъягъюрайи гъулаз багахь гъашиган, Исайи Чаз 
дилинтина гъягъюз ккунди айиганси улупури гъахьну. 29 Хъа ду*
рари Дугъаз гъапи:  

– Учухъди дерг, йигъ хябяхъ шула.  
Исара гьадму гъулаъ дурарихъди гъузру.  
30 Дурарихъди суфрайихъ гъюн йивну деънайиган, Исайи, уьл 

гъадабгъну, Аллагьдиз баркаллагь дупну, гьудубт²уру ва дурариз 
пай ап²уру. 31 Гьадмуган дурарин улар ачмиш шулу ва дурариз Ду*
му Иса вуйиб аьгъю шулу, хъа Думу дурарин улариккан дургру.  

32 Хъа дурари чпи*чпиз к²уру:  
– Дугъу рякъюъди ухьухъди улхруган ва Гирами китабариъ 

дибик²найибдин гъаврикк ккаъруган, ихь юк²вар ургури гъа*
хьундайинхъа?  

33 Гьадму сяаьт гъудужвну, дурар Ерусалимдиз хътакуру ва йи*
ц²исар вакиларна имбудар сат²иди ади дихъуру. 34 Дурари: «Агъа 
дугъриданра ч²иви гъахьну ва Симондиз ачмиш гъахьну», к²ура*
йи. 35 Хъа мурарира, рякъюъ чпиин улуркьдар ва, уьл гьудубт²ру*
ган, чпиз Думу фици аьгъю гъахьнуш, ктитуру.  

36 Мурар мидкан улхури имиди, Иса Учв дурарин арайиъ ач*
миш шулу ва Дугъу: «Учвуз мясляаьт ибшри!» к²уру. 37 Дурари, 
аьжайиб духьну ва гуч² кабхъну, чпиз рюгь рябкъюра пну, хиял 
гъап²у. 38 Хъа Исайи дурариз гъапи:  

– Гьаз аьжайиб духьначва ва дицдар хиялар ичв юк²вариъ гьаз 
уч²вра? 39 Йиз хиларизна ликариз лигай: Му Узу вуза, хил кучри 
ва лигури Узу ахтармиш ап²инай, рюгь жан хъайиб ва к²урбар 
айиб шулдар.  

40 Гьамци дупну, Исайи дурариз чан хилар ва ликар улупуру. 
41 Хъа дурар шадвалиан мегьел хътругъри ва мюгьтал шули айи*
ган, Дугъу дурариз гъапи:  

– Мушваъ фициб*вушра ип²руб аничв?  
42 Дурари Исайихьна гъубжу балугъин пай гьач²абккуру. 43 Иса*

йи, дурариз рябкъюри, ип²уру 44 ва к²уру:  
– Узу учвухъди хъимиди, учвуз гъаписи, Узкан Мусайин къа*

нундиъ, Пайгъамбрарин китабдиъ ва гьацира Мяълийирин ки*
табдиъ дибик²найиси, Йиз к²ул’ина гъюз ккайидар вари тамам 
духьну ккундийи.  

45 Гьадмуган Дугъу Гирами китабариъ дибик²найибдин гъав*
ри ахъбан бадали, дурарин фагьум ачмиш ап²уру. 46 Хъасин ду*
рариз гъапи:  

– Гирами китабариъ дибик²наки, Месигь аьзабарикк ккуркь*
ди ва, дук²ну, шубудпи йигъан ч²иви хьиди 47 ва, вардари чпин 
гунгьар гардандиъ дисруси, Аллагьди чпилан хил алдабгъруси, 
Ерусалимдилан ккебгъну варишвариъ Йиз ччвурнахъан Ужув*
лан хабар рабгъиди. 48 Магьа гьаци хьузра гъабшибдин учву ша*
гьидар вучва. 49 Хъа Узу Йиз Адашди учвуз тувурза дупнайиб гьа*
мус тувдизачвуз. Учву, аьршариан учвухьна кьувват рубкьайиз, 
Ерусалим шагьриъ гъузай.  

50 Хъасин Исайи дурар шагьриан адаъну, Вифанияйихьнакьан 
хъади гъюру ва, Чан хилар за дап²ну, дурариз ужувлар ккун 
ап²уру. 51 Дурариз ужувлар ккун ап²ури айи арайиъ, Иса, уче*
никарихьан гьудуч²вури, завуз за шулу. 52 Дурари, жилиина ахьну, 
Дугъаз икрам ап²уру, хъасин зурба шадвалиинди Ерусалимдиз 
хътакуру 53 ва, гьаммишан Аллагьдин ад за ап²ури, Аллагьдин ху*
лаъ гъузру.  

ЮГЬАНДИ КТИБТУ  
УЖУВЛАН ХАБАР  

Ухди вахтарихъанмина гьисаб ап²урайиси, юкьубпи «Ужув�
лан хабар» Аллагьдин Рюгьнан кюмекдиинди Югьандин хилари�
лантина, Иса Месигь дук²ну ч²иви гъахьихъанмина 50 йискьан 
улдубч²вган, учв Эфес шагьриъ яшамиш шулайи вахтари гъи�
бик²уб ву. Маттаси Югьанра, Иса Палестинайин жилариин 
Аллагьдин ляхнар ап²ури лицурайи вахтнахъанмина хъюгъну, 
Гьадгъахъди ученикди гъуллугънаъ гъахьну. Имбуну шубрид 
«Ужувлан хабрариъ» адрубдикан ктибтуб ва хъугърударин хи�
лиз динариз къаршу ижми яракъ вуди ишлетмиш ап²уб – магьа 
муну Ужувлан хабарнан улихь хьайи месела. Китабдин сифте 
к²улариан Иса неинки гунагь ктру аьдати адми, хъа вари дюн’я 
халкь гъап²у Аллагь вуйивалра аьгъю шула. Дюн’яйиз Акв, Гья�
кьвал, дугъри Марччлихъан, Уьмур, Хураг, уьмур Туврур – му 
вари Иса вуйивал ухьуз лап ачухъди аьгъю шулахьуз. Му Хабар�
наан рябкъюрайиси, Иса, неинки Чан тереф гъибисурихьна, хъа 
гьацира жарарихьнара фукьан дикъатлу вуйк²ан! Му Ужувлан 
хабарнан метлебнакан Гирами Рюгьну Чав Югьандин кьалми�
инди гьамци к²ура: «Аммаки гьаму вари дибик²найиб, учву Иса 
Месигь вуйибдихъ, Думу Аллагьдин Бай вуйибдихъ хъугъри пну 
ва Дугъахъ хъугъбиинди учвуз зат ккудудубк²ру уьмур хьпан 
бадали дибик²найиб ву» (20:31).  

ЮГЬАН 

Месигь гъювал  
1 Сифте Гаф айи, Гаф Аллагьдихь хьайи, Гаф Аллагь вуйи. 
2 Думу сифте Аллагьдихь хьайи. 3 Вари Гьадгъуланмина гъабхь*

ну ва, Думу дарди, арайиз дуфнайибдик, фук²ара арайиз гъа*
фундар. 4 Уьмур Гьадгъаъ а, ва гьадму уьмур инсаниятдиз акв 
ву. 5 Аквну муч²ушнаъ акв тувру ва муч²ушнахьан акв ккаб*
гъуз шулдар.  

6 Аллагьди Ягь’я к²уру ччвур али адми гьаъру. 7 Думу Акв 
улупуз, Акв Месигь вуди, Гьадгъулантина вари хъугъбан бадали, 
гьаур вуйи. 8 Думу учв Акв дайи, амма Аквнан гьякьнаан ша*
гьидвал ап²уз гьаънайир вуйи. 9 Гьякьикьи Аквну му дюн’яйиз 
гъюру гьарсар касдиз аьгъювалар тувру. 10 Думу, Чав арайиз 
гъабхи му дюн’яйиз гъафну, хъа му дюн’яйиндариз Думу кьа*
бул гъахьундар. 11 Думу жвувандарихьна гъафну, хъа жвуванда*
ри Думу гьясбикк гъап²ундар. 12 Учв кьабул гъап²дариз ва Чан 
ччвур дибисну хъугъдариз Дугъу дурар Аллагьдин веледар хьу*
вал багъиш гъап²ну. 13 Дурар инсанарин ниятариинди, ясана 
адмийириз ккун гъабшиган бабкан шлудар дар. Думу веледар 
Аллагьдихьан ву.  

14 Гаф Инсандиз илт²ик²уру ва ухьухъди яшамиш шулу. Ухьуз 
Дугъан Аллагьвалин зурбавал ва кьувват гъябкъюнхьуз, масанва*
ли ва гьякьвали ац²найидар – Дугъаз дурар, Адашдихъ хъайи 
сар Бай вуди хьпаз гъурукьну. 15 Дугъкан адмийириз Ягь’яйи 
хабар дебккру: «Магьа Думу узу учвуз к²урайир: „Думу, йиз кья*
ляхъди Гъюрайир, узут²ан заан ву, гьаз гъапиш Думу узу хьайиз 
айир ву“». 16 Дугъан абц²найи ужувлиинди ухьуз ужувлахъди 
уж’вал гъабхьунхьуз. 17 Аллагьди ухьуз Къанун Мусайилантина 
тувну, хъа ужувларна гьякьвал Месигь Исайиланмина гъафидар 
ву. 18 Зат саризра Аллагь гъяркъюндар, Думу ухьуз анжагъ Ал*
лагьди, хъайина*хътру сар Бали, гьарган Чан Адашдихъди хъа*
йири, ачмиш гъап²ну.  

Исайикан Ягь’яйин шагьидвал  
19 Магьа Ягь’яйин шагьидвал. Жугьдари Ягь’яйихьан, уву фуж 

вува, к²ури, гьерхуз Ерусалимдиан чпин маллйир ва левитар гьаи*
ган, 20 Ягь’яйи дурариз ачухъди жаваб тувру: «Месигь Узу дарза».  

1 



ЮГЬАН 1 

221  

21 – Хъа дици вуш, уву фуж вува? – гьерхру дурари. Уву Ил’яс 
вуна?  

– Ваъ.  
– Уву пайгъамбар вуна?  
– Ваъ.  
22 – Хъа уву фуж вува? – давам ап²уру гьерхувал дурари. – Учу 

гьаъдариз учу жаваб тувну ккунду. Уву фуж вуди гьисаб ап²урава?  
23 – Узу, Ишая пайгъамбри гъапиганси: «„Агъайиз рякъ диш 

ап²инай!“ к²ури, ич²и чюлиъ ат²абгу дих вуза».  
24 Гьадмуган фарисйири гьаънайидари 25 Ягь’яйихьан гьерх*

ру: «Хъа уву я Месигь, я Ил’яс, ясана пайгъамбар даруган, уву 
халкь гьаз штуан ап²урава?»  

26 – Узу учву штуан ап²ураза, – к²ури, Ягь’яйи дурариз жаваб 
тувру, – хъа ичв арайиъ Адми а. Думу учвуз аьгъдарчвуз. 27 Думу 
узут²ан кьанди гъюрашра, узу Дугъан шаламарин гъахмйир гъя*
дарчузкьан лайикь дарза.  

28 Му вари Ягь’яйи халкь штуан ап²ури гъаши Ярдан нирин 
тмуну гъирагъдихъ хъайи Вифания к²урушваъ гъабхьнийи. 29 Хъа*
йигъан Ягь’яйиз чахьинди гъюрайи Иса рякъюру ва к²уру: «Ма*
гьа, дюн’яйин гунгьар Чаина гъадагъуз ккайи Аллагьдин Агълиж 
гъюра. 30 Думу узу Чакан: „Думу йиз кьяляхъди Гъюрайир узу*
т²ан заан ву, гьаз гъапиш Думу узу шайиз Айир ву“, – Гъапир 
ву. 31 Думу фуж вуш, узузра аьгъдайзуз, амма узу, Месигь Израи*
лиз аьгъю ишри пну, халкь штуан ап²уз дуфнайир вуза».  

32 Ягь’яйи гьацира гъапи: «Узузра Думу Месигь вуйиб аьгъдай*
зуз, хъа штуан ап²уз узу Гьаури гъапунзуз: 33 „Шлиина*вуш Ги*
рами Рюгь ис шули рякъидивуз ва Гьадгъуин гъузди. Ари Гьад*
мунур хьиди Гирами Рюгьнахьди адмийир ц²ийи Алаърур“. Узуз 
гьаци рябкъюзра гъябкъюнзуз:  

Гирами Рюгь луф жюрейиинди Гьадгъуина аьршариан гъаф*
нийи. 34 Магьа узу адмийирин улихь шагьидвал ап²ураза: Ари 
Гьадму ву Аллагьдин Бай».  

Исайин сарпи ученик  
35 Хъайигъанра Ягь’я, чан кьюр ученикра хъади, гьадушв’ин 

алди шулу. 36 Багхьантина гъярайи Иса дяркъну, Ягь’яйи к²уру:  
– Лигай, магьа Аллагьдин Агълиж!  

37 Дугъан му гафар гъеерхьу ученикар Исайин кьяляхъди гъя*
гъюру.  

38 Иса кьяляхъинди илт²ик²уру ва, дурар дяркъну, гьерхру:  
– Фу ккундучвуз?  
– Я Рабби! (Му илт²ибк²иган «Мялим» к²уру гаф ву.) Уву 

наан яшамиш шулава? – пну гьерхру дурари Исайихьан.  
39 – Узухъди гъачай, ва учвуз рябкъидичвуз, – гъапи Исайи. 

Дурар Исайихъди гъягъюру. Думу яшамиш шулайишв дябкъну, 
дурар хябяхъдиз Гьадгъахь гъузру. Сяаьт юкьбарихьна вуйи.  

40 Ягь’яйин гафарихъ хъебехъну Исайихъди гъушу кьюрикан 
сариз Андрей к²уйи, думу, чаз Петр к²ури шлу Симондин чве 
вуйи. 41 Дугъу, гьадму сяаьт чан чве Симон дагну, дугъаз к²уру:  

– Учуз Месигь гъидихъунчуз! (Му илт²ибк²иган «Христос» – 
«Аллагьдихьан вуйир» к²уру гаф ву.)  

42 Андрейи думу Исайихьна хъади гъюру. Иса дугъаз дикъатлу*
ди лигуру ва к²уру:  

– Уву Югьаннайин бай Симон вува. Увуз Кифа, яна Петр 
к²уру хьиди. (Жугьуд ч²алниинди «Кифа» ва грек ч²алниинди 
«Петрос» «Гъван» к²уру гаф ву.)  

43 Хъайигъан Исайи Галилей уьлкейиз гъягъюз кьаст ап²уру. 
Дугъаз Филип алахъуру:  

– Узухъди гъач! – к²уру дугъаз Исайи.  
44 Филипра Вифсайдайиан – Андрейинна Петрин гъахи шагь*

риан – вуйи. 45 Филипди Нафанаил агуру ва к²уру:  
– Учуз, Мусайи чан Къанундиъ шликан дибик²наш ва пай*

гъамбрарира шликан дибик²наш, Гьадму гъидихъунчуз. Думу 
Назарет шагьриан Юсуфдин бай Иса ву.  

46 – Назаретдиан? Назаретдиан фук²а ужуб удубч²вур к²ура*
на? – наразиди к²уру Нафанаили.  

– Гъач гъягъюхьа, ва уву лигара, – к²уру дугъаз Филипди.  
47 Чахьна гъюрайи Нафанаил гъяркъиган, Исайи дугъкан гьам*

ци к²уру:  
– Магьа, затра куч²ал ва ц²арувал ктру, чан дугъри изра*

илжви.  
48 – Увуз узу наънан аьгъявуз? – гьерхру Нафанаили.  
– Узкан увуз Филипди ктибтайиз улихьна Узуз уву инжирин 

гьарикк гъяркъюнзуз, – пну, жаваб туву дугъаз Исайи.  

49 – Агъа! Уву Аллагьдин Бай вува – Израилин Паччагь! – гье*
весниинди гъапи Нафанаили.  

50 – Уву Узухъ гьаддиз хъугъунва, Узуз уву инжирин гьарикк 
гъяркъюнзуз гъапну к²ури? Хъа увуз мут²ан бегьем артухъ аьла*
матар рякъидивуз.  

51 – Исайи давам ап²уру:  
– Гьякьлу вуйи гьякь к²уразачвуз: учвуз завар гьат²арццури ва 

Аллагьдин малайикар Инсаниятдин Бал’ина ис*за фици шулуш, 
рякъидичвуз.  

Кана шагьриъ сумчир  
1 Кьюд йигълан Галилей уьлкейин Кана шагьриъ сумчир 
шулу. Душваъ Исайин дадара айи. 2 Сумчриз Исайиз ва 

Дугъан ученикаризра теклиф вуйи.  
3 Хялари вари чяхир гъубхъиган, Исайин дадайи Дугъаз 

к²уру:  
– Мурарин чяхир имдар.  
4 – Уву гьаз к²урава Узуз дици? – жаваб тувру дугъаз Исайи. – 

Йиз вахт мегьел улубкьнадар.  
5 – Дугъу фици гъапиш, гьаци ап²инай, – гъапи Исайин дада*

йи кюмекчйириз.  
6 Гьадушвахь жугьдари чпин диндихъди жик²увалариз ишлет*

миш ап²ури шлу йирхьуб гъвандин латар хьайи, дурарикан гьа*
рубдиъ кьюб*шубуб гаргун шид гъябгъюйи.  

7 – Латар штухьди ац²ай, – к²уру Исайи кюмекчйириз. Дура*
рира латар даргариккнакьан штухьди ац²ру.  

8 – Гьамус сац²иб шид удубзну, мярака к²ули гъабхрурихьна 
гъайибхай, – гъапи Исайи.  

9 Мярака к²ули гъабхрури чяхриз илт²ибк²найи штук ниъ 
кап²ру. Дугъаз чяхир гьап²руб*вуш аьгъдайи, хъа кюмекчйириз 
аьгъяйи. 10 Мярака гъабхрури, жамраз дих дап²ну, к²уру:  

– Адмийири хялариз сифте ужуб чяхир гьивру, хъасин вари 
пиян гъашиган, ч²уруб хуру. Хъа уву ужубсиб чяхир гьамусдиз 
гьаз гъибтнава?  

11 Му Исайи Галилей уьлкейиъ айи Канайиъ улупу аьлама*
тарикан сабпи аьламат вуйи. Гьамдиинди Дугъу Чан зурбавал 
улупнийи ва Дугъан ученикар Дугъахъ хъугънийи.  

12 Гьамдихъан Иса Кафернагьум шагьриз гъягъюру. Дугъахъди 
Чан дада, чвйир ва ученикарра хъайи. Дурарин душваъ сякью*
дар йигъар шулу.  

13 Жугьдарин Пасхайин машквар багахь шулайиган, Иса Еру*
салим шагьриз гъягъюру. 14 Душваъ Аллагьдин хулан гьяятдиъ 
уч²виган, Дугъаз малар, марччар ва луфар масу туврайидар ва 
пулар гьюдюхрударра рякъюру.  

15 Исайи, т²урнарикан гъирмаж дап²ну, дурар вари гьадушв’ан 
чпин малар*марччарра хьади ут²урккуру, пул гьюдюхрударин 
пулар даргъуру ва устлар ккит²ик²уру. 16 Дугъу луфар масу тувра*
йидариз гъапи:  

– Мурар милин дургин ап²инай! Йиз Адашдин хал базариз 
миилт²ибк²анай!  

17 Гьаму вари гъабхьиган, Исайин ученикарин Гирами китаба*
рик дидик²найи гьамцдар гафар к²ваина гъюру: «Яв Хулахьна 
вуйи ккунивали Узу ц²аси ургиди».  

18 Мушв’ин жугьдарин гьюкумдрар гъедергуру.  
– Увуз гьамцдар ап²уз ихтияр айивал фициб аьламатниинди 

улупидива? – гьерхру дурари.  
19 – Му Аллагьдиз ккарагру хал учву дабгъай, хъа Узу думу 

шубуд йигъан айит² дивурза, – дурариз жаваб вуди гъапи 
Исайи.  

20 – Му Аллагьдин хал диври инсанар ягъч²вурна йирхьуд 
йисан гъилихну, хъа Уву шубуд йигъан дивдина?! – гъапи 
жугьдари.  

21 Исайи Аллагьдин хулкан улхурайиб Чан бедендикан к²у*
райивал вуйи. 22 Иса, дук²ну, шубудпи йигъан ч²иви гъаши*
ган, Дугъу гьамдикан дупнайи гафар Дугъан ученикарин 
к²ваина гъафнийи, ва дурар Гирами китабарихъ ва Исайихъ 
хъугънийи.  

23 Иса Ерусалимдиъ Пасхайин машквраъ айи вахтна, Дугъу 
улупу аьламатар дяркъну, гизафдар Дугъахъ хъугънийи. 24 Хъа 
Учв, Иса, саринна ихтибарнаъ уч²вдайи, гьаз гъапиш Дугъаз ин*
санар ужуди аьгъяйи.  

25 Исайиз адмийирин хасиятарикан шли*вуш ктитувал лазим 
дайи, фицики Дугъаз гьарсар касдин к²ваъ айиб аьгъяйи.  

2 

Иса ва Никодим  
1 Фарисйирин арайиъ жугьдарин гьякимарикан сар Никодим 
к²урур айи.  

2 Йишвну Исайихьна дуфну, дугъу к²уру:  
– Мялим! Учуз уву Аллагьдихьан дуфнайи Мялим вуйиб 

аьгъячуз, фицики Уву ап²русдар аьламатар, эгер Аллагь Увухъди 
хътайиш, сарихьанра ап²уз даршлийи.  

3 Исайи дугъаз жаваб вуди к²уру:  
– Гьякьлу вуйи гьякь к²уразавуз: анжагъ учв ц²ийик²ул*

т²ан бабкан гъаширихьант²ан Аллагьдин Паччагьлугъдиъ уч²вуз 
хьибдар.  

4 – Аьхю адмийихьан хъана бабкан хьуз фици шулухъа? Думу, 
сабансана чан дадайин фуниъ уч²вну, хъана бабкан даршулда? – 
к²уру Дугъаз Никодимди.  

5 Исайи дугъаз жаваб туву:  
– Гьякьлу вуйи гьякь к²уразавуз: фуж штуан ва Гирами Рюгь*

нахьан ц²ийик²улт²ан бабкан дархьиш, дицирихьан Аллагьдин 
Паччагьлугъдиъ уч²вуз хьибдар. 6 Бедендикан бабкан шлуб беден 
ву. Анжагъ Гирами Рюгьнакан рюгьт²ан бабкан шулдар. 7 Узу 
увуз: учву ц²ийик²улт²ан бабкан духьну ккунду, гъапну к²ури, 
мюгьтал махьанай. 8 Мик² ккунишвахъинди хъивру. Увуз дидин 
сес ебхьурувуз, хъа думу наанди ва наънан хъивраш, аьгъю шул*
дарвуз. Гирами Рюгьнакан бабкан гъаширра, ари гьаци ву.  

9 – Дици фици хьуз мумкин ву? – пну, гьерху Никодимди.  
10 – Уву Израилин мялим вуди, гьамцдар шей’арикан аьгъдар*

нуз? – жаваб тувру дугъаз Исайи. – 11 Гьякьлу вуйи гьякь к²у*
разавуз: Учу к²урача Учуз аьгъюбдиан ва шагьидвал ап²урача 
гъябкъюбдикан. Хъа учву Учу шагьидвал ап²урайибдихъ хъугъ*
радарчва. 12 Эгер Узу учвуз му дюн’яйинубдикан к²урайиган 
учву хъугърадарш, хъа аьршаринубдикан гъапиш, фици хъугъ*
дичвахъа? 13 Гьич саркьана аьршариз за гъахьундар, гьадушв’ан 
жилиина Гъафирт²ан – Инсаниятдин Байт²ан гъайри. 14 Ич²и 
чюлиъ Мусайи фици бит² ягъалди гак²влик кибт²ну дебккнуш, 
гьаци Инсаниятдин Байра хамхрик карсну хьиди, 15 Дугъахъ хъу*
гъу гьарсариз зат ккудудубк²ру уьмур хьпан бадали. 16 Аллагьдиз 
дюн’я гьаци ккун гъабхьнуки, Дугъу Чан айи*адру сар багъри 

Бай, Дугъахъ хъугъну, гьарсар кас дук²ну даришри, хъа зат кку*
дудубк²ру уьмур ибшри пну, гьаъну гъурбан гъап²ну. 17 Аллагъди 
Чан Бай дюн’яйиз, дидин диван ап²уз ваъ, хъа Гьадгъулантина 
дюн’я дюбхну хьуз гьаъну. 18 Дугъахъ хъугънайирин диван ап²и*
дар, хъа фуж Дугъахъ хъугъундарш, сарун диван гъап²у мисал ву, 
гьаз гъапиш думу Аллагьдин багъри Балихъ хъугъундар. 19 Диван 
ап²увал гьаддиъ аки, дюн’яйиз акв гъафну, хъа адмийириз акв*
т²ан муч²ушин артухъди ккун гъабхьну, гьаз гъапиш дурарин 
ляхнарра ч²урудар ву. 20 Фицики ч²уруб ап²урайи гьарсар касдиз 
акв даккун шулу ва, чан ч²уру ляхнар ашкар даришри пну, думу 
аквнахьна гъягъюрдар. 21 Хъа гьякьвалиинди ап²рур, чан ляхнар 
ашкарди хьуз, аквнахьна гъягъюру, гьаз гъапиш дугъан дурар 
Аллагьдиъди дап²найидар ву.  

Иса ва штуан ап²ру Ягь ’я  
22 Мидхъантина Иса, Чан ученикарра хъади, Ягьудия уьлкейин 

ругариина гъюру ва, душваъ гьадрарихъди яшамиш шули, дурар 
штуан ап²ури гъахьну. 23 Гьадму вахтна Ягь’яра Салим к²уру*
швахь хьайи Энондиъ адмийир штуан ап²ури шулу, гьаз гъапиш 
душваъ шид гизаф айи ва дина штуан хьуз хайлин халкь гъюри 
гъахьну. 24 Му Ягь’я дустагъдиъ итайиз гъабхьиб вуйи.  

25 Гьадмуган Ягь’яйин ученикарикан сакьюдари жугьдарихъди 
штуан хьпан гьякьнаан гьюжат ккебгъру, 26 ва дурари Ягь’яйихь*
на дуфну гьерхру:  

– Мялим, к²ваинди иминуз, увухъди Ярдан нирин тмуну гъи*
рагъдихъ гьуркьу, уву Чакан ктибту Гьадму Кас? Магьа, Дугъу 
адмийир штуан ап²ура ва Дугъахьна вари гъюра!  

27 – Адмийихьан анжагъ чаз аьршариан улупубт²ан ап²уз дар*
шул, – пну, жаваб тувру Ягь’яйи. – 28 Узу учвуз: „Узу Месигь дар*
за, хъа узу Аллагьди Дугъаз рякъ ккабалгуз гьаънайир вуза“, – 
гъапибдин шагьидар вучва. 29 Швушв анжагъ швушв хурайириз 
ву, хъа дугъахъ хъебехъну, дугъу гъапиб ап²урайир швушв хура*
йирин дуст ву. Швушв хурайирин дих кубк²иган, шад шулу: узу*
ра гьаци шадвали ац²назу. 30 Фицики Дугъан ад машгьур ва аьхю 
дубхьну ккунду, хъа йизуб – ц²иб шула ва аьхирихъна гъюра.  

Заълан Гъафир  
31 Аьршариан Гъафир гьаму дюн’яйиин алидарт²ан зина ву, 

хъа му дюн’яйиин алидар гьаму дюн’яйиндарт²ан дар, ва дурар 
му дюн’яйин ляхнарикант²ан улхурира шулдар. Аьршариан Гъа*
фир варит²ан заан ву.  

32 Дугъу Чаз гъеебхьубдикан ва гъябкъюбдикан к²ура, аммаки 
адмийири Дугъан шагьидвал кьабул ап²урадар. 33 Дугъан гафар 
кьабул ап²урайир гьякь Аллагь вуйивалихъ хъугъра. 34 Фицики 
Аллагьди Гьаънайир Аллагьдин гафариинди улхура, гьаз гъа*
пиш Аллагьди Дугъаз бегьем Гирами Рюгь тувна.  

35 Адашдиз Чан Бай масанди ву ва гьаддиз варибдиин гьюкум 
Дугъан хилиз тувна. 36 Аллагьдин Балихъ хъугънайириз зат кку*
дудубк²ру уьмур хьибди, хъа Дугъахъ хътругъуриз дициб уьмур 
рябкъидар ва дицириин гьаммишандиз Аллагьдин хъял хьибди.  

Иса ва  
Самарияйиан вуйи дишагьли  

1�3 Фарисйириз Ягь’яйизт²ан Исайиз артухъди ученикар ва 
штуан хьуз гъюрудар айибдикан аьгъю шулу. Гьякьикьатдиъ 

адмийир Исайи Чав ваъ, хъа Дугъан ученикари штуан ап²ури 
гъахьну. Мидкан аьгъю гъабшиган, Ягьудия уьлке гъибтну, Агъа 
хъана Галилей уьлкейиз гъягъюру. 4 Дугъан рякъ Самария юрд*
наантина вуйи. 5 Ва магьа Иса Самарияйиъ айи Сихар к²уру 
шагьриз гъюру. Думу шагьур Якьубди чан Юсуф к²уру бализ ба*
хиш гъап²у хут²лин багахь хьайи. 6 Душваъ Якьубдин гъуйи айи. 
Рякъюъ эргу Иса гьадму гъуйдихъ деъру. Вахт лисухьна вуйи. 
7 Дина штуз Самарияйиан сар дишагьли гъюру.  

– Узуз убхъруб чава, – к²уру дугъаз Исайи.  
8 Дугъан ученикар шагьриз ип²руб гъадабгъуз душнайи.  
9 – Уву, жугьудри узхьан, Самарияйиан вуйирихьан, убхъуз 

ужуб фици ча к²урава? – гьерху Дугъхьан жаваб вуди дишагьли*
йи. Фицики жугьдар самариялуйирихъди албагну адайи.  

10 Исайи жаваб туву:  
– Эгер увуз, Аллагьди адмийириз фу тувруш, аьгъяйиш ва, 

«Узуз убхъруб чава» К²урайир Фуж вуш, аьгъяйиш, уву Узхьан 
шид ккун ап²идийва ва Узу увуз ч²иви шид тувдийза.  

11 – Я аьхю кас! – к²уру Дугъаз дишагьлийи, – Увухь гьич 
бедрекьан хьадарвухь, хъа гъуйи деринуб ву. Хъа Уву дициб 
шид наънан гъадабгъидийва? 12 Уву учуз му гъуйи туву ва дид’*
ан чавра, чан баярина мал*къарайира шид убхъури гъаши ич аба 
Якьубт²ан заанур вунахъа?  

13 Исайи жаваб тувру:  
– Му шид убхъру гьарсар касдиз ц²иб арайилан хъанара уб*

хъуз ккун хьибди. 14 Хъа узу шид тувну гъубхъур сану гьич зат 
харгидар. Гьаз гъапиш Узу дугъаз туву шид зат ккудудубк²ру 
уьмур тувру яшайишдин булагъдиз илт²ибк²иди.  

15 – Я аьхю кас! – к²уру Дугъаз дишагьлийи, – Узуз сарун зат*
ра шид ккун даршлуганси ва мина дидиз дяргъруганси гьадму 
шид чава!  

16 Душну яв жилирра гьамина хъади гъач, – к²уру Исайи.  
17 – Узухъ жилир хътарзухъ, – гъапи дишагьлийи.  
– Уву, жилир хътарзухъ к²ури, дюзди гъапива, – к²уру Исайи 

дугъаз. – 18 Фицики уву хьуб ражари швувахь гъахьунва, хъа гьа*
мусяаьтди увухъ хъайир яв жилир дар. Уву дюз гъапунва.  

19 – Я аьхю кас! – к²уру Дугъаз дишагьлийи, – Уву пайгъам*
бар вуди рякъюразуз. 20 Ич абйир гьатму дагъдиина икрамназ 
гъюри гъахьну, хъа учву, жугьдари, к²урачва, икрам ап²уз анжагъ 
Ерусалимдизт²ан душну ккундар.  

21 Исайи дугъаз к²уру:  
– Хъугъ Узухъ, дишагьли, гьамус учву я му дагъдиин, я Еруса*

лимдиъ ихь Адашдиз икрам ап²идарчва – гьациб вахт улубкьура. 
22 Учвуз, самариялуйириз, учву фтиз икрам ап²урашра, аьгъдар*
чвуз. Хъа учуз, жугьдариз, учу фтиз икрам ап²ураш, аьгъячуз, фи*
цики уьрхювал жугьдарихьанмина гъибди. 23 Хъа гьациб вахт 
улубкьидики, ва думу улубкьузра улубкьна, халис икрам ап²ру*
дари Адашдиз рюгьнииндина гьякьвалиинди икрам ап²иди. Ихь 
Адашди, иллагьки, гьамцдар икрам ап²рудар агура. 24 Аллагь Рюгь 
ву ва гьаддиз Дугъаз икрам ап²рудари рюгьнииндина гьякьвали*
инди Дугъаз икрам дап²ну ккунду.  

25 – Месигь дуфну ккуниваликан узуз аьгъязуз, – гъапи ди*
шагьлийи. – Думу гъафиган, Дугъу учуз варибдикан ктибтиди.  

26 – Гьадму уву к²урайи Адми увухъди улхура. Узу вуза Ме*
сигь, – к²уру Исайи.  

27 Гьадму арайиъ Исайин ученикар гъюру ва, Дугъу дишагьли*
йихъди гафар ап²ури дябкъну, дурар мюгьтал шулу. Амма сари*
ра Дугъхьан, фу ккунди аш, вая дугъахъди гафар гьаз ап²ураш, 
гьерхундайи.  

28 Дишагьлийи чан шид айи гвар гъибтну, шагьриз хъадакну, 
адмийириз к²уру:  

29 – Узухъди гъачай ва узу йиз уьмриъ гъап²у вари ляхнарикан 
ктиту Касдиз лигай. Мумкин ву Думу Месигь хьузра?  

30 Дурар шагьриан удуч²вну, Гьадгъахьна гъягъюру.  
31 Хъа му вахтна ученикари Исайикан:  
– Я Мялим, фук²а ип²ина, – к²ури, т²алаб ап²урайи.  
32 – Узухь гьациб хураг хьазухьки! Дидкан учвуз аьгъю хьузра 

аьгъдарчвуз, – гъапи Дугъу.  
33 Гьадмуган ученикари чиб*чпихьан гьерхру: «Белки Дугъаз 

ип²руб шлик²а гъабхнушул*гьа?»  
34 Исайи дурариз к²уру:  
– Йиз хураг Узу Гьаурин ният тамам ап²уб ва Дугъан ляхин 

ккудубк²уб вуйиз. 35 Хут²ил убзури, учву к²ури шулчва: «Юкьуб 
вазсана – ва иганра хъубкьди». Хъа магьа Узу учвуз к²ураза: 
улар арццай ва хут²лариз лигай – дурар ургуз хъуркьна. 36 Убгу*
райири гьамуст²анра чан гьякъи гъадабгъура ва зат ккудудубк²*
ру уьмриз бегьер уч ап²ура, гъубзурра ва гъубгурра – кьюридра 
сабси шад хьпан бадали. 37 «Сари убзуру, тмунури ккадабц²уру» 
к²уру мисал гьамци вуйиган гьякь ву. 38 Узу гьаъразачву, учву 
убгбан бадали, учву зегьмет дизригушваз. Жарадари зегьмет гъи*
зигну, хъа учву дурарин зегьметнан бегьер уч ап²урачва.  

39 Му шагьриан вуйи самариялуйирикан гизафдар Исайихъ 
хъугъру, фицики му дишагьлийи Дугъкан дурариз дупнайи: «Ду*
гъу йиз уьмриъ узу гъап²у вари ляхнарикан ктибтунзуз». 40 Сама*
риялуйири, Исайихьна дуфну, Думу чпихь гъузуб т²алаб ап²уру. 
Ва Думу дурарихъди кьюд йигъан гъузру. 41 Исайи дурариз гъа*
п²у ктитбариинди Дугъахъ хъанара гизафдар хъугънийи. 42 Ду*
рари думу дишагьлийиз к²уру: «Сифте учу Исайихъ яв гафариз 
дилигну хъугъунча. Хъа гьамус Дугъахъ учу ич*уч’инди хъебехъ*
ну хъугърача, ва аьгъячуз: Думу дугъриданра дюн’я уьрхру Ме*
сигь ву».  

Зурба гъуллугъчийин бай сагъ ап²уб  
43 Кьюд йигълан Иса, дилин удуч²вну, Галилей уьлкейиз гъя*

гъюру, 44 фицики Дугъу Чав мидиз улихьна гъапнийи: «чан ватан*
диъ пайгъамбрин гьюрмат даршул». 45 Галилейиз гъафиган, душван 
агьлари Иса хуш’валиинди кьабул ап²уру, гьаз гъапиш Ерусалим*
диз Пасхайин машквраз гъушиган, дурариз Дугъу гъап²кьандар 
вари дяркънайи, фицики дурарра гьадму машквраъ айи.  

46 Иса хъана Чав шид чяхриз илт²ибк²у Кана к²уру Галилей 
уьлкейин шагьриз гъягъюру. Гьадму вахтна Кафернагьум шагь*
риъ паччагьдин гьякимдрарикан сар яшамиш шулайи ва дугъан 
бай яманди иццурайи. 47 Иса Ягьудия уьлкейиан Галилейиз дуф*
найибдикан деебхьну, думу Дугъахьна гъюру ва, чан йик²ру гьял*
наъ айи бай сагъ ап²уз Кафернагьумдиз гъач, к²ури, Исайиз мин*
натар ап²уру.  

48 – Учвкан саркьан, аьламатар ва аьжайиб лишнар дярякъ*
кьан гагьди, хъугъуз ккайидар дарчва! – гъапи дугъаз Исайи.  

49 – Я аьхю кас! Йиз бай йик²айиз гъача! – к²ури, паччагьдин 
гьякимдар Дугъаз хъана ккарагуру.  

50 – Хулаз гъарах, яв бай яшамиш шули гъузди, – к²уру Иса*
йира. Ва му адми Исайин гафарихъ хъугъру ва рякъюъ уч²вру. 
51 Рякъюъ дугъаз чан гъуллугъчйир алахьуру ва дурари дугъаз: «Яв 
бай сагъ гъахьну», к²уру. 52 Дугъу дурарихьан: «Бализ филаси ря*
гьят гъабхьну?» – пну, гьерхру. «Накь лисхъан дугълан убцрушин 
алдабхьну», – гъапи дурари.  

53 Мушв’ин балин адашдиз, чан бай Исайи: «Яв бай яшамиш 
шули гъузди», гъапи вахтна сагъ гъашиб аьгъю шулу, ва дугъан 
вари хуландар Исайихъ хъугънийи.  

54 Му Ягьудияйиан Галилейиз гъафихъан Исайи улупу кьюбпи 
аьламат вуйи.  

Вифезда гьямамназ ккилигурайир  
сагъ ап²уб  

1 Дидхъан саб ц²иб вахтналан жугьдарин машквар улубкьуру 
ва Иса Ерусалимдиз гъягъюру.  

2 Ерусалимдиъ Марччарин латар к²урушвахь, жугьуд ч²ал*
ниинди «Вифезда» (Рягьимлувалин хал) к²уру саб кахъру 

4 

5 

гьямам хьайи. Дидихьна элеркнайи гъвандин мурхьлар кку*
дукьнайи хьуб дегьлиз гъюрайи. 3 Гьадму хьубиб дегьлизарра 
ац²ну фалиж кайидар ва майифдар ади шуйи. Дурар, фила 
шид ккибикьуз хъюгъруш, гьаддиз ккилигури шуйи. 4 Фици*
ки Аллагьдин малайикди бязи вахтари, гъюри, шид ккиби*
кьуйи ва, шид ккибикьхъан сифте вуди фуж уч²виш, гьадму, 
чак фициб уьзур кашра, сагъ шули гъахьну. 5 Мушваъ сум*
ч²урна миржид йисан иццурайи сар кас айи. 6 Исайиз думу 
дахънади дяркъну ва хайлин вахтна иццурайиб аьгъяди, дугъ*
хьан гьерхру:  

– Сагъ хьуз ккундунуз?  
7 – Йиз аьхюр, – жаваб туву иццурайири, – ккун даршулин. 

Аммаки, шид ккибикьубси, штук куч²вуз узуз кюмек ап²ру 
адми шуладар. Хъа узу куч²вуз хъюгъиган, узут²ан ухди душвак 
жарар куч²внади шула.  

8 – Гъудужвну, яв ахинра гъадабгъну, гъарах, – к²уру дугъаз 
Исайи. 9 Ва думу дишлади сагъ духьну, чан ахинра гъадабгъну, 
гъягъюру.  

Думу султ йигъ вуйи. 10 Гьаддиз жугьдарин гьюкумдрари сагъ 
гъаши касдиз к²уру:  

– Гъи султ йигъ ву, гьаддиз Къанундиинди ахин гъабхуз ихти*
яр адар!  

11 – Узу сагъ гъап²ури: «Ахин гъадабгъну гъарах», гъапунзуз, – 
гъапи дугъу.  

12 – Хъа фуж ву думу Адми, увуз: «Ахин гъадабгъну, гъарах», 
гъапир? – гьерхру дурари.  

13 Сагъ духьнайириз, Думу фуж вуш, аьгъдайи, фицики гьаду*
шваъ аьхюч²веъ халкь ади, Иса гьадраригъ рякъюри имдайи.  

14 Хъасин Исайи, гьадму кас Чаз Аллагьдин хулаъ алахъиган, 
дугъаз гъапи:  

– Магьа лиг, уву сагъ гъахьунва, сарун гунагь ляхнар мап²ан, 
даршиш мит²ан артухъ пис гьял хьибдияв.  

15 Му касди гьамус душну, учв сагъ гъап²ур Иса ву, к²ури, 
жугьдарин гьюкумдрариз хабар дебккру. 16 Жугьдарин гьюкумд*
рар, Исайи му ляхин султ йигъан гъап²ну к²ури, Дугъахъ хъергуз 
хъюгъру. 17 Хъа Исайи дурариз жаваб тувру:  

– Йиз Адаш гьарган лихури шулу, Узура лихураза.  

18 Жугьдарин гьюкумдрари Иса, неинки Дугъу султ йигъандин 
къайда гъюч²юбгъну к²ури, хъа гьацира, Аллагьдин Бай вуза, 
к²ури, Учв Аллагьдихъди барабар ап²урайиган, айибт²ан артухъ 
Думу йивну йик²уз чпин кьаст ижми ап²уру.  

Балин кьудрат  
19 Исайи дурариз к²уруки:  
– Гьякьлу вуйи гьякь к²уразачвуз: сабан Чан Адашди гьап²*

раш дярябкъкьан гагьди, Балхьан Чан*Чаинди фук²ара ап²уз 
шулдар. Адашди гьап²раш, Балира гьадму ап²ура. 20 Адашдиз Бай 
ккунду, ва Дугъу Чав ап²урайидар вари Бализ улупура. Дугъу 
Бализ бегьем артухъ улупиди ва учву мегьел мюгьтал хьуз кки*
мичва. 21 Адашди гъач²идар ч²иви ап²руси ва дурариз уьмур 
тувруси, гьаци Балира Чаз ккунириз уьмур тувди. 22 Адашди са*
ринра суд ап²урадар; 23 варидари, фици Адашдин гьюрмат уьб*
хюраш, гьаци Балинна гьюрмат уьбхбан бадали Дугъу вари суд 
ап²ру гьюкум Балихьна тувна. Шли Балин гьюрмат уьбхюрадарш, 
гьадгъу Думу гьау Адашдинра гьюрмат уьбхюрадар. 24 Гьякьлу 
вуйи гьякь к²уразачвуз: шлиз Йиз Гаф ебхьураш ва фуж Узу 
Гьаурихъ хъугъраш, гьацири зат ккудудубк²ру уьмур гъазанмиш 
дап²на, дицир суддин улихь дийигъидар. Дицир гьамуст²анра, 
дук²ну хьувалихьан, гьаргандин уьмриъ уч²вна. 25 Гьякьлу вуйи 
гьякь к²уразачвуз: вахт улубкьура – сану улубкьнура ву! – ди*
йихнайидариз Аллагьдин Балин дих ебхьиди, ва гъеебхьдар гьар*
гандин уьмрихьна ч²иви хьиди. 26 Фици Адаш уьмрин булагъ 
вуш, гьаци Байра Дугъу уьмрин булагъ гъап²ну. 27 Ва Дугъу Ба*
лиз суд ап²ру гьюкумра тувна, фицики Думу Инсаниятдин Бай 
ву. 28 Учву мид’ин мюгьтал махьанай, вари накьварик кайида*
риз Аллагьдин Балин сес ебхьру вахт улубкьура ва накьвариан 
удуч²види. 29 Фужари уж’вал гъап²нуш, дурар яшайишдиз ч²иви 
духьну удуч²види; фужари писвал гъап²нуш, дицдар чпин суд 
ап²бан бадали удуч²види. 30 Узхьан Йиз хусуси гьюкмиинди 
фук²а ап²уз шулдарзухьан. Узу к²ураза Узуз Аллагьдихьан еб*
хьурайиси ва Йиз суд дишуб ву, фицики Узу Узуз ккуниб ап²у*
радарза, хъа Узу Гьауриз ккуниб ап²ураза.  

Исайикан шагьидвал  
31 Эгер Узу Узкан адмийириз ктибтури гъашиш, дурар Узухъ 

хътругъубра мумкин ву. 32 Аммаки Узкан ктибтру жара Ша*
гьид а, ва Узуз аьгъязуз, Дугъу Узкан ктибтурайиб гьякь ву*
йивал. 33 Учву Ягь’яйихьна адмийир гьаунчва, ва дугъура вари 
гьамрар гьякь вуйиб тасдикь гъап²ну. 34 Хъа Узу адмийирин 
шагьидвалилан асиллу дарза: Узу му вари, учву уьрхбан ба*
дали к²ураза. 35 Ягь’я убгури акв туврайи чирагъсир вуйи, ва 
учву дугъан акв шадвалиинди ц²иб вахтназт²ан кьабул гъа*
п²ундарчва. 36 Амма Узуз, Йиз гьякьнаан Ягь’яйи гъапивал*
т²ан хъанара мюгькам шагьидвал азуз, фицики, Адашди Узуз 
ап²ин дупну, Узу ап²урайи ляхнари, Узу Адашди гьаур вуйиб 
тасдикь ап²ура. 37 Гьаци Узу гьау Адашдира Узкан шагьидвал 
ап²ура. Хъа учвуз Дугъан дих затра гъеебхьундарчвуз, ва учвуз 
Думу затра гъяркъюндарчвуз. 38 Ва учву ичв к²ваъ Дугъан Гаф 
уьбхюрадарчва, фицики Дугъу гьау Узухъ хъугърадарчва. 39 Учву 
Гирами китабар дурхну ахтармиш ап²урачва, фицики дурари*
ан гьаргандин уьмур гъазанмиш ап²уз шулу к²ури, фикир ап²у*
рачва, хъа Гирами китабариъ Узкан дибик²на. 40 Гьаци вушра, 
зат ккудудубк²ру уьмур учвуз хьпан бадали, учвуз Узухьна гъюз 
ккунди адарчвуз. 41 Узуз инсанарин тярифар лазим дарзуз. 
42 Хъа Узуз учву аьгъюдар вузуз ва учвуъ учвуз Аллагьдихьна 
вуйи масанвал адрувалра аьгъязуз. 43 Узу Йиз Адашдин ччвур 
бадали учвухьна дуфназа, хъа учву Узу кьабул ап²урадарчва, 
хъа эгерки сар жара фуж*вуш, чан чаинди чан тярифар ап²у*
ри учвухьна гъафиш, кьабулра ап²урчва. 44 Учву сар*сарин 
тярифар ап²ури, сар Аллагьдихьан вуйи тярифарихъ хъергну 
даршлуган, учву Узу фици кьабул ап²идичва? 45 Узу Адашдин 
улихь учву тахсир ап²ур, к²ури, фикир мап²анай. Учву тахсирк*
рар ап²рур Муса хьиди, фицики учву гьадгъуин умудлу вучва! 
46 Эгер учву дугъридан Мусайихъ хъугърайиш, Узухъра хъугъ*
рийчва, гьаз гъапиш дугъу Узкан дибик²на. 47 Хъа эгер учву ду*
гъу гъидик²дарихъ хъугъри адарш, Йиз гафарихъ фици хъугъ*
дичвахъа?  

5 

Хьуд агъзур тухъ ап²уб  
1 Гьамдихъан Иса Галилей гьюлин тмуну гъирагъдихъ хъайи 
Тивериад шагьрин аьтрафарихъна гъягъюру. 2 Исайихъди 

гизаф халкьра гъюри гъахьну, гьаз гъапиш дурариз Дугъу аьзар*
луйириз гъап²у аьламатар дяркънайи. 3 Хъа Иса, дагъдиина за 
духьну, Чан ученикарин кьялаъ деъру. 4 Жугьдарин Пасхайин 
машквар багахь шулайи. 5 Исайи, улар за гъап²иган, Чахьна хай*
лин халкь гъюради дябкъну, Филипдиз к²уру:  

– Мурариз ип²уз ухьу гьамкьан уьлер наънан гъадагъухьайк²ан?  
6 Исайи му, Филип ахтармиш ап²узди гъапиб вуйи, фицики 

Дугъаз гьап²руш улихьмиди аьгъяйи.  
7 – Дурариз варидариз уьлин саб кьац²кьан ккубкьбан бадали, 

уьл гъадабгъуз кьюдварж динар пулра гьудрубк²ур, – жаваб туву 
Филипди.  

8 Исайин жара ученик Петрин чве Андрейи к²уру:  
9 – Мушваъ сар балихь хьуб мухан уьлна кьюб балугъ хьа, хъа 

гьамукьан халкьдиз дурарикан фу шулухъа?  
10 – Дурарихьди деуз гъитай, – гъапи Исайи.  
Думу йишв’ин гизаф ук² алийи ва дурар гьадушв’ин деъру. 

Дурарин кьадар хьуд агъзурт²ан артухъ вуйи.  
11 Исайи Аллагьдиз баркаллагь дупну, уьлер гьудут²ну, деъна*

йидариз тувру. Ва балугъарра гьаци дап²ну, гьардиз чаз ккуниб*
кьан тувру.  

12 Адмийир ац²балан кьяляхъ, Исайи ученикариз к²уру:  
– Зяя дархьбан бадали, хъригъу кьац²ар уч ап²инай.  
13 Дурари ип²уз хъюгъруган, хьуб уьл вуди, гьадрарихъан хъри*

гъу кьац²ар уч гъап²иган, йиц²икьюб тавра шулу. 14 Исайи гъап²у 
му аьламат гъябкъиган, адмийири пуз хъюгъю:  

– Му Кас якьинди дюн’яйиз дуфну ккуни Гьадму Пайгъам*
бар ву! – 15 Адмийири Чакан гужниинди чпин паччагь ап²уз 
ккунди айиб аьгъяди, Иса хъана, ялгъузди гъузбан бадали, дагъ*
лариз гъягъюру.  

Иса гьюлилантина гъягъюб  
16 Хябяхъ шулади, Исайин ученикар гьюлихъна ктуч²вуру. 17 Му*

ч²ура шулайи, хъа Иса дурарихьна мегьел гъюри адайи. Дурар, 

6 
6 

люткейиъ эъну, гьюлин тмуну гъирагъдихъ хъайи Каферна*
гьумдиз рякъюъ уч²вру. 18 Гужал мик² хъивну, гьюлиин лепйир 
ягъал*ягъал хьуз хъюгъру. 19 Гъирагъдихъан хьуб*йирхьуб ки*
лометр манзилназ сирнав гъап²ган, дурариз гьюлин лепйири*
ланмина люткейихьна ликри гъюрайи Иса рякъюру ва гизаф 
гуч² шулу.  

20 – Му Узу вуза, гуч² мап²анай! – к²уру Исайи.  
21 Дурариз Думу люткейиъ итуз ккун гъабхьнийи, аммаки, фу 

лигурва, дурар чпи гъярайи гъирагъдихъна хъуркьнади шулу.  

Адмийир Исайихьна ахмиш шула  
22 Хъайигъан гьюлин тлихъан гъирагъдихъ гъузу халкьдин гью*

лин гъирагъдихъ саб люткет²ан хътарди хьуб ва дидиъра учени*
кар эъну гъушуб, хъа Иса, к²уруш, дидиъ эдреуб к²ваин шулу. 
23 Гьадмуган Тиверияйиан гъафи сякьюдар люткйир, Агъайи бар*
каллагь дупну, халкьди уьл гъип²у йишвахьна гъюру. 24 Мушваъ 
я Иса, я Дугъан ученикар адруб гъябкъиган, дурари люткейиъ*
ди, Иса агури, Кафернагьумдиз сирнав ап²уру.  

Иса – уьмрин уьл  
25 Иса гьюлин тмуну гъирагъдихъ дагну, Дугъаз дурари к²уру:  
– Мялим! Уву мина фила гъафунва?  
26 Исайи дурарин суалназ к²уру:  
– Гьякьлу вуйи гьякь к²уразачвуз: Йиз аьламатнан лишна*

рин учву гъавриъ а к²ури, Узу агурадарчва, хъа Узу туву уьли 
учву тухъ ап²баз лигну агурачва! 27 Ухди пуч шлу му дюн’яйин 
хураг бадали ваъ, хъа гьаргандин уьмур тувру ва зат пуч дарш*
лу хураг бадали чалишмиш йихьай. Гьациб уьмур учвуз Инса*
ниятдин Бали тувра, фицики ихь Адаш Аллагьди Инсаниятдин 
Бай Чан кьудратниинди, печать йивну, лишанламиш дап²на.  

28 – Аллагьдиз хуш шлу ляхин ап²бан бадали, учу гьап²ну 
ккун? – пну, гьерху дурари.  

29 Исайи жаваб туву:  
– Магьа Аллагьдиз ккуниб: Дугъу Гьаурихъ хъугъай.  
30 – Уву Дугъу Гьаур вуш, учу Увухъ хъугъбан бадали, Уву учуз 

фициб аьламат улупидива? – гьерхру дурари. – Уву гьап²дива? 
31 Ич ата*бабйири ич²и чюлиъ манна ип²уйи. Мидкан Гирами 

китабариъра гьамци дибик²на: «Дугъу дурариз ип²уз уьл аьрша*
риан гьап²ну».  

32 Исайи жаваб туву:  
– Гьякьлу вуйи гьякь к²уразачвуз: учвуз аьршариан уьл гьа*

п²ур Муса дар. Учвуз гьякь уьл аьршариан туврайир Йиз Адаш 
ву. 33 Фицики Аллагьдин уьл – аьршариан дуфну, му дюн’яйиз 
уьмур бахиш ап²урайи Гьадму Кас ву.  

34 – Я ич аьхюр, – к²уру дурари, – учуз гьациб уьл гьамусди*
хъантина гьаргандиз чава!  

35 Исайи дурариз к²уру:  
– Узу вуза уьмур хурайи уьл. Фуж узухьна гъюруш, затра гаш*

ди гъузидар. Узухъ хъугънайир гьич затра харгидар. 36 Хъа Узу 
учвуз улихьнасира дупнайзачвуз, учвуз Узу рякъюрачвуз к²ури, 
хъа учву хъугъри гъахьундарчва. 37 Йиз Адашди Уз’ина аманат 
гъап²у гьарсар кас Узухьна гъиди ва, Узухьна гъафир, Узу гьич 
затра хът²урккидарза. 38 Фицики Узу аьршариан, Узуз ккуниб 
ап²уз ваъ, хъа Узу Гьаурин ният тамам ап²уз дуфнайир вуза. 
39 Хъа магьа Узу Гьаурин ният – Чав Уз’ина аманат гъап²дари*
кан гьич саркьан Узу дургуз гъидритуб, хъа гъияматдин йигъан 
дурар вари уьмрихьна кьяляхъ ап²уб. 40 Даршуз магьа Йиз Адаш*
диз ккундайиб: Чан Бай рякъруриз ва Дугъахъ хъугъру гьарсар 
касдиз гьаргандин уьмур хьуб. Узу думу гъиямат йигъан гьарган*
дин уьмрихьна хътаидиза.  

41 Исайи: «Узу уьл вуза, аьршариан дуфнайи», – гъапну, к²у*
ри, жугьдарик иц кабхъру.  

42 – Му Юсуфдин бай Иса даринхъа? – к²уйи дурари. – Ухьуз 
Мугъан адашна дада аьгъдарди айинхъа? Гьаз Мугъу мици: аьр*
шариан гъафир Вуза, к²урахъа?  

43 – Иц макабхъанай, – к²уру дурариз Исайи, – 44 Узухьна, Узу 
гьау Адашди гъюз гъидритиш, сарихьанра гъюз хьибдар, хъа 
гъафир, Узу гъиямат йигъан учв уьмрихьна хътаидиза. 45 Пай*
гъамбрарин Гирами китабарик дибик²на: «Аллагьди дурариз 
варидариз улупиди». Гьарсар Адашдихъ хъпехъур ва Гьадгъухъан 
аьгъю гъап²ур Узухьна гъюру. 46 Анжагъ Аллагьдихьан Гъафириз*
т²ан гъайри, гьеле гьич саризра Адаш гъяркъюндар. 47 Гьякьлу 
вуйи гьякь к²уразачвуз: фуж хъугъраш, гьадгъу гьаргандин уьмур 
гъазанмиш дап²на. 48 Узу уьмрин уьл вуза. 49 Ичв ата*бабйири 

ич²и чюлиъ чпиз Аллагьди гьап²у манна ип²ури гъахьну ва им*
бударси дурарра гъийихну. 50 Хъа аьршариан гъафи Уьл дициб 
дар: шли Думу гъип²иш, дицир затра йик²идар. 51 Узу вуза аьр*
шариан гъафи ч²иви уьл. Шли думу Уьл гъип²иш, гьадму зат 
ккудудубк²рубкьан яшамиш хьиди. Узу туврайи уьл – му йиз бе*
ден вуйиз. Узу думу, дюн’яйин уьмур бадали, тувраза.  

52 Гьадмуган жугьдари:  
– Дугъхьан ухьуз ип²уз Чан беден фици тувуз хьибди?! – к²у*

йи, ва дурарин арайиъ яман гьюжат абхъру.  
53 Исайи дурариз жаваб тувру:  
– Гьякьлу вуйи гьякь к²уразачвуз: эгер учву Инсаниятдин Ба*

лин беден дирип²иш ва Дугъан ифи дурубхъиш, учвуз уьмур 
рубкьидар. 54 Йиз беден ип²руриз ва Йиз ифи убхъруриз гьар*
гандин уьмур хьибди, ва Узу дицир гъиямат йигъан уьмрихьна 
ч²иви ап²идиза. 55 Йиз беден – магьа гьякьди вуйи хураг, Йиз 
ифи гьякьди вуйи убхъруб ву. 56 Шли Йиз беден ип²ураш ва 
Йиз ифи убхъураш, гьадму Узуъ яшамиш хьиди, хъа Узу дугъаъ 
яшамиш хьидиза. 57 Узу гьау ч²иви Адашдиантина Узу фици яша*
миш шулаш, гьаци Йиз беден ип²урайидарра Уз’антина яшамиш 
хьиди. 58 Аьршариан гъафи Уьл магьа гьамциб ву. Хъа думу ич²и 
чюлиъ ичв ата*бабйири гъип²у завариан гъафи маннасиб дар – 
хъасин, гьар чан аьжалниинди, дурарра гъийихнийи. Хъа шли 
аьршариан вуйи гьаму Уьл ип²ураш, гьадгъу зат ккудудубк²ру 
уьмур хъап²ди.  

59 Гьамци аьгъювалар улупуйи Исайи Кафернагьумдин жугь*
дарин мистаъ.  

Гьаргандин уьмрикан улупуб  
60 Дугъан ученикарикан гизафдари, му гафар гъеерхьиган, к²у*

ри гъахьну:  
– Мурар фу аьжайиб гафар ву? Мурар шлихьан аннамиш 

ап²уз шул!  
61 Хъа Исайи, Чан ученикар нарази вуйиб аьгъяди, дурариз 

гъапи:  
– Йиз гафари учвук гуч² кап²райин? 62 Хъа учву, Инсаниятдин 

Бай Учв наънан гъафнуш, гьадина за шули рякъруган гьап²ди*
чва? 63 Беден фук²а дар, анжагъ Рюгь ву уьмур хурайир. Узу 

учвуз к²урайи гафариъ уьмрин Рюгь а. 64 Аммаки ичв арайиъ 
хътругърударра а.  

Икибашт²ан, Исайиз гьеле дюн’я ккебгъайиз аьгъяйи: фу*
жар Чахъ хъугъдайиш ва Учв шли масу тувуйиш. 65 Дугъу да*
вам ап²уру:  

– Гьаддиз учвуз гъапнийза Узу: анжагъ шлиз Адашди улуп*
наш, гьадму Узухьна гъиди. 66 Гьаддихъан Исайин ученикарикан 
гизафдар Дугъхъан хътакнийи ва Дугъахъди шули гъахьундайи. 
67 Гьадмуган Исайи Чан йиц²икьюрид ученикарихьан гьерхру:  

– Белки учвузра Узхъан хътакуз ккунди ашулчвуз?  
68 – Агъа, – жаваб туву Симон Петри, – учу шлихьна гъягъи*

дихъа? Зат ккудудубк²ру уьмур тувру гафар Увухь хьавухь. 69 Гьа*
мус учу хъугърача ва аьгъячуз, Уву Аллагьдин Гирамир вуйиб.  

70 – Узу дайк²ана учву йиц²икьюридра ктагъур? – гъапи дугъаз 
жаваб вуди Исайи. – Хъа учвкан сар иблис ву.  

71 Исайи му Искариотдиан вуйи Симондин бай Ягьудайикан 
к²урайиб вуйи. Дугъу, учв йиц²икьюрикан сар вуйири, хъасин 
Иса масу тувнийи.  

Иса машквраз гъягъбакан  
1 Дидхъантина Иса Галилей уьлкейиъ лицури гъахьну, гьаз 
гъапиш Дугъаз Ягьудия уьлкейиз гъягъюз ккунди адайи, фи*

цики душваъ Думу жугьдарикан бязидариз йик²уз ккунди айи.  
2 Гьадму вахтна жугьдарин Пажарин машквар багахь шулайи. 

3 Ва гьаддиз Исайин чвйири дугъаз к²уру:  
– Уву мушв’ан, Уву ап²урайи ляхнар Яв ученикаризра рякъ*

руси, Ягьудия уьлкейиз машквраз гъарах. 4 Сарира чан гьунарар 
жиниди ап²ури шулдар. Гьарсариз ккунду чибкан адмийириз 
аьгъю дубхьну. Хъа Уву гьацисдар гьунарар ап²ураваки, гъит Ув*
кан вари дюн’яйиз аьгъю ибшри!  

5 Дугъан чвйиркьан Дугъахъ хъугъри гъахьундар.  
6 Исайи дурариз к²уру:  
– Йиз вахт мегьел гъафундар, хъа ичв фуну вахтна вушра хай 

шуличв. 7 Му дюн’яйихьан учву даккун ап²уз хьибдар, хъа Узу да*
ккунди ву, фицики Узу дидин вари ляхнар писдар, гунагьвалин*
дар ву, к²ураза. 8 Хъа машквраз учву гъарахай. Узу думу машквраз 
гъягъидарза, Йиз вахт мегьел улубкьнадар.  

6 

7 

7 

9 Гьамци дупну, Иса Галилей уьлкейиъ гъузру. 10 Саки Чан 
чвйир машквраз гъушхъан, Исара жиниди гьадина гъягъюру.  

11 Жугьдарин гьякимари машквран вахтна Иса агуйи. «Наан а 
гьадму Адми?» – гьерхуйи дурари. 12 Дугъкан халкьдин арайиъ 
гизаф гьюжатар ахьнайи: садари, Думу ужур ву, хъа тмундари, 
Дугъу халкь алдатмиш ап²ура, к²уйи. 13 Амма гьюкумдрарихьан 
гуч²бу, Дугъкан ачухъди сарира к²урдайи.  

Исайи Аллагьдин хулаъ  
аьгъювалар улупуб  

14 Иса Аллагьдин хулан гьяятдиз дуфну, аьгъювалар улупуз 
хъюгъган, машквран гьац² вахт дубшнайи. 15 Жугьдар мид’ин 
мюгьтал духьнайи.  

– Мугъаз наънан гьамкьан аьгъяйк²ан? – к²уйи дурари. – Ду*
гъу наанк²а дурхнадар, аьхир.  

16 Исайи гъапи:  
– Йиз аьгъювалар Йиздар дар, хъа Узу Гьауриндар ву. 17 Шлиз 

Дугъан ният тамам ап²уз ккундуш, гьацириз гьаму аьгъювалари*
кан аьгъю хьибди, дурар Аллагьдихьан вуш, даршиш Узу Йиз 
Узкан к²урайидар вуш. 18 Шли чан*чахьан к²ураш, гьацири чаз 
хусуси ад гъазанмиш ап²ура. Хъа шли чав гьауриз ад гъазанмиш 
ап²ураш, гьацири дугъриди к²ура, ва дугъан к²ваъ куч²ал адар. 
19 Учвуз Къанун Мусайи тувну, гьаци даринхъа? Гьаци вушра, 
учвкан сарира Къанун тамам ап²урадар. Узу фтин бадали йик²уз 
ккундучвуз?  

20 – Уву амрихъан душнава! – жаваб туву гъварч духьнайида*
ри. – Шлиз Уву йик²уз ккунди а?  

21 Исайи дурариз жаваб вуди гъапи:  
– Узу саб аьламат улупайизра, учву вари мюгьтал духьначва. 

22 Мусайи учвуз суннат ап²ин гъапну, дугъридан, думу Муса*
йихьан дар, хъа ата*бабйириланмина дуфнайиб ву, ва учву султ 
йигъанра кмиди суннат ап²ури шулчва. 23 Мусайин Къанун дюч²*
рюбгъбан бадали, учву султ йигъанра адмийин суннат ап²ураш, 
Узу султ йигъан адми сагъ гъап²ну к²ури, Уз’ин хъял гьаз илив*
начва? 24 Зиълан лишнариинди суд мап²анай, суд ап²инай дугъ*
ри вуйи суддиинди!  

Адмийири Иса  
Месигь вуди гьисаб ап²уб  

25 Ерусалимдиан вуйи бязи агьлари к²уйи:  
– Му ихь гьякимари йик²уз ккайи Адми даринхъа? 26 Лигай*

чва, Дугъу ачухъди аьгъювалар улупура ва сарира Дугъаз фук²ара 
к²урадар. Мумкин ву, гьякимариз Думу дугъриданра Месигь ву*
йиб аьгъю гъабхьнушул? 27 Амма ухьуз, Гьадму Кас наънан вуш, 
аьгъяхьуз. Хъа Месигь гъафиган, саризра аьгъю хьидар, Думу 
наънан вуш.  

28 Ва гьадмуган, Аллагьдин хулаъ аьгъювалар улупурайиган, 
Исайи аьхю сесниинди гъапи:  

– Узура аьгъячвуз, Узу наънан вушра, аьгъячвуз. Гьаци вуш*
ра Узу Узхьан гъафир дарза. Шли Узу гьаънуш, Гьадгъахъ хъу*
гъуз хай шулу, аммаки Думу учвуз аьгъдарчвуз. 29 Хъа Думу Узуз 
аьгъязуз, фицики Узу Гьадгъухьан гъафир вуза ва Узу Гьадгъу 
гьаъну.  

30 Гьадмуган дурариз Думу дисуз ккун шулу, амма сарира Ду*
гъак кучундар, гьаз гъапиш Дугъан сяаьт дуфнадайи. 31 Халкьди*
кан гизафдар Дугъахъ хъугънийи ва дурари к²уйи: «Месигь гъа*
фиган, Дугъхьан Гьаму Касдихьант²ан артухъ аьламатар улупуз 
шулинхъа?»  

Жугьдар Иса дисуз  
чалишмиш хьуб  

32 Исайикан халкьдин арайиъ гьамцдар гафар*ч²алар деерхьну, 
фарисйирина жугьдарин аьхюну маллйири Думу дисуз Аллагь*
дин хулан гъаравлар гьаъру.  

33 Гьадму вахтна Исайи халкьдиз к²урайи:  
– Сац²ибсана Узу учвухъди гъуздиза, хъасин Узу мина Гьау*

рихьна хътакидиза. 34 Узухъ лицури хьидичва, хъа дихъидарчвуз, 
гьаз гъапиш учвхьан Узу наан шулуш, гьадина гъюз хьибдар*
чвухьан.  

35 Жугьдари чпин арайиъ к²ури гъахьну:  
– Думу, ухьхьан агуз даршлуси, наана гъягъюз ккайк²ан? Бел*

ки Дугъаз, Грек уьлкейин шагьрариз душну, дурарин арайиъ 
яшамиш шулайи ихь агьалйириз вая грекариз аьгъювалар улупуз 

ккунди ашул гьа? 36 Дугъу ухьуз: «Узу агури хьидичва, хъа дихъи*
дарчвуз», ва «Узу наан шулуш, гьадина гъюз хьибдарчвухьан», – 
гъапи гафариинди Мугъаз фу пуз ккунди айк²ан?  

Исайи Гирами Рюгьнакан  
пувал  

37 Машкврин аьхиримжи, варт²ан машгьур йигъан Исайи, гъу*
дужвну, аьхю дихниинди к²уру:  

– Фуж дахаргнаш, гъит гьадму Узухьна гъюри! 38 Ва фуж Узухъ 
хъугъраш, гъит гьадгъу убхъри! Бик²бариъ к²ура: «Дугъан к²ваан 
ч²иви штарин нирар ахмиш хьиди».  

39 Исайи гьамци Гирами Рюгьнакан гъапнийи. Думу Исайихъ 
хъугънайидариз рукьиди. Думу вахтназ Гирами Рюгь мегьел тув*
ну адайи, гьаз гъапиш Иса сабан Аллагьдин аднаъ ахънадайи.  

Жугьдарин улихь�к²улиъ айидар  
Исайихъ хътругъуб  

40 Му гафар гъеерхьиган, халкьдин арайиан сякьюдари к²уру:  
– Му дугъриданра Пайгъамбар ву.  
Хъа жарадари к²уйи:  
– Му Месигь ву!  
41 – Галилей уьлкейиан Месигь гъюб мумкин вуйинхъа? – 

къаршуди к²уйи дурариз. – 42 Гирами китабариъ, Месигь Давуд*
рин насликан ва Давуд бабкан гъахьи Вифлеем шагьриъ Думу 
бабкан хьиди, к²ура.  

43 Гьамци Исайин гьякьнаан халкьдин арайиъ гьюжат абхъни*
йи. 44 Дурарикан бязидариз Иса дисуз ккун гъабхьнийи, аммаки 
сарира Дугъ’ина хил за гъап²ундайи.  

45 Хъа Иса дисуз гьау Аллагьдин хулан гъаравлар жугьдарин 
аьхюну маллйирихьна ва фарисйирихьна кьяляхъ хътакнийи.  

– Думу гьаз дидисну гъахундарчва? – гьерху дурари гьаъда*
рихьан.  

46 – Гьадму Касдиси мегьел гьич сарира саб вахтнара к²ури 
гъахьундар! – жаваб тувнийи гъаравлари.  

47 – Гьаяман, Дугъу учвура алдатмиш гъап²уншалчву гьа? – 
гъапи дурариз фарисйири. – 48 Гьюкумдрарикан Дугъахъ гьич 
фужк²а хъугънинхъа? Ясана фарисйирикан фужк²а? 49 Дугъахъ 

хъугърудар Къанун аьгъдру авамар ву ва дурар Аллагьдин няна*
йикк ккайидар ву!  

50 Хъа дурарин арайиъ улихьна вахтари Исайихьна гъафи Ни*
кодим к²уру кас айи, ва дугъу дурариз гъапи:  

51 – Ихь Къанунди ихтияр туврайинхъа, сабан адмийихъ хъпе*
бехъди ва дугъу ву тахсир гъап²нуш аьгъю дарап²ди, дугъан 
суд ап²уз?  

52 – Гьаяман, увура Галилей уьлкейиан вушала гьа? – гъапи 
дурари. – Уву Гирами бик²бар аьгъю ап²ин ва яв уву гъавриъ ахъ*
дива Галилей уьлкейиъ гьич сар пайгъамбарра бабкан дархьуб.  

53 Ва дурар алдагъну хъасин хулариз гъягъюру.  

«Гунагь ктрури  
дугъ’ина гъван гат²абхьри»  

1 Хъа, Иса Елион дагъдиина гъягъюру. 2 Гвач²нин ухди Думу 
хъана Аллагьдин хулаъ ачмиш шулу. Дугъан багахь халкь уч 

хьуз хъюгъру ва Исайи, деъну, аьгъювалар улупуру.  
3 Гьадму вахтна Къанундин мялимарина фарисйири Исайихь*

на, кьяппавал ап²ури гъидису дишагьли хуру ва думу халкьдин 
улихь дерккну, 4 дурари Исайиз к²уру:  

– Мялим! Гьаму дишагьли кьяппавал ап²урайи вахтна дидис*
найир ву. Му чан жилирихъди дарди, жарарихъди хъайи. 5 Муса*
йи чан Къанундиъ мицисдариин гъван уьлюбх дупна. Хъа Уву 
фу к²урава?  

6 Му, Иса ахтармиш ап²бан ва Дугъак тахсир кипбан бадали, 
саб багьна абгуз ккунди гьерхрайиб вуйи.  

Амма Исайи, ис алахъну, дурариз саб фикирра тутрувди, т²уб’*
инди жилиин фу*вуш бик²ури гъахьну. 7 Исайи Чахьан гьерхри 
хътадакрайиган, к²ул за дап²ну, дурариз к²уру:  

– Учвкан шли затра гунагь гъап²ундарш, гъит гьадгъу сарпир*
ди му дишагьлийиина гъван гат²абхьри! 8 Ва хъана, Чан к²ул ис 
дап²ну, жилиин бик²увал давам ап²уру.  

9 Му гафар гъеерхьиган, аьхюдарилан хъюгъну, душв’ин алидар 
са*сарди гьудуч²вну гъягъюру ва аьхириъ Исана гьадму дишагь*
ли гъузру. 10 К²ул за дап²ну, Исайи дугъхьан гьерхру:  

– Эй дишагьли, увук тахсир кипрайидар наши? Уву сарикьан 
тахсиркар гъап²ундарин?  

7 

8 

8 



ЮГЬАН 8 

243  

11 – Сарикьанра, йиз аьхю кас, – пну, жаваб туву дугъу.  
– Узура уву тахсир ап²урадарза; гъарах ва сану гунагь ляхнар 

мап²ан, – гъапи Исайи.  

«Узу аьгъяйиш,  
Йиз Адашра аьгъю шуйчвуз»  

12 Кьандиси халкьдихъди Иса хъана улхуру:  
– Узу му дюн’яйиз акв вуза. Фуж Узухъди гъахьиш, дицир му*

ч²ушнаъ улдугну хьидар, дицирихъди уьмрин акв хьибди.  
13 – Уву Яв Увкан шагьидвал ап²урава, – к²уру фарисйири. – 

Яв шагьидвал гьякьюб дар.  
14 Исайи жаваб тувру:  
– Эгена Узу Йиз Узкан шагьидвал ап²ури удуч²вураш, Йиз га*

фарихъ хъугъуз хай шулу, фицики Узуз аьгъязуз Узу наънан гъаф*
нуш ва наана гъягъюраш. Хъа учвуз, Узу наънан гъафнуш ва 
наана гъягъюраш, аьгъдарчвуз. 15 Учву сар*сарин, инсанарин уьлч*
мейиинди суд ап²урачва, хъа Узу саринра суд ап²урадарза. 16 Эгер*
ки Узу ичв суд ап²уйишра, Йиз суд гьякьюб хьибдийи, фицики 
Узу сар дарза, Узухъди Узу гьау Адашра хъазухъ. 17 Хъа ичв Къа*
нундиъра, кьюр касдин шагьидвалихъ хъугъуз хай шул, к²ури 
дибик²навучв. 18 Учу кьюр шагьид вуча: Узу ва Узу гьау Адаш.  

19 – Хъа Яв Адаш наан аяв? – гьерху дурари.  
– Учвуз я Узу, я Йиз Адаш аьгъдарчвуз, – гъапи Исайи. – 

Эгер учвуз Узу аьгъяйиш, Йиз Адашра аьгъю шуйчвуз.  
20 Му гафариинди Исайи, Аллагьдин хулан гьяятдиъ, садакь*

йир иврушван гъвалахъ дийигъну, аьгъювалар улупури, гъап*
нийи. Гьаци вушра Думу сарира гъидисундайи, гьаз гъапиш Ду*
гъан сяаьт сабан улубкьнадайи.  

Жугьдар Исайин гъавриъ ахърадар  
21 Ва хъана Исайи гъапнийи:  
– Багарихьди Узу гъягъюраза. Учву Узу агуз хъюгъдичва, ам*

маки ичв гунгьариъди йихидичву. Узу гъушушваз, учвхьан гъюз 
хьибдар.  

22 – «Узу гъушушваз учвхьан гъюз хьибдар», – гъапиган, Му*
гъан фу к²уру гаф вуйк²ан? – к²урайи жугьдари чиб*чпигъ. – 
Дугъаз Учв йик²уз ккундайк²ан дарш?  

23 Исайи гъапи:  
– Учву исккан вуйи дюн’яйиан вучва, хъа Узу заълан вуза. 

Учву гьаму дюн’яйиан вучва, хъа Узу му дюн’яйиан дарза. 24 Узу 
учвуз гъапунзачвуз:  

«Гунгьариъди йихидичву!» Узу Гьарганур Аллагь вуйибдихъ 
эгер учву хътругъиш, учву вари гунгьариъди йихидичву!  

25 – Гьаци вуйиган Уву Фуж вува? – гьерхру дурари.  
– Узу учвуз гьарган бинайиан к²урайи Гьадмунур вуза, – 

жаваб туву Исайи. – 26 Учвкан, Узхьан гизафдар пуз ва ичв 
суд ап²уз шуйзухьан. Амма Узу, гьаму дюн’яйиз Узу Гьаури*
хьан фу гъеебхьнуш, анжагъ гьадму к²ураза, хъа Узу Гьаур 
гьякьлу ву.  

27 Дугъу Чан Адашдикан к²урайибдин дурар гъавриъ ахъун*
дайи.  

28 Исайи давам гъап²у:  
– Учву Инсаниятдин Бай за гъап²иган, гьадмуган аьгъю хьиб*

дичвуз, Узу Гьарганур вуйиб, ва Узу Йиз Узлан фук²ара да*
рап²руб: Узу анжагъ Адашди улупуб к²ураза. 29 Хъа Узу Гьаур 
Узухьди хьа – Дугъу Узу сарди гъитнадар, фицики Узу гьарган 
Дугъаз ккуниб ап²ураза.  

30 Гьаму гафарилантина Дугъахъ гизафдар хъугънийи.  

Исайи  
гунгьариккан азад хьуваликан пуб  

31 Хъасин Исайи Чахъ хъугънайи жугьдариз гъапи:  
– Эгер учву Йиз Гаф учвуъ гъюбхиш, гьякьикьи Йиз учени*

кар хьидичва, 32 гьадмуган учвуз гьякьвал аьгъю хьибдичвуз ва 
диди учву азад ап²иди.  

33 – Учу Ибрагьимдин наслар вуча ва саб вахтнара саризра лу*
к²ар гъашидар дарча! – гъапнийи дурари. – «Азад хьидичва» 
к²уруган, гьамдиинди Увуз фу пуз ккунди авуз?  

34 Исайи дурариз жаваб туву:  
– Гьякьлу вуйи гьякь к²уразачвуз: гьарсар шли гунагь ап²у*

раш, гунагьвалин лук² ву. 35 Лук² гьарган (девлетуйин) хизандиъ 
яшамиш шули гъузидар, хъа бай душваъ яшамиш гьарган хьиди. 
36 Фила учвуз Бали азадвал тувиш, анжагъ гьадмуган учву азад 
адмийир хьидичва. 37 Учву Ибрагьимдин тум вуйиб Узуз аьгъязуз, 

гьаци вушра учвуз Узу йик²уз ккундачвуз, фицики Йиз Гаф учвуъ 
убч²внадар. 38 Учвуз Йиз Адашдихь гъябкъюбдикан к²уразачвуз, 
хъа учву учвуз ичв адашдикан гъеебхьуб тамам ап²урачва.  

39 – Ич адаш – Ибрагьим! – жаваб туву дурари.  
Исайи дурариз к²уру:  
– Эгена учву Ибрагьимдин чан гьякь баяр вуйиш, учву Ибра*

гьимдиси ап²рийчва. 40 Хъа учвуз Узу йик²уз ккундачвуз. Чаз 
Аллагьдикан деебхьнайи гьякьвал учвуз улупурайи Гьадму Адми 
йик²уз ккундачвуз! Гьамци гъап²нийинхъа Ибрагьимди?! 41 Ваъ, 
учву ичв адашдиси ап²урачва!  

– Учу Къанундиинди вуйи баяр вуча! – наразивалиъ ахъу ду*
рар. – Ич сар адаш вуйич – Аллагь!  

42 Исайи дурариз жаваб туву:  
– Эгер ичв адаш Аллагь вуйиш, учвуз Узу ккунди хьидийчвуз, 

фицики Узу Аллагьдихьан гъафир вуза ва Гьадгъахьна гъягъю*
раза. Узу Узхьан дуфнадарзаки – Гьадгъу Узу гьаъну. 43 Учву Йиз 
Гаф кьабул ап²урадарчва? 44 Ичв адаш иблис ву, ва учву ичв адаш*
дин инт²и т²улар тамам ап²уз шад вучва. Хъа думу гьарган адми*
йир пуч ап²рур ву, ва дугъаз гьякьвал душман ву, гьаз гъапиш 
дугъаъ гьякьвал адар. Дугъу куч²ал ап²урайиган, куч²ал дугъан 
багъри ч²ал ву, гьаз гъапиш думу куч²лях ву ва куч²ларин адаш 
ву. 45 Хъа Узу учвуз гьякь к²уруган, учву Узухъ хъугърадарчва. 
46 Учвкан шлихьан Узу, гунагьвал ап²урава, к²ури, дисуз шул? Ва 
эгер Узу учвуз гьякь к²ураш, гьаз учву Узухъ хъугърадарчва? 
47 Фуж Аллагьдинур вуш, гьадму Аллагьдин гафарихъ хъпехъура. 
Учву Аллагьдин даруган, гьаддиз учву Узухъ хъпехъурадарчва.  

Исайи  
Чакан ва Ибрагьимдикан пуб  

48 – Дюзди к²ура учухь: Уву самариялужви вува ва амрихъан 
душнайир вува, – гъапи Дугъаз жугьдари.  

49 Исайи жаваб туву:  
– Узу амрихъан душнадарза: Узу Йиз Адашдин гьюрмат уьб*

хюраза, хъа учву Узу нянайиз хурачва. 50 Узу Узуз аднахъ хъерг*
найир дарза, Жарар а – Гьадмунур ву хъергнайир ва суд Ап²рур. 
51 Гьякьлу вуйи гьякь к²уразачвуз: шли Йиз Гаф чаъ гъюбхиш, 
аьсрариъ гьацириз аьжал рябкъидар.  

52 – Магьа учуз гьамус якьинт²ан аьгъю гъабхьунчуз, Уву ам*
рихъан душнайир вуйиб, – жаваб туву дурари. – Ибрагьим гъак²*
ну, пайгъамбрарра гъийихну. Хъа Уву: «Шли Йиз Гаф чаъ гъюб*
хиш, аьсрариъ гьацириз аьжал рябкъидар!» к²урава. 53 Дугъриданна 
дук²найи ич аба Ибрагьимт²ан Уву артухъур вуна? Ясана – гъи*
йиху пайгъамбрарт²ан? Хъа Уву Фуж вуди гьисаб ап²урава?  

54 Исайи жаваб туву:  
– Эгер Узу Йиз ад ап²ураш, Йиз ад фук²ара дар. Хъа Узу Йиз 

Адашди адлу ап²ура – учву ичв Аллагь вуйич К²урайири. 55 Учвуз 
Думу гьич саб вахтнара аьгъюр дайчвуз, хъа Узуз Думу аьгъязуз. 
Эгер Узуз Думу аьгъюр дарзуз, гъапнийиш, Узура учвусир куч²*
лях вуди гъахьнухьидийи. Хъа Узуз Думу аьгъязуз ва Узу Дугъан 
гафниин алза. 56 Ичв аба Ибрагьим Узу дюн’яйиз гъюру йигъ 
рябкъидиз пну, шадвали ац²ру. Дугъаз му йигъ гъябкъну ва шад*
ра гъахьну.  

57 – Яв сабан хьуц²ур йискьан дубхьнадарив, хъа Увуз Ибра*
гьим гъяркъюнвуз?! – ч²игъар ап²уз хъюгъю жугьдари.  

58 Исайи жаваб туву:  
– Гьякьлу вуйи гьякь к²уразачвуз: Ибрагьим хьайиз Узу Айир 

ва Вуйир вуза.  
59 Гьадмуган дурар, Исайиз йивуз, гъванарихъан хъч²ихуру. Са*

ки Иса гьит²ик²уру ва гьадрарин кьялгъянтина Аллагьдин хул’ан 
удуч²вуру.  

Курди бабкан гъашир  
сагъ ап²уб ва уьрхюб  

1 Рякъди гъягъюрайи Исайиз, бабкан гъашихъанмина кур ву*
йи сар кас рякъюру.  

2 – Мялим, му гьаз кур вуди бабкан гъахьну? – гьерхру Дугъ*
хьан ученикари. – Шли гунагь гъап²ну: мугъу чав, даршиш му*
гъан абйир*бабари?  

3 – Я мугъу, ясана мугъан абйир*бабари гунагь ляхин гъап²ун*
дар, – жаваб туву Исайи. – Мугъан курвал гьаддиз вуки, Ал*
лагьдин кьувват гьаддиинди улупбан бадали. 4 Сабан йигъ имиди 
ухьу Гьадгъан, Узу Гьаурин ляхнар дап²ну ккунду. Гьамус йишв 
хьибди, гьадмуган сарихьанра лихуз хьибдар. 5 Сабан Узу дюн’*
яйиъ имиди, Узу дюн’яйиз акв вуза.  

8 

9 

9 

6 Гьамци дупну, Исайи жил’ина туту гат²абхьну, шурш руг*
дик кибикьну, гьадму бат²ур, кур вуйирин уларикан ктатуру 
7 ва к²уру:  

– Душну Силам (му «гьаънайир» к²уру гаф ву) дагрик яв маш 
жибк². Думу гъягъюру, жик²уру ва, рябкъюз хъюгъну, хътакуру.  

8 Думу садакьа ккун ап²ури дяркънайи дугъан гъуншйири ва 
жара адмийири к²ури гъахьну:  

– Фици? Му гьаму адми, садакьа ккун ап²ури деънайир да*
ринхъа?  

9 – Ав, му гьадму ву, – жаваб тувуйи садари.  
– Ваъ, думу гьаци, гьадгъахъна гъушур ву, – к²уйи жарадари.  
– Му гьякьди узу вуза, – гъапнийи чав гьадму адмийи.  
10 – Хъа увуз фици рябкъюри гъабхьунвуз? – гьерху дурари.  
11 – Иса ччвур али сар адмийи йиз уларикан бат²ур кадатну, 

«Душну Силам дагрик яв маш жибк²», гъапунзуз. Узу гъушунза, 
гъижибк²унза ва рябкъюз хъюгъюнзуз, – жаваб туву дугъу.  

12 – Наши Думу? – гьерху дурари.  
– Аьгъдарзуз, – гъапи сагъ гъашири.  
13 Гьадму адми, улихьнаси кур вуйир, фарисйирихьна хъади 

гъюру.  
14 Хъа Исайи курин улар сагъ гъап²у йигъ султ йигъ вуйи. 

15 Фарисйирира дугъхьан, дугъан улар фици сагъ гъахьнуш, 
гьерхру.  

– Дугъу йиз уларикан бат²ур ктатну, узу машар гъижик²унза 
ва гьамус рябкъюразуз, – жаваб туву дугъу.  

16 – Думу Адми Аллагьдихьан хьуз мумкин дар, гьаз гъапиш 
Дугъу султ йигъандин аьдат уьбхюрадар, – к²ури, гьадмуган аьрз 
гъап²у фарисйирикан садари.  

– Гунагькар касдихьан мицдар аьламатар ап²уз шулинхъа? – 
к²уйи тмундари.  

Ва гьамци, фарисйирин арайиъ гьюжат абхъру. 17 Курди гъа*
ширихьан хъана гьерхру:  

– Уву к²урава, Дугъу увуз рябкъювал тувну. Яв хиялиан Думу 
Фуж ву?  

– Пайгъамбар, – жаваб туву дугъу.  
18 Жугьдарин агъсакълариз адми кур вуди хьувалихъ ва ду*

гъахьна рябкъювал кьяляхъ гъювалихъ гьап²нура хъугъуз ккунди 

адайи. Гьаддиз рябкъюз хъюгъюрин абйир*бабариз дих дап²ну 
гьерхру:  

19 – Му ичв бай вуйин? Учву к²урачва, думу кур вуди бабкан 
гъахьну. Хъа фици дугъаз гьамус рябкъюра?  

20 – Учуз му ич бай вуйиб аьгъячуз ва кур вуди бабкан гъа*
хьибра аьгъячуз, – жаваб туву абйир*бабари. – 21 Хъа гьамус 
дугъаз фици рябкъюраш ва шли дугъаз рябкъювал тувнуш, гьа*
мунуб учуз аьгъдарчуз. Чахьан гьерхай. Думу аьхюр ву, чахьан 
ктибтуз шулуки.  

22 Абйир*бабари, жугьдарин гьякимарихьан чпиз гуч²руган, гьам*
циб жаваб тувнийи. Фицики дурари, Иса Месигь ву к²ури хъугъ*
рур гьарсар мистхьан ярхла ап²уз кьарар адабгънайи. 23 Гьаддиз 
дугъан абйир*бабари:  

«Сарун думу аьхюр ву, чахьан гьерхай», – гъапнийи.  
24 Ва магьа кьюбпи ражарира, кур вуди гъаши адмийиз дих 

дап²ну, дугъаз к²уру:  
– Гьякьт²ан пидарза дупну, ху ап²ин! Учуз аьгъячуз Гьадму 

Кас гунагькар вуйиб.  
25 – Узуз Думу гунагькар вуйин*дарин аьгъдарзуз, – жаваб 

туву дугъу. – Саб аьгъязуз: узу кур вуйза, хъа гьамус рябкъю*
разуз.  

26 – Дугъу увкан гьап²ну? – хъана гьерху дурари. – Дугъу яв 
улар фици арццну?  

27 – Узу учвуз гъапунзачвуз, хъа учвуз хъпехъуз ккун гъаб*
хьундарчвуз, – жаваб туву дугъу. – Учвуз сабансана хъпехъуз 
ккунди айчвуз? Гьаяман, учвузра Дугъан ученикар хьуз ккунда*
шалчвуз*гьа?  

28 – Дугъан ученик уву вува*гьа, – к²ури хъжагъуру дурар ду*
гъаз. – Хъа учу Мусайин ученикар вуча. 29 Учуз Аллагь Муса*
йихъди гъулхуб аьгъячуз, хъа Думу наънан гъядяхъюр вушра, 
аьгъдарчуз.  

30 – Мюгьтал шлу ляхин вуки, учвуз Думу наънан вуш аьгъ*
дарди хьуб, хъа Дугъу узуз рябкъювал тувунзуз, – жаваб вуди гъа*
пи думу адмийи.  

31 – Хъа ухьуз аьгъяхьуз Аллагь гунагькрарихъ хъпебехъруб, 
хъа анжагъ гьадрарихъди хъа Думу: Чав ккун гъап²дарихъди 
ва Чан ниятар тамам ап²рударихъди. 32 Дюн’я ккебгъхъанмина 

гъеебхьуб дархьуз, сар шли*вуш бабкан шлугант²ан кур вуйи*
риз рябкъювал тувуб. 33 Эгер Думу Аллагьдихьан гъафир дайиш, 
Дугъхьан фук²ара мициб ап²уз хьибдайи!  

34 – Уву, вари гунгьариъди бабкан гъашири, гьамус учуз улу*
пурана! – к²ури, вари дугъ’ина алжагъуру ва думу ут²урккуру.  

35 Исайиз думу ут²урккуваликан аьгъю шулу ва, дагну, гьерхру:  
– Уву Инсаниятдин Балихъ хъугърана?  
36 – Йиз аьхюр, йип Думу Фуж вуш, узу Дугъахъ хъугъдиза, – 

гъапи дугъу.  
37 – Увуз Думу гъяркъюнвуз ва магьа Дугъахъди гафарра ап²у*

рава, – к²уру дугъаз Исайи.  
38 – Хъугъурза, Агъа! – дупну, думу Дугъан улихь, кьамкьарии*

на ис духьну, икрам ап²уру.  
39 Исайи гъапи:  
– Узу му дюн’яйиз дярябкърайидариз рябкъри дупну, хъа 

рябкъюрайидар кур хьпан бадали, суд ап²уз дуфнайир вуза.  
40 Исайин багахь дугъужвнайи фарисйири Дугъаз к²уру:  
– Саки Уву учура кур вуйидар гьисаб ап²урадарва аьхир?  
41 Исайи жаваб туву:  
– Эгер учву кур вуйидар вуйиш, учву ап²урайи гунгьариъ ичв 

тахсир адархьидийи; хъа учву к²урачва: «учуз рябкъюрачуз», 
гьаддиз ичв гунагь учв’ин гъубзра.  

Габан ва дугъан марччар  
1 – Гьякьлу вуйи гьякь к²уразачвуз: фуж марччаринишваъ 
урч²ариан дарди, фици*вуш жараси уч²вруш, думу т²афал ва 

т²арашчи ву. 2 Хъа фуж урч²арианди уч²врур, гьадму марччарин 
лижан габан ву. 3 Гъаравли дугъаз урар арццру. Марччар дугъан 
дихнахъ хъпехъуру. Дугъу чан марччариз ччвурариинди к²уру ва 
ч²атинди адауру. 4 Дугъу чандар вари адаъган, думу дурарин улихь*
ди гъягъюру, хъа марччар дугъан кьяляхъди гъюру, гьаз гъапиш 
дурариз дугъан дих аьгъя. 5 Жарадарихъди дурар гъягъидар, дурар 
дугъхьан гьергди, гьаз гъапиш дурариз жарарин дих таниш дар.  

6 Исайи дурариз гьаму тахалус ктибтуру, хъа Дугъу чпиз фти*
кан гъапнуш, фарисйир гъавриъ ахъундайи.  

7 Исайи давам ап²уру:  
– Гьякьлу вуйи гьякь к²уразачвуз: марччариз урч²ар – Узу вуза.  

9 

10 

10 

8 Вари Узу гъяйиз гъафидар т²афлар ва т²арашчйир вуйи. Саки 
марччар дурарихъ хъпехъундар. 9 Урч²ар – Узу вуза. Фуж Уз’анти*
на уч²виш, дюрхну хьиди. Гьацир Урч²аризди уч²вди ва дилин*
тина удуч²види, гьацириз чаз ип²руб алишв бихъиди. 10 Хъа т²а*
фал саб ап²уз гъюри шулу: гьит²ибк²бан бадали, йибк²бан ва пуч 
ап²бан бадали. Узу гъафунза гьацдариз уьмур хьади, варибдиъ – 
абц²у уьмур. 11 Узу гъяни Габан вуза. Дицир ужур габни марччар 
бадали чан уьмур тувру. 12 Хъа гъирагъдилан дуфнайир – думу га*
бан дар, дицириз марччар жарадар ву – жанавар лижахьна багахь 
шулайиб гъябкъюбси, марччара гат²ахьуру ва гьергрира ву. Жа*
наври дурар дисуру ва ч²яргъюру. 13 Дицир габан дар, хъа гъирагъ*
дилан, гьякъи тувну, хъитнайир ву; дицир марччарин гъайгъуш*
наъ шулдар. 14 Узу ужур Габан вуза: Узуз Йиз марччар аьгъязуз 
ва Узура Йиз марччариз аьгъя. 15 Адашдиз Узу фици аьгъяш, гьа*
ци Узуз Адашра аьгъязуз. Узу Йиз уьмур марччарихъанди тувди*
за. 16 Узуз жара марччарра азуз, гьаму марччаринишв’ан дарудар. 
Узу гьадрара хъади дуфну ккунду, Йиз дихнахъ дурар хъпехъи*
ди, гьадмуган саб лиж хьибди ва сар Габан хьиди! 17 Узу Адашдиз 
гьаддиз ккундуки, Узу уьмур туврайиган, тазак²улт²ан думу гъа*
дабгъуз. 18 Йиз уьмур сарира дадабгъидар, Узу Йиз хушниинди ду*
му тувраза. Думу тувуб Йиз ихтиярнаъ, думу, кьяляхъ гъадабгъуб*
ра Йиз ихтияриаъ айиз. Думу гьаци Узуз Йиз Адашди улупунзуз.  

19 Хъана гьаму гафари жугьдарин арайиъ гьюжатар ирчру. 20 Ду*
рарикан гизафдари к²уйи:  

– Думу амрихъан душна ва гьарзади улхура. Дугъахъ гьаз 
хъпехъурачва?  

21 – Му улхбар жинар кайириндар дар, – к²ури, къаршу уду*
ч²вуйи тмундар. – Жинар кайирихьан кур вуйириз рябкъювал 
тувуз шулинхъа?  

Исайиз жугьдар къаршу хьуб  
22 Кьюрд улубкьуру. Ерусалимдиъ Аллагьдин хал таза ап²бан 

машквар вуйи. 23 Иса Аллагьдин хулан гьяятдиъ Сулейман пай*
гъамбрин айвандихъ лицурайи. 24 Жугьдари, Дугълан илт²ик²ну, 
Дугъхьан гьерхру:  

– Уву фукьан вахтназ ич сабур ахтармиш ап²ури гъузуз ккава? 
Йип учуз дюзди, Уву Месигь вуна?  



ЮГЬАН 10 

251  

25 – Узу учвуз гъапунзачвуз, хъа учву Узухъ хъугърадарчва. Узу 
Йиз Адашдин ччвурнахъан ап²урайи ляхнар – магьа Узкан ша*
гьидвал ап²урайидар. 26 Амма учву Узухъ хъугърадарчва, фицики 
учву Йиз марччарикан дарчва. 27 Йиз марччариз Йиз дих ебхьуру 
ва Узуз дурар аьгъязуз, дурар Узухъди гъюру. 28 Узу тувдиза ду*
рариз гьаргандин уьмур, дурар аьсрариъра йихдар, дурар Узхьан 
сарира гьит²ик²дар. 29 Йиз Адаш варидарт²ан зурба ву. Гьаддиз 
дурар Йиз Адашдихьан сарихьанра дадагъуз хьибдар, 30 хъа Узуна 
Йиз Адаш сар вуча.  

31 Жугьдар хъана Исайиз йивуз гъванарихъан хъч²ихуру.  
32 – Йиз Адашдихьан Узу учвуз гизаф ужудар ляхнар улупунза*

чвуз, – гъапи Исайи. – Гьадрарикан фунубдин гьякьнаан Узуз 
йивуз ккунди ачвуз?  

33 – Учуз, Уву ужудар ляхнар гъап²ну к²ури, йивуз ккунди адар*
чуз, хъа Аллагьдикан рихшанд ап²урайиган. Уву вуйир адми, хъа 
Увкан Аллагь ап²урава.  

34 Исайи жаваб туву:  
– Ичв Къанундиъ дибик²надаринхъа: «Узу гъапунза: учву ал*

лагьар вучва?» к²ури. Хъа гьякь дибик²на. 35 Эгер Аллагьди Чан 
Гаф шлихьна гьап²наш, Дугъу дурариз аллгьар к²ура. 36 «Узу Ал*
лагьдин Бай вуза», гъапну к²ури, фици учвхьан Узуз пуз шул*
чвухьан: «уву рихшанд ап²урава», к²ури. Шлиз к²урачва гьа*
ци? Узуз? Адашди гирами дап²ну, гьаму дюн’яйиз гьаънайириз?! 
37 Эгер Узу Йиз Адашди ап²урайи ляхнар ап²урадарш, гьадмуган 
Узухъ мухъугъанай! 38 Хъа эгер Узу дурар ап²ураш, учвхьан Узухъ 
хътругъуз шулчвухьан, саки Йиз ляхнарихъкьан хъугъай! Гьадму*
ган, учвуз аьгъю хьибдичвуз ва: Узуъ – Йиз Адаш, хъа Узу – Ду*
гъаъ айибдин гъавриъ хьидичва.  

39 Гьадмуган дурариз Иса хъана дисуз ккун шулу, амма Думу 
дурарин хиларигъян гъют²урччвуру.  

40 Хъасин Иса, Ярдан нирихъ Ягь’яйи улихьди штуан ап²ури 
гъаши йишвариз гъягъюру ва душваъ саб кьадар вахтна гъузру. 
41 Дугъахьна гизаф адмийир гъюйи.  

«Ягь’яйи саб аьламатра улупундайи, – к²уйи дурари, – хъа 
Исайикан гъапидар вари гьякь ву». 42 Ва гьадушваъ гизафдар Ду*
гъахъ хъугънийи.  

10 

Лазарин аьжал  
1 Сар адми иццру шулу. Дугъаз Лазар к²уйи. Думу Мар’ям*
на чан чи Марфа яшамиш шулайи Вифания гъул’ан вуйи. 

2 Мар’ям, Агъайин ликарикан ягъ ктатури, дурар чан кушарихь*
ди кжикури гъаши дишагьли вуйи. Ари Мар’ямдин чве Лазар 
иццру гъахьнийи.  

3 Чйири Исайихьна гьамци к²ури хабар дебккуз гьаънийи: «Агъа, 
гьадмунур, Увуз ккунирнур, кет²ерццна». 4 Гьаддикан аьгъю дубхь*
ну, Исайи к²уру:  

– Му иццрушин аьжалихьна дар, думу Аллагьдин ад бадали 
ва гьаддилантина Аллагьдин Бали Чан адлувал улупбан бадали, 
вуйиб ву.  

5 Исайиз Марфа, дугъан чи Мар’ям ва Лазар ккунидар вуйи. 
6 Гьаци, Лазар иццурайибдикан гъеебхьнушра, Иса кьюд йи*
гъансана Учв айишваъ гъузру. 7 Хъасин Дугъу Чан ученикариз 
к²уру:  

– Гъачай, Ягьудия уьлкейиз кьяляхъ гъягъюрхьа.  
8 – Я Мялим! – к²уру Дугъаз ученикари, – жугьдариз Ув’ин 

гъван уьлюбхну, улихьнаси йик²уз ккунди айи, хъа Уву хъана 
дина гъягъюрана?  

9 Исайи дурариз гъапи:  
– Йигъаъ йиц²икьюб сяаьт адаринхъа? Фуж йигъну гъяруш, 

дицир хъарсну алдакидар, фицики гьадгъаз му дюн’яйин акв 
рябкъюра. 10 Хъа эгер дицир йишвну гъяруш, хъарсну алдакиди, 
гьаз гъапиш акв ади шулдар.  

11 Гьамци дупну, Исайи давам ап²уру:  
– Ихь дуст Лазар гъаахну. Узу думу хъиргуз гъяраза.  
12 – Агъа, сарун думу нивк²уз душнаш, сагъ хьиди, – к²уру Ду*

гъаз ученикари.  
13 Исайиз гьамдиинди Лазар дук²найиваликан пуз ккунди айи, 

хъа дурари, думу аьдати нивк²уз душна к²ури, фикир дап²найи. 
14 Гьадмуган Исайи дурариз ачухъди к²уру:  

– Лазар гъак²ну. 15 Хъа учву бадали Узу гьадушваъ адарди хьуб’*
ин шад вуза. Гьаци дубхьнайиган, учву хъугъдичва. Сарун гъа*
чай гьадгъахьна гъягъюрхьа!  

16 «К²вят²ях» к²уру лак²ам хъайи Фомайи чан юлдшариз к²уру:  

11 
11 

– Гъачай, Мялимдихъди сат²иди ухьура йихурухьа!  
17 Дина гъафи Исайиз, Лазар дук²ну накьвдиъ ади юкьуд йигъ 

вуйиб аьгъю шулу. 18 Вифания Ерусалимдихьан шубуб кило*
метрт²ан манзилнаъ адайи, 19 ва дина гьадрарихъди Марфайихь*
нана Мар’ямдихьна чвуччвун дердер зигуз гизаф жугьдар дуфна*
йи. 20 Иса гъюрайибдикан гъеебхьубси, Марфа дишлади Дугъан 
улихьна гъягъюру, хъа Мар’ям хулаъ имийи.  

21 – Агъа, эгер Уву мушваъ айиш, йиз чве йик²идайи! – гъапи 
Марфайи Исайиз. – 22 Саки узуз аьгъязуз, хъа гьамус вушра, Уву 
Аллагьдикан фу ккун гъап²ишра, Дугъу Увуз тувди.  

23 – Яв чве хъана гъудужвиди, – гъапи дугъаз Исайи.  
24 – Гъиямат йигъан вари ч²иви шлуган, думура гъудужвруб 

аьгъязуз, – жаваб туву Марфайи.  
25 Исайи гъапи:  
– Узу вуза ч²иви хьувал ва уьмур. Фуж Узухъ хъугъраш, гьеле 

гъач²ишра, яшамиш хьиди. 26 Хъа гьарсар, яшамиш шулади Узухъ 
хъугънайир аьсрариъра йик²идар. Уву гьамдихъ хъугъурна?  

27 – Ав, Агъа, – жаваб туврайи дугъу, – узу хъугъурза: гьаму 
дюн’яйиз гъюз ккади айи ва, магьа дуфнайи Месигь, Аллагьдин 
Бай, Уву вува.  

Исайилан нивгъар алдахьуб  
28 Гьамци дупну, Марфайи, Мар’ямдиз жиниди дих дап²ну, 

к²уру:  
– Мялим гьамшваъ а, Дугъу увуз дих ап²ура.  
29 Му гафар гъеерхьубси, Мар’ям гъудужвну, Дугъахьна гъя*

гъюру.  
30 Иса мегьел гъулаъ уч²внадайи ва Учв Марфайи къаршула*

миш гъап²ушв’ин илмийи.  
31 Мар’ямдихъди хулаъ ади ва думу ккарцури гъаши жугьдар, 

Мар’ям тяди кади гъудужвну ч²атна удуч²вуб дябкъну, думу 
накьвдихъна ишуз гъягъюра, к²ури, хиял дап²ну, дурарра дугъан 
кьяляхъди гъягъюру. 32 Хъа Мар’ям, Иса хьайишвахьна дуфну, 
Думу гъяркъюбси Дугъан ликарикк ккархьру ва к²уру:  

– Я Агъа, эгер Уву мушваъ айиш, йиз чве йик²идайи.  
33 Мар’ям ва дугъахъди гъафи жугьдар дердлуди ишури дябкъ*

ну, к²ван деринаризкьан Чазра язухъ дубхьнайи Исайи гьерху:  

34 – Думу наан кивначва?  
– Гъач учу улупидича, – гъапи дурари.  
35 Иса ишуру.  
36 – Лигайчва, фици Мугъаз думу ккундуш! – гъапи жугьдари 

чпин арайиъ.  
37 – Мугъу кур вуйириз рябкъювал тувну, – гъапи шли*вуш ду*

раригъян сари, – Белки Дугъхьан Лазарра ч²иви шлуси ап²уз шул?  
38 Иса хъана артухъ пашманвалиинди накьвдихьна гъюру. Накьв 

дюрхъсиб вуйи. Душвазди уч²врушвахь гъван гьипнайи.  
39 – Гъван гьадабгъай! – к²уру Исайи.  
– Агъа, душваъ майтин ниъ абхънашул, фицики думу кив*

хъан юкьуд йигъ улдубч²вна, – к²уру Дугъаз дук²найирин чи 
Марфайи.  

40 Исайи дугъаз к²уру:  
– Узу увуз гъапундайин: «Эгер уву хъугъри гъузиш, Аллагьдин 

гьунар рябкъидивуз», – к²ури?  
41 Гъван гьадабгъуру. Исайи улар зина заъру ва к²уру:  
– Адаш, Увуз баркаллагь к²ураза, Увуз Узу ерхьбаз. 42 Увуз 

Узу гьарган ерхьурайиб аьгъязуз. Гьамушв’ин али халкь Узу Уву 
гьаънайибдихъ хъугъри пну, ачухъди к²урайиб вуйиз!  

43 Ва гьамци дупну, Исайи зарбди дих гъап²у:  
– Лазар, удуч²в!  
44 Хилар*ликар кафнаригъян гъидиржнайи, машниинра ирин 

чарч илипнайи Лазар накьвдиан удуч²вуру.  
– Думу гъюдурчай, гъит гъарахри! – гъапи дурариз Исайи.  

Жугьдар Иса йик²уз  
чалишмиш хьуб  

45 Мар’ямдихьна гъафи ва Исайи гъап²уб гъябкъю жугьдари*
кан гизафдар Дугъахъ хъугънийи. 46 Хъа дурарикан, фарисйи*
рихьна душну, Исайи гъап²убдикан ктибтрударра гъидихънийи.  

47 Жугьдарин аьхюну маллйирна фарисйир чпин собрандиз уч 
гъаши:  

– Ухьу гьап²ну ккунду? – к²уйи дурари. – Му касди гизаф 
аьламатар улупура. 48 Эгер Думу мици гъитиш, вари Гьадгъахъ 
хъугъди ва римлуйир гъафиган, дурари ихь гьюкуматра ва ихь 
халкьра терг ап²иди.  

49 Каяфа к²уру ва гьадму йисан жугьдарин маллйирин аьхюр 
вуди кадагънайи дурарикан сари к²уру:  

50 – Учву сабдинра гъавриъ ахърадарчва! Я кас, учвуз гьаз 
аьгъдарчвуз: учвуз ужу хьибди, эгер вари халкьдихъанди сар ад*
ми гъач²иш, вари жугьдар йихайиз?  

51 Мурар Каяфайин хусуси гафар дайи: гьадму йисан думу жугь*
дарин маллйирин аьхюрра вуди, дугъу пайгъамбриси гъапнийи, 
Иса халкьдихъанди йик²иди к²ури, 52 ва неинки гьаму халкьди*
хъанди, хъа гьацира вари дюн’я вуйибси дарагънайи Аллагьдин 
веледар сабвалихъна хпан бадалира.  

53 Гьадму йигъхъан дурари Иса фици пуч ап²уруш, фикир ап²уз 
хъюгъру.  

54 Гьаддиз Иса жугьдарин арайиъ ашкарди лицури гъахьундар, 
ва гьадлин Думу, ич²и чюлин гъирагъдихъ хъайи Ефраим к²уру 
шагьриз душну, гьадушваъ Чан ученикарихъди гъузру.  

55 Жугьдарин Пасхайин машквар багахь шулайи. Уьлкейин ва*
ришвариан, чпи машквар хьайиз улихьна гунгьарихьан марцц 
ап²бан бадали, гьациб аьдат тамам ап²уз гизафдар Ерусалим*
диз дуфнайи. 56 Дурари, Иса агури, Аллагьдин хулаз уч духьну, 
чиб*чпигъ к²уйи: «Фици хиял ап²урачва? Думу Пасхайин маш*
квраз гъюрдайк²ана?»  

57 Аьхюну маллйирина фарисйири Иса дисбан бадали, гьар 
шлиз Думу айишв аьгъю гъабхьири гьаддикан чпиз хабар деб*
ккуб буйругъ тувру.  

Иса Чан дустарихъди  
Вифанияйиъ хьуб  

1 Пасхайин машквар ккебгъуз йирхьуд йигъ ккимиди, Иса 
Чав ч²иви гъап²у Лазар яшамиш шулайи Вифанияйиз гъю*

ру. 2 Дурари Дугъан сагълугънаан хураг гьязур ап²уру. Марфа 
суфрайихъ Исайин гъайгъушнаъ айи. Суфрайихъ хъайидарихъ*
ди Исайин багахь Лазарра деънайи. 3 Мар’ямди, нард гьарин ги*
заф багьа вуйи марцци ягъ дубхну, Исайин ликарикан ктатуру 
ва Дугъан ликар чан кушарихьди кжикуру. Вари хал аьтринсиб 
ицци ниърахьди абц²ру.  

4 Исайин ученикарикан сари, хъасин Агъа масу туврури, Ис*
кариотдиан вуйи Симондин бай Ягьудайи к²уру:  

11 

12 

12 

5 – Гьаму ягъ, шубудварж арсран пулихъ масу тувну, пул каси*
бариз пай ап²уз гьаз шулдайихъа?  

6 Дугъу мици, касибарин гъаннаъ ади ваъ, хъа учв т²афал вуди 
хьпаз лигну гъапиб вуйи, гьаз гъапиш дугъахь уртахъ вуйи пулин 
мажник хьайи ва саспиган, чан тямягьяр гьурк²уз, гьадму пули*
кан харж ап²уйи.  

7 Гьадмуган Исайи к²уру:  
– Думу сикинди гъитай! Дугъу му ягъ Узу накьвдик кивру йи*

гъаз гьязур дап²найиб ву. 8 Касибар гьарган учвухъди хьиди, хъа 
Узу учвухъди гьарган хьидарза.  

9 Жугьдарикан гизафдариз Иса душваъ айиб аьгъю дубхьну, 
Дугъу ч²иви гъап²у Лазаризра лигуз кади, дурар Исайихьна гъю*
ру. 10 Гьадмуган маллйирин аьхюдари Лазарра йик²бан къарар 
адабгънайи, 11 гьаз гъапиш гьадгъулантина, кавхйирна маллйир 
гъитну, гизаф жугьдар Исайихъ хъугънийи.  

Ерусалимдиз гъюрайи Иса  
тебрик ап²уб  

12 Хъайигъан машквраз гъафи халкь, Иса Ерусалимдиз гъю*
руб деебхьну, 13 хурмайин гьарин кюлерра хьади, Исайин улихь*
на, гьамцдар ч²игъар ап²ури, удубч²вуру:  

Агъайин ччвурнахъ гъюрайи Израилин Паччагьдиз  
уж’вал ибшри!  

14 Иса, саб гъудугъ дибихъну, гьаддиин элеуру, фицики Гира*
ми китабариъ дибик²на: 15 «Гуч² мап²ан, Сиондин риш! Лиг, яв 
Паччагь увухьна жигьил даждиинди гъиди».  

16 Исайин ученикар сифте мидин гъавриъ ахъундайи, хъа кьан*
ди Иса Аллагьдин аднаъ гъашиган, Иса гьамци гъюваликан Ги*
рами китабариъ дибик²найиб дурарин к²ваина гъафнийи, ва гьа*
ци дурари Думу къаршуламишра гъап²нийи.  

Адмийири Исайикан ктибтуб  
17 Лазар ч²иви ап²руган, Исайихъди хъайидари дидин гьякьна*

ан варидариз ктибтури гъахьну, 18 гьаддиз халкьди Иса гьамци 
тебрик ап²ури къаршуламиш гъап²нийи, гьаз гъапиш варидариз 
гьадму аьламат улупур Думу вуйибдикан деебхьнайи. 19 Хъа фа*
рисйири чиб*чпиз к²уйи:  

– Рябкъюранчвуз, фук²а*мук²а ап²уз ухьу кьувватсуз ву. Вари 
Гьадгъахъди гъягъюра!  

20 Аллагьдиз икрам ап²уз машквраз гъафидарин арайиъ гре*
карра айи. 21 Дурари, Галилей уьлкейиъ айи Вифсайдайиан вуйи 
Филип к²уру касдихьна дуфну, гьамци к²ури саб т²алаб ап²уру:  

– Я ич аьхюр, учуз Иса рякъюз ккунди ачуз.  
22 Филипди душну Андрейиз, хъа дурар кьюридра Исайихьна 

душну, Дугъаз мидкан ктибтуру.  
23 Исайи гъапи:  
– Аллагьдин аднаъ шлу Инсаниятдин Балин сяаьт улубкьну! 

24 Гьякьлу вуйи гьякь к²уразачвуз: сабан дяхнин удар жил’ина 
абхъну дарч²иш, думу гьаци сабди гъубзди, хъа гъабч²иш, диди 
бегьем мягьсул хибди.  

25 Шлиз чан уьмур багьади вуш, гьацири думу пуч ап²ура, 
хъа шлиз гьаму дюн’яйиин чан уьмур даккунди вуш, гьацири 
думу ккудудубк²ру уьмриз уьбхюра. 26 Фуж Йиз гъуллугънаъ аш, 
гъит гьацир Йиз шилнаъди гъюри! Ва Узу наан аш, гьадушваъ 
Йиз гъуллугъчира хьиди. Фуж Йиз гъуллугънаъ аш, гьацир Йиз 
Адашди за ап²иди.  

Исайи Чан аьжаликан пуб  
27 Гьамус Йиз юк²в гъалабну абц²на! Фу пну ккунду Узу? Пи*

дик²ан: «Я Адаш! Узу гьаму гьялнаккан уьрх!» Саки Узу му 
дюн’яйиз гьаддиз дуфназа – гьаму гьял бадали! Адлу ап²ин Яв 
ччвур, Адаш!  

28 Гьадму арайиъ завариан дих ат²абгуру:  
– Адлу гъап²унза ва хъана адлу ап²идиза!  
29 Гьадушвахъ дугъужнайи халкь думу дихнахъ хъпехъурайи. 

Садари, завар гъарахну к²урайи; тмундари, Дугъахъди малайик 
гъулхну, к²уйи.  

30 Исайи дурариз жаваб вуди к²уру:  
– Му дих Узуз вуйиб дайи, хъа думу халкь бадали вуйи! 31 Му 

дюн’яйин суд ап²ру вахт, магьа, хъубкьнура ву. Гьамус му дюн’*
яйин гьякимдар (иблис) тина ут²уккну хьиди! 32 Хъа Узу жилилан 
за гъахьиган, Узу варидарихьди Узухьинди иб тувуз гъитдиза.  

33 Гьаму гафариинди Дугъу дурариз, Учв фициб аьжалиинди 
йик²уруш, улупнийи.  

34 – Учуз Гирами китабариан Месигь гьарган учухъди шлува*
ликан аьгъячуз, – гъапи халкьди. – Увхьан фици пуз шулвухьан, 
Инсаниятдин Бай завариз зигиди, к²ури? Ва фуж ву, Думу Ин*
саниятдин Бай?  

35 Исайи дурариз к²уру:  
– Сац²иб вахтнаът²ан акв учвухъди гъубзидар. Гьаци вуйиган, 

Учву муч²ушну ккадраъбан бадали, сабан акуди имиди, гъара*
хай. Фицики фуж муч²ушнаъди гъяраш, гьацириз учв наанди 
илт²ик²нашра, аьгъдар. 36 Хъа сабан учвуз аку ап²урамиди, аку 
аквнахъ хъугъай ва аквнан веледар хьидичва!  

Гьаму гафар дупну, Иса гъягъюру ва дурарихьан жин шулу. 
37 Дугъу дурарин улихь гьамкьан аьламатар гъап²нушра, аммаки 
дурар, дидизра дилигди, Дугъахъ хъугъдайи. 38 Гьамци Ишая пай*
гъамбри дупнайи гафар тамам духьну ккундийи. Дугъу гъапнийи:  

«Учхьан гъеебхьубдихъ фуж хъугъну, Агъа? Шлиз ачухъ гъабхь*
нухъа Агъайин кьудрат?»  

39 Ва гьаддиз дурар хъугъуз удукьрудар дайи, хъана Ишаяйи 
к²уруганси:  

40 «Аллагьди дурарин улар кур гъап²нийи, дурарин фикир хъун*
ти гъап²нийи, гьаци вуйиган, улар ади дярябкърудар ва фикир*
ниинди гъавриъ адрахърудар. Гьаци ккундарш, Узухьинди ил*
т²ик²рийи, ва Узу дурар сагъ ап²идийза».  

41 Ишаяйи му гафар, чаз улихьмиди Исайин адлувал гъябкъи*
ган, гъапидар вуйи.  

42 Агъсакъларин арайиъра кмиди Исайихъ хъугънайидар ц²иб 
адайи, хъа дурари дидкан, фарисйири чпи мистариан ут²рукк*
бан бадали, ачухъди к²урдайи. 43 Адмийирин тярифар дурариз 
Аллагьдин адлувалт²ан зина вуйи.  

Месигьди туву аьгъювалариинди  
ичв суд хьибди  

44 Исайи аьхю дихниинди гъапи:  
– Фуж Узухъ хъугъраш, гьацир Узухъ хъугърадар, хъа Узу Гьау*

рихъ хъугъра. 45 Шлиз Узу рякъюраш, гьацириз Узу Гьаур ря*
къюра. 46 Узу акв вуза ва Узухъ хъугъру гьарсар муч²ушнаъ гъуд*
рузбан бадали дюн’яйиз дуфназа. 47 Эгер шлиз Йиз гафар де*
ерхьну, дурар тамам дарап²иш, Узу гьацирин суд ап²идиза, гьаз 

гъапиш Узу дюн’яйиз суд ап²уз ваъ, хъа думу уьбхюз дуфнайир 
вуза. 48 Узу шли нигь ап²ураш ва Йиз Гаф кьабул ап²уз даккни*
риз, гьамуст²анра судья а: Узу дупнайи Гаф – магьа судья, гъия*
мат йигъан суд ап²рур! 49 Фицики Узу Йиз Узхьан гъапиб да*
риз – му Узу гьау Адашдин, Узуз вуйи амур ву, фу к²уруш ва 
фици к²уруш. 50 Узуз аьгъязуз: Дугъан амур – му зат ккудудубк²*
ру уьмур ву. Узу анжагъ Узуз Адашди йип гъапиб к²ураза.  

Исайи  
Чан ученикарин ликар жик²уб  

1 Жугьдарин Пасхайин машквар багахь шулайи. Исайиз, 
Чав му дюн’я дипну, Адашдихьна хътакру вахт улубкьна*

йиб аьгъяйи. Му дюн’яйиъ Чандар вуйидар Дугъаз ккундийи, ва 
гьамус Дугъу дурарихьна вуйи Чан масанвалин кьувват улупуз 
гьял гъап²нийи.  

2 Иблисди Искариотдиан вуйи Симондин бай Ягьудайин к²ваъ 
Иса масу тувбан ният гьамуст²анра ивнайи. 3 Хябяхъдин уьл ип²*
ру вахтна Исайи, Адашди вари Чан хилиъ ивнайиб аьгъяди ва 
Учв Аллагьдихьан дуфнайиб, Аллагьдихьна хътакурайиб аьгъяди, 
4 гъудужвну, Чан зиълан палат илдибтуру ва, дастамал гъадабгъ*
ну, Чан кьял’ан идибт²уру. 5 Хъасин легниъ шид убзну, Иса уче*
никарин ликар жик²уз хъюгъру ва кьял’ан идибт²найи дастам*
лихьди кжикуру. 6 Гьамци Иса Петрихьнакьан хъуркьру. Ва Петри 
Дугъаз к²уру:  

– Я Агъа! Увуз йиз ликар жик²уз ккунди айвуз?!  
7 – Узу гьап²раш, уву сабан гъавриъ адарва, – жаваб туву 

Исайи. – Кьанди аннамиш ап²идива.  
8 – Йиз ликар жик²уб?! Гьич хьибдар! – к²уру Петри.  
– Эгер Узу дижрик²иш, сарун уву Йизур дарва! – гъапи 

Исайи.  
9 – Агъа! Дици вуш, неинки ликар, гьацира – хилар, к²улра! – 

гьевеслуди к²уру Петри.  
10 – Вари жан дижибк²найидарин анжагъ ликар жик²убт²ан 

лазим дар, дицир марцциди ву аьхир. Учвура марцциди вучва. 
Аммаки учвкан вари марццидар дар, – гъапи Исайи.  

11 Исайиз Учв масу туврур аьгъяйи, гьаддиз Дугъу: «Учвкан ва*
ри марццидар дар», гъапнийи. 12 Хъа дурарин ликар гъижик²ган, 

алабхьну палат, хъана гъюн йивну суфрайихъ дахъиган, Ду*
гъу к²уру:  

– Узу учвуз гьап²нуш, гьаддин гъавриъ гъахьунчва? 13 Учву 
Узуз «Агъа», «Мялим» к²уручва ва гьякьди к²урира ачва, гьаз 
гъапиш Узу якьинди гьадму хьузра вуза. 14 Гьаци вуйиган, эгер 
Узу – Агъайи ва Мялимди – ичв ликар гъижик²нуш, учвура 
чиб*чпин ликар жик²ури ккунду. 15 Узу гъап²иганси, гьаци учву*
ра ап²бан бадали, Узу учвуз мисал улупунза.  

16 Гьякьлу вуйи гьякь к²уразачвуз: гъуллугъчи чан аьхюрт²ан 
артухъ дар ва Гьаънайирра Учв Гьаурт²ан артухъ дар. 17 Ва гьамус 
учвуз му аьгъю дубхьнайиган, эгер гьаци ап²ури гъашиш, бах*
таврар хьидичва. 18 Узу учвкан варидарикан к²урадарза: Узуз 
аьгъязуз Узу кадагънайидар. Саки Гирами китабариъ дидик²на*
йи му гафар к²улиз удуч²ври: «Узухъди уьл гъип²ур Узуз къар*
шу удуч²вну». 19 Му хьайиз, мидиз улихьна Узу учвуз к²ураза. 
Гьаци вуйиган, му ляхин улубкьиган, учву Узу Гьадму – Гьарган 
Айир – вуйибдихъ хъугъдичва. 20 Гьякьлу вуйи гьякь к²уразачвуз: 
Узу Гьаърайир шли кьабул ап²ураш, гьацири Узу кьабул ап²ура, 
хъа шли Узу кьабул ап²ураш, гьацири Узу му дюн’яйиз Гьаур 
кьабул ап²ура.  

Учв масу туврур  
Исайи ашкар ап²уб  

21 Гьамци дупну, Иса яман гъалабулугъназ гъюру.  
– Гьякьлу вуйи гьякь к²уразачвузки, – гъапи Дугъу, – учвкан 

сари Узу масу тувди.  
22 Думуган ученикар, Думу шликан улхурайк²ан к²ури, гъавриъ 

адарди, сар*сарихьинди лигури гъузру. 23 Исайин юк²в али уче*
никарикан сар Чан гъвалахъ гъюн йивну дахънайи. 24 Симон 
Петри дугъаз, Мялим шликан улхураш Дугъхьан гьерх к²ури, 
ишарат ап²уру. 25 Ва ученик Исайихьнаси хъирк²ну, гьерхру:  

– Я Агъа! Думу фуж ву?  
26 – Узу уьл кубсну шлихьна тувиш, гьадму ву, – гъапи Исайи.  
Дугъу уьлин кьац² гъабраъ хурагнак кубсну, Искариотдиан ву*

йи Симондин бай Ягьудайихьна тувру. 27 Гьаму кьац² хилиз гъа*
дабгъубси Ягьудайиъ шейт²ан убч²вру.  

– Яв ап²уз ккайиб ухди ап²ин, – к²уру дугъаз Исайи.  

28 Суфрайихъ хъайидар саркьан, Исайи дици гьаз гъапнуш, 
гъавриъ ахъундайи. 29 Хъа Ягьудайихь чпин уртахъ пул хьайи*
ган, дурарикан сякьюдари: Исайи дугъаз: «ухьуз машквраз фук²а 
гъадабгъ» вая «касибариз фук²а тув», к²урайиси фикир ап²уру. 
30 Уьл гъибису Ягьуда дишла хул’ан удуч²вуру.  

Йишв вуйи.  

Ц²ийи табшуругъ  
31 Думу удуч²виган Исайи гъапи:  
– Магьа гьамус Инсаниятдин Бализ Чан ад гъабхьну. Дугъан 

ад – Аллагьдин ад ву. 32 Эгер Дугъан ад Аллагьдин ад вуш, Ал*
лагьдира Думу Чан адназ гъадагъиди ва зат хъугъужвидар. 33 Эй 
Йиз лижан веледар! Узуз учвухъди хьуз дицикьан вахт имдар. 
Учву Узу агури хьидичва – му жарадариз гъапиб Узу учвузра 
к²ураза: «Узу гъярушваз учвхьан гъюз хьибдар». 34 Узу учвуз ц²и*
йи табшуругъ тувраза: сари*сар ккун ап²инай, Узу учву ккун 
гъап²иганси, гьаци учвура сари*сар ккун ап²инай. 35 Эгер ичв 
арайиъ масанвал ади гъабшиш, Учву Йиз ученикар вуйиб варда*
риз аьгъю хьибди.  

36 – Агъа, Уву наана гъягъюрава? – гьерху Дугъхьан Симон 
Петрийи.  

– Узу гъягъюрайишваз сабан увхьан Узухъди гъюз хьибдарву*
хьан, – жаваб туву Исайи. – Хъа хъасин гъидива.  

37 – Я Агъа! – к²уру Петри. – Узхьан Увухъди гьамус гъюз гьаз 
шулдар? Увхъанди йик²узра узу гьязур вуза!  

38 Исайи гъапи:  
– Узхъанди йик²узра?! Гьякьлу вуйи гьякь к²уразавуз: датт*

ли уьъйир дап²ну ккудубк²айиз, шубуб ражари Узу аьгъюр дар*
зуз пидива!  

Исайи Чан ученикар ккарцуб  
1 Исайи варидариз кади к²уру:  
– Гъит ичв юк²вариан шаклувалар удуч²ври! Учву Аллагь*

дихъ хъугърачва, гьаци Узухъра хъугъай! 2 Йиз Адашдин ужагъ*
диъ гизаф хулар а. Эгер гьаци дайиш, Узу учвуз мидкан пидайза. 
Узу учвуз душваъ йишв гьязур ап²уз гъягъюраза. 3 Узу гъушиган, 
учвуз йишв гьязур ап²идиза. Узу наан шулуш, учвура гьадушваъ 

хьпан бадали, Узу хътакидиза ва учву Узухьна гъахидиза. 4 Хъа 
Узу наана гъягъюраш, дина рякъ учвуз аьгъячвуз.  

5 – Агъа, Уву наана гъягъюраш, учуз аьгъдарчуз, – к²урайи 
Фомайи. – Гьаддиз учуз дина рякъ наънан аьгъю шул?  

6 Исайи жаваб туву:  
– Узу вуза Рякъ, Узу вуза Гьякь ва Уьмур. Анжагъ Узхьанми*

нат²ан Адашдихьна гъягъюз шулдар. 7 Эгер учвуз Узу аьгъяш, 
Адашра аьгъячвуз. Гьамусдихъантина учвуз Думу аьгъячвуз ва 
гъяркънура вучвуз!  

8 – Я Агъа! – к²уру Филипди. – Учуз Адаш улуп ва сарун учуз 
фук²ара лазим дарчуз.  

9 – Узу учвухъди гьамкьан вахтна хъади, увуз Узу гьамусра 
аьгъю гъахьундарнуз, Филип? – жаваб туву Исайи. – Шлиз Узу 
гъяркънуш, гьадгъаз Адашра гъяркъну. Уву фици: «учуз Адаш 
улуп», к²урава?  

10 – Узу Адашдиъ, Адаш Узуъ айибдихъ уву хъугърадарна? Узу 
учвуз к²урайи гафар Узхьан к²урайидар дариз, хъа дурар к²у*
райир Узуъ айи Адаш ву, Чан ляхнар ап²урайи. 11 Узухъ хъугъай: 
Узу – Адашдиъ, ва Йиз Адаш Узуъ а. Узухъ хъугъдарш, Узу 
ап²урайи ляхнарихъкьана хъугъай. 12 Гьякьлу вуйи гьякь к²ураза*
чвуз: фуж Узухъ хъугъраш, гьацири Узу ап²урайи ляхнар ап²иди 
ва Узут²ан артухъдира кади ап²иди, фицики Узу Адашдихьна 
гъягъюраза. 13 Йиз ччвур дибисну учву ккун гъап²уб вари Узу 
тамам ап²идиза, ва Адашди Чан ад Чан Бал’антина улупиди. 
14 Эгер учву Йиз ччвурназ дих гъап²иш ва фу ккун гъап²ишра, 
Узу тамам ап²идиза.  

Гьякьвалин Рюгь гьауб  
15 Эгер учвуз Узу ккундуш, Узу учвуз фу табшурмиш гъап²*

нуш, гьадму тамам ап²инай. 16 Узу Адашдикан ккун ап²идиза ва 
Дугъу учвухьна жарар – Хъюгърур гьаъди. Думу аьсрариз учвухъ*
ди гъузди. 17 Думу Хъюгърур – Гьякьвалин Рюгь ву. Му дюн’*
яйихьан Думу кьабул ап²уз хьидар, гьаз гъапиш Думу рякърур 
дар ва аьгъюр дар. Анжагъ учвуз аьгъячвуз Думу, Думу учвухъ*
ди хъа ва учвуъ а. 18 Узу учву йитимарди гъитидарзачву, хъана 
учвухьна хътакидиза. 19 Сац²иб вахтналан дюн’яйиз Узу сарун 
рякъидар, хъа учвуз Узу рякъюри хьидичвуз: гьаз гъапиш Узу 

яшамиш шулаза ва учвура яшамиш хьидичва. 20 Ва гьадму йи*
гъан учвуз аьгъю хьибдичвуз, Узу Йиз Адашдиъ шулайиб, учву – 
Узуъ, хъа Узу – учвуъ. 21 Шли Узхьан вуйи табшуругъар тамам 
ап²ураш, гьадму ву Узу ккунир. Шлиз Узу ккундуш, Йиз Адашра 
гьадгъу ккун ап²иди. Гьацир Узузра ккун хьидизуз ва гьацирин 
улихь ачмиш шули хьидиза.  

22 – Я Агъа! – к²уру Искариотдиан дару Ягьудайи, – Уву, им*
буну дюн’яйиз ктарди, учуз фици ачмиш хьидива?  

23 Исайи жаваб туву:  
– Шлиз Узу ккундуш, гьадгъу Йиз Гаф уьбхиди. Ва гьадмуган 

дицир Йиз Адашдизра ккун хьиди, гьадмуган Узуна Думу сат²и*
ди гьацирихьна гъидича ва гьадгъаъ яшамиш хьидича. 24 Шлиз 
Узу ккундарш, Йиз гафар уьрхидар. Учвуз ебхьурайи Гаф Йизуб 
дариз аьхир, хъа Узу гьау Адашдинуб ву. 25 Узу учвуз му гьеле 
учвухъди хъамидит²ан гъапунза. 26 Узу бадали Адашди учвуз гьаъ*
райи Хъюгърури – Гирами Рюгьну учвуз вариб улупиди ва Узу 
учвуз гъапиб вари к²ваин ап²идичвуз. 27 «Мясляаьт ибшри!» – 
Узу к²уразачвуз гъярайири. Узу учвуз Йиз мясляаьт тувраза*
чвуз. Узу учвуз, инсанари туврубсиб мясляаьт туврадарзачвуз. 
Ичв к²ваан дердер адаай! Гуч² мап²анай! 28 Узу учвуз «гъягъюра*
за» гъапиб учвуз гъеебхьунчвуз, ва: «Узу учвухьна хътакидиза», 
гъапнура вуза. Эгер учвуз Узу ккундийиш, Узу Адашдихьна гъя*
райибдиин учву шад хьидийчва, фицики Йиз Адаш Узут²ан ар*
тухъ ву. 29 Узу гьамус гьаму вари улубкьайиз улихьна вари гъа*
пунза, ва гьадмуган, гьаму улубкьиган, учву Узухъ хъугъдичва! 
30 Сарун Узхьан учвухъди артухъ гафар ап²уз хьибдарзухьан: са*
рун му дюн’яйин гьякимдар багахь духьна. Йиз зиин дугъаз гью*
кум адар. 31 Аммаки му дюн’яйиз аьгъю дубхьну ккунду: Узуз 
Йиз Адаш ккундайиб. Магьа гьаддиз Дугъу Узуз гъапиб вари та*
мам ап²ураза. Гъудужвай, гъягъюрхьа гьамушв’ан!  

Иса т²умт²ин шириз ухшар ву  
1 Узу халис т²умт²ин шир вуза, хъа Йиз Адаш т²умут²чи 
ву. 2 Уз’ин али бегьер дархру гьарсаб кюл Дугъу ктабт²у*

ру, хъа бегьер хруб, диди хъанара артухъди бегьер хпан бадали, 
марцц ап²уру. 3 Узу учвуз улупу Гафналантина учву сарун мар*
ццидар вучва. 4 Узу учвуъ шлуганси, учву Узуъ йихьай. Кюлихьан 

чав*чаланди бегьер хуз шулдар, думу ширнан пай вуди ккунду. 
Гьаци учвура Узуъ духьну ккунду. 5 Узу – шир, хъа учву – кю*
лер. Анжагъ гьадмунури, Узу чаъ айиганси, фуж Узуъ аш, бе*
гьем бегьер хури шулу. Узу хътарш, учвхьан фук²а ап²уз шул*
дар. 6 Хъа фуж Узуъ адарш, дурар, багъдиан гат²ахьну, ерццура*
йи кюлерси ву; дурар уч ап²иди, ц²игъна гат²ахьиди ва ургиди. 
7 Хъа эгер Узу учвуъ ва Йиз гафар учвуъ аш, учвуз фу ккундуш, 
гьадму т²алаб ап²инай, учвуз вари тувди! 8 Йиз Адашдин ад ба*
дали аьхю бегьер хибдичва ва Йиз ученикар хьидичвкан. 9 Узу 
Адашди фици ккун гъап²нуш, гьаци Узура учву ккун гъап²ун*
за. Йиз масанвалиинди яшамиш йихьай! 10 Эгер Узу учвуз таб*
шурмиш гъап²уб учву тамам ап²ури гъашиш, Йиз масанвалиъ 
яшамиш хьидичва. Гьаци Узура гъап²унза: Узуз Йиз Адашди 
табшурмиш гъап²уб Узу тамам гъап²унза ва Адашдин масанва*
лиъди яшамиш шулаза.  

11 Узу учвуз му гьаддиз гъапунза: Йиз шадвал ичвуб хьпан 
бадали, учву кьикьнягъди ац²ну шлуси. 12 Магьа Йиз учвуз ву*
йи табшуругъ: Узу учву ккун гъап²иганси, сари*сар ккун ап²и*
най. 13 Дустарихъанди уьмур тувубт²ан артухъ масанвал дюн’яйиъ 
адар. 14 Эгер Узу учвуз табшурмиш гъап²уб учву тамам ап²уруш, 
учву Узуз дустар вучва. 15 Сарун Узу учвуз Йиз гъуллугъчйир пну 
дих дарап²арза – гъуллугъчийиз чан аьхюри гьап²раш аьгъдар 
аьхир. Узу учвуз Йиз дустар пну дих ап²ураза. Йиз Адашдихьан 
аьгъю гъап²уб, Узу учвуз вари ктибтунза. 16 Узу ктагъур учву дар*
чва, гьаму Узу вуза учву ктагъур, гьаму Узу вуза учву дюн’яйиз 
улупнайир, ва бегьер туврудар (учву вучва) – варит²ан ужуб 
бегьер. Ва гьадмуган Йиз Адашди учвуз, учву ккун гъап²уб, 
вари тувди. 17 Магьа Узу учвуз табшурмиш ап²урайиб: сари*сар 
ккун ап²инай.  

Исайи Чан ученикариз  
улихьмиди хат²аваликан пуб  

18 Эгер учву дюн’яйиз даккунди вуш, учвут²ан Узу ухди даккун 
гъашиб аьгъю йибхьай. 19 Учву му дюн’яйиндар вуди ккундийи, 
диди учву чандарси ккун ап²идийи. Хъа учву му дюн’яйиндар 
даруган, гьаддиз учву дюн’яйиз даккунди ву (яна, Узу учву ка*
дагъну му дюн’яйихьан жара гъап²унзачву). 20 К²ваин ап²инай, 

Узу учвуз гъапундайин: «гъуллугъчи чан аьхюрт²ан артухъ дар?» 
Эгер Узу ут²уккуйиш, учвура ут²урккури хьиди. Эгер Йиз гафар 
тамам ап²уйиш, ичвра тамам ап²ури хьиди. 21 Амма гьамрар вари 
учву Йиздар вуйиган ап²иди, гьаз гъапиш дурариз Узу Гьаур 
аьгъдар. 22 Эгер Узу дюн’яйиз гъафундайиш ва дурарихъди гъул*
хундайиш, дурар тахсиркрар хьидайи. Хъа гьамус дурарин чпи 
гьякь вуча к²урайивализ бин имдар. 23 Шлиз Узу даккунди вуш, 
гьацириз Йиз Адашра ккундар. 24 Эгер сарихьанра ап²уз даршлу 
ляхнар Узу гъап²ундайиш, гьадмуган дурар тахсиркрар хьидайи. 
Хъа гьамус дурариз Узу гъап²дар вари гъяркъну, ва гьаци вушра 
дурариз Узура, Йиз Адашра даккунди ву. 25 Саки гьаци дубхьну 
ккундийи, дурарихь хьайи Къанундиъ дибик²найи «Саб багьна*
ра адарди Узу даккунди ву» к²уруб тамам хьпан бадали. 26 Саки 
учвухьна Хъюгърур гъафиган, яна Адашдихьан гъюрайи Гьякь*
нан Рюгь, Узу учвухьна Адашдихьан гьаъдиза – ва Думу Йиз 
шагьид хьиди. 27 Ва учвура Йиз шагьидар вучва, фицики садпи 
йигъланмина Узухъди хъачва.  

«Дурариз я Узу, я Йиз Адаш аьгъдар»  
1 Учву хъугъвалихъан хътадахъбан бадали, Узу учвуз гьам*
рар гъапунзачвуз. 2 Учву мистариан ут²урккури хьиди. Гьа*

циб вахт гъибдики, учву йик²рудари, чпи гьаци ап²биинди, Ал*
лагьдин гъуллугънаъ ача к²ури, фикир ап²иди. 3 Дурари дици 
гьаддиз ап²идики, гьаз гъапиш дурариз я Узу, я Йиз Адаш аьгъ*
дар. 4 Хъа Узу учвуз гьамрар, вахт улубкьиган, Узу дурарикан 
ктитуб ичв к²ваина гъюбан бадали, гъапунзачвуз. Сифте ражари 
дидкан учвуз гъапундайза, гьаз гъапиш учвухъди хъайза.  

«Узу дурушиш, Хъюгърур гъидар»  
5 Хъа гьамус Узу Гьаурихьна гъяраза. Учвкан сарикьан: «Уву 

наана гъягъюрава?» – пну гьерхрадарчва, 6 гьаз гъапиш Узу учвуз 
вари ктибтиган, ичв юк²вар пашман духьнайичв. 7 Хъа Узу гьякь 
к²уразачвуз: учвуз уж’вал бадали гъяраза. Эгер Узу дурушиш, 
Хъюгърур учвухьна гъидар. Хъа Узу гъушиш, Думу учвухьна 
гьаъдиза. 8 Дугъу, гъафиган, дюн’яйин агьлариз дурар гунагьва*
лин, дугъривалин ва Аллагьдин суддин дюзди гъавриъ адрувал 
улупиди. 9 Узухъ хътругъруган, дурар гунагьвалин дюзди гъавриъ 

адар. 10 Узухьинди даруган, дурар дугъривалин дюзди гъавриъ 
адар, гьаци вуйиган, Узу Адашдихьна гъяраза, ва учвуз Узу са*
рун рякъидарчвуз. 11 Гьаму дюн’яйин гьюкумдариин гьамус*
т²анра гъалиб духьнашра, дурар Аллагьдин суддин дюзди гъав*
риъ адар. 12 Узхьан учвуз хъана гизафдарикан пуз шуйзухьан, 
аммаки учвхьан дурарин гьаму ражари сабан гъавриъ ахъуз 
хьибдарчвухьан. 13 Учвухьна Гьякьвалин Рюгь гъафиган, Дугъу 
учву дюз рякъди гъахиди, рюгьнан метлеб – гьубк²ну вуйи гья*
кьвал ву, фицики Дугъу к²урайиб Чахьан дар. Дугъу анжагъ 
Чаз гъеебхьубдикан пиди, Дугъу учвуз гъюз ккимбубдикан хабар 
дебккди. 14 Дугъу Узу адлу ап²иди, гьаз гъапиш Дугъу, Узхьан 
гъадабгъну, думу учвуз ачухъ ап²иди. 15 Вари Адашдиз айиб Йи*
зуб ву. Магьа гьаддиз Узу: „Дугъу, Узхьан гъадабгъну, учвуз 
тувди“, гъапунза.  

Пашманвалин ерина  
шадвал гъибди  

16 Багарихьди Узу сарун рякъидарчвуз, ц²иб вахтналан хъана 
рякъидичвуз.  

17 Ученикарикан сакьюдари чиб*чпигъ к²ури гъахьну:  
– Мугъан фикирнаъ фу ади мици к²урайк²ан? Мугъу к²ура: 

«Багарихьди Узу учвуз сарун рякъидарчвуз, хъа сац²иб вахтна*
лан хъана рякъидичвуз». Ва гьамцира к²ура: «Гьаз гъапиш Узу 
Адашдихьна гъяраза». 18 Хъа мидин фици гъавриъ ахъди – «бага*
рихьди?» Му фтикан улхураш, ухьу гъавриъ адархьа.  

19 Исайиз аьгъяйи, дурариз Чахьан фтикан гьерхуз ккунди 
айиш ва гьаддиз Чав к²уру:  

– Учву чиб*чпихьан гьерхрачва, Узу Йиз хиялнаъ фу ади ми*
ци: «багарихьди» ва «учвуз Узу сарун рякъидарчвуз, хъа ц²иб 
вахтналан хъана рякъидичвуз» – к²урайк²ан к²ури? 20 Гьякьлу 
вуйи гьякь к²уразачвуз: ишидичва ва дердер зигидичва, хъа ми*
ди вуйи дюн’я шад хьибди. Учву пашман хьидичва, амма ичв 
пашманвал шадвализ хьибди. 21 Биц²ир ап²урайи дишагьли аьзаб*
накк шулу, фицики дугъан сяаьт улубкьна, хъа биц²ир гъап²уриз 
аьзабар гьархру – дюн’яйиз ц²ийи инсан хьуб’ин думу шад шу*
лу. 22 Гьаци учвура гьамус пашман вучва, саки учву Узуз хъанара 
рякъиди ва гьадмуган ичв юк²вар шадвали ац²ди, му ичв шадвал 

сарихьанра дадабгъуз хьибдар. 23 Ва гьадму йигъан учву Уз’хьан 
сабдиканра гьерхидарчва. Гьякьлу вуйи гьякь к²уразачвуз: Йиз 
ччвур дибисну, учву Йиз Адашдихьан фу т²алаб гъап²ишра, Ду*
гъу тувдичвуз. 24 Учву мегьел фук²ара Йиз ччвурнахъан т²алаб 
гъап²ундарчва. Гьамус т²алаб ап²инай – хьибдичвуз, ва учву 
шадвалихьди ац²дичву!  

Дюн’яйин зиин гъалибвал  
25 Мугагьназ Узу учвуз тахалусариинди к²ури гъахьунза, хъа 

гьамус Узу учвуз, тахалусариинди дарди, Адашдикан ачухъди 
дупну ккуни вахт улубкьура. 26 Гьадму йигъан учву, Йиз ччвур 
дибисну, Дугъкан т²алабар ап²идичва. Узу к²уразачвуз, учв*
хъанди Адашдиз ккарагидиза, дупну. 27 Ичв Узухьна вуйи ккуни*
вализ дилигну ва Узу Аллагьдихьан дуфна к²ури ичв хъугъна*
йивализ дилигну, Адашдиз Чаз учву ккунду. 28 Узу му дюн’*
яйиз Адашдихьан гъафунза ва гьамус, дюн’я дипну, Дугъахьна 
хътакураза.  

29 – Ари гьамус Уву, тахалусариинди дарди, ачухъди к²урава, – 
гъапи Дугъаз ученикари. – 30 Увуз вари аьгъюбдин учу гьамус 
гъавриъ ахъунча. Увхьан гьерхайизра кмиди Уву жавабар тувра*
ва. Магьа гьаддиз Уву Аллагьдихьан дуфнайибдихъ хъугърача.  

31 – Аьхирки хъугъунчва? – гъапи жаваб вуди дурариз Иса*
йи. – 32 Хъебехъай, Узу сарди гъитну, учву вари хулариз гьергру 
сяаьт улубкьура. Амма Узу сар дарза, гьаз гъапиш Узухъ Йиз 
Адаш хъазухъ. 33 Узу му гафар, Узуъ учву мясляаьт абгри пну, 
гъапидар вуйиз. Му дюн’яйиъ учвуз дердер алахьидичвуз, амма*
ки миж макадабт²анай: Узу му дюн’яйиин гъалиб гъахьунза.  

Исайин Чан Адашдихъди улхуб  
1 Му гафар гъапиган, Исайи завузди к²ул за ап²ру ва к²уру:  
– Я Адаш! Йиз сяаьт улубкьну. Яв Бай адлу ап²ин, Яв Ба*

ли Уву адлу ап²бан бадали. 2 Вари яшамиш шлубдин зиин Уву 
Дугъаз гьюкум тувунва. Уву Дугъахьна гьаъдариз гьаци Гьад*
гъура гьаргандин уьмур тувди. 3 Хъа гьаргандин уьмур – му Уву, 
сар вуйи, гьякьлу вуйи Аллагь, ва Уву гьау Иса Месигь аьгъю 
ап²увал ву. 4 Узуз Уву табшурмиш гъап²у ляхин тамам дап²ну, 
Узу Уву жилиин адлу гъап²унзаву. 5 Ва гьамус, дюн’я ккебгъайиз 

улихьна, Узу Увухъди хъайиган, Узуз фици ад айиш, гьациб 
адниинди Узу адлу ап²ин, эй Адаш. 6 Уву, му дюн’яйиан адагъ*
ну, Узухьна туву адмийириз Яв ччвур ачмиш гъап²унза. Думу 
адмийир, Явдар вуйидар, Уву Узуз тувунва. Дурари Яв Гаф 
гъюбхну. 7 Гьамус дурар, Уву Узуз тувуб вари Явуб вуйивалин, 
аьхирки, гъавриъ ахъну. 8 Уву Узухьди гьау гафар, Узу дура*
рихьна тувунза ва дурар дурари кьабул гъап²ну. Узу Увхьан 
дуфнайивалин дурар якьинт²ан гъавриъ ахъну ва Уву Узу гьау*
валихъ хъугъну. 9 Узу гьадрарин гьякьнаан ккарагураза: Узу ва*
ри дюн’яйихъанди ккарагурадарза, хъа Уву Узухьна тувдари*
хъандит²ан, гьаз гъапиш дурар Явдар ву, 10 фицики вари Узуз 
айиб Явуб ву, ва вари Увуз айиб Йизуб ву. Гьадрариантина 
Узу Йиз ад улупунза. 11 Узу сарун му дюн’яйиъ гъузрадарза, Узу 
Увухьна хътакураза, хъа дурар му дюн’яйиъ гъузра. Эй гира*
ми Йиз Адаш! Яв ччвурнан кьувватниинди – Уву Узуз тувунва 
гьадму ччвур – дурар уьрх, Увуна Узу сар вуйиганси, дурарра 
сарси хьпан бадали. 12 Яв ччвурнан кьувватниинди – Уву Узуз 
тувунва гьадму ччвур – чпихъди хъайи вахтна Узу уьрхюри гъа*
хьунза дурар. Узу гъюрхюнза дурар: аьжалихьна улупнайи сар*
т²ан гъайри фужк²ара гъак²ундар, гьамци Гирами бик²барин 
Гаф тамам дубхьну ккундийи. 13 Хъа Узу гьамус Увухьна гъюра*
за. Узу сабан жилиин илмиза, му вари Узу гьаддиз к²ураза, Йиз 
абц²ну вуйи шадвал Узухъди дурарира пай ап²бан бадали. 14 Узу 
Яв Гаф дурариз улупунза, гьаддиз му дюн’яйи дурар даккун 
гъап²ну, гьаз гъапиш дурар му дюн’яйиан даруган, Узу му 
дюн’яйиан даруганси. 15 Узу Увкан дурар му дюн’яйилан гъада*
гъуб ккун ап²урадарза, Узу ккун ап²ураза, дурар писвалихьан 
уьрхюб. 16 Узу му дюн’яйиан даруганси, дурар му дюн’яйиан 
дар. 17 Гьякьвалин кьувватниинди дурар Яв гъуллугъниина жалб 
ап²ин, Гьякьвал – му Яв Гаф ву. 18 Уву Узу дюн’яйиз фици 
гьаънуш, Узура дурар му дюн’яйиз гьаунза. 19 Гьадрар бадали, 
Узу Увуз дугъриданра дурар Явдар хьпахъди бахш гъахьунза. 
20 Анжагъ Узу гьадрарихъандит²ан ккарагурадарза, гьадрари гъа*
пи Узкан вуйи гафналантина Узухъ хъугънайидарихъандира 
ккарагураза. 21 Гъит дурар вари саб хилди ишри, Уву Узуъ фици 
шулаш, хъа Узу Увуъ фици шулаш, гъит гьадрар Ухьуъ ишри. 
Ва гъит дюн’яйиз Узу Уву гьаънайивал аьгъю ибшри. 22 Уву Узуз 



ЮГЬАН 17–18 

269  

туву ад Узу дурариз тувунза, Увуна Узу сар вуйиси, дурарра 
саб хилди хьпан бадали. 23 Узу дурариъ шулаза ва Уву Узуъ шу*
лава. Гъит дурарра ижмиди сабхилди гъузри! Ва гъит дюн’яйиз 
аьгъю ибшри Узу Уву гьаувал ва, Увуз Узу ккуниганси, Увуз 
дурарра ккунивал. 24 Я Адаш! Узуз ккундузуз, Уву Узуз тувдар 
Узу шлушваъ Узухъди духьну. Гъит дурариз Уву Узуз туву Йиз 
ад рябкъри. Фицики дюн’я арайиз хайиз Уву Узу ккун гъап²ун*
ва. 25 Эй гьякьлу вуйи Йиз Адаш! Дюн’яйи Уву аьгъю гъап²ун*
дар, Узуз Уву аьгъязуз, хъасин Узу Уву гьауб дурариз аьгъю 
гъабхьну. 26 Увуз Узу ккуни масанвал гьадрариъра, Узу гьадра*
риъ фици аш, гьаци хьпан бадали, Узу дурариз Яв ччвур ач*
миш гъап²унза ва ап²идира вуза.  

Иса дисуб  
1 Гьамци ккарагбалан кьяляхъ, Иса, Чан ученикарра хъади, 
Кедрон к²уру дерейиантина багъдиъ айи йишваз гъягъю*

ру. Дурар сат²иди багъдиъ уч²ву. 2 Иса масу тувуз ккуни Ягьу*
дайиз му йишв аьгъюб вуйи – Исана ученикар дина кми*кмиди 
уч шуйи. 3 Ва магьа, римлуйирин эскрарин десте ва гьацира 
жугьдарин маллйирин аьхюдарина фарисйири гьау Аллагьдин 
хулан гъаравларра хъади, Ягьуда мина гъюру. Дурар вари 
яракъламиш духьнайи: дурарихь ц²а кайи гак²вларна фани*
сар хьайи.  

4 Исайи, Чаин улубкьруб аьгъяди, дурарин улихьна удуч²вну 
гьерхру:  

– Учву фуж агурачва?  
5 – Назаретдиан вуйи Иса, – жаваб туву дурари.  
– Гьадму Узу вуза, – к²уру Дугъу.  
Масу туврайи Ягьудара гьадрарихъди хъайи. 6 Исайи: «Гьадму 

Узу вуза» гъапибси, дурар кьяляхъ шулу ва жил’ина ахьру.  
7 – Учву фуж агурачва? – хъанара гьерхру дурарихьан Исайи.  
– Назаретдиан вуйи Иса, – к²уру дурари.  
8 – Узу учвуз гъапунзачвузки: Гьадму Узу вуза, – гъапи Иса*

йи. – Эгер учвуз Узу лазим вуш, гьаму адмийир деетай.  
9 Исайи гьаци гъапнийи, гьаз гъапиш Чав дупнайи гьаму га*

фар: «Уву Узуз тувдарикан, Узу фужк²ара пуч гъап²ундарза», 
к²урудар тамам духьну ккундийи.  

10 Гьадмуган ханжал хьайи Петри, думу уьч²юбгъну, маллйи*
рин аьхюрин гъаравшиз йивну, дугъан иб ктабт²уру. Гъаравшиз 
Малх к²уйи.  

11 – Ханжал чан халариъ ив! – гъапи Исайи Петриз. – Му 
аьзабарин зах Узуз Адашди тувунзуз. Мегер Узхьан думу ду*
рубхъди гъибтуз шулин?  

12 Гьадмуган Аллагьдин хулан гъаравлари Иса дисуру ва йит²у*
ру. 13 Сифте Думу гьадму йисан маллйирин аьхюр вуйи Каяфа*
йин язна Гьаннайихьна хуру. 14 Эгер вари халкьдин ерина сар 
адми гъач²иш ужу шул, дупну, жугьдариз насигьят тувур гьадму 
Каяфа вуйи.  

Петри Исайиз  
«Аьгъюр дарзуз» пуб  

15 Симон Петрна сарсан ученик Исайин кьяляхъди гъушнийи. 
Му ученик, маллйирин аьхюрихъди танишур вуйи ва думу Иса*
йихъди кавхайин гьяятдиъ уч²внийи. 16 Хъа Петр урарин ч²атин*
ди гъузру. Хъасин гьадму кавхайиз таниш ученик удуч²вну, ура*
рихъ хъайи гъараваш шурахъди дулхну, Петрра гьяятдизди аъру. 
17 Ва гьамшвахь му шуру Петриз к²уру:  

– Хъа уву, гъаписи даршул, гьатму адмийин ученик дарна?  
– Ваъ, – пну жаваб туву Петри.  
18 Аьхъюди вуйи. Гъаравшари ва гъараваш дишагьлийири, алап²*

рушвахь ц²а алап²ну, мани ап²уз хъюгъю. Петрра дурарин багахь 
дугъужвнайи ва мани ап²урайи.  

Исайихьан силис гъадабгъуб  
19 Кавхйири Исайихьан Дугъан ученикарикан ва Дугъу улупу*

райи аьгъюваларикан гьерхрайи.  
20 – Узу варидарин улихь ачухъди гъапунза, – жаваб туву Иса*

йи. – Вари жугьдар гъюру мистаъ Узу гьарган аьгъювалар улу*
пури гъахьунза. Узу фук²ара гьит²ибк²ну, жиниди улупундарза. 
21 Гьаци вуйиган, Узхьан гьаз гьерхрачва? Узу фтикан гъапнуш, 
ебхьурайидарихьан гьерхай. Дурариз аьгъя, Узу фу гъапнуш.  

22 Дугъу гьамци гъапиган, багахь дийигънайи гъаравларикан 
сари Исайин машнягъян йивуру ва к²уру:  

– Фици гафар ап²урава кавхайихъди?!  

23 – Эгер Узу фу*вуш жараси гъапнуш, йип Узу фтин дюз 
дарш, – гъапи Исайи. – Хъа эгер гьякь к²ураш, гьаз Узуз йи*
вурава?  

24 Гьадмуган Гьаннайи, Иса йит²ну имиди, маллйирин аьхюр 
вуйи Каяфайихьна гьаъру.  

Петри Иса кьюбпи ражарира  
«Аьгъюр дарзуз» пуб  

25 Хъа Симон Петр чаз мани ап²ури дугъужвнамийи.  
– Ич хиялиан, увура Дугъан ученикарикан вуйва? – гьерхру 

дугъхьан.  
– Ваъ, – жаваб туву Петри.  
26 – Уву дайнахъа узуз багъдиъ Дугъахъди гъяркъюр? – гьерхру 

Петри иб кдабт²у гъуллугъчийин багахьлуйи.  
27 Петри хъана дарза к²уру, ва гьадму сяаьт даттли уьъйир 

ап²уру.  

Пилатдин силис  
28 Гьирин ухди Иса, Каяфайин хул’ан адаъну, Римдин гьюкум*

дарин дараматариз хуру. Жугьдар, чпи чиркин духьну, Пасхайин 
машквар ап²уз хьибдар к²ури, дараматдиъ уч²вундайи. 29 Гьаддиз 
гьякимдар Пилат учв дурарихьна удуч²вуру.  

– Учву узухьна духнайи му Кас фтин тахсир ап²урачва? – 
гьерху дугъу.  

30 – Эгер Думу тахсиркар дайиш, учу Думу Увухьна суд ап²уз 
дархрийча, – жаваб туву дурари.  

31 – Думу учвухьна гъадагъай ва ичв закондиинди суд ап²и*
най, – гъапи Пилатди.  

– Учуз фужк²ара аьжализ тувуз ихтияр адарчуз, – гъапи 
дурари.  

32 Гьамци гъабхьнийи, гьаз гъапиш Исайи, Чав улихьмиди 
Учв фициб аьжалиинди йик²уруш, гъапи гафар тамам духьну 
ккундийи.  

33 Пилат дараматдиз хътакуру ва, Исайизра дих дап²ну, гьерхру:  
– Уву «жугьдарин Паччагь» вуна?  
34 – Гьаци уву к²урана, даршиш думу увуз Узкан жарадари 

гъапиб вуйин? – гьерху Исайи.  

35 – Узу жугьуд вуйинхъа? – хът²урччву Пилат. – Гьаму Яв ва*
танагьлийири ва кавхйири Уву узухьна тувну. Уву гьациб фу 
гъапунва?  

36 – Йиз Паччагьлувал му дюн’яйиан дар. Эгер Йиз Паччагь*
лувал гьаму дюн’яйиан вуйиш, Йиз гъуллугъчйири, Узу жугьда*
рин хилиъ адрахъбан бадали, чпихьан шлуб ап²идийи. Ваъ, Йиз 
Паччагьлувал мушв’ан дариз, – гъапи Исайи.  

37 – Гьаци вуйиган, фици*вушра Уву Паччагь вуна? – гьерху 
гьадмуган Пилатди.  

– Узу паччагь ву, уву к²урава. Узу гьаддиз бабкан гъахьунза 
ва гьаддиз дюн’яйиз гъафунза: гьякьвал улупбан бадали. Шлиз 
ккундуш гьякьвал, гьарсариз Йиз дих ебхьура, – гъапи Исайи.  

38 – Хъа гьякьвал фу ву? – гьерху Пилатди. Ва гьамци дупну, 
думу хъана жугьдарихьна удуч²ву.  

– Узуз му Касдик гьич саб тахсирра бихъурадарзуз, – гъа*
пи дугъу.  

39 – Учвуз гьациб аьдат ачвуз: Пасхайин машквраз дидиснайи*
дарикан сар деетуб. Узу учвуз дидиснайидарикан сар Пасхайиз 
деетурза. «Жугьдарин Паччагь» деетурза, ккундунучвуз?  

40 – Думу ваъ! Варава деет! – хъана дурари ч²игъар ап²уз 
хъюгъю.  

Варава гъачагъ вуйи.  

«Думу дариз зиг»  
1 Гьадмуган Пилатди, Иса хъади душну, Думу урччвуз гъит*
ру. 2 Эскрарира, зазарикан таж дап²ну, Дугъан к²ул’ин улуб*

к²уру ва гъюнарихъ аку*уьру халат хъипру. 3 Дурар Дугъахьна 
гъюйи ва к²уйи:  

– Яшамиш ишри «жугьдарин Паччагь!» – ва гьамци к²ури, 
Дугъан машнягъян йивуйи.  

4 Хъана Пилат удуч²вуру.  
– Мугъак узуз гьич саб тахсирра бихъурадарзуз, учвуз аьгъю 

хьпан бадали, магьа узу Думу ичв улихьна адаураза, – гъапи 
Пилатди.  

5 Ва гьадмуган, зазарикан гъап²у таж ва аку*элвен халат хъади, 
дурарихьна Иса удуч²вуру.  

– Магьа Думу Адми! – гъапи дурариз Пилатди.  

18 

19 

19 

6 Хъа кавхйирина гъаравлари, Иса гъяркъюбси, ч²игъар ап²уру:  
– Хачриина Думу! Хачриина!  
– Думу учву гъадагъну, дариз зигай! – к²уру дурариз Пилат*

ди. – Узуз Мугъак саб тахсирра бихъурадарзуз.  
7 – Учуз закон ачуз, – гъапи жугьдари, – закондиинди Думу 

дук²ну ккунду, гьаз гъапиш Дугъу, Учв Аллагьдин Бай вуза, 
гъапну.  

8 Му гафар гъеерхьиган, Пилатдиз хъана артухъди гуч² шулу. 
9 Думу хъана дараматдиз хътакуру ва Исайихьан гьерхру:  

– Уву наънан вува?  
Амма Исайи фук²ара гъапундар.  
10 – Гафар ап²уз ккундарнуз? – к²уру Пилатди гьадмуган. – 

Увуз аьгъдарнузхъа, Уву деетувал йиз гьюкмиъ айиб ва Уву хач*
риин дариз зигувалра йиз гьюкмиъ айиб?  

11 Исайи жаваб туву:  
– Йиз зиин яв гьич саб гьюкумра даршлийи, эгер увуз думу 

зиълан тувнадайиш. Ва гьаддиз Узу яв хилиз масу тувурин гу*
нагь хъана зурбабуб ву.  

12 Гьаму гафарин кьяляхъ Пилат Иса азад ап²уз чарйир агбахъ 
шулу. Хъа жугьдари ч²игъар ап²уру:  

– Эгер уву Думу деетиш, уву Цезар*паччагьдин дуст дарва! 
Фуж учв паччагь вуза к²урайир, думу Цезар*паччагьдиз къаршу 
гъедергурайир ву!  

13 Гьамцдар гафар гъеерхьу Пилат, Исара адаъну, суд ап²ру*
шв’ин деъру. Думу йишваз «Гъвандин тахт» к²уру, жугьуд ч²ал*
ниинди: «Гаввафа».  

14 Му ляхнар Пасхайин машквар ккебгъайиз улихьна, жвуми 
йигъан лисунган шулайидар вуйи.  

– Лигай, магьа ичв паччагь! – гъапи Пилатди.  
15 – Жварт² ап²ин Думу! Жварт²! Хачриина! – гьарйир гъап²у 

дурари.  
– Гьаци вуйин? Ичв паччагь узу дариз зигну ккундунчвуз? – 

к²уру Пилатди.  
Цезарилан гъайри, учуз жара паччагь адарчуз! – жаваб туву 

дурари.  
16 Ва гьадмуган Пилатди, аьхирки, Иса дариз зигбан бадали 

жугьдарихьна тувру. Эскрарира, Иса дидисну, хъади гъахуру.  

Хачриин Исайин аьжал  
17 Дугъу «Унт²аъ» (жугьуд ч²алниинди «Голгофа») к²уру йи*

швахьнакьан Чаинди Чав карсру хачра дубхну ккундийи. 18 Гьа*
душв’ин Думу кьумарихьди хачрак карсру, хъа Дугъахъди кьюр*
сана – сар арччул, гьатмунурсана гагул терефнахъанди карсру, 
хъа Иса – дурарин кьялаъ.  

19 Пилатди хачрак дибик²найи табличкара кебхуз буйругъ тув*
ру. Душвак дибик²найи: «Назаретдиан вуйи Иса, жугьдарин 
паччагь».  

20 Му бик²уб гизаф жугьдари гъурхнийи, Иса дариз дизигна*
йишв шагьрихьан ярхлаъ адайи: ва душвак жугьуд, латин ва 
грек ч²алариинди дибик²нура айи. Жугьдарин кавхйири Пилат*
диз гъапи:  

21 – «Жугьдарин паччагь» к²ури мибик²ан. «Гьаму адмийи учв 
жугьдарин паччагь вуза к²ура», – пну, бик².  

22 – Узу, фу дибик²наш, дибик²наза, – жаваб туву Пилатди.  

Тупут ипуб  
23 Иса дариз гъизигхъан, эскрари, Дугъан халат гъадабгъну, 

юкьубишваз пай ап²уру – гьарсар эскриз саб. Дурари Исайин 
балахунра (к²анккан алабхьру ккуртт) гъадабгъуру. Думу гъибир*
хушв ктарди заълансина дубхнайиб вуйи.  

24 – Му ч²ябгъидархьа, шлиз удубч²вуруш, тупут ипиш ужу 
шул, – гъапи дурари чиб*чпин арайиъ. Гьамци, Гирами кита*
бариъ дидик²найи му гафар тамам гъахьнийи: «Йиз палтар дура*
ри чпин арайиъ пай гъап²нийи, Узу алабхьнайибдин тупут ип*
нийи». Чан гьаци эскрари ап²узра гъап²нийи.  

Исайи Чан жан тувуб  
25 Иса керхнайи хачран багахь Дугъан дада, дадайин чи, Кле*

опдин шив Мар’ям ва Магдалайиан вуйи Мар’ям дийигънайи. 
26 Чан дада ва душвахь хьайи Чан юк²в али сар ученик дяркъну, 
Исайи дадайиз к²уру:  

– Дишагьли, магьа яв бай. – 27 Хъасин ученикдизра к²уру:  
– Магьа яв дада.  
Гьаддихъанмина ученикди Исайин дада чахьна гъадагъуру.  

28 Исайи, вари ляхнар Гирами китабариъ дидик²найиси духь*
найиб аьгъяди, к²уру:  

– Дахаргназу!  
29 Душвахь чяхрин сиркейихьди абц²найи гажин хьайи. Иссоп 

рукнан кюлигъ чяхрин сирке дизибгнайи мачалкасиб гъивну, 
эскрари Дугъан к²вант²арихьна хуру.  

30 Исайи, сиркейикан дубхъну, к²уру:  
– Тамам гъабхьну!  
Ва, к²ул кибхну, Дугъу рюгь туву (Аллагьдиз).  

Гирами китабариъ дибик²найиб  
тамам хьуб  

31 Му жвуми йигъан гъабхьиб вуйи, ва жугьдарин гьякимариз 
дариз дизигнайидарин майтар султ йигъаз хачарик керхну гъи*
туз ккунди адайи, фицики гьаму султ йигъан дурарин аьхю вуйи 
Пасхайин машквар ккебгърайи. Гьаддиз дурари Пилатдикан, 
керхнайидарин ликар дюргъну, дурар хачракан ктагъуб т²алаб 
гъап²нийи. 32 Гьадмуган эскрар дуфну, Исайихъди дариз гъизиг*
дарикан сарпирин ликар уьргъюру, хъасин – кьюрпирин. 33 Хъа 
Исайихьна гъафиган, лигуруш, Думу дук²найи, ва гьаддиз Ду*
гъан ликар дюрюргъди гъитру.  

34 Дук²ну ашра, эскрарикан сари Дугъан гъвалаъ жида убччв*
ру, ва дишла ифина шид удубч²вуру.  

35 Му вари чан хусуси улариинди гъябкъю адмийи, учвура 
хъугъбан бадали ктибтура. Дугъан шагьидвал гьякьлуб ву, чав 
гьякь к²урайивал дугъаз аьгъя. 36 Гьамци Гирами китабариъ ди*
бик²найибра тамам гъабхьнийи:  

«Дугъан гьич саб к²урабра дюбгъну хьибдар». 37 Гирами кита*
барин жара йишваъра к²ура: «Шлиъ жида убччвнуш, Гьадгъаз 
лигури хьиди».  

Исайин беден накьвдиъ ивуб  
38 Мидин кьяляхъ, жугьдарин гьякимарихьан гуч²ури жиниди, 

Исайин ученик гъаши Аримафеяйиан вуйи Юсуф к²урури Пи*
латдикан, Исайин беден ктабгъуз ихтияр т²алаб ап²уру. Пилатди 
ихтияр тувиган, дугъу, душну, беден хачракан ктабгъуру. 39 Ми*
на, саб фулан йишвну жиниди Исайихьна гафар ап²уз гъафи 



ЮГЬАН 19–20 

276  

девлету кас Никодимра гъюру. Дугъу варж литр ицци ниъ хъа*
йи ягъарна, мирра рукнанна алоэ ук²ан кибикьнайи ччим ху*
ру. 40 Жугьдарин накьвдик кивруган, аьдат вуйиси, дурари Иса*
йин беден гьадму ягъар дизигнайи ирин кафнигъян гъибир*
журу. 41 Иса дариз гъизигу йишвахь багъ хьайи, хъа багъдиъ 
саркьан мегьел кивнадру накьв айи. 42 Султ йигъан улихь хьа*
йи йигъ вуди хьпаз ва накьв багахь хьайивализ дилигну, ду*
шваъ Иса кивру.  

Исайин беден  
накьвдиъ имдар хьуб  

1 Гьяфтайин садпи йигъан гвач²нин ухди, муч²уди имиди, 
Магдалайиан вуйи Мар’ям накьвдихьна гъюру ва, дугъаз 

накьвдин айит²инди уч²врушвахь гьипнайи гъван гьидипнади 
рябкъюру. 2 Думу жаргъури дуфну, Симон Петризна ва Исайин 
ккунди гъаши жара ученикдиз к²уру:  

– Агъа накьвдиан гъурхну, аьгъдарчуз наана гъурхнуш.  
3 Петрна гьадму ученик накьвдихьна жаргъуру. 4 Дурар кью*

ридра ккажагъуру, хъа Петрт²ан тмуну ученик зарбди жаргъуйи, 
ва думу накьвдихьна сарпирди хъуркьру. 5 Думу ис алахъну ли*
гуру, фу лигурва: душваъ (майит диврушв’ин) кафнарт²ан адар, 
амма думу накьвдин айит² уч²вундайи.  

6 Дугъахьна Симон Петрра хъуркьру. Думу накьвдиъ уч²вру – 
душваъ дугъаз дипнайи кафан ва 7 Исайин к²ул илибт²найи ч²у*
лар рякъюру. Му ч²улар кафнихьан тина йишвахь дидиржну 
дирчнайи. 8 Сифте накьвдихьна хъуркьу тму ученикра айит²на 
уч²вру. Мурар гъяркъиган, думура хъугъру. 9 Аммаки дурар сабан 
Гирами китабариъ дибик²найибдин гъавриъ адайи. Хъа дурариъ, 
Иса ч²иви хьиди, к²ури дибик²на.  

Иса ч²иви хьуб  
10 Ученикар хулаз хътакуру.  
11 Хъа Мар’ям ч²атинди дугъужвнайи ва ишурайи. Ва, ишура*

миди, ис алахъну, накьвдизди лигуру, 12 дугъаз, Исайин беден 
алди гъабши йишв’ин лизи ккурттар али кьюр малайик рякъю*
ру: сар к²улихъ жвурнахъинди, тмунур ликар гъашишвахъинди 
деънайи.  

19 

20 

20 

13 – Эй дишагьли, гьаз ишурава? – гьерху малайикари.  
– Йиз Агъа гъурхну, хъа наана вуш, аьгъдарзуз, – жаваб ту*

ву дугъу.  
14 Гьаму гафар к²урамиди Мар’ям кьяляхъинди илт²ик²уру, фу 

лигурва: чан улихь Иса дийигъна. Аммаки думу му Иса вуйиб*
дин гъавриъ ахъундайи.  

15 – Эй дишагьли, гьаз ишурава? – к²уру дугъаз Исайи. – Фуж 
агурава?  

Мар’ямди, му багъбанчи вушул пну хиял дап²ну, Дугъаз к²уру:  
– Йиз аьхюр, эгер уву Думу гьашв’ан адагъну гъурхнуш, йип 

узукна, наан дитнуш, узу Думу гъадагъурза.  
16 – Мар’ям! – к²уру Исайи.  
Мар’ям илдицуру.  
– Раввуни! (Жугьуд ч²алниинди: «Мялим»), – пну, ч²игъ 

ап²уру Мар’ямди.  
17 – Узук мукучан! – к²уру дугъаз Исайи. – Узу сабан Йиз 

Адашдихьна хъадакнадарза. Уву, душну, Йиз чвйириз: «Узу Йиз 
Адашдихьна ва ичв Адашдихьна, Йиз ва ичв Аллагьдихьна хъта*
кураза», к²ура, йип.  

18 Магдалайиан вуйи Мар’ям ученикарихьна гъюру ва дура*
риз к²уру:  

– Узуз Агъа гъяркъюнзуз!  
Ва дугъу чаз Исайи гъапиб к²уру.  

Иса ученикариз ачмиш хьуб  
19 Гьяфтайин гьадму садпи йигъан хябяхъган Исайин учени*

кар, жугьдарин гьякимдрарихьан гуч²бу раккнарра хъяркьну, саб 
хулаъ уч духьнайи. Мушваъ Иса уч²вру ва дурарин арайиъ ду*
гъужвуру:  

– Мясляаьт учвуз! – гъапи Дугъу. 20 Дугъу Чан хиларна гъвал 
улупуру. Агъа гъяркъю ученикар шад шулу.  

21 – Мясляаьт учвуз! – текрар ап²уру Дугъу. – Адашди Узу фи*
ци гьаънуш, гьаци Узу учвура гьаъраза.  

22 Гьамци дупну, Дугъу дурариин уф илитуру ва к²уру:  
– Гирами Рюгь кьабул ап²инай! 23 Учву шлин гунгьарилан хил 

алдабгъиш, гьадгъан алдабгъну хьибди, хъа шлиин гъитиш, гьад*
рариин гунагь гъубзди.  

Фомайин хътругърувал  
24 „К²вят²ях“ к²уру лак²ам хъайи йиц²икьюрикан Фома к²уру 

сар, Иса ачмиш шлуган, дурарихъди хътайи.  
25 – Учуз Агъа гъяркъюнчуз! – к²уру дугъаз тмуну ученикари.  
– Дугъан хилариин кьумари гъиту урхъар дярякъди, дурариъ 

узу йиз т²уб удрубччвди ва йиз хил Дугъан гъвал’ан жидайи иди*
пу зийниъ идривди, мидихъ хътругъарза! – жаваб туву дугъу.  

26 Саб гьяфтайилан Исайин ученикар хъанара уч шулу. Му ра*
жари дурарихъди Фомара хъайи. Раккнар хъяркьнашра, хулаъ 
Иса уч²вру ва, дурарин кьялаъ дийигъну, к²уру:  

– Мясляаьт учвуз!  
27 Хъасин Фомайиз к²уру:  
– Т²уб гьач²абкк! Магьа Йиз хилар. Хил гьач²абкк ва гъвалак 

зийниъ убччв! К²вахъни махьан, аммаки хъугъ!  
28 – Йиз Агъа ва йиз Аллагь! – гьарайниинди гъапи Фомайи.  
29 – Уву хъугъунва, гьаз гъапиш Узу гъяркъюнвуз? Аммаки 

хушбахтаврар ву гьадрар, Узу дярякъди, хъугъдар! – к²уру дугъаз 
Исайи.  

Югьанди гьаз  
му китаб гъибик²ну  

30 Исайи дурарин улихь гьаму китабдиъ дидик²ну адру хъана 
гизаф аьламатарра улупну. 31 Аммаки гьаму вари дибик²найиб, 
учву Иса Месигь вуйибдихъ, Думу Аллагьдин Бай вуйибдихъ 
хъугъри пну ва Дугъахъ хъугъбиинди учвуз зат ккудудубк²ру 
уьмур хьпан бадали дибик²найиб ву.  

Иса ургур ученикдиз  
ачмиш хьуб  

1 Хъасин Тивериад гьюлин гъирагъдихъ Иса Чан ученика*
риз хъана ачмиш шулу. Думу магьа гьамци гъабшиб ву. 

2 Симон Петр, К²вят²ях к²уру лак²ам али Фома, Галилей уьлке*
йиъ айи Кана шагьриан вуйи Нафанаил, Зеведейин кьюрид ба*
яр ва Исайин кьюр жара ученикар – вари сат²иди уч шулу.  

3 – Узу балугъар дисуз гъяраза, – к²уру дурариз Симон Петри.  
– Учура увухъди гъюрча, – к²уру имбударира.  

20 

21 

21 

Дурар душну люткейиъ эъру, аммаки думу йишван дурари 
фук²ара гъибисундайи. 4 Хъа аку хьуз хъюбгъиган, гъирагъдихъ 
Иса дугъужвнайи. Саки му Иса вуйибдин ученикар гъавриъ 
ахънадайи.  

5 – Дустар, лисуз фук²а*мук²а гъибисунчва? – гьерхру дурари*
хьан Исайи.  

– Ваъ, – жаваб туву дурари.  
6 – Чул люткейин арччулну гъвалхъанди ккипай, ва дисиди*

чва, – к²уру Дугъу.  
Дурари чул ккипру – гизаф балугъар ади хьпаз, дурарихьан 

чул ккадабгъуз шуладайи.  
7 – Му Агъа ву! – к²уру Петриз Исайин юк²в али сар уче*

никди. Му Агъа ву пну гъеебхьубси, Петр чан гъяц²ли жанди*
ин али плащдин канч²ар зина ккаъну, йит²ну, штузди урсру. 
8 Хъа тмуну ученикар, балугъари абц²найи чулра хъч²юбхюри, 
люткейиъди гъирагъдихъна гъюру. Гъирагъдихъна ярхла дайи – 
варж метркьан. 9 Гъирагъдихъна ктуч²виган, дурариз кархьна*
йи аржлар рякъюру, дурариин балугъ илипнайи ва гъвалахъ 
уьлра хъайи.  

10 – Учву гъидистарикан сякьюбсана балугъ акъинай, – к²уру 
дурариз Исайи.  

11 Симон Петри, люткейихьна душну, ч²атху балугъарихьди 
абц²найи чул хъч²юбхюру. Дидиъ варжна хьуц²урна шубуб ба*
лугъ айи. Ва гьамкьан гизаф балугъар ади гъахьнушра, чул гъя*
ч²ябгъюндайи.  

12 – Деай гьириндин уьл ип²уз, – к²уру дурариз Исайи.  
Ученикарикан сарира Дугъхьан, Думу фуж вуш, гьерхундайи. 

Думу Агъа вуйиб дурар дишла гъавриъ ахънийи. 13 Исайи дуфну, 
гъадабгъну уьл, дурариз пай ап²уру, ва балугъра пай ап²уру. 
14 Гьаму Иса, дук²ну ч²иви гъахьихъанмина, Чан ученикариз ач*
миш шули шубубпи раж вуйи.  

Исайин Петрихъди улхуб  
15 Дурари гьирин уьл ип²балан кьяляхъ, Исайи Симон Пет*

риз к²уру:  
– Я Югьаннайин бай Симон, увуз Узу гьамраризт²ан гизаф 

ккундунуз?  

– Ав, Агъа, узуз Уву ккуниб Увузра аьгъявуз, – жаваб туву 
Петри.  

– Йиз ччилар уьрх, – к²уру Исайи. 16 Кьюбпи ражарира Иса*
йи Петрихьан гьерхру:  

– Я Югьаннайин бай Симон, увуз Узу ккундунуз?  
– Ав, Агъа, узуз Уву ккуниб Увузра аьгъявуз, – жаваб туву 

Петри.  
– Йиз марччарин гъайгъу зиг.  
17 Ва шубубпи ражарира Исайи дугъаз к²уру:  
– Я Югьаннайин бай Симон, увуз Узу ккундунуз?  
Дугъу, Учв ккундунуз к²ури шубубпи ражнура гьерхиган, Пет*

риз иццру ап²уру.  
– Я Агъа, Увуз вари аьгъявуз, – к²уру дугъу Исайиз. – Узуз 

Уву ккуниб Увуз аьгъявуз.  
– Йиз марччар уьрх, – к²уру Исайи. – 18 Гьякьлу вуйи гьякь 

к²уразавуз: уву жигьилди айиган, яв ч²ул уву идибт²ну, увуз 
ккунишваз гъягъюйва. Хъа кьаби гъашиган, хилар гьат²арцци*
дива, жарари яв ч²ул идибт²иди ва увуз даккнишваз хъади гъа*
хидиву.  

19 Гьаму гафариинди Исайи, Петри фициб аьжалиинди Аллагь 
адлу ап²уруш, думу учв гъавриъ ахъбан бадали, дугъаз чаз гъап*
нийи. Ва гьадму гафарихъан Петриз к²уру:  

– Узухъди гъач!  
20 Петр кьяляхъинди илдицуру ва дугъаз Исайин юк²в али 

ученик рякъюру. Дугъу хябяхъдин уьл ип²урайи вахтна Иса*
йихьнаси гьач²арккну: «Агъа, Уву шли масу тувди?» – к²ури гьер*
ху гьадму ученик вуйи. 21 Ва думура чпихъди гъюрайиб дяркъну, 
Петри Исайихьан гьерхру:  

– Я Агъа, хъа мугъкан фу хьибди?  
22 – Узуз думу, Узу хъадакну гъяйизкьан, яшамиш шули гъузну 

ккунди шул. Хъа яв фу хъаяв дугъахъ? – жаваб туву Дугъу. – Уву 
Узухъди гъач!  

23 Магьа гьаддиз гъардшарин арайиъ, думу ученик йик²рур 
дар, к²уру хабар арабгънийи. Аммаки Исайи, думу йик²идар 
к²ури гъапундайи. Дугъу анжагъ: «Узуз думу, Узу хъадакну гъя*
йизкьан, яшамиш шули гъузну ккунди шул. Хъа яв фу хъаяв 
дугъахъ?» – гьамцит²ан гъапундайи. 24 Думу гьадмуну ученик 

вуйи, гьаму вариб ктибтур ва гьаму вари гъибик²ур. Ва ухьуз 
аьгъяхьуз, дугъан шагьидвал гьякьлуб вуйиб.  

25 Исайи хъанара гизаф жара ляхнарра гъап²ну. Эгер дурар 
вари хъайи*хъайиси дик²ури гъашиш, вари дюн’яйиъра гьад*
мукьан кьадар китабариз йишв гьудрубк²рийи.  

МАРЦЦИ ВАКИЛАРИН  
ЛЯХНАР  

Гирами Рюгьну Лукайиантина ккебгъу «Ужувлан хабар» 
«Марцци вакиларин ляхнар» Китабдиинди давам ап²ура. Му 
Китабра Фиофилин ччвур дибисну дибик²найиб ву. Сифте Иса�
йихъ хъугъри гъахьидарин уьмрикан ктибтури, Иса Месигьди�
лантина Аллагьди гьаму дюн’яйиъ ц²ийиди ккебгъу ляхин, гьа�
мусдихъантинара Исайин терефкрариинди давам хьибди. Гьад�
диз, Иса ч²иви духьну хьц²уд йигълан, гьамцдар аьжайиб ляхнар 
арайиз гъюру: йиц²икьюр вакилиз ва Исайихъ хъугъдариз Ал�
лагьди Чан Рюгь багъиш ап²уру. Ва гьадмуган гизаф адмийириз 
Иса Месигь дюн’я Уьбхрур вуйиб аьгъю шулу. Ари гьаму касари 
Ерусалимдиъ Исайихъ хъугърудар сат²и ап²уру. Гьадму вахтна�
хъанмина хъюгъну, Исайихъ хъугърудар фици лихуйиш ва яша�
миш шуйиш, Китабдиъ ктибтура. Хъугърударин к²улиъ айи 
фикрар ва ап²ру вари ляхнар дук²ну ч²иви гъаши Исайикан вуйи 
Ужувлан хабар неинки Ерусалимдиъ, хъа гьацира дюн’яйин ва�
ри п²ип²ариз дебккбакан вуйи.  

Месигьдикан вуйи Хабар рабгъбан аьхюну пай ляхин иллагьки 
Павели гъап²ну. Китабдин аьхюбсиб пай, дугъу жара милле�
тарин арайиъ фици Ужувлан хабар рабгъуйиш, гьаддиз бахш 
дап²на. Мушваъ Павелин сиягьятарикан ктибтура: думу гьаму 
ражари, Турция ва Греция гьюкуматар али жилариин лицури, 
гьеле Рим шагьризкьан гъушнийи. Му вакили, учв наан гъа�
шиш, гьадушваъ гьаммишан Аллагьди гъап²убдикан ва чан 

улариз гъябкъюбдикан, инсанар уьрхбан бадали, ктибтури 
гъахьну. Чаз вари мют²югъ ап²ру гьадму кьувватну вари 
дюн’я вуйибси Исайихъ хъугърударин кьадар зарб ап²ура ва ин�
саниятдиз уж’вал хура.  

Иса ч²иви хьуваликан  
1 Йиз сабпи китабдиъ, Феофил, узу Исайи гъап²у вари ляхнар 
ва улупу аьгъювалар ктитунза, 2 Дугъан уьмур, Дугъу Чан уче*

никарикан ктагъу вакилариз Гирами Рюгьналантина насигьятар 
тувну, Учв аьршариз удуч²вайиз, лап эвелиан хъюгъну улупун*
за. 3 Учв дук²ну ч²иви гъахьихъантинара, Иса швнубсабан дура*
рин улихьна гъюри гъахьну ва Дугъу, Учв ч²иви хьувал усбат 
ап²ури, хайлин шагьидвалар улупну. Учв ч²иви гъахьихъантина 
ягъч²вур йигъандин арайиъ Чан вакилариз ачмиш шули, Дугъу 
дурариз Аллагьдин Паччагьлугъдикан ктибтури гъахьну.  

Иса аьршариз удуч²вуб  
4 Саб ражари, вакиларихъди уьлихъ хъайи вахтна, Исайи дура*

риз амур ап²уру:  
– Ерусалим мидипанай, хъа Адашди тувурза гъапибдиз кки*

лигури гъузай, фицики Дугъу, учвуз Узкан гъеебхьубси, гьамци 
дупна: 5 «Ягь’яйи инсанар штуан ап²ури гъахьну, хъа учву бага*
рихьди Гирами Рюгьниинди ц²ийи алаидичву».  

6 Хъасин дурар вари сабишв’ина уч гъашиган, вакилари Иса*
йихьан гьерхнийи:  

– Я Агъа! Уву гьамус Израилиз паччагьлугъвал дебккрадар*
нахъа?  

7 Исайи дурариз жаваб тувру:  
– Адашди Чан гьюкмиъ т²аънайи вахтарна муддатар аьгъю 

хьувал ичв ляхин дар. 8 Гирами Рюгь учв’ина гъафиган, кьувват*
ну ац²дичву ва Йиз шагьидар, сифте Ерусалимдиъ хъа вари 
Ягьудияна Самария уьлкйириъ, ва гьацира тап дюн’яйин тмуну 
к²улизкьан, хьидичва.  

Иса аьршариз за хьуб  
9 Гьамци дупну, Иса, дурариз рякъюри, аьршариз за гъахьну ва 

дифру Думу дурарихьан ккеркру. 10 Дурар дикъатниинди завариз 

1 

1 

лигури имиди, дурарин улихьна лизи ккурттар али кьюр жви ач*
миш шулу. 11 Дурари гъапну: «Галилей уьлкейин агьалйир! За*
вариз лигури, мушв’ин гьаз дийигъначва? Учвуз, Думу фици 
аьршариз за гъахьнуш, гъяркъюнчвуз. Ва гьадму Иса, учвуз аьр*
шариз за шули гъяркъиганси, кьяляхъра гъиди».  

12 Хъасин вакилар шагьрихьан саб километр манзилиъ айи 
Елион дагъдилан Ерусалимдиз хътаркуру. 13 Чпи дергнайишваз 
дуфну, дурар заан хулаз удуч²вуру. Душваъ Петр, Югьан, Якьуб*
на Андрей, Филипна Фома, Варфолемейна Матта, Алфейин 
бай Якьуб, Женгчи к²уру лак²ам хъайи Симон ва Якьубдин бай 
Ягьуда айи. 14 Дурар вари сат²иди ккарагурайи. Дурарихъди Иса*
йин дада Мар’ям, Дугъан чвйир ва гьацира сакьюр дишагьл*
йир хъайи.  

Вакил ктагъуб  
15 Сакьюд йигълан Исайихъ хъугънайидар сабишв’ина уч шулу 

(душваъ вари варжна къар касдихьнакьан айи). Петри, ученика*
рин арайиъ дийигъну, к²уру:  

16�17 – Эй йиз гъардшар! Гирами китабариъ Гирами Рюгьну 
Давудрин мелзналан дупнайиб улубкьну ккунду: ухьухъди зегь*
мет дизигнайи, ухькан сар вуйи Ягьудайи, Иса дисуз ккеъна*
йидар хъади гъиди, дибик²на. (18 Ягьудайи Иса масу тувну гъи*
бису пулихъ хут²ил гъадабгъну. Думу душв’ин к²улихъди алдак*
ну гъак²ну ва дугъан айит²ишвар ч²атна адахьну. 19 Му ляхин 
Ерусалимдиъ яшамиш шулайидариз варидариз аьгъю шулу ва 
му хут²лиз жугьуд ч²алниинди Акелдама к²уру, яна «Ифдин 
хут²ил»). 20 Мяълийирин китабдиъ мидин гьякьнаан гьамци ди*
бик²на:  

«Дугъан жил ич²и ибшри,  
душв’ин фужк²а яшамиш даришри». Ва хъанара:  
«Дугъан йишв  
жара касди бисри».  

21�22 Гьаддиз ухьу Иса ч²иви хьувалин шагьид гъаши сар жа*
ра кас кадагъну ккунду. Думура, Ягь’яйи адмийир штуан ап²уз 
хъюгъю вахтналан ккебгъну, Иса, ухьухъди хъади гъаши вахт*
ра кади, тап аьршариз удуч²вайизкьан, гьарган ухьухъди гъашир 
духьну ккунду.  

23 Хъа дурари кьюр кас улупуру: Варсава вая Юст к²ури шлу 
Юсуф ва Матта. 24 Хъасин вакилари ккарагури гъапнийи:  

– Я Агъа, Увуз гьар касдин к²ваъ айиб аьгъявуз. Гьаму кью*
рикан Уву фуж ктагъуруш, 25 яна учв гъягъюз лайикь гъахьи йи*
шваз гъушу Ягьуда гьадахъу вакилвал шли гъабхуруш, учуз улуп.  

26 Хъа дурари тупут ипу, ва Аллагьдин амриинди думу Матта*
йиз удубч²ву. Гьамци Маттайикан, миди вуйи йиц²исариканси, 
Исайин вакил шулу.  

Аьршариан Гирами Рюгь гъюб  
1 Хьуц²дарин машквраз вари Исайин вакилар сабишв’ина 
уч гъахьнийи. 2 Сабпну завариан т²урфансиб мик²лан сес 

шулу ва вакилар айи хал абц²ру. 3 Дурарин улихьна ц²ин мел*
зарстар гъядахьну, жара шули, гьаруриина саб алабхъуру. 4 Хъа 
вари Гирами Рюгьнахъди ац²ру, ва жара ч²алариинди улхуз 
хъюгъру, фицики гьаци хьувал дурариз Гирами Рюгьну бахш 
гъап²нийи.  

5 Гьадму вахтна Ерусалимдиъ дюн’яйин жюрбежюр юрдариан 
вуйи динагьли жугьдар яшамиш шулайи. 6 Гьадму сес гъабши*
ган, дурар уч шулу ва гизаф мюгьтал шулу, гьаз гъапиш вакила*
рикан гьарсар дурариз чан ч²алниинди улхурайиси гьибгърайи.  

7 Вари гьяйран ва аьламат духьнайи:  
– Мегер гьаму улхурайи касар вари Галилейин агьалйир ву*

йин? – к²ури, чиб*чпин арайиъ гьерхрайи. – 8 Дици вуш, ухьуз 
дурар ихь бабан ч²алариинди улхурайиси гьаз гьибгърайк²ан? 
9 Ихь арайиъ Парфияйин, Мидияйин, Эламдин ва Месопота*
мияйин, Ягьудияйин, Каппадокияйин, Понтайин ва Асияйин 
агьалйирра айихь, 10 Фригияйинна Памфилияйин, Египетдин ва 
Киринеяйиз багахь юрдариан ва Римдин агьалйирра, 11 гьацира 
Критдин, Аравияйин агьалйирра, жугьдарра, дин кьабул гъап²у 
аллагьсузарра айихь – вушра ухьуз варидариз Аллагьдин зурба 
ляхнарикан дурари ихь багъри ч²алариинди ктитурайиганси еб*
хьурахьуз.  

12 Гьамци вари гьяйран духьнайи ва, дубхьнайибдин гъавриъ 
адрахъди, «Му фу ляхин вуйк²ан?» к²ури, чиб*чпигъ гьерхрайи. 
13 Хъа бязидари кялхъбахъди: «Дурари гизаф чяхир дубхънайи 
гьял ву», – к²урайи.  

1 

2 

2 

14 Гьадмуган Петри, йиц²исаридра хъади гъудужвну, халкьди*
хьинди илдицну, к²уру:  

– Эй жугьдар ва Ерусалимдиъ яшамиш шулайи вари агьал*
йир! Узу учву му ляхнин гъаври т²аъдиза. Йиз гафарихъ дикъат*
луди хъебехъай! 15 Учву фикир ап²урайиси, учу пиянди адарча, 
фицики гьеле гвач²ниндин сяаьт урч²вубт²ан дар. 16 Хъа учву 
гъурхуб Яил пайгъамбрилантина дибик²найиб ву:  
17 «Гьаци хьибди аьхиримжи йигъари, –  

к²ура Аллагьди, –  
Узу Йиз Рюгь вари инсанариина улурзидиза.  
Ичв баярина шубари  

аьяндар гафар пиди  
ва ичв живанариз аьламатнан рякъбар рякъиди,  
хъа ичв кьабидариз  
фагьумлу нивк²ар рякъиди.  

18 Ав, гьадму йигъари Узу Йиз Рюгь  
Йиз лук²ариина:  
гьам жилариина, гьамсана хпариина улурзидиза,  
ва дурарира хьуз ккайиб улихьмиди к²ури хьиди.  

19 Узу завариин ва жилариин  
гьамцдар аьламатнан лишнар:  
ифи, ц²а ва кумран дифар – улупидиза.  

20 Ригъ – муч²у,  
хъа ваз ифиси уьру хьибди,  

Агъайин зурба ва адлу йигъ улубкьайиз.  
21 Агъайин ччвур дибисну ккарагу  

гьарсар кас уьрхиди».  
22 Эй Израилин агьалйир! Гьаму йиз гафарихъ хъебехъай: На*

заретдиан вуйи Исайихь Аллагьдин гьюкум хьайи. Аллагьди Чан 
гьюкум Гьадгъуантина гъап²у аьламатнан, аьжайиб ва зурба 
ляхнариинди улупну. Му учвузра аьгъячвуз, фицики гьадму лях*
нар ичв улихь гъашидар ву. 23 Аллагьди улупнайиганси Тувна*
йир учву, кьумариинди хачрак карсну, къанунсузарин хилари*
инди гъак²унчва. 24 Хъа Аллагьди, аьжалин кьюкьяр дармадагъин 
дап²ну, Думу ч²иви гъап²ну, фицики Думу аьжалихьан дерккуз 
гъабхьундайи.  

25 Фицики Давудри Исайикан гьамци к²ура:  

«Узуз Агъа гьарган йиз улихь хьади рякъюразуз.  
Дугъу, йиз арччул хилихъ дийигъну,  

узу уьрхюрайи.  
26 Мид’ин йиз юк²в шад гъабхьну,  

йиз мелзну гьарган Яв тяриф ап²ура.  
Йиз беденра кмиди архаинвалиъ а,  

ва узу умуд ктабт²урадарза,  
27 фицики Уву йиз рюгь жегьеннемдиъ гъидрибтарва  

ва Яв Марцци Кас накьвдиъ ут²уз гъитидарва.  
28 Уву узуз уьмрин рякъ ачухъ гъап²унва,  

Уву йиз улихь хьайивали узу шадвали ац²ди».  
29 Эй йиз чвйир! Узхьан учвуз ихь абйирин аба Давудрин 

гьякьнаан саб шак адарди пуз шулзухьан: думу гъак²ну ва думу 
киву накьв гъийин йигъазкьан имихьухь. 30 Учв пайгъамбар вуди 
хьпаз дилигну, дугъаз, учв али тахтниина чан насларикан сар 
дитуз Аллагьди аьгьт дап²найиваликан аьгъяйи.  

31 Дугъаз Месигь гъач²ихъан ч²иви шлубдиканра аьгъяди гъабхь*
ну, фицики дугъу гьамци к²ура:  

«Месигь гъийихдарин паччагьлугъдиъра гъитдар,  
ва Дугъан беденра накьвдиъ убт²идар».  

32 Аллагьди гьадму Иса ч²иви гъап²ну, ва учу вари мидин ша*
гьидар вуча.  

33 Гьамус Думу аьршариин Аллагьдин арччул хилихъ деъна. 
Дугъу Адашдихьан тувурза дупнайи Гирами Рюгь кьабул гъап²ну 
ва Гьадму, учвуз рябкъюрайиси ва ебхьурайиси, уч’ин улурзну.  

34 Давуд аьршариз за гъап²ундаршра, дугъу гьамци дупна: 
«Агъайи йиз Агъайиз гъапну: 35 „Сабан Узу Яв душмнар Яв ли*
карикк дахьайизкьан, Йиз арччул хилихъ деъ“».  

36 Гьаци вуйиган, аьгъю йибхьайки, эй Израилин халкь, Иса*
йикан Аллагьди Агъа ва Месигь гъап²ну, хъа учву Думу кьума*
риинди хачрак карсунчва!  

37 Му гафар гъеерхьиган, дурарин лап к²ваз тясир гъап²нийи 
ва Петризна миди вуйи вакилариз дурари гьамци гъапнийи:  

– Хъа учу гьамус гьап²ча, гъардшар?  
38 Петри дурариз к²уруки:  
– Ичв гунгьар гардандиъ дидисну, уьмур дигиш ап²инай. Ва 

ичв гунгьарилан хил алдабгъбан бадали, гьарсар кас Месигь 

Исайин ччвурнахъан штуан йихьай: гьадмуган учвуз Гирами 
Рюгь пешкеш хьиди. 39 Му, учвузси, ичв веледаризра, сабан Ал*
лагьдихьан ярхла вуйидаризра, Агъа Аллагьди, Чахьна дих дап²*
найидаризра кади, тувнайи гаф ву.  

40 Петри «аьрбатанди яшамиш шулайидарихьан ихтият йи*
хьай» к²ури ва хъана жара гизаф гафариинди дурариз ихтият 
хьуз дих ап²ури гъахьну.  

Хъугънайидарин яшайиш  
41 Дугъан гафар кьабул гъап²дар штуан гъахьнийи; хъа гьадму 

йигъан хъугънайидарин кьадар шубуд агъзур кас шулу. 42 Дурари, 
гьаммишан вакиларин аьгъюваларихъ хъпехъури, чпин арайиъ 
сюгьбатар гъахури, сат²иди ип²ури ва ккарагури, чпин вахт ада*
п²ури шуйи.  

43 Аллагьдихьан варидариз гуч²уйи, ва Аллагьди вакиларилан*
тина дурариз аьхюч²веъ аьламатар ва аьжайиб лишнар улупнийи.  

44 Хъугънайидар вари сат²иди гъузнайи, ва вариб дурарин ур*
тахъди вуйи. 45 Дурари чпин мал*мулк масу туври ва дарвал 
кайидариз пай ап²ури гъахьну. 46 Дурар гьар йигъан Аллагьдин 
хулаз уч шуйи ва уьлра кмиди чпин хулариъ сат²иди ип²уйи, 
сари*сариз разивалиинди хураг гьиври, шадди яшамиш шуйи. 
47 Гьацира дурари, Аллагьдин тяриф ап²ури, вари халкь чпихъ*
ди ужуди хьуб’ин шадвал хъап²ри гъахьну. Ва гьар йигъан, Ал*
лагьдихъ хъугънайидарихьна, гунгьариккан азад гъаши касар 
артухъ шуйи.  

Петри ликур сагъ ап²уб  
1 Сабан Петрна Югьан лисхъан, сяаьт шубуб шулайиган, 
ккарагуз Аллагьдин хулаз гъягъюрайи. 2 Дурариз учв бабкан 

гъашихъанмина ликар ккурсуз даршлу сар ликур рякъюру. Ду*
му, чан дустари хури, гьар йигъан Аллагьдин хулан «Уччву урна*
рихъ» к²урушвахь дитри шуйи. Дугъу дина гъюрудариз садакьа 
ча к²ури шуйи.  

3 Дугъу, Аллагьдин хулан урнарихьна гъафи Петрна Югьан 
дяркъну, дурариз садакьа ча к²уру. 4 Дурар дугъаз дикъатниинди 
лигуру ва Петри к²уру:  

– Учухьинди лиг.  

2 

3 

5 Думура, чаз фук²а тувур к²ури, дурарихьинди лигуру. 6 Амма 
Петри дугъаз гъапи:  

– Узухь арс, ясана гъизил хьтарзухь, хъа узуз айиб тувдиза*
вуз: Назаретдиан вуйи Месигь Исайин гьюкмиинди к²ураза: 
гъудужвну гъарах!  

7 Гьамци дупну, Петри, дугъан арччулну хил дибисну, дугъаз 
за хьуз кюмек ап²уру. 8 Гьадмуган ликурин ликар мюгькам шу*
лу ва думу гъедергну лицуз хъюгъру. Хъасин думу, ергури ва 
Аллагьдин тярифар ап²ури, дурарихъди Аллагьдин хулаъ уч²вру. 
9 Варидариз думу, фици Аллагьдин тярифар ап²ури гъягъюраш, 
рякъюру ва 10 думу, садакьа ча к²ури, «Уччву урнарихъ» деъну 
шлу ликур вуйиб аьгъю шулу. Дугъан ликар сагъ хьувалиин ад*
мийир русвагь духьнайи.  

Сулеймандин айвандихъ  
Петрин улхуб  

11 Гьадму ликар сагъ гъаши кас Петрихьанна Югьандихьан 
гьудудуч²ври гъахьнийи, хъа гьаму арайиъ мюгьтал духьнайи 
вари халкь Сулеймандин айван к²урушвахь дурарихьна уч хьуз 
хъюгъру. 12 Му гьял дябкъну, Петри к²уру:  

– Израилин агьалйир, мид’ин гьаз аьламат духьначва? Гьаз 
учву учуз, му касдин ликар ич кьувватниинди ва ужувлиинди 
сагъ дап²найиси, лигурачва? 13 Му Аллагьди гъап²уб ву: Ибра*
гьимдин, Исакьдин ва Якьубдин Аллагьди, ихь абйирин Аллагь*
ди Чан Гъараваш Иса адлу гъап²ну. Хъа учву Думу йик²уз гъи*
тунчва ва, Пилатдиз Думу азад ап²уз ккун гъабшиган, Думу нигь 
гъап²унчва. 14 Марцци ва Гьякьлу вуйи Кас нигь дап²ну, адми 
гъач²и гъачагъ азад ап²увал т²алаб гъап²унчва. 15 Учву уьмур Тув*
райир гъак²унчва. Ари Гьадму Аллагьди, гъач²ихъан, ч²иви гъап²*
ну, ва учу мидин шагьидар вуча. 16 Му кас Исайин кьувватни*
инди сагъ духьнайир ву, фицики учу Исайин кьувватнахъ хъугъ*
нача. Учвуз гьаму кас аьгъячвуз ва Исайихьан вуйи хъугъували 
думу сагъ ап²увал магьа гъябкъюнчвуз!  

17 Амма узуз аьгъязузки, йиз чвйир, му ляхнар ичв аьхюда*
ризси учвузра аьгъдарди хьувалиан гъап²дар вуйичв. 18 Аллагьди 
чан пайгъамбрарин мелзналан Месигьдин аьзабарикан улихьми*
ди гъапну ва гьаци гъап²нура ву. 19 Гьаци вуйиган, ичв тахсрар 

гардандиъ дисай ва, ичв гунгьарилан хил алдабгъбан бадали, 
Агъайихьинди илт²икай. 20 Гьадмуган Агъайи учвуз шадвалар ту*
види ва учвухьна гьязур духьнайи Иса Месигь гьаъди.  

21 Думу аьршариин Аллагьди Чан марцци пайгъамбрарин мелз*
налан дупнайи вари ляхнар тамам ап²айизкьан гъузди. 22 Фици*
ки Муса пайгъамбри дупна: «Ичв Аллагь вуйи Агъайи ичв чвйи*
рин арайиан, узуси, Пайгъамбар адаиди. Дугъу учвуз фу гъа*
пишра, тамам ап²инай. 23 Ва гьадму Пайгъамбрихъ хъпебехъу 
гьарсар кас Аллагьдин халкьдин арайиан адаиди ва терг ап²и*
ди». 24 Ав, Шамуил пайгъамбрилан ккебгъну, дугъхъанмина гъа*
хьи вари пайгъамбрари гьамцдар йигъар улуркьбакан улихьми*
ди к²ури гъахьну. 25 Пайгъамбрари улихьмиди дупнайи йикьрар, 
Аллагьди ичв абйирихъди гъийит²дар, учвуз дурукьна. Аллагьди 
Ибрагьимдиз гъапнуки: «Яв тумралантина дюн’яйин вари инса*
нариз ужувлар хьиди». 26 Аллагьди сифте учвухьна, ичв ч²уру ря*
къяриан адаъну, учвуз ужувлар хьпан бадали, Чав ч²иви гъап²у 
Чан Гъараваш Иса гьаъна.  

Петриин ва Югьандиин суд  
1 Петрна Югьан халкьдихъди улхурайи вахтна, дурарин ба*
гахьна маллйир, Аллагьдин хулан гъаравларин аьхюдарна 

саддукйир гъафнийи. 2 Петрина Югьанди халкьдиз Исайилан*
тина гъач²идар ч²иви хьуваликан аьгъювалар улупура к²ури, 
дурариз гизаф хъял кайи. 3 Дурари, Петрна Югьан дидисну, са*
рун хябяхъ хьпаз лигну, гвач²индизкьан гъаравликкди уьрхюру. 
4 Аьгъювалар гъеерхьдарикан гизафдар хъугънийи. Дурарин кьа*
дар хьуд агъзурихьнакьан вуйи.  

5 Хъайигъан гьякимар, агъсакълар ва аьлимар Ерусалимдиъ уч 
шулу. 6 Душваъ аьхюну малла Гьаннай, гьацира Каяфа, Югьан, 
Александр ва жугьдарин аьхюну маллайин тухмиан вуйи жа*
радарра айи. 7 Дурари, Петрна Югьан хъади духну, дурарихьан 
гьерхну:  

– Фициб кьувватниинди вая фуну ччвурнахъан учву гьамци 
гъап²унчва?  

8 Гьадмуган, Гирами Рюгьнахьди ац²ну, Петри дурариз к²уру:  
– Эй халкьдин гьякимдрарна Израилин кавхйир! 9 Эгер учву 

аьжуз адмийиз уж’вал гъап²ну к²ури ва, думу фици сагъ гъахьнуш, 

3 

4 

4 

пуб гъи учкан жаваб т²алаб ап²ураш, 10 учвуз варидариз ва вари 
Израилин халкьдиз аьгъю ибшри, му, учву дариз гъизигу ва Ал*
лагьди ч²иви гъап²у Назаретдиан вуйи Месигь Исайин гьунар*
ниинди думу ичв улихь сагъ духьну, дийигъна.  

11 Думу,  
устйири нигь дап²ну  
ва хъасин мурччван к²улин гъван гъаши, Гъван ву.  

12 Фицики заварин к²анакк инсанариз тувнайидарикан, ухьуз 
уьрхювал тувру, сарун жара ччвур ккадар.  

13 Жугьдарин гьякимдрариз Петринна Югьандин дирбаш’*
вал дябкъну, дурар гъурхдар дару ва аьдати адмийир вуйивалин 
гъаври ахъну, гьаддиин мюгьтал духьнайи. Дурар Исайихъди 
гъахьидар вуйиб аьгъю гъабхьнийи. 14 Исайин вакиларин гъва*
лахъ сагъ дап²найи адми дийигънайиган, сарун артухъ дура*
рихьан гаф пуз гъабхьундайи. 15 Петризна Югьандиз диванха*
найиан удуч²вуз буйругъ тувну, гьякимдрари чпин арайиъ мяс*
ляаьт ап²уру:  

16 – Ухьу мурарикан гьап²хьа, фицики Ерусалимдиъ яшамиш 
шулайи гьарсар касдиз му аьхю аьламат гьадрари гъап²уб ачухъ*
ди аьгъя, ва ухьхьан му гъап²ундар пуз шулдар. 17 Амма му аваза 
хъанара ярхлаз дарабгъбан бадали, Исайикан гьич сарихъдира 
дулухуз дурариз гъадагъа ап²идихьа.  

18 Ва дурариз дих дап²ну, Исайикан сарун саризра фук²а 
дарпуб ва аьгъювалар улулупуб гъадагъа ап²уру. 19 Хъа Петрина 
Югьанди дурариз жаваб тувру:  

– Учву саб фикир ап²инай: Аллагьдин улихь Аллагьдихът²ан 
учвухъ артухъ хъпехъуб дугъри вуйинхъа? 20 Учхьан учуз гъяб*
къюбдиканна гъеебхьубдикан дарпиди гъитуз шулдарчухьан.  

21 Дурар, хъана гуч²ар ккаъну, деетну. Гьаз гъапиш дурариз 
жаза тувуз гьякимарихьан багьна абгуз гъабхьундайи, фицики 
гъабхьибдиз лигну, вари халкьди Аллагьдин ад ап²урайи. 22 Сагъ 
гъаши касдин ягъч²вур йист²ан артухъ вуйи.  

Вакиларин ккарагувал  
23 Деету Петрина Югьанди, чпиндарихьна дуфну, аьхюну малл*

йирина кавхйири чпиз фу гъапнуш, ктибтуру. 24 Мурар деерхьну, 
заварихьинди илдицну, Аллагьдиз варидари к²уру:  

– Я Гьякимдар Аллагь, Уву зав, жил, гьюл ва дюн’яйиъ айи 
гьарсаб яратмиш гъап²унва! 25 Ич аба ва Яв лук² Давудрин мелз*
ниинди Гирами Рюгьналанмина Уву гъапунва:  

«Гьаз жара миллетар гьяясуз шулу?  
Гьаз дурариъ к²улиз удудуч²вру ниятар а?  

26 Дюн’яйин паччгьар ва гьякимдрар  
дяви ап²уз гьязур духьна,  
Агъайиз ва Дугъан Месигьдиз  
къаршу вуди сабишв’ина уч духьна».  

27 Фицики дугъриданра мурар вари, Гьиродна Понтий Пилат 
Израил халкьдихъди ва жара миллетарихъди гьаму шагьриъ Уву 
Месигьди ктагъу Яв Гирами Гъаравашдиз къаршу вуди уч гъахь*
ну. 28 Чпин ляхнар к²улиз адагъуз уч гъашидариинди Яв кьаст*
ниинди ва гьюкмиинди улупнайи ляхнар к²улиз удуч²вну. 29 Гьа*
мус Уву лиг, Агъа, учуз гуч²ар ккаъри, дурари фйир к²ураш, 
Яв лук²ариз Яв гаф гуч² дарди пуз кюмек ап²ин. 30 Аьзарлуйир 
сагъ ап²ури, аьламатар ва аьжайиб лишнар улупури, Яв Гирами 
Гъараваш Исайин ччвурнахъди Яв кьувват улуп.  

31 Ккарагбахъан, дурар али йишв т²убччвуру ва дурар Гирами 
Рюгьнахъди ац²ру. Гьаддиз дурари Аллагьдин Гаф аьшкьниинди 
пуз хъюгънийи.  

Вари уртахъуб вуйи  
32 Вари хъугънайидар саб юк²вси ва саб жанси гъахьнийи. Ду*

рарикан сарира чаз айи мал*мутмуйиз, йизуб ву, к²урдайи, 
хъа вариб дурарин уртахъуб вуйи. 33 Вакилари зурба кьувватни*
инди Агъа Иса ч²иви хьуваликан шагьидвал ап²ури гъахьну. 
Дурариин Аллагьдин уж’вал алди гъабхьну. 34 Дурарин арайиъ 
дарвал кайидар адайи, фицики мулкар вая хулар*йишвар айи*
дари, дурар масу туври, пул хури шуйи. 35 Хъа пул вакиларихь*
на тувуйи, ва дурари, шлиз фтин дарвал каш, гьубк²бан бадали 
пай ап²уйи.  

36 Месела, Киприъ бабкан гъаши сар левит Юсуфди (вакилари 
дугъаз Варнав к²уйи, яна «Ккарцрур») 37 чан хут²ил масу тувну, 
дидихъ гъадабгъу пул дубхну, вакиларихьна тувнийи.  

4 

Ананайин ва Сапфирайин куч²ал  
1 Ананай к²уру сар касдина дугъан шив Сапфирайи чпин 
мулк масу тувру. 2 Хъасин гъадабгъу пуликан, хпиризра 

аьгъяди, саб пай гьит²ибк²уру ва имбуб дубхну вакиларихьна 
тувру. 3 Гьадмуган Петри дугъаз к²уру:  

– Ананай, гьаз яв к²ван аьхювал ап²уз иблисдихьди гъитунва, 
гьаз, Гирами Рюгьназ куч²ал дап²ну, жилихъ туву пуликан гьи*
т²ибк²унва? 4 Масу тувайиз думу жил явуб дайинхъа? Ва гъадаб*
гъу пулра яв ихтиярнаъ адайинхъа? Мициб ляхин фици фикриз 
гъафнияв?! Уву адмийириз ваъ, хъа Аллагьдиз куч²ал гъап²унва.  

5�6 Гьаму гафар гъеерхьу Ананай алдакуру ва алишв’ин йик²у*
ру. Хъа дуфну жигьилари, думу кивуз гьязур ап²уру, хъасин ки*
вуз адагъуру. Ва мидкан гъеебхьдарин гуч²баан зегьле гъябгъюру.  

7 Мина шубуб сяаьтналан гъабшибдикан хабар адру Ананайин 
шив гъюру. 8 Петри дугъхьан гьерхру:  

– Йип узуз, учву хут²ил гьаму кьиматнахъ масу тувинчвахъа?  
Дугъу: «Ав, гьадмукьандиз тувунча» пну, жаваб тувру.  
9 Гьадмуган Петри дугъаз к²уру:  
– Учв’ан Агъайин Рюгь ахтармиш ап²уз фици удубкьунчвуан?! 

Гьатмагьа яв жилир кивдар, кьяляхъ хъадакну, урч²арихъна дуф*
на. Дурари яв майитра гъабхиди.  

10 Му дишагьли сабпну Петрин ликариккинди алдакуру ва йи*
к²уру. Хулаъ уч²ву жигьилариз думура дук²ну рякъюру ва, духну, 
жилирин гъвалахъ кивру. 11 Вари хъугънайидарик ва мидкан гъе*
ебхьдарик зарбди гуч² кабхънийи.  

Аллагьдин лишнар  
12 Вакилари халкьдин арайиъ гизаф аьламатарна аьжайиб лиш*

нар гъап²нийи. Дурар гьарган вари сат²иди Сулеймандин ай*
вандихъ хъади шуйи. 13 Жарадарикан гьич сарихьанна вакила*
рин багахь хьуз шули гъабхьундар. Халкьди дурарин ад ап²уйи. 
14 Агъайихъ хъугънайи халкьдин – гьам жиларин, гьам дишагь*
лийирин – кьадар артухът²ан артухъ шулайи. 15 Аьзарлуйирра 
кмиди, кючейиз адагъуйи, ахнар*леъфариин дитуйи, дилинтина 
гъягъруган, Петрин сиринкьан кубк²ри к²ури. Фицики дурар 
сагъ хьпан бадали гьадмура ч²яаьн шул пну, дурари миж кивуйи. 

5 

16 Ерусалимдин аьтрафарихъ хъайи шагьрариан аьзарлуйир ва 
жинар куч²внайидар хури, инсанарин аьхю дестйир гъюз хъю*
гъюйи, ва вари сагъ шулира гъахьну.  

Вакилар дисуб  
17 Гьадмуган маллйирин аьхюр ва дугъахъ хъайи саддукйир 

гъанихвалиан т²урк²ури гъахьну ва 18 дурари вакилар, дидисну, 
жямяаьтлугъ дустагъдиъ итру. 19 Хъа Агъайин Малайикди, йишв*
ну дустагъдин урч²ар арццру ва, дурар адаъну, к²уру:  

20 – Душну Аллагьдин хулаъ халкьдиз ц²ийи уьмрикан вари 
кидибтай.  

21 Му гафар деерхьну, дурар акв мялум шулайи вахтна Аллагь*
дин хулаъ уч²вру ва халкьдиз аьгъювалар улупуз хъюгъру. Малл*
йирин аьхюри ва дугъахъди хъайидари, вари диванбегйирна Из*
раилин сихларин вари кавхйир суддиз уч ап²уру, хъасин суддин 
гъаравлар дустагъдиз вакилар хуз гьаъру.  

Диванбегйирин улихь  
22 Вакилар хуз гъафидариз дустагъдиъ фужк²ара дихъурдар ва, 

хъадакну, гъафидари к²уру:  
23 – Учуз дустагъ мюгькамди хъябкьну ва гъаравларра урч²а*

рихъ дийигънади гъяркъюнчуз, амма раккнар арцциган, учуз ду*
шваъ касра гъидихъундарчуз.  

24 Му гафар гъеерхьиган, аьхюну маллйир ва Аллагьдин хулан 
гъаравларин аьхюр, му фу хабар вуйк²ан к²ури, мюгьтал духьну 
гъузнийи. 25 Хъасин сари дуфну к²уру:  

– Учву дустагъдиъ иту адмийир Аллагьдин хулаъ а ва халкьдиз 
дурари аьгъювалар улупура!  

26 Гьадмуган гъаравларин аьхюри, чан эскрарихъди душну, ва*
килар хъади гъюру. Вакилариз гуж ап²уз эскрариз гуч²уйи, фи*
цики халкьди дурариин гъван уьлюбхюб мумкин вуйи.  

27 Дурари вакилар диванбегйирин улихь дерккру. Гьадмуган 
маллйирин аьхюри дурарихьан гьерхру:  

28 – Учу учвуз Гьадму Касдин гьякьнаан аьгъювалар улупуб иж*
мишнаан къадагъа гъап²ундайинхъа? Хъа магьа, учву Ерусалим 
вуйиси Дугъкан аьгъювалар рагъурачва ва Думу йик²бан тахсир 
уч’ин илипуз ккунди ачвуз.  

29 Петри ва вакилари жаваб тувру:  
– Учу адмийиризт²ан Аллагьдиз артухъди мют²югъ духьну 

ккунду. 30 Учву Иса, дариз дизигну, гъак²унчва, амма ихь абйи*
рин Аллагьди Думу, гъач²ихъан, ч²иви гъап²ну. 31 Аллагьди, Из*
раилин халкьди чпин тахсрар гардандиъ дидисну гунгьарилан 
хил алдабгъуз гъитбан бадали, Иса Чан арччул хилихъна Аьхюр*
ди ва ухьу Уьрхрюрди за гъап²ну. 32 Мидин шагьидар Чаз мю*
т²югъ шлудариз Аллагьди тувнайи Гирами Рюгь ва учу вуча.  

33 Му гафар гъеерхьиган, диванбегйирик яманди хъял кубч²в*
ру, ва дурариз вакилар йихуз ккун шулу.  

Гамалиилин насигьят  
34 Къанунчийизси гьюрмат айи, диванбегйирикан Гамалиил 

к²уру сар фарисейи, али йишвлан за духьну, вакилар саб ге*
ренди суддиан адауз буйругъ тувру. 35 Хъасин дугъу к²уру:  

– Израилин агьалйир! Учву мурарикан гьап²руш, ужуди фи*
кир ап²инай! 36 Ичв к²ваин илмиш, сац²иб улихьнаси, учв зурба 
кас вуза к²ури, Февда к²урур гъядяхънийи ва юкьудваржкьан ад*
ми дугъахъди гъахьнийи. Хъа думу йивну гъак²нийи, дугъан те*
рефкрар гъадаргънийи ва жварт² гъахьнийи. 37 Дугъан кьяляхъ, 
агьалйир гьисаб ап²ру вахтна, Галилейиан Ягьуда гъядяхъну, ду*
гъура чахъди хайлин халкь жалб гъап²ну. Думура йивну гъак²*
ну, хъа дугъахъди гъушдарра вари гьубкьушвахъинди гъарагъну. 
38 Гьаддиз лигну, гьамус к²уразачвуз: гьадму касарихьан гьуду*
ч²вай ва дурар сикинди гъитай. Фицики эгер му ляхин инсана*
рин терефнаан вуйиб вуш, думу к²улиз удубч²видар. 39 Хъа эгер 
Аллагьдин терефнаан шулайиб вуш, учвхьан думу дебккузра 
хьибдарчвухьан, учву Аллагьдиз къаршудира хьуз мумкин ву.  

40 Диванбегари дугъан насигьят кьабул ап²уру. Хъасин ваки*
лариз дих дап²ну, дурар дурччвну, сарун Исайикан аьгъювалар 
улупуз гъадагъа дап²ну, деетуру. 41 Вакилар к²уруш, чпи Иса 
себеб вуди жазайикк ккуркьуз лайикьлу хьуб’ин шад духьну, 
суддиан удуч²вну гъягъюру. 42 Гьар йигъан Аллагьдин хулаъ ва 
адмийирин хулариъ халкьдиз Иса Месигьдикан аьгъювалар улу*
пури, дурари Ужувлан хабар рабгъуру.  

5 

Ургур кюмекчи ктагъуб  
1 Вакиларин терефкрар артухъ хьпахъ, бинайиан грек ч²ал’*
инди улхурайи жугьдари Ерусалимдин жугьдарикан аьрзар 

ап²уз хъюгъру. Дурари, гьар йигъан Ерусалимдин жугьдари кю*
мек пай ап²ру вахтна, Ерусалимдиан дару ач²ни хпариз фикир 
туври шулдар, к²уйи.  

2 Гьадмуган йиц²икьюр вакили, вари ученикариз дих дап²*
ну, к²уру:  

– Учу Аллагьдин гаф гъибтну, кюмек пай ап²уб ужу дар. 3 Гьа*
ци вуйиган, гъардшар, ичв арайиан ухьуз аьгъюдар, Гирами 
Рюгьну ва фагьумлували ац²найи ургур кас кадагъай. Дурар 
гьадму гъуллугъниин дерккдихьа. 4 Хъа учу ккарагури ва Ужув*
лан хабар рабгъури хьидича.  

5 Му теклифниин вари рази шулу. Дурари хъугъвали ва Гира*
ми Рюгьну ац²найи Стефан к²уру кас, гьацира Филип, Прохор, 
Никанор, Тимон, Пармен ва улихьди аллагьсуз вуди гъаши Ан*
тиохияйиан вуйи Николай ктагъуру. 6 Мурар вакиларин улихь 
дерккнийи ва, Аллагьдиз ккарагну, дурариин хилар иливнийи.  

7 Гьамци Аллагьдин гаф рабгъури, Ерусалимдиъ хъугънайида*
рин кьадар артухъ шулайи, маллйириканра гизафдар Аллагьдихъ 
хъугъри гъахьнийи.  

Стефан дисуб  
8 Хъугъвалиъ ва кьувватнаъ айи Стефанди халкьдин арайиъ 

зурба вуйи аьламатар ва аьжайиб лишнар улупуйи. 9 Киринея*
йиан, Александрияйиан, Киликияйиан, Асияйиан вуйидар ва 
Азадлуйирин мистан терефкрар Стефандихъди гьюжатнаъ уч²в*
ру. 10 Амма дурарихьан Стефандин фагьумлувал ва дугъак кайи 
Гирами Рюгь ккагъуз гъабхьундар. 11 Гьаддиз дурари пул тувну 
бязи адмийир: «Учуз, дугъу фици Муса пайгъамбризна Аллагь*
диз люкьнар ап²урайиш, гъеебхьунчуз» к²ури, пуз алауру. 12 Ду*
рари гьамци халкьдик, тухмарин кавхйирик ва аьлимарик гъала*
булугъ кипру ва, алархьну дидисну, Стефан аьхю суддиз хуру. 
13 Душваз куч²лин шагьидарра хъади гъюру, ва дурари к²уру:  

– Му касди сикин дарди Аллагьдин хулаз ва Къанундиз люкь*
нар ап²ура. 14 Учуз дугъу, Назаретдиан вуйи Исайи Аллагьдин 

6 

хал дабгъиди ва Мусайи ухьуз тувнайи аьдатар гьюдюхиди 
к²ури, гъеебхьунчуз.  

15 Суддиъ деънайидари Стефандин машналан ул алдабгъура*
дайи, фицики дурариз дугъан маш малайикдин машси ряб*
къюрайи.  

Стефандин улхуб  
1 Гьадмуган жугьдарин аьхюну маллайи гьерхру:  
– Му гафар гьякь вуйин?  

2 Стефанди жаваб тувру:  
– Хъебехъай, чвйир ва абйир! Ихь аба Ибрагьимдиз, гьеле чав 

Харрандиъ бин ап²айиз улихьна, яна учв Месопотамияйиъ яша*
миш шулайи девриъ, кьудратлу Аллагь ачмиш гъахьну 3 ва гьам*
ци гъапну: «Яв багъри юрд ва яв багахьлуйир гъитну, Узу улупу 
уьлкейиз гъарах». 4 Ибрагьимдира, халдеялуйирин уьлке дип*
ну, Харрандиъ бин гъап²ну. Дугъан адаш кечмиш гъашихъан, 
Аллагьди Ибрагьим гьамусяаьтди учву яшамиш шулайи уьлке*
йиз гъюз гъитну. 5 Аллагьди дугъаз ирс вуди жилин саб ч²ук²*
кьан тувундар, амма думуган Ибрагьимдиз веледар адайишра, 
гележегдиъ дугъазна дугъан веледариз жил тувуз гаф тувру. 6 Ал*
лагьди дугъаз гъапну: «Яв веледар яд ругариина гъафи гъурабйир 
хьиди ва дурар юкьудварж йисан лук²арди аьзабнакк ва зулмикк 
ккади гъузди. 7 Дурар лук²ариз илт²ик²у халкьдин узу диван ап²и*
диза, ва дурари, гьадму юрд дипну, гьамина дуфну, гьаму руг*
диин Узуз икрам ап²иди». 8 Аллагьди, Ибрагьимдихъди йикьрар 
йибт²бан лишан вуди, суннат ап²бан аьдат дугъаз багъиш гъап²*
ну. Гьаддиз лигну, Ибрагьимдикан Исакьдин адаш гъашиган, 
дугъу миржидпи йигъан Исакьдин суннат гъап²ну. Исакьдикан 
Якьубдин адаш гъашиган, дугъура гьаци Якьубдин суннат гъап²*
ну, дидхъантина Якьубди чан баяринна суннат гъап²ну, хъа ду*
рарикан гележегдиъ йиц²икьюб сихлин ата*бабйир гъахьну.  

9 Дурари, чпин чве Юсуфдиин бахил духьну, думу Египет уьл*
кейиз йисирвализ масу тувру. Хъа думу Аллагьдин к²ваин илми*
ди гъахьну. 10 Аллагьди думу вари завалариккан уьрхюру, дугъаз 
зурба фагьумлувал ва Египетдин паччагь дугъахьна ужуди янаш*
миш хьувал тувру. Паччагьди дугъкан вари Египетдин ва чан ху*
суси хулан гьякимдар гъап²нийи. 11 Египетдиъна Ханаан юрднаъ 

6 

7 

7 



ЛЯХНАР 7 

298  

гаш’вал абхъру, ва вари агьалйир зурба аьзабарикк ккуркьру. 
Ихь абйириз ип²руб дибрихъри гъабхьну. 12 Египетдиъ уьл а, 
к²ури деебхьну, Якьубди дина ихь абйир гьаънийи. Му дурари 
Египетдиз гъап²у сабпи сиягьят вуйи. 13 Дурар гьадина кьюбпи 
ражари гъушиган, Юсуф чан чвйириз ачмиш шулу, ва Египетдин 
паччагьдиз Юсуфдин тухум аьгъю шулу. 14 Хъа Юсуфди чан адаш 
ва вари багахьлуйир хъади гъюз адми гьаъру. Дурар вари ург*
ц²урна хьур кас вуйи. 15 Якьуб Египетдиз гъюру ва ихь абйир ду*
шваъ чпин аьжал хъубкьайиз яшамиш шулу. 16 Гъач²ихъан, дура*
рин майтар багъри юрднаъ айи Сихем к²уру шагьриз духну, Иб*
рагьимди Хаморин баярихьан арсрахъ гъадабгъу накьвдиъ ивру.  

17 Аллагьди Ибрагьимдиз тувнайи гаф тамам ап²ру вахт багахь 
хьубахъ, Египетдиъ айи жугьдарин кьадар гъюблан*гъюбаз ар*
тухъ шули гъабхьну. 18 Аьхириъ Египетдин тахтниина, Юсуф 
аьгъдру жара паччагь гъафнийи.  

19 Дугъу ихь халкь аьмал кади ишлетмиш гъап²ну ва ихь абйи*
риз гужар тувну. Дурарин биц²идар, пуч хьубан бадали, ч²урариз 
гат²ахьуз мажбур ап²ури гъахьну. 20 Гьадму вахтна Муса бабкан 
шулу. Думу Аллагьдиз кьабул шлу бай гъахьну. Думу шубуб ваз*
ли чан адашдин хулаъ дадайин мухрихъ шулу, 21 хъа думу гат²а*
хьиган, паччагьдин шуру гъадагъуру ва чахь, чан байси, тербия*
ламиш ап²уру. 22 Мусайиз Египетлуйирин гьадмугандин илмар 
аьгъю гъахьну. Думу улхбариъ дилавар, ляхнариъ бажаранлу кас 
вуди гъахьну.  

23 Мусайин ягъч²вур йис гъабхьиган, гъардашлугъ жугьдариин 
улукьуз дугъан к²ваз гъюру. 24 Чан гъардшарикан сарик Египет*
дин агьали кялхъради ва дугъаз йивуради дяркъну, дугъхъанди 
духьну, Мусайи египетлу йивну йик²уру.  

25 Мусайи, чан халкьдиз чалантина Аллагьди азадвал гьап²ра*
йивалин дурар гъаври ахъуршул пну, фикир гъап²нийи, амма 
дурар гъаври ахъундайи. 26 Хъайигъан дугъаз хабарсузди чиб*чпик 
кархьнайи кьюр жугьуд рякъюру ва дугъаз дурар, гьамци к²ури, 
мясляаьтнахъна хуз ккун шулу: «Эй инсанар, учву гъардшар 
вучва, гьаз учву сари*сариз гиран ктап²урачва?» 27 Амма чан ба*
гахьлуйиз гиран ктап²урайири, Мусайиз хъизигну, к²уру: «Уву 
ич аьхюрди ва диванбегиди шли дерккунву? 28 Накь Египетлуси, 
узура йивну йик²уз ккунди ануз?» 29 Му гафар гъеерхьиган, Муса 

Египетдиан гьергну, Мадиам юрднаъ гъурабайиси чаз бин ккебгъ*
ру. Душваъ дугъаз кьюр байра шулу.  

30 Ягъч²вур йис улдуч²вхъан, ич²и чюлиъ Синай дагъдиин ду*
гъаз чан улихь убгурайи зазун рукчин ялавнягъ малайик ря*
къюру. 31 Му гъяркъю Муса мюгьтал шулу. Хъа ужуди тамаши 
ап²бан бадали рукчиз багахь хьуз хъюгъиган, дугъаз Агъа Ал*
лагьдин сес ебхьуру: 32 «Узу яв абйирин Аллагь, Ибрагьимдин 
Аллагь, Исакьдин Аллагь ва Якьубдин Аллагь вуза!» Гуч²баан 
гук²ни духьнайи Муса рукчиз лигуз даршули гъахьну. 33 Гьадму*
ган Агъайи дугъаз к²уру: «Яв ликарилан илдит, фицики уву ди*
йигънайишв Аллагьдиз гирами жил ву. 34 Узуз Египетдиъ Йиз 
халкьдиз зулмар ап²уради рябкъюразуз, дурарин сузйирин агьу*
зар ерхьуразуз ва дурар азад ап²уз жилиина кудуч²вназа. Гьаци 
вуйиган, Узу уву хъана Египетдиз гьаъразаву».  

35 «Уву ич аьхюрди ва диванбегиди шли дерккну» пну, жугьда*
ри нигь гъап²ур гьадму Муса ву. Убгурайи зазун рукчигъ Аллагь*
дин малайик гъяркъю, Аллагьди малайикдилантина жугьдарин 
гьякимдарди ва азад ап²рурди гьаурра гьадму Муса ву. 36 Ягъч²вур 
йисан Египет жилариин Уьру гьюлихъ ва ич²и чюлиъ аьламатар 
ва аьжайиб лишнар улупури, дурар Египетдиан адаурра гьадму 
Муса ву. 37 Израилин баяриз: «Ичв Агъа Аллагьди учвухьна ичв 
чвйирин арайиан, узуси, Пайгъамбар гьаъди» гъапирра гьадму 
Муса ву. 38 Ич²и чюлиъ уч гъашиган, Израилин халкьдихъ хъа*
йир, чахъди Синай дагъдиин малайик гъулхур, ч²иви гафар 
кьабул гъап²ур, дурар ухьухьна рукьуз гъитур, ихь абйирихъди 
хъади гъаширра гьадму Муса ву. 39 Ихь абйириз дугъахъ хъебехъ*
ну хьуз ккун гъабхьундар, думу нигь дап²ну, Египетдиз хътакуз 
ккун гъабхьну. 40 Дурари Гьарундиз гъапну: «Ухьу дина хъади 
гъягъюз ухьуз идолар кадаъ, фицики ухьу Египетдиан адау Му*
сайихъди фу гъабхьнуш, аьгъдархьуз». 41 Гьадмуган дурари идол 
вуди к²арисиб кадап²ну, дидиз гъурбнар хури ва чпи гъап²убди*
кан шадлугъар ап²ури гъахьну. 42 Аллагьди дурарихьан маш гьа*
дабгъуру, ва дурари завун идолариз гъурбнар хури икрамар ап²у*
ру. Пайгъамбрарин Китабдиъ гьамци дибик²найиси гъабхьну:  

«Израилин халкь!  
Ягъч²вур йисан ич²и чюлиъ  
урккру ва ургру гъурбнар  

учву Узуз хури гъахьунчвахъа?  
43 Ваъ, учву икрам ап²бан бадали,  

учвухьди Молохдин чадур,  
ичв Ремфан*идолин хяд,  
ичв ктау идолар гъахури гъахьунчва.  
Гьаддиз лигну, Узу учву  
Вавилон сяргьятарилан тина гьаъдиза».  

44 Ихь абйири, ич²и чюлиъ лицурайи вахтна, йикьрарнан гира*
ми Чадур гъабхури гъахьну. Думу Чадур Мусайи, Аллагьди чаз 
улупу чешнейиинди гъап²ну. 45 Ихь абйири Гъисайин хиликкди 
чпин абйирилан гъурубкьу гьадму чадур гъабхури гъахьну. Ду*
рари, Аллагьди улихьди жара халкьар улт²уркку жил гъибисну. 
Гьамци Давудрин йигъар улукьайиз гъабхьнийи. 46 Давуд Аллагь*
диз ккунир гъахьну. Думу, Якьубдин Аллагьдиз хал дивбан ба*
дали, ккарагну.  

47 Хъа Агъайиз хал Сулейманди дивру. 48 Анжагъ Варит²анзаа*
нур хилариинди диву дараматариъ яшамиш шлур дар, фицики, 
пайгъамбри дупнайиганси:  
49 «Аьршар Йиз тахт вуйиз,  

хъа жил – Йиз ликарин к²ан.  
Фициб хал Узуз дивуз шулчвухьан? –  
к²ура Агъайи, –  
Ясана Йиз эргвал йивру йишв наан а?  

50 Му вари Узу яратмиш гъап²уб даринхъа?»  
51 Эй, Аллагьдиз юк²вар бахш ап²уз ва Дугъахъ хъпехъуз дакк*

ни фурсачйир! Учву гьарган Гирами Рюгьназ къаршу удуч²ву*
рачва, учву ичв абйирсдар вучва. 52 Ичв абйири пайгъамбрари*
кан фуж ут²урккундар? Дурари Гьякьлур гъюваликан улихьмиди 
хабар гъап²у пайгъамбрарра гъийихну, гьамус гьадму Гьякьлур 
учву масу тувну гъак²унчва! 53 Аллагьдин малайикари учвуз туву 
Къанундиз мют²югъ гъахьундарчва.  

Стефан йик²уб  
54 Му гафарихъ хъпехъурайи жугьдарин гьякимдрари хъюлу ур*

гури, силбари жакьракьар ап²урайи. 55 Гирами Рюгьнахъди ац²*
найи Стефан завузди лигуру, ва дугъаз Аллагьдин гьяйбатна Ду*
гъан арччулну хилихъ дийигънайи Иса рякъюру. 56 Дугъу к²уру:  

– Магьа, узуз ат²арццнайи аьршарна Аллагьдин арччул тереф*
наъ Инсаниятдин Бай рякъюразуз.  

57 Гьякимдрари ч²игъар ап²ури, чпин ибариъ т²убар урччву. 
Хъасин дугъ’ин алархьу. 58 Дурари, Стефан шагьрин гъирагъ*
дихъна духну, дугъ’ин гъван уьлюбхюз хъюгъру. Куч²лин шагьи*
дари Саул к²уру сар жигьилихь чпин палтар уьрхюз гъитнийи. 
59 Дурари Стефандиин гъван уьлюбхнайиган, Стефанди ккарагу*
ри гъапи:  

– Я Агъа Иса! Йиз рюгь кьабул ап²ин!  
60 Хъасин кьамкьариина ис духьну, зарбди ч²игъ ап²уру:  
– Я Агъа! Дурарин гьаму гунгьилан хил алдабгъ!  
Гьамци дупну, дугъан нефес улдубт²уру.  

Саул хъугънайидарихъ хъерхуб  
1 Стефан йик²биин Саул рази гъахьнийи. Гьадму йигъан Еру*
салимдиъ айи хъугънайидарихъ зурбади хъергбар ккергъни*

йи ва дурар, вакилар ктарди, вари Ягьудия ва Самария уьлкйир 
вуйиси гъарагънийи.  

2 Стефандиз вафалу вуйидари, дугъ’ин ишлар дап²ну, думу 
накьвдик кивнийи.  

3 Хъа Саули, хъугънайидар терг ап²уз ккунди, гьардин хулариъ 
уч²ври, жилар, хпар дисури, дустагъдиъ итуйи.  

Филип Самарияйиъ  
4 Чпин йишвариан ут²урккну, гьар йишвариъ гъадаргъу хъугъ*

найидари Ужувлан хабар рабгъуйи. 5 Гьаци, Филип Самария к²у*
ру шагьриз гъюру ва Месигьдикан аьгъювалар улупуру. 6 Дугъан 
гафар деерхьну, дугъу гъап²у аьламатар дяркъну, халкьди сабхил*
ди Филипди гъапиб аннамиш ап²уз хъюгъру. 7 Гьаз гъапиш, ду*
гъу гизафдариан ч²игъар ап²урайи жинар адаъну ва аьхюч²веъ 
паралич кайидар, ликудар сагъ гъап²ну. 8 Ва гьадму шагьриъ зур*
ба шадвал абхънийи.  

9 Самарияйиъ улихьдира сюгьюрчивалар ап²ру ва мид’инди 
вари мюгьтал ап²ру сар Симон к²уру кас айи. Дугъу учв зурба 
касси улупуйи. 10 Дугъахъ хъпехъу варидари к²ури шуйи:  

– Му касдиъ «Зурба Кьувват» к²уру аллагьдин кьудрат а. 11 Ду*
гъу хайлин вахтна инсанар чан сюгьриинди гьяйран ап²руган, 

дугъахъ хъугъри шуйи. 12 Хъа халкьар Аллагьдин Паччагьлугъ*
дикан ва Месигь Исайикан аьгъювалар улупурайи Филипдихъ 
хъпехъуз хъюгъиган, жилар ва хпар штуан шулу. 13 Гьадму Си*
монра хъугънийи ва, штуан духьну, гьарган Филипдихъди шули 
гъахьну. Дугъу улупурайи аьламатар ва аьжайиб лишнар рякъю*
ри, думу учвра гьяйран шуйи.  

Петрна Югьан Самарияйиъ  
14 Самарияйин агьалйири Аллагьдин Гаф кьабул гъап²ну, к²ури 

гъеебхьу Ерусалимдиъ айи вакилари, дурарихьна Петрна Югьан 
гьаъру. 15 Дурар, дина дуфну, тазади хъугънайидари Гирами Рюгь 
кьабул ап²ри пну, ккарагуру. 16 Фицики дурар Агъа Исайин 
ччвурнахъди штуан духьнашра, Гирами Рюгь дурарикан сари*
ра кьабул дап²надайи.  

17 Гьадмуган Петрина Югьанди дурариин хилар иливуру ва 
Гирами Рюгь кьабул ап²уру. 18 Вакилари хилар иливиган, дура*
ри Гирами Рюгь кьабул гъап²уб дябкъну, Симонди вакилариз 
пул теклиф ап²ури, 19 к²уру:  

– Узу шлиин хил иливишра, дугъу Гирами Рюгь кьабул ап²ру*
си, узузра гьациб гьюкум чавайчва.  

20 Петри дугъаз к²уру:  
– Яв пул к²улик кубк²рияв, гьаз гъапиш уву Аллагьдин ба*

гъиш пулихъ гъадабгъуз ният гъап²унва. 21 Ич ляхнарин иштирак*
чи хьуз лайикь дарва, фицики яв юк²в Аллагьдин улихь дугъри 
дар. 22 Гьаддиз яв ч²уру ният гардандиъ бис, дидлан хил алдабгъ*
бан бадали Аллагьдиз ккараг, белки, Дугъу увлан хил алдабгъур. 
23 Гьаз гъапиш рякъюразузки, яв жан кьут²кьли бахилвалихьди 
абц²на ва уву гьякьсузвали йисир дап²наву.  

24 Гьадмуган Симонди жаваб туву:  
– Учву гъапибдикан фук²ара уз’ин улулубкьбан бадали, Агъа*

йиз ккарагай.  
25 Петрна Югьан, Исайикан шагьидвал дап²ну ва Агъайин гаф 

аьгъювалиинди улупну, Ерусалимдиз хътакуру. Гъюру рякъюъ*
ди дурари Самария уьлкейин гъуларикан гизафдариъ Исайикан 
Ужувлан хабар рабгъуру.  

Филипди  
хасижви хъугъувалихъна хуб  

26 Агъайин малайикди Филипдиз к²уру:  
– Гьязур духьну, кьиблайихъинди, Ерусалимдиан Газа к²уру*

шваз ич²и чюлиантина гъябгъюрайи рякъюхъна гъарах.  
27�28 Филип, гьязур духьну, гъягъюру. Дугъаз рякъюъ Эфиопия*

йин, Кандакия ччвур али паччагь дишагьлийин девлет уьбхру, 
бегларикан вуйи эфиоп хасижви алахъуру. Думу Ерусалимдиз 
икрам ап²уз душну хътакурайир вуйи. Дугъу, фургъниъ деъну, 
Ишая пайгъамбрин китаб урхурайи. 29 Гьадмуган Гирами Рюгьну 
Филипдиз к²уру:  

– Фургънихьна душну, гьаддихъди гъуз.  
30 Дидихьна гъушиган, Филипди, дугъу Ишая пайгъамбрин 

китаб урхури деебхьну, гьерхру:  
– Урхурайибдин гъаври ахърана?  
31 – Узу фици гъаври ахъзахъа? Узу шлик²а гъаври т²аърайин*

хъа? – жаваб тувру дугъу ва Филипдиз фургъниз чан гъвалахъна 
теклиф ап²уру.  

32 Дугъу Гирами китабариан гьамцдар гафар урхурайи:  
– Думу убккуз гъабхурайи марччси вуйи  
ва улт²убкъурайи марччлихънин улихь  
сессуз агълижиси  
Дугъу Чан ушв абццундайи.  

33 Думу инсан вуди гьисаб ап²урдайи.  
Думу гьякь вуйи диван ап²бахьан  
мягьрум ап²ури гъахьну.  
Фуж Дугъан заманайиндарин ниятарин гъаври ахъди?  
Фицики дюн’яйиин Дугъан уьмур кьат² гъап²ну.  

34 Хасижвуву Филипдихьан гьерхру:  
– Узу увкан пуб ккун ап²ураза: мушваъ пайгъамбри шликан 

к²ура – чакан, даршиш жарарикан?  
35 Гьадмуган Филипди, мушваъ Исайикан к²ура, дупну, Гира*

ми китабдин гьадму йишвлан ккебгъну, Ужувлан хабар ктибтуз 
хъюгъру.  

36 Рякъ давам ап²ури, дурар штухъна гъюру ва хасижвуву Фи*
липдихьан гьерхру:  

– Магьа шидра: узуз штуан хьуз фти машат ап²идихъа? [37 ]*  
38 Дугъу фургъун дебккуз буйругъ тувру, кьюридра штуъ уч²вру 

ва Филипди думу штуан ап²уру.  
39 Хъа штуан удуч²вган, Агъайин Рюгьну Филип гьадагъуру, 

хасижвуваз думу сарун гъяркъюндайи ва дугъу шадди рякъ да*
вам ап²уру. 40 Филип, к²уруш, Аштод шагьриъ ади шулу. Дугъу, 
шагьриан шагьриз гъягъюри, Къайсарияйиз гъяйизкьан, Ужув*
лан хабар рабгъури гъахьну.  

Саул хъугъувалихъна хуб  
1 Му арайиъ Саул, Агъайин ученикариз гуч²ар ккаъри, дурар 
йихуз ккунди хъергнайи. Думу жугьдарин маллйирин аьхю*

рихьна гъягъюру. 2 Дугъхьан Саули Дамаскдиъ айи жугьдарин 
мистариз вуйи кагъаз бисуру. Диди душваъ, жилар вушра, хпар 
вушра, Исайин терефкрар алахьиган, дурар дидисну, йит²ну, 
Ерусалимдиз хуз ихтияр тувуйи. 3 Думу Дамаскдиз багахь шула*
йиган, сабпну завариан аквну ккаъру. 4 Думу жил’ина алдакуру 
ва чаз к²урайи сес ебхьуру:  

– Саул, Саул! Уву Узухъ гьаз хъергнава?  
5 Дугъу: «Агъа, Уву фуж вува?» – пну гьерхиган, Агъайи жа*

ваб тувру:  
– Узу уву хъергнайи Иса вуза. 6 Гъудужвну, шагьриз гъарах 

ва уву душваъ, фу дап²ну ккундуш, пидивуз.  
7 Дугъахъ хъайи адмийирин мюгьталвалиан ч²ал гъибиснийи, 

фицики дурариз, сес ебхьурашра, фужк²а рякъюрадайи. 8 Жили*
лан за гъахьи Саулиз, улар арцциган, фук²ара рябкъюри гъаб*
хьундар. Думу дугъахъ хъайидари, хилхъан дидисну, Дамаскдиз 
хъади гъюру. 9 Думу шубуд йигъан дярякъри, дирип²ри ва ду*
рубхъри гъахьнийи.  

10 Дамаскдиъ Ананай к²уру Исайин ученик айи. Агъайи дугъаз 
аьжайиб рякъбиинди гъапнийи:  

– Я Ананай!  
Дугъу:  

                                                           

* 8:37 Грекарин саспи Бик²бариъ к²ура: «Хъа Филипди гъапи: „Эгер уву яв вари 

юк²в хъипну хъугъраш, штуан хьуз шулвухьан“. Хъа дугъу гъапи: „Узу хъу�

гъурза – Иса Месигь Аллагьдин Бай ву“».  

8 

9 

9 

– Гьай Агъа! – пну, жаваб тувру.  
11 Агъайи дугъаз к²уру:  
– Гъудужвну, «Диш кюче» к²уру кючейиз гъарах ва Ягьуда*

йин хулаъ Тарсдиан вуйи Саул к²уру кас гьерх, думу гьамусяаьт 
ккарагура.  

12 Дугъаз аьжайиб рякъбиинди, дугъан улар сагъ ап²уз дуфну, 
дугъ’ин хил иливури Ананай к²уру кас рякъюру.  

13 Ананайи жаваб тувру:  
– Я Агъа! Гьадму касди Ерусалимдиъ Яв халкьдиз гъап²у 

ч²уру ляхнарикан гизаф деебхьназуз. 14 Гьаминара думу, жугьда*
рин аьхюну маллйири гьаъну, Увухъ хъугънайидар вари дисуз 
дуфнайир ву.  

15 Хъа Агъайи дугъаз к²уру:  
– Гъарах, фицики паччгьарин, жугьдарин ва жара халкьа*

рин арайиъ Йиз ччвур адлу ап²уз думу кас Узу кадагъунза. 
16 Узу дугъаз, Йиз ччвурнахъди фукьан аьзаб дизигну ккундуш, 
улупидиза.  

17 Ананайи, душну, гьадму хулаъ Саулиин хил иливну, ду*
гъаз к²уру:  

– Саул чве, мина гъюру рякъюъ увуз гъяркъю Агъа Исайи узу, 
яв улар сагъ ап²бан ва Гирами Рюгьну ац²бан бадали, гьаъназу.  

18 Гьамци гъапибси, дугъан уларилан ханц² алдабхъиганси шу*
лу ва дугъаз рябкъюз хъюбгъру, хъасин думу штуан шулу. 19 Хъа 
дугъу уьл ип²уру ва дугъахьна кьувват гъюру.  

Саули Дамаскдиъ  
аьгъювалар улупуб  

20 Дугъан Дамаскдиъ ученикарихъди садшвнуд йигъ шулу, хъа*
син дугъу Иса Аллагьдин бай вуйиваликан, жугьдарин мистариз 
гъягъюри, аьгъювалар улупури гъахьну. 21 Дугъан гафар гъеерхь*
кьандар вари мюгьтал шуйи ва к²уйи:  

– Му кас Ерусалимдиъ Исайиз ккарагурайидар вари терг ап²у*
райи гьадму Саул дайинхъа? Думу мина, дурар дидисну, жугьда*
рин маллйирин аьхюдарихьна гъахуз дуфнайир дайинхъа?  

22 Хъа Саулин кьувват артухът²ан*артухъ шулайи ва дугъу, Иса 
Месигь вуйивал тасдикь ап²ури, Дамаскдиъ яшамиш шулайи 
жугьдар русвагь ап²урайи.  

Саул аьжаликан ккадархьуб  
23 Хайлин йигъар улдуч²вхъан, жугьдари думу йик²уз йикьрар 

ап²уру. 24 Дурар йигъ*йишвди шагьрин урнарихъ дугъаз ккеъну 
шуйи, аммаки Саулиз дурарин кьастнакан аьгъю шулу. 25 Учени*
кари, йишвну дуфну, думу жагваъди шагьрин цаллансина ч²а*
тинди эрхру.  

Саул Ерусалимдиъ хьуб  
26 Саул Ерусалимдиз гъафиган, дугъаз Исайин ученикарик 

ктикьуз ккун шулу, амма дурариз дугъхьан гуч²ури гъахьну, фи*
цики дурар, му Исайин ученик ву пну, дугъахъ хъугъри адайи. 
27 Гьадмуган Варнавди думу вакиларихьна хуру ва дурариз, Сау*
лиз Агъа фици гъяркънуш, Агъайи дугъаз фу гъапнуш, Саули 
Дамаскдиъ фици дирбашди Исайикан аьгъювалар улупнуш, 
ктибтуру. 28 Дидхъантина Саул дурарихъди гъузру ва Ерусалим*
диъ, азадди лицури, Агъа Исайикан ачухъди аьгъювалар улупури 
шулу. 29 Думу грек ч²алниинди улхру жугьдарихъди гьюжатариъ 
шулу, хъа дурари думу йик²уз кьаст ап²уру. 30 Гъардшариз мид*
кан аьгъю дубхьну, думу, Къайсарияйиз духну, гьадушв’ан багъ*
ри Тарсдиз рякъюъ аъру.  

31 Гьамци вари Ягьудия, Галилей ва Самария уьлкйир вуйиси 
хъугънайидар саламат ва хъугъувалиъ мюгькам шули гъахьну. 
Агъайихьан гуч²’вал хьади ва Гирами Рюгьну кюмек ап²ури, ва*
киларин ученикарин кьадар артмиш шули гъабхьну.  

Петри  
паралич кайир сагъ ап²уб  

32 Шагьриан шагьриз гъягъюри, Петр Лидда к²уру шагьриъ 
айи хъугънайидариин улукьуру. 33 Душваъ дугъаз Эней к²уру, ри*
швуз даршули, миржид йисан ахниъ ахънайи сар кас дихъуру. 
34 Петр дугъаз к²уру:  

– Эней! Месигь Исайи уву сагъ ап²ура. Яв ахниккан гъудужв!  
Энейра дишла гъудужвуру. 35 Лиддайиъ ва Сарондиъ айидариз 

варидариз му рябкъюру ва дурар Агъайихъ хъугъру.  

Петр Тавифа ч²иви ап²уб  
36 Яффайиъ Тавифа (грек ч²алниинди Доркас, яна «Жейран») 

к²уру сар хъугънайи дишагьли айи. Дугъу, ужувлар ап²ури, ка*
сибариз садакьйир тувуйи. 37 Гьадму йигъари думу кет²ерццну 
йик²уру. Думу, дижик²ну, зиин хулаъ гъитру. 38 Хъа Лидда Яф*
файихьан ярхлаъ дархьбаз лигну, Петр Лиддайиъ айиваликан 
деебхьну, ученикари дугъахьна: «Кьан дарап²ди гъач», – к²ури, 
кьюр кас гьаъру.  

39 Петр, гьязур духьну, дурарихъди гъюру. Петр гъафиган, ду*
му зиин хулазди гъахуру ва ач²ни хпар ишури дугъан гъанша*
риз гъюру. Дурари чпиз Тавифайи гъидирху ккурттар улупуру. 
40 Петри дурар хул’ан адауру ва, кьамкьариина ис духьну, ккара*
гуз хъюгъру. Хъасин гъач²ирихьинди илдицну, к²уру:  

– Тавифа, гъудужв!  
Дишагьлийи улар арццру ва, Петр дяркъну, за духьну деъру. 

41 Хил гьач²абккну, Петр дугъаз гъудужвуз кюмек ап²уру. Хъасин 
вари хъугънайидариз ва ач²ни хпариз дих дап²ну, дурариз ч²иви 
духьнайир улупуру. 42 Мидкан вари Яффайиз аьгъю шулу, ва 
гизафдар Агъайихъ хъугъру. 43 Хъа Петр дидхъантина хайлин йи*
гъари Яффайиъ гъидкьарин уста Симондихь гъузнийи.  

Петр Корнилий к²уру  
Римдин юзбашийихь хьуб  

1 Къайсарияйиъ Корнилий к²уру сар кас яшамиш шули 
гъахьну. Думу Италияйин кьушмарин юзбаши вуйи. 2 Ду*

му, чан вари хизанси, Аллагьдихьан гуч²ури шлур ва Аллагьдиз 
вафалу жви вуйи. Дугъу жумартвалиинди касибариз садакьа ту*
вуйи ва гьаммишан Аллагьдиз ккарагуйи. 3 Аьжайиб рябкъбиин*
ди йигъну, сяаьт шубуб шулайи арайиъ, дугъаз Аллагьдин мала*
йик чан улихьна дуфну ачухъди рякъюру. Малайикдира дугъаз: 
«Корнилий!» – пну, дих ап²уру. 4 Дугъу, гуч²ра дубхьну, мала*
йикдихьинди дилигну: «Фу к²урава, Агъа?» – пну, гьерхру. Ма*
лайикди дугъаз жаваб тувру:  

– Яв ккарагбар ва яв садакьйир Аллагьди к²ваин гъюрхну. 5 Гьа*
мус, Яффайиз гьаъну, Петр к²урайи Симондиз дих ап²уз гъит. 
6 Думу гьюлихъ хал хъайи гъидкьарин уста Симондихь дергна.  

10 
9 

10 

7 Малайик гьудуч²виган, Корнилийи чан кьюр гъаравшиз ва 
Аллагьдин рякъюъ айи сар эскриз дих ап²уру 8 ва, дурариз гъаб*
шибдикан кидибтну, дурар Яффайиз гьаъру.  

9 Хъайигъан лисун шули, дурар шагьриз багахь шулайи вахтна, 
Петр ккарагуз гъваин улуч²вуру. 10 Дугъаз гаш шулу ва дугъу уьл 
ип²уз кьат²ъ ап²уру. Хураг гьязур ап²ури имиди, думу аьжайиб 
гьялназ гъюру. 11 Дугъаз, аьршар ат²арццну, юкьбиб п²ип²ари*
хъанна шли*вуш дибиснайиси аьхю суфрасиб саб шейъ жилии*
на ис шули рябкъюру. 12 Дид’ин гьар жюрейин жилилан гъягъру 
гьяйванатар, бит²ар*чурчлар ва завун ничхрар алди рякъюрайи. 
13 Петрихьна сес шулу:  

– Гъудужвну, дурккну ит²ин, Петр! – к²ури.  
14 Петри:  
– Дициб дарап²арза, Агъа, гьаз гъапиш саб вахтнара ч²уру ва 

марцц дару мутму гъип²ур дарза, – жаваб тувру.  
15 Дугъаз думу сесну кьюбпи ражари к²уру:  
– Аллагьди марцц гъап²уб марцц даруб вуди гьисаб мап²ан.  
16 Гьамци шубуб ражари текрар шулу, хъасин дишла вари хъа*

на завариз зигуру.  
17 Петри, гъябкъюбдин мянайикан фагьум ап²ури имиди, Кор*

нилийи гьау адмийир, Симондин хулар гьерхри, дугъан урна*
рихьна дуфну дийигъуру. 18 Дурари зарбди гьерхру:  

– Петр к²уру Симон гьаму хулариъ дергнайин?  
19 Петри гъябкъюбдикан фагьум ап²ури имиди, Рюгьну ду*

гъаз к²уру:  
– Узухъ хъебехъ, уву шубур касди агура. 20 Гъудужв, улдуч²в 

ва, саб фикирра кадарди, дурарихъди гъарах, фицики дурар Узу 
гьаъназа.  

21 Петри, улдуч²вну, гьадму касариз к²уру:  
– Учву агурайир узу вуза. Учву гьаз дуфнайидар вучва?  
22 Дурари жаваб тувру:  
– Учу юзбаши Корнилийи, вари жугьдари гьюрмат ап²урайи 

гьякьлу ва Аллагьдихьан гуч²ру касди, гьаунчу. Марцци малайикди 
дугъаз, увуз чан хулаз дих ап²уз ва яв гафарихъ хъпехъуз, амур дап²на.  

23 Хулаз теклиф дап²ну, Петри дурар хялижв ап²уру. Хъайигъан 
рякъ’ин духьну, Петр дурарихъди гъягъюру, ва Яффайиан са*
кьюдар гъардшарра дугъахъди хъахьру.  

24 Хъайигъан думу Къайсарияйиз хъуркьру. Корнилий, чан ма*
йиларна багахьлу дустар уч дап²ну, дурариз ккилигурайи.  

25 Петр хулаъ уч²вруган, улихьна удуч²ву Корнилийи, дугъан 
ликарикк дахъну, икрам ап²уру.  

26 – Гъудужв! Узу анжагъ увусир инсан вуза – к²ури, Петри 
думу за ап²уру.  

27 Дугъахъди сюгьбат ап²ури, Петр хулаъ уч²виган, дугъаз 
душваъ аьхюч²веъ халкь уч духьну рякъюру. 28 Петри дурариз 
к²уру:  

– Учвуз аьгъячвузки, жугьудриз жара миллетдиндарихъди тти*
к²уб вая дурариин улуркьуб гъадагъа вуйивал. Аммаки Аллагьди 
узуз гьич сар адмикьана кифир, ясана марцци дарур вуйиб гьи*
саб дарап²уб табшурмиш гъап²унзуз. 29 Гьаддиз лигну, узуз тек*
лиф гъап²умит²ла, ч²алкьан дарпиди мина гъафунза. Гьаци ву*
йиган, учвхьан гьерхраза: узуз гьаз дих дап²начва?  

30 Гьадмуган Корнилийи к²уру:  
– Юкьуд йигъ мидиз улихьна, лисхъан сяаьт шубуб шули, гьа*

му вахтна, узу йиз хулаъ ккарагурайза. Сабпну йиз улихь аку 
палтар али сар кас ачмиш гъахьну 31 ва дугъу узуз гьамци гъапну: 
«Корнилий, яв ккарагувал аьршариз деебхьна ва уву касибариз 
туву садакьйир Аллагьди к²ваин дюрхна. 32 Гьаци вуйиган, Яф*
файиз Петр к²уру Симон хъади гъюз адми гьаъ, думу гьюлихъ 
яшамиш шулайи гъидкьарин уста Симондин хулаъ хялижвди 
дергна». 33 Узура дишлади увухьна гьаунза, ва гъюб ужу гъап²ун*
ва. Гьамус ухьу вари Аллагьдин улихь дийигънахьа, ва Агъайи 
увуз йип гъапибдихъ хъпехъуз учу гьязур вуча.  

Петрин улхуб  
34 Гьадмуган Петр дурариз к²уру:  
– Дугъриданна аьгъю гъабшизуз, Аллагь адмийирин машназ 

дилигрур вуйиб. 35 Дугъу Чахьан гуч²рур ва гьякь вуйир, фуну 
миллетдин адмийир вушра, кьабул ап²ура. 36 Дугъу Месигь Иса*
йин мелзналантина Израилин халкьдиз мясляаьтнан ужуб хабар*
накан гаф гьап²ну. Думу варидарин Агъа ву. 37 Улихьнаси Ягьу*
дияйиъ гъаши гьядисйирикан, Ягь’яйи Галилейиъ улупу штуан 
ап²увалихъан ккергъу гьядисйирикан аьгъячвуз. 38 Гирами Рюгь 
ва кьувват туву, Аллагьди Месигь гъап²у Назаретлу Исайикан 

аьгъячвуз. Аллагь гьарган Исайихъди гъахьну ва Иса варишва*
риъ ужувлар ап²ури ва иблисдин гьюкмикк ккайикьандар вари 
сагъ ап²ури, лицури гъахьну. 39 Учу Дугъу Ерусалимдиъ ва ва*
ри жугьдарин уьлкейиъ гъап²кьан ляхнарин шагьидар вуча. Ду*
му, гак²влин хачрак кьумарихьди карсну, гъак²ну. 40 Хъа дук²ну 
шубудпи йигъан Аллагьди Думу ч²иви гъап²ну, ва Думу инсана*
рихьна ачмиш шуйи. 41 Анжагъ Думу варидариз ваъ, хъа Аллагь*
ди улихьмиди ктагъу шагьидариз, яна Думу ч²иви гъашихъан, 
Дугъахъди ип²ури*убхъури гъаши учузт²ан, улупну, ачухъ гъа*
п²ундар. 42 Аллагьди ч²ивидарин ва гъийихдарин зиин Диванбе*
ги вуди дерккнайир гьадму Кас вуйиваликан инсанариз аьгъю*
валар улупуз ва дидин шагьидвал ап²уз учуз амур гъап²ну. 43 Ва*
ри пайгъамбрари, Дугъахъ хъугъу гьарсарин гунгьарилан Дугъан 
ччвурнахъан хил алдабгъиди к²ури, Дугъкан шагьидвал ап²ури 
гъахьну.  

Жугьуд дарудари  
Гирами Рюгь кьабул ап²уб  

44 Петр улхури имиди, дугъахъ хъпехъурайидариина Гирами 
Рюгь гъюру. 45 Петрихъди гъафи суннат дап²найи хъугънайидар, 
Аллагьди Чан Гирами Рюгь жугьуд дарударизра тувбиин мюгь*
тал духьнайи. 46 Фицики дурариз гьадрари фици, жара ч²алари*
инди улхури, Аллагьдин аьхювалин тяриф ап²ураш, ебхьурайи. 
Гьадмуган Петри к²уру:  

47 – Мурариз ухьузси Гирами Рюгь багъиш гъабхьну. Гьаддиз 
штухъди штуан хьуз дурариз шлихьан гъадагъа ап²уз шул?  

48 Ва дугъу дурар Месигь Исайин ччвурнахъан штуан хьуз гъит*
ру. Хъасин дурарира Петрикан чпихъди сакьюдар йигъари гъу*
зуб т²алаб ап²уру.  

Петр Ерусалимдиз хътакуб  
1 Вари Ягьудия уьлке вуйиси Исайин вакилариз ва гъардша*
риз, жугьуд дарударира Аллагьдин Гаф кьабул гъап²ну к²у*

ри, ебхьуру. 2 Ва Петр Ерусалимдиз гъафиган, жугьдари дугъаз 
тягьнйир гъивнийи:  

3 – Уву суннат дап²ну адрударин хулариз гъягъюри ва дура*
рихъди уьлихъ деъри гъахьунва!  

10 

11 

11 

4 Гьадмуган Петри вари гъаши ляхнар хъайи*хъайиси ктитуз 
хъюгъру:  

5 – Яффа шагьриъ, ккарагурайи вахтна, аьжайиб рябкъбиин*
ди юкьуб п²ип²нахъан дибиснайиси саб аьхю суфрасиб аьрша*
риан йиз улихьинди ибхри гъябкъюнзуз. 6 Узуз дид’ин жилилан 
гъягъру гьяйванатар, нахшрар, бит²ар*чурчлар ва завун ничхрар 
гъяркъзуз. 7 Хъасин гьамцдар гафар к²урайи сес гъеебхьунзуз: 
«Петр! Гъудужвну, дурккну ит²ин!» 8 Хъа узу жаваб тувза: «Затра 
дициб дарап²арза, Агъа, фицики гьич саб вахтнара ч²уру ва мар*
цциб дару мутму гъип²ур дарза». 9 Сесну зав’ан кьюбпи ражари 
гъапизуз: «Аллагьди марцц гъап²уб марцциб даруб вуди гьисаб 
мап²ан». 10 Гьамци шубуб ражари гъабхьнийи, ва хъана вари аьр*
шариз гъизигнийи. 11 Му арайиъ дишлади узу дергнайи хула*
рихьна Къайсарияйиан узухьна гьаънайи шубур кас гъафни*
йи. 12 Ва Гирами Рюгьну узуз, шаклу даршиди, гьадрарихъди 
гъягъюз амур гъап²нийи. Узухъди гьаму йирхьрид гъардшарра 
гъафну. Учу Корнилийин хулаз гъафунча. 13 Дугъура учуз, чаз 
фици марцци малайик гъяркънуш ва малайикди фу гъапнуш, 
ктибтнийчуз: «Яффайиъ айи Петр к²уру Симон хъади гъюз ад*
мийир гьаъ. 14 Дугъу увуз уву ва вари яв хизан уьрхру гафар пи*
дивуз», – к²ури.  

15 Узу улхуз хъюгъиган, сифте ухь’инси, дурариина Гирами 
Рюгь гъафнийи. 16 Ва йиз к²ваина думуган Агъайи гъапи гафар 
гъафнийиз: «Ягь’яйи инсанар штуан гъап²ну, хъа учву Агъайи 
Гирами Рюгьнахьди ц²ийи ап²идичву». 17 Гьаци вуйиган, эгер 
Аллагьди, Агъа вуйи Месигь Исайихъ хъугъу ухьузси, жугьуд 
дарударизра Гирами Рюгь багъиш гъап²нуш, Аллагьдиз машат 
ап²уз узу фуж вухъа?  

18 Му гафар гъеерхьиган, дурари гьерхбар дерккру.  
– Рябкъюрайиганси, Аллагьди жугьуд дарударизра ц²ийи 

уьмур бадали чпин тахсрар гардандиъ дисуз ихтияр тувну, – к²у*
ри, дурари Аллагьдин ад ап²уру.  

Антиохияйин хъугънайидар  
19 Хъа Стефандин вахтари, зулмар дап²ну, ут²уркку хъугънайи*

дар, жугьдаризт²ан дарди Ужувлан хабар рабгъури, Финикия, 
Кипр ва Антиохияйихънакьан хъуркьнийи. 20 Хъа Киприан ва 

Киринеяйиан вуйи хъугънайидарикан сакьюдари, Антиохияйиз 
дуфну, жугьуд дарударихъдира сюгьбатар ап²ури, Агъа Исайикан 
Ужувлан хабар улупури гъахьнийи. 21 Дурарихъди Агъайин кьудрат 
хъайи ва гьаддиз гизафдар, хъугъну, Агъайихьинди илт²ик²нийи.  

22 Мидкан аваза Ерусалимдин хъугънайидарихьна рубкьуру ва 
дурари Антиохияйиз Варнав гьаъру. 23 Аллагьди му адмийириз 
уж’вал дап²ну дябкъну, дина гъафи Варнав шад шулу, ва Ал*
лагьдиз к²ваант²ан вафалу хьувалиъ дугъу дурар ижми гъап²ни*
йи. 24 Фицики думу Гирами Рюгьну ва хъугъвали ац²найи кас ву*
йи. Натижайиъ лап гизаф халкь Агъайин терефкрар шулу.  

25 Хъасин Варнав Тарсдиз Саул агуз гъягъюру 26 ва, дагну, Ан*
тиохияйиз кьяляхъ хъади гъюру. Душваъ дурар сад йисан гъуз*
нийи ва, хъугънайидар уч шлушваз Варнавна Саул гъюри, ду*
рариз аьгъювалар улупури шуйи. Гьаддихъанмина гьадму Ан*
тиохияйиъ Исайин ученикариз сифте вуди «христианар», Яна 
«Месигьдин терефкрар» пуз хъюгъну.  

27 Гьадму вахтна Ерусалимдиан Антиохияйиз пайгъамбрар гъю*
ру. 28 Дурарикан, Гирами Рюгьну гьевесламиш дап²найи сар Агав 
к²урури, вари дюн’яйиъ зурба гаш’вал абхъди к²ури, хабар дебкк*
нийи, ва гьаци Клавдийи паччагьвал ап²урайиган гъабхьнура 
вуйи. 29 Думуган Исайин ученикари, гьарури чаан удукьрубкьан, 
Ягьудия уьлкейиъ айи чпин гъардшариз кюмек ап²уз кьат²ъ 
гъап²нийи. 30 Дурари, кюмек уч дап²ну, Варнавдихьди ва Сау*
лихьди хъугънайидарин аьхюдарихьна хътап²нийи.  

Гьирод  
хъугънайидарихъ хъергуб  

1 Гьадму вахтари паччагь Гьирод хъугънайидарикан сакью*
дарихъ хъергуз хъюгъру. 2 Дугъу буйругъ тувну, Югьандин 

чве Якьуб ханжлихъди йивну йик²уру. 3 Хъа му ляхин жугьдариз 
хушди дябкъну, Петрра дисуру. Му Лавшарин машкварган гъаб*
шиб вуйи. 4 Петр дидисну, дустагъдиъ итру ва ю*юкьурди эскрар 
айи юкьуб дестейиз думу, нубатар ап²ури, гъаравликк уьрхюз буй*
ругъ тувру, фицики дугъу Пасхайин машкврахъан Петр халкь*
дин улихьна диван ап²бан бадали адагъуз ният дап²найи. 5 Петр 
дустагъдиъ ул алдадабгъри уьрхюрайи, хъа хъугънайидар дугъ*
хъанди Аллагьдиз ккарагурайи.  

11 

12 

Петр азад хьуб  
6 Гьиродди думу халкьдихьна адауз ккайи йигъ хьайиз йишв*

ну, Петр, кьюр эскрин арайиъ зунжрарихьди дит²найир, даахна*
йи. Хъа дустагъ урнарихъ хъайи гъаравлари уьбхюрайи. 7 Сабпну 
дустагъдиз Агъайин малайик гъюру ва душвайишв аквну абц²*
ру. Петрик хил кучну, «Ухди гъудужв!» – пну, малайикди думу 
хъиргру. Ва дугъан хилариин али зунжрар алдахьуру. 8 Хъа мала*
йикди Петриз к²уру:  

– Юкьв’ан идибт² ва ликариин алахь.  
Петри гьаци гъап²иган, малайикди к²уру:  
– Чуха хъипну, узухъди гъач.  
9 Малайикди ап²урайи му ляхнар, гьякьикьатдиъ дарди, аьжа*

йиб рябкъбиинди шулайидарси гьигъри, Петр дугъан кьяляхъди 
удуч²вуру.  

10 Сабпи ва кьюбпи жергейин гъаравларихьан гьудуч²вну, ду*
рар шагьриз гъягъру урнарихьна гъюру. Хъа чиб*чпилан ар*
ццу урнариан дурар удуч²вуру. Саб кючейиан удуч²виган, мала*
йик сабпну дургру ва Петр сарди гъузру. 11 Чан фикрихъна гъафи 
Петри к²уру:  

– Гьамус дугъриданра, Агъайи, Чан малайик гьаъну, узу Гьи*
роддин хилккан ва жугьдари уз’ина хуз ккайи вари бала*кьазйи*
риккан уьрхюб гъябкъюнзуз.  

12 Му аьгьвалат аннамиш дап²ну, Петр Маркра к²уру Югьандин 
дада Мар’ямдин хуларихьна гъюру. Душваъ хайлин халкь уч духь*
ну, ккарагурайи. 13 Петр урнарик кучиган, Рода к²уру гъараваш 
риш удуч²вуру ва дугъу, думу фуж вуш, гьерхру. 14 Хъа Петрин 
сес аьгъю дубхьну, шадвалиан урнар арццуз гьархну, думу хулаъ 
архьру, ва, урнарихъ Петр дийигъна пну, хабар тувру. 15 Дугъаз: 
«Уву яв фикирнахъ хъана?» – к²уру, амма шуру чан гафар гьякь 
вуйиб хъана тасдикь ап²уру. Дурари шураз: «Думу Петрин рюгь 
вушул», – к²уру. 16 Петри урнар урччвуб давам ап²ури шулу ва, 
урнар арццну, чпиз Петр гъяркъиган, вари мюгьтал шулу.  

17 Хили ишара дап²ну, дурариз ккебехъ дупну, Петри, учв Агъа*
йи дустагъдиан фици адаънуш, ктибтуру, хъа к²уру: «Мидкан 
Якьубдиз ва миди вуйи гъардшариз кидибтай». Хъасин дилин 
думу жара йишваз гъягъюру.  

18 Йигъ улубкьуради, эскрарин арайиъ, Петр нашдик²ан к²ури, 
аьхю гъалмагъал абхъру. 19 Гьиродди Петр агури гъахьну, амма 
дугъаз думу гъидихъундар, ва дугъу, эскрарихьан силис гъадабгъ*
ну, дурар дариз зигуз буйругъ тувру. Хъасин Гьирод Ягьудия 
уьлкейиан Къайсарияйиз гъягъюру ва саб кьадар вахтна гьаду*
шваъ гъузру.  

Гьироддин аьжал  
20 Гьироддиз Тирин ва Сайдайин агьалйирикан гизаф хъял 

кайи. Дурари Гьироддин дахъру хулан гъуллугъчи Власт чпин 
терефназди илт²ик²ну, дугъан кюмекниинди вари паччагьдихь*
на дуфну, дугъкан мясляаьт гъитуб ккун ап²уру, гьаз гъапиш ду*
рарин уьлке Гьироддин вилаятдикан ит²ру сурсатариинди асил*
лу вуйи.  

21 Гюрюшмиш шуз улупнайи йигъан Гьирод, паччагьвалин 
палтар алди, тахтниин деъру ва халкьдихъди улхуз хъюгъру. 
22 Халкьди дугъаз: «Му инсандин ваъ, хъа Аллагьдин сес ву!» – 
к²ури, ч²игъар ап²ури гъахьну. 23 Хъа Гьиродди му гафар лайикь 
вуйидарси кьабул ап²уру, амма Аллагьдин ад гъап²ундар. Ми*
диз лигну Аллагьдин малайикди дугъаз йивуру, йик²уру ва думу 
мялхъвяри хътит²уру.  

24 Аллагьдин Гаф рабгъури, хъугънайидарин кьадар артухъ шу*
лайи. 25 Варнавна Саул, Ерусалимдиъ чпиз туву табшуругъ та*
мам дап²ну, чпихъди Марк к²уру Югьан хъади, Антиохияйиз 
хътакуру.  

Варнавдинна Саулин гъуллугъ  
ккебгъувал  

1 Антиохияйин хъугънайидаригъ гьамцдар пайгъамбрар ва 
мялимар гъяйи: Варнав, К²аруч к²уру Симеон, Киринея*

йиан вуйи Луций, юкьур паччагьдикан сар Гьироддихъди сат²и*
ди тербияламиш гъап²у Манаил ва Саул. 2 Дурари Агъайиз гъул*
лугъ ап²ури, ушвар дидиснайи вахтна, Гирами Рюгьну к²уру:  

– Узуз Варнавна Саул жара ап²инай, гьаз гъапиш дурари Узу 
чпиз пуз ккайиб тамам ап²иди.  

3 Дурари ушвар дидисну, ккарагну, Варнавдиинна Саулиин 
хилар иливну, деетуру.  

12 

13 

Варнавна Саул Киприин хьуб  
4 Гирами Рюгьну гьаъну, дурар Селевкияйиз гъюру, хъа душв’*

ан Киприина сирнав ап²уру. 5 Саламиндиз дуфну, дурари жугь*
дарин мистариъ Аллагьдин Гаф рабгъуру. Дурарихъди кюмек 
ап²ури, Югьаннара хъайи.  

6 Вари Кипр вуйибси душну, тму к²улихъ хъайи Пафосдиз гъу*
рукьган, дурариз Варисус (Елима) к²уру сар жугьуд сюгьюрчи – 
куч²лин пайгъамбар, гьахъру. 7 Думу Кипр вилаятдин аьхюр ву*
йи фагьумлу кас Сергий Павелин гъуллугъчи вуйи. Сергий Па*
вели, Варнавна Саул хъади гъюз гъитну, дурарикан Аллагьдин 
Гаф ктибтуб ккун ап²уру. 8 Хъа Елимайи (ччвурнан мяна «сю*
гьюрчи» ву) гьар жюрейин манигъвалар ап²ури, Сергий Павел 
хъугъувалихьан ярхла ап²уз чарйир зигуйи. 9 Гьадмуган учвра 
Павел вуйи Саули, Гирами Рюгьнахьди ац²ну, дугъахьинди иж*
миди дилигну, 10 к²уру:  

– Агь хаинвалина писвали абц²найи иблисдин бай, дугърива*
лин душман! Уву Агъайин диш рякъяр ц²аркувал фила ккут²ди*
ва? 11 Узухъ хъебехъ! Гьамус Агъайи магьа ув’ин хил иливна, кур 
духьну, саб вахт хьайиз, ригъ рябкъидарвуз.  

Сабпну дугъан улариин дерин муч²ушин улубч²вуру ва думу, 
учв хъади гъярур агури, минди*тинди илт²ик²ури, лицуру. 12 Му 
гьядиса дябкъну, Агъайин аьгъювалариин аьламат духьну, Сер*
гий Павел хъугъру.  

Писидияйин Антиохияйиъ  
13 Павел ва дугъахъди хъайидар, Пафосдиан сирнав гъап²дар, 

Памфилияйиъ айи Пергия шагьриз гъюру, хъа Югьан дурари*
хьан жара духьну, Ерусалимдиз хътакуру. 14 Пергияйиантина ду*
рари чпин рякъ давам ап²ури, Писидияйин Антиохияйиз гъю*
ру. Султ йигъан дурар, жугьдарин мистаз дуфну, душваъ деъру. 
15 Мусайин къанун ва пайгъамбрарин китабар урхбалан кьяляхъ, 
мистан аьхюдари дурарихьна гьамци пуз гьаъру:  

– Гъардшар, эгер ичв халкьдиз тувру насигьят аш, йипай.  
16 Гьадмуган гъудужвну, хил за дап²ну, Павели к²уру:  
– Израилин халкь ва Аллагьдихьан гуч²рудар, хъебехъай! 

17 Израилин халкьдин Аллагьди ихь абйир ктагъну ва Дугъу 

ихь халкь, дурар гьеле Египетдиъ гъурабйирди имиди, заан 
гъап²ну ва Чан кьудратлу хил’инди гьадму ругарилан алдаъ*
ну. 18 Ва ягъч²вур йисандин арайиъ ич²и чюлиъ дурарин т²у*
лар аьх ап²ури гъахьну. 19 Хъасин Ханаан вилаятдиъ ургуб 
халкь т²анкь дап²ну, Дугъу израиллуйириз гьадрарин жил ирс 
вуди тувну. 20 Му ляхнар вари 450 йисандин арайиъ гъашидар 
ву. Хъасин Дугъу дурариз Шамуил пайгъамбриина гъяйиз*
кьан, халкьдин аьхюдарди судйир тувнийи. 21 Хъасин дурари 
паччагь ккун гъап²нийи, ва Аллагьди Вениаминдин тухмиан 
паччагьди Кишдин бай Саул тувнийи. Дугъу ягъч²вур йисан 
паччагьвал гъап²нийи. 22 Саул улт²уккну, Аллагьди Давуд па*
ччагьди дерккну. Дугъкан дугъу гьамци шагьидвал гъап²ну: 
«Ессейин бай Давуд Йиз к²ваз хуш гъахьнийиз. Узу амур гъап²*
кьандар вари дугъу тамам ап²иди». 23 Ари Давудрин наслари*
кан, Чав гаф тувиганси, халкь Уьрхрур – Иса, Израилиз бахш 
гъап²ну.  

24 Иса гъяйиз улихьна Ягь’яйи Израилин халкьдиз, чпин тахс*
рар гардандиъ дидисну, штуан ап²бан аьгъювалар улупнийи.  

25 Аьршариан табшурмиш дап²найиб тамам ап²ури, Ягь’яйи 
гъапнийи: «Узу фуж вуди гьисаб ап²урачва? Узу Месигь дарза, 
Думу йиз кьяляхъди гъиди. Узу Дугъан шаламарин гъахмйир 
гъядарчузкьан лайикьур дарза».  

26 Эй йиз гъардшар, Ибрагьимдин наслин веледар ва Аллагь*
дихьан гуч²рудар! Му, ухьу уьрхбан бадали, дап²найи гаф вуйи. 
27 Ерусалимдин агьалйири ва дурарин аьхюдари, Иса уьрхювал 
Туврур вушул пну, кьабул гъап²ундайи ва Думу жазайикк ккит*
нийи. Гьамци дурари пайгъамбрари гьар султ йигъан к²урайи 
гафар тамам гъап²нийи. 28 Дурариз Иса йик²бан бадали тахсир 
гъибихъундаршра, Пилатдикан Думу йик²уб т²алаб гъап²ни*
йи. 29 Вари Гирами китабариъ Исайикан дибик²найиси дура*
рин тамам гъабшиган, Дугъан беден, дарикан кадабгъну, накьв*
диъ ивнийи. 30 Аммаки Аллагьди Думу ч²иви гъап²нийи. 31 Хай*
лин йигъари Чахъди Галилейиан Ерусалимдиз гъафидариз Думу 
ачмиш шули гъахьнийи. Хъа гьамус дурар халкьдин улихь Ду*
гъан шагьидар ву.  

32 Аллагьди ихь абйириз тувнайи гаф ухьуз, дурарин бая*
риз, Иса ч²иви ап²биинди тамам ап²бакан Ужувлан хабар учвуз 

деебтурача. 33 Мидкан Гирами китабарин кьюбпи шиъриъ ди*
бик²на:  

«Уву Йиз Бай вува,  
гьамус Узу Яв Адаш гъахьунза».  

34 Иса гъач²ихъан, дут²ну, ругдиз илт²ит²ик²бан бадали, Ал*
лагьди Думу ч²иви гъап²ну, ва мидкан гьамци дупна:  

«Узу Давудриз гаф туву  
гирами ва шаксуз ужувлар  
учвуз тувдиза».  

35 Фицики Мяълийирин китабдин жара йишваъ Аллагьди 
дупна:  

«Уву Яв Гирамир  
ругдиз илт²ик²уз  
гъидритара».  

36 Чан вахтна Давуд Аллагьдин гъуллугънаъ духьну, кечмиш 
гъахьну, думу чан абйирин накьваригъ кивну ва ругдиз илт²ик²*
ну. 37 Хъа Аллагьди гъач²ихъан ч²иви гъап²у гьадму Кас ругдиз 
илт²ик²ундар. 38 Ва гьаддиз, гъардшар, учвуз аьгъю йибхьайки, 
ичв гунгьарилан хил алдабгъувал Исайилантина дебккначвуз. 
39 Мусайин къанундиинди учву гьякьлу ап²уз даршлуган, вариб*
диъ гьарсар хъугънайир Исайилантина гьякьлу ап²иди. 40 Гьад*
диз, пайгъамбрари дупнайи исихъайи гафар учв’ин улулуркьбан 
бадали, ихтият йихьай:  
41 «Хъебехъайчва, шаклу шулайидар,  

мюгьтал йихьай ва дург йихьай,  
фицики Узу ичв йигъари  
учву хътругърусиб ляхин ап²идиза.  
Учву дидихъ, шлик²а  
гъаври аишра, хъугъидарчва».  

42 Варнавна Павел мист’ан удуч²вурайиган, дурари хъа султ 
йигъанна гьамдикан ктибтуб ккун ап²уру. 43 Алдагъиган, жугьда*
рин ва жара миллетдин хъугънайидарикан гизафдар Павелинна 
Варнавдин кьяляхъди гъягъюру. Мурари халкьдихъди сюгьбатар 
гъахури, дурар Аллагьдин гьякь рякъюъ гъузуб ижми ап²уру.  

44 Гъюру султ йигъан шагьрин, сакьюдар ктарди, вари агьалйир 
Аллагьдин гафнахъ хъпехъуз уч гъахьнийи. 45 Гизаф халкь гъяб*
къиган, жугьдар хъюлу ац²ну, Павели к²урайи гафариз къаршу 

удуч²вуз ва дугъаз люкьнар ап²уз хъюгъру. 46 Гьадмуган Павели*
на Варнавди дурариз дирбашди к²уру:  

– Жарадаризт²ан сифте учвуз Аллагьдин Гаф улупну ккунди*
йи. Хъа думу кьабул дарап²биинди гьаргандин уьмрихьан ичв 
учву мягьрум ап²ураш, учу гьамус жугьуд дарударихьинди илди*
цидича. 47 Агъайи гьамци табшурмиш гъап²унчуз:  

«Уву вари дюн’я уьбхбан бадали,  
Узу Увкан жара миллетариз чирагъ гъап²унза».  

48 Му гафар гъеерхьиган, жугьуд дарудар шад гъаши ва дурари 
Агъайин гафнан тяриф ап²уз хъюгъю; ва гьаргандин уьмриз ка*
дагънайидар хъугънийи. 49 Гьамци вари вилаятдиъ Агъайин Гаф 
рабгъурайи.  

50 Хъа жугьдарин маллйири дурариин диндихъ хъайи гьюрмат*
лу дишагьлийир ва шагьрин к²улиъ айи адмийир алауру. Дурар 
Павелихъна Варнавдихъ хъергру ва дурар шагьриан ут²урккуру. 
51 Павелна Варнав, чпин ликарик кайи бишируг гьадму адмийи*
риина кут²убччвну, Иконияйиз гъягъюру.  

52 Вари ученикар гьаммишан шадвали ва Гирами Рюгьну ац²*
ну шулу.  

Павелна Варнав Иконияйиъ  
1 Иконияйиъ Павелна Варнав, аьдат вуйиси, жугьдарин 
мистаз гъюру ва дурари душваъ ижмивалиинди аьгъюва*

лар улупуру. Жугьдарикан ва жара миллетарикан гизафдар Иса*
йихъ хъугънийи. 2 Хъа хътругъу жугьдари, Варнавдизна Павелиз 
къаршу вуди, жугьуд дарударик хъял кап²ру.  

3 Вушра, Варнавна Павел, душваъ кьаназ гъузну, Агъайикан 
дирбашди аьгъювалар улупури гъахьну. Агъайи дурарин хила*
рилантина Чан ужувлан шагьидвал вуди хайлин аьламатар ва 
аьжайиб лишнар улупури гъахьну. 4 Шагьрин агьалйир кьюб дес*
тейиз пай гъахьнийи: садар жугьдарихъанди, тмундар Исайин 
вакиларихъанди. 5 Жугьуд дарударинна жугьдарин аьхюдари Па*
велна Варнав, гъван уьлюбхну, урччвуз кьаст гъап²иган, 6 ваки*
лар, мидкан хабар дубхьну, Ликаонияйин шагьрар вуйи Листра, 
Дервия ва дурарин аьтрафарихъинди гъушнийи.  

7 Дурари душвариъра Ужувлан хабар рабгъури гъахьну.  

13 

14 

14 

Паралич духьнайир сагъ ап²уб  
8 Листрайиъ, ликарик паралич кади, бабкан гъахьихъанмина 

сабанна дилицу кас айи. 9 Му кас Павелин гафарихъ хъпехъура*
йи. Павел дугъахьинди гъилигнийи. Дугъаъ сагъ хьуз хъугъвал 
айивал Павелиз гъябкънийи 10 ва зарбди гъапнийи:  

– Ликриина гъудужв!  
Думу гъедергну лицуз хъюгъру. 11 Гьадмуган, Павели гъап²уб 

гъябкъиган, адмийири ликаон ч²алниинди ч²игъ ап²уру:  
– Ухьухьна инсанарин суратнаъди аллагьар дуфна.  
12 Дурари Варнавдиз Зевс, хъа Павелиз Гермес к²урайи, фи*

цики дурарикан гизафси улхрур Павел вуйи.  
13 Шагьрин гъирагъдихъ Зевсдиз икрам ап²ру мист хъайи. Му 

мистан гъуллугъчийи, кюкйирин кунц²арна йицар хьади, шагьрин 
урнарихъна йицар хъаъну гъюру. Дугъазра халкьдихъди, Павелиз*
на Варнавдиз икрам ап²бан лишан вуди, йицар дурккну гъурбан 
ап²уз ккунди айи. 14 Мидкан гъеебхьу Варнавна Павел, хъюл’ан 
чпин палтар дяч²яргъну, ч²игъар ап²ури, халкьдихьна жаргъуру:  

15 – Эй инсанар, учву гьап²рачва? Учу аллагьар дарча! Учу учвус*
дар инсанар вуча! Учу учвухьна, учву идоларихьан маш гьибиц*
ну, завар*жилар, гьюлер ва дурариъ айикьандар вари яратмиш 
гъап²у ч²иви Аллагьдихьинди илт²ик²бан бадали, учвухьна Исайи*
кан Ужувлан хабар хьади дуфнайидар вуча. 16�17 Улихьди Аллагьди, 
ужувлар ап²ури, Чакан учвуз гьаммишан к²ваин ап²ури гъахьнуш*
ра, Дугъу гьарсаб халкьдиз чан рякъ дибисну гъягъюз ихтияр туври 
гъахьну. Дугъу, учвуз ужуб бегьер тувуз, мархьар гьаъри гъахьну. 
Дугъу учвуз ип²уз ужуб тувра ва ичв юк²вар шадвали ац²ра.  

18 Вари гьамцдар гафар гъапнушра, Павелихьанна Варнавди*
хьан йицар гъурбан ап²бахьан халкь саб гужа*гуждит²ан дерккуз 
удукьундайи.  

19 Вакилари Ужувлан хабар рабгъурайиган, Антиохияйианна 
Иконияйиан жугьдар дуфну, халкь дурариз гьамци к²ури къар*
шу адауру:  

– Вакилари учвуз фук²ара гьякьлуб к²урадар, хъа вари дура*
рин куч²лар ву.  

Мурарира, гъван уьлюбхну, Павел йивну дитру ва, думу гъа*
к²уншул пну, хъч²юхюри, шагьрин гъирагъдихъ духну дитру. 

20 Ученикар дугълан илт²ишган, Павел гъудужвуру ва шагьриз 
гъягъюру. Хъайигъан думу, Варнавра хъади, Дервияйиз гъягъюру.  

21 Гьаму шагьриъ дурари, аьгъювалар улупури, чпиз хайлин 
ученикар гъазанмиш ап²уру. Хъасин дурар Листрайиз, Икония*
йиз ва Антиохияйиз хътакуру. 22 Душвариъ дурари чпин уче*
никарин юк²вар хъугъвалиъ ижми хьпан бадали, дурар гьевеслу 
ап²уйи. Дурари гьамци к²уйи:  

– Ухьуз Аллагьдин Паччагьлугъдиъ уч²вайиз гизаф аьзабар 
алахьиди.  

23 Хъасин хъугънайидарин гьарсаб жямяаьтдиъ аьхюр ктагъ*
балан кьяляхъ, Павелина Варнавди, ккарагну ва ушвар дидисну, 
чпи хъугънайи Аллагьдиина дурар аманат ап²уру.  

24 Писидияйиантина душну, дурар Памфилияйиз гъюру 25 ва 
Пергдиъ аьгъювалар улупуру. Хъасин дурар Атталияйиз ктуч²ву*
ру. 26 Хъа дилин дурар Аллагьдин амриинди чпи гъап²у ляхнар 
ап²уз гьау Антиохияйиз сирнав ап²уру.  

27 Дина дуфну, вари хъугънайидар уч дап²ну, дурари Аллагьди 
чпиз гъап²у вари ляхнарикан ва Агъайи жугьуд дарударизра хъу*
гъувалихьна раккар арццбакан ктибтуру. 28 Хъа дурар душваъ 
чпин ученикарихъди кьаназ гъузнийи.  

Ерусалимдиъ уч хьуб  
1 Сабц²иб вахтналан Антиохияйиз Ягьудияйиан гьап²ру*
дар*вуш гъафи адмийири гъардшариз к²уйи: «Эгер учву 

Мусайин аьдатниинди суннат дарап²иш, уьрхюз хьибдарчву*
хьан». 2 Павелна Варнав дурарихъди рази гъахьундар, ва мидин 
к²уллан дурарин арайиъ ярхи гьюжат абхъру. Гьадмуган Павелна 
Варнав ва сакьюдар жарадар му месэла бадали Ерусалимдиз ва*
киларихьна ва хъугънайидарин аьхюдарихьна гьаъру.  

3 Гьамци хъугънайидари дурар рякъюъ аънийи. Финикияйи*
анна Самарияйиантина гъягъюрайиган, дурари, фици жугьуд 
дарудар хъугъувалихъна гъафнуш, ктитури гъахьну, ва мид’ин 
гъардшар шад шуйи. 4 Ерусалимдиз хъуркьиган, дурар хъугъна*
йидарин аьхюдари шадвалиинди кьабул ап²уру. Павелина Вар*
навди Аллагьди чпиинди гъап²дарикан варибдикан ктибтуру. 
5 Фарисйирин тереф дибиснайи сакьюдар хъугънайидари гъу*
дужвну к²уру:  

14 

15 

15 

– Жугьуд дарударин суннат ап²уб лазим ву ва дурариз Муса*
йин Къанун уьбхюз табшурмиш дап²ну ккунду.  

6 Вакиларна хъугънайидарин аьхюдар му месэла гьял ап²бан 
бадали уч шулу. 7 Гизаф улхбалан кьяляхъ Петр гъудужвну к²уру:  

– Гъардшар! Учвуз аьгъячвузки, Аллагьди сифте к²ул’ан ухькан 
узу ктагъну ва жугьуд дарудариз йиз мелзналантина Ужувлан ха*
бар ебхьруси ва хъугъвалихъна гъюруси гъап²ну. 8 Инсанарин 
юк²вар аьгъю Аллагьди, дурариз ухьузси Гирами Рюгь багъиш 
дап²ну, дурар кьабул ап²увал улупну. 9 Дугъу, хъугъувалиинди ду*
рарин юк²вар марцц дап²ну, ихьна дурарин арайиъ саб фаркьвал*
ла гъибтундар. 10 Гьаци вуйиган, Исайин ученикариин я ухьхьан, 
я ихь абйирихьан гъабхуз дарши гъагъ иливури, гьаз учву Аллагь 
ахтармиш ап²урачва? 11 Хъа Агъа Исайин ужувлиинди гьадрарси 
ухьура уьрхрувалихъ хъугъурхьа.  

12 Уч духьнайидар вари ккебехъуру. Варнавдина Павели чпи*
лантина Аллагьди жугьуд дарударин арайиъ улупу аьламатари*
канна аьжайиб лишнарикан ктитуру ва ккебехънайидар хъе*
бехъури гъузру. 13 Дурарин улхуб ккудубк²иган, Якьуб улхуз 
хъюгъру:  

– Гъардшар, узухъ хъебехъай!  
14 Сифтейиан жугьуд дарудар чан халкь вуди кьабул дап²ну, 

Аллагьди дурариз фици уж’вал гъап²нуш, Симонди ухьуз ктиб*
тунхьуз.  

15 Гьамдихъди пайгъамбрарин гафарра, дидик²найиси, дюзди 
гъюра:  
16�18 «Агъайи, гьаму арайиз  

Хурайири к²ура:  
„Хъасин Узу хътакидиза,  
ва ккадабхънайи Давудгъярин хал,  
дидин харабйир за дап²ну, ц²ийи алаъну,  
жугьуд дарударра кади,  
Йиз ччвурнахъ хъугърайидарси вари инсаният  
Агъайихьна гъюз  
гьялак хьпан бадали,  
тазат²ан арайиз хибдиза“.  
Дюн’я ккебгъхъанмина  
му аьгъюб вуйи».  

19 Гьаддиз узу Аллагьдихьинди илдицу жугьуд дарудариин ухьу 
читинвалар илилирчуб лазим вуди гьисаб ап²ураза. 20 Ухьу ду*
рариз, идолариз гъурбан дап²найи хураг мип²анай, кьяппавалар 
мап²анай, бугъмиш дубхьну гъабч²ибдин йикк мип²анай ва ифи 
мубхъанай к²ури, кагъаз дибик²ну ккунду. 21 Фицики дегьзама*
найин насларихъанмина гьарсаб шагьриъ Мусайин къанундикан 
улупрудар ва гьар султ йигъан мистариъ Къанун урхури шлу 
адмийир а.  

Вакиларин кагъаз  
22 Хъасин вакиларина аьхюдари, вари хъугънайидарихъди мяс*

ляаьт дап²ну, чпин арайиан саршвнур гъардаш кадагъну, дурар 
Павелихъдина Варнавдихъди Антиохияйиз гьауб кьат²ъ ап²уру. 
Дурари гъардшарин арайиъ гьюрмат айи Сила ва Варсава к²уру 
Ягьуда ктагъуру, 23 ва дурарихьди гьамциб кагъаз хътап²уру:  

– Вакиларина хъугънайидарин аьхюдари, ичв гъардшари Ан*
тиохияйиъ, Сирияйиъ ва Киликияйиъ айи жугьуд дару гъардша*
риз саламар гьаъра. 24 Ич арайиан гъушу бязидари, ич терефнаан 
чпиз гьич саб табшурмиш ап²увалра адарди, учвухьна дуфну, 
чпин гафариинди ичв арайиъ гъалабулугъ ипбакан хабрар де*
ерхьначуз.  

25 Учу варидарин разивалиинди сакьюр кас кадагъну, ич юк²в 
али Варнавдихъдина Павелихъди учвухьна гьауз кьат²ъ гъап²ун*
ча. 26 Му касари ихь Агъа Месигь Исайин ччвурнахъ чпин уьмур 
гьяйиф гъап²ундар. 27 Гьацира учвухьна Ягьудана Сила гьаърача, 
дурари учвуз учу гъибик²уб гафарииндира пиди. 28 Фицики Ги*
рами Рюгьназ ва учуз учву варт²ан метлеблу саб ляхнихъант²ан 
хътауз ккунди адарчуз: 29 идолариз гъурбан дап²найи хураг ми*
п²анай, ифи мубхъанай, кьяппавалар мап²анай, бугъмиш дап²ну 
гъабч²ибдин йикк мип²анай. Гьамрар вари тамам ап²ури гъашиш, 
ужу хьибдичвуз. Сарун сагъ*саламатди гъузай.  

Гьаънайидар Антиохияйиъ  
30 Гьамци гьау вакилари, Антиохияйиз дуфну, хъугънайидар уч 

дап²ну, дурарихьна кагъаз тувру. 31 Дурари му кагъаз урхуру ва 
кюмекнан хабриин шад шулу. 32 Ягьудана Сила, чпи пайгъамбрар*
ра вуди хьпаз дилигну, хъугъувалиин ижми хьуз дурариз кюмек 

ап²ури, дурарин улихь кьаназ гъулхнийи. 33 Душваъ сац²иб гъуз*
хъан, Ягьудайизна Силайиз ягъурлувал ккун дап²ну, дурар гьаъ*
дарихьна кьяляхъ гъягъюз гъитру. [34 ]*  

35 Хъа Павелна Варнав Антиохияйиъ гъузру. Гизаф жарадарихъ*
ди дурари, душваъ аьгъювалар улупури, Агъайин гафнан Ужув*
лан хабар рабгъуру.  

Павелна Варнав жара хьуб  
36 Сац²иб вахтналан Павели Варнавдиз к²уру:  
– Гъач хъана ухьу, Агъайин Гаф гъарабгъу гьарсаб шагьриъ 

айи ихь гъардшариин улуркьну, дурар фици яшамиш шулаш, 
лигухьа.  

37 Варнавдиз Марк к²уру Югьанра чахъди гъадагъуз ккун шулу. 
38 Амма Павели, Памфилияйиъ чпихъан хътаку ва аьхиризкьан 
чпин ляхниъ иштирак дарши Марк к²уру Югьан хъади дурушиш 
ужу шул, пну, фикир ап²уру.  

39 Гьамци дурарин арайиъ гьюжат абхъру ва гьаци Павелна 
Варнав чиб*чпихьан жара шулу. Варнавди, Маркра гъадагъну, 
Киприз сирнав ап²уру. 40 Павели, к²уруш, Сила ктагъуру. Гъард*
шари думу, Агъайиина аманат дап²ну, рякъюъ т²аъру. 41 Думу, 
гъардшарин хъугъувал мюгькам ап²ури, Сирияйиъ ва Киликия*
йиъ лицури гъахьну.  

Павеликна Силайик  
Тимофей ктикьуб  

1 Дилин Павел Дервияйиз, хъасин Листрайиз гъюру. Душваъ 
Тимофей к²уру сар ученик айи. Дугъан дада хъугънайи жу*

гьуд дишагьли вуйи, хъа адаш грек вуйи. 2 Листрайиъ ва Ико*
нияйиъ айи гъардшар дугъкан ужуди улхури шуйи. 3 Павелиз 
Тимофей чахъди рякъюъ уч²вну ккунди айи. Гьаддиз дугъу Тимо*
фейин суннат гъап²нийи. Мид’инди Павелиз душваъ айи жугьда*
риз хуш шлуб ап²уз ккунди айи, фицики дурариз варидариз Ти*
мофейин адаш грек вуйиб аьгъяйи. 4 Ва дурари, шагьрариан 
шагьрариз гъягъюри, хъугъвалиина гъафидариз Ерусалимдиъ 

                                                           

* 15:34 Грекарин саспи Бик²бариъ дибик²на: «Хъа Силайи гьадушваъ гъузуз 

кьаст ап²уру».  

вакилари ва хъугънайидарин аьхюдари адагъу къарар, дурар та*
мам ап²руганси, ктитури гъахьну. 5 Гьамци хъугънайидар хъу*
гъувалиъ мюгькам шули ва дурарин кьадар йигълан*йигъаз ар*
тухъ шули гъахьну.  

Павелиз Македонияйиз дих ап²уб  
6 Павел ва дугъахъди хъайидар Фригияна Галатия уьлкйириан*

тина гъягъюру, амма Гирами Рюгьну дурарихьди Асия уьлкейиъ 
аьгъювалар улупуз гъитундар. 7 Мисия уьлкейин сяргьятарихъна 
дуфну, дурариз Вифания юрдназ гъягъюз ккун шулу, амма Ги*
рами Рюгьну дурариз манигъвал ап²уру. 8 Гьамци, Мисияйиъ уд*
руч²вди, дурар Троада шагьриз гъюру.  

9 Йишвну Павелиз Македония уьлкейин касди, чан улихь ди*
йигъну аьжайиб саягъниинди:  

– Македонияйиз дуфну, учуз кюмек ап²ин, – к²ури, миннат 
ап²уради рябкъюру.  

10 Му гъябкъюбси, учу дишлади Македонияйиз гъягъюз кьат²ъ 
гъап²унча, фицики Аллагьди дурариз Ужувлан хабар гъайибхай 
к²ура, пну, фикир гъап²унча. 11 Троадайиан гимийиъди рякъюъ 
уч²вну, дилин сифте Самофракия островдиина, хъайигъан 
Неапол шагьриз гъафунча.  

Филипияйиз гъюб  
12 Дилинра учу Римдиан гъафидар яшамиш шулайи Македо*

нияйин сабпи пайнан Филипия шагьриз гъафича, ва душваъ 
садшвнуд йигъ гъабхьнийич. 13 Султ йигъан шагьриан нирихъна 
удуч²внийча. Душвахъ, аьдат вуйиси, гъудгнар ап²ру хал хъайи. 
Гьадина уч духьнайи дишагьлийирихъди деъну, сюгьбатар ап²у*
райча. 14 Душваъ Фиатир шагьриан вуйи багьа уьру парчайин ал*
вер ап²ру Лидия к²уру сар дишагьлира айи. Думу гьякь вуйи Ал*
лагьдихъ хъугънайир вуйи. Павелихъ хъпехъурайи вахтна, Агъайи 
дугъан юк²в ачмиш ап²уру, ва думу Павелин гафарихъ хъугъни*
йи. 15 Думу ва дугъан вари хуландар штуан гъахьихъан, дугъу уч*
кан т²алаб ап²уру:  

– Эгер учву узу дугъриданра Агъайихъ хъугънайир вуди гьисаб 
ап²ураш, йиз хулаъ яшамиш йихьай.  

Учура рази гъашича.  

Павелна Сила дисуб  
16 Саб ражари учу гъудгнар ап²ру хулаз гъягъюрайиган, фал 

китуз шлу жин кайи ва фал китбиинди эйсйириз зурба хайир 
хурайи лук² риш алахъунчуз. 17 Павелинна ич кьяляхъди гъюри, 
дугъу, гьамци к²ури, ч²игъар ап²ури гъахьну:  

– Му касар Варит²анзаану Аллагьдин гъуллугъчйир ву! Дура*
ри ухьуз уьрхивалихьна рякъ улупура!  

18 Гьамци думу шуру гизаф йигъари к²ури гъахьну. Павелихьан 
аьх ап²уз дархьиди, шурахьинди илдицну, дугъак кайи фалин 
жиндиз к²уру:  

– Месигь Исайин ччвурнахъан увуз амур ап²ураза: дугъ’ан 
удубч²в!  

Думу жинра дишлади шур’ан удубч²вуру.  
19 Хъа дугъан эйсйириз чпин хайир хътабт²урайиб дябкъну, ду*

рари, Павелна Сила дидисну, гужниинди базар али майдандии*
на гьякимарихьна гъахуру. 20 Дурарихьна гъахидари к²уру:  

– Му касар жугьдар ву ва дурари ихь шагьриъ гъалабулугъ ип*
ра. 21 Дурари ухьу, римлуйири, кьабул вая тамам ап²уз лайикь 
дару аьдатар рагъура.  

22 Халкьра Павелизна Силайиз къаршу шулу. Хъа гьякимари 
дурар, палтар илдитну, маргълихьди урччвуз буйругъ тувру. 23 Ду*
рар, гизаф дурччвну, дустагъдиъ итру, хъа дустагъчийиз дурар 
ижмишнаан гъаравликк уьрхюз буйругъ тувру. 24 Мициб буйругъ 
гъадабгъу дустагъчийира дурар дустагъдиъ айи варт²ан айит² 
дустагъдиъ уржру ва дурарин ликар урхъар айи ац²у кьулиъ ивну 
рукьарихьди йит²уру.  

Павелна Сила азад ап²уб  
25 Гьац²ишвар багахь шулади, Павелина Силайи, ккарагури, 

Аллагьдин адназ мяълийир ап²урайи. Дустагъдиъ айи дидис*
найидар дурарихъ хъпехъурайи. 26 Гьаму арайиъ сабпну жилар 
гьаци зарбди гъут²урччвнийики, саки дустагъдин шибрит²арра 
ришвруси. Гьадму сяаьт вари раккнарра арццру ва вари ди*
диснайидариин али рукьарра алдахьуру. 27 Нивк²’ан хъиргу дус*
тагъдин гъаравулиз, вари раккнар арццнади дябкъну, ханжал 
уьч²юбгъну учв йик²уз ккун шулу, фицики дугъу, дидиснайидар 

гьергну пну, хиял гъап²нийи. 28 Хъа Павели: «Уву увуз хат²а ма*
п²ан, учу вари гьамшваъ имича», – пну, зарбди ч²игъ ап²уру.  

29 Гъаравли, акв ап²руб хуз гъитну, Павелна Сила айи йишваз*
ди архьру ва, гуч²баан гук²ни духьну, думу дурарин улихь жил’*
ин дахъру. 30 Хъасин гъаравулчийи, дурар ч²атна адаъну, к²уру:  

– Эй йиз худйир, узу уьрхбан бадали гьап²ну ккунду?  
31 Дурари дугъаз жаваб туву:  
– Агъа вуйи Месигь Исайихъ хъугъ, Аллагьди уву ва яв хулан*

дар уьрхиди.  
32 Хъасин дурари гъаравулчийиз ва дугъан хулаъ айидариз ва*

ридариз Агъайин Гафнакан аьгъювалар улупуру. 33 Гъаравулчи*
йи, дурар чан хулаз гъахи йишван, дурарин зийнар жик²уру, 
хъасин дишлади думу ва дугъан хуландар штуан шулу. 34 Чан ху*
лаз гъахи Павелизна Силайиз дугъу хураг гьивнийи, хъа дугъу ва 
дугъан хуландари Аллагьдихъ хъугъбиин шадвал ап²ури шулу.  

35 Гвач²ин улубкьиган, шагьрин гьякимари:  
– Дустагъ дап²найидар деетай, – пну, дустагъдиз чпин чар*

хачйир гьаъру.  
36 Дустагъдин гъаравулчийи мидкан Павелиз к²уру:  
– Гьякимари, узухьна учву деетри пну, адмийир гьаъна. Гьаци 

вуйиган, гьамус архаинвалиинди удуч²вну гъарахай.  
37 Амма Павели дурариз к²уру:  
– Учу суд дарап²ди, Римдин ватандашар вуйибдизра дилигди, 

вари халкьдин улихь дурччвну, дустагъдиъ итнийи. Хъа гьамус 
жиниди деетурайин? Ваъ. Гъит чпи гъюри, чпи учу адаъри.  

38 Чархачйири му гафар, гьякимарикна гъапиган, Павелна Сила 
Римдин ватандашар вуйиб гъеебхьиган, гьякимариз гуч² шулу. 
39 Гьаддиз дурари, дуфну, Павелинна Силайин улихь чпилан хил 
алдабгъувал ккун ап²уру ва, дустагъдиан адаъну, дурарикан шагь*
риан удуч²вну гъягъюб т²алаб ап²уру. 40 Дурар, дустагъдиан удуч²в*
дар, Лидияйин хулаз гъюру. Душваъ гъардшарихъди дяркъну, ду*
рарин юк²вар аьшкьлу дап²ну, шагьриан рякъюъ уч²вру.  

Павелна Сила Фессалоникайиъ  
1 Амфипол ва Аполлония к²уру шагьрариантина душну, 
Павелна Сила жугьдарин мист айи Фессалоникайиз гъю*

ру. 2 Павел, дина дуфну, чан аьдатниинди шубуд султ йигъан 

жугьдарихъди Бик²барикан улхуру. 3 Дугъу, Месигь сифте дук²*
ну, хъасин ч²иви духьну ккунийи к²ури, мидкан гъаврикк ккаъ*
ри ва му усбат ап²ури гъахьну. Дугъу к²уру:  

– Гьадму Месигь узу учвуз улупурайи Иса ву.  
4 Дурарикан сакьюдар Аллагь к²ваъ уьрхру грекар ва хайлин 

адлу дишагьлийир хъугънийи ва Павелинна Силайин терефназ 
гъафнийи.  

5 Хъа хъугъну адру жугьдари, хъюл’ан базариин али алчагъ ад*
мийир уч дап²ну, гъварч шулу ва вари шагьрик гъал кипру. 
Халкьдин улихьна адаъбан бадали, дурари, Ясондин хулаз дуф*
ну, Павелна Сила агуру. 6 Дурар душваъ дидрихъди, Ясонна жа*
ра гъардшар шагьрин гьякимарихьна гъахуру. Халкьди гьамцдар 
ч²игъар ап²урайи:  

– Вари дюн’яйиъ гъалабулугъ ипнайи гьаму касар гьамус гьа*
минара дуфна, – 7 хъа Ясонди дурар чан хулаъ кьабул гъап²ну. – 
Дурар, Римдин паччагьт²ан хъана жара сар Иса паччагь а к²ури, 
Римдин паччагьдин гьюкмиз къаршу удуч²вура.  

8 Мициб хабарну халкьдик ва шагьрин гьякимарик гъала*
булугъ кипру. 9 Дурари Ясон ва имбу хъугънайидар, чпи азад 
ап²бан бадали, пул тувуз мажбур ап²уру, ва хъасин дурар 
деетуру.  

Верияйиъ  
ц²ийи читинвалар хьуб  

10 Гъардшари гьадму йишван дишла Павелна Сила Верия к²у*
ру шагьриз гьаъру. Дина гъафибси, дурар жугьдарин мистаз гъя*
гъюру. 11 Мушван адмийир Фессалоникайиндарт²ан фикирлудар 
вуйи: дурари Агъайин Гаф лап аьшкьниинди кьабул гъап²нийи. 
Павелина Силайи к²урайиб гьякь вуш аьгъю ап²бан бадали, гьар 
йигъан Бик²бар ахтармиш ап²ури гъахьнийи. 12 Натижайиъ жугь*
дарикан гизафдар, хъа гьацира хайлин грекар ва адлу дишагьли*
йирна жилар хъугъувалиина гъафнийи.  

13 Фессалоникайин жугьдар, Павели Верияйиъра Аллагьдин 
Гаф рабгъурайиваликан аьгъю дубхьну, гьадина дуфну, халкь*
дик гъалабулугъ кипуз ва дугъ’ин алауз хъюгъру. 14 Гьадмуган 
гъардшари тяди Павел гьюлин гъирагъдихъна гьаъру, хъа Си*
лана Тимофей гьадушваъ гъузру. 15 Павелихъди гъушдари думу 

Афинайизкьан гьаъру. Дилин хътакурайидарихь Силайизна 
Тимофейиз «Шлубкьан ухди узухьна гъачай», – к²ури, Павели 
дибик²найи кагъаз хьайи.  

Павел Афинайиъ хьуб  
16 Силайизна Тимофейиз ккилигурайи Павелин рюгь убгури 

гъабхьну, гьаз гъапиш дугъаз шагьур идолари абц²ну гъябкъ*
нийи. 17 Мидкан дугъу мистаъ жугьдарихъдина Аллагь к²ваъ 
айи грекарихъди ва гьар йигъан базар – майдандиин алахьура*
йидарихъди сюгьбатар ап²ури гъахьну. 18 Сакьюдар эпикурчйир 
ва стоикар вуйи философар дугъахъди гьюжатнаъ уч²вру. Ду*
рарикан сакьюдари: «Му лягълягъиз фу пуз ккунди айк²ан?», 
тмундари: «Думу, рякъру гьялариан, яд аллагьарикан улупурайир 
вуйк²ан?» – к²ури шуйи. Дурари мици гьаддиз к²урайи, гьаз 
гъапиш Павели Исайикан ва Думу ч²иви хьуваликан Ужувлан 
хабар рабгъурайи. 19 Дурари Павел Ареопаг тепейиин уч шлу 
мажлисназ духну, дугъхьан гьерхру:  

– Уву рагъурайи гьадму аьгъювалар фу вуш, учуз аьгъю ап²уз 
хай даршулин? 20 Фицики ич ибарихъна саб аьжайиб хабар гъю*
ра; гьаддиз учуз, му фу вуш, аьгъю дубхьну ккунди ачуз.  

21 Афинайин агьалйирин ва душваъ яшамиш шулайи гъураб*
йирин пише чпин вахт, сюгьбатар ап²ури вая гьар жюрейин 
ц²ийишнар гьял ап²ури, адап²увал вуйи.  

Павелин  
Ареопаг мажлисдин улихь улхуб  

22 Павели, Ареопаг мажлисдин улихь дийигъну, гъапнийи:  
– Афинайин агьалйир! Рябкъюразузки, учву гизаф идолар 

кьабул ап²урачва, 23 фицики узу шагьриантина гъягъюрайиган ва 
ичв гирами йишвариз лигурайиган, «Мялум дару аллагьдиз» к²у*
ри дибик²найи гъурбан ап²ру йишвра гъябкъюнзуз. Магьа учву, 
Учв фуж вушра аьгъдарди, икрам ап²урайи Аллагь, узу учвуз ач*
миш ап²урайи Гьадму Аллагь ву.  

24 Дюн’я ва дидиъ айикьандар вари яратмиш гъап²у Гьадму Ал*
лагь заваринна жиларин Агъа хьпаз лигну, Думу инсанарин хила*
риинди гъап²у дараматариъ яшамиш шуладар. 25 Дугъаз инсанарин 
хилариинди ап²урайи кюмек ккундар, гьаз гъапиш Дугъаз гьич 

фтинк²а игьтияж адар. Дугъу чав инсанариз гьарсаб тувра: уьмур*
ра, нефесра ва гьаци вари миди вуйи ужувларра. 26 Аллагьди сифте 
сар кас, хъа дугълантина дюн’яйин вари инсаният арайиз гъабхну. 
Дурар яшамиш шлу вахтар ва йишвар улупну. 27 Аллагьдин метлеб 
халкьари Учв агуб вуйи. Мумкин ву, дурар Дугъахьна рукьузра, ду*
рари Думу агузра. Думу ухькан гьарурин багахь хьа. 28 Фицики ухьу 
Гьадгъуинди яшамиш шули, лицури ва нефес хътабгъури ахьа. Ичв 
шаирарикан сасдари гъаписи: «Ухьу Дугъан веледар вухьа».  

29 Гьаци вуйиган, ухьу Аллагьдин веледар вуди, Аллагь гъизи*
лиз, арсраз вая гъвандиз, инсандин устадвалиинди ва хиялни*
инди яратмиш дап²найи суратназ ухшар ву пну, фикир дап²ну 
ккундар. 30 Аллагьди ихь аьгъдруваларин вахт ихь тахсир вуди 
гьисаб ап²урадар, хъа гьамус Дугъу варишвариъ вари адмийириз 
чпин тахсрар гардандиъ дисуб амур ап²ура. 31 Фицики Дугъу ва*
ри дюн’яйин гьякьди суд ап²ру йигъ улупна. Чав улупнайи Ин*
санди гьадму суд ап²иди. Аллагьди, Думу, гъач²ихъан, ч²иви дап²*
ну, варидариз шагьидвал тувну.  

32 Гъач²ихъан ч²иви хьубкан деебхьну, дурарикан бязидар: «Мид*
кан хъа ражари ктибтара» пну, кялхъюз хъюгъру. 33 Гьаци вуйи*
ган, Павел дурарихьан гьудуч²вну гъягъюру. 34 Хъа сакьюдари, 
дугъахъ хъугъну, дугъан тереф бисуру. Дурарин арайиъ Дионисий 
к²уру Ареопаг мажлисдин иштиракчи, Дамар к²уру дишагьли ва 
хъана жарадарра айи.  

Павел Коринфдиъ хьуб  
1 Дидхъан Павел, Афинайиан удуч²вну, Коринфдиз гъюру. 
2 Душваъ дугъаз Понт юрднаан вуйи Акила к²уру сар жугьуд 

дихъуру. Думу чан шив Прискилайихъди Италияйиан удуч²вну 
дуфнайир вуйи, фицики Римдин паччагь Клавдийи вари жугь*
дариз Римдиан удуч²вну гъягъюз буйругъ дебккнайи. Павел ду*
рариин улуркьуз гъафнийи. 3 Дурари чадрар дирхурайиб, яна Па*
вели чав улихьди ап²ури гъаши кеспи ап²урайиб, аьгъю гъабши*
ган, дурарихъди гъузну, лихуз хъюгъру. 4 Гьар султ йигъан дугъу 
мистаъ, жугьдарна грекар хъугъувалиина хури, аьгъювалар улу*
пури гъахьну.  

5 Силана Тимофей Македонияйиан гъафиган, Павели чан ва*
ри вахт жугьдариз Иса Месигь вуйивал улупбаз харж ап²ури 

17 

18 

18 

гъахьну. 6 Дурари, мид’ин рази даршули, дугъаз люкьнар ап²ури 
гъахьну, хъа дугъу чан ликарик кайи бишируг гьадму адмийи*
риина кут²убччвну, гъапи:  

– Учву ичв уьмрин тахсиркрар хьидичва. Ичв к²ул’ина гъю*
рубдин узу жаваб тувидарза. Гьамус узу жугьуд дарударихьна 
гъягъюраза.  

7 Хъа думу удуч²вну, мистан гъвалахъ хъайи, Аллагь к²ваъ уьр*
хюрайи Юст к²уру касдин хулаз гъюру. 8 Мистан аьхюр вуйи 
Криспдира, чан вари хизандихъди, Агъайиина хъугъувал гъабх*
нийи. Гьацира Павелихъ хъпехъу коринфлуйирикан гизафдари, 
хъугъувалиина дуфну, чпи штуан ап²уз гъитру.  

9 Сад йишван Агъайи аьжайиб рябкъбаъ Павелиз гъапну:  
– Гуч² мап²ан! Адмийирихъди улхбар давам ап²ин ва меккебе*

хъан. 10 Фицики Узу увухъди хъаза ва гьич сарихьанра увуз писвал 
ап²уз хьибдар, гьаз гъапиш му шагьриъ Йиз адмийир гизаф айиз.  

11 Павел душваъ, агьалйириз Аллагьдин Гаф улупури, йисна 
гьац²аъ гъузру.  

12 Гьадму вахтна Ахая уьлкейин гьякимдар Галлион вуйи. Ма*
гьа жугьдар сат²иди Павелиин алархьуру ва думу суддиз хуру. 
Дурари гьамци к²уйи:  

13 – Гьаму касди адмийириз, Къанундин къайдйирихъди дар*
ди, Аллагьдиз икрам ап²уз улупура.  

14 Павели ушв абццайизра, Галлионди жугьдариз к²уру:  
– Эгер саб ч²уру ляхин вая хат²а дубхьнайиш, узуз учвухъ, 

жугьдарихъ, хъпехъуз себеб шуйзуз. 15 Хъа ляхин ялгъуз гъапи га*
фариъна, ччвурариъна, ичв къанунариъ аш, му месэла учву гьял 
ап²инай. Узуз му ляхнин диванбеги хьуз ккундарзуз.  

16 Гьамци дупну, дугъу дурар диванханайиан ут²урккуру. 17 Ва*
ридари, мистан аьхюну малла Сосфен дидисну, думу диванхана*
йин улихь урччвуз хъюгъру, хъа мидкан Галлиондиз гьич вижна*
ра ктайи.  

Павел Антиохияйиз хътакуб  
18 Коринфдиъ хъана хайлин йигъари гъузу Павели, гъардшар 

душваъ гъитну, Акилана Прискилла хъади Сирияйиз сирнав ап²у*
ру. Кенхерея портнаъ Павели, чав Аллагьдиз Гаф тувиганси, чан 
к²ул алдап²уру. 19 Дурар Эфесдиз гъафиган, Павели Прискилана 

Акила душваъ гъитну, учв жугьдарихъди сюгьбатар ап²бан бада*
ли, мистаз гъюру. 20 Дурари дугъкан чпихъди шлубкьан кьаназ гъу*
зуб т²алаб ап²уру, хъа Павел рази гъахьундайи. 21 Удуч²вну гъягъ*
руган, «Эгер Аллагьди амур гъап²иш, узу учвухьна хъадакну гъи*
диза», – пну, Павел Эфесдиан, баркаллагь дупну, гъягъюру.  

22 Къайсарияйиъ гимийиан эдеъну, думу Ерусалимдиз рякъюъ 
уч²вру ва, дина гъафири, душван хъугънайидар тебрик ап²уру, хъа*
син Антиохияйиз гъягъюру. 23 Душваъ сац²иб вахтна гъузбалан 
кьяляхъ, дугъу чан рякъ давам ап²уру ва, Галатияйиъна Фри*
гияйиъ шагьриан шагьриз гъягъюри, душвариъ вари ученикарин 
хъугъувал мюгькам ап²ури гъахьну.  

Аполлос  
24 Душваъ Аполлос к²уру Александрия шагьриан вуйи Бик²*

барин гъаври айи ва ушвниъ ужуб ч²ал айи жугьуджви айи. Ду*
му сабан Эфесдиз гъафнийи. 25 Думу Агъайин рякъярин гьякьнаан 
гъаврикк ккайи кас вуйи. Анжагъ Ягь’яйи штуан ап²бакант²ан 
деебхьнадашра, дугъу Исайин гьякьнаан аьшкьлуди ва дюзди 
аьгъювалар улупури шуйи. 26 Мидкан дугъу мистаъ дирбашди ул*
хуз хъюгъру. Хъа Прискилайина Акилайи, дугъан гафар гъеер*
хьиган, думу чпин хулаз духну, Аллагьдин рякъюн гьякьнаан 
хъанара дишди гъаврикк ккаъру. 27 Хъа дугъаз Ахаяйиз гъягъюз 
ккун гъабшиган, гъардшари, дугъаз ягъур ибшри дупну, душван 
ученикариз, думу кьабул ап²ри, пну, кагъазра бик²уру. Аполлос 
дина гъафиган, Аллагьдин ужувналан хъугъдариз дугъу аьхю кю*
мекар ап²уру. 28 Иса Месигь вуйивал Бик²бариинди улупури, ду*
гъу вари халкьдин улихь жугьдар дюз дарувал ужуди улупуйи.  

Павел Эфесдиъ хьуб  
1 Аполлос Коринфдиъ айи вахтна Павел, жюрбежюр йи*
швариантина душну, Эфесдиз ктахъуру. Душваъ дугъаз са*

кьюдар ученикар алахьуру. 2 Дугъу дурарихьан гьерхру:  
– Хъугъувалиина гъафиган, учву Гирами Рюгь кьабул гъа*

п²унчва?  
Дурари дугъаз:  
– Учуз Гирами Рюгьнакан гьич гъеебхьнукьан дарчуз, – пну, 

жаваб тувру.  

18 

19 

19 



ЛЯХНАР 19 

332  

3 Павели дурариз:  
– Учву шлин штуан ап²увал кьабул гъап²унчва? – пну, гьерхру.  
Дурари:  
– Ягь’яйин штуан ап²увал, – пну, жаваб тувру.  
4 Павели к²уру:  
– Ягь’яйин штуан ап²увал тахсрар гардандиъ дисбан бадали 

ап²урайиб вуйи. Дугъу инсанариз чан кьяляхъди Гъюз Ккайи*
рихъ, яна Исайихъ, хъугъуз дих ап²ури гъахьну.  

5 Ягь’яйин ученикариз мидкан гъеебхьиган, дурар Агъа Исайин 
ччвурнахъан штуан шулу. 6 Хъа Павели дурариин хилар иливиган, 
дурариина Гирами Рюгь гъафнийи ва дурар, жа*жара ч²алари*
инди улхури, пайгъамбарвалин гафар пуз хъюгъру. 7 Дурар вари 
йиц²икьюр касдихьнакьан вуйи.  

8 Павели, мистаз гъягъюри, шубуб вазлин арайиъ, жугьдарихъ*
ди сюгьбатар гъахури, Аллагьдин Паччагьлугъ айивал тасдикь 
ап²ури, хъуркьувалиинди аьгъювалар улупуйи. 9 Хъа дурарикан 
сакьюдар хъугъбаккан к²ул ккадабгъури, халкьдин улихь Агъайин 
рякъярикан ч²уруди улхури гъахьну. Гьаддиз Павел дурарихьан 
гьудуч²вну гъюру ва, чахъди ученикар гъадагъну, Тиран к²уру 
касдин мектебдиъ гьар йигъан сюгьбатар гъахуру. 10 Гьамци кьюд 
йис гъябгъюру ва вари жугьдаризна Асияйиъ яшамиш шулайи 
грекариз Агъа Исайин Ужувлан хабарнакан гъеебхьнийи.  

Аьхюну малла Скевайин ургур бай  
11 Аллагьди Павелин хилариинди гизаф аьламатар улупури гъахь*

ну, 12 гьаддиз дугъан хил кубк²у ягълухъар, ккурттарра кмиди, 
аьзарлуйир сагъ ап²бан бадали, ишлетмиш ап²уйи ва дурар сагъ*
ра шуйи. Дурариан гьацира жинарра удуч²вуйи.  

13 Шагьриан шагьриз гъягъюри, жинар ут²урккурайи бязи жугь*
дарин сюгьюрчйирра кмиди, жинар кайидариз гьамци к²ури, 
Исайин ччвур бисуз чалишмиш шули гъахьну:  

– Увуз Чан гаф Павели улупурайи Исайин ччвурниинди амур 
ап²ураза: удубч²в гьаму касдиан.  

14 Мурар жугьдарин аьхюну малла Скевайин ургур бай вуйи. 
15 Хъа сабан жинди дурариз:  

– Иса аьгъюр вузуз, Павелра аьгъязуз, хъа учву фужар ву*
чва? – к²уру.  

16 Ва гьадмуган жин кайи гьадму кас дурариин алархьуру ва 
дугъу дурар урччвуру. Дурариин али палтар гъяч²яргънийи, ва ду*
рар гьадму хул’ан гъяц²алди ва зийнар духьну ут²урччвнийи.  

17 Хъа мидкан Эфесдиъ яшамиш шулайи вари жугьдаризна 
грекариз аьгъю шулу, ва дурарик гуч² кабхъру, ва Агъа Иса*
йин ччвурназ хъанара артухъ гьюрмат ап²уз хъюгъру. 18 Хъугъу*
валиина гъафидарикан гизафдари, Павелихьна дуфну, чпи гъап²у 
гунагь ляхнар ачухъ ап²уйи ва гардандиъ дисуйи. 19 Хъа сюгьюрч*
йир*фалчйирикан гизафдари, чпин китабар уч дап²ну, варида*
рин улихь ургуру. Гъургдарин кьимат гьисаб гъап²иган, 50 агъ*
зур арсран манатдихьна удубч²внийи.  

20 Гьамци Агъайин Гаф яркьуди рабгъуйи ва кьувватнаъ уб*
ч²вуйи.  

Павелин ниятар  
21 Вари гьаму гьядисйир гъашихъан, Павели Македонияйиан ва 

Ахаяйиантина Ерусалимдиз гъягъюз кьат²ъ гъап²нийи. Дугъу: «Ду*
шваъ сабц²иб вахтназ гъузну, хъасин узу Римра дябкъну ккунду», – 
гъапнийи. 22 Чан кюмекчйирикан кьюр кас – Тимофейна Эраст – 
Македонияйиз гьаъну, думу саб кьадар вахтназ Асияйиъ гъузнийи.  

Эфесдин устйирин гъалабулугъ  
23 Гьадму вахтна Агъайин Гафназ гизафдар къаршу гъудужвни*

йи. 24 Эфесдиъ Димитрий к²уру сар арсран уста яшамиш шулайи. 
Дугъу арсракан Артемида*аллагьдин биц²и хулар дап²ну масу 
тувуйи. Му кеспи кайи устйири аьхю пулар гъазанмиш ап²ури 
шуйи. 25 Димитрийи дурарна жара кеспйир кайи устйир уч дап²*
ну, дурариз к²уру:  

– Эй дустар, учвуз аьгъячвузки, ихь кеспийи ухьуз ужуб хайир 
хура. 26 Мидихъди сабси учвуз рябкъюрачвузки ва ебхьурачвузки, 
гьадму Павел к²урури, инсандин хилариинди гъап²дар аллагьар 
дар, к²ури, неинки Эфесдиъ, хъа вари Асияйиъ айи адмийир 
рякъ’ан адаура ва инсанар гьаддихъ хъугъуз гъитра. 27 Хъа миди 
ухь’ина бала хура, неинки ихь пише зат имдарди ккадабхъбиин*
ди, хъа гьацира зурба вуйи Артемида*идолин дараматдин саб жю*
рейинна мяна гъубзидар. Вари Асияйи ва вари дюн’яйи икрам 
ап²урайи Артемидайин адлувал дубгди.  

28 Му гафар гъеерхьиган, хъюлу ац²ну, дурари: «Эфесдин Арте*
мида зурба ву!» – к²ури, ч²игъар ап²уз хъюгъру. 29 Шагьриъра бе*
гьем гъалабулугъ абхъру. Павелин юлдшар Гай ва Аристарх к²уру 
кьюр Македонияйин агьалйирра хъади, тамашйир улупрушвахь*
на вари гъажаргънийи. 30 Павелиз, душваз дуфну, уч духьнайи 
халкьдин улихьна удуч²вуз ккун гъабхьнийи, хъа ученикари гъи*
тундайи. 31 Дугъан дустар вуйи му вилаятдин сакьюдар гьякимд*
рари, дина дурушуб т²алаб ап²ури, дугъахьна адмийир гьаънийи.  

32 Му арайиъ уч духьнайидари, саб къайда адарди, гьарури саб 
к²ури, ч²игъар ап²уйи. Дурарикан гизафдариз, чпи гьаз уч духь*
наш, аьгъдайи. 33 Сакьюдари вари тахсрар сар Александр к²уру 
касдиин алаънийи, ва жугьдари думу улихьна удуч²вуз гъитнийи. 
Хилин ишара дап²ну, дугъаз халкь аьгьвалатнан гъаврикк ккауз 
ккун гъабши. 34 Хъа думу жугьуд вуйивал аьгъю гъабшиган, вари*
дари сабхилди ч²игъар гъап²нийи: «Эфесдин Артемида зурба ву!» 
ва му гафар текрар ап²ури дурарин кьюб сяаьткьан гъабхьнийи. 
35 Шагьрин къайдйир дерккрури, халкь сикин дап²ну, к²уру:  

– Эфесдин агьалйир! Эфес зурба вуйи Артемидайин дарамат 
ва зав’ан абхъу гирами гъван уьрхюрайи шагьур вуйивал шлиз 
аьгъдар? 36 Му ляхин шаксуз вуйиган, учву архаин духьну ккун, 
ап²ру ляхин фагьумсузди ап²уз хай даршул. 37 Хъа учву мина да*
раматдин фук²а жин дарап²дар ва ихь Артемида*аллагьдиз ч²у*
ру гафар дарпидар духначва. 38 Эгер Димитрийинна дугъахъ хъа*
йи устйирин дурарихьна аьрз аш, мидиз ухьухь диванханйирна 
диванбегйир ахьуз: гъит дурари сар*сариина гьадина аьрз ап²ри. 
39 Эгер дурарихьан жара гьерхруб аш, думу аьдати саягъниинди 
мажлисди гьял ап²иди. 40 Даршиш гъи гъабшибдин к²уллан гъа*
лабулугъ гъит²ибккну, ухьу тахсиркрар ап²бан хат²авал а. Мициб 
гъалабулугъ ипбан бадали саб багьнара адархьуз.  

41 Гьамци дупну, дугъу халкь алдагъуз гъитру.  

Павел  
Македонияйиъ ва Грецияйиъ хьуб  

1 Гъалмагълар яваш гъашиган, Павел, ученикариз дих дап²*
ну, дурариз кюмекнан гафар ва баркаллагь дупну, Маке*

донияйиз рякъюъ уч²вру. 2 Македонияйин ругарилан гъягъруган, 
дугъу хъугънайидариз хайлин кюмекнан гафар гъапнийи. Хъасин 

19 

20 

думу Грецияйиз гъюру. 3 Душваъ думу шубуб вазли гъузру. Думу 
душв’ан Сирияйиз сирнав ап²уз гьязур шулайи арайиъ, жугьдариз 
думу йик²уз ккун шулу. Гьаддиз Сирияйиз Македонияйиантина 
гъягъюз дугъу кьат²ъ ап²уру. 4 Дугъахъди Верияйиан вуйи Пирин 
бай Сосипатр, Фессалоникайиан вуйи Аристархна Секунд, Дер*
вияйиан вуйи Гай, Тимофей ва Асияйиан вуйи Тихикна Трофим 
хъади шулу. 5 Дурар, улихьди душну, учуз Троадайиъ ккилигури 
гъузру. 6 Хъа учу Пасхайин Лавшарин машквран йигъарихъан 
Филипияйиан гимийиъди гъушнийча ва хьуд йигълан дурарихъ*
ди Троадайиъ сат²и гъахьнийча. Душваъра саб гьяфтайиъ имича.  

Павели Евтих ч²иви ап²уб  
7 Элгьет йигъан, ученикар уьл ип²уз уч гъашиган, Павели ду*

рарихъди сюгьбатар гъахуйи. Хъайигъан гимийиъди рякъюъ уч²вуз 
ният ади, думу дурарихъди гьац²ишваризкьан сюгьбат давам ап²у*
ри гъузру. 8 Учу деънайи зиин хулаъ гизаф чирагъар кархьнайи. 
9 Павели аьгъювалар улупури имиди, улдаригъ деънайи Евтих 
к²уру живан дерин нивк²уз гъягъюру. Ва, нивк²уъ айир, шубубпи 
мертебайиансина ахъру. Хъа думу за гъап²иган, лигуруш, дук²*
найи. 10 Павели, исина кудуч²вну, дугъаз дилигну, хабахъна гъа*
дагъуру ва к²уру: «Пашман махьанай, дугъ’ин жан илмиди», – 
к²уру. 11 Хъа думу, зиина удуч²вну, уьл гьудубт²ну, дип²ну, лап 
кьаназ, гвач²индизкьан учухъди сюгьбатнаъ шулу. Хъасин думу 
удуч²вну гъягъюру. 12 Гьадму вахтна жигьил бай хулаз ч²ивиди 
хуру, ва мид’ин вари гизаф рази гъахьнийи.  

Троадайиан Милитдиз гъюб  
13 Учу улихьди гимийиъди, Павел дидиъ итузра ккади, Асс 

шагьриз сирнав гъап²унча. Дугъаз Ассдиз яягъди гъягъюз ккун*
ди, дугъу гьациб буйругъ тувнийчуз. 14 Думу учуз Ассдиъ алахъи*
ган, думура гимийиъ итну, Митилена шагьриз гъафунча. 15 Хъа*
йигъан, дилин сирнав ап²ури, Хиос островдихьан ярхла дарди 
гими дебккча. Хъайигъан Сомос островдиинра улуркьну, сад 
йигълан Милит шагьриз гъафича.  

16 Асияйиъ энгел дархьбан бадали, Павели Эфесдиз дурушуз 
кьаст ап²уру, гьаз гъапиш думу Ерусалимдиз, эгер удукьуруш, 
Хьуц²ударин машквар улубкьайиз хъуркьуз гьялакди вуйи.  

Милитдиъ хъугънайидарин аьхюдариз  
баркаллагь пуб  

17 Милитдиан дугъу, Эфесдин хъугънайидарин аьхюдар гъюри 
пну, дина адми гьаъру. 18 Хъа гъафиган, дурариз к²уру:  

– Узу Асияйиз гъафи йигъхъанмина вари вахтна учвухъди хъа*
йивал аьгъячвуз. 19 Жугьдари уз’ина гъахи писвалариз дилигди, 
узу, дамагъар ктарди ва уларилан нивгъ рубзури, Агъайиз гъул*
лугъ ап²ури гъахьунза. 20 Узу вари халкьдин улихь ва ичв хулариъ 
уж’вал хру варибдикан учвуз аьгъювалар улупури гъахьунза. 
21 Жугьдаризна грекариз узу Аллагьдин улихь тахсрар гардандиъ 
дисувалин ва ихь Агъа Исайихъ хъугъвалин жавабдарвалиинди 
шагьидвал гъап²унза. 22 Хъа гьамус, Гирами Рюгьнан амриз мю*
т²югъ шули, узу Ерусалимдиз душну ккунду. Хъа душваъ йиз 
к²ул’ина фу гъюрушра, аьгъдарзуз. 23 Ялгъуз саб аьгъязуз, Еруса*
лимдиъ узуз аьзабарна дустгъар ккилигура, Гирами Рюгьну дид*
кан узуз гьар шагьриъ хабар тувра. 24 Хъа узу бадали йиз уьмур 
гьяйиф дарзуз, йиз метлеб узу Агъа Исайихьан кьабул гъап²у 
гъуллугъ тамам ап²уб ва жавабдарвалиинди инсанарин улихь Ал*
лагьдихьан вуйи багъиш’валикан Ужувлан хабарнан шагьидвал 
ап²уб вуйиз. 25 Ва хъана аьгъязуз, узу ичв арайиъ Аьршарин Па*
ччагьлугъдикан аьгъювалар улупури, сарун рякъидарчвуз. 26 Гьа*
цира учвуз гъи к²ураза, учвкан фуж пуч гъашиш, дидин тахсир*
кар узу хьидарза, 27 фицики узу, учвхьан гьич фук²ара гьит²и*
т²ибк²ди, Аллагьдин ниятарикан аьгъювалар улупури гъахьунза.  

28 Ичв ва вари хъугънайидарин гъанаъ йихьай. Исайи Чан иф*
диинди гъазанмиш дап²ну, Аллагьдихъ хъугънайидарин ва учв’ина 
Гирами Рюгьну аманат гъап²дарин гъайгъу зигай. 29 Узуз аьгъя*
зуз, узу учвхьан гъушиган, яман жанаврар дуфну, дурари сюрйи*
риз инсаф ап²идар.  

30 Ичв арайиъра гьацдар адмийир хьидики, дурари, ученикар 
чпихъинди илт²ик²уз, нягьякьвалихъинди улхиди. 31 Гьаддиз их*
тиятди гъузай. Узу шубуд йисан йишвди*йигъди, уларилан нивгъ 
рубзури, ккарагури, учвуз мидкан аьгъювалар улупури гъахьунза. 
Му вари к²ваин гъибтай. 32 Гьамус, гъардшар, учву Аллагьдиина 
ва Дугъан хайирнан Гафниина аманат ап²уразачву. Дугъхьан учву 
хъугъувалиин мюгькам ап²уз ва Чан ужувлакк ккайидарихъди 

учвузра ирс тувуз удукьуру. 33 Узу учвухъди хъайиган, саринна я 
арс, я гъизил, я багьа палат ккун гъап²ундарза. 34 Учвуз ужуди 
аьгъячвуз, йиз ва узухъди хъайидарин игьтияжар гьурк²уз гьаму 
йиз хилар кюмек гъахьнийиз. 35 Уз’ан удукьруси учвуз улупунза, 
узуси зегьмет зигури, саилариз кюмек ап²ури, учвура духьну ккун*
ду. Агъа Исайин гафар к²ваин ап²инай, фицики Дугъу Чав дуп*
на: «Гъадабгъубт²ан тувуб хушбахтаварвал ву».  

36 Гьамци дупну, думу, кьамкьариина ис духьну, варидарихъди 
ккарагуру. 37 Варидари, ишури, дугълан хабар алдагъури, макар 
ап²уйи, 38 фицики дурар гизаф пашман духьнайи, иллагьки ду*
гъан: «Сарун узу учвуз рякъидарчвуз», к²уру гафариин. Хъасин 
дурари думу гимийихьна рякъюъ т²аънийи.  

Ерусалимдиз рякъюъ  
1 Дурарихьан жара духьну, учу гимийиъди дишди Кос, хъа*
йигъан Родос к²уру островариина, хъа дилин Патара шагь*

риз гъафнийча. 2 Финикияйиз гъябгъру гими дабгну, дидиъ эъну, 
рякъюъ уч²вча. 3 Киприн кафари терефнахъантина душну, учу Си*
рияйиз гъафича ва Тир шагьриъ дергча, фицики душваъ гими*
йиан гъагъар адагъну ккундийи. 4 Душваъ учуз ученикар гъи*
дихъчуз ва дурарихъди саб гьяфта адап²ча. Гирами Рюгьнан 
амриинди дурари Павелиз, Ерусалимдиз мягъян, к²ури гъахьну. 
5 Ич душваъ шлу вахт ккудубк²иган, учу дилин удуч²вну, ич рякъ 
давам гъап²ча. Ученикари, чпин хпарна веледар хъади, учу шагь*
риантина рякъюъ т²аънийи, хъа гьюлин гъирагъдихъна гъафи*
ган, учу кьамкьариина ис духьну, ккарагнийча.  

6 Дурарикан гьарурихъди, баркаллагь дупну, учу гимийиз за 
гъашича, хъа дурар чпин хулариз хътаку.  

7 Учу, рякъ давам ап²ури, Тириан Птолемаида шагьриз гъафи*
ча ва душваъ гъардшар тебрик дап²ну гъафи йигъ гьадрарихъди 
адап²ча. 8 Хъайигъан рякъюъ уч²вну, учу Къайсарияйиз гъафича 
ва Ерусалимди кадагънайи ургур гъардшикан сар вуйи Ужувлан 
хабар рабгъру Филипдин хулаъ дергча. 9 Дугъаз швуваз душну ад*
ру, пайгъамбарвалин гафар кайи юкьур риш айи. 10 Учу душваъ 
сакьюдар йигъар адаъхъан, дина Ягьудияйиан Агав к²уру пай*
гъамбар гъафнийи. 11 Учухьна дуфну, дугъу, Павелин ч²ул гъа*
дабгъну, дидихъди чан ликарна хилар йит²ну, гъапнийи:  

20 

– Гирами Рюгьну гьамци дупна: «Ерусалимдин жугьдари 
му ч²улин эйси магьа гьамци йит²иди ва аллагьсузарин хи*
лиз тувди».  

12 Му гафар гъеерхьиган, учу ва душваъ айи адмийир вари Па*
велиз, Ерусалимдиз мягъян к²ури, ккарагуз хъюгъча. 13 Гьадму*
ган Павели жаваб тувру:  

– Учву гьап²рачва? Гьаз, ишури, йиз юк²в дар ап²урачва? Узу, 
йит²уб гъубзри, хъа гьацира Агъа Исайин ччвурнахъ Ерусалим*
диъ йик²узра гьязур вуза.  

14 Думу, учу к²урайибдихъинди илт²ик²уз дархьиган, «Гъит 
Агъайин амур ибшри», – пну, гъитча.  

Павел Ерусалимдиз гъюб  
15 Гьадму йигъарихъан гьязур духьну Ерусалимдиз гъушча. 

16 Къайсарияйиан сакьюдар ученикарра учухъди гъафнийи. Ду*
рари учу ухдихъанмина ученик вуйи кипржви Мнасондихьна 
хъади гъафнийи. Учу гьадгъахь дергча. 17 Ерусалимдиз гъафиган, 
гъардшари учу хушниинди кьабул гъап²нийи. 18 Хъайигъан Павел 
учухъди Якьубдин хулаз гъафнийи. Душваъ вари хъугънайидарин 
аьхюдар уч духьнайи. 19 Павели, дурариз салам тувну, жугьуд да*
рударин арайиъ Аллагьди чан хилариинди гъап²у вари ляхнари*
кан хъайи*хъайиси ктибтуру. 20 Мидкан гъеебхьиган, дурари Ал*
лагьдин ад ап²уру ва Павелиз к²уру:  

– Гъардаш, увуз хъугъувалиина дуфнайи швнуд*сад агъзур жу*
гьуд гъяркъюнвуз, амма дурар вари Къанун уьбхбан ижми те*
рефкрарди ими. 21 Уву жугьуд дарударин арайиъ айи вари жугь*
дариз, дурари ихь аьдатар дюрюхри, веледарин суннат дарап²ри, 
Мусайин къанунар к²ули дурухри пну, аьгъювалар тувра, к²ури, 
дурариз увкан деебхьна. 22 Гьаци вуйиган ухьу гьап²хьа. Дурариз, 
икибашт²ан, уву гъюбкан ебхьиди. 23 Гьаддиз учу к²уруб ап²ин: 
ич арайиъ Аллагьдиз ху дап²найи юкьур кас а. 24 Дурарихъди 
душну, марцц хьпан аьдат тамам ап²ин. Дурарихьан чпин к²улар 
улт²укъуз шлуганси, дурари гъап²у харжарин пул уву тув. Гьад*
муган варидариз увкан к²урайиб гьякь дарувал ва увура къанун*
диз мют²югъ шулайивал аьгъю хьибди.  

25 Хъугъувалиина гъафи жугьуд дарударикан гъулхиш, дурариз 
учу, идолариз гъурбан гъап²у йикк, бугъмишди гъабк²ибдин 

йикк дирип²ри, ифи дурубхъри ва кьяппавал дарап²ри пну, 
кагъаз хътап²унча.  

26 Гьамци хъайигъан Павели, гьаму касар чахъди хъади душну, 
марцц хьпан аьдат тамам ап²уру. Хъасин, марцц хьпан йигъар 
фила ккудурк²уруш ва дурарикан гьарурихъанди гъурбнар фила 
ап²уруш, аьгъю ап²бан бадали, Аллагьдин хулаз гъюру.  

Павел дисуб  
27 Аьдатниинди дерккнайи ургуд йигъ улдубч²виган, Асияйиан 

вуйи жугьдариз думу Аллагьдин хулаъ ади рякъюру. Дурари халкь*
дик гъалабулугъ кипру ва, гьамци ч²игъар ап²ури, думу дисуру:  

28 – Израилин агьалйир! Кюмекназ гъачай! Му жви инсанар 
къанундиз, ихь халкьдиз ва ихь Аллагьдин хулаз къаршу вуди 
дих ап²урайи кас ву. Мидихьна мугъу, Аллагьдин хулаз грекарра 
хъади дуфну, ихь гирами йишв чиркин гъап²ну.  

29 Дурариз, улихь йигъари шагьриъ дугъахъ Эфесдиан вуйи Тро*
фим хъади гъяркъган, Павели думура Аллагьдин хулаз хъади дуф*
найиси гьибгънайи.  

30 Шагьриъ гъалабулугъ абхъру, варишварихъанди адмийир, 
жаргъури дуфну, уч хьуз хъюгъру. Дурари Павел, дидисну, гуж*
наз Аллагьдин хул’ан адагъуру ва дишла раккнар хъяркьру. 31 Ду*
рариз Павел йик²уз ккун гъабхьиган, кьушмарин аьхюрихьна, 
вари Ерусалимдик гъал кабхъна пну, хабар гъябгъюру. 32 Дугъу, 
эскрарна юзбашйир гъадагъну, гьадина гьяракат ап²уру. Аьхюрна 
эскрар гъяркъиган, дурари Павел урччвувал дебккру. 33 Гьадму*
ган аьхюри, дуфну, думу дидисну, кьюриз думу зунжрари йит²уз 
буйругъ тувру ва гьерхру:  

– Му фуж ву? Мугъу фу гъап²ну?  
34 Халкьдин арайиан сари саб, тмунури саб к²ури, ч²игъар ап²у*

райи. Дурарин гъугънагъян гъаври ахъуз даршиган, аьхюри Па*
вел эскрарин йишваз гъахуз гъитру. 35 Павел умбрарихьна гъахи*
ган, эскрари гьадлантина думу хилариинди гъахуру, гьаз гъапиш 
халкьдин гъварчну думу парчйир ап²уб мумкин вуйи. 36 Дурари, 
дугъахъ хъергну:  

– Думу йивну йик²ай! – к²ури, ч²игъар ап²урайи.  
37 Эскрари чав гьадрарин йишваъ аърайиган, Павели кьушма*

рин аьхюрихьан гьерхру:  

– Увхьан гьерхуз хай шулин?  
Дугъу жаваб тувру:  
– Увуз грек ч²ал аьгъявузки! 38 Дици вуш, багарихьди гъалабу*

лугъ гъит²ибккну, ич²и чюлиз юкьуд агъзур гъачгъар адау Еги*
петжви уву вуна?  

39 Хъа Павели жаваб тувру:  
– Узу Киликияйиан вуйи жугьуд вуза, аьгъю Тарс шагьрин ва*

тандаш вуза. Увкан миннат вуйиз, узухь халкьдихъди улхуз гъит.  
40 Гьадмуган дугъу ихтияр тувру. Павелира, умбриина за духь*

ну, халкьдиз хилин ишара ап²уру. Хъа вари яваш гъашиган, ду*
му жугьуд ч²алниинди улхуз хъюгъру.  

Павелин улхуб  
1 «Гъардшарна абйир, гьамус узу тахсиркар дарувалихъ хъе*
бехъай». 2 Павел чпихъди жугьуд ч²алниинди улхуради де*

ебхьну, дурар хъанара яваш шулу. Гьадмуган дугъу к²уру:  
3 – Узу Киликияйиъ айи Тарсдиъ бабкан гъахьи жугьуд ву*

за, хъа узу мушваъ, гьаму шагьриъ тербияламиш гъашир вуза. 
Йиз мялим Гамалиили узу ихь абйирин къанунар дишди уьрх*
рурси тербияламиш гъап²ну. Учву гъи фици вуш, узура гьаци 
к²ваант²ан Аллагьдин гъуллугъниин алди гъахьнийза. 4 Агъайин 
рякъюъди гъягъюрайидар йихури, жилар ва дишагьлийир дису*
ри, дустагъ ап²ури гъахьнийза. 5 Мидкан аьхюну маллйирихьан 
ва кавхйирин мажлисдихьан шагьидвал ап²уз шулу. Дамаскдиъ 
айи жугьуд дустариз вуйи кагъаз узухьна гьадрари тувунзухьна. 
Узура, душван хъугънайидар, рукьари йит²ну, Ерусалимдиз дух*
ну, жаза гьадабт²уз, гьадина гъушунза. 6 Хъа рякъюъ, Дамаск*
диз багахь шулайиган, лисун шулайи арайиъ саб дупну зава*
риан узу зурба вуйи аквну ккаунзу. 7 Узу жил’ина алдакза, ва 
узуз гьамци к²урайи дих гъеебхьзуз: «Эй Саул! Саул! Уву Узухъ 
гьаз хъергнава?» 8 Узу гьерхза: «Уву фуж вува, Агъа?» Дугъу узуз 
жаваб туву: «Узу уву хъергнайи Назаретдиан вуйи Иса вуза». 
9 Узухъди хъайидариз акв гъябкънийи, хъа узухъди улхурайи дих 
дурари аннамиш гъап²ундайи. 10 Гьадмуган узу гъапунза: «Узу 
гьап²ну ккунду, Агъа?» Агъайи узуз гъапунзуз: «Гъудужвну, Да*
маскдиз гъарах, хъа душваъ, уву фу дап²ну ккундуш, пидивуз». 
11 Узуз фук²а дярябкъди гъабшизуз, фицики зурба аквну кур 

гъап²нийзу. Гьаддиз узухъди хъайидари, йиз хил дибисну, Да*
маскдиз гъахнийзу.  

12 Ва магьа, Аллагь к²ваин али ва къанунариз мют²югълу, ча*
кан вари жугьдар ужуди улхру Ананай к²уру касди, 13 узухьна 
дуфну, гъапизуз: «Саул гъардаш! Рябкъюри йихь!» Гьамци гъа*
пибси, узуз думу гъяркъзуз. 14 Хъа дугъу узуз гъапизузки: «Ихь 
абйирин Аллагьди Чан ният увуз аьгъю хьпан бадали, Гьякьлур 
рякъбан бадали ва Дугъан мелзналан дих ебхьбан бадали уву ка*
дагъна. 15 Уву вари инсанарин улихь увуз гъябкъюбдинна гъееб*
хьубдин шагьид хьидива. 16 Гьаци вуйиган, уву фтиз ккилигура*
ва? Гъудужвну, штуан йихь, Агъа Исайихъ хъугъувалиинди яв 
гунгьарихьан марцц йихь».  

17 Узу Ерусалимдиз хътакиган, Аллагьдин хулаъ ккарагурайи 
вахтна, узуз аьжайибди саб гъябкъзуз. 18 Узуз гьамци к²урайи 
Иса гъяркъзуз: «Тяди Ерусалимдиан гъарах, фицики дурари Йиз 
гьякьнаан вуйи яв шагьидвал кьабул ап²идар». 19 Узу Дугъаз гъа*
пиза: «Я Агъа, дурариз, узу фици Увухъ хъугърайи адмийир дус*
тагъ ап²ури, урччвури гъахьнуш, аьгъя. 20 Яв шагьид Стефандин 
ифи удубзруганра, думу ляхниин рази духьну, дугъаз йивурайи*
дарин палтар уьрхюри, гъаравлиъ гъахьунза». 21 Гьадмуган Агъа*
йи узуз гъапи: «Гъарах, Узу уву ярхлариз, жугьуд дарударихьна 
гьаъразаву».  

Павел – Римдин ватандаш  
22 Гьамусдиз дурар Павелихъ хъпехъури айи, хъа му гафар гъе*

ерхьиган, ч²игъар ап²уз хъюгъру:  
– Думу йивну йик²ай! Думу дюн’яйиин яшамиш хьуз ла*

йикь дар!  
23 Дурари, ч²игъар ап²ури, чпин палтар хътитури, завуз би*

шируг гат²абхьуйи. Гьамци дурари чпин хъял улупуйи. 24 Кьуш*
марин аьхюри Павел, эскрарин йишваз духну, дугъкан дицдар 
ч²игъар гьаз ап²ураш, аьгъю ап²бан бадали, гъирмажи урччвуз 
буйругъ тувру. 25 Хъа Павел урччвбан бадали йит²урайиган, дугъу 
гьадушвахь хьайи юзбашийихьан гьерхру:  

– Суд дарап²ди, Римдин ватандаш урччвуз ихтияр анчвуз?  
26 Му гафар гъеерхьиган, юзбашийи, кьушмарин аьхюрихьна 

душну, к²уру: «Уву гьап²рава? Му кас Римдин ватандаш ву!»  

27 Кьушмарин аьхюри, Павелихьна дуфну, гьерхру:  
– Йипа, уву дугъридан Римдин ватандаш вуна?  
– Ав, – пну, жаваб туву Павели.  
28 Кьушмарин аьхюри гьадмуган:  
– Узу гьаму ватандаш’вал аьхю пуларихъ гъадабгъунза, – гъапи.  
Хъа Павели к²уруки:  
– Хъа узу гьадму ватандаш вуди бабкан гъахьунза.  
29 Павелихьан силис гъадабгъуз ккайидар дугъхьан дишлади 

гьудуч²ву. Чав Римдин ватандаш зунжрари йит²увал аьгъю гъаб*
шиган, кьушмарин аьхюризра гуч² гъабхьнийи.  

Павел аьхю суддин улихь  
30 Хъайигъан кьушмарин аьхюри, жугьдари Павелик фу тах*

сир кипраш, якьинди аьгъю ап²бан бадали, аьхюну маллйириз*
на вари аьхю суддиз уч хьуз буйругъ тувру. Павелилан зунжрар 
алдагъну, думу дурарин улихь дерккру.  

Павелна жугьдарин аьхюдар  
1 Аьхю суддиъ айи диванбегйириз дилигну, Павели к²уру:  
– Йиз гъардшар! Гъийин йигъ’инакьан узу Аллагьдин 

улихь намусниинди яшамиш гъахьунза.  
2 Му гафар гъеерхьиган, маллйирин аьхюр Ананайи, гъвала*

рихъ хъайидариз, Павелин муч²муч²ихъан тувай пну, буйругъ 
тувру. 3 Хъа Павели дугъаз к²уру:  

– Увузра Аллагьди йивидивуз, дабснайи цал! Мушв’ин Къа*
нундиинди йиз диван ап²уз деънайир вува, хъа уву, Къанун ч²юб*
гъюри, узуз йивуз алаурава.  

4 Дугъан гъваларихъ хъайидари Павелиз гъапи:  
– Аьхюну маллайиз гьацдар гафар к²урава?  
5 Павели:  
– Гъардшар! Узуз думу аьхюну малла вуйиваликан аьгъдай*

зуз. Фицики дибик²на: «Яв халкьдин гьюкумдриз пис гафар 
мап²ан».  

6 Павелиз душваъ уч духьнайидарикан садар саддукйир, тмун*
дар фарисйир вуйиб аьгъю гъабшиган, дугъу зарбди к²уру:  

– Гъардшар! Узу фарисейин бай фарисей вуза! Хъа суддиз узу, 
гъач²идар ч²иви хьпак йиз умуд ка к²ури, духназу.  

7 Дугъу гьамци гъапиган, фарисйиринна саддукйирин арайиъ 
гьюжат абхъру ва дурар кьюб йишваз пай шулу. 8 Фицики сад*
дукйири я гъач²ир ч²иви хьувал, я малайикар, я рюгьяр айидар 
дар, хъа фарисйири гьадрар вари айидар ву, к²ури шуйи. 9 Ва*
ридари ч²игъар ап²уз хъюгънийи, хъа фарисйирикан сакьюдар 
аьлимари, гьамци к²ури, гьюжат ап²уз хъюгъру: «Учуз му касдик 
саб ч²уру фикирра бихъурадарчуз. Белки рюгь, ясана малайик 
дугъахъди гъулхнушул?»  

10 Гьюжатар артухъ шулайиган, дурари Павел парчйир дарап²*
ри пну, кьушмарин аьхюри, эскрариз, душну, думу дураригъян 
гъядягъну, эскрарин йишваз гъахуз буйругъ тувру.  

11 Хъайишван Агъайи, Павелин улихьна ачмиш духьну, к²уру:  
– Гуч² мап²ан, Павел, фицики уву Узкан Ерусалимдиъ фици 

шагьидвал гъап²нуш, Римдиъра гьаци шагьидвал ап²идива.  

Павелиз жугьдарин къаршувал  
12 Йигъ улубкьуради, жугьдари чпин арайиъ Павел дарч²икьан 

гагьди, дирип²ри ва дурубхъри гъузуз ху ап²уру. 13 Ху гъап²дарин 
кьадар ягъч²вур каст²ан артухъ вуйи. 14 Дурари, аьхюну маллйи*
рин ва кавхйирин багахьна душну, гьамци к²уру:  

– Учу, Павел йивну йик²айиз, дирип²ри ва дурубхъри гъузар*
ча пну, ху дап²нача. 15 Гьаци вуйиган, учву ва аьхю судди, думу 
ичв улихьна хруси, кьушмарин аьхюрикан, Павелин месэла хъа*
на айибт²ан гьякьлуди ахтармиш ап²уз ккундучуз к²ури, т²алаб 
ап²инай. Хъа учу думу мина гъюру рякъюъ йик²уз ккеъдича.  

16 Гьаму кьастнакан Павелин худлиз ебхьуру. Дугъу, эскрарин 
йишваз дуфну, дидкан Павелиз хабар ап²уру. 17 Гьадмуган Паве*
ли, юзбашйирикан сариз, чахьна дих дап²ну, к²уру:  

– Гьаму живан кьушмарин аьхюрихьна гъайих, мугъаз аьхю*
рикна к²уру саб хабар аьгъя.  

18 Дугъура, живан кьушмарин аьхюрихьна духну, к²уру:  
– Дустагъдиъ айи Павели, узуз чахьна дих дап²ну, гьаму 

живан увухьна гъахуз т²алаб гъап²ну, гьаз гъапиш мугъаз увуз 
фу*вуш пуз ккунди а.  

19 Кьушмарин аьхюри, живандин хил дибисну, гъирагъдиз гьа*
даъну, гьерхру:  

– Увуз фу пуз ккунди авуз?  

20 Дугъу жаваб туву:  
– Жугьдариз, дугъан месэла хъана айибт²ан гьякьлуди ахтар*

миш ап²уз ккундучуз к²ури, увкан закур Павел аьхю суддиз 
хувал ккун ап²уз йикьрар дап²на. 21 Дурарихъ мехъебехъан, гьаз 
гъапиш дугъаз ягъч²вур касдилан зиина адмийир ккеъна. Дура*
ри, думу дарч²икьан гагьди, дирип²уз ва дурубхъуз ху дап²на. 
Дурар гьамус, гьаци ап²уз, яв разивализ ккилигура.  

22 Кьушмарин аьхюрира:  
– Уву узуз ктибтубдикан саризкьан мак²ан – пну, живан 

деетуру.  

Павел Къайсарияйиз гьауб  
23 Хъасин дугъу, чан кьюр юзбашийиз дих дап²ну, к²уру:  
– Къайсарияйиз гъягъюз кьюдварж эскер, ургц²ур гьяйвнарин 

эскрар, кьюдварж ярхи жидйир хьайи эскрар хябяхъдин сяаьт 
урч²вубдиз гьязур ап²инай. 24 Гьацира, Павел гьякимдар Феликс*
дихьна гъахбан бадали, гьяйвнарра гьязур ап²инай.  

25 Хъа дугъу гьамцдар гафар кайи кагъаз гъибик²нийи:  
26 – Яв аьхювал гьякимдар Феликс! Узу, Клавдий Лисийи, увуз 

саламар хътаураза. 27 Гьаму кас жугьдари дидисну йик²уз ц²иб*
т²ан имдайи, хъа узу, думу Римдин ватандаш вуйиб аьгъю дубхь*
ну, думу гъюрхюнза. 28 Думу тахсиркар ап²бан себеб аьгъю ап²уз 
ккунди, узу думу суддиз гъахунза. 29 Лигуруш, дугъак кирчрайи 
вари тахсрар дурарин чпин хусуси къанунарихъди аьлакьалудар 
вуйи, хъа думу йик²уз вая дустагъ ап²уз лайикь вуйи саб тахсирра 
дугъак ктар. 30 Хъа му касдиз къаршу вуди ч²уру кьастар дап²на*
йиваликан узуз гъапиган, узу думу дишлади увухьна хътаунза ва 
думу тахсир ап²урайидариз чпин дугъак кирчрайи багьнийир яв 
улихь ачухъ ап²уз буйругъра тувунза. Сагъ ишриву!  

31 Эскрарира, дугъан буйругъ тамам дап²ну, Павел гьадму йи*
гъан хябяхъдиз Антипатридайиз гъахуру. 32 Хъайигъан гьяйвнарин 
эскрар, Павелра хъади, Къайсарияйиз рякъюъ уч²вру, хъа миди 
вуйи эскрар чпин йишваз хътакуру. 33 Къайсарияйиз гъафиси, 
Павелихъ хъайи гъаравлари кагъаз гьюкумдрихьна гъабхуру ва 
Павел дугъан хилиз тувру. 34 Хъа Феликсди, кагъаз дурхну, Павел 
фуну юрднаан вуш, гьерхру. Думу Киликияйиан вуйиб аьгъю 
гъабшиган, 35 Феликсди Павелиз к²уру:  

– Узу увухъ, уву тахсиркар ап²урайидар гъафиган, хъпехъидиза.  
Ва Павел Гьироддин дараматдиъ гъаравликкди уьрхюз буй*

ругъ тувру.  

Феликсди  
Павелин месэла ахтармиш ап²уб  

1 Хьуд йигълан, сакьюдар кавхйир ва Тертулл к²уру аьр*
зачи хъади, аьхюну малла Ананай гъюру ва гьюкумдрин 

улихь Павелиз къаршу вуди дугъан тахсрар ктухуру. 2 Чаз дих 
гъап²иган, Тертулли, Павел тахсирламиш ап²ури, гьамци к²уру:  

3 – Аьхю вуйи Феликс, гизаф вахтнан мясляаьт ва халкьдин 
ужуб дуланажагъ айивалиинди учу увуз буржлу вуча ва му учу 
разивалиинди кьабул ап²урача. 4 Хъа уву артухъ инжик дарап²бан 
бадали, увуз хас вуйи сабурлувалиинди ич жикъи вуйи аьрзайихъ 
хъпехъуб ккун ап²урача. 5 Фицики учу му кас мясляаьт ч²юбгъ*
рур, вари дюн’яйиъ жугьдарин арайиъ гъалабулугъар гъит²ир*
ккурайир ва назаретлу куч²лин диндин к²ул вуйивал ачухъ гъа*
п²унча. 6 Мит²ланра гъайри, дугъаз Аллагьдин хал чиркин ап²уз 
ккун гъабхьну, хъа учу думу гъидисунча. [7 ]*  

8 Дугъхьан силис гъадабгъну, учу дугъак кирчрайи тахсрар ув*
хьан аьгъю ап²уз хьибдивухьан.  

9 Вари жугьдари, мурар вари гьякьяр ву к²ури, Тертуллин га*
фар тасдикь ап²уру.  

Павелин улхуб  
10 Гьякимдари, ишара дап²ну, чаз улхуз ихтияр тувиган, Па*

вели к²уру:  
– Уву гизаф йисари гьаму халкьдин гьякимвал ап²урайивал 

аьгъяди, узу шадвалиинди узук кирчрайи тахсрар дюз дарувал 
улупидиза. 11 Увхьан ахтармиш ап²уз шулвухьанки, узу Еруса*
лимдиз икрам ап²уз гъафи вахтнахъанмина йиц²икьюд йигът²ан 
артухъ гъабхьундар. 12 Гьаму вахтнан айит² узу Аллагьдин хулаъ 
шлихъдик²а я гьюжатар ап²ури, я мистаъ, я шагьрин жара йишваъ 

                                                           

* 24:7 Грекарин саспи Бик²бариъ дибик²на: «Хъа думу учуз ич закондиинди жа�

зайиъ итуз ккун гъабхьунчуз, амма къушмарин аьхюр Лисийди думу учхьан гъи�

дисну. Дугъу думу тахсир ап²урайидариз увухьна гъягъюз буйругъ дебккнийи».  

халкьдик гъал кипри гъяркъю кас адар. 13 Ва гьамусра дурари*
хьан чпи узук кирчрайи тахсрар тасдикь ап²уз шули адар. 14 Хъа 
узу гардандиъ бисуразаки, дурари куч²ал дин вуди гьисаб ап²у*
райи Бик²убдин бинайиин алди йиз абйирин Аллагьдиз гъуллугъ 
ап²ураза. Узу Къанундиъ улупнайи гьарсабдихъ ва Пайгъамбра*
рин китабариъ дидик²найидарихъ хъугъраза. 15 Ва, дураринси, 
йизра Аллагьди гьам гьякьлу, гьамсана гьякьсуз касар, гъач²и*
хъан, ч²иви ап²бак умуд кайиз. 16 Гьаддиз Аллагьдин ва инсана*
рин улихь йиз намус марцци хьпан бадали, узхьан шлукьан чар*
йир зигураза.  

17 Гизаф йисар улдуч²вхъан, узу, йиз халкьдин арайиъ сада*
кьа ва гъурбнар ап²уз Ерусалимдиз хъадакну гъафунза. 18 Дупну 
ккундуки, узу марцц ап²ру аьдатра тамам ап²ури, дурариз Ал*
лагьдин хулаъ гъяркъюнзу. Узу халкьдик гъалабулугъ кипри гъа*
хьундарза. 19 Мушваъ, эгер узуз къаршуди к²уруб аш, Асияйиан 
вуйи жугьдарра яв улихьна дуфну ккундийи. 20 Ясана гьамусяаьт 
мушваъ айидари, узу Ерусалимдиъ аьхю суддин улихь деркки*
ган, узук фицдар тахсрар кирчнуш, гъит йипри. 21 Дурарихьан 
пуз шлуб ялгъуз гьамут²ан дар: дурарин кьялаъ дийигъну, узу: 
«Узу гъач²идар ч²иви хьпахъ хъугъра к²ури, гъи учву йиз диван 
ап²урачва», – пну, ч²игъ гъап²унза.  

Павел дустагъдиъ хьуб  
22 Гьадмуган Агъайин рякъ ужуди аьгъю Феликсди, диван 

ап²увал дебккну, гьамци гъапи:  
– Узу яв ляхниз кьушмарин аьхюр Лисий гъафи вахтна ли*

гидиза.  
23 Дугъу юзбашийиз Павелиин ул алди гъитуб ва саризра ду*

гъахьна гъюз ва дугъан ярар*дустариз дугъан гъайгъушнаъ хьуз 
гъадагъа дарап²уб буйругъ тувру. 24 Сакьюдар йигъарилан Феликс, 
чан жугьуд шив Друзиллара хъади дуфну, Павел хуз гъитну, 
Месигь Исайин хъугъваликан вуйи дугъан улхбарихъ хъпехъуру. 
25 Хъа Павел гьякьваликан, сабурлуваликан ва аьхирзамандихъан 
шлу дивандикан улхуз хъюгъиган, Феликсдиз гуч² шулу ва к²уру: 
«Гьелелиг гъарах. Хъа вахт гъабшиган, дих ап²идизавуз». 26 Паве*
ли чав деетузди пул тувур, к²ури, Феликсдин миж кайи. Гьад*
диз дугъу кми*кмиди Павелиз чахьна дих ап²ури ва дугъахъди 

сюгьбатар гъахури гъахьну. 27 Кьюд йис улдуч²вхъан, Феликс*
дин йишв’ин Порций Фест дерккнийи. Жугьдар рази ктаури, 
Феликсди Павел дустагъдиъ итнийи.  

Павел Фестдин улихь хьуб  
1 Фест гьякимдар духьну шубуд йигълан, думу Къайсария*
йиан Ерусалимдиз гъягъюру. 2 Аьхюну маллйири ва жугь*

дарин садпи агьлари дугъан улихь Павелин тахсрар ктухуру. 
3 Дурари, гьамци гъап²иш, ужу хьибди, к²ури, Павел Ерусалим*
диз гьауб Фестдикан т²алаб ап²уру, фицики дурариз думу ря*
къюъ йик²уз ккунди айи. 4 Фестди дурариз, Павел Къайсария*
йиъ мюгькамди уьрхюра ва багарихьди учв дина гъягъюрза, к²у*
ри, жаваб тувру.  

5 – Гъит ичв аьхюдарикан сакьюдар узухъди гъюри, – гъапи 
дугъу, – ва думу касдик тахсир каш, гьадушваъ тахсиркар ап²ри.  

6 Фест дурарихъди ургуд*йиц²уд йигъан гъузру. Къайсарияйиз 
хътакиган, Фестди, диванбегийин йишв’ин деъну, Павел дина хуз 
буйругъ тувру. 7 Хъа думу гъахиган, Ерусалимдиан гъафи жугьда*
ри, Павел кьялаъ т²аъну, дугъак гизаф аьхю тахсрар кирчру, амма 
дурарихьан мурар усбат ап²уз гъахьундар. 8 Павели: «Узу жугьда*
рин къанундиз, Аллагьдин хулаз, я Римдин паччагьдиз къаршу 
ляхин гъап²ундарза», – к²ури, учв дурарихьан уьрхюри гъахьну.  

9 Хъа Фест жугьдар рази ап²уз чалишмиш шули гъахьну ва 
гьаддиз Павелиз гьамциб суал тувру:  

– Увуз, Ерусалимдиз душну, гьадушваъ, увук кирчрайи тахс*
рариз лигну, узу яв диван дап²ну ккундунуз?  

10 Павели жаваб тувру:  
– Узу гьамусяаьт йиз диван дап²ну ккуни Римдин паччагьдин 

дивандин улихь дийигъназа. Узу жугьдариз саб ч²уру ляхинра 
гъап²ундарза, му увуз лап ужуди аьгъявуз. 11 Эгер узу гьякь дарш 
ва йик²баз лайикь вуйи ляхин гъап²нуш, узу дидккан к²ул кка*
дабгъури адарза. Хъа гьаму касари, йиз тахсир адарди, узук тахс*
рар кирчраш, узу шлихьанк²а дурарин хилиз тувуз хьибдар. Узу 
йиз диван Римдин паччагьди ап²уб ккун ап²ураза.  

12 Мажлисдихъди мясляаьт дап²ну, Фестди жаваб туву:  
– Уву яв диван Римдин паччагьди ап²уб ккун гъап²унва, гьад*

диз Римдин паччагьдихьна гъягъидива.  

Фестдинна Агриппайин сюгьбат  
13 Сакьюдар йигъарилан паччагь Агриппа, Вереникара хъади, 

Фест тебрик ап²бан бадали, Къайсарияйиз гъюру. 14 Дурари ду*
шваъ адау сакьюдар йигъарин арайиъ Фестди паччагьдиз Паве*
лин месэлайикан, гьамци к²ури, ктибтуру:  

– Мушваъ Феликсди дустагъ дап²ну гъитнайи сар кас а. 15 Узу 
Ерусалимдиъ айиган, дугъак тахсрар кирчри, жугьдарин аьхю*
ну маллйирина кавхйири дугъан диван ап²уб т²алаб гъап²ни*
йи. 16 Хъа узу, тахсир илипурайириз, тахсрар кирчрайидарихьди 
машна*машди дяркъну, учв уьрхюз мумкинвал тутрувди, думу 
аьжализ тувуб римлуйирин аьдат дар, гъапунза. 17 Гьаддиз, гьад*
му жугьдар мина гъафиган, узу ляхин кьаназ илдидипди, хъайи*
гъан диванбегийин йишв’ин деъну, гьадму кас дина хуз буйругъ 
тувунза. 18 Думу тахсирламиш ап²урайидар гъудужвну гъулхиган, 
дурарихьан узу ккилигурайи гьич саб тахсирра пуз гъабхьундар. 
19 Дурари дугъахъди чпин диндикан ва гьап²рур*вуш сар дук²на*
йи Исайикан гьюжатар ап²ури гъахьну. Павели, думу ч²ивир ву, 
к²урира тасдикь ап²урайи. 20 Му ляхниз фици лигуруш аьгъдар*
ди, узу Павелихьан, Ерусалимдиз душну, гьадушваъ яв диван 
дап²ну ккундунуз, пну, гьерхунза.  

21 Хъа Павели чан месэла Римдин паччагь Августди гьял ап²уб 
т²алаб ап²баз лигну, узуз думу Римдин паччагьдихьна гьауз мум*
кинвал хьайиз, Къайсарияйиъ гъаравликк гъитуз буйругъ тувунза.  

22 Агриппайи Фестдиз: «Узузра гьадму касдихъ хъпехъуз ккунди 
азуз», – гъапиган, Фестди: «Закур уву дугъахъ хъпехъидива», – 
пну, жаваб тувру.  

Павел Агриппайин улихь хьуб  
23 Хъайигъан, Агриппана Вереника гизаф дамахлуди дуфну, 

кьушмарин аьхюдарихъдина шагьрин адлу агьалйирихъди ди*
ванханайиъ уч²виган, Фестди Павел хуз буйругъ тувру. 24 Хъасин 
Фестди к²уру:  

– Агриппа паччагь ва вари мушваъ айи агьлар! Учвуз Еруса*
лимдиъ ва гьамушваъ чакан вари жугьдарин жямяаьтди аьрзар 
ап²урайи гьаму кас рякъюрачвуз. Дурари, му кас яшамиш духь*
ну ккундар, к²ури, ч²игъар ап²ури гъахьну. 25 Хъа узу, думу йивну 

йик²уз лайикьлу вуйи гьич саб тахсир ктар, к²ури, гьисаб ап²у*
раза. Хъа дугъу чан диван Римдин паччагьди ап²уб т²алаб гъа*
п²иган, узу думу дугъахьна гьауб кьат²ъ гъап²унза. 26 Хъа узу 
Римдин паччагьдиз якьинди фу бик²урушра аьгъдруган, гьаддиз 
думу ичв варидарин улихьна, иллагьки, паччагь Агриппа, яв 
улихьна хуб буйругъ тувунза. Учву дугъан ляхин ахтармиш ап²*
балан кьяляхъ, узу Римдин паччагьдиз му ляхникан фу бик²у*
руш ачухъ шул. 27 Фицики дустагъ дап²найи касдин тахсир фтиъ 
аш, улулупди, гьауб фагьумсуз ляхинси гьибгъразуз.  

Павелин улхуб  
1 Гьадмуган Агриппайи Павелиз к²уру:  
– Гьамус увхьан улхуз шулвухьан.  

Павелира, чан хил за дап²ну, чан тахсир адруваликан пуз 
хъюгъру:  

2 – Агриппа паччагь! Жугьдари узук кирчрайи вари тахсрари*
хьан яв улихь жвув уьрхюб аьхю бахт вуди гьисаб ап²ураза. 3 Фи*
цики уву жугьдарин вари аьдатарихъди ва гьюжат али месэлйи*
рихъди таниш вува. Гьаддиз увкан узухъ сабурниинди хъпехъуб 
т²алаб ап²урза.  

4 Вари жугьдариз, фици узу жигьил вахтнахъанмина йиз халкь*
дин арайиъ, хъасин Ерусалимдиъ яшамиш шули гъахьнуш, аьгъя. 
5 Дурариз узу ухдихъанмина аьгъя ва, чпиз ккун гъабхьиш, ду*
рарихьан узу фарисей вуди хьуваликан ва ихь диндиз тялукь 
вуйи ижми саягънан уьмур хъап²ри хьуваликан шагьидвал ап²уз 
шулу. 6 Гьамус узу, Аллагьди ихь абйириз туву гафнак умуд кив*
баз лигну, 7 йигъ*йишвди Аллагьдиз гъуллугъ ап²ури, ич йиц²и*
кьюб тухми думу гаф тамам хьпак умуд кивбаз лигну, суддин 
улихь дийигъназа. Магьа гьаму умудназ лигну, Агриппа паччагь, 
жугьдари узу тахсиркар ап²ура. 8 Уву, Аллагьдихьан гъач²идар 
ч²иви ап²уз хьуб мумкин дарубси гьисаб ап²урана? 9 Сифтейи*
ан узура, Назаретдиан вуйи Исайин гафназ къаршу вуйи гизаф 
ляхнар ап²уб лазим ву, к²ури, гьисаб ап²уйза. 10 Узу гьадрар вари 
Ерусалимдиъ ап²урийза. Мидкан аьхюну маллйирихьан гьюкум 
гъадабгъну, аьхюч²веъ Исайихъ хъугърайидар дустагъдиъ ирчун*
за. Хъа Исайин ученикар йивну йихру вахтна, узу мид’ин рази 
шуйза. 11 Узу дурар вари мистариъ, дурарихьди чпин хъугъувал 

бат²ул ап²уз гъитуз чалишмиш шули, жаза туври гъахьнийза. Ду*
рарихьна йиз даккнишин гьадмукьан гъатиб вуйики, узу дура*
рихъ хъергуз жара шагьраризра кмиди гъягъюйза.  

12 Гьациб кьаст ади узу сабан, аьхюну маллйирин гьюкум ва таб*
шуругъар хьади, Дамаскдиз гъушнийза. 13 Лисун шулайи вахтна, 
узу рякъюъ айиган, ригъдинт²ан гужли аквну, завариан гъюри, 
узуна узухъ хъайидар ккаънийи. 14 Учу вари жил’ина алдакчу, 
ва узуз узухъди жугьуд ч²алниинди улхурайи гьамциб дих гъе*
ебхьзуз: «Эй Саул, Саул! Уву Узухъ гьаз хъергнава? Аллагьдиз 
къаршу гъудужвну, жвуваз писвал ап²урава». 15 Хъа узу: «Уву 
фуж вува, Агъа?» – пну, гьерхза. Ва Агъайи узуз жаваб туву: 
«Узу уву хъергнайи Иса вуза. 16 Ликриина гъудужв. Гьеле увуз 
гъябкъюб гъубзри, хъа Узу увуз улупуз ккимбубдинра шагьид 
шлу, Йиз гъуллугъчиди дерккуз увухьна ачухъ духьназа. 17 Узу 
уву яв халкьдихьан уьрхидиза ва жугьуд дарударихьна гьаъ*
дизаву. Хъа дурарихьанра увуз зарар тувуз хьибдар. 18 Уву ду*
рарин улар арццну, дурар муч²ушнахьан аквнахьна, иблисдин 
гьюкмиккан Аллагьдихьна хидива. Дурарихьан гьамци чпин 
гунгьарилан хил алдабгъувал ва Узухъ хъугъбиинди Аллагьдин 
терефназ гъафидарин арайиъ чпиз йишв гъазанмиш ап²уз 
хьибди».  

19 Гьаци вуйиган, паччагь Агриппа, узхьан аьршарин амрихъ 
хъпебехъди гъузуз гъабхьундарзухьан. 20 Хъа Дамаскдиъ, гьацира 
Ерусалимдиъ ва вари уьлкейиъ, хъасин жугьуд дарударин ара*
йиъра, дурари, чпин тахсрар гардандиъ дидисну, Аллагьдихьин*
ди илдицбан бадали ва чпин ляхнариинди му тасдикь ап²бан 
бадали, аьгъювалар улупуз хъюгъюнза. 21 Гьамдин к²уллан жугь*
дариз, узу Аллагьдин хулаъ айи вахтна, дидисну йик²уз ккун 
гъабхьну. 22 Хъа Аллагьди узуз, гъийин йигъазкьан кюмек ап²ура. 
Дугъан кюмекниинди узу гъи, биц²идариз ва аьхюдариз шагьид*
вал ап²ури, пайгъамбрари ва Мусайи гьаци хьибди гъапибдилан 
гъайри, фук²ара жара артухъуб гъапундарза.  

23 Месигь йик²иди ва гъийихдарикан сарпирди, гъач²ихъан, 
ч²иви хьиди, ва Дугъу гьам жугьдариз, гьамсана жара халкьариз 
акв хибди.  

Агриппа хъугъувалиина хуз  
Павелин чалишмиш’вал  

24 Павел учв уьрхюз улхури имиди, Фестди зарб сесниинди:  
– Павел, уву деллур вува! Аьхю зигьимлували уву аькьвлиан 

адаънаву! – к²уру.  
25 – Узу деллур дарза, гизаф гьюрматлу Фест, – жаваб туву 

Павели. – Узу к²урайиб гьякьлуб ва фагьумлуб вуйиз. 26 Паччагь 
Агриппайиз мидкан аьгъя ва узу дугъахъди ачухъди к²ураза. Узу 
фикир ап²уразаки, дугъу йиз вари гафариз фикир тутрувди гъид*
рибтур, фицики мурар вари гизафдариз рякъюри гъашидар ву. 
27 Паччагь Агриппа! Уву пайгъамбрарихъ хъугъурна? Уву хъугъ*
райиб аьгъязуз.  

28 Гьадмуган Агриппайи Павелиз к²уру:  
– Уву, узу гьамци рягьятди Исайихъ хъугърур хьуз шул к²ури, 

фикир ап²урана?  
29 – Рягьятди вуш вая читинди вуш, му метлеблу дар, – жаваб 

туву Павели. – Неинки уву, хъа гъи узухъ хъпехъурайидар вари 
узусдар хьузди, амма зунжрар алдарди, Аллагьдиз ккарагураза.  

30 Гьадмуган паччагь, гьякимдар Фест, Вереника ва дура*
рихъди деънайидар вари гъудужвуру. 31 Диванханайиан удуч²в*
ну, чпи*чпихъди гьамци улхуру:  

– Му касди йик²баз вая дустагъ ап²баз лайикьлу вуйи саб ч²у*
ру ляхинра дап²надар.  

32 Агриппайи Фестдиз гъапи:  
– Му кас, эгер дугъу Римдин паччагьдин улихь жаваб тувуз 

ккун дап²надайиш, азад ап²узра шуйи.  

Римдиз рякъюъ  
1 Учу гимийиъди Италияйиз сирнав ап²банди гъашиган, 
Павелна сакьюдар жара дидиснайидар Римдин паччагьдин 

кьушмариан вуйи Юлий к²уру юзбашийихьна тувнийи. 2 Учу Ад*
рамития шагьриъ, Асияйин гъирагъарихъна гъябгъюрайи гими*
йиъ эъну, рякъюъ уч²вча. Учухъди Фессалоникайиан вуйи маке*
донжви Аристархра хъайи. 3 Хъайигъан учу Сайдайиъ гимийиан 
эдеъча, ва Юлийи, Павелиз чан дустарихьна гъягъюз ихтияр 
тувну, ужуб ляхин гъап²ну. Дустарра дугъан гъайгъушнаъ шулу. 

26 

27 

27 



ЛЯХНАР 27 

352  

4 Сайдайиан удуч²вну, Киприхьан кьиблайихъинди сирнав гъап²*
ча, гьаз гъапиш учу мик²лаз къаршуди гъягъюри гъахьнийча. 
5 Киликияйинна Памфилияйин гъирагъарихъантина сирнав дап²*
ну, Ликия уьлкейин Мира к²уру шагьриз гъафича. 6 Душваъ юз*
башийи, Италияйиз гъябгъюрайи Александрияйиан вуйи гими 
дабгну, учу дидиъ иту.  

7 Учу гьюлилан явашди садшвнуд йигъан гъягъюри гъашича. 
Мик² ич гъаншаризди хъивнади хьпаз лигну, учу гуж*балайиин*
ди Книд шагьриз хъуркьча. Ва, улихь гъягъюрайи терефназди 
гими хъап²уз даршиди, Салмона к²ак²нахьан ярхла даршули, 
Крит островдихъан кьибла терефназди гъушча. 8 Гуж*балайиин*
ди учу Ласея шагьрихьан ярхла дарди, Гимйир дийигъру „Хат²а*
суз“ к²урушвахьна гъафича.  

Т²урфан  
9 Гизаф вахт зяя гъабхьнийи, ва сарун гими хъап²уб хат²алу 

дубхьнайи, фицики думугандиз жугьдарин ушварин йигъар ул*
дуч²внийи. 10 Павели дурариз гъапнийи: «Узухъ хъебехъай! Узуз 
рябкъюразузки, ихь сирнав бедбахтвалихъна гъюрайиб. Гими*
йиъ айи гъагъра, гимира пуч хьиди, хъа ухьура йихуб мумкин 
ву». 11 Хъа юзбаши, Павелихъ хъпебехъди, гими хъап²рурихъна 
дидин эйсийихъ хъпехъну. 12 Гимйир дийигъру „Хат²асуз“ к²у*
рушв кьюрд адап²уз хай даруб вуди хьпаз лигну, гизафдари, ду*
шваъ дедребккди гимйир дийигъру Финик к²урушваз рукьуз ча*
лишмиш хьпан ва душваъ кьюрд адап²бан бадали, сирнав ап²уз 
кьаст гъап²нийи. Финик Критдиин али кьибла*ригъалабхъру ва 
кафари*ригъалабхъру мик²ариз къаршу йишв вуйи.  

13 Кьиблайихъанди пуч²у мик² хъивиган, му чпиз ккуниси 
гъабхьну к²ури, фикир дап²ну, гимичйири, гими дебккру гъагъи 
гъармах за дап²ну, Критдин гъирагъдихьантина сирнав ап²уру. 
14 Хъа саб биц²и арайилан островдилан «кафари*ригъгьудубч²в*
ру» к²уру кьувватлу мик² ут²убччвуру. 15 Гимийихьан мик²лаз 
къаршу гъябгъюз шуладайи. Гьаддиз учу гагь му, гагь тму тереф*
наз гат²ахьури гъахьну. 16 Учу Клавда к²уру саб биц²и остров*
дин гъвалхъан гат²ахьчу ва саб гуж*балайиинди гимийихъ хъа*
йи лютке кибт²ну мюгькам гъап²ча. 17 Думу гимийиина за дап²*
ну, гимийин к²анкканмина т²илар ккадагъну, кибт²ну, мюгькам 

гъап²ча. Сирт к²уру гъумран гъирагъдин багахь исч²ли йишв’ин 
гими алабсур к²ури, гуч²ури, аьхюну елкан ис гъап²нийи. Хъа*
на гими мик²лу гъабхуз хъюбгънийи. 18 Хъайигъан мик² гужалди 
хъивган, гимийиан гъагъар гат²ахьуз хъюгъю. 19 Хъа шубудпи йи*
гъан дурари гьюлиз гимийин алатарра кмиди гат²ахьу. 20 Гизаф 
йигъари я ригъ, я хядар дярякъри гъахьнийи. Хъа зурба т²ур*
фан ккудудубк²райиган, учу ккадархьур к²уру умуд марцциди 
ктабт²нийич.  

21 Сарикьан фук²а дирип²ри хайлин йигъар вуйи. Гьадмуган 
Павели гъудужвну гъапи:  

– Эй инсанар, учву узухъ хъебехъну ккундийи ва Критдиан 
удуч²вну ккундайи. Гьаци гъап²нийиш, му балйир ва зарарар 
хьидайи. 22 Хъа узу учвуз ичв юк²вар ижми ап²уз дих ап²ураза, 
гьаз гъапиш учвкан сар касра йик²идар, анжагъ гими пуч хьиб*
ди. 23 Фицики сан узуз, узу Чанур вуйи ва узу Чаз гъуллугъ ап²у*
райи Аллагьдин малайикди гьамци гъапунзуз: 24 «Гуч² мап²ан, 
Павел. Уву Римдин паччагьдин улихь дийигъну ккунду ва, гьад*
диз, Аллагьди увухъди гимийиъ айидар вари сагъ*саламатди уьр*
хюз гаф тувра». 25 Гьаци вуйиган, гуч² мап²анай, дустар, фицики 
узу Аллагьдихъ ва узуз гъапидар вари к²улиз удуч²вбахъ хъугъра*
за. 26 Ухьу саб островдиина гат²ахьиди.  

27 Йиц²июкьудпи йишв улубкьиган, мик²лу учу Адриатик гью*
лилан гъахурайчу. Гьац²ишвар шулайи вахтна гимичйириз бага*
рихь жил хьайивал гьугъубжвнийи. 28 Гьюлин деринвал гъеебци*
ган, думу ягъч²вур метрйихьнакьан вуди гъабхьнийи. Сабц²иб 
вахтналан хъана гъеебциган, деринвал гьамус сумч²ур метрйихь*
накьан дубхьнайи. 29 Гими гъарзариин алабсуз гуч²ури, гимич*
йири гимийин кьяляхъ йишвлан юкьуб гъагъи гъармах ккирч*
ну, хъа йигъ ухди улубкьри пну, ккарагуз хъюгънийи. 30 Ги*
мичйири, гимийиан гьергуз ккунди, гъагъи гъармахар гимийин 
улихь йишвлан ирчру аьмлар ап²ури, гьюл’ина лютке илипуру.  

31 Хъа Павели юзбашийизна эскрариз гъапи:  
– Эгер дурар гимийиъ гъудрузиш, учву ккадархьидарчву.  
32 Гьаци гъапиган, эскрари люткейин т²илар кьат²ар ап²уру ва 

думу гьюлиъ абхъру.  

Гими пуч хьуб  
33 Йигъ хьайиз улихьна Павели, гьамци к²ури, варидарихьди 

уьл ип²уз гъитру:  
– Ихь ккадархьбаз ккилигури гъи йиц²июкьудпи йигъ вуйихь, 

хъа учву вари гьаму йигъари фук²а дип²надарчва. 34 Гьаддиз учв*
кан фук²а*мук²а ип²уб ккун ап²ураза, му ичв уьмур уьбхбаз кю*
мек хьибди. Учву, к²уллан саб ч²аркьан алдадабхъди, сагъ*сала*
матди гъуздичва.  

35 Гьамци дупну, дугъу уьл гъадабгъну, варидарин улихь Ал*
лагьдиз чухсагъул дупну, кудубт²ну, ип²уз хъюгъру. 36 Варидарик 
юк²в кубч²вну, дурарира уьл ип²уз хъюгъру. 37 Гимийиъ вари 
276 кас айи. 38 Варидари тухъ хьайиз дип²ну, учу, тахил гьюлиъ 
абхьри, гими артухъ вуйи гъагънахьан азад ап²уз хъюгъча.  

39 Гвач²ин улубкьиган, гимичйириз гъум хъайи гъирагъ ряб*
къюру. Му жил фунуб вуш аьгъю гъабхьундаршра, дурариз ги*
ми душвахь, эгер шулуш, дебккуз ккун шулу. 40 Гъармахарихъ 
хъайи т²илар хъудут²ну ва рулар дудурчну, улхьан елкар дура*
ри мик² хъайи терефназди гьат²абццну, гими гъирагъдихьна 
хъап²ру. 41 Хъа гими ич² адру йишваъ гъумриин алабсубси, ди*
дин хъюхъ гъумраъ абсру ва рибшвузкьан даршули гъубзу, хъа 
кьяляхъ йишв лепйирин кьувватниинди уьбгъюз хъюбгъру. 42 Эск*
рариз сифте, дидиснайидарикан сарихьанкьан гьергуз дархьбан 
бадали, дурар вари йивну йихуз ккун шулу. 43 Хъа юзбашийи, 
Павелин уьмур уьбхбан бадали, дурариз ихтияр тувундар. Дугъу 
сирнав ап²уз шлудариз, сифте гимийиан гьюлиъ урсну, гъирагъ*
дихъна ктуч²вуз буйругъ тувру. 44 Хъа имбудариз дугъу тахтйири*
инди вая фук²а*мук²а уьлюбхрубдиинди гъирагъдихъна ктуч²вуз 
гъитру. Гьамциб саягъниинди вари сагъ*саламатди гъирагъдихъ*
на ктуч²внийи.  

Мальтайиъ  
1 Гъирагъдихъна кудуч²вну, хат²асуз аьгьвалат арайиз гъа*
фиган, учуз му остров Мальта вуйиб аьгъю гъабшичуз. 

2 Душван агьалйири учу кьадарсуз ужуди кьабул гъап²нийчу. 
Мархь дубгъну, гьавйир мич²ал хьпаз лигну, дурари, аьхю ц²а 
алап²ну, учуз ц²ихъна дих гъап²нийи. 3 Павели саб хаб ц²ирц²ар 

гъварч дап²ну, дурар ц²иин алахьуз хъюгъиган, ц²ихьан гьебгра*
йи бит² дугъан хилккан ккич²ибхуру. 4 Дугъан хиликк ккебхнайи 
бит² дябкъну, душван агьалйири чпин арайиъ гьамци гъапнийи:  

– Гьаму кас, саб шакра адарди, адми гъач²ир ву, фицики ду*
му гьюлиъ талаф гъахьундаршра, Аллагьдин судди думу ч²ивиди 
гъитрадар.  

5 Хъа Павели бит², чан хил дут²убччвну, ц²игъ гъипу ва дугъаз 
фук²а зиян гъабхьундайи. 6 Дурар, Павелин хил аьбгъюр вая ду*
му дишла дук²ну алдакур к²ури, ккилигурайи. Дурар Павелиз 
кьаназ ккилигури гъузру, хъа дугъаз фук²ара дархьиди рябкъю*
ру. Гьадмуган дурари, чпин фикир дигиш дап²ну, думу аллагь ву 
пуз хъюгъру.  

7 Душвхьан ярхла дарди островдин гьюкумдар Публийин мул*
кар хьайи. Дугъу учуз чан хулаз теклиф ап²уру ва шубуд йигъан 
учу ужуди хялижв ап²уру. 8 Публийин адаш фунин гъагъи уьзур 
кади ахниъ ахънади шулу. Павел дугъ’ина улукьуз гъягъюру ва, 
ккарагну, дугъ’ин чан хилар иливну, думу сагъ ап²уру. 9 Мид*
хъан, островдиин яшамиш шулайи жара аьзарлуйирра гъюру ва 
Павели дурарра сагъ ап²уру. 10 Мальтайин агьалйири учуз гизаф 
гьюрматар гъап²нийчуз. Учу рякъюъ уч²вуз гьязур гъашиган, ду*
рари учуз лазим вуйи гьарсабдихъди тямин гъап²чу.  

Мальтайиан Римдиз рякъ  
11 Шубуб вазлилан учу гьаму островдиин кьюрд адап²урайи 

«Диоскурар» к²уру Александрияйин гимийиъди гьюлиз удуч²вун*
ча. Дидин хъюхъниин Диоскурар к²уру кьюдюхрар вуйи идолар 
алийи. 12 Сиракуза шагьриз гъафиган, душваъ шубуд йигъ адап²*
ча. 13 Дилин рякъюъ уч²вну, Ригия шагьриз гъафича. Йигъ ал*
дабхъган, кьибла мик² хъивну кьюдпи йигъаз учу Путеола шагь*
риз гъафунча. 14 Душваъ гъардшар гъагча. Дурарин т²алабниинди 
дурарихь ургуд йигъан гъузну, хъасин Римдиз гъушча.  

15 Душваъ айи гъардшар, учу гъюрайиваликан деебхьну, ич 
улихьна, хялар дахъру шубуд хулар али Аппийин майдандиина 
удуч²ву. Дурар гъяркъган, Павел гизаф шад гъахьи, ва дугъу Ал*
лагьдиз чухсагъул гъапи. 16 Римдиъ гъаравулди сар эскерра хъит*
ну, Павелиз азадди яшамиш хьуз ихтияр тувнийи.  

Павели Римдиъ  
аьгъювалар улупуб  

17 Шубуд йигълан Павели жугьдарин арайиъ варт²ан гьюрмат*
лу вуйи адмийир сабишв’ина уч гъап²нийи. Дурар вари уч гъа*
шиган, дугъу дурариз гъапи:  

– Гъардшар! Узу ихь халкьдиз вая ихь абйирин аьдатариз 
къаршу вуди фук²а гъап²ундаршра, узу Ерусалимдиъ римлу*
йирин хилиз дустагъ дап²найирси тувна. 18 Римлуйири узхьан 
силис гъадабгънийи ва, узук йик²баз лайикьлу вуйи саб тахсир*
ра ктруган, дурариз узу азад ап²уз ккун гъабхьнийи. 19 Жугьдари 
мидиз манигъвал гъап²нийи ва гьадмуган узу Римдин паччагь*
дихьна гъайих пуз мажбур гъахьнийза. Хъа узу, йиз халкь мидин 
тахсиркар ву, к²урадарза. 20 Гьаддиз узуз, учву дяркъну, сюгьбат 
ап²уз дих гъап²унза. Узу, ялгъуз Израилин гележегдихъ хъугъна*
йивализ лигну, зунжрариъ т²аъна.  

21 Дурари Павелиз к²уру:  
– Учу яв гьякьнаан Ягьудияйиан сабкьан кагъаз гъадабгъун*

дарча ва душв’ан гъафи гъардшарира увкан саб ч²уру хабарра ту*
вундарчуз. 22 Хъа учуз, увкан уву фици фикир ап²ураш гъеебхь*
нийиш, ккундийчуз, фицики яв аьгъюваларикан варишвариъ 
ч²уруди улхурайибдикан хабар вучуз.  

23 Дурари мидин гьякьнаан уч шлу йигъ тяйин ап²уру, ва гьад*
му йигъан Павел дергнайишваз хъанара артухъ жугьдар сат²и 
шулу. Дугъура, гвач²инт²ан хябяхъдиз Аллагьдин Паччагьлугъди*
кан ктитури ва шагьидвал ап²ури, Мусайин къанундинна Пай*
гъамбрарин китабарин бинайиин алди Исайикан гъапидар вари 
гьякь вуйивал субут ап²уйи. 24 Дугъу саб пай уч духьнайидар чан 
гафариинди умудлу ап²уйи, хъа гьатмундар хъугъдайи. 25 Чиб*чпин 
арайиъ сабвалихъна дарфиди, дурар алдагъуз гьязур духьнайи 
арайиъ Павели дурариз к²уру:  

– Гирами Рюгьну ичв абйириз Ишая пайгъамбриланмина 
гъапи му гафар гьякь вуйишт²ан:  
26 «Душну гьадму халкьдиз йип:  

Учву хъпехъури ва учвуз ебхьури гъашишра,  
фтинк²а гъаври ахъидарчву,  
лигури, рябкъюри гъашишра,  

фук²а рябкъидарчвуз.  
27 Гьаз гъапиш му халкьдин аькьюл  

хъунти дубхьна,  
дурарин ибар кар духьна  
ва улар кур духьна.  
Му вари, чпин улариз дярябкъри,  
ибариз деребхьри,  
юк²в гъаври адрабхъри, к²ури  
ва, чпи сагъ ап²бан бадали,  
Узухьна дарифри к²ури,  
гьаци дап²найиб ву».  

28 Эй жугьдар! Учвуз аьгъю йибхьайки, Аллагьдин уьрхювал жу*
гьуд дарудариз гьап²найиб ву, ва дурар Дугъахъ хъпехъиди! [29 ]*  

30 Павел, саб хал дибисну, чахьна гъафикьандар вари кьабул 
ап²ури, кьюд йисан яшамиш шулу. 31 Думу Аллагьдин Паччагь*
лугъдикан аьгъювалар улупури ва дирбашди Агъа вуйи Месигь 
Исайин Ужувлан хабар рабгъури гъахьну.  

                                                           

* 28:29 Грекарин саспи Бик²бариъ дибик²на: «Павели гьамци гъапихъан, жугь�

дар, чиб�чпин арайиъ яман гьюжатар ап²ури, гъушнийи».  

ВАРИ ХЪУГЪРУДАРИЗ  
ЯКЬУБДИН КАГЪАЗ  

Чпин диндин аьдатар уьмриз кечирмиш ап²урча, к²ури хъюгъ�
ну, аьхю читинвалариъ ахьу хъугънайидариз Гирами Рюгьну 
Агъайин чве вуди гьисаб ап²урайи Якьубдихьди гьаму кагъаз 
бик²уз гъитру. Исайихъ сифте хъугъдарин хасиятнаъ алахьру 
саспи суалариин Якьуб хъайи�хъайиси дийигъура. Дурарикан са�
кьюдар, чпиз айи девлетниин элеъну, касибарин улихь чпи заан�
ди дисуйи. Сакьюдари, футна гъабхури, жарадарилан улхури, 
гизаф пис ляхнар гъап²нийи, хъюхъ хъазабгну лицуйи, жарада�
риз къаршу ч²уру ниятар к²ваъ дисуйи. Гирами Рюгьну хъугъ�
вал ляхнииндит²ан улупуз шлуб дар ва, гьаддиз, инсанра гьаци 
уьрхиди к²урайи. Дугъу дурарин улихь гьамциб суал дивра: «Йиз 
гъардшар, фу т²яаьм ахъа, эгер шли, хъугъраза, к²ураш, хъа 
ужувлан ляхнар ап²дарш?» (2:14). Мушваъ Гирами Рюгьну хъугъ�
рударикан Месигьди улупнайи рякъюъди гъягъюз юк²в хътру 
касариз к²ура. К²ваант²ан Аллагьдихъ хъугънайири, саб шак 
адарди, Гьадгъаз ккуниб ап²уру.  

Хъугъвал ва аькьюл  
1 Аллагьдин ва Агъа Иса Месигьдин лук² Якьубдихьан вари 
дюн’я вуйибси дарагънайи Израилин йиц²икьюб тухмин Ал*

лагьдин адмийириз – саламар!  
2 Йиз гъардшар, учв’ин гьар жюре читинвалар алахьруган, 

учву лап бахтлу касарси гьисаб ап²инай, 3 фицики, ичв хъугъувал 

Якьубдин 

1 

1 

читинвалариантина удубч²вруган, сабурлувал арайиз гъюруб аьгъя*
чвуз. 4 Ва гьамциб сабурлували чан ляхин к²улиз адабгъну ккун*
ду, гьамдиинди учву гьурк²дар ва тамамдар шулачва, учвуъ ка*
мивал хьибдар.  

5 Эгер учвкан шлиз аькьюл гьубк²радарш, дугъу, гьяйиф ктар*
ди багъиш ап²ру ва камивалар дарагру Аллагьдикан т²алаб ап²ри 
ва Аллагьди дугъаз тувди. 6 Хъа учву хъугъвал ади т²алаб дап²ну 
ккунду, саб шак адарди, фицики, шаклу шлур, мик²ру гьипнайи 
ва ибикьурайи гьюлин лепейиз ухшар ву. 7 Мицир касди, Агъа*
йихьан фук²а*мук²а шулиз к²ури, фикир дарап²ри. 8 Шаклу ву*
йири кьюбдикан фикир ап²ури шулу, думу чан ляхнариъ ижмир 
шулдар.  

Гьякь девлетнакан  
9 Касибвалиъ айи гъардаш Аллагьдин улихь учв заан вуйивали*

ин фурслуди ккунду. 10 Хъа девлетлур чан мют²югъвалиин фурс*
луди ккунду, гьаз гъапиш, думу, ч²урдин кюкюси, жварт² хьиди. 
11 Ригъ гьудубч²вуру ва убцрушин абхъру. Убцрушнаан ук² чубху*
ру, дидин кюкю алдабхьуру ва дидин уччвувал йибк²уру. Гьамдиз 
ухшарди девлетлуйирра, чпин вари ляхнарра хъади, терг хьиди.  

12 Читинвалариъ ахърур хушбахтавар ву. Читинвалариан Ал*
лагь ккунди удуч²вуриз, Аллагьдихьан, Чав Гаф тувнайиси, 
гьаргандин уьмрин таж рубкьиди. 13 Читинвалариъ ахъру сарира 
«Му читинвалар Аллагьди гьаънайидар ву» дупну ккундар, фи*
цики Аллагьдин писваларихъди вуйиб гьич фук²ара адар ва са*
ризра читинвалар гьаъдар. 14 Хъа гьарсар кас чан тямягьяри зигу*
ра, хъа ккаъра ва дюч²юркьну гъитра. 15 Тямягьну, дишагьлийик*
си, гунагь кибшру ва ап²уру, хъа гунгьи, ликриин гъабшиган, 
аьжал хуру.  

16 Йиз масан гъардшар, учву учвуз куч²лар ап²рубси мап²анай. 
17 Гьарсаб ужувлаз ап²урайи ляхин ва гьубк²ну вуйи хъуркьвал 
заълан, Аллагьдихьан, аьршарин акв арайиз гъабхи Адашдихьан 
вуйиб ву. Аллагь гьаммишан сабсир ву ва гьюдюхрур дар. 18 Ду*
гъу Чан гьякь вуйи Гафналантина, Чав халкь гъап²убдик ва*
рибдик варит²ан заан вуйидар хьпан бадали, ухькан Чаз веле*
дар ктаъну.  

Хъпехъуз ва к²ул ккивуз аьгъю йибхьай.  

19 Йиз масан гъардшар, гьаммишан гафар ап²узт²ан – к²уруб*
дихъ хъпехъуз гьяракатнаъ йихьай ва хъял кубч²вуз гьялак ма*
хьанай, 20 даршиш, инсандик хъял кайивали Аллагьдиз ккуни 
дугъривал хурдар. 21 Гьаци вуйиган, учву ап²урайи ляхнариъ пис*
валарихьанна гьякьсузваларихьан ярхла йихьай ва ичв к²ваъ ур*
зурайи Аллагьдин аьгъювалар мют²югълуди кьабул ап²инай, 
фицики гьаму аьгъювалари ичв рюгьяр уьрхиди. 22 Аллагьдин гаф 
тамам ап²инай, хъа эгер учву думу деебхьнут²ан гъибтдарш, учву 
учвуз куч²лар ап²урачва. 23 Эгер шли, Аллагьдин аьгъювалариъ 
к²урайидар дарап²ри, деерхьнут²ан гъитрадарш, думу гюзгдиан 
чан маш рябкъюрайириз ухшар ву. 24 Думу чаз дилигну гьуду*
ч²види ва гьадму гагьди, учв фицир вуш, к²ваълан гьархди. 25 Хъа, 
азадвал хру варит²ан заан вуйи Аллагьдин закон к²ваант²ан 
аьгъю ап²рур ва к²ваълан гьадрап²ри гьаддихъди чан ляхнар к²у*
лиз адагърур, чан ляхнариъ бахтлу хьиди. 26 Эгер шли учв дугъри 
вуза к²ури фикир ап²ураш, хъа чан мелзнан эйсивал ап²уз аьгъ*
дарш, дугъу чав чаз куч²лар ап²ура ва дугъан дугъривал файдасуз 
ву. 27 Аллагьдизна Аьршарин Адашдиз ккуни чиркин дару марцци 
дугъривал – касибвалиъ айи ач²ни хпаризна йитимариз кюмек 
ап²увал ва жвув гьаму дюн’яйин чиркинвалариккан уьрхювал ву.  

Ичв багахь хьайидар ккун ап²инай  
1 Йиз гъардшар, ихь адлу вуйи Агъа Иса Месигьдихъ хъугъри, 
адмийир ккунидаризна даккнидариз жара мап²анай. 2 Мисал*

наз, учву уч духьнайишваз багьа палат али ва гъизилин т²ублан 
хъайи адми гъюру, гьацира – йирси палат али касибра. 3 Учву 
багьа палат алириз, артухъ гьюрмат ап²ури, гьамци к²урачва: 
«Уву гьаму ужударсдар йишварикан гьамунубдиин деъ». Хъа ка*
сибдиз к²урачва: «Гьатушвахьинди гьудуч²в», ясана, «Йиз лика*
рихъинди деъ». 4 Учву гьап²рачва? Учву сарин улихь сар заан 
ап²урачва ва ичв дюз дару хияларихьди, фунур артухъур вуш, 
гьял ап²урачва. 5 Хъебехъай, йиз масан вуйи гъардшар! Аллагьди 
гьаму дюн’яйин улихь касиб вуйидар кадагънадаринхъа, чпин 
хъугъувалиъ мюгькам ва, Учв ккунидариз гаф тувнайиси, Чан 
Паччагьлугъдин ирс рубкьрудар хьпан бадали? 6 Хъа учву каси*
бар гьясбикк ап²урадарчва! Девлетлуйир даринхъа учвлан гъи*
дикь алдабхъурайидар. Учву судариз хъч²юхюрайидар гьадрар 

даринхъа? 7 Гьадрар даринхъа, учву Чазди кадагънайи Месигь*
дин ччвур беябур ап²урайидар?! 8 Эгер учву дугъриданра, Гирами 
китабариъ улупнайи: «Багахь хьайир жвуваз жвувси ккун ап²ин» 
к²уру паччагьвалин закондиъ айиси ап²ураш, учву дюзди ап²у*
рачва. 9 Хъа эгер учву сарт²ан сар артухъди дисураш, гунагьариъ 
ахърачва, ва учвуз, закон гъюч²юбгъдаризси, жаза гьадабт²иди. 
10 Гьаз гъапиш, шли, Къанундиъ улупнайиб вари тамам ап²ури, 
хъа душв’ан саб фук²а*мук²а тамам дарап²ди гъибтиш, дицир 
кас вари Къанун ч²юбгъбаъ тахсиркар ву. 11 Фицики «кьяппавал 
мап²ан» гъапи Аллагьди «милик²ан» гъапундаринхъа? Ва гьад*
диз, эгер уву кьяппавал ап²урадарш, хъа йивну йик²ураш, Къа*
нун ч²юбгъюрава. 12 Азадвал тувру Къанундиинди суд ап²ура*
йи адмийинсдар гафар ва ляхнар ап²ин. 13 Фицики Аллагьдин 
судди жарариз уж’вал дарап²рурин язухъ ап²идар. Уж’вал суд*
т²ан зиина ву!  

Хъугъувал ва ужувлан ляхнар  
14 Йиз гъардшар, фу т²яаьм ахъа, эгер шли, хъугъраза, к²ураш, 

хъа ужувлан ляхнар ап²дарш? Мициб хъугъували думу уьрхидар, 
гьаци дарин? 15 Эгер чвуччвуз, ясана чуччуз алабхьуз палат, яса*
на ип²уз уьл адарш, 16 хъа учвкан сари: «Гъарах мясляаьтниинди. 
Яшамиш йихь манишнаъ ва тухъди!» – дупну, фук²а*мук²а дугъаз 
адрубдикан тутрувиш, мушваъ фу шул? 17 Ари гьамци, эгер хъу*
гъувал лайикь вуйи ляхнариинди улупдарш, хъугъувал дубк²на*
йи гьисаб ву.  

18 Сари пуз мумкин ву: «Увуз хъугъувал авуз, хъа узуз – лях*
нар! Ляхнар дарди яв хъугъувал гьан, улуп узуз! Хъа узу увуз йиз 
ляхнариъ рябкъюрайи йиз хъугъувал улупидизавуз».  

19 Уву Аллагь сар вуйивалихъ хъугърана? Ужуйи ап²урава! Гьеле 
жинарра хъугъра ва гук²унди йихура.  

20 Эй ич²и инсан! Увуз ляхнариинди дару хъугъувал файдасуз 
вуйивал аьгъю дубхьну ккундийвуз? 21 Хъа ихь абйирин аба Иб*
рагьим, чан бай Исакь, гъурбан ап²рушв’ина гъахиган, чан лях*
нариинди гьякь гъап²ундайинхъа? 22 Рябкъюрайвуз, дугъан хъу*
гъувал ляхнариинди шуйи ва ляхнарин кюмекниинди дугъан 
хъугъувал гьубк²уб гъабхьну. 23 Ва гьамци, Гирами бик²бариъ 
дибик²найиб тамам гъабхьну: «Ибрагьим Аллагьдихъ хъугънийи 

ва, чан хъугъувализ дилигну, думу гьякь гъап²нийи» ва гьаддиз, 
дугъаз Аллагьдин дуст гъапнура вуйи. 24 Рябкъюрайчвуз, Аллагь*
дин улихь адми, неинки саб хъугъвалиинди, хъа чан ляхнари*
инди гьякь ап²ура. 25 Гьаци гъабхьну кач’вал кайи Раавдихъдира. 
Дугъу, чпин шагьур ахтармиш ап²ури гъафидар, кьабул дап²ну, 
жара рякъди гьаиган, думу чан ляхнариз дилигну, гьякь гъап²ун*
дайинхъа?! 26 Ари гьамци, рюгь адру беден фици дубк²ну шулуш, 
хъугъувалра, ляхнар даруган, дубк²на.  

Мелз ва гафар  
1 Йиз гъардшар, вари мялимар хьуз мюхъюгъянай. Ихь, мя*
лимарин, суд ижмиди ап²руб аьгъячвузки, 2 фицики ухьу ва*

ридари гагь*гагь лайикьсуз т²улар ап²урахьа. Чан мелзниинди 
ч²уруб дарк²рур гьурк²у кас ву ва дугъаз чан бедендин эйсивал 
ап²узра кьувват а. 3 Эгер гьяйвнин сппаригъ ухьу фури гъипиш, 
думу ухьуз мют²югъ шулу, дидин вари жандин эйвал ап²урхьа. 
4 Гьадмукьан аьхю гимйирра магьа гьаци, пис мик²ари гьирч*
найидар, саб биц²и рулиинди хъап²рури чаз ккунишвахъинди 
хъап²ра. 5 Гьамци ихь мелзра, учв ихь бедендин биц²и пайт²ан 
даршра, дидхьан зурба ляхнар ап²уз шулу. Ц²юмгъял кабхъиш, 
гьадму биц²и ц²и зурба яркур убгуру! 6 Мелз – ц²а ву. Ихь жан*
дин имбу паярик гъилигган, дидиъ варит²ан гизаф писвал а. 
Диди вари жан чиркин ап²ура; дидик жегьеннемдин ц²икан ц²а 
кабхъра ва ихь уьмур убгура. 7 Адмийи гьубкьу жюрейин гьяйва*
натар, жакьвар, улчвурхури гъягърудар ва гьюлерин гьяйванатар 
вердиш дап²на ва ап²урира а. 8 Хъа гьич сарихьанра мелз вердиш 
ап²уз шулдар. Му дебккуз даршлу, агъуйи абц²найи завал ву. 
9 Гьамдиинди ухьу ихь Адаш Агъайин тярифар ап²ури шулхьа 
ва гьамдиинди Аллагьдиз ухшар ади халкь дап²найи адмийириз 
агьрарра ап²ури шулхьа. 10 Саб ушвниан удуч²вуру ужувлан га*
фарра, агьрарра. Йиз гъардшар, дици дубхьну ккундар. 11 Саб бу*
лагъдиан марцци штарра, кьилзи штарра удуч²вури хьуз мумкин 
вуйинхъа? 12 Йиз гъардшар, шулин ари, инжирин гьаригъ хифар 
гъиршри, ясана т²умт²арин ширариин инжирар илиршури? Гьа*
ци кьилзи булагъдиан марцци шид удубч²вуб мумкин дар!  

Гьякь вуйи аькьюл ва куч²ал  
13 Ичв арайиъ фужк²а дугъридан фагьумлу ва варибдин гъав*

риъ айи кас адарин? Эгер дицир аш, дугъу чан фагьумлувал 
гьякь уьмриинди улупну ккунду, фагьумлуйириси к²ул ис дап²*
ну ккунду. 14 Хъа эгер ичв юк²вариъ пис бахилвал аш, ва иблис*
валиинди жвуваз хайир абгураш, фурслу махьанай ва гьякьнакан 
куч²ал макадап²анай. 15 Мициб фагьум заълан гъюруб дар, думу 
му дюн’яйинуб ву; рюгьниинди вуйиб дар, иблисдихьан гъюра*
йиб ву. 16 Наан бахилвал ва жвувт²ан даккнивал аш, гьадушваъ 
къайдасузвал ва гьарсаб пис ляхин а. 17 Заълан гъюрайи фагьум*
лувал, сифте нубатнаъ, марцциб ву, гьацира мясляаьт хурайиб 
ву, аькьюллуб ву, аьлакьайихъна хруб ву, рягьимлувалихьди ва 
ужувлан ляхнарихьди абц²на, диди адмийир ккунидаризна дакк*
нидариз жара ап²дар ва машназ лигдар. 18 Ислягьвал бадали мяс*
ляаьтниинди лихрудари гьякьвалин бегьер ккадабц²иди.  

Аллагьдиз бахш йихьай  
1 Гьап²рудар ву ичв гъярхьбарна гьюжатар? Ичв жанариъ ур*
хьурайи тямягьярилан гъюрайидар даринхъа? 2 Учвуз фу*вуш 

ккундучвуз, хъа думу шуладарчвуз, гьаддиз чиб*чпигъ гъярхьну 
йихурачва. Учву гужназ хъюгърачва, хъа фук²ара шуладарчву*
хьан, ва гьаддиз, гьюжатар ап²урачва ва гъярхьрачва. Учвуз кку*
ниб шуладарчвуз, гьаз гъапиш Аллагьдикан ккун ап²урадарчва. 
3 Учву ккун ап²урашра, ккун ап²урайиб тамам шуладаричв, гьаз 
гъапиш учву ужудар ниятариз ккун ап²урадарчва, хъа – ичв тя*
мягьяр гьурк²бахъди. 4 Дюз дарудар, учвуз аьгъдарди айчвуз, гьа*
му файдасуз дюн’яйихъди хьувал – Аллагьдихъди ап²урайи дяви 
вуйиваликан? Шлиз гьаму файда ктру дюн’яйихъди дуст духьну 
ккундуш, думу Аллагьдиз душманди удуч²вура. 5 Гирами бик²ба*
риъ гьавайиди гьамци дибик²на к²уранчва?  

«Ухьуъ уч²внайи Рюгьназ  
ухьу анжагъ Чазт²ан духьну ккундар».  

6 Хъа Дугъу ухьуз мут²ан артухъ уж’вал улупну. Магьа гьаддиз, 
Гирами бик²бариъ дупна:  

«Аллагь фурсачйириз къаршуди удуч²вуру,  
хъа кьисматниин рази вуйидар ккун ап²уру».  

4 
3 

4 

7 Гьаддиз, Аллагьдиз мют²югъ йихьай! Иблисдиз къаршу уду*
ч²вай – думу учвхьан гьебгди. 8 Аллагьдихьна багахь йихьай – 
Аллагьра учвухьна багахь хьиди. Хилар жик²ай, гунагькрар, 
юк²вар марцц ап²инай, кью*кьюб юк²в айи адмийир! 9 Дердер 
ап²инай, гьарай ипай, ишай! Ичв аьлхъбар ишбариз илт²ибк²ри*
йичв, шадвал – пашманвализ. 10 Агъайин улихь учву исди дисай, 
ва Дугъу учву за ап²иди.  

11 Сар*сариз ч²уру гафар мап²анай, гъардшар. Шли чан гъард*
шиз ч²уру гафар ап²уруш ва тахсир кипруш, дугъу Къанундиз 
къаршуди к²ура ва Къанун тахсир ап²ура. Хъа уву гьамци Къа*
нундик тахсир кипраш, уву Къанундиъ улупнайиб тамам ап²рур 
дарва, хъа – судьявал ап²урава. 12 Аммаки, Къанун Туврур ва 
судьявал Ап²рур сарт²ан адар, уьрхюз Шлур, ясана терг Ап²рур. 
Хъа уву гьацир фуж вува, яв багахь хьайирин суд ап²уз?  

13 Гьамус учву узухъ хъебехъай, гьамци к²урудар: «Гъи*закур 
саб фунуб*вуш шагьриз сад йисазди, ариш*вериш ап²ури, гизаф 
пул гъазанмиш ап²уз гъягъидихьа». 14 Учвуз, гьеле закур учвкан 
фу шулушра, аьгъдарчвуз! Ичв уьмур фу вухъа? Учву, сац²иб ач*
миш духьну, дургру дифарси вучва. 15 Учву, мидин ерина, гьар*
ган гьамци дупну ккунду: «Эгер Агъайиз ккун дубхьну, ухьу 
сагъди гъузиш, гьамци*гьамци ап²идихьа». 16 Хъа учву, учв’ин 
элеъначва ва улт²урччвру гафар ап²урачва. Гьарсаб гьамциб 
фурс ч²уруб ву. 17 Ва гьаддиз, учвуз дюзвал фу*вуш аьгъядишра, 
гьаци дарап²рур гунгьин тахсиркар ву.  

Жвуваз жвувт²ан даккни девлетлуйириз жаза хьибди  
1 Хъа гьамус хъебехъай, учву, девлетлуйир! Ишай ва гьарай 
ипай учв’ин улукьуз ккайи бедбахтвалариин. 2 Ичв девлет 

гъут²ну, ичв палат сурари гъип²ну. 3 Ичв гъизилизна арсраз ганд*
риж гъивну! Гьадму гандрижи учвуз къаршуди шагьидвал ап²иди 
ва ичв беден, ц²иси, ип²иди. Учву ичв аьхиримжи йигъариз учвуз 
девлет уч дап²начва! 4 Ичв хут²лариъ бегьер уч ап²рудариз кьи*
мат тутрувди, учвуз гъибтунчва, дурари Аллагьдиз гьарйир ап²у*
ра, ва хут²лиъ айидарин агьрар Саваоф Агъайин ибарихьна ду*
рукьна. (Саваоф – Аллагьдин ччвурарикан саб, аьршарин кьуш*
марин аьхюр к²уру гаф ву). 5 Учву жилиин девлетниин уьлюрхну 
яшамиш гъахьунчва, кефер ап²ури гъахьунчва, урккру йигъаз ичв 

жанар гваназ гъюрхюнчва. 6 Учву тахсир ктрудар тахсиркрар ап²уй*
чва ва йивну йихуйчва, хъа дурар учвуз гъаршу гъудужвдайи.  

Сабур ап²инай ва ккарагай  
7 Гьаци вуйиган, сабур ап²инай, гъардшар, Агъа кьяляхъ гъюру 

йигъ хьайизкьан! Лигай, нежбер фукьан сабурлуди ккилигури 
шулуш, дубзнайи жили багьа бегьер хайиз фици думу чвлин ва 
хьадукран мархьариз ккилигури шулуш. 8 Учвура сабурлувалиин*
ди ккилигури гъузай, юк²вар мюгькам ап²инай, гьаз гъапиш, 
Агъа гъюру йигъар сарун багахь хьа. 9 Гъардшар, Аллагьди учвуз 
жаза гьададабт²уз, чиб*чпилан мулханай. Лигай, Судья гьамус*
т²анра урч²арихъ дийигъна! 10 Гъардшар, сабур ап²баъ ва мюгь*
камвалиъ Аллагьдин ччвурнахъан гъапи пайгъамбрарихъан мисал 
гъадабгъай. 11 Учвуз аьгъячвуз, аьхиризкьан мюгькамди гъуздариз 
учу бахтаврар к²урача. Учвуз Аюбдин ижмиваликан гъеебхьун*
чвуз ва, Агъайи дугъаз чан уьмриъ фициб аьхир тувнуш, аьгъя*
чвуз, гьаз гъапиш Агъа рягьимлур ву ва язухъ Зигрур ву. 12 Сиф*
тена*сифте, йиз гъардшар, я завариинди, я жилариинди ху ма*
п²анай, я жараси гьич саб жюрейиинди ху мап²анай. Гъит ичв 
анжагъ «ав» к²урушваъ «ав» ибшри, «ваъ» к²урушваъ «ваъ» ибш*
ри, учвуз жаза дархьбан бадали.  

13 Учвкан фуж балайикк ккахъиш, гъит ккарагри, фуж шадвали 
ац²наш, гъит Аллагьдиз мяълийир ап²ри. 14 Учвкан фуж иццу*
раш, хъугърударин жямяаьтдин аьхюриз дих ап²ри ва, Агъайин 
ччвурнахъ ччим кадатну, гъит, гьадгъан зиин ккарагри. 15 Гьубк²*
ну хъугъвал айи ккарагували иццурайир сагъ ап²иди ва Агъайи 
думу ликриин ап²иди. Хъа эгер дугъу гунагь дап²наш, хил алдаб*
гъиди. 16 Гьаддиз чиб*чпин улихь жвувкан ктахьу гунгьар к²ул’ин 
дисай ва, Агъайи учву сагъ ап²бан бадали, чиб*чпихъанди кка*
рагай. Гьякь уьмур хъап²райирин ккарагбаъ гизаф кьувват а! 
17 Ил’яс ухьусир адми вуйи. Думу лап ижмишнаан мархь дурубгъ*
бан бадали ккарагнийи, ва шубуд йисанна гьац²аъ гъубгъундайи. 
18 Думу хъана ккарагнийи, ва аьршариан мархь гъубгънийи, жили 
бегьер гъабхнийи. 19 Йиз гъардшар, эгер учвкан фуж, гьякь рякъ*
лан улдугну, шли*вуш хъана алаънуш, 20 аьгъю йибхьай, гунагь*
кар куч²лин рякъхъан хътаури думу аьжалихьан уьрхюра ва гизаф 
гунгьар ап²уваликкан азад ап²ура.  

ВАРИ ХЪУГЪРУДАРИЗ  
ПЕТРИН САБПИ КАГЪАЗ  

Гирами Рюгьну Петрин хилариинди бик²уз гъиту гьаму саб�
пи кагъаз, Биц²и Азияйиъ Исайихъ сабпидарди хъугъдар, чпин 
хъугъувалиан кялхъюваларилан, рихшанд ап²уваларилан ва саб�
ра дарди ктукьури балайикк ккитуваларилан гъагъи гьялнаъ 
ахьдариз к²ури дибик²найиб ву. Дурар саб суалну архаинди 
гъитрадайи: чпи айи йишваъ арайиз дуфнайи гьяларихъди аьла�
кьайиъ шулуш, даршсан гьюкумдрариз къаршу гъедергуруш. 
Петри дурариз, чпин хъугъувалилантина аьзабариъ ахъдичва, 
к²ура, гьаз гъапиш Исайихъ хъугънайидар имбударигъян жа�жа�
ради аьгъю шулу, дурарин уьмур ц²ийивализ дигиш дубхьна. 
Кагъзиъ, гьамцдар дюшюшариъ ахъу Исайихъ хъугърудари гьап²�
ну ккундуш улупури, гьаму к²улин суаларилан гъайри, мянфя�
аьтлу насигьятарра а. Вари хъугърудари фикир тувру варит²ан 
аьхю умуд, Гирами Рюгьнан насигьятарин мюгькам бина ву. 
Исайин вакили кагъаз урхрудариз гьамци к²ура: «Хъа гьамци, 
Месигьдин аьзабариъ иштирак учвура шулайивалиин шад йи�
хьай, Дугъан ад ачмиш гъабхьи вахтнара шадвали ац²дичва ва 
гьарай ипдичва» (4:13).  

Ч²иви умуд  
1�2 Иса Месигьдин вакил Петрихьан гъурабйирди жара жила*
риин Понтдиъ, Галатдиъ, Каппадокияйиъ, Азияйиъ ва Вифа*

нияйиъ дарагънайи, Аллагьди Чан рябкъювалиинди кадагънайи 

хъугънайидариз, учву, Рюгьну гирами дап²найидар, Иса Месигь*
дихъ хъпехъбан ва Дугъан ифдиинди марцц хьпан бадали, учвуз 
гьурк²ну вуйи уж’вал ва мясляаьт ибшричвуз!  

3 Ихь Агъа Иса Месигьдин Адаш ужувлиинди ишричав. Дугъу, 
Иса Месигь ч²иви ап²биинди Чан зурба вуйи уж’вал улупну, 
ухьу заълан бабкан гъахну ва ц²ийи уьмрихъ хъаъну. 4 Гьамдиин*
ди ухьук, я аьжалихьан, я камиваларихьан, я вахтнахьан ч²ур 
ап²уз даршлу, ч²иви миж кивунхьук. Ихь миж кайи «девлет» 
ухьуз аьршариъ уьбхюра. 5 Учвуз, ичв хъугъувализ дилигну, Ал*
лагьдин кьудратнакк ккайидар, гъиямат йигъахъна аьхиримжи 
вахтари ачмиш шлу уьрхювал рубкьидичвуз. 6 Гьаци вуйиган, гье*
ле сац²иб вахтари гьаржюре читинвалариъ уч²врушнар кч²икьуб 
алабхъурушра, гьамдиин шад йихьай. 7 Аьгъю йибхьайки, гъизилра 
ц²иинди таза алап²урайиб. Ц²ихьан гьеле думу зат имдарди деебц²*
ну гъядап²узра шулу, хъа ичв хъугъувал гъизилт²ан лап артухъ 
багьа ву, ва думу, гьякьди вуйиб вуш, ясана – дарш, Иса Месигь 
кьяляхъ гъафи вахтна гъиямат йигъан жвуван тяриф, ад ва заанвал 
жвувахьна рубкьбан бадали, ахтармиш дап²ну ккундарин?! 8 Ду*
му (Иса) ккундучвуз, гьеле учвуз гъяркъюндаршра, учву Дугъахъ 
хъугърачва, гьеле гьаму ражари Думу ичв уларикк ккадаршра. Учву 
улупуз даршлу аьжайиб шадвали ац²ну урхьурачва, 9 гьаз гъапиш 
ичв хъугъувалин метлеб к²улиз удубч²вурайичв – ичв уьрхювал.  

10 Гьаму уьрхюваликан чпин вахтари гьеле пайгъамбрари чпи*
хьан удукьрубкьан ужуйи ахтармиш’валар гъахури гъахьнийи, ва 
улихьмиди Аллагьдин гъянивалиан учвуз тувнайи багъишдикан 
гъапнийи. 11 Дурари, Месигьдин Рюгьну фуну вахтнакан к²ураш, 
фицдар гьялариъ Месигьдин аьзабар шулуш, ва гьадму аьзабарин 
кьяляхъ шлу Дугъан аднакан аьгъю ап²уз ккунди, ахтармиш’ва*
лар гъухнийи. 12 Пайгъамбрариз чпи чпин – ваъ, хъа – ичв гъай*
гъушин бадали гъилихуваликан ачмиш гъабхьнийи. Дурари аьр*
шариан гьаънайи Гирами Рюгьну дебкку Ужувлан хабарнакан 
хабар дебккнийи – гьаму ражари рабгъурайи Ужувлан хабар. Гьа*
му сир аьгъю ап²уз ккунди, гьеле аьршарин малайикарра кмиди 
тямягьну йихура. 13 Гъит, гьаддиз ичв фагьум фагьмихъ хъади 
ибшри, ва ляхнар ап²уз гьаммишан гьязурди гъузай. Вари ичв 
умуд Аллагьдин гъянивалиин илипай, хъа гъиямат йигъан Иса 
Месигь гъафиган, учвуз ичв умуд кайиб вари багъиш ап²иди.  

Гирами уьмрихъна дих  
14 Хъпехъру биц²идарси, учву Аллагьдихъна гъяйиз айи ичв тя*

мягьяр фицдар вуйиш, гьадрарихьди ичв уьмур хъап²уз мигъита*
най. 15 Хъа гьатци, учвуз дих Дап²найир фици Гирамир вуш, 
учвура гьаци гирамидар йихьай ва ичв хасиятра гирами вуйиб 
ибшри. 16 Гьаддиз Бик²бариъ дупна:  

«Гирамидар йихьай, гьаз гъапиш Узу Гирамир вуза».  
17 Эгер учву сабдизра дилигди, вари адмийирин суд Ап²руриз 

Адаш к²ураш, му дюн’яйиъ имиди Дугъхьан гуч²’вал кади яша*
миш йихьай. 18 Аьгъю йибхьайки, ичв абйирихьан дурубкьнайи 
гьаму файдасуз уьмриккан учву, гъизилна арсси ч²ур дубхьну 
гъябгърубдихъ кьимат тувну гъадагъну азадвалиъ т²аънадар, 
19 хъа гьич саб жюрейин зиян, я скаш ктру ччилан ифдихъси, ва*
рит²ан багьа вуйи Месигьдин ифдихъ гъадагъну, азадвалиъ т²аъ*
найидар вучва. 20 Иса, дюн’я арайиз хайиз, учву бадали Кадагъ*
найир вуйи, ва гьаму аьхиримжи йигъари Думу жилиина гъафну. 
21 Учву Думу гъач²идаригъян ч²иви гъап²у ва Дугъаз ад туву Ал*
лагьдихъ, Гьадгъулантина хъугъначва. Гьаци вуйиган, ичв хъугъ*
вал ва миж Аллагьдиъ авучв.  

22 Учвуз ичв хъугънайи гъардшар, жвув гьякьвалихъ хъебехъну 
марцц гъахьиган, кью*кьюб маш гъидривру масанвалиинди, мар*
цци юк²вариинди ва жандин вари кьувватниинди ккун гъахьун*
чвуз! 23 Учвуз ц²ийи уьмур тувру тум алаур йибк²ру тум даричв, 
аьхир, хъа – дирибк²ру тум. Думу тум ч²иви ва гьаммишандиз 
вуйи Аллагьдин Гаф ву. 24 Гьаддиз Гирами китабариъ дупна:  

«Инсаният ук²си ву,  
дурарин усппагьивал – хут²лин кюкюси.  
Ук² ебццуру – кюкюра алдабхьуру.  

25 Агъайин гаф  
аьсрариан*аьсрариз гъубзра».  

Агъайин гьадму Гаф, учвуз гъурубкьу Ужувлан хабар ву!  

Ч²иви гъван ва гирами халкь  
1 Гьаци вуйиган, гьарсаб ч²уруб, гьарсаб куч²ал, кью*кьюб 
маш гъивнайивал, маш ккадарди хьувал, гьар жюрейин футни*

йир гат²ахьай. 2 Тазади бабкан духьну имбу биц²идарси, рюгьнан 

т²яаьмлу никкдихъ, гьаддин кюмекниинди аьхю хьуз ва уьрхю*
вал гъазанмиш ап²уз, тямягь хъивай. 3 Икибашт²ан, Агъа фици 
ужур вуш, учвуз аьгъю гъабхьунчвуз. 4 Гьадгъахьна гъачай – ч²и*
ви Гъвандихьна, адмийири тина гьадап²убдихьна, хъа Аллагьди 
ктабгъубдихьна, Дугъан уларихь багьа вуйибдихьна. 5 Учвура, 
ч²иви гъванарикан хал диврайиси, ичв учвкан рюгьвалин хал 
тикмиш ап²инай. Гьадмуган, гирами вуйи гъуллугъчйир хьпан 
кьяляхъ, Месигьдиланмина Аллагьдиз кьабул вуйи, Рюгьниинди 
вуйи гъурбнар ап²идичва. 6 Гьаз гъапиш, Гирами китабариъ гьа*
ци к²ура:  

«Магьа, Узу Сион дагъдиин  
мурччван гъван дивдиза – кадабгънайиб, багьа вуйиб.  
Дугъахъ хъугъру гьич саркьан биябур хьидар».  

7 Гьаци вуйиган, учвуз, хъугърудариз, Думу зурба хазна ву, хъа 
хътругърудариз –  

«Устайи тина гъап²у гъван  
мурччвануб гъабхьну»,  

8 ва  
«Му Гъван хъарсру гъван ву.  
Му Гъвандихъ хъарсу адмийир  
алдакуру».  

Магьа, дурар хъарсну, гьаз гъапиш Ужувлан хабарнахъ хъугъ*
радар. Дурарихъди гьаци шулайиб ву.  

9 Хъа учву, кадабгънайи жинс, Паччагьдин гъуллугъчйир, ги*
рами халкь, Аллагьдин хусусият, муч²ушнаан Чан аьжайиб акв*
наъ хьуз учвуз Шли дих дап²наш, Гьадгъан зурба ляхнарикан ха*
бар дебккбан бадали, гъядягънайидар вучва.  
10 «Саб вахтна,  

халкь ву дупну – халкь дарудар,  
хъа гьамус – Аллагьдин халкь.  
Улихьди – уж’вал дархьидар,  
хъа гьамус  
думу учвуз гъабхьунчвуз».  

11 Йиз багьа вуйидар, гьаму дюн’яйиин улукьуз дуфну, кьяляхъ 
гъягъюри рякъ’ин алидарси, к²вахьди дяви гъабхурайи жандин 
тямягьярихьан ярхлади гъузуб учвкан ккун ап²ураза. 12 Гъит, ичв 
хасият Аллагьдихъ хътругърударин арайиъ марцциб ибшри. Ва 

гьадмуган, гьаму ражари учвуз, пис касар ву, к²ури люкьнар 
ап²урайидари, учву ап²урайи ужувлан ляхнар рякъюри, Аллагь 
гъафи гъиямат йигъан, Дугъан ад ап²иди.  

Гьюкумдариз мют²югъ йихьай  
13 Агъа бадали мют²югъ йихьай адмийири дерккнайи вари 

гьюкмариз, 14 гьюкум гъабхурайидариз, гьаз гъапиш дурари т²аф*
ларизна т²арашчйириз жазйир гьадат²уру ва ужувлар ап²рудариз 
пешкешар тувру. 15 Даршуз Аллагьдин ният гьациб ву: ужувлар 
ап²рудари, абдларин ч²уруди улхру ушварихь, ужудар ляхнар 
ап²бариинди гьит²ибшвну ккунду. 16 Хъа учву, азад адмийир ву*
йивализ дилигну, ахмакь ляхнар ккеркуз ичв азадвал ишлет*
миш мап²анай – учву Аллагьдин лук²ар вучва, аьхир. 17 Варида*
риз гьюрмат ап²инай, гъардшар ккун ап²инай, Аллагьдихьан гуч² 
ап²инай, паччагь гьисабназ гъадагъай. 18 Лук²ар, ичв агъйириз 
хай гъюру жюрейиинди гуч²’вал кади, неинки гъянириз ва гъюд*
лириз, хъа уч²вру хасият хъайириз вушра, мют²югъ йихьай. 19 Тя*
риф хьибди, чан аьзабар аьгь ап²рурин, гьаз гъапиш дицир Ал*
лагьдин ниятнан гъавриъ айир ву; думу лайикь дарди бедбахтва*
ларикк ккахъна. 20 Хъа эгер, тахсир дап²ну, учву урччвураш, ичв 
фициб ад шул? Хъа учву уж’вал ап²ури, аьзабар сабурлуди 
аьгь ап²уруш, Аллагьдин улихь ичв аваза за хьибди. 21 Учвуз, 
учву гьамци хьуз, дих дап²начвуз, аьхир, гьаз гъапиш Месигь 
учвхъанди аьзабарикк ккахъну ва Дугъу дурар аьгь гъап²ну. Ду*
гъу учвуз, Чан шилнаъди гъюз, мисал гъибтну.  

22 Дугъу «гунагь гъап²ундар ва Дугъан ушвниин куч²ал илиб*
шундар».  

23 Учв биябур ап²руган, Дугъу Чавра адмийир биябур ап²уз 
хъюгъюндар. Учв аьзабарикк ккахънайиган, Дугъу гуч²ар ккаун*
дар, хъа Дугъу Учв гьякь вуйи Суд’яйин хилиз тувнийи. 24 Дугъу 
Чав, ухьу гунгьариз дийихнайидарси хьуз ва гьякьвал бадали 
яшамиш хьуз, Чан хусуси бедендиъди ихь гунгьар хачриина 
гъухну. Учву Дугъан зийнариинди сагъ гъахьунчва. 25 Учву саб 
фила*вуш, марччарси, улдугнайчва, хъа гьамус учву ичв Марчч*
лихънихьна – гъайгъу Зигрурихьна кьяляхъ хътакунчва.  

2 

Жиларин ва хпарин гьякьнаан  
1 Учвура, хпар, ичв жилариз гьаци мют²югъ йихьай. Дурари*
кан шли Аллагьдин Гаф кьабул ап²урадарш, чпин хпарилан*

тина, 2 ичв марцци ва Аллагьдихьан гуч²ру уьмур уларикк ккади 
рябкъюрайибдиинди, саб гаф адарди, дурарра хъугъвалихъна гъи*
ди. 3 Гъит ичв усппагьивал, гьар жюре аьжайиб к²юлгънар ап²би*
инди, гъизиларихьди балгбиинди, ясана уччвудар палтариинди 
ч²атлануб дарибшри, 4 хъа – айт²ануб: ч²ур даршлу усппагьивал 
улупру хъпехъувалиинди ва гьюжатариз ададап²ру рюгьниинди 
к²ваан вуйиб ибшри – гьамциб ву Аллагьдин улихь багьавал. 
5 Фила*вуш садар вахтари, Аллагьдиин хъугъвал али дишагьли*
йири, чпи гьамцдариинди балгуйи, аьхир! Дурар чпин жиларихъ 
хъпехъуйи. 6 Мисалназ, Сара, варибдиъ Ибрагьимдихъ хъпехъу*
йи ва дугъаз чан агъа к²уйи. Учвура Сарайин шубар вучва – эгер 
учву ужувлар ап²уруш ва гуч²ури хьуваликк к²ул ккивруш.  

7 Ари гьамци, сат²лан вуйи уьмриъ жиларра чпин хпарихьна ла*
йикь вуйибси духьну ккунду. Дурарин гьюрмат дюбхну ккунду, 
гьаз гъапиш, гьеле дурар ц²ибди зяифдар вушра, жиларихьди 
сабси ужувлан багъишдин ирсчйир ву. Гьаддиз, учву ккарагру*
ган, гьич сарихьанра машат ап²уз хьибдарчвуз.  

Гьякь ляхин ап²узди алабхъру аьзабнакан  
8 Аьхирки, гъит ичв сабсдар фикрар ва гьиссар ишри, ичв 

гъардшарихьна вуйи саб масанвал ибшри, язухъ зигуб ва фурс 
ктрувал ибшри. 9 Писвализ – писвалиинди, биябурвализ – бия*
бурвалиинди жаваб мутуванай, хъа жараси, уж’вал ап²биинди 
жаваб тувай, гьаз гъапиш, учвуз гьаддиз дих дап²на ва учвузра, 
ирс вуди, уж’вал дебккуз гаф тувна.  
10 «Шлиз бахтаварвалиинди яшамиш духьну  

ва ужудар йигъар дяркъну ккундуш,  
гъит, мелз ч²урубдихьан уьбхри,  
хъа ушв – к²уч²лихьан.  

11 Гъит, писвалихьан ярхла ишри,  
гъит, уж’вал ап²ри;  
гъит, мясляаьт абгри,  
гъит, ислягьвал арайиз хури,  

3 

12 фицики Агъайин улар гьякьлудариин ал  
ва ибар  
дурарин ккарагбарихъ хъивна.  
Хъа писвалар ап²урайидарихьинди лигруган,  
Агъайин машнак хъял кубч²вру».  

13 Хъа шлихьан учвуз зарал тувуз шидихъа, эгер уж’вал ап²узт²ан 
ичв тямягь хътарш? 14 Гьеле учву, ичв гьякьвализ дилигну, балйи*
рикк ккахънашра, бахтаврар вучва! Дурариз гуч²урайибдихьан гуч² 
мап²анай ва гуч²’валиъ мугъузанай! 15 Хъа Агъа Месигьдин гьюрмат 
ичв юк²вариъ гирамиди уьбхяй. Учвуъ яшамиш шулайи умуд 
фтиин биналамиш дубхьна, к²ури, гьерхруриз, ккунириз жаваб ту*
вуз шлубси гьязурди гъузай; 16 анжагъ аькьюллудина гьюрматлуди*
т²ан жаваб мутуванай. Учву яшамиш шулайи ичв гъяни уьмур кьа*
бул дарди, люкьнар ап²ру адмийириз, Месигьдихъ хъугъиган, чпин 
гъап²у гафарихьан нач шлуси, ичв намус марцциди уьбхяй. 17 Ч²у*
руб дап²ну, аьзабнакк ккуркьайиз, эгер Аллагьдин ният вуш, ужуб 
дап²ну аьзабнакк ккахъуб хъа ужуйи даринхъа! 18 Гьаци Месигьра, 
ухьу гъап²у гунгьарихъанди, сабан ва гьаргандиз, Гьякьлур гьякьсу*
зарихъанди, учву Аллагьдихьна хпан бадали, ккахъундаринхъа! 
Дугъан беден аьжализ тувну гъабк²ну, хъа Рюгь уьмрихъна кья*
ляхъ хътакну. 19�20 Иса гьадму Рюгьнаъди, муч²ушнаъ айи рюгьяриз 
Ужувлан хабарнакан ктибтури, гъушну. Думу рюгьяр, дюн’я, шид 
илипну, ккап²уз ккунди, Нюгьди гими ап²айиз Аллагь сабурлуди 
ккилигурайи вахтна, Аллагьдихъ хъпебехъу адмийирин рюгьяр ву. 
Нюгьдихъди штуин али гимдиъди сакьюдарт²ан гъюрхюндайи – 
анжагъ миржир кас. 21 Думу шид, ц²ийи хьуз, штуан хьувалин ли*
шан ву. Думу лишан гъира кмиди учву уьбхюрайиб ву. Штуан хьу*
вал – му ичв жандилан чиркшин алдап²увал дар, хъа ичв марцци 
к²вахьан Аллагьдиз тувнайи гаф ву, Иса Месигь ч²иви хьуб’инди 
учву уьрхюрайи. 22 Завариина за духьну, Думу гьамус Аллагьдин ар*
ччул хилихъинди хъа. Дугъаз вари малайикар, гьюкмар ва кьудра*
тар мют²югъ гъахьну.  

Уьмриъ дигиш’валар  
1 Гьаци вуйиган, беден аьзабарикк ккабхъбиинди Месигьди 
фици аьзиятар гъизигнуш, учвура гьацдар фикрар гьисабназ 

гъадагъай. (Гьаз гъапиш, беден аьзабарикк ккабхърури гунгьар 

3 

ап²уб гъибтру). 2 Гьацдар фикрар гьисабназ гъадагънайиган, гъюз 
имбу уьмур – инсандиз ккуниси ваъ, хъа Аллагьдин ниятнаккди 
хъап²уз шулу. 3 Дарди хьуз, Аллагь к²ул’ин алдрударси, мяна адру 
уьмур тямягьяриъна пиянвалариъ, кьяппавалариъна намусузва*
лариъ ипну, гьар жюре аллагьаризна идолариз икрам ап²ури, 
учву бегьем вахт гьавайиди гьап²унчва. 4 Хъа гьамус дурариз учву, 
чпихъди чпи айи аьгьвалиъ имдруган, аьжайибди гъугъубжвура 
ва ушвнихъна гъафиб вари к²урачвуз. 5 Аммаки дурар багарихь*
ди ч²ивидаринна гъийихдарин суд ап²уз Гъюрурин улихь чпи 
гъапибдинна гъап²убдин жаваб тувуз мажбур хьиди. 6 Магьа гьад*
диз, гьеле чпи адмийирди имиди бедендиинди жаза дурариз гьа*
дабт²ундаршра – хъа думу жазайиккан дурарихьан ккудуч²вуз 
хьибдар – хъа чпин рюгьнииндикьан Аллагьдин уьмрихъна гъю*
бан бадали, Ужувлан хабар гъийихдаризра дебккнийи.  

7 Варибдин аьхир багахь шула. Гьаддиз ачухъ фикир айидар 
йихьай, фагьум ап²инай, хъа гьадмуган ккарагуз хьибдичвухьан. 
8 Сифтена*сифте вари к²ваант²ан чиб*чпи ккун ап²инай, гьаз 
гъапиш масанвали гизаф гунгьар ккеркру. 9 Мурмрар дарап²ди, 
хялар кьабул ап²ури йихьай. 10 Учвкан гьарсариз жарариз даруб*
сиб хъуркьвал дурубкьначвуз, гьаци вуйиган Аллагьди учвуз ба*
гъиш дап²найи гьаму гьарсаб жюре хъуркьувалар, чиб*чпин гъай*
гъушнаъ шлуси, мянфяаьтлуди ишлетмиш ап²инай. 11 Эгер шлиз 
гафар ап²увалин хъуркьувалар аш, гъит, дугъу Аллагьдин хабар*
накан гаф рабгъри; шлиз гъуллугъ ап²баъ хъуркьувалар аш, гъит, 
Аллагьди туврайи кьувватнаъ учв мюгькам ишри. Гъит, варидари 
Иса Месигьдилантина Аллагьдин ад бадали жафа зигри! Гьад*
гъаз ибшри аьсрариан*аьсрариз ад ва кьудрат, амин!  

Хъугърударин сабурлуваликан  
12 Йиз багьаллуйир, учвухъди фу*вуш саб аьжайиб шула, к²у*

ри, учв’ин алахьурайи гъагъи аьзабариин*аьзиятариин мюгьтал 
махьанай. 13 Хъа гьатцидарихъинди, учву Месигьдин аьзабариъ 
иштирак шулачва ва, гьаддиз, шад йихьай, хъа гъиямат йигъан, 
Иса Чан аднаъди гъафиган, шадвали ац²дичва ва гьарай ипди*
чва. 14 Эгер учву Месигьдин ччвурналантина биябур ап²ураш, 
учву бахтаврар вучва, му гьадму к²уру гаф вуки, Аллагьдин Рюгь 
Чан вари аднаъди учвуъ архаин духьна. 15 Эгер учвкан сар фуж 

аьзабнаъ аш, гъит, думу аьзаб йивну йик²балан, ясана гьит²ибк²*
балан, ясана законсузваларилан, ясана футна ап²увалиланти*
на вуйиб дарибшри. 16 Учву Месигьдихъ хъугънайивалилантина 
аьзиятариъ ахьнаш, гъит, дицири нач дарап²ри, хъа, гъит: «му 
Исайихъ хъугърур ву», – к²уруган, Аллагьди учвуз гьациб уж’вал 
дебккнайивализ дилигну, гьацири Дугъан ад ап²ри!  

17 Гьаз гъапиш Суд ап²ру йигъ багахь хьа. Хъа думу Аллагьдин 
хуландарилан ккебгъди. Хъа думу ухьлан ккебгърайиган, Ал*
лагьдин Хабар кьабул дарап²райидарин аьхир фициб шуйк²ан?!  
18 «Эгер гьякь вуйирихьан  

саб нуфтдит²ан жвув уьрхюз шулдарш,  
хъа фу шул  
кац²найидарикан ва гунагькрарикан?»  

19 Гьаддиз Аллагьдин ниятниинди аьзабнакк ккайидар, гъит, 
гьурк²ну чпи вариб халкь Гъап²урин ихтиярнаъ уч²ври – Думу 
гьарган аьгьтлур ву – ва чпин фикрар ужудар ляхнариина жалб 
ап²ри.  

Аллагьдин лиж  
1 Гьаци вуйиган, гьамус узу ичв аьхюдарихьна илт²ик²ураза. 
Даршуз узура йиз марччарин – хъугърударин аьхюр вуза. 

Мидлан гъайри, Месигьдикан кч²икьу аьзабарин шагьид вуза ва, 
магьа, гьамус – хъа дюн’яйиз гъиямат йигъ хьади гъюрайи Ду*
гъан ад рубкьрударикан сар духьназа. 2 Ичв ихтиярназ тувнайи 
Аллагьдин лиж уьбхяй, дидин гъайгъушнаъ учву буржлу вуйи*
валиан мишанай, хъа Аллагь ихь гъайгъушнаъ айиганси, учвура 
ичв аьшкьниинди гъайгъушнаъ йихьай; учвуз му дюн’яйикан ха*
йир ктабгъуз ккунди ваъ, хъа ичв гьякь тямягь хъайивалиинди 
гъайгъушнаъ йихьай; 3 гьякимари Аллагьди чпин хилиъ ивнайи 
адмийирин зиин агъавал ап²урайиганси ваъ, хъа вари лижаз ми*
сал вуди гъуллугънаъ шлуганси гъайгъушнаъ йихьай; 4 ва, Аьхю*
ну Марччлихъан гъафиган, гьич зат дучрубхру адлувалин кунц² 
рубкьидичвуз.  

5 Учвура, жигьилар, аьхюдарихъ хъпехъури ап²инай; чиб*чпин 
гъайгъушнаъ духьну, разивалиъ к²ул ипай, гьаз гъапиш,  

«Аллагь фурсачйириз къаршу удуч²вуру,  
хъа разивал улупрудариз  

Думу рягьим ап²рур ву».  
6 Гьаддиз, Аллагьдин кьудратлу хилин улихь разивалиинди ик*

рам ап²инай, Дугъу учвура Чан вахтна заъди. 7 Ичв вари гъай*
гъушнар Гьадгъуин иличай – Думу ичв гъайгъушнаъ а!  

8 Ичв фагьмихъ гъузай, мааханай! Учвуз къаршу вуйир, иб*
лис, гашу удубт²найи асланси, учвкан хът²юкьюз ужур агури 
либцура.  

9 Учву ичв мюгькам хъугъвалиинди, дюн’яйиъ вари ичв гъард*
шари учвуси гьамцдар аьзабар аьгь ап²урайиб аьгъяди, дидиз 
къаршу удуч²вну ккунду. 10 Аммаки учвуз аьгь ап²уз сац²ибт²ан 
имдар! Иса Месигьдиъ сат²иди духьну дих дап²ну, гьарсаб ужув*
лан булагъ айи Аллагьди Чан гьаммишандин Ад учвухъди пай 
ап²иди, учву дюз алаиди, ижми ап²иди, кьувватлу ап²иди, 
йишв’ин мюгькам ап²иди. 11 Дугъан кьувват аьсрариан*аьсрариз 
ибшри, амин!  

Аьхиримжи насигьят  
12 Узу гьаму биц²и кагъаз Силван гъардшин кюмекниинди 

гъибик²унза. Узуз дугъан хъугъувал ужуйи аьгъязуз. Узу му ка*
гъаз учвуз, мушваъ улупнайиб Аллагьдин ужувлан гьякь багъиш 
ву, к²ури, учву рази ктаъбан бадали, гъибик²унзачвуз. Ижмиш*
наан гьамдихъан хъич²ихай.  

13 Учвуси Аллагьди кадагънайи Вавилондиан вуйи чуччура учвуз 
саламар хътаура, ва гьацира – йиз бай Маркдира. Чиб*чпиз чве*
валин масанвалин мак ап²биинди салам туври ап²инай. Вари 
Месигьдиндариз, учвуз, мясляаьт ибшри!  

ВАРИ ХЪУГЪРУДАРИЗ  
ПЕТРИН КЬЮБПИ КАГЪАЗ  

Кьюбпи кагъазра Гирами Рюгьну Петриинди Биц²и Азияйиъ 
Исайихъ хъугърудариз дибик²найиб ву. Душваъ куч²лин ваки�
лар ачмиш духьнайи, ва дурарин фурслу улхбар�рахбари хъугъ�
рудар гьаму дюняйин тямягьярихьна зигурайи, дурар буш ап²у�
райи. Дурари Исайихъ хъугърудариз тувнайи азадвал чпин 
ч²уру ниятариз ишлетмиш ап²урайи. Дурари гьаци Исайин 
ччвур биябур ап²урайи ва Аллагьдикан куч²лях ктаурайи. Чахъ 
хъугърудар Чахъди гъахуз Иса кьюбпи ражарира гъиди к²ури, 
Аллагьди тувнайи гаф дурари ибак ап²урадайи. Гирами Рюгь�
наз Биц²и Азияйиъ Аллагьдихъ хъугърайидар куч²лин вакила�
рихьан уьрхюз ва дурарин каламариз аьхир дивуз ккунди айи. 
Дугъу хъугърудариз шаклу дархьуз дих ап²ура, гьаз гъапиш 
к²вахънивалари хъугъвал ебц²уз гъитру. Гьамусдихъантина, 
Аллагьдиз ккуни уьмур хъап²ри, дурари чпин умуд Месигьдик 
кади гъибтри.  

Аллагьди ухьуз лазим вуйиб вари тувна  
1 Лук²вал ап²урайи Иса Месигьдин вакил Петрихьан – Ал*
лагьди гьякь ап²биинди ва Уьрхрурин – Иса Месигьдин кю*

мекниинди ухьуз гъабхьибсиб багьа хъугъувал гъабхьидариз – 
саламар.  

2 Учвуз Аллагь ва ихь Агъа Иса аьгъю ап²увалилантина гизаф 
ужувлар ва мясляаьтар ишричвуз!  

Петрин�2 

3 Исайин Аллагьвалин кьувватну ихь уьмриз гьарсаб лазим ву*
йиб ва лап к²ваант²ан Аллагьдин гьюрмат уьбхрувал тувнахьуз. 
Му Чан хусуси адниинди ва Чав ужувлан ляхнар ап²биинди Учв 
ухьуз аьгъю хьувалилантина гъурубкьунхьуз. 4 Гьаму Касдилан*
мина ухьуз, гаф тувнайиси, варит²ан багьа ва варит²ан зурба 
ужувлар дурукьнахьуз. Дурар ухьуз, гьаму дюн’яйин тямягьяри*
ланмина гъюру аьжалнахьан гьадрарин кюмекниинди учву ярхла 
духьну, Аллагьдин хасиятнак ктикьбан бадали, багъиш дап²на*
йидар вухьуз.  

5�7 Гьаму себеб вуди, ичв хъугъувал – ужудар ляхнариинди, 
ужудар ляхнар – аьгъювалариинди, аьгъювалар – аьгь ап²би*
инди, аьгь ап²уб – ижмишниинди, ижмишин – ужуб гьюр*
матниинди, ужуб гьюрмат – чвевалин дуствалиинди, дуствал – 
масанвалиинди мюгькам ап²бан бадали, ичв вари кьувват 
жалб ап²инай. 8 Эгер учвуъ гьамцдар хасиятар аш ва учву ду*
рар зарб ап²уруш, ихь Агъа Иса Месигьдикан вуйи ичв аьгъю*
валар дурари мянфяаьтсузди ва бегьерсузди гъитдар. 9 Хъа гьац*
дар хасиятар кадрур улихьишв дярябкърайир ва кур ву, чан 
мугагьназ кайи гунгьарихьан марцц духьнайивал к²ваълан гьап²*
найир ву. 10 Магьа гьамдиз, гъардшар, хъана аьхю кьувватниин*
ди учвуз дих дап²найивал ва учву кадагънайивал тасдикь ап²и*
най. Гьамци ап²ури гъашиш, гьич саркьан алдакидарчва! 11 Гьад*
муган учвуз ихь Агъа ва Уьрхрур Иса Месигьдин гьаммишандиз 
вуйи Паччагьлугъдиъ уч²вуз ихтияр жумартлуди багъиш дап²ну 
хьибди, аьхир. 12 Магьа гьаддиз йиз ният вуйиз учвуз гьамди*
кан гьаммишан к²ваин алап²уз, гьеле учвуз гьаму варибдикан 
аьгъяшра ва учвуз дурубкьнайи гьаму гьякьвалиин учву мюгькам 
духьнашра.  

Месигьдин аднан шагьидар  
13 Сабан узу йиз гьаму бедендин халиъ яшамиш шули имбу*

кьан гагьди, ичв фагьмиз мидкан к²ваин алап²ури, думу гьарган 
уягъ ап²уз узу йиз буржи вуди гьисаб ап²ураза. 14 Узуз аьгъязуз, 
аьхир, гьаму йиз хал узхъан хътибтру вахт багахь шула – му узуз 
ихь Агъа Иса Месигьди ачмиш гъап²унзуз. 15 Узу гъушхъантина*
ра ккуни вахтна учвхьан, гьамдикан к²ваин алап²уз шлуганси, 
узу йиз хил’ан удубкьруб вари ап²идиза.  

16 Учу учвуз, ихь Агъа Иса Месигь кьудрат хъади кьяляхъ гъиди, 
гъапиган, учу шлин�вуш аьмалдар махъвар текрар гъап²ундайча. 
Ваъ, Дугъан зурбавал учуз ич улариинди гъябкъюнчуз! 17 Ду�
гъахьна «Му Йиз масан Бай вуйиз, Гьадгъаъ Йиз шадвал айиз» 
к²уру зурбавалин Аднан дих гъабхьиган, Дугъу Аллагь Адаш�
дихьан гьюрмат ва ад кьабул гъап²ну. 18 Ва гьаму дих завариан 
гъафнийи – учуз, Дугъахъди гирами дагъдиин алиган, ич ибари�
инди гъеебхьунчуз. 19 Миди ухьуз пайгъамбри гъапи гафар дюз 
вуйивал хъана артухъди улупура. Учву дурарин гафарихьна, Йигъ 
аку дубхьну ичв юк²вариъ гвач²индин Хяд гьудудубч²вкьан гагь�
ди муч²ушнакк убгурайи чирагъдихьнаси янашмиш шулаш, ужуб 
ап²урачва. 20 Хъа сифтена�сифте к²ваин гъибтну ккундуки, Ги�
рами бик²барин гьич сабкьан гъюз имбубдикан гаф адмийи ач�
миш ап²уз хъюгъну ккундар, 21 фицики адмийин ниятниинди 
гьич саб вахтнара пайгъамбрарихьан вуйи гъюз имбубдикан га�
фар гъахьидар дар. Ваъ, адмийири Аллагьдихьан гъюруб к²уйи 
ва дурар гьаддихъна Гирами Рюгьну хуйи.  

Куч²лин мялимар  

1 Мидлан савайи, халкьдин арайиъ куч²лин пайгъамбрар 
ачмиш гъахьиганси, ичв арайиъра куч²лин мялимар ачмиш 

хьидивучв. Дурарихьан аьжалихъна гъахру чпин куч²лин каламар 
арайиз адагъуз хьиди. Дурари чпи азадвал бадали кадагънайи 
Гьюкумдар (Агъа) тина ап²иди. Дурар, Агъа кьабул дарап²би�
инди, багарихьди чпи т²анкь ап²увалихъна гъиди. 2 Гизафда�
ри дурари ап²русдар ягьсуз ва намуссуз т²улар ап²уз дубгъиди 
ва гьацдариинди гьякь рякъ биябур ап²уз йишв тувди. 3 Дурар 
ац²ру касар дар. Дурар чпин иблис ва аьмалдар каламариинди 
учвлантина гизаф девлетлу хьиди. Аммаки, дурариз ухдит²ан 
жаза гьадабт²ну гьязурди а, диди кьан ап²идар, ва дурарин аьжал 
даабхнадар!  

4 Аллагьди гьеле малайикаркьан гьяйиф гъап²ундар; дурари гу�
нагь гъап²иган, жегьеннемдиъ дурар уржнийи ва гьаммишандин 
муч²ушнан зунжрарихьди суддин Йигъ гъяйиз дит²нийи. 5 Дугъу 
лап кюгьне дюн’яра гьяйиф гъап²ундар; гьякь’валикан хабар 
дебккри гъахьи Нюгьдилан ва дугъахъди хъайи ургур касдилан 
гъайри, гьюрмат адрударин дюн’я штухьди ккап²нийи. 6 Содом 

ва Гомора шагьрарра, гъюз ккимбу гьюрматсузариз мисал вуди, 
ккидирчну, рюкъдиз илт²ик²ну. 7 Хъа Дугъу дугъривалиинди 
яшамиш шулайи, ягьсуз уьмур хъап²райи законсузариккан аьсси 
духьнайи Лут, гъюрхну. 8 Гьаму гьялал касдиз, гьамгъан дугъ*
ри гъяназ гьадрари ап²урайи т²улар ерхьуб ва рякъюб гьар йи*
гъан чакан кч²икьурайи зивзиварси гьугъужвуйи. 9 Намус ва 
гъир’ят айи касар Агъайиз читинвалариккан уьрхюз аьгъя, хъа 
гьякьсузар – суд ап²ру Йигъаз жаза адабт²уз уьрхюз аьгъя. 10 Ду*
рарикан гизафна*гизафси, Агъайин гьюкум гьясбикк ккадарди, 
чпин жанариз ккунибси ап²ру чиркин тямягьярихъди гъягъруда*
рин язухъ ву!  

Гьясбикк ккадру т²улар ап²рудар ва эдеб адрудар, чпи аьр*
шарин кьудратар биябур ап²урайивалихьан гук²нидикьан адар. 
11 Агъайин улихь тахсрар кирчри, дурарилан улхурайи малайика*
рикьана, гьеле дурар адмийирт²ан фукьан гизаф кьувватлудар ва 
удукьрудар вушра, дурар биябур ап²урадар. 12 Дурар сабдизт²ан 
хай дару – дисуз ва йихуз пну бабкан шлу, чпин нефст²ан аьгъд*
ру фагьумсуз гьяйванатарсдар ву. Дурари варибдиз чпин фагь*
михьан аннамиш ап²уз даршлу агьрар ап²уру. Гьадму гьяйвана*
тарси дурарра йихиди. 13 Дурарин чпи гъап²у ч²урувалариз – ч²у*
рувал’инди тувди. Дурариз йигъандин аквнахьди кефер хъауз 
меэлди ву. Дурар чпи ву кфирвал ва ужузвал. Дурари, учвуз 
куч²лин чулар ургъбиинди учвухъди саб суфрайихъ деъну, кьу*
кьар ап²ура. 14 Дишагьли гъяркъюбси, дурарин улар кьяппавали 
ац²ра, ва гьациб гунагьнахьан гьудуч²вуз ккундар. Дурари, чпин 
дисру рукьариъ итуз, зяиф гъян айидар хъч²юхюри шулу. Дура*
рин юк²вар иблисвалихьди дидиржна. Дурарин кьисмат – пуч 
хьувал ву. 15 Дурар диш рякълан улдуч²вну ва ургну. Дурар гу*
нагькар ляхнар ап²узди тувру пешкешнаъ ул абхъну гъушу Бо*
росдин бай Валаамдин рякъюъди гъушну. 16 Думу Валаам, писва*
лар ап²урайиган, ч²ал аьгъдру дажди, инсандин ч²алназ дуфну, 
гъидиснийи, ва гьадму пайгъамбрин фагьумсузвал дебккнийи.  

17 Дурар дерццнайи булагъар ву. Дурар, гужал мик²ари гьирч*
найи к²ару кьюкь*дифар ву! Дурариз гьаммишандин жегьен*
немдин муч²ушин ккилибгура. 18 Дурари чпин кьил ктру гафари*
инди, ич²и улхбариинди, гьурк²ну удудукьру жандиз ккуни тя*
мягьярин кюмекниинди, куч²лариъди яшамиш шулайидарихьан 

ярхла хьуз хъюгънайидар, чпихьна хъч²юхюру ва чпин бацаригъ 
ч²юркьюру. 19 Дурари, чпи пуч шулайи лук²’валиъ ахънайидари, 
дурариз азадвал тувуз гаф туври шулу. Фуж фтиз мют²югъ шу*
лаш, думу гьаддин лук² шула. 20 Эгер ихь Агъа ва Уьрхрур – Иса 
Месигь аьгъю хьувалиинди гьаму дюн’яйин чиркинваларихьан 
гьудуч²внайидар хъана гьадму чиркинвалариъ ахьиш, дурар хъа*
на гьадрарин лук²’валиъ ахьра. Сифте чпин чиркинвалариъ айиб*
т²ан, гьамус хъадахъну ахъуб – хъа яман ляхин ву. 21 Дурариз, 
гьякь Рякъкан аьгъю дубхьну, чпин хилиъ ивнайи гирами табшу*
ругъарихьан гьудуч²вайиз, дидкан зат аьгъю гъабхьундайиш ужу 
хьибдийи! 22 Дурарихъди гъабхьибди гьаму мисалнаъ дупнайиб 
дюз вуйиб улупура:  

«Ху хъана чан ибичубдихьна хътабкуру»  
ва  

«Сил жибк² – думу хъана бат²риан идибгъиди».  

Иса кьяляхъ гъиди  
1 Йиз ккунидар, узу бик²урайи кагъаз кьюбпиб вуйиз. Гьад*
му кагъзариъ узуз учву марцци фикрарихъна хуз ккунди азуз. 

2 Гьаци гъабхьиган, саб фила*вуш гирами пайгъамбрари гъапи 
гафар ва ичв вакилари учвухьна дурубкьнайи Агъайин ва Уьрх*
рурин табшуругъ к²ваинди уьрхидичва.  

3 Сифтена*сифте учвуз аьгъю дубхьну ккундуки, аьхиримжи 
йигъари чпин хусуси тямягьярихъди гъягъру рихшанд ап²увалар 
арайиз гъиди. 4 Дурари, кялхъри, пиди: «Набши Дугъан, гаф тув*
найиси, гъюрайивал? Магьа ич абйирра кивну архаин гъахьну, 
хъа вариб дюн’я халкь гъап²хъанмина чан гьаци ими». 5 Дурариз 
саб фила*вуш Аллагьдин Гафниинди жилар ва аьршар штукан 
ва штуинди халкь гъап²убдикан к²ваълан гьархна. 6 Гьадму шта*
риинди ккап²ну дюн’я терг гъап²нийи. 7 Хъа гьамусдин аьршар*
на жилар, Аллагьдин гьадму Гафниинди ц²а йивну ккидирчуз ва 
Месигьдихъ хътругъдар йихуз, суддин Йигъ хьайиз уьрхюра.  

8 Йиз ккунидар, магьа фу учву к²ваълан гьархну ккундарш: 
Агъайиз сад йигъ – агъзур йисси ву ва агъзур йис – сад йигъси. 
9 Агъайи Чав гъапиб тамам ап²уз, гьеле сакьюдари кьан ап²ура 
к²урашра, кьан ап²идар. Гьатци, Думу ухьуз гъилигиган гизаф са*
бур айир ву, Дугъаз ухькан фужк²а дук²ну ккундар, хъа вари, чпи 

гъапибдиин ва гъап²убдиин швумал духьну, Чахьна илт²ик²ну 
ккунду. 10 Хъа Агъайин Йигъ, т²афалси, хабарсузди гъибди. Гьад*
му йигъан аьршар*завар рахру гъугърумарин дихарихъди дург*
ди; заварин табиаьтар даргъиди ва ургиди; дюн’яра, чан ляхнар 
улихь гьаъну, тахсирназ хибди. 11 Ва эгер вари гьамци ккадахьу*
руш, хъа учву фицдар духьну ккунду, фициб гирамиб ва Аллагь*
диз бахш дап²найиб вуди ккунду ичв уьмур?! 12 Ц²а алабхънайи 
аьршар ккадахьруган ва завариъ айи ригъар*хядар ц²иъ ерц²ру*
ган, аьгь дарап²ди ва тямягьниинди Аллагь гъюру Йигъаз, учву, 
гьацдар, фици ккилигуз ккачва?! 13 Ухьу, Дугъу гаф тувиганси, 
дугъривалт²ан адру ц²ийи аьршариз ва ц²ийи дюн’яйиз ккили*
гурахьа.  

14 Магьа гьаддиз, йиз ккунидар, учву Аллагьдихъди мясляаьт*
наъ хьпан бадали, гьамци шлувализ ккилигбиинди марццидар 
ва гаф ктрудар хьуз чара зигай. 15 Хъанара, Аллагьдин гьадму*
кьан зурба сабур – учву уьрхюз мумкинвал туврайивал – ичв 
хайирназ вуди гьисаб ап²инай. Мидкан Аллагьди чаз тувнайи 
фагьумлувалиинди вари чан кагъзариъ ихь масан гъардаш Паве*
лира гъапнийи. 16 Дугъу мидкан чан вари кагъзариъ гъибик²ни*
йи. Дурариъ гъавриъ ахъуз читин шей’арра а. Дицдар йишвар 
аькьюлсуз ва мюгькам дару адмийири, Гирами бик²барин имбу*
ну йишварси, чпин аьжалназ, айт²лан ап²уру. 17 Хъа, йиз ккуни*
дар, учвуз мидкан мугагьназра хабар айиган, намус адру адми*
йирин куч²лари учву чпихьинди хъч²юч²юхюз ва ичв ижми бин 
ккидидипуз, ихтиятди гъузай. 18 Айибт²ан артухъ ихь Агъа, Уьрх*
рур – Иса Месигь, ва Дугъан уж’вал аьгъю ап²ури, гьаддиъ аьхю 
йихьай. Дугъан ад ибшри гьамусси, гьаммишандин Йигъ гъафи*
ганра. Амин!  

ЮГЬАНДИН  
САБПИ КАГЪАЗ  

Гирами Рюгьну Югьандиинди му кагъаз шлин вая фужарин�вуш 
ччвурнахъ дибик²надар. Гьаддиз, му кагъаз гьадму вахтназ хъу�
гъу варидариз кайиб ву. Сабпи варж йис ккудубк²ури, Месигь�
дикан Ужувлан хабар ва варит²ан ц²ийи хъугъувал кубкьу йи�
швариъ жара жюрейин каламарра яркьуди рагъуз хъюгънайи. 
Гьеле хъугърударин арайиъра каламар, гьич саб бин адаршра, 
кьабул ап²урайи. Мисалназ, сакьюдар куч²лин мялимари, Ал�
лагьдин Бай вуйи Иса Месигь гьаму дюн’яйин адмисир дар, к²у�
райи. Гьаддиз Исайин вакил Югьанди, гьякьди Исайихъ хъугъ�
найидари хъугъувалин бин ва метлеб фицдар лишнариинди 
аьгъю ап²уруш, хъайи�хъайиси к²урайи: Аллагьдикан Адми духь�
ну, Чан уьмур ухьхъанди гъурбан дап²ну, Дугъу Чан масанвал 
ухьуз улупну. Хъугърудари гьадму масанвал кьабул гъап²ну, ва 
думу жарадаризра багъиш ап²ура. Гирами Рюгьну, масанвал 
кьабул дап²ну, Аллагьдихьна илт²ик²дарин гъяни ляхнарикан 
к²ваин ап²ура: «Шли, Аллагьдиз ккуниси яшамиш шулаза, к²у�
раш, думу Исаси яшамиш духьну ккунду» (2:6).  

Иса Месигь – уьмрин гаф  
1 Дюн’я ккебгъхъанмина Айирикан, учуз Гъеебхьурикан, ич 
улариинди учуз Гъяркъюрикан, учу лигури Гъахьирикан, учу 

ич хилариинди кучри Гъахьирикан, яна уьмрин Гафнакан – 
Исайикан учу ктибтурача. 2 Му вари – учуз гъябкъюнчуз, мидин 

шагьидар – учу вуча. Му – учуз гъяркъю уьмрин Гаф, Адаш Ал*
лагьдихь хьайи. Дугъу Думу учуз улупну ва учу учвуз мидкан ха*
бар дебккрача. 3 Учуз гъябкъюбдикан ва гъеебхьубдикан, гьамус 
учвура учук ктикьбан бадали, учвуз хабар дебккрача. Хъа учу 
Адаш Аллагьдик ва Дугъан Бай Иса Месигьдик кидикьнайидар 
вуча. 4 Учу му, учуз гьубк²у шадвал хьпан бадали, бик²урача.  

Аквнаъди гъягъюб  
5 Магьа учуз Аллагьдикан гьамциб хабар гъеебхьунчуз: «Ал*

лагь – акв ву. Дугъаъ гьич саб жюрейин муч²ушин адар». 6 Эгер 
ухьу, Дугъак ктикьунхьа к²ураш, хъа муч²увалиъди гъяраш, ухьу 
куч²лар ап²урахьа ва гьякьвалиъди яшамиш шуладархьа. 7 Эгер, 
Аллагь аквнаъ айиси, ухьура аквнаъди яшамиш шулаш, ихь 
арайиъ аьлакьйирра хьиди, ва ихь гьарсаб гунагьнахьан Дугъан 
Балин – Исайин ифди марцц ап²ура.  

8 Эгер ухьу, гунагь ктарчук к²ураш, ухьу ухьуз куч²лар ап²ура*
хьа ва ухьуъ гьякьвал адар. 9 Эгер ухьу ачухъди ихь гунгьар к²ул’*
ин дисуруш, Дугъу, Гьякьлури, хъугъвал Алири, ихь гунгьари*
лан хил алдабгъиди ва ихь гьарсаб гьякьсузвалихьан ухьу марцц 
ап²иди. 10 Хъа эгер ухьу, гунгьар гъап²ундархьа к²ураш, ухьу Ал*
лагь куч²лях вуйирси дерккрахьа ва Дугъан Гаф кьабул ап²ура*
дархьа.  

Аллагьдин ц²ийи табшуругъ – масанвал  
1 Йиз веледар, узу му, учву гунагь дарап²бан бадали, бик²у*
раза. Хъа эгер шли аьгъдарди гунагь гъап²ишра, Адашдин 

улихь ухьхъан гаф Йиврур хьа. Думу – Иса Месигь, дугъри Кас 
ву. 2 Ари Гьадму гъурбан духьну, ихь гунгьариккан, неинки ихь, 
хъа гьацира вари дюн’яйин гунгьариккан ккадауз Гъитур ву.  

3 Дугъан табшуругъар тамам ап²ури гъашиш, ухьуз Аллагь дугъ*
ридан аьгъю гъахьунхьуз дупну, архаин хьуз шулухьхьан. 4 Шли: 
«Узуз Думу аьгъязуз» к²ураш, хъа Дугъан табшуругъар тамам 
ап²дарш, дугъу куч²лар ап²ура ва дугъаъ гьякьвал адар. 5 Хъа фуж 
Аллагьдин аьгъюваларихъ хъпехъураш, думу дугъриданра Аллагь*
дин масанвали ац²на. Магьа гьамци ухьу Аллагьдикди кидикьна*
йивал аьгъю ап²уз шулу. 6 Шли Аллагьдиз ккуниси яшамиш шу*
лаза к²ураш, думу Исаси духьну ккунду.  

7 Йиз масан вуйи дустар, узу учвуз таза табшуругънакан бик²у*
радарза, хъа – учвуз сифте бинайиан тувнайибдикан. Му кюгьне 
табшуругъ учвуз ухдихъанмина деебхьнайи гаф ву. 8 Хъа жара те*
рефнаан, узу учвуз бик²урайиб, ц²ийи табшуругъ ву, гьаз гъа*
пиш, му гьякьвал Иса Месигьдин ва ичв уьмри улупура, миди 
муч²ушназ кьяляхъ йивура, ва гьякьвалин аквну гьамуст²анра 
нурар рагъура.  

9 Шли, чав аквнаъ аза к²ури, гъардаш ккун дап²надарш, думу 
мегьел муч²ушнаъ ами. 10 Шлиз чан гъардаш ккундуш, думу 
аквнаъ а, ва дугъаъ фук²ара учв алдакруб хьибдар. 11 Гъардаш 
даккнир муч²ушнаъ а. Думу муч²ушнаъ яшамиш шула ва ду*
гъаз, учв наанди гъягъюраш, аьгъдар, фицики муч²ушну думу 
кур дап²на.  
12 Узу учвуз, йиз ккуни веледар,  

ичв гунгьарилан  
Иса Месигьдилантина  
хил алдабгъну, к²ури,  
бик²ураза.  

13 Узу учвуз, абйир*бабар,  
дюн’я*бина хьайиз Айир  
аьгъю гъахьунчвуз, к²ури,  
бик²ураза.  
Узу учвуз, жигьилар,  
Писубдиин  
гъалиб гъахьунчва, к²ури,  
бик²ураза.  

14 Узу учвуз, биц²идар,  
Адаш аьгъю гъахьунчвуз, к²ури,  
гъибик²нийза.  
Узу учвуз, абйир*бабар,  
дюн’я*бина хьайиз Айир  
аьгъю гъахьунчвуз, к²ури,  
гъибик²нийза.  
Узу учвуз, жигьилар,  
кьувватлу вучва,  
Аллагьдин Гаф учвуъ яшамиш шула  
ва Писубдиин  

гъалиб гъахьунчва, к²ури,  
гъибик²нийза.  

15 Му дюн’я ва дидиъ айиб ккун мап²анай. Эгер шлиз дюн’*
яйинуб ккундуш, дугъан к²ваъ Адашдихьна вуйи масанвал адар. 
16 Гьаз гъапиш му дюн’яйиъ айи варибдихъ ихь гунагькар жандин 
тямягь хъа. Ихь уларин тямягь хъайиб ва гьаму уьмриъ адмийи*
ри фурс ва дамах ап²урайиб вари – гьич фук²ара Адашдихьан 
вуйиб дар. Хъа му вари – дюн’яйихьан ву. 17 Му дюн’я ва инсан*
дин тямягь зибгруб – вари гъюдубч²вну гъябгъруб ву, хъа Ал*
лагьдин ниятар тамам ап²руризт²ан гьаргандин уьмур хьибдар.  

Аьхиримжи вахтарин аллагьдин душмнар  
18 Баяр*шубар, аьхиримжи вахтар улукьура! Учвуз гъеебхьи*

ганси, Месигьдиз Къаршур гъиди, дупна. Лигуруш, дурар, ихь 
Месигьдиз къаршу касар, гизаф духьна. Магьа гьаддиз ухьуз, 
аьхиримжи сяаьт улубкьнайиб рябкъюрахьуз. 19 Месигьдиз къар*
шу вуйи гьадму касар ихь арайиан удуч²вдар вуйи, хъа дугъри*
дан дурар ухьукди кидикьнайидар дайи. Эгер дурар дугъриданра 
ухьукди кидикьнайидар вуйиш, дурар ихь арайиъ гъуздийи. Ам*
маки дурар вари гьергну, гьамди дурарин ухьук кидикьну адру*
вал улупура.  

20 Учвуз Гирамири Чав, туву багъиш ачвуз ва варидариз, аьгъю*
валар фу вуш, аьгъю гъабхьунчвуз.  

21 Узу учвуз, гьякьвал аьгъдарчвуз, к²ури, бик²урадарза, хъа ду*
му учвуз аьгъюган ва диди куч²ал арайиз дархиган, бик²ураза.  

22 Фуж ахъа сарун, Иса – Месигь дар, к²урурт²ан куч²лях? Гьа*
цир кас Месигьдиз къаршу ву. Дицири я Адаш, я Бай кьабул 
ап²урадар. 23 Шли Бай кьабул ап²урадарш, дугъу Адашра кьа*
бул ап²урадар. Шлиз Бай аьгъяш, дугъаз Адашра аьгъя.  

24 Сифте бинайиан гъеебхьубдихъди гъузай. Эгер учву, учвуз 
сифте бинайилан гъеебхьубдихъди гъузиш, Балихъди ва Адаш*
дихъди хьидичва. 25 Ухьуз Бали туву гаф – магьа гьаму ву: гьар*
гандин Уьмур!  

26 Узу му учвуз, учву алдатмиш ап²рударикан бик²ураза. 
27 Хъа учвуз кайиб: Месигьдихьан учвуз дурубкьнайи багъиш 
учвухьди гъубзди, ва, гьаддиз, учву, шлин*вуш дарсариз кки*
лигурайидар дарчва. Гирамирихьан учвухьна гъафи Рюгьну учвуз 

гьякьвалин дарсар кивра, ва гьич саб вахтнара Дугъу учвуз ку*
ч²ал ап²идар. Гьаци вуйиган, Гьадгъу улупурайибси ап²инай, 
ва Аллагьдиъди гъузай.  

Аллагьдин биц²идар  
28 Гьаци вуйиган, Месигьди к²уруб гьаци ап²инайки, йиз веле*

дар, Думу хъадакну гъафиган, Дугъан улихь учвхьан, я гуч²’вал, 
я нач’вал адарди, дугъужвуз шлуганси!  

29 Эгер учвуз Думу дугъри вуйиб аьгъяш, учвуз гьацира аьгъя*
чвузки: дугъривалиинди яшамиш шулайидар Аллагьдин веледар 
вуйибра.  
 

1 Ихь Адашди ухьуз Чан – Аллагьдин веледар пуб’инди фу*
кьан зурба вуйи масанвал улупнуш, учву фикир ап²инай. 

Ухьу гьаци хьузра вухьа! Му дюн’яйиндари ухьу кьабул ап²ура*
дар, гьаз гъапиш дурари Думу кьабул гъап²ундар. 2 Йиз ккуни*
дар, гьаму ражари ухьу Аллагьдин веледар вухьа, хъа гъюру вах*
тари ухькан фужар шулуш, сабан мялум дар. Саб аьгъяхьуз, Иса 
Месигь хъана жилариина гъафиган, ухьу Гьадгъаз ухшар хьиди*
хьа, фицики Думу Учв фицир вуш, гьацирди рякъидихьуз! 3 Ва 
шли чан миж Гьадгъак кивраш, дугъу, марцци Месигьдиз ухшар 
вуди, чан уьмурра марцц ап²ура.  

4 Шли гунагь ап²ураш, дугъу законсузвал ап²ура, фицики 
гунагь – законсузвал ву. 5 Учвуз аьгъюганси, Месигь инсана*
рин гунгьар Чаина гъадагъуз Гъафир ву. Дугъак гунагь ктар. 
6 Дугъахъди яшамиш шлу гьич сарира гунагь ап²идар. Хъа гу*
нагь ап²уб давам ап²урайириз Думу я гъяркъюндар, я аьгъю 
гъахьундар.  

7 Багьалу вуйи веледар, лигайки, учву гьякь рякъхъан хътаъ*
рударин куч²ларихъ мехъебехъанай. Гьякь’вали т²алаб ап²урайи*
си ап²рур Месигьси гьякь кас ву. 8 Гунгьар ап²рур иблисдинур 
ву, фицики иблисдира, чан сифте бинайианмина гунгьар ап²у*
йи. Аллагьдин Бай жилариина магьа гьамциб метлеб ади гъа*
фир ву: иблисдин т²улар терг ап²уз. 9 Аллагьдин веледар гъахьи*
дарикан гьич сарира гунгьар давам ап²дар, гьаз гъапиш дицир 
касдиъ Аллагьдин тум а. Гьаддиз дицирихьан гунагь т²улар ап²у*
ри гъузуз шулдар, гьаз гъапиш думура Аллагьдин веледарикан 

сар духьна. 10 Фуж – Аллагьдин, хъа фуж иблисдин велед вуш, 
магьа гьамци аьгъю ап²уз шулвухьан: гьякьвалиинди дарап²рур 
ва чан гъардаш даккнир Аллагьдихьан дар.  

Сари�сар ккун ап²инай  
11 Магьа учвуз сифте бинайиан деебхьнайи гаф: сар*сарихьна ма*

санди йихьай. 12 Ухьу иблисдин тереф дибисну, чан чве йивну гъа*
к²и Каиндиз ухшар духьну ккундар. Дугъу думу гьаз гъак²ну? Гьаз 
гъапиш дугъан ляхнар писдар вуйи, хъа чан чвуччвун – ужудар.  

13 Чвйир, мюгьтал махьанай, эгер учву му дюн’яйиз ккундарш. 
14 Ухьуз аьгъяхьуз ухьу аьжалнахьан гьаргандин уьмрихьна дуф*
найиб, фицики ухьуз ихь гъардшар ккундухьуз. Хъа шлиз ккун*
дарш, думу, чан дук²найир, дук²ну гъузди. 15 Гьарсар, чан гъардаш 
даккнир, адми йивну гъач²ир гьисаб ву, хъа учвуз аьгъячвуз, адми 
йивну гъак²ириз гьаргандин уьмур даршлуб.  

16 Масанвал фу вуш, ухьуз, магьа, наънан аьгъяш: Месигьди 
ухьхъанди Чан уьмур тувну. Ухьура гьаци ихь гъардшарихъанди 
ихь уьмрар тувну ккунду.  

17 Эгер шли, девлет ади, хъа чан гъардаш аьжузди яшамиш 
шулайиб рябкъюри, кюмек ап²дарш, дицириъ Аллагьдин масан*
вал фици шул? 18 Йиз веледар, ихь ккунивал садар гафариинди*
на улхбариинди дубхьну ккундар, хъа – ляхниинди, ва якьин ву*
йиб дубхьну ккунду.  

19�20 Ухьу гьякьвалин рякъюъ айиб гьамци аьгъю шулу: гьеле ихь 
намус сикинди даршра, ухьхьан Аллагьдин улихь архаинди хьуз 
шулухьхьан, фицики Аллагь ихь намуст²ан артухъ ву ва Дугъаз 
вари аьгъя. 21 Йиз ккунидар, эгер ихь намус сикинди вуш, ухьхьан 
гуч² адарди Аллагьдиз багахь хьуз шулухьхьан. 22 Гьаддиз Аллагь*
ди, Чаз ккарагну Чакан фу т²алаб гъап²иш, гьадму тамам ап²уру*
хьуз, фицики Дугъан табшуругъарихъди гъярахьа, ва Дугъаз кку*
ни ляхнар ап²урахьа. 23 Магьа ухьуз Аллагьди фициб табшуругъ 
дебккнаш: ухьу Дугъан Бай – Иса Месигьдихъ хъугъну ккунду, 
ва Исайи ухьуз табшурмиш гъап²иганси, ухьу сари*сар ккун дап²*
ну ккунду. 24 Шли Аллагьдин табшуругъар тамам ап²ураш, гьадму 
кас Аллагьдиъ яшамиш шула ва гьадму касдиъ Аллагь яшамиш 
шула. Наънан аьгъяхъа ухьуз, ухьуъ Аллагь яшамиш шулайиб? – 
Дугъу ухьуз багъиш гъап²у Рюгьналанмина аьгъяхьуз.  

Гьякьвалин ва куч²лин рюгь  
1 Йиз ккунидар, фунуб рюгьнахъ вушра, яна адмийихъ мехъе*
бехъанай. Хъа дурар Аллагьдихьан вуйин – дарин, гьарган 

ахтармиш ап²ури йихьай, фицики дюн’яйиз бегьем куч²лин пай*
гъамбрар ачмиш духьна.  

2 Магьа фици Аллагьдихьан вуйи Рюгь аьгъю ап²уз шулуш: 
Иса Месигь Аллагьдихьан жилиина инсандин суратнаъди гъаф*
ну, к²уру гьарсар рюгь Аллагьдихьан вуйир ву. 3 Хъа Иса кьабул 
дарап²ру рюгь – думу Аллагьдихьан вуйир дар. Мицдари Месигь*
диз Къаршур рази ктаура. Къаршур гъиди, к²ури, учвуз деебхь*
найчвуз ва магьа думу сарун му дюн’яйиъ а.  

4 Йиз веледар, учву Аллагьдиндар вучва, куч²лин пайгъамб*
рариин гъалиб духьначва, гьаз гъапиш, учвуъ айи Аллагь му 
дюн’яйин эйсивал ап²урайирт²ан кьудратлу ву. 5 Ари гьадрар – 
му дюн’яйиндар ву. Гьаддиз дурари к²урайибра гьаму дюн’*
яйикан ву ва дюн’яйиндар гьадрарихъ хъпехъурира ву. 6 Хъа ухьу 
Аллагьдиндар вухьа ва шлиз Аллагь аьгъяш, думу ухьухъ хъпе*
хъуру. Хъа фуж Аллагьдинур дарш, ухьухъ хъпехъидар. Магьа 
гьамци ухьхьан гьякьвал хру Рюгь куч²лин рюгьнахьан жара 
ап²уз шулу.  

Аллагьдин масанвал  
7 Багьалу вуйи дустар, гъачай чиб*чпи ккун ап²ухьа, гьаз гъа*

пиш масанвал Аллагьдихьан гъюрайиб ву. Масанвал айи гьарсар 
касди гьаци ап²уру, гьаз гъапиш думу Аллагьдин веледарикан 
сар гъахьну ва Аллагь дугъаз аьгъя.  

8 Шлиъ ккунивал адарш, дугъаз Аллагь аьгъдар, фицики Аллагь 
Учв масанвал ву. 9 Магьа фици Аллагьди Чан масанвал ухьухьна 
улупнуш: Дугъу Чан айина*адру сар Бай, Гьадгъулантина ухьуз 
гьаргандин уьмур хьпан бадали, гьаму дюн’яйиз гьаъну.  

10 Дугъри вуйи ккунивал, ухьу Аллагь ккун гъап²ну к²ури, 
гьаддиъ адар, хъа Аллагьди Чав ухьу ккун гъап²ну ва Чан Бай 
ухьу гъап²у гунгьарихъанди гъурбан хьуз гьаъну – магьа гьякь 
вуйи ккунивал.  

11 Йиз ккунидар, Аллагьдиз ухьу масанди вуйиган, ухьура 
чиб*чпи ккун дап²ну ккунду. 12 Гьич саризра Аллагь зат гъяркъюр 

дар, хъа эгер ухьуз сар*сар ккундуш, Аллагь ухьуъ яшамиш шу*
ла, ва Дугъан масанвал ухьуъ гьубк²ну артмиш хьибди.  

13 Ухьхьан, ухьу Дугъаъ ва Думу ухьуъ яшамиш шулайиб ухьухъ*
ди пай гъап²у Гьадгъан Рюгьниинди аьгъю ап²уз шулу. 14 Му вари 
учуз гъябкъюнчуз ва Адашди Чан Бай дюн’я уьбхюз гьаувалин 
шагьидар гъахьунча. 15 Эгер фуж Иса Аллагьдин Бай вуйивалихъ 
хъугъраш, гьадму касдиъ Аллагь яшамиш шула, ва учвра Аллагь*
диъ гъузра. 16 Учуз Аллагьдин ухьухьна вуйи му масанвал аьгъю 
гъабхьунчуз, ва думу кьабул гъап²унча.  

Аллагь – масанвал ву. Масанвали ац²найир Аллагьдиъ гъузра, 
ва Аллагьра гьадму касдиъ яшамиш шула.  

17 Ухьуъ бегьем гъабхьи масанвалиинди, ухьхьан гъияматдин 
йигъ хъугъвал алди кьабул ап²уз шулу, гьаз гъапиш гьаму дюн’*
яйиъ ухьу, Месигьди фици гъап²нуш, гьаци ап²урахьа. 18 Масан*
вал гьич саб жюрейинра гуч² айиб дар. Гьубк²у масанвали гуч² 
ут²убккуру. Гуч² жазайихъди аьлакьа айиб ву, ва гуч²руриз бе*
гьем гьубк²у масанвал адар.  

19 Аллагьди ухьу сифте ккун дап²найиган, ухьура Думу ккун 
ап²урахьа. 20 «Узуз Аллагь ккундузуз» к²уруриз чан гъардаш да*
ккунди вуш, думу куч²лях ву, гьаз гъапиш, улариз рякъюрайи чан 
гъардаш даккнирихьан, улариз дярякърайи Аллагь ккун ап²уз 
даршул!  

21 Месигьди учуз гьамциб насигьят тувунчуз: Аллагь ккунири 
чан гъардашра ккун дап²ну ккунду.  

Варибдин аьхюр – Аллагьдин Бай ву  
1 Иса – Аллагьдин Месигь вуйивалихъ хъугънайидарикан Ал*
лагьдин веледар ктуч²вура. Адаш ккунириз, Гьадгъуланти*

на гъахьирра ккунду. 2 Ухьуз Аллагьдин веледар ккунивал магьа 
гьамци аьгъю ап²уз шулу: Аллагь ккун дап²ну, Гьадгъан табшу*
ругъар тамам ап²руриз Дугъан веледарра ккун шулу. 3 Аллагь*
дихьна вуйи ихь масанвал Дугъан табшуругъар тамам ап²биин*
ди улупурайиб вуйишт²ан. Хъа Дугъан табшуругъар тамам ап²уб 
думукьан читин ляхин дар. 4 Гьаз гъапиш, Аллагьдихьан вуйи 
гьарсар му дюн’яйиин гъалиб хьиди. Хъа дюн’яйиин гъалиб гъаб*
хьи кьувват ихь хъугъувал ву. 5 Дюн’яйин зиин гъалиб фуж шу*
лу? Иса Аллагьдин Бай вуйивалихъ хъугърур.  

4 

6 Ари Гьаму ву штииндина ифдиинди гъафи Иса Месигь. Ду*
му, штииндиси, жарасира, ифдииндира гъафну. Мидин шагьид 
Рюгь ву, фицики Рюгь – гьякь ву. 7 Гьаз гъапиш, дидин шубур 
шагьид а: 8 Рюгь, шид ва ифи – гьамрари варидари саб к²ура. 
9 Ухьу адмийирин шагьидвал кьабул ап²ури шулхьа, хъа Аллагь*
дин шагьидвал хъана зиина ву, гьаз гъапиш му шагьидвал Ал*
лагьди Чан Балкан к²урайи шагьидвал ву. 10 Аллагьдин Балихъ 
хъугърайири му шагьидвал чан к²ваъ дибисна. Хъа Аллагьдихъ 
хътругърайири Аллагь куч²ляхиз илт²ик²ура, гьаз гъапиш, Чан 
Балкан вуйи Аллагьдин шагьидвалихъ дурар хъугърадар. 11 Магьа 
думу шагьидвал: Аллагьди ухьуз гьаргандин уьмур тувну, ва думу 
уьмур – Дугъан Балиъ а. 12 Шлиз Бай аш, дугъаз гьадму уьмурра 
а. Хъа шлиз Аллагьдин Бай адарш, дугъаз гьадму уьмурра адар.  

Ухьуз гьаргандин уьмур багъиш дап²на  
13 Гьаму варибдикан узу учвуз, Аллагьдин Балихъ хъугънайи*

дар, учву вари, гьаргандин уьмрин эйсйир вуйибдикан аьгъю 
хьпан бадали, бик²уразачвуз. 14 Аллагьдикан, гуч² ктарди, т²алаб 
ап²уз шулухьхьан: эгер ухьу, Гьадгъан ниятнахьди гъюруб, фу 
вушра, Дугъкан т²алаб гъап²иш, Дугъаз ебхьуру. 15 Эгер ухьуз, 
ухьу фу ккун гъап²ишра, Дугъаз ебхьруб аьгъяш, ухьуз гьацира, 
ухьу ккун гъап²уб вари туврубра, аьгъяхьуз.  

16 Эгер шлиз чан гъардши йик²рувалихьна дару гунагь ап²ури 
гъяркъиш, гьадгъухъанди думу ккарагри, ва дугъаз уьмур тувди. 
Узу аьжалихъна дархру гунгьариъ ахъурикан к²ураза. Аьжалихъ*
на гъахру гунагьра а, ва узу учвуз гьацдар гунгьарихъанди ккара*
гай к²урадарза. 17 Гьарсаб ч²уру ляхин – гунагь ву, хъа аьжалихъна 
дархру гунагьра а.  

18 Ухьуз аьгъяхьуз, Аллагьдин велед гъахьир гунгьарихьан ярх*
ла шула. Думу Аллагьдин Бали уьрхюра ва иблисдихьан дугъак 
кучуз шулдар. 19 Гьеле вари дюн’я иблисдин гьюкмикк ккашра, 
ухьу Аллагьдиндар вуйиб аьгъяхьуз. 20 Ухьуз, Аллагьдин Бай гъа*
фиваликан ва гьякь Аллагь аьгъю хьуз ухьу гъаврикк ккаували*
канра аьгъяхьуз. Ухьу гьякь Вуйириъ айибра аьгъяхьуз, фицики 
ухьу Дугъан Бай – Иса Месигьдиъ ахьа. Думу – гьякь вуйи Ал*
лагь ву. Думу – гьаргандин уьмурра ву. 21 Йиз веледар, идолари*
хьан ярхла йихьай.  

ЮГЬАНДИН  
КЬЮБПИ КАГЪАЗ  

Гирами Рюгьну Югьандиинди му жикъи кьюбпи кагъазра ччвур 
дибисну дибик²надар. Мушваъра хъугърудариз каламарихьан 
ихтият йихьай к²ури, дих ап²ура. Сабпи кагъзиъ гьял ап²ура�
йистар месэлйирикан кьюбпибдиъра гьацдар месэлйир гьял ап²у�
ра. Гьаддиз мушваъ гизафна�гизафси хъугънайидариз варит²ан 
Аьхюр Фуж вуш, яни Месидикан, Аллагьдин Бай гъахьи Адми�
йикан к²ура.  

 
1 Яшлу аьхюрихьан – Аллагьди кадагънайи агъа*ханумдиз – 
хъугърударин жямяаьтдиз ва дугъан биц²идариз. Узу учву ва*

ри гьякьвалиъди ккун гъап²унзачву. Гьацира, гьякьвалин гъав*
риъ ахъу вариди учву ккун гъап²ну, 2 фицики ухьуъ гьякьвал 
яшамиш шула. Му гьякьвал ухьухъди гьаммишандиз хъайиб ву. 
3 Учвуз Аллагь Адашдихьан ва Дугъан Бай Иса Месигьдихьан 
гьякьвалиъди ва масанвалиъди уж’вал, рягьимлувал ва мясляаьт 
ибшричвуз.  

Масанваликан насигьят  
4 Яв саб кьадар биц²идар, ихь Адашди табшурмиш дап²найи*

ганси, гьякьвалин рякъюъди гъягъюри гъяркъган, гизаф шад 
гъахьунза.  

5 Хъа магьа гьамус узу, багьалу вуйи агъа*ханум, саб ккун 
ап²ураза (му насигьят ц²ийиб даршра, сифте бинайианмина 

ухьуз тувнайиб ву): гъач, сари*сар масанди дисурхьа! 6 Масанвал 
магьа гьаму ву: ухьу Аллагьдин табшуругъарихъди яшамиш духь*
ну ккунду. Му табшуругъ учвуз сифте бинайиан деебхьнайиб ву, 
ва гьаддихъди яшамишра духьну ккунду.  

Месигьдиз аьгьтлуди гъузай  
7 Ихь арайиан дюн’яйиз гизаф куч²ляхяр душна. Дурари Иса 

Месигь, инсан духьну, жилиина гъювал кьабул ап²урадар. Ди*
цир адми куч²лях ва Месигьдиз къаршур ву. 8 Лигай гьа, учву 
фу бадали гъилихнуш, гьадму ичв дубгруси дарибшри гьа, хъа 
ичв пешкеш гьубк²ну учвухьна рубкьруганси ап²инай.  

9 Месигьдин аьгъювалар ч²юргъруриз ва дурар тамам дарап²*
руриз Аллагь аьгъдар. Хъа Месигьдин аьгъювалар тамам ап²ру*
риз Адашра, Байра аьгъя. 10 Гьамцдар аьгъювалар хьади дяргърур 
гьич зат кьабул мап²анай, я ичв хулаз гъюз мигъитанай, я дугъаз 
салам мутуванай. 11 Гьацир кьабул ап²рур дугъан ч²уру ляхнарик 
ктикьура.  

12 Узуз хъана гизафубдикан учвуз бик²уб лазим вуйи, хъа узу 
кагъзииндина чернилиинди бик²уб ужу вуди гьисаб ап²урадар*
за. Мидин ерина, учвухъди машна*машди улхбан бадали ва ихь 
шадвал гьубк²уб хьпан бадали, багарихьди учву рякъюр пну, 
умуд кайиз. 13 Аллагьди кадагънайи яв чуччун веледари саламар 
хътаура.  

ЮГЬАНДИН  
ШУБУБПИ КАГЪАЗ  

Вакил Югьанди жикъи шубубпи кагъзиъ чан дуст Гайикан 
Ужувлан хабар рабгъури сиягьятназ удуч²внайидариз кюмек ап²уб 
ккун ап²урайи. Югьанди гьаму чан т²алабнаъ, к²ваант²ан Иса�
йихъ хъугънайир, тмуну хъугърурихь тевиган, жвув заанди дидис�
ну даккнивал улупура. Хъугърудар чпин вари ляхнариъ, иллагьки 
Иса Месигьдикан Ужувлан хабар рабгъбаъ, чиб�чпиз кюмек дап²�
ну ккунду, к²уру фикир му Гирами Рюгьнан кагъзиъ к²улинуб ву.  

 
1 Яшлу аьхюрихьан – узуз гьякьвалиъди ккун гъахьи, йиз ба*
гьа вуйи дуст Гайдиз.  

2 Йиз масан дуст, увуз варибдиъ хъуркьувалар ва мюгькам 
сагъвал хьпан бадали ккарагураза, хъа уву Рюгьниинди сагъ ву*
йивал узуз аьгъязуз. 3 Гьамина гъафи гъардшари увкан, гьякьва*
лиз яв аьгьтлу вуйиваликан ва яв дугъри уьмрикан ктибтиган, 
узу гизаф шад гъахьунза. 4 Узуз йиз веледар гьякь рякъюъди гъя*
райиваликан ебхьубт²ан артухъ жара шад хабар адарзуз.  

Пешкеш ва тягьна  
5 Йиз масан дуст, уву гъардшарихъ зигурайи зегьметну, гьеле 

дурарин арайиъ мушв’ан дарудар ашра, яв дугъриваликан к²ура. 
6 Гъардшари яв масанваликан хъугънайидарин жямяаьтдин улихь 
ктибтнийи. Уву ужуб ляхин ап²идийва, эгер дурарихьди чпин рякъ 
давам ап²уз Аллагьдиз лайикь вуйи рякъ’ин алаънийиш.  

7 Дурар Месигьдин ччвур бадали рякъюъ уч²вна, ва хътругъру*
дарихьан фук²ара кьабул гъап²ундар. 8 Гьаци вуйиган, гьацдар 
касариз, гьякьвалин гъуллугънаъ хьпан бадали, ухьу хил гьа*
ч²абккну ккунду.  

9 Узу хъугърударин жямяаьтдиз кагъаз гъибик²унза, хъа дура*
рин аьхюр хьуз ккуни Диотрефди, учу к²урайиб кьабул ап²ура*
дар. 10 Гьаддиз, эгер узу гъафиш, дугъу гьап²раш, ктибтидиза. 
Дугъу кьут²кьли гафариинди учук тахсрар кирчра, аммаки мид*
канра дугъаз гьубк²радар. Дугъу ихь гъардшар хяларди кьабул 
ап²урадар ва ап²уз ккунидарихьди гъитрадар, дурар хъугърударин 
жямяаьтлугъдианра кмиди ут²урккура!  

11 Багьа вуйи дуст, писвалихьна магьач²аккан, хъа – ужувлахь*
на. Ужувлан ляхнар ап²рур Аллагьдинур ву. Шли ч²урувал ап²у*
раш, думу зат Аллагь аьгъю гъахьир дар.  

12 Деметрикан варидари, гьякь рякъ’ин аливаликанра, ужуйи 
к²ура. Гьацдар гафар дугъкан учура к²урача, хъа ич шагьидвал, 
увуз аьгъюганси, гьякь вуйич.  

13 Хъана гизафубдикан узхьан увуз ктибтуз шуйзухьан, хъа 
кьалмииндина чернилиинди дици ап²уз ккундарзуз. 14 Багарихь*
ди уву машна*машди рякъюр к²ури умуд кайиз, ва гьадмуган 
гафар ап²идихьа. 15 Саламат ишриву. Вари дустари увуз саламар 
хътаура. Увура, ччвурар дидисну, вари дустариз саламар йип.  

ВАРИ ХЪУГЪРУДАРИЗ 
ЯГЬУДАЙИН КАГЪАЗ  

Гирами Рюгьну му кагъаз Ягьудайихьди фила ва шлин ччвур�
нахъ дибик²найиб вуш аьгъдаршра, дидиъ улупнайи мяна ухьуз 
агъяхьуз. Исайихъ хъугънайидарикан сакьюдари чпин гъайгъу 
зигури ва Аллагьдин рягьимлуваликан улхури, чпин хъап²райи 
гъулайсуз ва аькьюлсуз уьмур ккебкуз чарйир зигурайи. Ари 
гьацдарихъди Ягьудайи, юк²в хъипну, Аллагьдихъ хъугънайи�
дариз дикъатлу йихьай к²ура. Дурарихьан, чпин уткан дап²на�
йи улхбар�рахбариинди сакьюдар чпин терефназди хъч²юхюзра 
гъахьнийи. Гьаддиз Гирами Рюгьну алдакувалихьан чпи уьрхюз 
ва марцци шадлугънаъ Чан гирами нурарихь чпи дерккуз удукьру 
Аллагьдиин чпин вари умудар илирчуз ва Гьадгъаз аьгьтлуди 
гъузуз дих ап²ура.  

Куч²лар деетрудариз жаза ккилибгура  
1 Иса Месигьдин гъуллугънаъ айи Якьубдин гъардаш Ягьуда*
йи Адаш Аллагьдиз масан вуйи ва Иса Месигьди уьрхюрайи 

дих дап²найидариз саламар хътаура.  
2 Уж’вал, мясляаьт ва масанвал гьубк²ну ибшричвуз!  
3 Йиз ккунидар, гьеле узуз ихь сат²лан вуйи уьрхюваликан би*

к²уз гизаф ккунди ашра, саб ражари ва гьаргандиз Аллагьдин 
гирами халкьдиз тувнайи хъугъвалиан женг гъабхуз аьшкь кап²*
ру кагъаз учвуз бик²уб лазим вуди гьисаб ап²ураза. 4 Суддин йи*
гъаз ухдихъанмина кадагънайи адмийир ичв арйириъ жиниди 

Ягьудайин 

1 

1 

уч²вра. Гьадму аллагьсузари ихь Аллагьдин уж’вал чпин чиркин*
валариз дюз гъюрубси илбицура ва гьамци дурари Иса Месигь*
дихьан, сар ихь Гьюкумдарихьан ва Агъайихьан маш гьибицура.  

5 Узуз к²ваин ап²уз ккундузуз, учвуз гьацира вари аьгъяшра: 
Агъайи Чан халкь саб вахтна, Египетдин жиларилан алдаъну, 
гъюрхнийи, хъасин дурарикан хътругърудар пуч гъап²нийи. 6 Узуз 
гьацира малайикариканра к²ваин ап²уз ккундузуз: дурарихьан 
чпиз туву гьюкум уьбхюз гъабхьундайи ва чпи яшамиш шула*
йишвар гат²ахьнийи. Агъайи дурар, суд ап²ру зурба Йигъ гъя*
йиз, гьаммишандин зунжрарихьди муч²ушнаъ уьрхюра. 7 Гьаму 
малайикарси, Содомна Гомора, дурарин гъирагъарихъ хъайи 
жара шагьрарси, гизаф кьяппйирра ва ягьсузарра гьаргандин 
ц²иъ ургру жазайиз, гъи ухьуз дарс хьпан бадали, тувдар вуйи.  

8 Чпин нивк²ариин элеъну, чпин жанар чиркин ап²урайидар*
ра гьацдар адмийириз ухшар ву. Дурари Агъайин гьюкум тина 
ап²ура ва аьршарин кьудратариз люкьнар ап²ура. 9 Гьеле аьхю*
ну малайик Жабраиликьана, иблисдихъди Мусайин бедендикан 
гьюжатар ап²урайи вахтна, дидиз люкьнар гъап²ундайи. Дугъу 
дидиз, анжагъ гьамцит²ан гъапундайи: «Гъит Агъайи увуз жаза 
гьадабт²ри!» 10 Хъа гьаму касари чпи гъавриъ адрубдиз люкьнар 
ап²ура. Дурариз саб аьгъя – чпин табиаьт. Вари гьамди дурар, 
фагьумсуз гьяйванатарси, пуч ап²ура. 11 Дердна хажалат ибшри 
чпиз! Дурар Каиндин рякъюъди гъушну. Девлет ккунди дурар, 
Баламси, улдугнийи. Корей к²ули ади къаршу гъедергдар фи*
ци пуч гъап²нийиш, дурарра гьаци йихиди. 12 Ичв масанвалин 
шадлугъариъ му касар ккеънайи сулариз барабар ву. Дурар гьич 
саб гуч² адарди, суфрайихъ, чпин гъайгъушнаът²ан адарди, деъ*
ру. Мурар мик²ари гьирчнайи мархь ктру дифарси ву. Чвну, бе*
гьер дархури, ерццру, хъа кьабарианзина кч²югъру, кьюб ража*
ри пуч шлу гьарарси ву. 13 Гьюлин вягьши лепйирси, дурар, 
чпин ягьсуз ляхнар, чиркин кафси, зиина алдаърудар ву. Дурар 
аьсрариан*аьсрариз пис муч²ушназ гьязур дап²найи, улдугну за*
вариъ уьргънайи хядар ву.  

14 Адамдихъанмина ургурпи насилди гъаши Енухди гьамрари*
кан гъапнийишт²ан гьамцдар пайгъамбарвалин гафар:  

«Магьа, Агъа гъафну.  
Дугъахъди агъзрар*агъзрариинди  

гирамидарра хъа.  
15 Дугъу варидарин суд ап²иди,  

вари аллагьсузари  
гъап²у аллагьсуз ляхнар  
ашкар ап²иди,  
ва, Исайиз къаршуди гъапи  
нягьякь гафариз дилигну,  
аллагьсуз гунагькрарин  
суд ап²иди».  

16 Думу адмийирин ушв рабхбакан сикин дар. Дурар чпин 
кьисматнакк аьсси духьна. Дурар чпин тямягьярин хилиъ аьжуз 
духьна. Дурар, чпин авазйир ап²ури, гъюч²вру ва чпиз хайир*
нахъди, сар шлин*вушра тярифар ап²ури, хъюгъру.  

17 Хъа учву, йиз ккунидар, ихь Агъа Иса Месигьдин вакилари 
улихьмиди гъапи гафар к²ваин ап²инай. 18 Дурари учвуз гъапнийи:  

«Аьхиримжи вахтари кялхърудар,  
намуссуз тямягьяр ади, ккуниб ап²ури,  
арайиз удуч²види».  

19 Гьамрари адмийир жара ап²иди. Гьамрар жандин хилиъ 
аьжуз духьнайидар ву. Мурариз Рюгь адар. 20 Хъа учву, йиз кку*
нидар, ичв гирами хъугъувал артмиш ап²инай, Гирами Рюгьнаъ*
ди ккарагай. 21 Ихь Агъа Иса Месигьди Чан ужувлиинди ухьуз 
тувру гьаргандин уьмриз ккилигури, Аллагьдин масанвалиъ 
гъузай.  

22 Шаклу духьнайидариз ужувлар ап²инай; 23 саспидар, ц²игъян 
гъюч²югъюри, уьрхяй; хъа тмундариз ичв рягьимлу юк²вар улу*
пай, аммаки, дурарин т²улари чиркин гъап²у палтарра кмиди 
даккун ап²ури, ихтиятди гъузай.  

24 Учву алдакуз Гъидритруриз, Чан улихь учву марцциди ва 
лап шадди дерккуз Шлуриз – 25 сар Аллагьдиз, ихь Агъа Иса 
Месигьдиланмина ухьу Гъюрхюриз, гъит, ад, зурбавал, кьудрат 
ва гьюкум, дюн’я ккебгъайизра, гьамусра, ва гьамусдихъантина 
гьаммишандиз ибшри! Амин.  

РИМ АГЬЛАРИХЬНА  
ВУЙИ КАГЪАЗ  

Павел жугьуд аьлим вушра, чаз Месигь ачмиш гъашиган, 
дугъкан Гьадгъан терефкар шулу. Павелиантина Гирами Рюгь�
ну, Иса бадали, гизаф кагъзар гъидик²ну. Думу кагъзариъ Иса�
йихъ хъугъвалин мяна�метлебнакан ктибтура ва Исайин сиф�
те терефкрариз алахьру суалариз жавабар тувра. Римдиъ Иса�
йин терефкрариз гъибик²у му кагъзин мяна Аллагьдиз къаршу 
удуч²ву ва Дугъан табшуругъар ярхла гъап²у адмийирикан ву. 
Аллагьдихьан, дурари гъап²у ва ап²урайи гунгьариз лигуйиш, 
дурар ухдит²ан терг ап²уз шуйи, хъа Дугъу дици гъап²ундар. 
Дурар гьич фтизк²а лайикь даршра, дурариз Аллагьди гизаф ба�
гьа багъиш тувра: гьадрариз гьадабт²ну ккуни жаза Месигьди 
Чан к²ул’ина гъадабгънайиган, аьршарин ихь Адаш, дурар вари 
Чаз веледарди кьабул ап²уз гьарган гьязур ву. Шли му багъиш 
хъугъувалиинди кьабул гъап²иш, гьацирин неинки гунгьарилан 
хил алдабгъуру, хъа Аллагьди думу гьурк²ну кьабул ап²уру ва 
думу Аллагьдихъди гьаргандин уьмрин эйси шулу. Мициб гьялну 
Исайин терефкрариз, чпин вари уьмриъ, аьхю тясир ап²уру. 
Кагъзиъ, Павелинси, Месигьдин тереф дибиснайи аьлимарин 
фагьум�фикир фициб дубхьну ккундуш, гьаддиз гизаф фикир 
тувра. Кагъзин ахириъ, насигьятар туври, Исайин терефкра�
риз фици яшамиш хьуб лайикь вуш, бик²ура. Аллагьдиз адмийир 
масанди ву, фицики дурарихьанра чпин багахьлуйир ккун да�
рап²ди гъузуз шулдар.  

Рим 

Саламар пуб  
1�2 Иса Месигьдин лук² вуйи, Аллагьди вакил хьуз кадагънайи 
ва Чан пайгъамбрарилантина Гирами китабариъ Чав гаф тув*

найиганси, Аллагьдин Ужувлан хабар гъабхуз дих дап²найи Па*
велихьан саламар. 3 Му Хабарнаъ, Чан жил’ин гъабхьи уьмриз 
дилигну, Давудрин тухмиъ бабкан гъахьи Аллагьдин Балкан к²у*
ра, 4 хъа Гирами Рюгьналантина Думу, гъач²ихъан, ч²иви духьну, 
Аллагьдин Бай вуди кьудратниинди улупна. Му ихь Агъа, Иса 
Месигь ву. 5 Гьадгъулантина узуз, Аллагь аьгъдру халкьар хъугъу*
валихъна ва хъпехъувалихъна хпан бадали, вакилвалин багъиш 
гъурубкьунзуз. Му ляхнар Дугъан ад бадали вуйидар ву. 6 Учвура 
гьацдар халкьарикан вучва: Аллагьди учвуз Иса Месигьдин те*
рефкрар хьуз дих дап²на. 7 Узу му, учвуз, вари Римдиъ яшамиш 
шулайидар, Аллагьдиз ккунидар ва Аллагьдин гирами халкь хьуз 
дих дап²найидар, бик²уразачвуз.  

Уж’вал ва мясляаьт ибшричвуз Аллагьдихьан, ихь Адашдихьан 
ва Агъа Иса Месигьдихьан.  

Чухсагъулин ккарагуб. Римдиз гъюз тямягь хъайивал  
8 Сифте нубатнаъ, учвхъан варидарихъанди, Иса Месигьди*

лантина узу йиз Аллагьдиз баркаллагь к²ураза, фицики, вари 
дюн’я вуйибси, адмийириз ичв хъугъуваликан ебхьура. 9 Вари 
йиз юк²в хъипну, Аллагьдин гъуллугънаъ аза. Дугъан Балкан ва*
ридариз Ужувлан хабар дебккри, гьарган узу учву к²ваин алаура*
зачву. Магьа дидин шагьид Аллагь. 10 Гьарган узу йиз ккарагба*
риъ, Аллагьдин амриинди, узу учвухьна гъюз хьибдайк²ан, к²ури, 
т²алаб ап²ури шулза. 11 Фицики, учвуз кьувват гъабхи рюгьнан 
багъиш учвухъди пай ап²уз, йиз учвухьна гъюз гизаф тямягь хъа*
йиз, 12 жараси к²ури гъабшиш, ихь хъугъувалилантина чиб*чпи*
хьан кьувват бисидихьа – учву узхьан ва узу учвхьан. 13 Гъард*
шар, учвуз аьгъяди ккундузуз, жара халкьаризси, учвузра узкан 
артухъси мянфяаьт ктабгъуз шлуси, гизаф ражари узу учвухьна 
гъюз гьязур гъахьунза, хъа гьамусдизкьан, манигъвалар алахьу*
ри, гъюз гъабхьундарзухьан.  

14 Вари халкьариз: гьам грекариз, улихь хьайи, ва имбудариз, 
кьяляхъ хъайи, гьам аьяндрариз ва сабдиканра хабар адрудариз – 

1 
1 

вардиз узу буржлу вуза. 15 Магьа гьаддиз узу учвуз, Римдиъ 
яшамиш шулайидариз, Агъайин Ужувлан хабар дебккуз гья*
зур вуза.  

Ужувлан хабарнан кьувват  
16 Узуз Агъайин Ужувлан хабар рабгъуз нач дарзуз, гьаз гъа*

пиш дидиъ гьарсар хъугъру кас уьрхюз шлу Аллагьдин гьюкум 
а – сифте жугьдар, ва хъасин имбу халкьар. 17 Му Ужувлан хабар*
ну, Аллагьди хъугъувалилантина, сифте бинайиан ккудубк²айиз*
кьан, адмийирикан фици дугъри касар ктауруш, улупура. Гира*
ми китабариъ дибик²на: «Дугъри касдиз хъугъвали уьмур тувди».  

Вари адмийир гунагькрар ву  
18 Гьякьвал чпин нягьякьвалихьди ккап²райи адмийири ап²ру 

вари ч²урубдиз ва гьякьсузвализ аьршариан Аллагьдин хъял гъю*
ру. 19 Адмийирихьан удукьру Аллагьдикан вуйи аьгъювалар, ду*
рариз аьгъю гъахьну, гьаз гъапиш, Аллагьди Чав Чакан аьгъю 
хьуз гъитну. 20 Дюн’я арайиз гъабхихъанмина дярябкъру гьамми*
шандин кьувват ва Аллагьдин заанвал ачухъди аьгъю шула, фи*
цики гьаму вари Аллагьди халкь гъап²убдиинди рябкъюра. Гьад*
диз, гьацдар адмийирилан хил алдабгъуб хьибдар. 21 Дурариз Ал*
лагь аьгъяйишра, дурари хай шлуси Дугъаз гьюрмат гъап²ундайи. 
Мидин ерина, дурар чпин файдасуз фикрар*фагьмариъ ахъну, ва 
дурарин ахмакь юк²вар к²ару гъахьну. 22 Чпи фагьумлу ксар вуча 
к²урашра, дурар ахмакьар гъахьну. 23 Дурари аьжалсуз Аллагьдин 
ад, аьжал хъайи адмийирин, жакьварин, гьяйванатарин, улчву*
хури гъягъру гьяшаратарин идоларихъ гьюдюхну.  

24 Гьаддиз Аллагьди дурар, чпин абдал тямягьяриъ, бедендиз 
ккуни кфирвалариъ аъру, чпин жанар, чиб*чпихъди чиркин ап²уз 
гъитру. 25 Дурари Аллагьдикан вуйи гьякьвал куч²ларихъ гью*
дюхнийи; хилари гъап²у шей’ариз икрам ап²уйи, гьадрарин гъул*
лугънаъ шуйи, хъа халкь Гъап²урин, гьаммишандиз ужувлиинди 
Айирин – ваъ. Амин.  

26 Гьамцдар ап²руган, Аллагьди дурар чпин аьйибнан тямя*
гьяриъ гъитнийи. Дишагьлийири жиларихъди духьну ккунивал, 
табиаьтдиз къаршуди, дишагьлийирихъди сат²и хьувалихъ гью*
дюхнийи. 27 Гьаци жиларра, табиаьтдиинди дишагьлийирихъди 

сат²и духьну ккунивал гъибтну, табиаьтдиз къаршуди, чиб*чпихъ*
ди сат²и хьувалин тямягьяриъ ахъна. Дурари чпин жанар, жара 
жиларихъди сат²и шули, аьйибнан т²улар ап²ури, гьацдар аьйиб 
ляхнар ап²биинди, лайикьлу вуйи жазайикк ккирчра.  

28 Дурариз Аллагь аьгъю ап²уз даккниган, Дугъу дурарихьди 
чпин дюз дару фагьмин лайикьсуз т²улар ап²уз гъитнийи. 29 Гьам*
цдар адмийир писвалари, тямягьяри, ч²урувалари, кьаст айи*
вали, йивну йик²уваларихьна ва гъярхьуваларихьна зигрували, 
куч²лари ва жарадарикан гьарган варит²ан харжиди фикир ап²у*
вали – гьар жюрейин гунгьари ац²на. Му адмийири футнийир 
ап²уру, 30 сар*сарилан улхури шулу ва дурариз Аллагь даккунди 
ву. Дурар сарслидар ву, фурсари ац²на, жарадарин улихь гьар*
ган чпин адар ап²ури шулу, писвал ап²уз рякъяр агру фикрари 
ац²на, чпин абйир*бабариз мют²югъ шулдар. 31 Дурар ахмакьар 
ву, гьич саб вахтнара чпи туву гаф тамам ап²дар ва гьич саризра 
я гьюрмат, я уж’вал ап²дар. 32 Дурари, Аллагьдин гьякьвалиинди 
гьамци тахсиркар вуйириз аьжал гьадабт²уб лазим ву, к²ури, ха*
бар ашра, неинки чпи гьаци ап²ура, хъа гьаци ап²рударин тереф*
ра бисура.  

Аллагьдин суд  
1 Эгер уву гьамцдар касарик тахсир кипраш, увлан хил алдаб*
гъуб адар; эгер уву сар шлик*вуш тахсир кипраш, уву яв увук 

тахсир киправа. Жарар тахсиркар ап²урайири, увура тахсиркри 
ап²руб ап²урава. 2 Ухьуз аьгъяхьуз, аьхир, гьамцдар ап²рударик 
Аллагьди, Чан гьякь’вализ дилигну, тахсир кипди. 3 Гьаци вуйи*
ган, уву, гьамцдар т²улар ап²рур тахсиркар ап²урайир, гьеле 
гьацдар увура ап²урайир, Аллагьдин суддиккан ккут²урччвидиза 
к²ури, фикир ап²урана? 4 Ясана уву Дугъан зурба вуйи гьюрмат, 
сабур ва аьгь ап²увал гьаци ул’ан идипнана, дарш, ва увуз вуйи 
Дугъан гьюрмат, уву яв т²улариин швумал хьуз вуйибдин гъав*
риъ адарна? 5 Уву инкар ва ут²укьнайир вува, яв гунгьар к²ул’*
ин гъадагъурадарва ва, гьамдиинди, Аллагьди Чан хъял улупру 
йигъаз Аллагьдин хъял ув’ина артухъ ап²урава; хъа халкьдиз Ду*
гъан гьякь вуйи суд рябкъиди. 6 Аллагьди гьардиз чав гъап²уб*
диз тувди. 7 Гьаммишан ужувлар ап²ури, аднахъ, гьюрматнахъ ва 
аьжалсузвалихъ хъергнайидариз Дугъу гьаргандин уьмур пешкеш 

ап²иди. 8 Хъа учвт²ан аьгъдруриз, гьякь вуйи рякъюъди гъягъюз 
даккнириз ва диш дару рякъ кадабгънайириз Аллагьди Чан хъял 
ва гъизгъинвал улупиди. 9 Дугъу абдал т²улар ап²баъ тахсиркар 
вуйи гьарсар касдиз, сифте жугьдариз, хъа имбудариз дердер ва 
аьзиятар гьаъди. 10 Хъа уж’вал ап²ру гьарсар касдиз, сифте жугь*
дариз, хъа имбудариз Дугъу ад, гьюрмат ва мясляаьт гьап²ди. 
11 Аллагьди варидарин гьякьди суд ап²уру; майил ап²дар.  

12 Эгер Къанундикан деребхьдари гунагь ап²ураш, дурар Къа*
нун адарди йихиди. Хъа Къанун ади гунагь ап²рударин суд Къа*
нундиинди ап²иди. 13 Агъайин улихь Къанундикан гъеебхьдар 
гьякьлу хьидар, хъа Къанундиз мют²югъ гъахьидар Агъайи гьякь 
ап²иди. 14 (Ва гьаддиз, Къанун адру миллетари чиб*чпиинди, 
гьеле дурарин Къанун адаршра, чпин к²ваан Къанундиъ айиси 
ап²ураш, дурар чпи ву чпиз закон. 15 Къанундиъ айиси дюзвал 
фу вуш ва дюз дарувал фу вуш, дурарин к²ваъ дибик²на. Диш*
ди ап²руган, дурариз чпин к²ваан аьгъю шула, ва дишди дарап²*
руганра, чпин к²ваз аьгъю шула. Дурариз дишди дарап²увал 
чпин ягь*намусну улупура ва гьадди дурар тахсиркрар ап²ура. 
Дишди ап²увалра дурариз чпин ягь*намусну улупура ва гьадди 
дурарин тахсир адрувал улупура). 16 Гьаму вари, Аллагьди Иса 
Месигьдилантина узу рабгъурайи Ужувлан хабарнаъ к²урайиси, 
инсанарин вари жини ляхнарин суд ап²руган, хьибди.  

Аллагьдиндар вуча к²урайидар ва Къанун  
17 Эгер уву жвув жугьуд вуди гьисаб ап²ураш, Къанундихъ йир*

фар хъирчраш, Аллагьдиинди уву дамагълу вуш, 18 увуз Дугъан 
ниятар аьгъяш, Къанундиан дубгъури варит²ан ужуб ва чарасуз 
лазим вуйиб, аьгъю ап²ураш, 19 ва уву, кур вуйидар диш рякъюъ*
ди хъади гъягъюраза, к²ураш, муч²ушнаъ айидариз акв вуза, к²у*
раш, 20 Къанундиъ гьякь ва аьгъювалар увуз ади, фикир адруда*
риз ва фук²а аьгъдрудариз мялим вуза, к²ураш, 21 гьаз уву дурар 
жарадариз улупурава, хъа уву увхъан дудрубгъди? Уву, мигьит²иб*
к²анай к²ури, дарсар туврайир, уву гьаз гьит²ибк²урава? 22 Уву, 
сарира кьяппавал дап²ну ккундар к²урайири, гьаз кьяппа т²у*
лар ап²урава? Уву, идолар гьясбикк ккадариз к²урайир, мистар 
т²араш гьаз ап²урава? 23 Уву, Къанун азуз к²ури фурсар ап²ура*
йир, Къанун ч²юбгъюри, Аллагь гьаз ужуз ап²урава? 24 Гьаддиз, 

увлантина Агъайин ччвур аллагьсузари нянайикк ккипна, к²ури, 
дибик²на Гирами китабариъ.  

25 Эгер уву Къанун тамам ап²уруш, суннат ап²увал мянайи 
абц²на, хъа эгер уву Къанун ч²юбгъюраш, суннат ап²увалин 
гьарсаб мяна дубгра. 26 Эгер суннат дап²ну адрури Къанундиъ 
айиб вари тамам ап²ураш, думу суннат гъап²урси гьисаб ап²уз 
хай даршулин? 27 Яв суннат дап²найивализ ва увуз дидик²ну тув*
найи къайдйириз дилигди, суннат дап²ну адарди, Къанун тамам 
ап²рури диван ап²идияв, гьаз гъапиш, уву Къанун тамам ап²ури 
гъахьундарва.  

28 Зиълан лишнариз дилигну, гьякь жугьуд шлуб дар. Му, бе*
дендин аьдати суннат гъап²ну к²ури, гьякь вуйи суннат дару гьи*
саб ву. 29 Гьякь вуйи жугьуд чан к²ваант²ан Аллагь ккун ап²урайир 
ву. Му, дерккнайи аьдатариинди ваъ, хъа к²ваант²ан, рюгьналан 
вуйи гьякь суннатдик гьисаб ву. Ва гьамцир касдин ап²урайи тя*
риф адмийирихьан дар, хъа Аллагьдихьан ву.  

Вари адмийир тахсиркрар ву  
1 Гьаци вуйиган, жугьдар фтин артухъ ву, суннат ап²бан мяна 
фу ву? 2 Дурарин артухъвал гизаф аьхюб ву, думура гизафуб*

диъ, саб гъапиб, Аллагьди Чан гаф гьадрариз тувнийи. 3 Дурари*
кан сакьюдар Аллагьдиз вафалу дарш, дурарин вафалу дарували 
Аллагьдин вафалувал ч²ур ап²уз шулин? 4 Икибашт²ан, даршул! 
Юкьуб аьтраф вари куч²лари ац²нашра, Аллагь аьгьтлуди гъуз*
ди, Гирами бик²бариъ дибик²найиси:  

«Уву Яв улхбариъ гьякьди гъуздива  
ва Уву Яв суд ап²руган,  
гъалиб хьидива».  

5 Эгер ихь дюз дарувалари Аллагьдин гьякьвал ачухъди артухъ 
ап²ураш, Аллагьди ухькан хъял ап²руган, Думу дюз дар, пуз хай 
шулин? (Узу гьамци йиз адмивалин фагьмиинди к²ураза.) 6 Ики*
башт²ан, даршул! Аллагьди ухькан хъял ап²дайиш, Дугъхьан ва*
ри дюн’яйин суд ап²узра хьибдайи.  

7 Увхьан пузра шулвухьан: «Хъа эгер йиз дугъри дарували Ал*
лагьдин дугъривал артухъ ап²ураш ва гьаци Дугъан ад артухъ 
шулаш, гунагькринси йиз суд гьаз ап²ура?» 8 Му, гьамци пуб гьи*
саб ву: «Ужувлар хьпан бадали, ухьу пис ляхнар дап²ну ккунду». 

Ари, гьамцдар аьгъювалар улупура, к²ури, гизафдари учуз тягь*
нийирра йивури шулу. Мици к²уру адмийир жазайиз лайикь ву. 
9 Мидиз фу пухьа? Имбу миллетарт²ан ухьу, жугьдар, фтин ар*
тухъ ву? Гьич сабдинра! Гьаддиз узу зиихъ дупназа: жугьдарра ва 
имбударра сабси гунагьвалин гьюкмиъ а, 10 Гирами китабариъ 
к²урайиси:  

«Дюз вуйир гьич фужк²а адар, фужк²а!  
11 Гьич фужк²а гъавриъ ахърадар.  

Гьич сарира Аллагь агурадар.  
12 Гьякьвалихьан вари ярхла гъахьну;  

гьич фужк²а сабдизра хай вуйир дар.  
Гьич сарира уж’вал ап²дар – гьич сарира, сар касдикьан!»  

13 «Дурарин ушвар арццнайи накьвариз ухшар ву.  
Мелз дурари куч²ал рабгъузт²ан ишлетмиш ап²дар».  
«Бит²ран агъу ву дурарин к²вантариин алиб».  

14 «Люкьнарина агъуди ац²на дурарин ушвар».  
15 «Дурариз йивну йик²увал гьич фук²а дарубси ву.  
16 Наанди гъушишра, дурар чпихьди гъабхруб пуч ап²увална  

гъам*дерд ву,  
17 ва дурариз, ислягьвалин рякъярикан аьгъдар».  
18 «Дурариз Аллагьдихьан гуч² ктар».  

19 Ухьуз аьгъяхьуз, гьич сарира, учв гьякь вуза, дарпбан бадали, 
ва вари дюн’яйи Аллагьдин улихь жаваб тувбан бадали, гьаму 
Къанундиъ дупнайиб вари Къанундиз мют²югъ вуйдариз дуп*
найиб ву. 20 Саб Къанундиъ айиб тамам ап²ури гьич сарихьанра 
Аллагьдин улихь гьякь хьуз хьибдар, гьаз гъапиш, Къанундиан 
удубч²вурайиб вари инсан гунагькар вуйиб улупурайиб ву.  

Аллагь ву адмийир гьякь ап²урайир  
21 Аллагьди, Чан улихь адмийир фици гьякь ап²уруш, улупна*

хьуз. Му мици, Къанундира ва пайгъамбрарира гьаддикан к²у*
рашра, Къанундилан асиллу дарди шула. 22 Аллагьди адмийир 
Чан улихь гьякь ап²ура Иса Месигьдихъ хъугъбиинди. Му хъугъ*
рудариз варидариз кайиб ву, гьаз гъапиш дурарин арайиъ гьич 
саб фаркьвалра адар, 23 фицики, вари гунагькрар ву, ва гьаддиз 
дурар Аллагьдин адлувалин багахьна деетнадар. 24 Хъа Аллагь*
дин рягьимлувалилантина адмийирин гунгьар Чаина гъадагъу 

Иса Месигьдилантина вари халкьар, гьич саб кьимат тутрувди, Ал*
лагьдин улихь гьякь гъахьну. 25 Аллагьди Думу гъурбан гъап²ну. Ду*
гъан ифди Дугъахъ хъугърударин гунгьар марцц гъап²ну. Адмийи*
рин ухди гъап²у гунгьарилан хил алдабгъну, Аллагьди Чан гьякьвал 
улупну. 26 Дугъу адмийирин гунгьар аьгь дап²ну, Учв гьаму сяаьт*
дира гьякь вуйивал, ва Учв гьаммишандиз гьякьди гъузрувал ва ди*
дихъди сабси Месигьдихъ хъугъру гьарсар кас гьякь ап²увал улупну.  

27 Гьамус ухьу фтиинди фурсар ап²ухьа? Сабдииндира! Гьаз? Лях*
нар т²алаб ап²урайи Къанундин бинайиин алди? Ваъ! Хъа хъугъ*
вал т²алаб ап²урайи Къанундин бинайиин алди. 28 Фицики, учу 
к²урача, адми сарун, Къанундин т²алабариз учв мют²югъ шулаш*
ра*шуладаршра, чан хъугъувализ дилигну, гьякь гъап²ну. 29 Ал*
лагь, анжагъ, жугьдаризт²ан дарин? Гьацира имбударизра Вуйир 
даринхъа? Ав, Думу гьацира имбу халкьаринра ву. 30 Аллагь сар 
вуйивализ дилигну, Дугъу вари хъугърудар сабси гьякь ап²ура – 
суннат гъап²дарра дарап²дарра. 31 Ухьуз хъугъвал а к²ури гьамус 
Къанун тина ап²ухьахъа? Икибашт²ан, ваъ! Ухьу ихь хъугъували*
инди Къанун мюгькам ап²урахьа.  

Ибрагьимдикан  
1 Ихь абйирин аба Ибрагьимдикан фу пухьа? 2 Эгер Аллагь*
ди Ибрагьим чав ап²урайи ужудар ляхнариз дилигну гьякь 

гъап²нуш, дугъхьан инсанарин улихь фурс ап²уз шуйи, хъа Ал*
лагьдин улихь – ваъ. 3 Гирами китабариъ дупнаки:  

«Ибрагьим Аллагьдихъ хъугънийи, ва, чан хъугъувализ  
дилигну, Аллагьди думу гьякь гъап²ну».  

4 Лихурайидариз пул пешкеш вуди туврадар, думу ляхниъ гъа*
занмиш гъап²уб ву. 5 Хъа эгер адми чан ляхнарихъ хътругъди, 
гьеле ч²уру касра гьякь ап²ру Аллагьдихъ хъугъруш, чан хъугъу*
вализ дилигну, Аллагьди думу гьякь ап²иди. 6 Гьаци Давудрира 
гъапну: адмийин ляхнариз дилигди, хъа хъугъувализ дилигну, 
Аллагьди гьякь ап²урайи кас бахтавар ву.  
7 «Бахтаврар ву законсуз ляхнарилан хил алдабгъну,  

гунгьар ккерку касар.  
8 Бахтавар ву Агъайи гунгьар гьисабназ гъададагъу кас».  

9 Му бахтаварвал суннат дап²найидаризт²ан дарин, дарш? Хъа 
дап²надрудариз? Ухьу гъурхунхьаки: «Ибрагьимдин хъугъувализ 

дилигну, Аллагьди думу гьякь гъап²ну». 10 Фила думу гьякь гъап²*
ну? Дугъан суннат ап²айиз, даршиш ап²балан кьяляхъ? Икибаш*
т²ан, ап²айиз! 11 Ибрагьимдин суннат, суннат ап²айиз улихьна 
айи чан хъугъувализ дилигну, Аллагьдин улихь гьякь хьувалин 
лишан вуди хъасин гъап²ну. Ва гьаддиз Ибрагьим, гьеле суннат 
дап²ну адарди, хъугънайидаринра кмиди аба гъахьну. Дурарра, 
чпин хъугъувализ дилигну, Аллагьди гьякь гъап²ну. 12 Ибрагьим 
гьацира суннат дап²найидаринра аба ву. Дурари неинки суннат, 
хъа гьацира, ихь аба Ибрагьимдиси, чан суннат ап²айиз улихьна 
айи хъугъувалра кьабул дап²на.  

Хъугъувализ дилигну, Аллагьди туврайи гаф  
13 Ибрагьимдиз ва дугъан наслариз вари дюн’я ирсди тувди, 

к²ури, Аллагьди туву гаф дугъаз Къанундиланмина тувуб дайи, 
хъа чан хъугъувализ дилигну, гьякь хьувалиинди гъурубкьу гаф 
вуйи. 14 Адмийириз, Къанундиз мют²югъ хьузди, Аллагьдин гаф 
рубкьуйиш, хъугъувализна Ибрагьимдиз туву гафназ айиб гьич 
саб кьиматра хьибдайи. 15 Фицики тамам дарап²ру Къанунди Ал*
лагьдик хъял кап²ру, хъа Къанун адрушваъ думу ч²юбгъюзра 
шулдар.  

16 Гьаци вуйиган, адмийириз Аллагьдин гаф чпин хъугъувализ 
дилигну рубкьура. Му Дугъан рягьимлувалин багъиш ву. Гьад*
диз думу неинки Къанундиинди яшамиш шулайидариз, хъа гьа*
цира хъугъувалиинди яшамиш шулайи Ибрагьимдин вари нас*
лариз кайиб ву. Хъа Ибрагьим ихь варидарин аба ву. 17 Гирами 
китабариъ аки: «Узу увкан гизаф миллетарин аба гъап²унза». Му 
Аллагьдин улихь гьякь ву. Ибрагьим гъийихдариз уьмур тувру, 
хьуз ккайиб вари хьуз гъитру Аллагьдихъ хъугънийи.  

18 Ибрагьимдиз гьич саб чара имдайи, хъа думу, Аллагьдихъ 
хъугъну, миж кади гъузнийи. Гьаддиз Аллагьдин гьаму гафари*
инди: «Яв наслар лап гизаф хьиди», – дугъкан вари халкьарин 
аба гъахьнийи. 19 Варж йис яшнан чан бедендик хай кимдруб 
аьгъяшра, хъа Сара биц²идар шлур дайишра, Ибрагьимдин 
хъугъувал зяиф гъабхьундар. 20 Думу Аллагьдин гафниин шаклу 
гъахьундайи, хътругъри гъузундайи. Хъа думу, Аллагьдин тяриф 
ап²ури, ижмиди хъугъну гъузнийи. 21 Думу Аллагь Чав туву гаф 
тамам ап²уз Удукьрур вуйибдихъ хъугънайи. 22 Гьаддиз Аллагьди 

Ибрагьим гьякь гъап²нийи. 23 Гирами китабариъ сар дугъкан: 
«Гьаддиз Ибрагьим гьякь гъап²нийи», – к²ури дупнадар, 24 хъа 
ухьу бадали дупна. Ихь Агъа Иса Месигь ч²иви Гъап²урихъ хъугъ*
руш, ухьура гьякь ап²иди. 25 Думу ихь гунгьарихъанди гъак²ну ва, 
Аллагьдин улихь ухьу гьякь ап²бан бадали, Думу ч²иви гъахьну.  

Аллагьдин улихь гьякьвал  
1 Ихь Агъа Иса Месигьдихъ хъугъну, ухьу гьякь духьнайиган, 
Аллагьдихъди Иса Месигьдилантина ихь аьлакьйир дерккун*

хьа. 2 Ихь хъугъувалиинди ухьу ахънайи рягьимлувал Гьадгъулан*
тина улупнахьуз, ва, Аллагьдин аднакан ухьуз рубкьруб аьгъяди, 
гьамус лап шад вухьа. 3 Мидланра гъайри, аьзаб*дерднаъра ухьу 
шад вухьа, фицики аьзаб*дердериъ ухьу сабурлу шулайиб аьгъя*
хьуз. 4 Сабурлувалиъ хасият мюгькам ап²ура, хъа мюгькам гъаб*
хьи хасиятналан умуд арайиз гъюра. 5 Умудну ухьуз куч²лар 
ап²идар, фицики Аллагьдин масанвал, Аллагьдихьан багъишди 
дуфнайи Гирами Рюгьналанмина ихь юк²вариъ убзна. 6 Ухьу зя*
ифди айиган, Месигь ухьхъанди гъак²ну. Ухьу Аллагь гьясбикк 
ккадарди яшамиш шули гъахьунхьа, гьаци вушра Месигь улуп*
найи вахтна ухьхъанди гъак²ну. 7 Дугъри касдихъанди йик²уз 
шлиз ккун шул? Саризра. Мумкин ву, ужур касдихъанди йик²уз 
сар фуж*вуш дихъубра. 8 Хъа Месигь, гьеле ухьу гунагькрар вуш*
ра, ухьхъанди гъак²ну, ва гьамдиинди Аллагьди, ухьухьна вуйи 
Чан масанвал фукьан аьхюб вуш, улупну.  

9 Гьамус, Месигьдин аьжалилантина Аллагьдин улихь ухьу 
гьякь духьнайиган, мидлан артухъ, Гьадгъу Аллагьдин хъялна*
хьан уьрхидихьу. 10 Фицики, гьеле ухьу Аллагьдин душмнарди 
имиди, Дугъу ухьу Чан Балин аьжалниинди албагнуш, хъа гьа*
мус албагну айиган, хъана ужуйи Чан Балин уьмриланмина Ду*
гъу ухьу уьрхиди. 11 Ухьу неинки дюрхну хьиди, хъа гъира, Гьад*
гъуланмина Аллагьдихъди албагнайидар, Аллагьди ихь Агъа Иса 
Месигьдиланмина лап шад ап²урахьу.  

Адам ва Месигь  
12 Гьаци вуйиган, дюн’яйиз гунагь сар адмийиланмина – 

Адамдиланмина фици гъафнуш, хъа гьадму гунгьихъди – аьжал, 
гьаци аьжалра вари инсанариз гъурубкьу пай гъабхьну, фицики 

дурари варидари гунагь ап²уйи. 13 Гунагь, дюн’яйиз Къанун гъя*
йиз айиб ву, хъа Къанун адрушваъ, гунагь гьич саризра тахсир 
вуди гьугъубжвурадар. 14 Хъа аьжал, Адамдин вахтариланмина тап 
Мусайин вахтаризкьан тахтниин дебънади гъабхьну. Думу гьеле 
Адамдиси гунагь дарап²дариинра агъавал ап²ури гъабхьну.  

Адам хъасин гъюз Ккайириз ухшарди гъахьну. 15 Хъа Аллагь*
дин ужувлан багъиш Адамдин гунгьиз барабар дар. Эгер гизаф*
дар сар касдин гунгьилан гъийихнуш, мидлан артухъ Аллагьдин 
уж’вал ва сар Адмийин, Месигь Исайин ужувлан багъиш гизаф*
дариз абц²ну рубкьиди. 16 Му багъиш гунагь гъап²у сарин суд 
дар. Фицики судди тахсир кипру, хъа му ужувлан багъишну ги*
заф гунгьарин кьяляхъ адмийир Аллагьдин улихь гьякь гъап²ну. 
17 Эгер анжагъ сар адмийин гунгьиланмина аьжали агъавал ап²уз 
хъюбгънуш, мидлан артухъ, абц²ну Аллагьдин уж’вал ва гьякьва*
лин багъиш кьабул гъап²дари гьадму сар Касдилан, Иса Месигь*
диланмина уьмриъ паччагьвал ап²иди.  

18 Гьаци вуйиган, сарин гунгьилантина вари адмийирик тахсир 
кипнуш, гьаму жюрейиинди, Сарин гьякьвалилан Аллагьдин 
улихь вари адмийириз гьякьвал рубкьиди ва дурариз уьмур 
хьибди. 19 Гьаци вуйиган, сарин мют²югъ дарували гизафдар гу*
нагькрар гъап²убси, Сарин мют²югъвали гизафдар гьякь ап²иди. 
20 Къанун гунгьар артухъ хьуз гъафну, хъа гунагь артухъ шлуб*
кьан, Аллагьдин уж’вал хъана артухъ шуйи, 21 ва гунагь ап²ували 
фици чахьди аьжал хури, агъавал ап²уз хъюбгънуш, гьаци Аллагь*
дин уж’валира ихь Агъа Иса Месигьдиланмина, ухьуз гьаргандин 
уьмур тувбан бадали, гьякьлуди агъавал ап²уз хъюбгъди.  

Месигьдихъ хъугърударин уьмур  
1 Гьаци вуйиган, фу пухьа? Аллагьдин уж’вал артухъ хьуз гун*
гьар ап²ури гъузхьахъа? 2 Икибашт²ан, ваъ! Ухьу гунгьариъ 

гьап²у ихь уьмур дебккунхьа, фици ухьу хъана гунгьар ап²ухьа*
хъа? 3 Учвуз аьгъдарди айинхъа, ухьу штуан шлуган, ухькан Ме*
сигь Исайин саб пай хьубкан, ва гьацира Дугъан аьжал пай ап²*
бакан? 4 Гьаци вуйиган, штуан шлуган, ухьу Дугъахъди сат²иди 
гъак²унхьа ва, Аллагьдин адлу кьудратниинди Месигь ч²иви гъа*
хьиганси, ухьура ч²иви ап²бан бадали ва ц²ийи уьмриинди яша*
миш хьпан бадали, Гьадгъахъди кивну гъахьунхьа.  

5 Ухьу Гьадмуси дук²найиган ва гьаддиинди Дугъак кидикь*
найиган, Гьадмуси ч²ивира хьидихьа. 6 Ихь гунагькар хасиятну 
ухь’ин гьюкум дарап²бан бадали ва сарун ухьу гунгьарин лу*
к²ар дархьбан бадали, ихь йирси уьмур Исайихъди сат²иди хач*
рак кабсуб аьгъяхьуз. 7 Фицики гъак²и кас гунгьар ап²баккан 
азад шула.  

8 Ухьу Месигьдихъди гъак²нуш, Гьадгъахъди яшамиш шлуб*
дихъра хъугъурхьа. 9 Фицики гъач²идаригъян ч²иви гъахьи Ме*
сигь сарун дилик²руб аьгъяхьуз. Дугъан зиин сарун аьжалин 
гьюкум илмидар. 10 Думу, сабан ва гьаргандиз гунгьарин дюн’я 
дипну, гъак²ну. Хъа гьамус Думу Аллагьдиз яшамиш шула. 11 Гьа*
ци учвура, гунгьар ап²баз дук²найидарси, Иса Месигьдиъди Ал*
лагь бадали яшамиш шулайидарси йихьай.  

12 Гьаддиз гунгьари ичв аьжал хъайи бедендиин аьхювал ап²уз 
мигъитанай ва дидин тямягьариз мют²югъ махьанай. 13 Ичв жан*
дин гьич саб пайра гунгьарин гьюкмиз мутуванай, дурарикан 
гьякьсуз ляхнарин гъуллугънан яракьар даришри. Дидин ерина, 
дук²ну ч²иви гъашидарси, Аллагьдин гъуллугънаъ йихьай. Ичв 
жандин паярра гьякьлувалин яракьди Аллагьдин гъуллугънаъ 
дерккай. 14 Гунгьари учв’ин агъавал дап²ну ккундар, фицики 
учву Къанундикк яшамиш шуладарчва, хъа Аллагьдин ужувлакк.  

Гьякьлувалин лук²ар  
15 Гьа, фу дап²ну ккунду ухьу? Ухьу, Къанундикк ккадарди, 

хъа Аллагьдин ужувлакк ккайидари гунагь шлу ляхнар дап²ну 
ккундин? Икибашт²ан, ваъ! 16 Учвуз аьгъдарди анчвузхъа, учву 
шлин ихтиярнаъ мют²югъ хьуз лук²арси уч²враш, гьадгъан лу*
к²ар шулачва, гьаци – аьжалихъна хру гунагьвалин лук²ар, яса*
на гьякьвалихъна хру Аллагьдихъ хъпехъувалин лук²ар шулачва, 
17 хъа учву улихьди гунагьвалин лук²ар вушра, Аллагьдин кюмек*
ниинди ичв марцци к²ваан учвуз улупурайи аьгъюваларихъ хъпе*
хъури гъахьунчва! 18 Ва учву гунгьариккан ккадаънийи, гьамус 
гьякьлувалин лук²ар гъахьунчва. 19 Узу, адмийир гъавриъ ахъруси, 
мисалариинди к²ураза, даршиш мидин гъавриъ ахъуб учвуз ги*
заф читин ву. Фици учву мидиз улихьна ичв жандин паяр чир*
кинвализ, законсузвалар ап²уз тувуйиш, гьаци гьамус дурар гьякь*
лувалин гъуллугънаъ гирами ляхнар ап²уз тувай.  

20 Фицики учву гунгьарин лук²ар вуйиган, гьякьлувалин гьюк*
миъ адайчва. 21 Учву ичв йирси ляхнар ап²руган, фук²а хайир ай*
чвуз? Дицдар ляхнари аьжалихъна хуруган, гьамус дурарихьан 
начди ачвуз. 22 Хъа гунгьариккан азад духьнайиган ва Аллагьдин 
лук²ар духьнайиган, гьамус, марцци яшайишдин хайир ачвуз, 
хъа диди гьаргандин уьмрихъна хуру. 23 Фицики гунгьин кьимат 
аьжал ву. Аллагьдин багъиш – ихь Агъа, Месигь Исайихъди вуйи 
гьаргандин уьмур ву.  

Къанундин лук²’валиккан ккудуч²вуб  
1 Учвуз аьгъдарди айинчвуз, гъардшар (учвуз, Къанундин гъав*
ри ахънайидариз к²ураза), Къанунди инсан ч²ивиди имиди 

дугъ’ин агъавал ап²урайиб? 2 Мисалназ, жилирихь хьайи шив, 
сабан думу ч²ивидимидикьан гагьди, Къанундиинди чан жили*
рик кит²на, хъа эгер дугъан жилир гъач²иш, Къанунди думу 
нюкгьин гьюкмиккан азад ап²ура. 3 Гьаддиз, чан жилир ч²иви*
димиди думу жарариз швуваз гъушиш, дугъу кьяппавал ап²ура. 
Хъа эгер дугъан жилир гъач²иш, думу нюкгьин гьюкмиккан азад 
шула, ва гьаддиз дугъу, жарариз шивди гъушну к²ури, кьяппавал 
ап²урадар.  

4 Гьаму жюрейиинди, йиз гъардшар, Месигьдин Бедендиланти*
на учвура гъач²идаригъян ч²иви гъахьирин ихтиярнаъ ахъбан ба*
дали ва, Аллагьдиз бегьер хпан бадали, Къанунди к²уруб ап²ба*
ккан азад вучва. 5 Фицики ухьу бедендиз ккуниб ап²ури яшамиш 
шулайхьа. Къанундиланмина шулайи ихь гунагькарвалин тямя*
гьяри ихь жанариин агъавал ап²уйи. Диди ухьу аьжализ хурай*
хьу. 6 Гьадму Къанундин бацариъ айхьа. Ухьу, Къанундиз дук²ну, 
дидккан азад гъап²унхьу. Сарун дидик²найи йирси аьдатарин 
хиликкди ваъ, хъа Рюгьнан хиликкди ц²ийи духьну, Аллагьдиз 
гъуллугъ ап²уз шулу.  

Гунагькарвалихъди дяви  
7 Мушваъ фу шула? Къанун – му гунагь вуйинхъа? Ваъ, дици 

дар. Мидихъди сабси, Къанун адайиш, узуз, гунагь фу вуш, 
аьгъю хьибдайзуз. Эгер Къанунди, «жараринуб ккун мап²ан», 
к²урадайиш, узуз, лайикь даруб ккун мабхьан, фу к²уру гаф ву*
йишра, аьгъю хьибдайзуз. 8 Гунгьи, гьаму табшуругъ багьна вуди, 

узук лайикь дару тямягьар каунзук. Къанун адайиш, гунагьра 
шулдайи. 9 Узу Къанун аьгъдарди яшамиш шулайза, хъа Къанун*
дин табшуругъар узуз аьгъю гъахьиган, гунагьра арайиз удубч²в*
ну, 10 ва узура гъак²ну. Гьаци узуз уьмур дубхну ккуни табшу*
ругъну, узуз аьжал гъабхну. 11 Фицики гунгьи, гьаму табшуругъ 
багьна вуди, узу алдатмиш дап²ну, гъак²унзу.  

12 Гьаци вуйиган, Къанун гирами ву, дидин табшуругъарра ги*
рамидар, гьякь вуйидар ва ужудар ву. 13 Му ужубди узуз аьжал 
гъабхну. Гьаци вуйин? Икибашт²ан, ваъ! Гунгьи, узуз аьжал 
хьпан бадали, ужуб мутму ишлетмиш гъап²ну. Гьамци ап²ури, 
гунгьи чан ляхин гъап²ну. Табшуругъну гунагь гизаф пис шейъ 
вуйиб улупура.  

Айит² айи дявдикан  
14 Ухьуз Къанун рюгьнануб вуйиб аьгъяхьуз, хъа узу, беден 

ади, гунгьиз лук²ди тувнади гъахьунзу. 15 Узу гьап²раш, узуз 
аьгъдарзуз, яна узуз ккуниб ап²урадарза, хъа узуз даккниб ап²у*
раза. 16 Эгер узу узуз даккниб ап²ураш, Къанун ужуб вуйивал 
кьабул ап²ураза. 17 Дугъриди гъапиш, мици ап²урайир узу дарза, 
хъа узуъ яшамиш шулайи гунагь ву. 18 Узуъ, йиз гунагькар бе*
дендиъ, уж’вал яшамиш шули адрувал аьгъязуз. Ужудар ляхнар 
ап²уз ккунди шулзуз, хъа дицдар ляхнар ап²урадарза. 19 Фицики 
узу узуз ккуни уж’вал ап²урадарза, дидин ерина узуз даккни ч²у*
ру ляхнар ап²ураза. 20 Узуз даккни ляхнар узу ап²руган, дугъри*
дан гъилигиш, дурар ап²урайир узу дарза, хъа узуъ яшамиш шу*
лайи гунагь ву.  

21 Гьаци вуйиган, гьамциб ляхин ачухъ гъабхьунзуз: гьарган, 
узуз уж’вал ап²уз ккун гъабхьиган, хил’ан удубч²вруб писвал ву*
йиз. 22 Йиз айт²ан пай Аллагьдин Къанундиин шад ву  

23 Йиз жандиъ жара къайда рябкъюразуз. Му къайдайи йиз 
фагьмин къайдайихъди дяви гъабхура. Йиз жандиъ айи гунагь 
къайдайи узу чан йисирвализ дисура. 24 Гьей касиб узу! Шли узу, 
узуз аьжал хру, гьамциб бедендихьан уьрхиди? 25 Ихь Агъа Иса 
Месигьдилантина ухьу уьрхру Аллагьдиз баркаллагь! Гьаддиз, 
узу сар вуди, йиз фагьум Аллагьдин Къанундин гъуллугънаъ а, 
хъа йиз беден гунагьнан гъуллугънаъ а.  

Рюгьну абц²найи уьмур  
1 Сарун Месигьдихъди яшамиш шулайидарик тахсир кипдар. 
2 Гьаз гъапиш Месигь Исайилантина уьмрихъна хурайи рюгь*

нан законди узу гунгьарихъна ва аьжалихъна хурайи законди*
ккан азад гъап²ну. 3 Ихь гунагькар бедендиинди Къанун зяиф 
гъабхьну. Гьаддиз Аллагьди Чан Бай гунагькар адмийириз ухшар 
ади, гунгьарихъанди гъурбан хьуз жилариина гьаъну. Гьаци Ду*
гъу адмийирин бедендиъ айи гунгьар тахсирназ гъахну. 4 Жвуван 
гунагькар бедендин гьюкмиъ – ваъ, хъа рюгьнан гьюкмиъ яша*
миш шули, ухьу Къанундин гьякьлу табшуругъар тамам ап²бан 
бадали, Аллагьди гьамци гъап²ну.  

5 Фицики чан гунагькар бедендин гьюкмиъ яшамиш шулайи*
дари бедендин тямягьарикан фикир ап²ура, хъа рюгьнан гьюк*
миъ яшамиш шулайидари Рюгьнан ляхнарикан фикир ап²ура. 
6 Бедендин тямягьарикан вуйи фикрари аьжалихъна хуру, хъа 
Рюгьнан ляхнарикан вуйи фикрари уьмур ва архаинвал хуру. 
7 Гьаз мици ву? Гьаз гъапиш бедендин тямягьарикан вуйи фик*
рар Аллагьдиз душмнар ву. Дурар Аллагьдин Къанундиз табигъ 
шулдар, я табигъ хьузра шулдар. 8 Бедендин гьюкмиъ яшамиш 
шулайидарихьан Аллагьдиз ккуниб ап²уз шулдар.  

9 Эгер дугъридан учвуъ Аллагьдин Рюгь яшамиш шулаш, учву 
бедендин гьюкмиъ яшамиш шуладарчва, хъа Рюгьназ мют²югъ 
шулачва. Шлиъ Месигьдин Рюгь адарш, думу Месигьдинур дар. 
10 Тмуну терефнаан, эгер учвуъ Месигь аш, гьеле ичв беден гун*
гьари дубк²нашра, Рюгьну, Аллагьдин улихь гьякь дап²ну, учвуз 
уьмур тувра. 11 Йик²бан кьяляхъ Иса ч²иви Гъап²урин Рюгь учвуъ 
яшамиш шулаш, Месигь ч²иви Гъап²ури, учвуъ яшамиш шулайи 
Рюгьналанмина ичв жанариз уьмур багъиш ап²ура.  

12 Гьаддиз, гъардшар, ухьу ихь гунагькар бедендиз ккуниб дап²*
ну, дидиз мют²югъ духьну ккундар. 13 Эгер учву ичв бедендин 
гьюкмиъ яшамиш шулуш, йихидичву. Хъа эгер учву рюгьниин*
ди ичв гунагькар бедендин тямягьар гъач²иш, уьмур гъазанмиш 
ап²идичва. 14 Фицики Аллагьдин Рюгьнан гьюкмиъ айидар Ал*
лагьдин гьякь веледар ву. 15 Ухьу кьабул дап²найи Рюгьну ухьу 
лук²ариз илт²ик²урадар ва ухьуз ц²ийи гуч² ккап²радар, му Рюгь*
ну ухьу Аллагьдин веледариз илт²ик²ура. Ва Дугъу «Авва», яна 

«Адаш» к²ури, гьарай ап²уз гъитра. 16 Ихь рюгьнахъди сабси Рюгь*
ну Чав ухьу Аллагьдин веледар вуйиб тасдикь ап²ура. 17 Ухьу Ал*
лагьдин веледар вуйиган, Месигьдихъди ухьузра ад хьпан бадали, 
Дугъан аьзабар ухьу кьабул ап²урайиган, Месигьдизси, Аллагь*
дин ирс ухьузра рубкьиди.  

Адлу хьидихьа  
18 Ухьуз гъюз имбу уьмриъ хьуз ккайи адлувалихьан ихь гьа*

мусдин аьзабар фук²ара дар. 19 Фицики Аллагьдин веледар фу*
жар вуш, ачмиш ап²ру вахт хьайиз, Аллагьди халкь дап²найиб 
вари, аьгь ап²уз даршули, ккилибгура.  

20�21 Аллагьди халкь дап²найиб вари му мянасуз дюн’яйиъ чпин 
ниятниинди адар, хъа – халкь Гъап²урин ниятниинди. Хъа Ал*
лагьди халкь дап²найи варибдин, чпи пуч шлу лук²’валиккан 
азад хьиди ва Аллагьдин веледариз гъурубкьу азадвална адлувал 
чпизра кайиб хьибди, к²ури, миж ади гъабхьну.  

22 Ухьуз аьгъяхьуз, Аллагьди халкь дап²найиб вари, биц²ир 
ап²ури аьзиятнакк ккайи дишагьлиси, гъийин йигъазкьан аьза*
бариъ ади гъабхьну. 23 Неинки вари халкь дап²найиб, хъа гьа*
цира Рюгьну ац²ну ц²ийи уьмур ккебгъу ухьура вари ккили*
гурайхьа. Дидлан гъайри, Аллагьди ухьу Чан веледарди гъа*
дагъур, к²ури, ва ихь жанар азад ап²ур, к²ури, айт²анзина 
аьзабнаъ ккилигури айхьа. 24 Ихь умудну ухьу гъюрхну. Ихь 
умуд ухьуз гъурубкьиш, думу умудди гъубзрадар. Адмийир, миж 
кайиб тамам гъабхьихъан, фтикк²а миж кади гъуздар. 25 Ухьу 
ухьуз адрубдик миж кади гъузрахьа ва сабурлуди дидиз ккили*
гурахьа.  

26 Дидихьна, ухьуз, зяиф касариз, ихь зяифвализ дилигну, 
Рюгьну кюмек ап²урахьуз. Ухьуз хай вуйибси ккарагуз аьгъ*
дархьуз, аммаки ухьхъанди Аллагьдиз мидкан гафариинди пуз 
даршлу гьигьариинди Рюгь Чав ккарагура. 27 Хъа Аллагьдиз, 
ихь юк²вар Шлиз арццнаш аьгъяди, Рюгьну Чаз фтикан кка*
рагураш аьгъя, фицики, Рюгь, Аллагьдиз Чандарихъанди Чаз, 
Аллагьдиз ккуниси ккарагуру. 28 Ухьуз, Аллагь ккунидариз, Чаз 
ккуниси Дугъу дих гъап²дариз, вариб ужувлаз ачухъ шлуб аьгъя*
хьуз. 29 Фицики, дюн’я арайиз хайиз Дугъаз аьгъюди айидар, 
Гьадгъу улихьмиди Чан Бай вари чвйир*чйиригъян сарпирди 

хьпан бадали, Чан Бализ ухшар хьуз ктагъну. 30 Чав ктагъдариз 
Дугъу дихра гъап²ну, хъа дих гъап²дар Чан улихь гьякь гъап²*
ну, хъа гьякь гъап²дар адлу гъап²ну.  

Аллагьдин масанвал Иса Месигьдиъ а  
31 Фу к²ухьа? Аллагь ухьхъанди вуш, ухьуз къаршу шлихьан 

хьуз шул? 32 Ухьу вари бадали, Чан Бай, гьяйиф дарап²ди, аьзаб*
накк Ккитури, Чан Балихъди сат²иди ухьуз вари имбубра ту*
видаринхъа? 33 Шилхьан Аллагьди кадагънайи халкьдик тахсир 
кипуз хьибди? Аллагьди Чав дурар гьякь ап²ура. 34 Шли дурар 
тахсирлу ап²иди? Месигь Иса гъак²ну, хъа ч²иви гъахьну, хъа 
гьамус Аллагьдин арччулну хилихъинди деъна ва ухьхъанди кка*
рагура. 35 Ухьхьан Месигьдин масанвал тадабгъуз фтихьан шул? 
Дердерихьан? читинваларихьан? хъергуваларихьан? гаш’валари*
хьан? гъяц²ливаларихьан? хат²йирихьан? ханжларихьан? 36 Гира*
ми китабариъ дибик²на:  

«Уву бадали учу гьар йигъан йивну йихура,  
урккуз гьязур дап²найидарси,  
учу марччарик гьисаб ап²ура».  

37 Гьаци вушра, ухьу ккун гъап²у Аллагьдин кюмекниинди 
гьаму варибдиъ зурба гъалибвал гъадабгъидихьа. 38 Фицики узуз 
дугъридан аьгъязуз: я уьмрихьан, я аьжалихьан, я малайикари*
хьан, я заан рюгьярихьан, я гьамусдин, я гъюз имбу замана*
йихьан, я кьудратарихьан, 39 я зиин али, я к²анакк ккайи гъа*
тарихьанра, я вари дюн’я гъадабгъиш, жара жюрейин гьич 
сабдихьанра ухьхьан ихь Агъа, Месигь Исайиланмина улупу Ал*
лагьдин масанвал тадабгъуз хьибдар.  

Аллагь ва жугьдар  
1 Месигьдин гьякьнииндира гьякь к²ураза. Узу куч²лар ап²у*
радарза, Гирами Рюгьну абц²найи йиз намус узуз шагьид 

ибшри: 2 йиз к²ваъ зурба дерд ва кудудубк²ру иццрушин айиз. 
3 Йиз гъардшар, йиз миллет уьрхбан бадали, Узу Месигьдихьан 
гьудуч²вузра гьязур вуза. 4 Йиз миллет Израил халкь ву. Дурариз 
Аллагьди Чан веледар к²ура. Аллагьдин ад, Аллагьдихъди гъийи*
т²у йикьрар, Мусайин Къанун, Аллагьдиз гъуллугъ ап²увал ва 
Аллагьдин Гаф гьаму халкьдиз тувнийи. 5 Гьамрар ву ихь зурба 

абйирин наслар. Гьамрар ву варибдин зиин Аллагь вуйи, аьсра*
риан аьсрариз ужувлакк ккайи Месигьдин жилин хизан. Амин!  

6 Хъа му, Аллагьди Чав тувнайи гаф тамам гъап²ундар, к²уру 
гаф дар. Дарди хьуз, Израиликан гъахьидар гьякь вуйи израил 
халкь ву, хъа вари ваъ. 7 Гьеле дурар Ибрагьимдин наслар вушра, 
сабан, мици хьувалиинди, дурар вари Ибрагьимдин гьякь нас*
лар дар. Фицики, Аллагьди гъапиганси, «Яв гьякь наслар Исакь*
дикант²ан хьидар». 8 Му гьаци к²уру гаф вуки: Ибрагьимдилан 
бабкан гъахьи вари наслар Аллагьдин гьякь веледар дар, хъа ан*
жагъ Ибрагьимдиз туву Аллагьдин гафналантина гъахьи веледар 
гьякь веледар ву. 9 Туву гафнаъ магьа фу к²ураш: «Улупнайи 
вахтна Узу гъидиза ва Сарайиз бай хьиди».  

10 Хъа му сабан вариб дар. Гьацира Ревекайиз баяр айи ва 
дурарин сар адашра вуйи – ихь аба, Исакь. 11�12 Ва кьюрид ба*
яр бабкан хьайиз, дурари фук²а*мук²а ужуб, я харжиб ап²айиз 
улихьна, Аллагьди Ревекайиз гъапну: «Аьхюну бай биц²ирнурин 
гъуллугънаъ хьиди». Аллагьди мици дурар бабкан хьайиз улихь*
на гъапнийи, гьаз гъапиш, Аллагьди кадагънайи бай, Чав ният 
дап²найиганси кадагънайир хьпан бадали, хъа бали чав гъап²уб*
диинди кадагъну дархьбан бадали. 13 Гирами китабариъ дупна*
йиси: «Узуз Якьуб ккун гъахьунзуз, хъа Исаф – даккун».  

14 Гьамус фу пухьа? Аллагь дюз дарур шлуб дарки, гьаци да*
рин? Икибашт²ан, шлуб дар! 15 Фицики, Дугъу Мусайиз гъапну:  

«Узу Узуз ккунириз уж’вал дебккдиза  
ва Узу Узуз ккунирин язухъ зигидиза».  

16 Гьаддиз, адмийирикан шлиз, чан т²алабариз вая гъап²у лях*
нариз дилигди, уж’вал ап²уруш, Аллагьди Чав гьял ап²уру. 17 Ги*
рами китабариъ дупнайиси, Аллагьди Египетдин паччагьдиз 
гъапну:  

«Увлантина варидариз Йиз кьувват улупбан  
ва Йиз ччвур вари дюн’я вуйибси рабгъбан бадали,  
увкан паччагь ктаур Узу вуза».  

18 Магьа гьамци Аллагьди, Чаз ккуниси, сариз уж’вал ап²уру, 
сарик хъял кап²ру.  

19 Мумкин ву, учву узуз гьамци пубра: «Эгер Аллагьди ихь лях*
нариин аьхювал ап²ураш, гьаз Дугъу ухьу тахсиркрар ап²ура? 
Аллагьдин ниятариз фуж къаршу удуч²видихъа?» 20 Уву фуж 

вувахъа, инсан, Аллагьдихъди гьюжатар ап²уз? Мутмуйи учв гъа*
п²урихьан гьерхдар, аьхир, узу гьамциб уву гьаз гъап²унва, к²у*
ри? 21 Бат²ур гъабар ап²рурин хилиъ адаринхъа? Дугъу чаз ккун 
гъабшиш, гьадму гъурдсиб бат²рикан багьайин гъаб, ясана ужуз 
гажин ап²уру.  

22 Аллагьдиз Чан хъял улупуз ва Чан кьувват улупуз ккун 
гъабхьну, аммаки хъял кап²ру, т²анкь ап²уз гьязур вуйи ляхнар 
Дугъу сабурлуди аьгь гъап²ну. 23 Дугъу мици Чан ккудудубк²ру 
ад, рягьимлувализ лайикь вуйи ва адлувал кьабул ап²уз гьязур 
дап²найи касариз улупуз гъап²ундайк²ан, яраб? 24 Гьадму касар 
ухьу вухьа. Дугъу ухьу неинки жугьдаригъян, хъа миди вуйи хал*
кьаригъян, дих дап²ну, гъядягъну. 25 Гирами китабарикан Оси*
йин китабдиъ дупна:  

«Йиз халкь дарудариз  
Узу Йиз халкь пидиза,  
ва Узуз даккнириз  
Йиз ккунир пидиза».  

26 «Аллагьди: „Учву Йиз халкь дарчва“  
гъапи гьадму йишв’ин  
дурариз ч²иви Аллагьдин веледар пиди».  

27 Ишаяйира Израилин халкьдихъанди гьарай ап²ура:  
«Гьеле Израилин веледарин кьадар  
гьюлин к²анаъ айи гъумкьан вушра,  
дурарикан ц²иб кьадарт²ан уьрхидар,  

28 фицики Аллагьди Чан ахиримжи суд  
адмийирин зиин  
ухди ап²иди».  

29 Ва Ишаяйи улихьмиди гъапиганси:  
«Эгер Вариудукьру Агъайи ухьуз наслар гъитундайиш,  
ухьуз шлубра  
Содом ва Гомор шагьрариз гъабхьиб хьибдийи».  

30 Гьамус фу к²уру? Гьякьвал дарабграйи жара миллетариз 
чпин хъугъувалилантина гьякьвал гъабхьну. 31 Хъа Къанун тамам 
ап²ури гьякьвал абгурайи Израилин халкьдиз гьякьвал гъабхьун*
дар. 32 Гьаз? Гьаз гъапиш дурариз гьякьвал ляхнарилантина аб*
гуз ккун гъабхьну, хъа хъугъувалилантина ваъ. Дурар ликарикк 
ккабхъру гъвандихъ хъарсну, 33 Гирами китабариъ дупнайиси:  

«Лиг гьа,  
Узу Сион дагъдиин  
ликарикк ккабхъру Гъван дивдиза,  
Гъван, гунагькрар хъарсру Гъван,  
аммаки фуж Гьадгъахъ хъугъиш,  
думу швумал хьидар».  

Жугьдарихьан уьрхювал абгуз шулу  
1 Гъардшар, узуз йиз к²ваант²ан жугьдар дюрхну ккундузуз, 
ва Аллагьдиз гьадрарихъан ккарагураза. 2 Фицики узу ша*

гьидвал ап²ураза, чпи Аллагьдихъ юк²в хъипну янашмиш шулаш*
ра, дурариз дюз рякъ аьгъдар. 3 Гьаз гъапиш дурариз Аллагьди 
багъиш ап²ру гьякьвал аьгъдайи, хъа чпин хусуси гьякьвал ара*
йиз адабгъуз чарйир зигури, Аллагьдин гьякьвализ мют²югъ гъа*
хьундар. 4 Месигьди, гьарсар хъугъу кас Аллагьдин улихь гьякь 
ап²бан бадали, Къанундиз аьхир дебккну.  

5 Мусайи Къанундин гьякьваликан бик²ура:  
«Къанундин табшуругъар тамам ап²рур  
яшамиш хьиди».  

6 Гирами китабариъ хъугъувализ дилигну туврайи гьякьлували 
гьамци к²ура:  

«Учву учвхьан мегьерханай: „Фуж аьршариз гъягъиди?“  
душв’ан Месигь хъади гъюз?  

7 ва мегьерханай: Месигь гъийихдарин паччагьлугъдиан хъа*
ди гъюз,  

„Фуж к²ан адрушваз гъягъиди?“»  
8 Фу дупна Гирами китабариъ? «Аллагьдин Гаф увухъди хъа, яв 

багахь хьа, думу яв ушвниин ал ва яв к²ваъ а», ва думу Гаф ухьу ад*
мийириз улупурайи хъугъувал ву. 9 Эгер уву яв ушвниинди: «Иса 
Агъа ву», – к²ури, Аллагьди Думу гъач²идаригъян ч²иви гъап²уб*
дихъ, юк²в хъипну, хъугъиш, уьрхидиву. 10 Гьарсар, юк²в хъипну, 
хъугърур, Аллагьдин улихь гьякь хьиди; ушвниинди чан хъугъува*
ликан ктибтрур уьрхиди. 11 Фицики, Гирами китабари к²ура:  

«Дугъахъ хъугърур беябур ап²уз хьибдар».  
12 Жугьдарна жара миллетар саб ву, фицики Агъара варидариз 

Сар ву, ва Чаз дих ап²ру варидариз Дугъу уж’вал тувру. 13 «Гьар*
сар, Агъайиз дих ап²рур, уьрхиди».  

14 Хъа дурари чпи Хътругъруриз фици дих ап²иди? Фици чпиз 
Дерерхьрурихъ хъугъди? Хъа дурариз, Дугъкан сарикьан дар*
пиган, фици ебхьиди? 15 Хъа фици Дугъкан ктибтиди, ктибтрур 
гьадраиш? Гирами китабариъ дибик²найиси:  

«Фукьан гюрчег дарин Ужувлан хабар рабгърударин ликар!»  
16 Аммаки вари жугьдари му Ужувлан хабар ибак ап²ури гъа*

хьундар. Ишаяйи гъапну:  
«Агъа, фуж хъугъну учу улупу аьгъюваларихъ?»  

17 Гьаци вуйиган, Ужувлан хабар гъеебхьиган, хъугъвал гъюру. 
Хъа Ужувлан хабар, Месигьдикан ктибтруган, гъюру.  

18 Амма узу к²ураза: «Дурариз Ужувлан хабар гъеебхьундарин?» 
Икибашт²ан, гъеебхьну!  

«Вари дюн’я вуйибси дурарин дихар гъарагънийи  
ва дурарин гафар  
дюн’яйин тлихъан к²улихъна гъурукьнийи».  

19 Хъана к²ураза: «Израилин халкь мидин гъавриъ ахъундай*
к²ан?» Сифте Мусайин китабдиъ к²ура:  

«Узу учвуъ гъизгъинвал ачмиш ап²идиза,  
халкь ву дупну гьисаб ап²уз даршлу халкьдиинди.  
Узу увук хъял кап²диза,  
шулайибдин гъавриъ адру халкьдиинди».  

20 Хъасин Ишаяйин китабдиъ к²убанди к²ура:  
«Узу дарагди гъахьидариз Узу гъидихъну.  
Узу гьедрерхри гъахьидариз  
Узу ачмиш гъахьунза»,  

21 хъа Израилин халкьдикан душваъ к²ура:  
«Мют²югъ даршлу ва хъпебехъру халкьдиз  
вари йигъди Узу, хилар гьач²аккну,  
дих ап²ури гъахьунза».  

Аллагьдиз Чан халкь к²ваълан гьархнадар  
1 Хъа магьа узу гьерхраза: «Аллагьди Чан халкь Чахьан гьа*
даънадарин?» Икибашт²ан, ваъ! Узура Ибрагьимдин насил, 

Вениаминдин тухмиан вуйи израилжви вуза. 2 Аллагьди Чаз 
улихьмиди аьгъю Чан халкь Чахьан гьадаънадар! Гирами кита*
бариъ Ил’ясдикан фу дупнаш, аьгъдарди анчвуз? Ил’ясди Ал*
лагьдиз израил халкьдилан аьрз ап²уру:  

10 

11 

11 

3 «Я Агъа, дурари Яв пайгъамбрар  
гъийихнийи ва,  
Увуз гъурбнар хру Яв йишвар ккидирчнийи;  
анжагъ узу сар сагъди имиза,  
аммаки, дурариз узура йивну йик²уз ккунди а».  

4 Аллагьди дугъаз фициб жаваб тувнийи?  
«Узу Узуз  
Ваалдин улихь к²ул ис дарап²у ургуд агъзур кас  
гъюрхюнза».  

5 Гьаму вахтарира Аллагьди Чан ужувлиинди кадагънайи саб 
биц²и гъварч адмийир а. 6 Аллагьдин ужувлиинди дубхьнайиб, 
инсандин ляхнариз дилигну, дубхьнадар. Гьаци дайиш, уж’вал 
уж’валси гъубзидайи.  

7 Гьамус фу шула? Израилин халкьдиз чпи абгурайиб гъиби*
хъундар. Анжагъ кадагънайидаризт²ан гъибихъундар, имбударин 
инсанвал гъудубгну. 8 Гирами китабариъ дупнайиси:  

«Аллагьди дурар дерин нивк²уъ аънийи».  
«Дурариз дярябкъбан бадали,  
Аллагьди дурарин улар хъяркьнийи,  
дурариз деребхьбан бадали,  
ибариъ ит²ишвнийи,  
ва гьамци гъийин йигъазкьан ими».  

9 Давудри гъапнийи:  
«Гъит, дурариз,  
чпин шадлугъар  
чпиз ккиву рукьарна чулар ишри.  
Гъит, дурар хъахъну алдакри ва жазайикк ккахъри.  

10 Гъит, дурариз дярябкъбан бадали,  
дурарин уларихь муч²ушин гьабхъри.  
Гъит, дурарин юкьвар гьаргандиз  
кьяни ишри».  

11 Узу к²ураза: «Жугьдар, хъахъну, гъудужвуз даршлуси, алдакнин*
хъа?» Икибашт²ан, ваъ! Гьадрарин алдакувалиланмина имбу хал*
кьариз, жугьдар бахил хьпан бадали, уьрхювал гъабхьну. 12 Дурарин 
алдакували вари дюн’яйиз уж’вал хуруган ва дурариз кам гъахьи*
ган, имбу миллетариз зурба ужувлар шлуган, хъа эгер вари жугьдар 
Аллагьдихьна хътакиш, имбу дюн’яйиз фукьан зурба ужувлар шул!  

13 Гьамус узу, жара миллетар, учвухьна илт²ик²ураза. Узу Ал*
лагь аьгъдру миллетарихьна гьаънайи вакил вуза. Узу йиз гъул*
лугъ заан вуди гьисаб ап²ураза. 14 Йиз халкь бахил дап²ну, са*
кьюдаркьана уьрхидиза к²ури, миж кайиз. 15 Аллагь жугьдари*
хьан гьидицган, дюн’яйин жара халкьариз мясляаьт гъабхнуш, 
хъа Аллагьди жугьдар кьабул гъап²ган, фу шул? Дийихнайидар 
ч²иви ап²даринхъа?  

16 Эгер яв уьлин сабпи парча Аллагьдиз бахш гъап²иш, имбу 
вари уьлерра гирами хьидияв. Эгер гьарин ччивар гирамидар 
вуш, дидин кюлерра гирами ву.  

17 Гъяни гьарин кюлер кудуршвнади, дурариин ч²урудар фици 
улурхьнуш, гьадму жюрейиинди учву, жара миллетар, ч²уру ч²ву*
муччварси гьамус гъяни гьарин ччиварин кьувватнак кеъначва. 
18 Гьаци вуйиган, кюлерин зиин фурс мап²ан, гьаз гъапиш, ччи*
вариз уьмур туврайир уву дарва, хъа ччивари увуз уьмур тувра. 
19 Уву пидива: «гьатму кюлер узу улурхьбан бадали ктуршвну». 
20 Думу гьякь вуяв. Дурар чпин хътругърувалиан ктуршвну. Хъа 
уву дурарин йишв’ин хъугъувалиан алва. Гьаддиз фурс мап²ан, 
хъа гуч² кади гъуз. 21 Аллагьди багъри кюлер гьяйиф гъап²ун*
дарш, увура гьяйиф ап²идар.  

22 Гьаци вуйиган, увуз Аллагьдин уж’валра, хъялра рябкъюра*
вуз. Дугъан хъял Чахьан гьудуч²вдарихьна шулу. Хъа увухьна вуйи 
уж’вал, эгер уву Дугъан ужувлакк гъузруш, рябкъюравуз. Гъудру*
зиш, гьаркан увура кадабт²иди. 23 Хъа эгер жугьдар чпин хътругъ*
рувалиъ ут²укьну гъудрузиш, дурар хъана гьарик кюрхьди, дар*
шуз, Аллагь му кюлер тазабашт²ан кюрхьюз кьудратлу ву. 24 Хъа 
эгер уву ч²уру гьаркан кадабт²найи циркил, багъри дарди, гъяни 
гьарик кубхьнуш, хъа кюлериз чпин багъри гьар’ин улурхьуз 
фукьан рягьят шул!  

25 Гъардшар, узуз учву му сирнан гъавриъ адарди гъитуз, учву 
ичв аьгъювалиин гизаф умуд кивну гъудрузбан бадали, ккундар*
зуз. Израилин саб пай агьлар, чпин ут²укьну гъузувалиъ арсну, 
жара миллетар вари тамамди Аллагьдихьна илт²ик²айизкьан, 
гъузди. 26 Хъасин, Израилин вари халкь уьрхиди. Гирами кита*
бариъ дибик²найиси:  

«Сион дагъдилан Уьрхрур гъиди.  
Дугъу Якьубдин тухмиан вари ч²уруб идипиди,  

27 ва Узу дурарилан гунгьар алдагъган,  
дурарихъди йикьрар йит²идиза».  

28 Ужувлан хабар кьабул дарап²биинди жугьдарикан Аллагьдин 
душмнар шула. Жара миллетар ичв хайирназ ву. Мидиз ди*
лигди, жугьдар Аллагьдин кадагънайи халкьди гъузди, Аллагь*
диз дурар ккунду, фицики Дугъу дурарин абйириз гаф тувнийи. 
29 Фицики Аллагьди Чав дих дап²найи халкь ва Чав тувнайи гаф 
уьрхиди. 30 Саб фила*вуш учву Аллагь гьясбикк ап²дайчва. Хъа 
гьамус, Дугъахъ жугьдар хъпебехъган, Дугъу учвуз уж’вал улупу*
ра. 31 Аллагьди учвуз Чан уж’вал улупуз, хъасин думу дурариинра 
алабхъбан бадали гьаму ражари жугьдар Дугъахъ хъпехъурадар. 
32 Аллагьди вари халкьариз, хъасин чпилан хил алдабгъбан бада*
ли, хъпебехъри гъузуз шлу вахтар улупнийи.  

33 Фукьан дарин Аллагьдин фагьмин ва зигьмин деринвал ва 
булвал! Фукьан дарин Дугъан ниятар ктитуз даршлувал! Фукьан 
дарин Дугъан рякъярин гъавриъ ахъуз даршлувал!  
34 «Агъайин фагьум шли аьгъю ап²иди,  

Дугъаз насигьятар шли тувди?»  
35 «Шли фу тувну Аллагьдиз,  

Дугъу думу кьяляхъ ап²уз буржлу вуйиб?»  
36 Вари Аллагьди халкь гъап²ну, аьхир, ва гьадму вари яшайиш 

анжагъ Гьадгъуланмина ва Гьадгъаз шула. Аьсрариан аьсрариз 
ад Гьадгъаз ву. Амин!  

Ичв уьмрар Аллагьдиз бахш ап²инай  
1 Гьаддиз учвуз ккарагураза, гъардшар, Аллагьдин уж’вал 
бадали ичв жанар, Гьадгъаз хуш шлу марцци, ч²иви гъурб*

нарси, дерккай. Му Аллагьдиз фагьумлу вуйи гъуллугъ хьибди. 
2 Гъит, му дюн’яйин гьюкмари учв’ин агъавал дарап²ри. Аллагь*
дин ужуб, рази ктаъру ва гьубк²у ният фу вуш, аьгъю хьпан ба*
дали, ичв фагьум ц²ийи алап²ури, дигиш йихьай.  

3 Аллагьди узуз вакилвал багъиш дап²найиган, узу учвуз вари*
дариз к²ураза: учву ичв вуйидарт²ан артухъ заанди мидисанай, 
учвуз гьарсариз Аллагьди туву хъугъувализ дилигну, фурс ктарди 
гъузай. 4 Ихь беден гизаф паярикан вушра, вари паяри саб ляхин 
ап²урадар. 5 Гьаци ухьура вари Месигьдихъди саб беден вуди, 
дидин паяр вухьа. 6 Аллагьди Чан ужувлантина гьарсариз чан 

хусуси багъиш гъурубкьунхьуз. Шлиз пайгъамбарвалин багъиш 
аш, гъит дугъу думу, чан хъугъувализ дилигну, ишлетмиш ап²ри. 
7 Шлиз жарадарин гъуллугънаъ шлу багъиш аш, гъит учв гьадму 
гъуллугъназ бахш ишри. Шлиз мялимвалин багъиш аш, гъит учв 
мялимвализ бахш ишри. 8 Шлиз ккарцуз шлу багъиш аш, гъит 
дугъу жарадар ккарцри. Шлиз жумартвалиинди пай ап²уз шлу 
багъиш аш, гъит дугъу гьаци, к²вакк ккадарди, пай ап²ри. Шлиз 
жарадарин зиин аьхювал ап²уз шлу багъиш аш, гъит аьхювал ап²*
ри вари юк²в хъипну ва намуслуди. Шлиз уж’вал ап²уз шлу ба*
гъиш аш, гъит думу шадвалиинди ап²ри.  

9 Гъит, ичв масанвал к²ваант²ан вуйиб ибшри. Писвал ккун ма*
п²анай, ужувлахъ хъач²арккай. 10 Чвйирси чиб*чпи ккун ап²и*
най. Гьарсари жвувазт²ан чиб*чпиз артухъ гьюрмат ап²инай. 
11 Т²агъру дарди, юк²в хъади лихури, рюгь гьевеслуди Агъайин 
гъуллугънаъ йихьай. 12 Умудвалиъ шадди, бедбахтвалариъ сабур*
луди, ккарагбариъ мюгькамди гъузай. 13 Аллагьдин адмийириз 
читинвалариъ кюмек ап²инай. Хялар кьабул ап²ури гъузай.  

14 Учвухъ хъергнайидариз ужувлар ккун ап²инай. Ужувлар ккун 
ап²инай, люкьнар – ваъ. 15 Шадлударихъди шад йихьай. Ишура*
йидарихъди ишай. 16 Чиб*чпихъди албагну яшамиш йихьай. Фурс 
мукубч²ванай. Аьжузарихъди дуствал ап²уз нач мап²анай. Жвув*
кан заанди фикир мап²анай.  

17 Писвализ писвалиинди жаваб мутуванай. Варидариз уж’вал 
ап²ури гъузай. 18 Учвхьан шлубкьан варидарихъди мясляаьтни*
инди яшамиш йихьай. 19 Аьзиз дустар, хъял алдабгъбахъ махьа*
най, хъял алдабгъуб Аллагьдин ихтиярнаъ гъибтай. Фицики Ги*
рами китабариъ дибик²на:  

«Хъял алдабгъувал Йиз ляхин ву.  
Узу жаза тувдиза» – к²ура Агъайи.  

20 Гьамдин ерина,  
«эгер яв душмандиз гашди аш,  
уьл тув дугъаз.  
Эгер думу дахаргну аш,  
шид тув.  
Эгер уву гьамци ап²ури гъашиш,  
думу нач’валиан йик²иди».  

21 Писвал ув’ин гъалиб хьуз мигъитан, думу уж’вали ккап².  
12 

Месигьдин терефкрар гьюкмихъ хъябяхъну ккунду  
1 Гьарсар заан гьюкмиз мют²югъ духьну ккунду, фицики 
Аллагьдихьан дару гьюкум адар; гьаму ражари айи гьюкум*

ра Аллагьди дебккнайиб ву. 2 Гьаддиз, фуж гьюкмиз къаршуди 
гъудужвураш, гьадму Аллагьди дебккнайибдиз къаршу гъедер*
гурайи гьисаб ву. Гьаци ап²рудари чпиина тахсир хура. 3 Уж’вал 
ап²рудариз гьюкумдрарихьан гуч² адар, хъа – писвал ап²руда*
риз. Эгер гьюкумдрарихьан увуз гуч² ап²уз ккундарш, уж’вал 
ап²ури гъуз ва дурарин терефнаан яв тяриф ебхьидивуз. 4 Гью*
кумдар увуз уж’вал хьпан бадали лихурайи Аллагьдин лук² ву. 
Хъа эгер уву писвал ап²уруш, гуч² ап²ин, фицики увуз жаза 
гьадабт²уб гьадгъан гьюкмиъ гьавайиди айиб адар. Писвал ап²*
руриз жаза адабт²ури, Аллагьдин хъял алдабгъури, дугъу Аллагь*
диз гъуллугъ ап²ура. 5 Гьаци вуйиган, дугъаз мют²югъ духьну 
ккунду, неинки хъпебехъиш, жаза адабт²ур к²ури, хъа – жвуван 
намус бадалира.  

6 Гьаци вуйивализ дилигну, учву налогарра тувай; гьюкумд*
рари, Аллагьдин гъуллугъчйири, чпин вари вахт гьюкум гъабх*
биинди гьап²ра. 7 Гьардиз лайикь вуйиб тувай: шлиз – налогар, 
шлиз – харжар, шлиз – гуч², шлиз – гьюрмат.  

8 Саризра буржлуди мугъузанай; гъит, учвук анжагъ саб бурж*
т²ан дарибшри, думура – чиб*чпихьна улупру масанвалин бурж, 
фицики, шли чан багахь хьайир ккун гъап²иш, гьадгъу Къанун 
тамам ап²ура. 9 Табшуругъариз лигай: «кьяппавал мап²ан», «ми*
лик²ан», «мигьит²ибк²ан», «жараринуб ккун мап²ан», ва жара 
табшуругъариъра улупурайиб саб ву: «Багахь хьайир, жвуваз 
жвувси, ккун ап²ин». 10 Масанвали багахь хьайириз писвал хур*
дар. Гьаддиз масанвал Къанун тамам гъап²у гьисаб ву.  

11 Гьаму вахт фициб вуш, аьгъяди, гьаци ап²ури гъузай. Са*
рун учву нивк²’ан хъиргру вахт дуфна, фицики ухьу уьрхру 
вахт, ихь сифте хъугъу йигъак гъилигган, гьамус багахь дубхьна. 
12 Йишв ккудубк²ура. Йигъ сарун багахь хьа. Мици вуйиган, ва*
ри муч²у ляхнарихьан ярхла хьидихьа, ва аквназ лайикь вуйиб*
дихъди яракьламиш хьидихьа. 13 Гъачай, йигъандин аквназ бара*
бар вуйиси, намуслуди яшамиш шулхьа. Пиянискаваларикк ва 
сат²и кьяппаваларикк к²ул ккивдархьа. Аьйиб ап²руб ва гьяясузуб 

ап²идархьа, гьюжатар ап²идархьа ва сар*сариин бахил хьидар*
хьа. 14 Ихь Агъа Иса Месигьди учву уьрхричву, ичв бедендин 
гъайгъушин тямягьяриз миилт²ибк²анай.  

Жарадар тахсир мап²анай  
1 Ц²ибди хъугъувал айир ичв арайиз кьабул ап²инай. Ду*
гъанна ичв фикрар сабсдар дар к²ури, дугъахъди гьюжа*

тар мап²анай. 2 Сариз фунуб вушра хураг ип²уз ихтияр хъугъу*
вали тувру, хъа тмунури, хъугъувал ц²иб айири, бистнин мейв*
йирт²ан ит²урдар. 3 Вари ип²рур, мейвйирт²ан дирит²рурихьинди 
фурс кади милиган. Ва мейвйирт²ан дирит²рурира вари ип²у*
райир тахсирнакк ккаъну ккундар, фицики Аллагьди думу кьа*
бул ап²ура. 4 Уву фуж вува, жарарин лук²рак тахсир кипуз?! Ан*
жагъ чан эйсийин улихьт²ан лук² гьякь, ясана нягьякь шлуб дар. 
Агъайин лук² гьякь хьиди, фицики Агъайиз думу гьякь ап²уз 
гьюкум а.  

5 Сари, саб йигът²ан, тму йигъ важиблу ву к²ура, хъа жарари, 
вари йигъар сабстар ву к²ура. Гьарсари, гъит, чав фици гьисаб 
ап²ураш, гьаци ап²ри. 6 Сари йигъарикан сад йигъ, имбу йи*
гъарт²ан багьа ву к²ураш, дугъу гьаци Агъайин гьюрматназ 
ап²ура, ва фунуб*вуш саб хураг ип²рурира Агъа бадали гьаци 
ап²ура, гьаз гъапиш, Аллагьдиз чухсагъул к²ура. Ва фунуб*вуш 
саб хураг дирип²рурира Агъайин гьюрматназ гьаци ап²ура, гьа*
ци дугъура Агъайиз чухсагъул к²ура. 7 Гьаз гъапиш ухькан сар*
кьан чав*чаинди яшамиш шуладар, ва чав*чаинди йик²урадар. 
8 Гьаци вуйиган, эгер ухьу яшамиш шулаш, Агъа бадали яшамиш 
шулахьа, эгер йихураш, гьацира Агъа бадали йихурахьу, ва аьхи*
риъ, яшамиш шулайидар вушра, дийихнайидар вушра, Агъайин*
дар вухьа.  

9 Гьамдин бадали Месигь гъак²ну ва ч²иви гъахьну – Дугъкан 
ч²ивидаринра, гъач²идаринра Агъа гъахьну.  

10 Хъа уву гьаз яв гъардаш тахсир ап²урава? Яв гъардашт²ан, 
уву фит’инди артухъ вуза, к²урава? Ухьу вари Аллагьдин суддин 
улихь дугъужвидихьа.  

11 Гирами китабариъ дибик²на:  
«Гьарсари Йиз улихь к²ул ис ап²иди,  
ва гьарсари, Узу Аллагь ву, пиди.  

13 

14 

14 



РИМ 14–15 

425  

Узу яшамиш шулайивал фици гьякь вуш,  
гьаму вари тамам шлубра гьякь ву – к²ура Агъайи».  

12 Ва гьаддиз ухькан гьарсари Аллагьдин улихь, чав гъап²у лях*
нариз дилигну, жаваб тувди.  

Жарадарихьди гунагь ап²рубси мап²анай  
13 Чиб*чпик тахсрар кирчувал дипурхьа, жвуван гъардшиз гъа*

лат²ариъ ва гунгьариъ ахъуз ухьу багьна тутрувиш, ужу хьибди. 
14 Узуз аьгъязуз, ва дугъридан саб шак адарди Иса Месигьдин 
гьюкмиинди к²ураза: марцциб даруб фук²ара адар. Анжагъ мар*
цциб дар к²уруриз думу марцциб дар. 15 Хъа эгер уву ип²руб яв 
гъардшиз кьабул шуладарш, яв ляхнариъ масанвал адар. Яв ху*
раг бадали гъардаш пуч мап²ан, Месигь гьадгъухъандира гъак²*
ну. 16 Уву ужуб вуди гьисаб ап²урайиб имбудари, писуб ву, пуз 
багьна мутуван. 17 Фицики Аллагьдин Паччагьлугъ ип²руб, я 
убхъруб дар, думу Гирами Рюгьну багъиш ап²урайи дугъривал, 
ислягьвал ва шадвал ву. 18 Месигьдиз гьамци гъуллугъ ап²урайи*
ри Аллагьдиз ккуниб ап²ура, ва адмийиризра кьабул шула.  

19 Гъачай, мясляаьт шлу ва чиб*чпиз кюмек шлу гьарсабдихьна 
илт²ик²урхьа. 20 Аллагьдин ляхнар ип²рубдин к²уллан ч²ур ма*
п²ан. Гьарсаб хураг ип²уз шул. Хъа яв гъардаш гунагьнахъна хру 
хураг ип²уб дюз дар. 21 Йикк дирип²уб ва чяхир дурухуб ва фук²а 
гьациб дарап²уб ужу ву, эгер дурари яв гъардаш гунгьарихъна 
гъахуруш.  

22 Уву хъугънайи яв ляхнар жвувахьди гъит; гъит, дурарикан 
анжагъ Аллагьдизт²ан аьгъяди дарибшри. Чав гьякь вуйиз к²у*
руб ап²урайиган, учв тахсиркарди гьидригъру кас бахтавар ву. 
23 Хъа шли, фук²а*мук²а ип²уз ужуб вая писуб к²ури, шаклуди, 
ип²ури гъашиш, дицир Аллагьди тахсиркар ап²иди. Хъа хъугъ*
вал адарди ап²урайиб вари гунагь ву.  

Ижми хъугъувал айидар  
1 Ухьу, ижми рюгь айидари, зяиф рюгь айидарин гъалат²ар 
сабурлуди аьгь дап²ну ккунду, хъа жвуваз ккуниб дап²ну 

ккундар. 2 Ухькан гьарсари багахь хьайириз, дугъан рюгь мюгь*
кам шлуб, дугъаз хайир кайиб дап²ну ккунду. 3 Гьеле Месигьдира 
Чан хайирназ фук²а гъап²ундар. Хъа Гирами китабариъ дупна:  

14 

15 

15 

«Уву беябур ап²рударин люкьнар Уз’ин алахьнийи».  
4 Гирами китабариъ дибик²найиб вари, диди туврайи сабур*

лувалин ва ккарцрувалин кюмекниинди ихь умуд ктадабт²бан 
бадали, ухьуз насигьят вуди, дибик²найиб ву. 5�6 Гъит сабурлувал 
ва ккарцрувал туврайи Аллагьди, Иса Месигь мисал вуди Гьад*
гъахъди гъяри, ухьу сат²иди, саб гьарайниинди Аллагьдин, ихь 
Агъа Иса Месигьдин Адашдин тяриф ап²руси, ичв мясляаьтнаъ 
яшайиш туври. 7 Гьаци вуйиган, Месигьди учву фици кьабул 
гъап²нуш, учвура, Аллагьдин ад бадали, гьаци сари*сар кьабул 
ап²инай. 8 Месигь суннат гъап²дарин гъуллугънаъ Аллагьдин 
гьякьвал дурариз улупуз, Аллагьди дурарин абйирин абйириз 
тувнайи гаф гьякь вуйивал улупуз ади гъахьну. 9 Гьадмуган жара 
халкьарира Аллагьди чпиз гъап²у ужувлантина Дугъан ад ап²и*
ди. Гирами китабариъ дупнайиси:  

«Гьаци вуйиган, узу Уву  
Аллагь аьгъдру халкьарин арайиъ  
адлу ап²идизаву  
ва Яв ччвурназ  
тярифнан мяълийир ап²идиза».  

10 Ва хъана:  
«Аллагьдин халкьдихъди сабси  
Шадвалин гьарай ипай, Аллагь аьгъдру халкьар!»  

11 Гьамцира дупна:  
«Агъа адлу ап²инай, Аллагь аьгъдру вари халкьар!  
Гъит вари миллетари  
мяълийириинди  
Дугъан тярифар ап²ри!»  

12 Ишаяйира к²ура:  
«Ессей тухмиан таза кюл ачмиш хьибди.  
Дугъу миллетариин гьюкум гъабхиди,  
ва Аллагь аьгъдру халкьари Гьадгъак чпин  
миж кивди».  

13 Гъит, умуд тувру Аллагьди учву ичв хъугъувалилантина, Ги*
рами Рюгьнан кьувватниинди ичв умуд артухъ хьпан бадали, 
шадвали ва мясляаьтну ац²ричву.  



РИМ 15 

427  

Павелин кагъзикан ва ляхнарикан  
14 Йиз гъардшар, учву ужувлу ац²найиб, учвуз гизафубдикан 

аьгъю гъабхьиб ва сар*сариз учвхьан насигьятар тувуз шлуб 
якьинди аьгъязуз. 15 Хъа Аллагьди узуз багъиш тувнайиган, узу 
учвуз лап к²убанвал кади, сакьюдар ляхнарикан учвуз к²ваин 
алауз ккунди гъибик²унзачвуз. 16 Йиз вакилвалин бурж вуди, Ал*
лагьди жара миллетариз, Иса Месигьдин гаф ва Ужувлан хабар 
рабгъру багъиш тувназуз. Гьамци дурар Дугъаз, Гирами Рюгьни*
инди марцц духьну, Аллагьдиз ккуниси гъурбан хьиди.  

17 Иса Месигьдихъ хъади, узура йиз Аллагь бадали ап²урайи 
ляхнариин фурслу вуза. 18�19 Узлантина Аллагь аьгъдру халкьар гаф*
нииндина ляхниинди Аллагьдиз мют²югъ ап²бан бадали, аьжа*
йиб лишнарииндина аьламатариинди ва Аллагьдин Рюгьнан 
кьудратниинди Месигьди гъап²убдикант²ан пидарза. Магьа гьам*
ци, Ерусалим ва дидин гъирагъарихъан тап Иллирик уьлкейихъ*
накьан Месигьдикан Ужувлан хабар деебтунза. 20 Узу Месигьдин 
ччвур аьгъдру йишвариъ, жарари шибрит² ккиву йишв’ин хал 
дидривди, Ужувлан хабар рабгъуз чалишмиш гъахьунза. 21 Гира*
ми китабариъ дупна:  

«Дугъкан дупнадрудариз  
Думу рякъиди,  
хъа деебхьнадрудар гъавриъ ахъди».  

Павелиз Римдиз гъягъюз ккунди а  
22 Узу учвухьна гъюз гизаф ражари гьязур гъахьунза, хъа гьам*

цдар алахьиган гъюз гъабхьундарзухьан.  
23 Ухдит²ан узуз учвухьна гъюз ккунди айзуз. Хъа гьамус узу 

му вари юрдариъ дилихну ккудубк²унза. 24 Испанияйиз гъягъ*
рур, учв’ин улукьидиза. Улукьиган, учвухъди, юк²в хъади, ц²иб*
ди сюгьбатар ап²балан кьяляхъ, учву узу дина гьаърувалик миж 
кайиз. 25 Гьамус узу Ерусалимдиз душваъ айи Аллагьдин адмийи*
рин гъуллугънаъ хьуз гъягъюраза. 26 Фицики Македония ва Ахая 
уьлкйирин хъугърудари Ерусалимдиъ касибди айи Аллагьдин 
адмийириз, пул уч дап²ну, кюмек ап²уз кьаст гъап²нийи. 27 Ду*
рари дици ап²уб ужу гъап²ну, хъа Ерусалимдиъ айидариз дурар 
буржлу вуйи. Жугьдарихъди сабси дураризра рюгьнан ужувлар 

гъахьну. Дурари жугьдариз бедендин ужувларикан пай гъяп²ну 
ккунду. 28 Узу гьаму месэла гьял гъап²иган ва чпиз хътап²у вари 
пул дурарихьна гъурубкьиган, Испанияйиз рякъюъ уч²вдиза ва 
рякъюъ учв’инра улуркьидиза. 29 Узуз аьгъязуз, узу учвухьна гъа*
фиган, Месигьди туву ужувлар гьурк²ну хидизачвуз.  

30 Учвкан, ихь Агъа Иса Месигь бадали, Гирами Рюгьнан ма*
санвал бадали, миннат ап²ураза, гъардшар, узу бадали Аллагьдиз 
узухъди учвура юк²в абц²ну ккарагай. 31 Ягьудия юрднаъ хътругъ*
рударин хиларигъ узу гъядряхъбан бадали, Ерусалимдиъ Аллагьдин 
адмийири уз’ин илипнайи ляхин кьабул ап²бан бадали, 32 эгер Ал*
лагьдин ният гъабшиш, учвухьна шадвалиинди гъюбан бадали ва 
учвухъди рягьятвал гъадабгъбан бадали, ккарагай. 33 Гъит, ислягь*
валин булагъ – Аллагь учвухъди варидарихъди ишри. Амин.  

Таниш вуйидариз саламар  
1 Узуз учвуз Фибия к²уру ихь чи аьгъяди ккундузуз. Думу 
Кенхрийиъ айи хъугърударин жямяаьтдин гъулугъчи ву. 

2 Ккун ап²ураза учвкан, Агъайин гьюрматназ дилигну, думу Ал*
лагьдин адмийириз лайикь вуйиси кьабул ап²инай, дугъаз гьуд*
рубк²ру варибдиъ кюмек ап²инай, фицики дугъу чав, гьеле узуз*
ра кмиди, гизафдариз кюмекар гъап²ну.  

3 Узухъди сат²иди Иса Месигьдин гъуллугънаъ гъахьи ва шулайи 
Прискилайиз ва Акилайиз узхьан саламар йипай. 4 Дурари узу ба*
дали чпин жанар гьяйиф гъап²ундайи. Неинки сар узу, хъа гьацира 
жара миллетарин хъугъру жямяаьтарира дурариз чухсагъул к²ура.  

5 Дурарин хулаз уч шлу хъугърударизра саламар йипай.  
Узуз масанди вуйи, Азияйиъ сарпирди Месигьдихъ хъугъу 

Эпенетдиз саламар йипай.  
6 Учву бадали гизаф гъилиху Мар’ямдизра саламар йипай. 

7 Йиз багахьлуйир вуйи, узухъди дустагъдиъ гъахьи ва марцци ва*
киларин арайиъ ад айи Андроникдизна Юнийиз – саламар. Ду*
рар узут²ан ухди Месигьдихъ хъугъну. 8 Агъайихъ хъугънайи йиз 
ккуни дуст Амплиатдиз – саламар. 9 Саламар йипай Месигьдиз 
гъуллугънаъ иштирак гъаши ихь гъардаш Урбандиз ва йиз кку*
ни дуст Стахисдиз. 10 Месигьдихъ хъугъвалиъ ижмивал улупу Апе*
лесдиз – саламар. Ариставулин хуландариз варидариз саламар 
йипай. 11 Йиз багахьлу Иродиандиз – саламар. Агъайин терефкар 

15 

вуйи Наркиссайин хуландариз варидариз саламар йипай. 12 Агъа*
йин ад бадали юк²в хъипну лихурайи чйир Трифенайизна Три*
фосайиз – саламар. Агъа бадали гизаф жафа гъизигу йиз ккуни 
чи Персидайиз саламар йипай. 13 Саламар йипай Агъа бадали ка*
дагънайи чве Руфдиз ва узузра дада гъахьи дугъан дадайиз.  

14 Анискритдиз, Гермасдиз ва дурарихъди хъайи гъардшариз – 
саламар. 15 Саламар йипай Филологдиз, Юлияйиз, Нерейдизна 
дугъан чуччуз, Олимпасдиз ва дурарихъди хъайи вари Аллагьдин 
адмийириз. 16 Гирами мак дап²ну, чиб*чпиз салам туври гъузай. 
Месигьдин вари жямяаьтари учвуз саламар хътаура.  

17 Учвкан миннат ап²ураза, гъардшар, учвуз улупу аьгъювала*
риз къаршу удуч²вури, гьюжатар ап²рударихьан ва машат ап²ру*
дарихьан ярхлади гъузай. 18 Гьаци ап²ру касар ихь Агъа Месигь*
дин гъуллугънаъ айидар дар, хъа чпин тямягьяр гьурк²бахъ хъайи*
дар ву. Дурари чпин уччву улхбарииндина тярифариинди биц²и 
юк²вар айи касар алдатмиш ап²ура. 19 Ичв мют²югъваликан ва*
ридариз деебхьна. Узу учв’ин гизаф шад вуза. Учвуз ужуб аьгъя*
ди ва гьарсаб ч²урувалихьан учву ярхлади ккундузуз. 20 Мясляаьт 
туврайи Аллагьди багарихьди иблис дармадагъин ап²иди ва думу 
ичв ликариккинди гат²абхьиди. Гъит, учвуз Агъа Исайин уж’вал 
ибшри. 21 Узухъди лихурайи Тимофейи учвуз саламар хътаура, хъа 
дугъахъди – Луцийи, Ясонди ва Сосипатри, йиз багахьлуйири.  

22 Узура, Павелин гьаму кагъаз бик²урайи Тертийира, вари 
Агъайихъ хъугърайидариз саламар хътаураза.  

23 Чан хулаъ узу ва вари хъугънайи жямяаьт кьабул дап²найи 
Гай к²уру касдира учвуз саламар хътаура. Гьацира шагьрин пул 
хлиъ айи Ераст к²урури ва ихь гъардаш Квартди саламар хътау*
ра. [24 ]*  

25 Узу учвуз дебкку Ужувлан хабарнаъ ичв хъугъувал мюгькам 
ап²ру Аллагьдин ад ибшри! Гизаф аьсрариъ дюбхнайи 26 сир, 
гьамус гьаммишандин Аллагьдин амриинди пайгъамбрарин ки*
табариланмина, халкьар Дугъахъ хъугъбан ва хъпехъбан бадали, 
дурариз ачмиш гъап²ну. 27 Аьсрариан аьсрариз Иса Месигьди*
лантина Аькьюл хурайи сар вуйи Аллагьдин ад ибшри! Амин.  
                                                           

* 16:24 Саспи грекарин Бик²бариъ гьамци дибик²на: «Гъит, учвуз варидариз ихь 

Агъа Иса Месигьдин ужувлар ишри. Амин».  

КОРИНФДИЪ АЙИ  
ХЪУГЪРУДАРИЗ  

1%ПИ КАГЪАЗ  
Му кагъазра Эфес шагьриъ Павелиинди Гирами Рюгьнулан 

арайиз гъафиб ву. Павел, Ужувлан хабар рабгъури чан кьюбпи 
сиягьятназ гъушган, грекарин Коринф шагьриъ Исайихъ хъугъ�
рударин жямяаьт арайиз гъюру. Исайин вакил му шагьриан 
удуч²вну гъушхъан, хъугърударин улихь читин меселйир дугъу�
жвуру. Гьадму меселйирин гьякьнаан кагъаз дибрик²ди гъибтуб 
гьич зат дюзюб дайи. Кагъзиъ Исайихъ хъугърудари, хътругъру�
дари ап²урайистар лайикьсуз т²улар, гьич фицик²а дап²ну ккун�
дар к²ура. Коринфдиъ гизафдариз Павел Исайин вакил вуди 
кьабул ап²уз ккунди адайи, гьаддиз месэла хъана читин гьялнаъ 
абхънайи. Агъайин хябяхъдин уьл ип²бан мянайин дурар гьубк²�
ну гъавриъ ахънадайи ва аьхюдарикан фунуриз артухъди гьюр�
мат дап²ну ккундуш, гьаддин к²уллан гьюжатариъ айи. Исайихъ 
хъугънайи сакьюдар, к²уч²лин аллагьариз гъурбан дап²найи йикк 
ип²уруш�ип²дарш, гьаддинра гъавриъ адайи. Дурар, чпин арайиъ 
айи гьюжатар аьдати судариъ гьял ап²уз шерик шуйи. Хъугъру�
дар кьюб йишваз пай дархьбан бадали, Гирами Рюгь, Павелин 
кагъзиинди гьадму меселйириз, хъугъувалин биналу суалариз ли�
гуру ва, Иса мисалди улупури, Коринфдин хъугърударин аьгъю�
валариъ алахьру читинвалар гьял ап²уз кюмек шулу. Месигьдин 
масанвал хъугърударин ара мюгькам ап²ру алат дубхьну ккунду.  

Коринф�1 

1 

Саламар  
1 Иса Месигьдин вакил хьуз Аллагьди дих дап²найи Павели*
хьан ва Сосфен гъардшихьан 2 Коринфдиъ Аллагьдихъ вари 

хъугърудариз, Иса Месигьдихъди саб вуйи гирами духьнайи*
дариз, Дугъаз к²ури гирами халкь хьуз дих дап²найидариз, ихь 
Агъа ва дурарин Агъа вуйи Иса Месигьдиз ккарагурайидариз 
саламар.  

3 Аллагьдихьан, Аьршарин ихь Адашдихьан ва Агъа Иса Ме*
сигьдихьан уж’вал ва мясляаьт ибшричвуз!  

Павели Агъайин тяриф ап²ура  
4 Учвхъан узу йиз Аллагьдиз гьаммишан чухсагъул к²ураза, 

гьаз гъапиш Гьадгъу учвуз Иса Месигьдиланмина ужувлан ба*
гъишар тувначвуз. 5 Гьадгъулантина учву варибдихъди – гаф*ч²ал*
нан ва аьгъюваларин вари хазнайихьди ац²унчву, 6 фицики Ме*
сигьдикан вуйи ич шагьидвал учвуъ мюгькам гъабхьну. 7 Сарун, 
ихь Агъа Иса Месигь гъяйиз ккилигури гъузбаъ, рюгьнан багъи*
шариъ учвуз гьудрубк²руб фук²а адарчвуз. 8 Учву аьхиризкьан, 
ихь Агъа Иса Месигьдин Йигъан учву сабкьан тахсир ктарди 
хьпан бадали, Гьадгъу мюгькам ап²идичву. 9 Чан Бай вуйи ихь 
Агъа Иса Месигьдихъди саб хьуз ухьуз дих дап²найи Аллагь 
хъугъвал Алир ву.  

Хъугърударин жара хьувалар  
10 Ихь Агъа Иса Месигьдин ччвурнахъан, гъардшар, учвуз мин*

нат ап²ураза, чиб*чпихъди вари рази духьну гъузай. Гъит учву 
чиб*чпихьан жара даришри, фагьмар ва фикрариъ саб ишричву!  

11 Йиз гъардшар, ичв гьюжатарикан Хлоийин хуландарикан 
деебхьназуз. 12 Узу мушваъ фтикан улхура? Гьац²ари к²урачва: 
«Узу Павелин тереф дибиснайир вуза», тмундари – «Узу – 
Аполлосдин», шубурпидари – «Узу – Кифдин», юкьурпидари – 
«Хъа узу – Месигьдин». 13 Месигь пай духьнайин дарш?! Вая 
учвхъанди хачрак карсур Павел гъахьнийин?! Ясана учву Паве*
лин ччвурнахъ штуан гъахьунчвахъа?! Ваъ! 14 Криспна Гай ктарди, 
узу йиз хилариинди учвкан фужк²а штуан дарап²баз Аллагьдиз 
чухсагъул к²ураза. 15 Гьаддиз учвхьан сарихьанра, йиз ччвурнахъан 

штуан гъахьунча, пуз хьибдарчвухьан! 16 Ав, йиз хилариинди шту*
ан дап²ну ц²ийи алаъдар Стефанна дугъан хуландар вуйиз, хъа 
сарун узу фужарсана ц²ийи алаънуш, к²ваин илмидариз 17 Ме*
сигьди узу, учву штуан ап²уз к²ури ваъ, хъа Ужувлан хабар деб*
ккуз гьаънайир вуза. Думу Хабар узу аьмалдар гафариинди 
дебккну ккундар, вуйиш, Месигьдин, ккадауз к²ури, хачрак 
гъабхьи аьжалнан метлеб дубгдийи.  

Аллагьдин заанвал, аьяндарвал ва кьувват – Месигь ву  
18 Пуч хьуз ккайидари, Месигьдин, ккадауз к²ури, хачрак гъаб*

хьи аьжаликан гаф ахмакьвал ву к²ура, хъа ухьуз, Аллагьди уьрх*
рудариз, думу Аллагьдин кьувват ву. 19 Гирами китабариъ ди*
бик²наки:  

«Узу, аьяндрар вуча к²урайидарин аьяндарвал  
фук²а дарувал ап²идиза ва  
фикирлуйир вуча к²урайидарин фикирлувал  
тина гьадап²идиза».  

20 Наши аьяндар? Наши Кьанундин аьлим? Наши гьаму аьсра*
рин дирбаш гьюжаткар? Аллагьди гьаму дюн’яйин вари аьяндар*
вал, дугъридан ахмакьвал ву, к²ури, улупнадарин дарш? 21 Ал*
лагьдин зурба фагьми дебккганси, гьаму дюн’яйин фагьмихьан 
Аллагь аьгъю ап²уз дархьиган, Хабарну дебккрайи «ахмакьвалихъ» 
хъугъдар уьрхюз Аллагьдиз ккун гъабхьну. 22 Жугьдари аьламатар 
ккун ап²ура, Аллагьдикан аьгъдрудари фагьум абгура, 23 хъа учу, 
хачрак карсу Месигьдикан хабар рабгъурача. Жугьдариз му хъарс*
ну алдакру гъван ву, хъа имбу халкьариз – фагьумсузвал ву. 
24 Хъа, Аллагьди дих дап²найидариз, жугьдаризра, грекаризра, 
Месигь – Аллагьдин фагьум ва кьувват ву! 25 Фицики, Аллагьдин 
«ахмакьвал» инсандин фагьумт²ан зиина ву ва Аллагьдин «зяиф*
вал» инсандин кьувватт²ан кьудратлу ву!  

26 Гъардшар, Аллагьди учвуз дих ап²айиз учву фицдар вуйиш, 
учвуз лигай. Эгер адмийи гьисаб ап²урайиси гъадабгъиш, учвкан 
гизафдар фагьумлуйир, кьувватлуйир, бина машгьур касар ву*
йинхъа? 27 Хъа Аллагьди, фагьумлуйиз нач хьузди, гьаму дюн’*
яйи ахмакьди гьисаб ап²руб ктабгъну, ва кьувватлуб начан шлу*
си, гьаму дюн’яйи зяифди гьисаб ап²руб ктабгъну. 28 Дугъу, гьа*
му дюн’яйи зина вуди гьисаб дап²найиб бат²ил ап²бан бадали, 

саб кьимат адруб, асккан дап²найиб ва ул’ан идипнайиб ктабгъ*
ну. 29 Гьаддиз сарун сарихьанра Дугъан улихь чан тяриф ап²уз 
хьибдар.  

30 Гьадгъан кюмекниинди учву Иса Месигьдик кидикьначва. 
Гьадму Иса ухьуз Аллагьдин фагьум, ихь гьякьвал, ихь гира*
мивал ва ккадаувал вухьуз! 31 Гьаци вуйиган, Гирами китабариъ 
к²урайиси:  

«Тяриф ап²уз ккунири Агъайин тяриф ап²ри!»  

Хачрак карсу Месигьдикан  
1 Узу учвухьна, гъардшар, Аллагьдин сирнакан ктибтуз гъа*
фиган, узу йиз уччвудар гафар, ясана йиз фагьумлувал улупуз 

гъафир дайза. 2 Учвухъди хъайиган, узуз аьгъюр сар Иса Месигь 
вуйзуз, Думура – хачрак карсур. Дугълан гъайри, сарун фук²а 
аьгъю дарап²уз гьял гъап²унза. 3 Узу учвухьна, гуч² кади, гук²ун*
ди ва аьжузди гъафнийза. 4 Узу туврайи хабарнаъ ва йиз улх*
бариъ инсандин фагьмин эсер ап²ру гафар адайиз, хъа дидиъ 
Рюгьнан кьувват ачмиш хьувал рябкъюйи. 5 Мици узу, ичв хъу*
гъувал, адмийин фикринуб ваъ, хъа Аллагьдин кьувватнануб 
хьпан бадали, улхури гъахьунза.  

Аллагьдин фагьум  
6 Фагьмикан учу гьурк²у адмийириз ктибтурача. Учу, гьаму 

дюн’яйин фагьум, ясана му дюн’яйин гьюкумдрари туврайи ух*
ди*кьанди фук²а дарубдиз илт²ик²ру фагьум, туврадарча. 7 Ваъ, 
учу Аллагьди гьамусдиз жиниди уьбхюрайи сирнан фагьмикан 
к²урача. Думу фагьум, ухьу адлу ап²уз к²ури, дюн’я халкь ап²а*
йиз айи Аллагьдин ният вуйи. 8 Думу фагьум гьаму дюн’яйин 
гьюкум хилиъ айидарихьан аьгъю ап²уз гъабхьундар, гъабхьни*
йиш, дурари хачрак аднан Агъа карсидайи. 9 Аммаки Гирами ки*
табариъ дупнайиси гъабхьну:  

«Аллагьди Чав ккунидариз гьязур дап²найиб  
я инсандин улариз гъябкъюндар,  
я ибариз гъеебхьундар,  
я фагьмиз гъафундар».  

10 Хъа Аллагьди думу ухьуз Чан Рюгьнан кюмекниинди ачмиш 
гъап²унхьуз, фицики Рюгьназ вариб аьгъя. Рюгьназ Аллагьдин 

вари фагьмин деринарра аьгъя. 11 Шлихьан чаъ яшамиш шулайи 
чан хусуси рюгьналан гъайри чан к²ван ниятар аьгъю ап²уз шу*
лу? Гьаци, Аллагьдин ниятарра Чан Рюгьналан гъайри гьич са*
ризра аьгъдар. 12 Ухьуз му дюн’яйин рюгь дурубкьнадархьуз, хъа 
Аллагьди ухьуз багъиш дап²найи варибдин гъавриъ ахъуз, Ча*
хьан Рюгь дурукьнахьуз. 13 Мидкан учу, инсандин фагьмиинди 
ваъ, хъа Рюгьну улупу гафариинди к²урача. Рюгьниинди вуйи 
гьякьярин гъавриъ, учуз Рюгьну улупну, т²аърача. 14 Аллагьдин 
Рюгьнахьан гъюрайиб рюгь аьгъдру адмийихьан кьабул ап²уз 
шулдар. Дугъу думу ахмакь’валси гьисаб ап²уру, ва дидин гъав*
риъ ахъуз шулдар, фицики му ляхнар рюгь к²ваъ ади ап²рудар 
ву. 15 Рюгь к²ваъ айи касдиз варибдиз кьимат тувуз аьгъя, хъа ад*
руриз – рюгь айириз кьимат тувуз аьгъдар, 16 гьаз гъапиш:  

«Агъа Аллагьдиз насигьят тувуз Дугъан гъавриъ айир  
фуж ву?»  

Хъа ухьуз Месигьдин фагьум ахьуз.  

Адмийирихъ хът²ерццуб гунагь ву  
1 Гъардшар, узхьан учвухъди рюгь айи адмийирихъдиси улхуз 
гъабхьундарзухьан, хъа му дюн’яйин адмийрихъдиси ва Ме*

сигьдихъ хъугъну имбу биц²и нинйирихъдиси гъулхунза. 2 Узу 
учвуз «никк» туври гъахьунза, хъа аьхюдариз вуйи «хураг» туври 
гъахьундарзачвуз, тувнийишра, учвхьан гьял ап²уз хьибдайчву*
хьан ва гьамусра шулайиси адар. 3 Учву сабан му дюн’яйин ад*
мийирди имичва. Ичв арайиъ бахилвална гъярхьувалар имбу*
кьан гагьди, учву му дюн’яйин адмийирди гъуздичва ва ичв ха*
сиятра аьдати адмийиринсиб вуйичв. 4 «Узу Павелин терефкар 
вуза», ясана: «Узу Аполлосдинур вуза» к²уруган, му дюн’яйин 
адмийирстар дарнучвахъа?  

5 Я кас, Аполлос фуж ву? Хъа – Павел? Гьадрарилантина учву 
Месигьдихъ хъугъу гъуллугъчйирт²ан дар дурар. Ва учуз гьар*
сариз Агъайи саб ляхин улупунчуз. 6 Узу кивунза, Аполлосди 
хъубзну, аьхю гъап²ур Аллагь ву! 7 Гьаддиз, фужк²ара гьисабнаъ 
адар: я кивур, я хъубзур, хъа анжагъ – арайиз адабгъу Аллагь! 
8 Кивуринна хъубзурин айиб саб метлеб ву, ва гьардиз чан пай 
ляхнинуб рубкьиди. 9 Учу Аллагьдин гъуллугънаъ айидар вуча, 
хъа учву – Дугъан хут²ил, Дугъан диврайи дарамат вучва.  

10 Узу, Аллагьди узуз тувнайи ужувлиинди, фагьумлу устайиси, 
шибрит² ккивур вуза, хъа жарари душв’ин хулар дивра. Аммаки 
гьарсар, чав фици дивраш, дикъатниинди лигри. 11 Сарихьанра, 
ккивнайибдилан гъайри, жара шибрит² ккивуз шлуб дар, ари 
гьадму шибрит² – Иса Месигь ву. 12 Гьаму шибрит²иин адмийи*
хьан гъизиликан, арсракан, багьа гъвандикан, гак²вликан, гъе*
ебццу ук²кан вая нахъвракан хулар дивуз шулу. 13 Хъа шли фици 
дивнуш, улупру Йигъ гъибди. Думу Йигъан вари ц²иинди ахтар*
миш ап²иди ва гьарсарин ляхниз ц²и кьимат тувди. 14 Шлиндар 
ц²ихьан ургуз дархьиш, гьадгъаз чан пешкеш хьибди, 15 хъа гъур*
гиш – зарал. Аммаки думу учв, ц²игъян гужназ гъядягъю касси, 
дюрхну хьиди.  

16 Сат²лан учву – Аллагьдин хал вуйиб ва учвуъ Аллагьдин 
Рюгь яшамиш шулайиб аьгъданчвуз дарш? 17 Аллагьдин хал 
дабгърур Аллагьди даргъиди. Гьаз гъапиш, Аллагьдин хал гира*
миб ву, ари гьадму Хал – учву вучва.  

18 Учву учвуз куч²лар ап²руси дарибшри. Эгер учвкан шлиз 
учв, гьаму дюн’яйи гьисаб ап²урайиси, фагьумлу касси гьугъу*
жвураш, дицир, учв дугъридан фагьумлу хьузди, «ахмакь» духь*
ну ккунду. 19 Фицики, гьаму дюн’яйин фагьумлувал Аллагьдин 
улихь ахмакьвал ву. Дибик²на:  

«Дугъу фагьумлуйир  
чпин кью*кьюб маш гъяйивалихьди дисура».  

20 Ва хъана:  
«Фагьумлуйин фикрар – гьавайидар вуйиб  
Агъайиз аьгъя».  

21 Гьаддиз адмийиинди тярифар мап²анай. Вариб – ичвуб ву: 
22 Павелра, Аполлосра, Кифра, гьаму дюн’яра, уьмурра вая аьжал*
ра, гьамустинубра вая гъюз ккимбубра – вари ичвдар ву, 23 хъа 
учву Месигьдиндар вучва, Месигь – Аллагьдин.  

Месигьдин вакилар  
1 Гьаци вуйиган, Аллагьдин сир уч’ина ихтибарлу дап²найи 
Месигьдин гъуллугъчйирси учу гьисаб ап²инай. 2 Гьамциб 

хъугъвал илипнайидар аьгьтлу духьну ккунду. 3 Учву вая сар жа*
рари узкан фици к²ураш, саб жюрейинна вижна ктарзуз. Узхьан 
узканкьан фук²а гьациб пуз шулдарзухьан. 4 Йиз намус марцциди 

вуйиз, вушра, му, узук тахсир ктар, к²уру гаф дар. Йиз судья – 
Агъа вуйиз. 5 Гьаддиз, Агъа хъадакну гъюру вахт шайизра, улихь*
миди тахсрар агури мюхъюгъянай. Дугъу вари жиниб ачухъ 
ап²иди, инсанарин юк²вариъ гьит²ибк²найиб арайиз адабгъиди 
ва гьадмуган Дугъу гьардин тяриф ап²иди.  

6 Узу мици, гъардшар, узканна Аполлосдикан учвуз уж’вал ба*
дали к²ураза. Учу мисал духьну, учхъан, артухъуб жвувкан кта*
дабгъди, дибик²найиб дубгъай, имбунурт²ан артухъ за ап²ури, 
сар шлиинди*вуш фурс мап²анай.  

7 Имбударт²ан артухъ за шли ап²ураву? Аллагьдихьан даруб фу 
авуз? Увуз вари пешкеш дап²найиган, увуз тутрувганси яв тяри*
фар гьаз ап²урава?  

8 Сарун учуз вари ачуз, девлетлу вуча, учу хътарди паччгьар 
гъахьунча к²ури, фикир ап²урайчва! Ай аман, узуз ккундайин*
хъа учву аьхювал ап²ури, учура учвухъди аьхювал ап²урахьи*
дийча! 9 Хъа йиз фикриан, Аллагьди учу, Месигьдин вакилар, 
аьжал тувуз жаза гьадабт²найи адмийирси, варидарин кьяляхъ 
дерккна. Вари дюн’яйиз, малайикариз ва адмийириз учкан та*
машачйир духьна. 10 Месигь бадали абдлар духьначу, хъа Ме*
сигьдихъ хъугърударин арайиъ учву – фагьумлуйир! Учу – зяиф, 
хъа учву – кьувватлу! Учву – адлу ап²ура, хъа учу – беябур! 
11 Гъийин йигъазкьан учу гашлу ва мукърам вуча, гъяргъярт²ан 
алдарди лицурача, учу урччвури шулу, ич хал*йишв адарич, 
12 учу ич хилариинди, унт²аз амк² идипури, учуз уьлин кьац² 
гъазанмиш ап²урача. Уч’ин агь уьлюбхюру, хъа учу уж’вал ибш*
ричвуз к²урача, хъергру – аьгь ап²урача. 13 Учкан варит²ан пи*
субт²ан к²ури шулдар, хъа учу гъянивалиинди жаваб туври шул*
ча. Гъийин йигъазкьан, му дюн’яйиз ч²юрхярди, гьарсаб хъар*
хъвасси, имичу.  

14 Му узу учвуз нач хьуз к²ури бик²урайиб дариз, ваъ, хъа, йиз 
ккуни веледарси, учву гъавриъ ауз ккундузуз. 15 Учвуз агъзрар*
кьан Месигьдин рякъюъди гъягъру мялимар ашра, хъа адшар са*
кьюдарт²ан адарчвуз. Иса Месигьдикан вуйи Ужувлан хабарнахъ 
учву хъугъган, узкан рюгьниинди вуйи ичв адаш гъахьну. 16 Учв*
кан миннат вуйиз: узхъан мисал гъадабгъай! 17 Гьаддиз багьа ва 
гъапиб к²улиз адабгъру, Агъайихъ ихь сат²лан вуйи хъугъувалиъ 
айи йиз бай Тимофей гьаъразачвухьна. Узу хъугърударин арайиъ 



КОРИНФ*1 4–5 

437  

варишвариъ улупурайиси, узу йиз уьмриъ фици Месигь Исайин 
рякъди гъягъюри шулуш, дугъу к²ваин ап²идичвуз.  

18 Сарун узу учвухьна гъидар к²ури, ичв арайиъ сакьюдари 
хъюхъ гъазабгну. 19 Хъа узу, эгер Агъайин амур гъабшиш, гъиди*
за, ва гьадмуган думу к²ул’ан удуч²внайидарин гафарин ваъ, хъа 
дурарин кьувватнан кьимат фициб вуш, аьгъю хьибдизуз. 20 Гьаз 
гъапиш Аллагьдин Паччагьлугъ, гафнаъ ваъ, хъа кьувватнаъ ач*
миш шулайиб ву. 21 Учву кадабгъай: маргъ хьади гъюза, даршиш*
сана – масанвална умунвал?  

Хъугърударин арайиъ улдугнайивал  
1 Узуз ичв арайиъ Аллагь аьгъдрударин арайиъкьан даршлу 
кьяппавал абхънайиваликан хабар деебхьназуз: ичвдарикан 

сар чан адашдин хпирихъди хъа к²ура. 2 Хъа учвук фурсарра 
куч²вначвук! Мици хьайиз, гъамлу духьну, ичв арайиан гьациб 
гъап²ур ут²уккуб лайикь дайинхъа? 3 Узу бедендиинди учвухъди 
хътаршра, йиз рюгьниинди хъаза, ва, гьадму касдикан гьап²руш, 
гьамуст²анра гьял гъап²унза: 4 ихь Агъа Исайин ччвур бадали 
учву уч гъахьиган, хъа узу учвухъди йиз рюгьниинди хьидиза ва 
ухьухъди ихь Агъа Исайин кьувват хьибди, 5 учву думу адми иб*
лисдин хилиз тувну ккунду, ва дугъан беден, Гьаргандин Агъа 
кьяляхъ гъюру Йигъан дугъан рюгькьан дюрхну хьузди, йибк²ри.  

6 Учвуз фурс ап²уб рубкьудар. Учвуз, дунин тикийи вари хя*
мир утуз гъитруб, аьгъдарди анчвуз?  

7 Гьаци вуйиган, учву таза, дун ктру хямир хьпан бадали, зат 
имдарди йирси дунихьан марцц йихьай. Учву гьаци духьну 
ккунду, фицики ихь Пасха машквран ччил, Месигь, сарун гъур*
бан гъап²ну. 8 Гьаци вуйиган, гъачай, Пасха машквар, йирси ду*
нин ч²урувалииндина писвалиинди ваъ, хъа дун ктру марцци ва 
гьякь уьл’инди тебрик ап²идихьа.  

9 Узу учвкан йиз гъубшу кагъзиъ, улдугнайидарихъди гьич саб 
аьлакьа дарибшри к²ури, т²алаб гъап²нийза, 10 аммаки узу, гьаму 
дюн’яйин адмийирикан – кьяппйирикан, тямягькрарикан, т²аф*
ларикан, идолариз икрам ап²рударикан, гъапундайза. Дици ву*
йиш, учву му дюн’я дипбакк ккуркьдийи! 11 Хъа узу, учв кьяппа, 
тямягькар, идолариз икрам ап²рур, футнакар, пияниска, куч²лях 
вуди, гъардаш вуза к²ури, лицурайирикан, к²ураза. Мицирихъди 

саб суфрайихъ ип²узкьан мип²анай. 12�13 Хътругърударин суд 
ап²уб йиз ляхин дариз – дурарин суд Аллагьди ап²иди! Учву 
хъугърударин суд дап²ну ккунду, фицики дибик²на: «Яв арайиан 
писур адаъ».  

Хъугърударин арайиъ айи гъярхьбарикан  
1 Хъана, учвхьан, ичв гьюжатар, Аллагьдин гирами халкьди 
гьял ап²уз гъидритди, хътругъру адмийирин судди гьял ап²ри 

к²ури, гъитуз фици шулчвухьан? 2 Аллагьдин гирами халкьди 
дюн’яйин суд ап²руб аьгъданчвуз дарш? Учв’ин вари дюн’яйин 
суд ап²увал алабхъруган, гьаму биц²и гъярхьбар гьял ап²уз шула*
данчвухьан дарш? 3 Малайикаринна кмиди ухьу суд ап²урахьа 
гьа. Дуланажагъдин аьдати ляхнаринкьан ухьхьан суд ап²уз шу*
ладарин? 4 Гьамциб дюшюшназ ичв арайиан важиблу дару касар 
ичв судйирди ктагъурачва. 5 Нач дубхьну ккунду! Ичв арайиъ 
хъугърударин месэлйир гьял ап²уз шлу саркьан аькьюллу адми 
адарин? 6 Хъа учву гъардши гъардшилан суддиз аьрза туврачва, 
ва хътругърудари ичв суд ап²ура! 7 Учву беябур хьуз, чиб*чпилан 
суддиз аьрза тувувал ч²яаьн ву! Гьаци ап²айиз, жвув гьякь вуш*
ра, асккан духьну гъузуб ужу даршулин? Жвувануб тувну гъузуб 
ужу даршулин? 8 Хъа учву ичв гъардшар асккан ап²урачва ва ду*
раринуб бисурачва.  

9 Учвуз ч²ур гъахьи касариз Аллагьдин Паччагьлугъ ирсди ду*
рубкьруваликан аьгъдарди анчвуз дарш? Лигай гьа, учву ичв 
учвуз куч²лар ап²рубси дарибшри! Кьяппйириз, идолариз икрам 
ап²рудариз, дугъри дару жиларизна хпариз, жилир жилирихъди 
гъярудариз, 10 т²афлариз, тямягькрариз, пиянисккйириз, футна 
дабгърудариз, куч²ляхяриз Аллагьдин Паччагьлугъ ирсди рубкьи*
дар. 11 Учвкан саб кьадар ари гьацдар вуйчва, аммаки ихь Аллагь*
дин Рюгьну ва Агъа Иса Месигьди ухьуз гъап²убди учву марцц, 
гирами ва гьякь гъап²унчву.  

Гъит ичв жанар Агъайин гъуллугънаъ ишри  
12 Учву к²урачва: «Узуз вари ап²уз ихтияр азуз!» Аммаки вариб 

хайирназ дар! «Узуз вари ап²уз ихтияр азуз», хъа гьич сабдира 
йиз зиин агъавал ап²уз гъитну ккундар! 13 Учву гьацира, «ип²руб – 
фуниз, фун – ип²рубдиз», к²урачва! Ав, дюз к²урачва, хъа мура, 

тмура Аллагьди терг ап²рубра дюз ву. Аммаки беден кьяппава*
лиз вуйиб дар, хъа – Агъайиз. Агъара – бедендиз. 14 Аллагьди 
Агъа Чан кьувватниинди ч²иви гъап²ну ва ухьура ч²иви ап²иди. 
15 Учвуз, ичв жанар Месигьдин жандин паяр вуйиб, аьгъданчвуз? 
Гьаци вуйиган, узхьан Месигьдин пай гъадабгъну, кьяппавализ 
фици тувуз шулу? Аллагьди уьрхри! 16 Учвуз, кьяппайик ктикьур, 
гьадгъахъди саб беден шлубдикан аьгъданчвуз дарш? Фицики 
дибик²на:  

«кьюрикан саб беден хьибди».  
17 Хъа фуж Агъайик ктикьиш, думу Гьадгъахъди рюгьниинди 

сат²и шула. 18 Кьяппавалихьан гьергай! Адмийи, кьяппавал ктар*
ди, фу гунагь гъап²ишра, думу гунгьин дугъан бедендихъди фу*
к²ара дар, хъа кьяппавал ап²урайири, чан бедендиз къаршуди 
гунагь ап²ура! 19 Учвуз ичв беден Аллагьдихьан учвуъна дуфнайи 
Гирами Рюгь яшамиш шулайи хал вуйибдикан хабар адарди ан*
чвуз дарш? Сарун учву ичвдар дарчва, 20 гьаз гъапиш учву зурба 
кьиматнахъ гъадагънайидар вучва. Гьаддиз, ичв жанариинди Ал*
лагь за ап²инай!  

Жилириканна хпирикан  
1 Учву узуз, жилириз хпирик зат кудручди гъузиш, ужу шул 
к²ури, гъибик²унчва. 2 Хъа му дюн’яйиъ кьяппавал абхъна*

йиган, гъит гьарсар жилир чан хпирин ва гьарсар хпир чан жи*
лирин ахникк ишри. 3 Жилири чан хпирихъди жилирвалин бур*
жи тамам ап²ри, хпирира гьаци ап²ри.  

4 Чан жандин аьхюр хпир дар, хъа – жилир, гьаци жилирра 
чан бедендин аьхюр дар, хъа – чан хпир. 5 Чиб*чпихъди сат²и 
хьувал гъибтри мап²анай. Йикьрар йит²ну, сац²иб вахтназ, ду*
му вахт Аллагьдиз ккарагуз бахш ап²узди жара гъахьну пну, 
баладар. Хъасин хъана сат²и йихьай, даршиш иблисди, учвхьан 
аьгь ап²уз даршиш, гъирагъдихъинди хъч²юхидичву. 6 Яна узу 
му буйругъ вуди дупнайиб дариз, хъа ичв ихтиярнаъ гъубзра. 
7 Узуз вари адмийир узуси духьну ккундийзуз, хпир хътарди, ам*
маки гьарсариз Аллагьдихьан чан багъиш а: сариз саб, тмунуриз 
тмунуб.  

8 Хъа ач²ни хпаризна жилариз к²ураза: дурариз ялгъузди, 
гьаму узуси яшамиш шули гъузиш, ужу шул. 9 Хъа аьгь ап²уз 

даршлудари, тямягьну гъадагъайиз, гъит, чпиз хизанар ккергъ*
ри, гьамци ужу хьибди.  

10 Хъа шив ва жилир хъайидариз узу ваъ, хъа Чав, Агъайи буй*
ругъ тувра: хпири чан жилир гъитну ккундар, 11 хъа эгер гат²ахь*
руси алабхъиш, сарун нюкгьин эйси даришри, шулуш, хъана 
чан жилирихъди албагри. Ва жилирра хпирихьан жара даришри.  

12 Хъа имбудариз, сарун Агъайи ваъ, хъа узу к²ураза: эгер сар 
фунур*вуш гъардшин хпир хъугърур дарш ва думу дугъахъди 
яшамиш хьуз рази вуш, гъит жара даришри. 13 Хътругъру жилир 
хъайи дишагьлийизра кайиб гьадму ву: эгер думу дугъахъди яша*
миш хьуз рази вуш, чан жилирихьан гьудудуч²ври. 14 Гьаз гъапиш, 
хътругъру жилир чан хъугъру хпирилантина, ва хътругъру хпир 
чан хъугъру жилирилантина гирами шулу. Жараси вуйиш, ичв 
веледарра марцци дару гьисаб хьидийи, хъа мици, дурарра ги*
рами ву.  

15 Эгер хътругъру жилириз вая хпириз жара духьну ккундуш, 
гъит ишри. Му гьялариъ гъардаш, вая чи асиллуди гъузидар. Ал*
лагьди ухьуз мясляаьтнаъди яшамиш хьуз дих дап²нахьуз. 16 Увуз, 
хпир, яв жилир увлантина дюрюхрувал фици аьгъявуз? Увузра, 
жилир, яв хпир увлантина дюрюхрувал фици аьгъявуз?  

17 Гъит гьарсар Агъайи улупнайиси яшамиш ишри, ва чаз Ал*
лагьди дих дап²найиси гъузри. Му къайдйир варишвариъ айи 
хъугърудариз к²урудар вуйиз. 18 Чаз дих ап²айиз суннат дап²*
найириз думу жиниди уьбхюри гъибтуз гуч² адар. Хъа суннат 
дап²ну адарди дих дап²найириз, сарун суннат дарап²ишра, гуч² 
адар. 19 Суннат дап²найивал, ясана адрувал – мурариъ гьич саб 
мяна адар, хъа мяна – Аллагьдин табшуругъар тамам ап²уб ву. 
20 Чаз дих ап²руган, фуж фици вуйиш, гъит чан гьаци гъузри. 
21 Эгер увуз лук²ди имиди Аллагьди дих дап²наш, увуз дидкан 
гьии дардиси дарибшри. Эгер увуз азад хьуз шлу мумкинвал аш, 
ужу шлуси ап²ин. 22 Фицики Агъайи дих дап²найи лук² Агъа*
йиз азад вуйир ву. Гьаци, азад вуди дих дап²найирра, Месигьдин 
лук² шула. 23 Учву, зурба кьимат тувну, гъадагънайидар вучва, 
гьаддиз, адмийирин лук²ар махьанай! 24 Гъардшар, Аллагьди дих 
ап²руган, гьар кас фици айиш, Дугъан улихь гьаци гъузай!  

Павели нюкгьин гьякьнаан вуйи суалариз жаваб тувра  
25 Швуваз дурушдариз ва швушв дархидариз Агъайи дурарин 

гьякьнаан саб буйругъра тувнадарзуз, аммаки Гьадгъухьан, узуз 
уж’вал дурубкьнайивализ дилигну, йиз гафнахъ хъугъуз шулу. 
Узу гьамци пидиза: 26 Узу, гъийин гьялариъ, адмийиз чпин айиб*
си – швуваз дурушдар, дурушди ва швушв дархидар дархиди 
гъузиш ужу шул к²ури, гьисаб ап²ураза. 27 Эгер уву нюкгьиъ аш, 
жара махьан. Хъа эгер уву швушв хьайир дарш, махан. 28 Хъа 
эгер гъахишра, думу гунагьвал дар. Эгер риш швуваз гъушиш, 
гунагь хьибдар. Аммаки чпин сат²лан вуйи уьмриъ дурариз ги*
заф читинвалар ккилигура, хъа узуз учву гьадрариккан уьрхюз 
ккундийзуз.  

29 Жараси к²ури гъабшиш, гъардшар: вахтар ц²ибт²ан гъузра*
дар, ва швушвар хьайидар, гъит швушвар хьтрударси ишри, 
30 хъа дердлудар – дерд ктрударси, шадлудар – шад дарударси, 
гъадагърудар – фук²а хътрударси. 31 Гъит гьаму дюн’яйиъ яша*
миш шулайидар, дидкан т²яаьм ктадабгърударси, ишри. Гьаз гъа*
пиш, ухьуз рябкъюрайи гьаму дюн’я багарихьди жварт² хьибди.  

32 Узуз учву сабдиканра вижна ктарди ккундузуз. Хпир хътрур, 
учв Агъа Аллагьдиз ккун ишри к²ури, Аллагьдин ляхнариъ ич²иг*
ну а. 33 Хъа хпир хъайир, хпириз ккун ишри к²ури, му дюн’яйин 
ляхнар ап²бахъ хъа. 34 Дицир кас кьюбишваз пай духьна. Жилир 
хътру хпири вая швуваз душну адру шуру Агъайин ляхнарикан 
фикрар ап²уру. Думу чан бедендиинди ва рюгьниинди Дугъаз 
бахш хьуз шерик шулу, хъа швувахь хьайир, жилириз учв ккун 
ишри к²ури, му дюн’яйин ляхнар ап²бахъ хъа. 35 Му вари узу 
учвуз уж’вал бадали к²урайиб вуйиз, хъа учву фтихьан*вуш гьа*
дат²уз к²ури ваъ. Узуз ккундайиб: учву варит²ан ужуйи, гьич саб*
дира учвуз машат дарап²ди, Аллагьдин гъуллугънаъ хьуб вуйиз.  

36 Эгер учвкан шлиз, сумчир дарап²ди чан лишан кипнайирин 
йисар гъяра к²ури гьии даруси аш, ва гьамус сумчир дап²ну кку*
ниси фикир ап²ураш, гъит дугъу чан дюз гъюрубси ап²ри. Дугъ*
хьан швушв хуз шулу, думу гунагь дар. 37 Эгер адмийи швушв 
дархуз ижмиди гьял дап²наш, эгер швушв хувал думукьан чара*
суз ляхинси фикир ап²урадаш ва эгер учв чан хилиъ дидисну 
гъузуз шлур вуш, дугъу чаз хъирснайи риш марцциди гъитуз 

к²ваъ дибиснаш, ужуйи ап²ура. 38 Гьаци вуйиган, хъирснайи риш 
швушвди хрури ужуйи ап²ура, хъа дархрури хъана ужуйи ап²ура.  

39 Хпир чан вари уьмриъ жилирик кит²найир ву, хъа жилир 
гъач²иган, думу азад шула ва дугъхьан чаз ккунириз швуваз гъя*
гъюз шулу, анжагъ – хъугъруриз. 40 Хъа эгер, фуж, узуъра Ал*
лагьдин Рюгь азуъ, к²ури, швуваз дурушди гъузиш, думу бахтлу*
ди хьиди.  

Идолариз гъурбан гъап²у хурагнакан  
1 Гьамус ичв суалназ Аллагьсузарин идолариз гъурбан дап²*
найи йикк’кан пидиза. Икибашт²ан, «ухьуз варидариз аьгъю*

валар айибдикан» хабар ахьуз, аммаки аьгъювалари фурс кап²ру, 
хъа масанвали мюгькамвал хуру. 2 Эгер шли аьгъювалар азуз 
к²ураш, дугъаз дугъридан чаз аьгъю дубхьну ккундайиб аьгъю 
дубхьнадар. 3 Хъа Аллагьдиз Учв ккунидар аьгъя.  

4 Гьаци вуйиган, аллагьсузарин идолариз гъурбан гъап²у хураг*
накан пидихьа. Ухьуз варидариз, дюн’яйи икрам ап²урайи идо*
лар фук²а даруб ва Сарилан гъайри гьич саб жюрейинра аллагь 
адруб, аьгъяхьуз. 5 Эгер гьацдар «аллагьар» ву к²урайидар завари*
ин, ясана жилариин алийишра (хъа дюн’яйиъ «аллагьар» ва 
«агъйир» к²урудар, дугъридан гизаф а), 6 аммаки ухьуз айир сар 
Аллагьт²ан дархьуз – Адаш Аллагь. Ари Гьадгъу дюн’яйиъ ва*
риб ккебгъну, ва, Гьадгъаз к²ури, ухьу яшамишра шулахьа. Агъа*
ра сарт²ан дар – Иса Месигь. Ари Гьадгъуинди дюн’яйиъ вариб 
арайиз удубч²вну, ва Гьадгъулантина ухьуз уьмурра гъабхьунхьуз.  

7 Хъа мидкан варидариз хабар адар. Саспидар идоларихьна 
гьаци вердиш духьнаки, гъира кмиди дурари, гьациб хураг ип²*
руган, идолариз икрам вуди дубхнайиб ву к²ура ва чпин зяиф 
намусну дурар чиркинди улупура. 8 Хурагнахьан ухьу Аллагьдихь*
на багахь ап²уз хьибдар. Ухьу дирип²ди гъузну пну, кам шула*
йиб адарихь, ип²уру пну, фук²а гъазанмишра ап²урадархьа. 9 Ам*
ма лигайки, ичв азадвал зяифдариз ликриккан ккибиргъру гъван 
дарибшри. 10 Фицики зяифуриз идоларин хулаъ уву, аьгъювалар 
айир, ип²ури гъяркъиш, дугъура идолиз гъурбан дап²найи хураг 
ип²иди. 11 Магьа гьаддиз, яв аьгъювалари зяиф гъардаш – дугъ*
хъандира Месигьди жан тувну аьхир – пуч ап²иди. 12 Гьамци 
гъардшариз къаршуди гунагь ап²ури ва дурарин зяиф намусназ 

зиян туври, учву Месигьдиз къаршуди гунагь ап²урачва. 13 Гьад*
диз, узу ип²урайи хурагналантина йиз гъардаш алдакураш, думу 
гунгьихъна дархбан бадали, йикк дирип²ди гъузарза.  

Павелра имбуну вакиларсир ву  
1 Узу азад адми дарин дарш? Узу Месигьдин вакил дарин 
дарш? Ихь Агъа Иса узуз гъяркъюндарин дарш? Учву Агъа*

йихъди саб хьувал – йиз гъуллугънан ляхин дарин дарш? 2 Жара*
дариз узу вакил гьисаб даршра, учвуз узу – Месигьдин вакил ву*
за! Месигьдихъди учву саб хьували узу вакилвалин гъуллугънаъ 
айиб тасдикь ап²ура.  

3 Узук тахсир кипрудариз йиз жаваб магьа гьамциб хьибди. 
4 Ип²рубна ухрубдиз учуз ихтияр адарин дарш? 5 Хъугъру дишагь*
ли учуз швушвди хуз ихтияр адарин дарш? Ва думу хпир, Ме*
сигьдин имбуну вакилариси, Агъайин чвйириси вая Кифайиси, 
жвувахъди гъярушваз гъадагъуз шулдарин дарш? 6 Ясана учуз 
ип²уз уьл гъазанмиш ап²уб узузна Варнавдизт²ан адабгънадарин?  

7 Фунур эскри чан гъуллугънан харжар чан жибдиан ккеркру? 
Фунури, т²умт²ин багъ ибтну, т²умт²ар дирит²ди гъитру? Фунур 
габни чан лижан хюнйириккан никк дурубхъур? 8 Му вари узу 
адмийин улариант²ан дилигди к²урайинхъа? Къанундин китаб*
диъра гьаддикан к²урадаринхъа? 9 Фицики, ухьуз Мусайиланми*
на тувнайи Къанундира к²ура:  

«Гад ап²урайи йицран ушв мяхъябкьян»  
Аллагь йицарин гъайгъушнаъ а к²ури, хиял вуничвхъа? 10 Ики*

башт²ан, Дугъу мици ухьуз к²ура! Ухьуз дибик²на:  
«Хут²ил хътабкрури хут²ил хътабкуру, ва гад ап²рури гад  

ап²уру, чпизра чпи ап²урайи ляхникан пай бадали».  
11 Учу ичв арайиъ рюгьнан тум дубзну, дидлан ккадабц²ру мут*

муйиинди вуйи бегьерназ ккилигураш, учуз гизафуб ккун ап²у*
райин? 12 Жарадариз учвхьан кюмек рубкьуз ихтияр айиган, учуз 
хъа аьхю ихтияр ачуз!  

Аммаки, учу сабанкьан учуз айи гьадму ихтияр ишлетмиш гъа*
п²ундарча, хъа, Месигьдикан Ужувлан хабар рабгъуз машат да*
рибшри к²ури, учу вариб аьгь ап²урача. 13 Учвуз, Аллагьдин хулан 
гъуллугънаъ айидари уьл Аллагьдин хулкан ип²урайибдин ва 
гъурбнар ап²рушвахь гъуллугънаъ айидариз гъурбан гъап²убдикан 

саб пайназ ихтияр айибдин, хабар адарин дарш? 14 Гьаци Агъа*
йира, Ужувлан хабар рабгъруриз ип²руб гьаддилан дубхьну ккун*
ду к²ури, амур гъап²ну.  

15 Гьаму узуз айи ихтиярар гьич сабкьан узу ишлетмиш гъа*
п²ундарза. Я гьамус, гьациб кюмек ккун ап²ури, бик²урайиб 
дариз. Йиз тяриф дубгайиз, узу йик²уз гьязур вуза. 16 Узу Ужув*
лан хабар рабгъура к²ури, гьаз узу йиз тяриф ап²уза? Думу йиз 
буржи вуйиз. Эгер узу думу тамам дарап²ди гъибтиш, йиз язухъ 
ву! 17 Узу Ужувлан хабар йиз хушниинди рабгъураза. Йиз хушни*
инди дайиш, узу думу ляхин, йиз буржи вуди хьпаз дилигну, та*
мам ап²идийза. Хъа узу думу йиз хушниинди рабгъурайиган, 
пешкешра хьибдизуз. 18 Йиз пешкеш фтилан арайиз гъюра? Хъа 
гьамдилан: Ужувлан хабар узу кьимат дарди рабгъураза ва узуз 
улупнайи ихтиярар ишлетмиш ап²урадарза.  

19 Гьеле узу азад адми вушра, узу йиз хушниинди, Аллагьдихь*
на шлубкьан гизаф адмийир хпан бадали, варидариз лук²вал 
ап²ури гъахьунза. 20 Жугьдарихъди узу, дурар Агъайин терефназ 
хузди, жугьудси гъахьунза. Къанун тамам ап²урайи адмийирихъ*
ди, гьеле узу Къанундин хиликк ккайир даршра, дурар Агъа*
йин терефназ хузди, узура Къанун тамам ап²урайирси гъахьунза. 
21 Къанун адру адмийирихъди, гьеле узу Аллагьдин Къанунди*
ккан азад даршра, гьаз гъапиш Месигьдин Къанундикк кказа, 
дурар Агъайин терефназ хузди, узура Къанун адрурси гъахьун*
за. 22 Зяифдариз узу, дурарра хузди, зяифурси гъахьунза. Варидиз 
узу, аьхирки гьадрарикан сакьюдаркьан уьрхбан бадали, вариб*
ди гъахьунза. 23 Му вари узу, Ужувлан хабар бадали ва гьаддин 
ужувлакан узузра кубк²узди, ап²ураза.  

24 Жаргъбан талитнаъ гизафдар иштирак шулу, хъа гъалиб сар*
т²ан даршлуб учвуз аьгъячвуз. Гьаддиз пешкеш рубкьруси жар*
гъай. 25 Иштракчйири, вари чпин тямягьяр дирчну, ч²ур дубхьну 
гъябгъру кунц² бадали, гьар йигъан гьязурлугъар гъахуру, хъа 
ухьу – ч²ур даршлу кунц² бадали гьязур духьну ккундарин! 
26 Гьаддиз, саб метлеб адарди жаргъурайир дарза ва гьавайиз гъур*
дар йивурайир дарза! 27 Ваъ, жарадариз Ужувлан хабарнакан ктибт*
руган, жвув тина дарап²узди, узура йиз беден вердиш ап²ураза, 
думу узуз мют²югъ ап²ураза.  

Жугьдарси махьанай  
1 Гъардшар, ихь вари абйир дифран хиликкди хьубкан ва, 
гьюл жара дубхьну, вари гьадушв’антина удуч²вбакан, учвуз 

аьгъюди ккундузуз. 2 Дурар вари Мусайин ччвурнахъ дифраъ ва 
гьюлиъ гъахьну. 3 Дурари вариди рюгьнан саб хураг ип²ури 4 ва 
рюгьнан саб убхъруб убхъури гъахьну. Дурари чпихъди шлу рюгь*
нан гъарз’ан убхъури гъахьну, хъа думу гъарз – Месигь вуйи. 
5 Дурар гьаци гъахьнушра, Аллагьдин улихь дурари уж’вал гъа*
занмиш гъап²ундар ва къураматдиъ пуч гъахьнийи.  

6 Му вари ухьуз, гьадрариси ухьура писвал ккун дарап²баз, 
улупурайиб ву. 7 Гьадрарикан гьац²арси, учвура идолариз икрам 
ап²рудар махьанай. Фицики Гирами китабариъ дибик²на:  

«Халкьди, деъну, ип²уз ва убгъуз хъюгъру,  
хъасин идолин гьюрматназ ялхъвнар ап²уру».  

8 Гьадрарикан гьац²арси ухьура, кьяппйир хьидархьа. Дурари 
кьяппа т²улар ап²ури ккебгънийи, ва сад йигъан къанна шубуд 
агъзур гъийихнийи. 9 Ухьура, гьадрарикан гьац²ариси, Месигь 
ахтармиш ап²ури хъюгъидархьа. Хъасин дурар, бит²ари кьац²ар 
дап²ну, гъийихнийи. 10 Учвура, гьадрарикан гьац²арси, бурбрар 
ап²ури махьанай, гьаддилан дурар пуч ап²ру малайикди т²анкь 
гъап²нийи.  

11 Гьамрар вари, гъюз ккимбуб улупури, гьадмуган дурарихъди 
гъахьнийи, хъа му ухьуз, дарс вуди, дибик²на. 12 Гьаци вуйиган 
гъит, гьар шли учв ижмиди ликриин дийигъназа к²ури, фикир 
ап²ураш, алдакуз гъидритри! 13 Гьамусдиз учв’ин алахьу читинва*
лар адмийириин улукьру аьдати читинваларт²ан дар. Аллагь Чав 
туву гаф тамам ап²рур ву. Дугъу учв’ин аьгь ап²уз даршлу читин*
валар алахьуз гъитдар. Читинвалар алахьруган, Дугъу учвуз дура*
риан удуч²вуз шлу рякъра улупидичвуз. Гьаци дурариан учвхьан 
к²ул адабгъуз хьибдичвухьан.  

14 Магьа гьаддиз, йиз ккунидар, идолариз икрам ап²бахьан 
гьергай! 15 Узу, учву фикирлу адмийир ву дупну, улхураза. Учву 
фикир ап²инай. 16 Аллагьдиз чухсагъул дупну, убхъурайи бар*
каллагьнан Захру ухьу Месигьдин ифдик ктикьурадарин? Гьу*
дубт²ну, пай дап²найи уьли ухьу Месигьдин бедендик ктикьу*
радарин? 17 Уьл саб ву, ухьура, фукьан гизаф вушра, саб беден 

вухьа, гьаз гъапиш, ип²урайи гьадму саб уьл’инди ухьу вари са*
т²и шулахьа.  

18 Израил халкьдиз лигай, гъурбан ап²рушвахьна гъурбан гъа*
п²у мутму дубхну ип²рудар, гъурбан гъап²ушвахъди саб шула*
дарин? 19 Икибашт²ан, узу, идолиъ вая дидиз гъурбан дап²на*
йибдиъ фу*вуш саб мяна а, к²урадарза. 20 Ваъ, аммаки Аллагьсу*
зари чпин гъурбнар, Аллагьдиз ваъ, хъа шейт²нар*жинариз хура. 
Узуз учву жинарихъди саб духьну ккундарзуз. 21 Учвхьан Агъа*
йин Зах’анра ва жинарин зах’анра сабси убхъуз хьибдарчву*
хьан! Учвхьан Агъайин Суфрайихъра ва жинарин суфрайихъра 
сабси деуз хьибдарчвухьан! 22 Агъайик хъял кап²уз шулухьхьан 
к²ури, ухьу фикир ап²урайин? Ухьу Думут²ан кьувватлуйир ву*
йин дарш?  

Жвуван азадвал Аллагьдин адназ ишлетмиш ап²инай  
23 Учву: «Вари ап²уз ихтияр ачуз!» к²урачва, аммаки вари, 

хайирназ дар. «Вариб ап²уз ихтияр а!» Аммаки варибди мюгь*
камвал хурдар. 24 Гъит варидари, жвуваз ваъ, имбудариз уж’вал 
ап²ри.  

25 Базариъ масу тувруб вари, юк²в архаинди, ахтармиш да*
рап²ди, ип²инай, 26 фицики, «жил ва дид’ин алиб вари Агъа*
йинуб ву».  

27 Эгер хътругъру адмийи учвуз теклиф гъап²иш, гьивуб вари 
юк²в архаинди, ахтармиш дарап²ди, ип²инай. 28 Хъа эгер учвуз 
гьадмуган: «му гъурбан дап²найи йикк ву» гъапиш, гъапир бада*
ли ва намус бадали, мип²анай – 29 узу мушваъ, ичв ваъ, хъа жара 
касдин намус бадали, к²ураза. Жарарин намусну йиз азадвалик 
тягьна гьаз кипди? 30 Аллагьдиз чухсагъул дупну, узу думу хураг 
баркаллагьниинди ип²ураш, узук тягьна гьаз кипди?  

31 Гьаддиз, учву ип²урашра, убхъурашра, фу ап²ури гъашишра, 
вари – Аллагьдин ад бадали ап²инай. 32 Я жугьдар, я грекар, я 
Аллагьдихъ хъугънайидар гунгьихъна дархрубси уьмур хъап²ри 
ап²инай. 33 Узуси, варибдиъ варидиз ужу шлуси ап²инай. Узу, 
узуз ваъ, хъа, жарадар гизаф дюрхну хьпан бадали, гьадрариз 
уж’вал абгурайир вуза.  

Гьюкум хилиъ ивнайир  
1 Узу Месигьдихъан дубгъурайиганси, учвура узхъан дубгъай.  
2 Узу гъапиб вари ичв к²ваин илмивалин ва узу учвуз туву 

аьгъювалариъ дупнайиси ап²урайивалин тяриф ап²ураза.  
3 Учвуз аьгъяди ккундузуз: гьар жилирин к²ул – Месигь ву, 

дишагьлийин к²ул – чан жилир, хъа Месигьдин – Аллагь. 4 Жи*
лижвиву к²ул’ин алди ккарагураш, ваяки пайгъамбарвалин га*
фар к²ураш, чан к²ул аьйибнакк ккаъра. 5 Дишагьлийира к²ул’ин 
алдарди ккарагураш, ваяки пайгъамбарвалин гафар к²ураш, чан 
к²ул аьйибнакк ккаъра. Мици вуйиш, дишагьлийи чан к²ул ал*
дап²найи гьисаб шуйи. 6 Эгер хпириз к²ул’ин алабхьуз ккун*
дарш, зат имдарди кушарра алдаъри, хъа дишагьлийиз к²ул 
алдап²уб аьйибнан ляхин вуш, к²ул’ин алабхъри. 7 Жилири 
к²ул илибкну ккундар, фицики думу Аллагьдин ухшар ва ад ву, 
хъа хпир – чан жилирин ад. 8 Жилир хпирикан гъахьир дар, хъа 
жилирикан – хпир. 9 Жилир хпир бадали халкь дап²найир дар, 
хъа хпир жилир бадали халкь дап²найир ву. 10 Гьаддиз дишагь*
лийи, чан к²ул’ин чан жилирин гьюкум аливалин малайикариз 
лишандикьан, к²ул’ин алабхъну ккунду.  

11 Аммаки Агъайихъди саб духьнайивалиъ, дишагьли жилири*
кан ва жилир дишагьлийикан асиллу ву. 12 Жилирикан хпир гъа*
хьибси, дишагьлийикан жилижвира бабкан шула, аммаки вари 
Аллагьди халкь дап²на. 13 Учву гьисаб ап²инай, дишагьлийиз 
к²ул’ин алдарди Аллагьдиз ккарагуб лайикь вуйин? 14 Ва чав та*
биаьтдира ухьуз, жилижвиву ярхи кушар гъитуб аьйиб ву, к²у*
радарин? 15 Дидихъди сабси, дишагьлийиз ярхи кушар – заанвал 
ву. Дурар дугъаз, чан к²ул’ин лакач алабхъуз, тувнайидар дарин? 
16 Яни, мидкан узухъди гьюжат ккебгъуз ккунириз дишлади к²у*
раза: мидлан гъайри жара аьдат я учухь, я жара йишвариъ айи 
Аллагьдихъ хъугърударин арайиъ адар.  

Агъайин хябяхъ  
17 Гьамцдар насигьятар туври, узуз пуз ккунди азуз: ичв тяриф 

ап²идарза, гьаз гъапиш ичв уч хьували хру хайирт²ан зарал ги*
заф ву. 18 Гьаз? Саб гъапиб, узуз гъеебхьунзуз: учву Аллагьдин 
улихь уч шлуган, ичв арайиъ гьюжатар гъит²ирккуз хъюгърачва. 

Сакьюдар дицдар хабрарихъ хъугъурза. 19 Ичв арайиъ гьар жюре 
фикрар*хиялар, фуж дюз вуш аьгъю ап²бан бадали, духьну ккун*
ду. 20 Хъа учвуси, Агъайин гьюрматназ суфрайихъна са*сарди уч 
шулаш, дидиз уч хьувал к²урдар. 21 Учву, чиб*чпихъ дийийигъди, 
ип²уз хъюгърачва, ва аьхириъ гьац²ар гашди гъузра, хъа гьац²ари 
пиян хьайизкьан убхъура. 22 Дици ап²айиз ичв хулариъ ип²инай 
ва убхъай, даршиш Аллагьдихъ хъугърударин уч хьувал беябур 
мап²анай, ва, дугъриданра, фук²а ип²уз адрудар асккан мап²а*
най. Гьамус узу, учву гьамци ап²узди, ичв тяриф дап²ну ккун*
дин? Икибашт²ан, ваъ!  

23 Фицики узу учвуз улупуб, Чахъан, Агъайихъан гъудубгъуб 
вуйиз: Агъа Исайи, Учв масу туву йишван, суфрайилан уьл гъа*
дабгънийи, 24 ва Аллагьдиз чухсагъул дупну, гьудубт²ну, гъап*
нийи: «Му Йиз беден вуйиз учвхъанди туврайи. Узу к²ваин 
алаури гьамци ап²инай». 25 Ари гьамци, хябяхъдин хураг ип²ба*
хъан, Исайи хъанара, зах дибисну, к²уру:  

– Му зах учвхъанди удубзурайи Йиз ифдиинди йит²урайи 
ц²ийи йикьрар вуйиз. Йиз гьюрматназ убхъруган, гьар ражари 
гьамци ап²инай. 26 Гьаз гъапиш, гьар ражари учву гьаму уьл 
ип²урайиган ва гьаму зах’ан убхъруган, учву Агъайин аьжаликан 
шагьидвал ап²урачва. Думу кьяляхъ гъяйизкьан гьаци ап²инай.  

27 Гьаци вуйиган, хай гъюруси уьл дирип²рури ва Агъайин 
зах’ан дурубхърури Агъайин ифдиз ва бедендиз къаршуди гунагь 
ап²ура. 28 Адмийиз, уьл ип²айиз ва зах’ан уьбхъайиз, чав гьап²*
раш, аьгъяди ккунду, 29 гьаз гъапиш, Агъайи фида гъап²у беден*
дин мяна аьгъдарди ип²руринна убхърурин ип²увална убхъувал 
чак тахсир кипувал ву. 30 Магьа гьаддиз ичв арайиъ гьаци гизаф 
иццрудар ва аьжузар айичв; гъийихдарра ц²иб даричв. 31 Хъа эгер 
ухьу гьап²раш аьгъю ап²уйиш, тахсир кипбахьан ярхла хьидий*
хьа. 32 Агъайи ихь суд ап²ура, жазара гьадабт²ура. Дугъу дици, 
дюн’яйин суд ап²руган, ихь суд дарап²баз, ап²ура.  

33 Гьаци вуйиган, гъардшар, учву ип²уз уч шлуган, гьялак ма*
хьанай, чиб*чпихъ дийигъури ап²инай. 34 Гашди гъюрури, ичв уч 
хьувалилантина учву тахсирнакк ккадрахъбан бадали, хулаъ дип²*
ну гъюри.  

Узу учвухьна гъафиган, жара ляхнарра дюз алаидиза.  
11 

Гирами Рюгьнан багъишар  
1 Рюгьнан багъишарикан улхури гъашиш, гъардшар, учву 
дидин дишди гъавриъ ади ккундузуз. 2 Ичв аллагьсуз вах*

тари, жинари учву фици ил алдру идоларихьна гужназ хъч²ю*
хюйиш, к²ваин илмиячв. 3 Гьаддиз гъавриъ йихьай: Аллагьдин 
Рюгьну хъау адмийи Исайиз люкьнар дарап²ур, я гьич сарира, 
эгер Гирами Рюгьну хъадраиш: «Иса – Агъа ву», пидар.  

4 Гьар жюре багъишар а, хъа дурар вари гьадму сар Рюгьну 
туврайидар ву. 5 Гьар жюре гъуллугъ ап²увалар а, хъа ухьу варди 
гьадму сар Агъайиз гъуллугъ ап²урахьа. 6 Гьар жюре ляхнар а, 
хъа вари ляхнар ухьуъ варидиъ артмиш ап²урайир гьадму сар 
Аллагь ву.  

7 Гьарсар адмийиъ Гирами Рюгь, вардиз кайи уж’вал бадали, 
ачмиш шула. 8 Сар адмийиз Рюгьну фагьумлувал айи гаф тувра; 
тмунуриз гьадму Рюгьну аьгъювалар айи гаф тувра; 9 шлиз*вуш 
гьадму Рюгьну хъугъвал тувра; шлиз*вуш гьадму Рюгьну уьзрар 
сагъ ап²увал тувра. 10 Сарсануриз – аьламатар улупру кьувват; 
гьатмунуриз – пайгъамбарвалин гаф; шубурпириз – рюгьяр 
жара ап²уз шлувал; гьатмунуриз – гьар жюре ч²алар, гьаккму*
нуриз – гьадму ч²алариинди гъапибдин гъавриъ ауз шлувал. 
11 Мурар вари – гьадму сар Рюгьнан ляхнар ву. Гьаму багъишар 
Дугъу гьардиз Чаз ккуниси тувру.  

Месигьдин беден  
12 Беден, гьар жюре паярикан арайиз дуфнашра, саб ву. Беден*

дин паяр, гизаф вушра, саб беден ву. Гьаци Месигьдин беденра 
ву. 13 Ухьу вари саб беденси хьпан бадали, жугьдар ва грекар, лу*
к²ар ва азад вуйидар – сар Рюгьну ц²ийи алаънайидар вухьа. 
Ухьуз варидариз гьадму сар Рюгь ухъуз тувнахьуз.  

14 Фицики беденра саб пайнакан дубхьнадар, хъа гизафдари*
кан. 15 Эгер ликри: «Узу хил дарза, узу му бедендинуб дарза» гъа*
пиш, диди гьаци гъапну к²ури, думу бедендин саб пай дарди 
гъубзрайин? 16 Ваяки, ибу: «Узу ул дарза, му бедендинуб дарза» 
гъапиш, диди гьаци гъапну к²ури, думу бедендин саб пай дар*
ди гъубзрайин? 17 Эгер вари беден саб улкан ибарат вуйиш, ди*
диз фици ебхьидийи? Хъа эгер вари беден иб вуйиш, диди ниар 

фици аьгъю ап²идийи? 18 Аммаки Аллагьди бедендиъ гьарсаб 
пайназ, Чаз ккуниси, чпин йишвар улупну. 19 Вари саб пай ву*
йиш, беден наънан хьибдийи? 20 Магьа гьаддиз, паяр гизаф ву, 
хъа дурар варибдикан дубхьнайи беден саб ву.  

21 Улхьанра хилиз: «Узуз уву лазим дарзуз» пуз шулдар. Ваяки, 
к²ули ликариз: «Йиз учвукк ккабхънайиб адариз» пидар. 22 Беден*
диъ лазимсузди гьисаб ап²ру паяр, лигуруш, варит²ан лазим ву*
йидар ву. 23 Хъа ихь фикриан лазим даруси гьисаб ап²урайи пая*
рин ухьу хъа гизаф гъайгъу зигурахьа. 24 Гъяркъган, аьйиб шлу 
паяр ухьу, ижмиди ккеркну, уьрхюрахьа, хъа гьатмундариз дициб 
гъайгъу лазим дар. Аммаки Аллагьди Чав, беден гьамциб жю*
рейиинди дебккну ва ихьра гьаци ап²уз к²улиъ т²ап²на: «ужуб ад 
хътру» бедендин паярин артухъси гъайгъу дизигну ккунду. 25 Бе*
ден пай дархьуз, ухьу ухь’инди чиб*чпин гъайгъушнаъ духьну 
ккунду. 26 Эгер саб пайназ аьзият каш, вари паяризра аьзият 
кади шулу. Эгер саб пайназ гьюрмат ап²ураш, дидихъди вари 
паярира шадвал хъап²ри шулу.  

27 Гьаци вуйиган учву вари сабси – Месигьдин беден вучва. 
Учву гьарсар Дугъан бедендиъ пай вучва. 28 Хъугърударин арайиъ 
Аллагьди саспидар Месигьдин вакиларди, саспидар пайгъамб*
рарди, саспидар мялимарди дерккну. Дугъу гьац²ариз аьламатар 
улупуз шлу кьувват, гьац²ариз – сагъ ап²ру, гьац²ариз – касиба*
риз кюмекар ап²ру, гьац²ариз – гьякимвал ап²ру, гьац²ариз жа*
ра ч²алариинди улхру багъишар тувну. 29 Вари Месигьдин ваки*
лар шулин? Вари пайгъамбрар шулин? Вари мялимар шулин? 
Вари аьламатар улупрудар шулин? 30 Вари уьзрар сагъ ап²рудар 
шулин? Вари жара ч²алариинди улхрудар шулин? Ясана думу 
ч²аларин гъавриъ аъру гъуллугъ вардиз тувнайин? 31 Учвуз хъа 
заан багъишар шлуси хъач²арккай!  

Гьамус узу учвуз варит²ан ужуб рякъ улупидизачвуз.  

Масанвал  
1 Эгер узуз вари адмийирин ва малайикарин ч²алар аьгъя*
ди, хъа масанвал адарш – узу гаргврин бябрягъяр ва дал*

дабуйин дабдаба вуза. 2 Узуз пайгъабарвалин багъиш ади, дюн’*
яйин вари сир аьгъяди, узуз вари аьгъювалар тувнади, узуъ дагъ*
ларра кмиди чпин алишвлан улдуч²вуз гъитру хъугъувал ади, хъа 

масанвал адарди вуш, узу фук²а дару ич²ич²ай вуза. 3 Узуъ ма*
санвал адарди касибариз узуз айи вари девлет пай гъап²ишра, 
гьадрарихъанди убгуз йиз жан тувишра – мурарихьан сабди*
хьанра узуз кюмек ап²уз хьибдар.  

4 Масанвали сабур хуру, гъянивал хуру, бахилвал хурдар, жву*
ван тяриф ап²дар, фурс кипдар, 5 ч²уруди хът²урччвуз гъитдар, 
чан хайирназ фук²а ап²дар, хъял хурдар, писвал к²ваъ гъибтдар. 
6 Масанвал куч²лиин ваъ, хъа гьякьвалиин шад шулу. 7 Диди ва*
рибдилан хил алдабгъуру, варибдихъ хъугъру, умуд зат ктабт²руб 
дар, вариб аьгь ап²уру.  

8 Масанвал гьич зат хъат²абццну хьибдар. Пайгъамбарвал дугъуб*
жвиди, ч²алар ккебехъиди, аьгъювалар лазимди гъузидар. 9 Фи*
цики ихь аьгъювалар гьурк²найидар дар, ихь пайгъамбарвалин 
гафарра гьурк²найидар дар, 10 ва тамамвал гъафиган, вари гьуд*
рубк²увал жварт² хьибди. 11 Узу биц²ир вуйиган, биц²ириси 
к²уйза, биц²ириси фикир ап²уйза, ляхнарикан биц²ириси хиял 
ап²уйза. Аьхю гъахьунза – биц²ивал вари гьудубч²вну. 12 Гьаму 
ражари ухьуз, кьалу гюзгдиан рябкъюрайиси, ачухъди рябкъю*
радархьуз, хъа гьадмуган машна*машди рябкъюри хьибдихьуз. 
Сабан сац²ибт²ан аьгъдарзуз, хъа думуган, Аллагьдиз узу фици 
аьгъяш, гьаци тамамди аьгъю хьибдизуз.  

13 Хъа сабан магьа гьаму шубуб а: хъугъвал, умуд ва масанвал, 
дурарикан заануб масанвал ву.  

Рюгьнан багъишар хъугърударин хайирназ  
ишлетмиш ап²инай  

1 Масанвалихъ хъач²арккай. Рюгьнан багъишарин гъай*
гъушнаъ йихьай, гизафна гизафси – пайгъамбарвалин 

багъишнан.  
2 Таниш дару ч²алниинди гафар ап²урайир адмийирихъди ваъ, 

хъа Аллагьдихъди улхура. Фицики дугъан фужк²а гъавриъ ахъ*
дар, амма Рюгьниинди дугъу сирарикан к²ура. 3 Хъа пайгъамбар*
валин гафар к²урайири адмийириз насигьят вуди, юк²в кап²*
ри ва ккарцури к²ура. 4 Таниш дару ч²алариинди улхурайир, чаз 
насигьят вуди улхура, хъа пайгъамбарвалин гафар к²урайири, 
хъугънайидариз насигьят вуди к²ура. 5 Узуз учвкан гьарсар ч²а*
лариинди улхури ккундийзуз, аммаки пайгъамбарвал ап²уб ужу 

ву. Пайгъамбарвал ап²урайир, ч²алариинди улхрурт²ан зиина ву. 
Аммаки ч²алариинди улхрури, хъугънайидариз насигьят вуди, 
гьадму ч²аларин гъавриъ ауйиш, думу зина вуйи.  

6 Гъардшар, узу учвухьна дуфну, таниш дару ч²алариинди, фу*
к²а ачмиш дарап²ди, аьгъювалар тутрувди, пайгъамбарвалин га*
фар дарпиди, насигьят тутрувди улхуйиш, узкан учвуз фу хайир 
хьибдийи? 7 Ил алдру мукьмарин алатар гъадагъай, мисалназ, 
швут²рам вая кьумуз. Эгер сесер жара ап²уз шулдарш, дурарин 
мукьмар фици аьгъю ап²идичва? 8 Эгер зурнайи гъавриъ адрахъ*
ру дих деебтиш, дявдиз фуж гъедергидийи? 9 Гьаци учвура шу*
лачва. Эгер гъавриъ адрахъру гафар к²ураш, учву к²урайибдин 
адмийир фици гъавриъ хьиди? Учву гьавайи гафар деетурачва. 
10 Дюн’яйиъ фукьан гизаф ч²алар а, амма ч²алар аьгъюдари ду*
рарин мяна бисура. 11 Эгер узуз к²урубдин узу гъавриъ ахъдарш, 
к²урайириз узу жара уьлкейин адми ву, ва думура узуз жара уьл*
кейин адми шула. 12 Гьаци учвура шулачва. Учвуз Рюгьнан ба*
гъишар ккунди анчвуз? Ккуниган, хъугънайидарин хайирназ 
бегьемди ккун ап²инай.  

13 Гьаддиз, аьгъдру ч²ал ап²рури, дидин гъавриъ ауз шлу ба*
гъишра туври к²ури, ккарагри. 14 Аьгъдру ч²алниинди узу ккараг*
руган, йиз рюгь ккарагура, хъа йиз фикир иштирак шуладар. 
15 Гьап²за? Узу рюгьниинди ккарагидиза, йиз фикрииндира кка*
рагидиза. Рюгьниинди Аллагьдиз мяълийир ап²идиза, йиз фик*
рииндира мяълийир ап²идиза. 16 Эгер уву рюгьниинди Аллагьдиз 
баркаллагь к²ураш, гъаври адру адмийи фици «амин» пиди? Ду*
гъаз уву фу к²ураш аьгъдар! 17 Увхьан Аллагьдиз ужуйи баркал*
лагь пуз шулвухьан, хъа тинди хъайир диди мюгькам ап²идар.  

18 Учвуз варидаризт²ан ч²алариинди улхуз узуз ужуйи аьгъязуз, 
гьаддиз Аллагьдиз чухсагъул вуйиз, 19 амма хъугънайидарин ара*
йиъ, жарадариз насигьят вуди, йиз фикриинди гъавриъ ахъру 
хьуб гаф к²арза, агъзрариинди аьгъдру ч²алнан гафар к²айиз!  

20 Гъардшар, фикир ади, биц²идарси махьанай. Писвализ тах*
сир ктру биц²идарси йихьай, хъа фикриинди – гьурк²у адмийир! 
21 Къанундиъ дибик²на:  

 «Жара ч²алариинди ва жара мелзариинди  
Узу гьаму халкьдиз пидиза, я гьадмуганкьан  
дурар Узухъ хъпехъидар, – к²ура Агъайи».  

22 Гьаци вуйиган, жара ч²алар хъугърудариз вуйи лишан дар, 
хъа хътругърудариз. Пайгъамбарвалин гафар – хътругърудариз 
дар, хъа – хъугърудариз. 23 Хъугънайидар вари уч духьну, ч²а*
лариинди улхуради, дурарихьна аьгъдрудар ваяки хътругърудар 
гъафиш, дурари учвук жинар куч²вна дарк²урин? 24 Хъа варида*
ри пайгъамбарвалин гафар к²уради, душвазди хътругърур, ясана 
жарар уч²виш, улхурайи гьарсарикан дугъаз учв гунагькар ва 
тахсиркар вуйиб рябкъиди. 25 Дугъан к²ван жини ниятар ачухъ 
хьиди, ва гьадмуган, кьамкьарихъди ис алахъну, Аллагьдиз дугъу 
икрам ап²иди ва пиди: «Дугъриданна, Аллагь учухъди хъа!»  

Хъугърудар мюгькам ап²ури йихьай  
26 Фу вухъа, гъардшар? Учву уч шлуган, гьарсарин фу*вуш к²у*

руб шуличв: Аллагьдиз мяъли, насигьятнан гаф, Аллагьди ач*
миш гъап²уб, ч²алариинди улхуб, ясана думу ч²аларин гъав*
риъ ауб – гъит варидиз му вари мюгькамвализ ибшри. 27 Эгер 
ч²алариинди улхрудар аш, гъит кьюри йипри, заан к²ул – шу*
бури, нубатнахъди, хъа сар касди дурари к²урайиб кидибтри. 
28 Хъа ч²аларин мяна ктибтуз шлур адарш, ч²алариинди улхрур 
хъугънайидарин арайиъ ккебехъну гъузри – чазна Аллагьдизт²ан 
дарипри.  

29 Пайгъамбрариканра кьюри вая шубури йипри, хъа имбуда*
ри гъапибдикан фикир ап²ри. 30 Эгер дуфнайидарикан сариз Ал*
лагьдихьан фук²а ачмиш гъабхьиш, улхурайир ккебехъну, му*
нури йипри. 31 Учвхьан вардарихьан, вардариз насигьят тувбан ва 
вардарик юк²в кап²бан бадали, нубатнахъди пайгъамбарвал ап²уз 
шулучвхьан. 32 Пайгъамбрари чпин рюгьнан эйсивал дап²ну ккун*
ду, 33 гьаз гъапиш, Аллагь – къайда хътру Аллагь дар, хъа мясля*
аьтнан Аллагь ву.  

Аллагьдин гирами халкь уч шлу варишвариъси, 34 душвариъ 
дишагьлийир ккебехъну ккунду. Дурариз гафар ап²уз ихтияр 
туврадар. Къанунди т²алаб ап²урайиси, дурарин пише мют²югъ*
ди гъузуб ву. 35 Эгер дурариз фук²а аьгъю ап²уз ккунди аш, гъит 
дурари хулаъ чпин жиларихьан гьерхри, фицики дишагьлийиз 
уч духьнайишваъ улхуб аьйиб ву.  

36 Аллагьдин гаф сифте учвхьан удубч²вуб, ясана учвухьнат²ан 
дурубкьну адруб ву к²ури, гьисаб ап²уранчва? 37 Учв пайгъамбарди 

вая рюгьнан адмиди гьисаб ап²урайири узу бик²урайиб, Чав 
Агъайин дебккнайиб вуди, кьабул ап²ри. 38 Хъа кьабул дарап²*
рур, учвура кьабул мап²анай.  

39 Гьаци вуйиган, гъардшар, пайгъамбарвалихъ хъач²аккай, ч²а*
лариинди улхузра машат мап²анай. 40 Аммаки вари лайикьлуди 
ва къайдалуди дубхьну ккунду.  

Иса Месигь ч²иви хьуб  
1 Гъардшар, узу учвуз дебкку, учву кьабул гъап²у ва мюгь*
кам хьуз гъиту Ужувлан хабар ичв к²ваина хуз ккундузуз. 

2 Гьадму Хабарну уьрхидичву, эгер узу учвуз гъапибдихъан иж*
миди хъч²ихиш, даршиш – учву гьавайиди хъугърачва.  

3 Варит²ан важиблуб, узухьна тувуб, тувунзачвухьна: Гирами 
китабариъ улихьмиди дупнайиси, Месигь ихь гунгьарихъанди 
гъак²ну. 4 Гирами китабариъ улихьмиди дупнайиси, Думу, накьв*
дик кивну, шубудпи йигъан ч²иви гъахьну. 5 Думу, Петриз ач*
миш гъахьну, хъа – йиц²икьюриз, 6 хъасин хьудварждилан зиина 
гъардшариз сабси ачмиш гъахьну. Дурарикан сакьюдар гъийих*
ну, гизафдар гьамусра ч²ивиди ими. 7 Хъасин Якьубдиз ачмиш 
гъахьну, хъасинси – Месигьдин вари вакилариз. 8 Дурарикан ва*
рит²ан кьяляхъна узуз, лайикь даруриз, ачмиш гъахьунзуз.  

9 Фицики узу вакиларик варит²ан ц²ибди вуйир вуза, узу ва*
килвалин ччвурназ лайикькьан дарза, гьаз гъапиш Аллагьдихъ 
хъугъру гирами халкьдихъ хъергри гъахьунза. 10 Амма, Аллагьдин 
ужувлиинди, узу йиз вуйир вуза, ва Дугъан узухьна вуйи уж’вал 
давди гъюдубч²вундар: узу варидит²ан гизаф ляхин гъап²унза, 
яни, гъилихур узу ваъ, хъа узухъди хъайи Аллагьдин уж’вал ву. 
11 Узу вая жарари – учу гьациб Хабар дебккну, учву хъугъунчва.  

Гъач²идар ч²иви ап²уб  
12 Йипай гьеле, эгер Месигь, хабар дебккрайиси, ч²иви гъахь*

нуш, учвкан сакьюдари, гъийихдар ч²иви шлуб дар, фици к²ура? 
13 Эгер гъийихдар ч²иви шлуб дарш, Месигьра ч²иви хьидайи. 
14 Хъа эгер Месигь ч²иви гъахьундайиш, учу дебккрайи Хабар, 
дидихъди ичв хъугъвалра, дав хьибдайи. 15 Дидланра гъайри уч*
кан, эгер гъийихдар ч²иви шлуб дар к²урубдиз лигуруш, Аллагь*
диз къаршу к²уч²лин шагьидар шула, фицики учу, ч²иви дархьи 

14 

15 

Месигь Аллагьди ч²иви гъап²ну, к²урача. 16 Эгер гъийихдар ч²и*
ви шлуб дарш, Месигьра ч²иви гъахьундар. 17 Месигь ч²иви 
гъахьундарш, ичв хъугъувалра дав ву, ичв гунгьарра учвук ка*
ми. 18 Дици вуш, Месигьдихъ хъугъну гъийихдар, гьаммишандиз 
гъач²ну. 19 Эгер Месигьдиин али ихь умуд гьаму уьмризт²ан ка*
йиб дарш, имбу вари адмийирик варит²ан пис гьялнаъ ухьу ахьа.  

20 Месигь, дугъриданра, ч²иви гъахьну! Думу гъач²идаригъян 
сарпирди ч²иви гъахьну! 21 Сар адмийилан гьаму дюн’яйиъ аьжал 
абхъганси, ч²иви хьувалра сар Адмийиланмина гъафну. 22 Адам*
дилантина вари фици йихуруш, Месигьдилантина вари гьаци 
ч²иви хьиди. 23 Амма гьарсар чан къайдайиинди: сифте, сабпи 
бегьер, Месигь, хъасин, Думу кьяляхъ гъафиган, Месигьдиндар 
вари, ухьу, ч²иви хьиди. 24 Дугъу, гьарсаб гьякимвал, гьарсаб 
гьюкум ва кьувват терг дап²ну, Адаш Аллагьдихьна Паччагь*
лугъвал тувди, хъа гьадмуган аьхир гъибди! 25 Дугъу паччагьвал, 
Аллагьди вари душмнар Дугъан ликарикк духну дахьайизкьан, 
ап²иди. 26 Терг ап²уз ккайи аьхиримжи душман аьжал ву. 27 Фи*
цики, Аллагьди «Гьадгъан ликарикк вари ккирчну». «Вари ккирч*
ну» к²уруган, Ккирчурнур ктар. 28 Дугъу Гьадгъан хилиъ вари 
ивган, вари ва варибдиъ Аллагь хьпан бадали, Учв, Байра, Чан 
хилиз вари Тувурин хиликкна гъягъиди.  

29 Эгер думу дици дайиш, адмийир, гъийихдарихъандира шту*
ан гьаз шула? Эгер гъийихдар ч²иви ап²уз шулдарш, гьаз дура*
рихъанди штуан хьидихъа? 30 Гьар сяаьтнак ухьура гьаз хат²йи*
рикк ккахъхьа? 31 Узу гьар йигъан аьжаликк ккахъраза. Узу ихь 
Агъа Иса Месигьдин улихь учв’инди фици фурс ап²ураш, гьа*
циб кьувватнаъди му к²урайибра куч²ал дариз, гъардшар. 32 Эгер 
адмийин улариан лигураш, узу фу бадали Эфесдиъ айи вягь*
шйирихъди дяви гъабхидийи? Узуз дидкан фу файда ка хъа? 
Гъийихдар ч²иви шлуб дайиш:  

«Гъачай ип²ухьа, убхъухьа,  
гьап²нура закур йик²урайидар дарин хъа».  

33 Учву учвуз к²уч²лар ап²руси дарибшри гьа: «Ч²уру шадлугъа*
риъ гъяни хасиятар ч²ур ап²уру».  

34 Учвуз лайикь вуйиси, фикриз гъачай, гунгьар ап²уб гъитай, 
фицики ичв арайиъ гьамусра Аллагь аьгъдрудар имийичв – ми*
ци учвуз нач хьуз к²ураза.  

Ихь беден фициб хьибди?  
35 Сари гьерхуб мумкин ву: «Дийихнайидар фици ч²иви хьиди 

хъа? Думуган дурарин беден фициб хьибди?» 36 Фикирсузар! Уву 
гъубзу тум ктубч²вбан бадали, сифте думу пуч дубхьну ккунду! 
37 Уву тум убзруган, вари ук²*мук²ди убзурадарваки, хъа дид*
гъян – удрар, дяхнин удрар, ясана жараб гьациб. 38 Хъа Аллагьди 
Чаз ккуниси думу тумраз – гьардиз хас вуйи жан тувра. 39 Вари 
жанар сабстар дар, мисалназ адмийирин жараб, гьяйванатарин 
жараб, жакьварин жараб, балугъарин жараб ву. 40 Мидлан гъай*
ри, жанар а аьршариндар ва жилиндар. Аьршарин жанариз чпиз 
хас вуйи успагьивал а, хъа жилиндариз – чпин. 41 Ригъдиз чан 
акувал а, вазлиз – чан, хядариз – жараб. Чпин нубатнаъ хядар*
ра, крач²рувализ дилигну, чиб*чпихьан жара шула.  

42 Ч²иви шлуганра, гьаци хьибди. Ухьухъ хъайи беден тумси 
убт²руб ву, хъа ч²иви шлуган, ухьухъ хъибшру беден убт²руб хьиб*
дар. 43 Накьвдик кивру беден асккануб шулу, хъа ч²иви шлуб – 
успагьиб! Кивра зяифуб – ч²иви шула кьудратлуди, 44 кивра 
рябкъру мутмусиб – ч²иви шула рюгьнанубси.  

Рябкъру беден айиган, рюгьнан беденра айиб ву. 45 Гирами 
китабариъ, сарпи адмийиз, Адамдиз, ч²иви рябкъру беден гъабхь*
ну, хъа Исайиз, аьхиримжи Адамдиз, уьмрин булагъ Вуйириз, 
рюгьнан беден гъабхьну, дупна. 46 Сифте гъюруб, рюгьнануб ваъ, 
хъа рябкъюри шлуб гъафну, ва хъасин – рюгьнануб. 47 Сарпи ад*
ми жилин рюкъдикан гъахьну, хъа кьюрпи Адми – аьршариан 
гъафи Адми. 48 Сарпи жилин адми фицир гъахьнуш, жилин ад*
мийирра гьацдар гъахьну, хъа аьршариан гъафи Адми фицир 
вуш, аьршариз гъягърударра гьацдар хьиди. 49 Ухьу гьаму ражари 
фици жилин адмийиз ухшар вуш, гьаци аьршарин Адмийиз ух*
шар хьидихьа.  

50 Учвуз к²ураза, гъардшар, ифина йикк Аллагьдин Паччагь*
лугъдин ирсчйир шлуб дар, ва убт²руб дурубт²рубдин ирсчи 
хьибдар. 51�52 Хъебехъай, узу учвуз гьамус сир ачмиш ап²идиза: 
зурнайин аьхиримжи дих ут²убччву сяаьт ухьу вари йихидар, 
хъа хабарсузди, улар уьлч²юкьну арццайиз, вари дигиш хьиди. 
Зурнайин дихнахъди дийихнайидар дурут²ру жанар хъади ч²и*
ви хьиди, хъа ухьу дигиш хьиди. 53 Вари убт²руб дурубт²рубдиз 

илт²ибк²иди, йибк²руб – дилибк²рубдиз. 54 Вари убт²руб ду*
рубт²рубдиз ва йибк²руб дилибк²рубдиз илт²ибк²ган, гьаму 
гафар тамам хьиди:  

«Аьжал гъалибвали хът²юбкью!»  
55 «Эй аьжал, набшдияв гъалибвал?  

Эй аьжал, набшдияв, галам?»  
56 Аьжалин галам – гунагь ву, гунгьин кьувват – Къанун. 57 Ал*

лагьдиз чухсагъул! Дугъу ихь Агъа Иса Месигьдиланмина ухьуз 
гъалибвал туврахьуз.  

58 Гьаддиз, йиз ккуни гъардшар, ижмиди гъузай. Минди*тинди 
хъахърудар махьанай. Агъа бадали вуйи ляхниз фук²ара гьяйиф 
мап²анай ва аьгъю йибхьай: Агъайиз вуйи ичв ляхин давди гъю*
дубч²видар.  

Жара хъугърудариз кюмекар  
1 Гьамус Ерусалимдиъ айи Аллагьдин гирами халкьдиз кю*
мек вуди пул уч ап²бакан. Узу Галатдиъ айи хъугърудариз 

ап²ин гъапиб учвура ап²инай. 2 Гъит учвкан гьарсари, гьяфтайин 
садпи йигъан, шлихьан фукьан удукьуруш, ичв гъюру хайирназ 
дилигну, узу гъафиган уч ап²ури, давди вахт гьадрап²бан бадали, 
кюмекназ пул гьязур ап²инай. 3 Хъа узу гъафиган, учву уч гъап²у 
кюмек Ерусалимдиз гъабхбан бадали, учву ктагъу адмийир, 
насигьятнан кагъзарра тувну, гьаъдиза. 4 Эгер узузра дина гъя*
гъюб алабхъуруш, дурарра узухъди гъиди.  

5 Хъа узу учвухьна Македонияйиъ хьпан кьяляхъ гъидиза. Гъю*
рур гьадлин мина гъидиза. 6 Учвухъди саб вахтназ гъузуз ният 
айиз, мумкин ву учвухь узу кьюрдра адап²уз, хъасин, эгер узу 
дилинтина гъягъруси гъабшиш, рякъ’ин ап²уз узуз кюмек ап²и*
дичва. 7 Узу гьаму ражари учв’ин улукьидарза, улукьнийишра, ду*
му сац²иб вахтназт²ан хьибдайи. Эгер Аллагьди гъитиш, учвухь 
гизаф вахт адап²уз юк²в хъайиз. 8 Эфесдиъ узу Хьуц²ударин 
машквар хьайизкьан гъуздиза, 9 Фицики мушваъ, хъуркьували*
инди гъуллугънаъ хьуз шлуси, йиз улихь яркьуди урч²ар арццна. 
Душмнарра ц²иб дар.  

10 Эгер Тимофей гъафиш, лигай, дугъаз учвухь хат²асузди 
ибшри, фицики дугъура, узуси, Агъайин ляхин к²ули гъабхура. 
11 Думу гьяспикк ккадарди гьич фужк²ара даришри. Хъасин 

15 

16 

16 



КОРИНФ*1 16 

458  

думу, узухьна кьяляхъ гъюз шлуси, мясляаьтниинди рякъюъ аай. 
Узу дугъазна гъардшариз ккилигураза.  

12 Аполлос гъардшикан. Узу дугъкан, гъардшарра хъади, учвухь*
на гъюб т²алаб гъап²нийза, амма гьаму ражари дугъан гъюз тя*
мягь хътар. Думу, мумкинвал гъабхьиган, гъиди.  

13 Мугъаятди гъузай! Хъугъвалиъ ижмиди гъузай, к²убанди 
ва кьувватлуди йихьай! 14 Ичв ап²урайиб вари, масанвал ади, 
ап²инай!  

15 Сабсанубдикан учвкан т²алаб ап²уз ккунди азуз, гъардшар: 
Стефанусдин хуландар аьгъячвуз, Ахаяйиъ дурари сарпидарди 
Месигь кьабул гъап²ну ва, Аллагьдин гирами халкьдин гъай*
гъушнаъ хьуз, чпин уьмрар бахш ап²ура – 16 гьацдар адмийи*
рин, гъуллугънаъ айи вардарин ва дурариз кюмек ап²рударин 
гъайгъушнаъ йихьай. 17 Узу Стефанусна, Фортунатна, Ахаик ми*
на гъюб’ин гизаф рази гъахьунза. Дурар дуфнайиган, учву йиз 
гъвалахъ хъайиси шулазуз. 18 Дурари узукра ва учвукра юк²в 
кап²ра. Гьацдар адмийирин гьюрмат уьбхяй.  

19 Азияйиъ хъугърудари учвуз саламар хътаура. Агъайихъ хъугъ*
найивалиъ гъардашна чи вуйи Акилайина Прискилайи ва дура*
рин хулаъ уч шулайи хъугъру варидари мани саламар хътаура*
чвуз. 20 Мушваъ вари гъардшари саламар хътаура. Чиб*чпиз ги*
рами макниинди салам туври ап²инай.  

21 Гьамус узу, Павели, йиз хили бик²ураза: 22 Шлиз Агъа ккун*
дарш, гъит бала гъядябхъричаз. Эй, Агъа, гъач!  

23 Агъа Исайин уж’вал учвухъди гъит ибшри! 24 Йиз масанвал – 
вари учвуз, Иса Месигьдиндариз. Амин.  

КОРИНФДИЪ АЙИ  
ХЪУГЪРУДАРИЗ  

2%ПИ КАГЪАЗ  
Коринфдиъ хъугърудариз вуйи Павелин сабпи кагъзи вари 

месэлйир гьурк²ну гьял гъап²ундайи. Думу кагъзин хъугъруда�
риз вуйи тясир мянфяаьтлуб вуди гъабхьну, аммаки гьял дап²�
ну ккуни жара суаларра арайиз удуч²внийи ва дурарра гьял 
дап²ну ккундийи, гьаддиз кьюбпи кагъаз чарасуз лазим вуйи. 
Кагъзиан рябкъюрайиси, Павел Исайин вакил вуйивалихьна 
гьац²ари сабан чпин тереф ачухъди улупнадайи. Коринфдиъ, 
Исайин вакилар вуча к²ури, уччву улхбар�рахбар ап²ури лицу�
райи иблисари хъугърударикан сакьюдар чпин терефназдира 
кмиди хъч²юхнийи. Му кагъзиъ, сабан алахьу куч²лин вакила�
рихъди мягъянай, хъа дурари Исайикан ва хъугъуваликан к²у�
руб дикъатнаан ахтармиш ап²инай, хъасин дурар фужар вуш, 
аьгъю хьибди, к²урайи Павели му Коринфдин хъугърударин ги�
заф гьяйифар зигурайивал рябкъюра. Гьатму терефнаан, сабпи 
кагъзиъ улупнайи насигьятар хъугънайидари фикриз гъадагъ�
ган, Павел разира духьнайи. Коринф агьлариз чан уьмрикан 
ктибтури, Павели Аллагьдин рягьимлувал к²ваин хура, фици�
ки, ляхнар фукьан гъагъидар ва писдар вушра, Агъайи дурар 
ужувлариз илт²ик²уру.  

Коринф�2 

Павели, Агъайиз баркаллагь к²ури, Дугъан ад за ап²ура  
1 Аллагьдин амриинди Иса Месигьдин вакил духьнайи Паве*
лихьан ва Тимофей гъардшихьан – Коринфдиъ Аллагьдихъ 

хъугърудариз ва Ахаяйин варишвариъ яшамиш шулайи Аллагь*
дин гирами халкьдиз.  

2 Аллагьдихьан, ихь Адашдихьан ва Агъа Иса Месигьдихьан 
мясляаьт ва уж’вал ибшричвуз!  

3 Рягьимлувалин Адаш, ухьу ккаарцурайи Аллагь, ихь Агъа Иса 
Месигьдин Адаш ва Аллагь, гъит ужувлан аднаъ ишри. 4 Ихь 
гьарсаб читинвалиъ Дугъу ухьу ккарцура. Дердериъ ахьнайи жа*
ра адмийир ухьура гьаци ккарцбан бадали, Аллагьди ккарцура*
хьу. 5 Гьаз гъапиш, Месигь бадали ухь’ин алахьурайи аьзабар фу*
кьан аьхюдар вуш, Месигьдиланмина вуйи ккарцувалра гьадму 
кьадар артухъ шулахьуз. 6 Уьмриъ уч’ин алахьурайи читинвалар, 
учву ккарцбан ва уьрхбан бадали аьгь ап²урайидар вуйич. Учуз 
дурубкьнайи ккарцувал, учвура ккарцбан бадали, туврайиб ву*
чуз. Диди, учу аьгь ап²урайидарстар учв’инра алахьру аьзабар 
учвура к²убанди аьгь ап²бан бадали, кюмек ап²идичвуз. 7 Учвук 
ижми миж кайич, ва аьгъячуз: ич аьзабарин пай гъадабгъурайи*
си, учву ич ккарцувалинра пай гъадабгъурачва.  

8 Узуз, гъардшар, Азияйиъ айиган уч’ин улукьу читинвала*
рикан учвузра аьгъю дубхьну ккундузуз. Дурар гьадмукьан аьгь 
ап²уз даршлукьандар вуйики, сарун учу ч²ивиди гъузур к²ури, 
миж кимдайич. 9 Учу сарун ч²ивиди гъитур к²ури хиял дайич, 
аьжал гьадабт²найчуз, аммаки мици, учу учук ваъ, хъа гъач²идар 
ч²иви ап²ру Аллагьдик миж кади гъузбан бадали, гъабхьиб вуйи. 
10 Гьадгъу аьжалин хат²айиккан ккадаунчу, ва гьамусдихъантина*
ра ккадаиди! Ич Гьадгъак миж кайич, учу уьрхиди к²ури. 11 Учву, 
ккарагури, учуз кюмек ап²урачва. Гизафдар ккарагну, Аллагьди 
багъишар учуз гъап²ган, гизафдари учхъанди чухсагъул пиди.  

12 Учу, гьаму дюн’яйиндарихъди, иллагьки учвухъди ич аьла*
кьйир, намуслуди ва дугъриди дерккри гъахьунча, – ич марцци 
намуснура гьаци к²ура, – учу гьамдиинди тяриф ап²урача. Му 
учуз Аллагьдихьан дурубкьнайиб ву. 13�14 Учу гъибик²убдик, дурх*
ну, гъавриъ адрахъуб, гьич фук²ара гъабхьундаричв. Ич гьубк²ну 
гъавриъ ахъну, – хъа саб кьадар учву гьамуст²анра ич гъавриъ 

ачва, – Агъа Иса Месигь хъадакну гъюру Йигъан, учу учв’инди 
тяриф ап²урайиси, учвура уч’инди ап²ур к²ури, йиз миж кайиз.  

15 Гьаци шлуб аьгъяди, учвуз кьюбан уж’вал хьузди, сифте 
учвухьна гъюз ккунди азуз. 16 Македонияйиз гъягъюрайир учв’ин 
улукьуз ккайза, хъасин – кьяляхъ гъюрурра, ва гьадмуган узуз 
Ягьудияйиз гъягъюз кюмек ап²идийчва. 17 Учву, узу мици фикир 
дарап²ди дап²на, к²ури, хиял ап²урайчва? Ясана, фагьумсузди, 
узу гьадму саб гагьди «авра» «ваъра» к²урайиси?  

18 Аллагьдин улихь тасдикь ап²ураза: узу учвуз к²урайиб саб 
гагьди «авра» «ваъра» к²ури к²урадарза. 19 Учвуз узу, Сильванди 
ва Тимофейи хабар дебкку Аллагьдин Бали, Иса Месигьди саб 
гагьди «авра» «ваъра» к²урадар, Дугъаъ айиб гьарган «ав» ву! 
20 Аллагьди тувнайи вари гаф Иса Месигьдиъ тамам гъабхьну! 
Гьаддиз Аллагьдин ад бадали Гьадгъахъди сат²и духьнайидари 
«Амин» к²урача. 21 Учвура учура Месигьдиъ саб духьнайивал иж*
ми Ап²урайир Аллагь ву. Гьадгъан гъуллугънаъ хьуз Аллагьди 
ухькан ччим кадатна 22 ва Чан лишан уч’ин йивна. Ихь юк²вариъ 
Дугъу, гъюз имбубдин тасдикьвал вуди, Гирами Рюгь аъна.  

23 Узу гьамусдиз Коринфдиз, ичв язухъ ап²ури, гъафундайза, 
Аллагь шагьид ву. 24 Учуз, ичв хъугъувалиин агъавал ап²уз ккун*
ди адарчуз, ваъ, учу ап²урайиб вари, ичв шадвализ вуйич, гьаз 
гъапиш учву хъугъувалиъ мюгькамди дийигъначва.  

Павелин насигьятар  
1 Гьаддиз, учву пашман ап²уз к²ури, сарун учвухьна дарфуз, 
кьаст гъап²унза. 2 Эгер узу учву пашман гъап²иш, узлан паш*

ман гъахьири узу шад дарап²ди, сарун шли ап²иди? 3 Узу гьатму*
нуб кагъаз, учвухьна гъафиган узу рази ктауз ккайидарилантина 
пашман дархьуз, гъибик²нийза. Йиз шадвал – ихь вардин шад*
вал вуйивалик саб шак кадариз. 4 Учвуз думу кагъаз нивгъар ру*
зури, юк²в гъагъиди, к²ваъ дерд ади гъибик²нийза. Йиз метлеб 
учву пашман ап²уб дайиз, хъа узуз учву фукьан масанди вуш, 
учвуз аьгъю хьпан бадали, гъибик²нийза.  

5 Узу пашман гъап²ури, неинки узу, хъа, сац²иб вушра (му йиз 
заанвал дариз), учву вари пашман гъап²ну. 6 Сарун дугъаз гизаф*
дарихьан гъурубкьу жаза ч²яаьн ву. 7 Хъа гьамус, хил алдабгъ*
ну, думу ккарцай, дердну ккагъуз мигъитанай. 8 Миннат вуйиз, 

дугъаз ичв масанвал улупай. 9 Гьацира узу думу учвуз, вариб*
диъ учву хъпехъури шулуш, ахтармиш ап²ури, гъибик²уб вуйиз. 
10 Учву хил алдабгъурилан узура алдабгъидиза. Хъа узу хил ал*
дабгъурилан, эгер думу касдиз хил алдабгъуз ужуб фук²а аш, 
Месигьдин улихь учву бадали алдабгъуб вуйиз, 11 иблисди ухьу 
алдатмиш ап²уз гъидритузди, хъа дидин ниятар ухьуз ужуйи 
аьгъяхьуз.  

12 Узу Троадайиз Месигьдикан Ужувлан хабар рабгъури гъа*
фиган, Агъайи душваъ ляхин ап²уз раккнар арццунзуз. 13 Амма*
ки узхьан архаинди гъузуз гъабхьундарзухьан, фицики душваъ 
хъугъвалиъ йиз гъардаш вуйи Тит адарди гъахьну. Магьа гьад*
диз Троадайиъ хъугърудариз баркаллагь дупну, Македонияйиз 
гъушунза.  

14 Учу, Месигьдиъ саб духьнайидар, хъуркьувалиинди гьамми*
шан улихь гъахурайи ва варишвариъ учлантина ширин ниар 
адаурайи аьгъювалар Дугъкан рагъурайи Аллагьдиз чухсагъул. 
15 Гьаз гъапиш, уьрхювалин ва аьжалин рякъюъди гъярайидарин 
арайиъ, Месигьди Аллагьдиз ургурайи гьадму ширин ниар, ари 
учу вуча. 16 Гьац²ариз учу – аьжал хурайи, хъа гьац²ариз – ч²и*
вивал хурайи ширин ниар вуча. Гьаци ляхин шлихьан ап²уз 
шул?! 17 Учу, гизафдарси, хайир бадали, Аллагьдин Гафнак камк 
кипрадарча. Месигьдихъди саб гъахьихъанмина, учу, Аллагьди 
гьаънайидари, Аллагьдин улихь марцци к²ваан, ктибтурача.  

Ц²ийи Йикьрарнан гъуллугъчйир  
1 Учу ич тяриф ап²ури, хъана таниш хьухьахъа? Имбударизси 
учузра, учвухьна гъюз ясана учвхьан гъягъюз учу лайикьлу 

адмийир ву, к²уру кагъзар гъадагъуб, рубкьурайинхъа? 2 Учву 
вучва ич кагъаз – ич к²ваъ дибик²найи, вардиз аьгъю ва варди 
урхурайи кагъаз. 3 Учву, чернилиинди ваъ, хъа Аллагьдиз вуйи 
ич гъуллугъниинди, ч²иви Аллагьдин Рюгьниинди, гъванарикра 
ваъ, хъа инсанарин юк²варик дибик²найи Месигьдин кагъаз ву*
йиб, варидариз рябкъюра.  

4 Месигьдилантина Аллагьдин улихь вари якьин гьаци вуйиб*
дик саб шак кадарич. 5 Му мици, ич гьунарниинди гъабхьиб ва 
учу гьаци к²урайиб дарич. Ич гьунар вари Аллагьдихьан вуйич. 
6 Дугъу учкан, Ц²ийи Йикьрарнан гъуллугънаъ хьуз, гъуллугъчйир 

ктаъну. Думу Йикьрар – дидик²найи гьярфар дар, ваъ, хъа Рюгь*
нахьан ву. Фицики гьярфну йик²уру, хъа Рюгьну уьмур хуру.  

7 Гъвандиъ гьярфариинди адабт²найи Къанундиз ап²ури гъа*
хьи гъуллугъ к²ваин ап²инай. Думу гьациб адниинди дебккна*
йиб вуйики, Израиларихьан Мусайин нур туврайи машназ, гье*
ле нур кьаназ гъубзундаршра, лигузкьан гъабхьундайи. Аьхириъ 
аьжал гъабхи му гъуллугънаъ хьувал гьамкьан адлу ляхин вуйиш, 
8 хъа Рюгьну гъуллугъ ап²рувал фукьан адлу шул? 9 Эгер инсан 
тахсиркар ап²ру гъуллугъ гьациб адлу вуйиш, хъа инсандикан 
тахсир ктипурайи гъуллугъ фукьан адлуб шул! 10 Думугандин ад*
лувал швнубсаб ражари артухъ вуйи адлувалихь тевиган, гьамус 
думукьан адлуди гьибгърикьан дар. 11 Эгер вахтназ вуйи ад гьаци 
аьхюб вуш, хъа фукьан аьхюб шул гьаргакдиз вуйи ад!  

12 Гьаци вуйиган, ухьуз ухьук к²убанвал кап²ру умуд ахьуз 
13 ва ухьу, Израилариз кт²убшвурайи адлувал дярябкъбан бадали, 
Мусайиси маш элебкну, лицурадархьа. 14 Хъа дурарин фагьум*
ра элебкнайи. Гьамусра, Йирси Йикьрар урхруган, гьадму чарч 
к²ул’ин илипурами, гьаз гъапиш думу чарч Месигьдихьант²ан 
алдабгъуз шлуб дар. 15 Гъийин йигъазкьан, Мусайилантина дебкк*
найи Къанун урхруган, жугьдарин юк²вар элеркну ими. 16 Хъа 
адми Агъайихьна илт²ик²руган, дугълан думу чарч алдабхъуру. 
17 Агъа – Рюгь ву, хъа Агъайин Рюгь наан аш, гьадушваъ азад*
валра а! 18 Ухьуз варидариз ачухъ машнаан гюзгдианси Агъайин 
адлувалин нур рябкъюрахьуз ва Гьадгъаз ухшар дигишра шула*
хьа. Дугъан ад ухьуъ артухъ*артухъ шула, фицики думу Агъайи*
хьан гъюрайиб ву, хъа Думу – Рюгь ву!  

Рюгьнан хазна  
1 Му гъуллугъ учуз Аллагьди Чан ужувлиинди тувнайиб ву ва 
юк²в дар гъабхьундарич. 2 Учу нач шлу, намус ктру ляхнар 

тина ап²урача. Учу сабанра аьмалдар т²улар ва Аллагьдин гаф 
дац²абкну ап²дарча. Учу гьякьнакан хабар дебккрача, ва гъит 
гьарсар касди, чан намусназ дилигну, Аллагьдин улихь учуз 
кьимат туври. 3 Эгер учу туврайи Хабар шлихьна рубкьурадарш, 
думу аьжалихьна гъягъюрайихьна рубкьурадар. 4 Гьаму дюн’*
яйин аллагь*иблисди хътругърударин фагьум, Чаъ Аллагь ач*
миш ап²урайи Месигьдин адлуваликан вуйи Ужувлан хабарнан 

акв дярябкъюз, кур ап²ура. 5 Учу ичуб ктибтури адарча, хъа Иса 
Месигь Агъайин Хабар ктибтурача, ва Месигь бадали ичв гъул*
лугънаъ айидар вуча. 6 Гьаз гъапиш «Муч²ушнаан, гъит, акв 
удубч²ври», – гъапи Аллагьди, Иса Месигьдин машниин рябкъю*
райи Аллагьдин аднакан аьгъювалар туври, ич юк²вар аку ап²ура.  

7 Учу гьамциб хазна ругдин гъабариъси, уьбхюрача. Му ккуду*
дубк²ру кьувват, ич ваъ, хъа Аллагьдин вуйиб улупурача. 8 Вари 
терефарихъанди учу ч²юркьюра, амма дюргънадарча. Учу миж 
кимдру гьялнаъ ача, амма умуд кадабт²надарич. 9 Учухъ хъергри 
шулу, амма ул’ан идитнадарчу. Бегьем дурччвначу, амма йивну 
дук²надар. 10 Исайин уьмур учуъ арайиз гъюбан бадали, Дугъан 
аьжал гьаммишан ич бедендиъ айич. 11 Учу ч²ивидимиди Иса*
йилантина гьарган аьжализ туврачу. Исайин уьмур ич аьжал 
хъайи жанариз гъюбан бадали аьжалин улихь дийигънача. 12 Уьм*
ри учвуъ чан ляхин тамам ап²бан бадали, аьжали учуъ чан ляхин 
ап²ура.  

13 Учуъ хъугъвалин рюгь айиган, «Узу хъугъунза ва к²урира 
аза» дибик²найиси, учу хъугърача ва гьаддиз к²урира ача. 14 Учуз 
аьгъячуз: Агъа Иса Месигь ч²иви Гъап²ури, Исаси учура ч²иви 
ап²иди ва учвухъди сабси учура Чан улихь дерккди. 15 Му вари, 
артухът²ан артухъ инсанар ужувлакк ккаърайи уж’вали Аллагь*
дин адлувализ хъана артухъ чухсагъул пубан бадали, учвуз вуйи 
уж’вал ву.  

16 Гьаддиз учу ккагънадарчу. Гьеле учу ликрилан алдахънашра, 
хъа айт²ан йигълан*йигъаз таза шулача. 17 Фицики ич пч²у ва 
вахтназт²ан дару аьзабари учуз артухъ ва гьаммишандиз вуйи ад*
лувал хура. 18 Учу рябкърубдиз лигурадарча, хъа – дярябкъруб*
диз, гьаз гъапиш улариз рябкъруб вахтназт²ан дар, хъа дярябкъ*
райиб – гьаммишандиз.  

Хъугъувалин табшуругъарихъди яшамиш йихьай  
1 Учуз, жилин уьмрин паж терг гъап²иган, аьршариъ гьарган*
дин хал – адмийирин хилари ваъ, хъа Аллагьди арайиз хру 

хал ккилибгурайиб аьгъячуз. 2 Сабан, ухьу гьамушв’ин илмиди, 
ухьу аьршарин гьадму палтар фила алахьуйк²ан к²ури, гъагъи угь*
тар алдахьури, ккилигурайидар вухьа! 3 Думу палтар алахьган, ухьу 
гъяц²алди гъузидархьа. 4 Хъа сабан ухьу, ихь гьаму жилин пажакк 

ккимиди, гъагъи угьтар алдахьури гъуздихьа. Ухьуз читинди ву*
хьуз, гьаз гъапиш ухьуз гъяц²алди гъузуз ккундархьуз, аьжал хъа*
йиб вари уьмри хът²юбкьбан бадали, палтар алахьуз ккундухьуз. 
5 Гьаци ап²бан бадали Аллагьди ухьу халкь дап²на. Дугъу Чан 
гаф тамам ап²рувалин лишан вуди ухьуз Чан Рюгь тувнахьуз.  

6 Гьаддиз, гьеле сабан ухьу жвуван хулаъси бедендиъди Агъа*
йихьан ярхлади ашра, архаин вухьа, 7 фицики ухьу улариз ряб*
къюри ваъ, хъа хъугъну яшамиш шулахьа. 8 Гьаци вуйивал аьгъя*
ди, архаин вуча ва, жвуван беден дипну, Агъайихьна гъягъюз 
ккундийчуз. 9 Гьаддиз ич метлеб, учу бедендиъ ашра – адаршра, 
Агъайиз ккуниб ап²уб вуйич. 10 Фицики Месигьдин Суддиз гъюб 
ухьуз варидариз алабхъиди ва бедендиъ имиди ухьу гъап²у гъяни 
ва пис ляхнариз дилигну, гьаруриз рубкьруб тувди.  

11 Гьаддиз лигну, Агъайихьан гуч²урачуз ва думу гуч² жарада*
ризра улупурача. Учу фужар вуш Аллагьдиз ужуйи аьгъя. Ичв 
намусназра учу фужар вуш, гьаци ужуйи аьгъя, к²ури, хиял ву*
йиз. 12 Учу ичв улихь ич тяриф ап²ури хъана таниш шуладарча, 
хъа учвхьан, айт²анубдикан дарди, зиъланубдикан тяриф ап²ру*
дарин улихь, саб гуч² адарди, учкан тяриф ап²уз шулучвхьан. 
13 Шли учу фикрихъан душна, к²ураш, Аллагь бадали гьаци духь*
нача. Хъа эгер учу ужуйи фикир ап²ураш, мици учву бадали 
ап²урача. 14 Месигьдин масанвали гьяракатнак китнайидар вуча, 
варидарихъанди Месигь гъак²нуш, гунгьар дарап²уз вари дийих*
найивалин саб шак адарич. 15 Думу варидарихъанди, гьамус яша*
миш шулайидар чпи бадали ваъ, хъа чпихъанди жан Тувур ва 
ч²иви Гъахьир бадали яшамиш хьуз, гъак²ну.  

16 Гьаци вуйиган, сарун учу адмийин фагьмиинди саризра ли*
гури имдарча. Мугагьназ Месигьдиз гьаци лигуйча, сарун – ваъ. 
17 Гьаддиз, Месигьдик кидикьнайир, ц²ийиди бабкан духьнайир 
ву. Йирсивал имдар, ц²ийиб дуфна! 18 Хъа му вари Месигьди*
ланмина учу Чахъди албагу Аллагьдихьан ву, ва имбударра 
Чахъди албагбан гъуллугъ Дугъу учуз тувна. 19 Яни Аллагьди, 
Месигьдиланмина Чаинди вари дюн’я чпи гъап²у гунгьариз 
дилигди, албагну. Ари гьаму албагбакан Хабар дебкк дупна*
чуз. 20 Гьаддиз лигну учу Месигьди кадагъну гьаънайидар вуча, 
фицики учлантина Аллагь адмийирихъди улхура. Гьаддиз Ме*
сигьдин ччвурнахъан миннат ап²урача: Аллагьдихъди албагай! 

21 Гунагь ктру Месигь Аллагьди ихь гунгьарихъанди гъурбан 
гъап²ну. Аллагьди гьаци, Чан улихь ухьу, Месигьдихъди саб 
духьну, гьякь хьуз к²ури, гъап²ну.  

Уьрхюз шлувалин вахт дуфна  
1 Аллагьдин гъуллугъчйири, учу, учвкан ккун ап²урача: учвуз 
багъиш дап²найи Аллагьдин уж’вал, гьавайиб дарибшри. 

2 Дугъу гьамци к²ура, аьхир:  
«Ужуб вахтна Узуз яв дих гъеебхьунзуз,  
ва уьрхру йигъан Узу увуз кюмек гъап²унза».  

Лигай, гьаму вахт ужуб вахт ву, гъийин йигъ уьрхру йигъ ву!  
3 Учу, ич гъуллугънаъ тягьна шлуси, шлиз*вуш лик хъипрадар*

ча. 4 Учу Аллагьдин гъуллугъчйир вуйивал варибдиъ улупурача: 
зурба сабурнаъ, бедбахтвалиъ, фук²а гьубк²ну адрувалиъ, читин*
валиъ, 5 учу урччвруган, дустгъариъ итруган вая гъалабулугъариъ 
уч’ин жарадар алаъруган, гъагъи ляхнариъ, йишвну нивк² адру*
валиъ, гаш’валиъ, 6 марццивалиъ, аьгъювалариъ, гъюдливалиъ, 
уж’вал ап²баъ, Гирами Рюгьнан хиликк хьувалиъ ва к²ваант²ан 
вуйи ккунивалиъ, 7 гьякь гафнаъ, Аллагьдин кьувватнаъ, гьякьва*
лин яракь гагул ва арччул хилиъ, 8 ич аднаъ ва беябурвалиъ кку*
нивалинси даккнивалинра тягьнийириъ. Учкан куч²ляхяр ка*
даъна, хъа дугъри вуча. 9 Учу саризра аьгъдрударси гьисаб ап²у*
ра, хъа варидариз учу аьгъя. Учу дийихна, к²ури, гьисаб ап²ура, 
хъа ч²ивиди ача. Учуз жазйир гьадат²ури шулу, хъа йивну ди*
йихнадар. 10 Учу дердерикк ккитри шулу, хъа гьарган шадди вуча. 
Касибди вуча, хъа гизафдар девлетлу ап²урача. Фук²а адарчуз, 
хъа вари хилиъ айич.  

11 Коринф агьлар, учу учвуз варибдикан ачухъди гъапунча. Учу 
ичв улихь юк²вар арццунча. 12 Учуз учву гьаци ккундучузки, хъа 
учву учу ккун ап²урадарчва. 13 Узу учвуз йиз гъахи веледаризси 
к²ураза: учву учуз ичв юк²варра арццай!  

14 Хътругърударихъди саб юрккгъиъ к²ул мииванай. Гьякьлу*
вална нягьякьвал сат²и шулин? Аквна муч²ушин сат²и шулин? 
15 Месигьдин Велиарихъди (иблисдин ччвур) аьлакьа хьуз мум*
кин вуйин? Ясана хъугърурна хътругърур саб шулин? 16 Аллагь*
дин хална идолар саб вуйин? Ухьу – ч²иви Аллагьдин хал вухьа, 
фицики Аллагьди ухькан гьамци гъапну:  

5 

«Узу дураригъ яшамиш хьидиза,  
Узу дурарин арайиъ лицидиза,  
Узу дурарин Аллагь хьидиза,  
хъа дурарикан Узуз халкь хьиди».  

17 «Гьаддиз дураригъян гъюдуч²вай  
ва жара йихьай, – к²ура Агъайи, –  
чиркинубдик мукучанай,  
хъа Узу учву кьабул ап²идизачву».  

18 «Узкан ичв Адаш хьиди,  
ва учвкан Йиз баярна шубар хьиди», –  

к²ура вари Чан хилиъ айи Агъайи.  

Павелин шадвал  
1 Гьаци вуйиган, йиз ккунидар, гъачай, ухьуз ужувлар хьуз 
гьамциб гаф тувнайиган, ихь беденна рюгь чиркин ап²ру ва*

рибдихьан марцц дап²ну, Аллагьдин улихь аьхю гук²нивал ади, 
гирамиди яшамиш хьуз улихь гъягъидихьа.  

2 Учуз ичв юк²вар арццай! Учу саризра гиран ктап²ундарча, 
саризра зарар тувундарча, сариканкьан ич хайирназ мянфяаьт 
ктабгъундарча. 3 Узу му учвуз тягьна вуди к²урайиб дариз, ваъ, 
учву ич юк²вариъ ачва, учу учвухъди яшамиш хьузра, йик²узра 
гьязур вуча к²ури, улихьна гъапунзачвузки. 4 Йиз учвук гизаф 
миж кайиз ва учв’ин дамахлу вуза! Учву узук гьаци юк²в кап²ри 
шулчваки, йиз вари бедбахтвалариз дилигди, узу бегьем шадва*
ли ац²разу.  

5 Гьеле учу Македонияйиз гъафнушра, душваъ архаинвал гъаб*
хьундарчуз. Вари терефарихъанди балйир алахьунчуин: ч²атан 
уч’ина гьюжмар ап²уйи, хъа айит² жандиъ гук²нишин абхъуйи. 
6 Пашманвалиъ ахьдар ккарцру Аллагьди, учухьна Тит гьаъну, 
ккаарцунчу. 7 Думу учухьна гъафну к²ури ваъ, хъа учву думу фи*
ци кьабул гъап²нуш, гьаддикан вуйи ихтилатниин гизаф рази 
гъахьунча. Дугъу, учвуз узу фукьан дяркъну ккунди аш, узуз 
гъабшибдин учву фукьан дердер гъизигнуш ва фициб гьяракат*
ниинди учву узхъан хъюгънуш, ктибтунчуз – миди узуз зурба 
шадвал тувунзуз.  

8 Йиз кагъзи учвуз гиран ктап²нушра, думу бик²биин шву*
мал дарза. Икибашт²ан, сифте швумал гъахьнийза, фицики йиз 

кагъзи учвуз ц²иб вахтназ вушра гиран ктап²уб, гъябкънийиз, 
9 хъа гьамус шад вуза. Учвуз учву тахсиркрар вуйиб аьгъю дубхь*
на к²ури ваъ, хъа ичв пашманвали учву швумал гъап²ган, шад 
гъахьунзу. Ичв пашманвал Аллагьдихьан вуйи, гьаддиз учкан 
харжиб фук²а гъабхьундарчвуз! 10 Аллагьдихьан вуйи пашманва*
ли швумал хьуб арайиз хуру, гьаддихъди – уьрхювалра, гьяйи*
фар зигбакк ккуркьдар. Хъа му дюн’яйин пашманвали аьжал ху*
ру. 11 Аллагьдихьан вуйи пашманвали учвуъ фу арайиз гъабхнуш 
лигай: аьшкь кади лихуб, гьякьвалихъна гъюб, тахсиркриина ал*
жагъуб, гуч²’вал кади хьуб, рякъюз юк²в хъади хьуб, к²ван си*
кинсузвал, тахсиркрин суд ап²уз гьязурди хьуб. Учвук му ляхниъ 
сарун тахсир кимдруб гьубк²ну улупунчва. 12 Узу учвуз, беябур 
ап²рур дерккну ясана беябур гъахьирихъан хъюгъну гъузузт²ан 
к²ури дибик²надарза, хъа, Аллагьдин улихь учву учухъ фукьан 
хъпехъури гъузну ккундуш, учву гъавриъ ахъбан бадали, гъиби*
к²уб вуйиз. 13 Аьхириъ миди учу шад ап²ура.  

Учу шад, неинки учвуъ гъахьи дигиш’валари, хъа гьацира 
Титдин шадвали шад гъап²унчу, фицики учву вариди дугъан 
к²ваълан гъагъ алдабгъунчва. 14 Узу дугъан улихь ичв тяриф гъа*
п²унза, ва йиз учв’ин али хъугъ’вал пуч гъап²ундарчва. Учу учвуз 
к²урайибра вари диш ву, ва учу Титдиз учвкан гъап²у тярифар 
вари дишдар гъахьну. 15 Дугъаз учву, чахъ фици хъпехънийиш ва 
фициб гук²нивалиинди ва жандиъ зириз ади думу учву кьабул 
гъап²нийиш, к²ваин ап²рукьан, гизафт²ан гизаф ккун шула. 16 Уз*
хьан учвухъ йирфар хъирчуз шлубдиин шад вуза.  

Аллагьдин терефкрарин ачухъ хил  
1 Гъардшар, Македонияйиъ айи хъугърудариз Аллагьди фи*
циб уж’вал улупнуш, учвуз ктибтуз ккундучуз. 2 Дурар гъагъи 

гьялнаъ ади гъахьну, дурариз уч²вру касибвал, дарвал гъябкъну, 
амма дурарин шадвалина жумартвали вари читинвалар ккагъну. 
3 Магьа узу шагьид: чпин хушниинди дурари удубкьру кюмек, гье*
ле чпихьан шлубт²ан артухъра кади, гъап²нийи. 4 Дурари, Еруса*
лимдиъ айи Аллагьдин гирами халкьдиз кюмек ап²уз ихтияр тувуб 
учкан ижмиди ккун гъап²нийи. 5 Дурари гьамкьан кюмек ап²ур, 
к²ури, хиял дайич. Фицики дурар вари, сифтена сифте Агъа*
йин хилиз бахш гъахьнийи, хъасин, Аллагьдин амриинди – ич. 

6 Гьаддиз учу Титдикан, гъардшариз кюмек ап²ури, чав ккебгъу 
гьадму ужуб ляхин учвухьра к²улиз адабгъуб, т²алаб гъап²нийча. 
7 Учвуз вари артухъра кади айивализ дилигну: хъугъувал, уччвуб 
гаф*ч²ал, аьгъювалар, ляхнихъ юк²в хъайивал, учвуз учу ккуни*
вал – гьаму ужуб ляхниъ учву заан хасият улупну ккундийчуз.  

8 Му буйругъ вуди к²урадарзачвуз, хъа имбудари юк²в хъипну 
улупру гьяракатнакан к²ури гъабшиш, гьадму ляхнилантина узуз 
ичв дугъри ккунивал ахтармиш ап²уз ккундузуз. 9 Ихь Агъа Иса 
Месигьдин уж’вал аьгъячвуз. Думу, Учв девлетлу вуйи, хъа Чан 
касибвалиланзина учву девлетлу хьуз к²ури, касиб гъахьну.  

10 Гьаддиз дилигну, ичв хайирназ саб насигьят тувуз ккундузуз. 
Гъубшу йисан сарпидарди вуди учву ужуб ляхин ккебгъунчва, 
ва сифте гьадму фикирназ гъабхидарра учву вучва. 11 Учву думу 
ляхин сифте ккебгънамиди фициб аьшкьниинди ккебгънуш, 
гьациб аьшкьниинди ккудубк²узра ккудубк²ай. Учвхьан шлу 
кьадарниинди тувай! 12 Эгер учвуъ аьшкь аш, адрубдиз ваъ, хъа 
ичв айибдиз дилигну, тувну ккунду.  

13 Мушваъ улхуб вари гъагъар учв’ин иличну жарадарин гьял 
ужу ап²бакан дар, хъа вари сабси хьуваликан. 14 Гьаму ражари, 
учвуз артухъ вуйиб адрудариз тувну, гьудрубк²райиб гъубк²уз 
шулучвхьан, хъасин, учвуз адарди дурариз артухъ айиган, дурари 
учвуз адруб тувдичвуз. Гьамциб жюрейиинди вари сабси хьиди, 
15 Гирами китабариъ дупнайиси:  

«Гизаф уч гъап²уриз артухъ адайи,  
ва ц²иб гъабхьириз гьудрубк²руб адайи».  

16 Учу ичв гъайгъушнаъ фициб жюрейиинди аш, гьаци хьуб 
Титдин к²ваъра иву Аллагьдиз чухсагъул. 17 Тит, учу т²алаб гъап²*
нушра, чан хушниинди, учв улихь гьуч²вну, учвухьна гъюрайир 
ву. 18 Дугъахъди Ужувлан хабарнан ужур гъуллугъчиси варишва*
риъ айи хъугърудариз аьгъю сарсана гъардаш гьаърача. 19 Мид*
ланра гъайри думу кас варишвариъ айи хъугърудари, учу ич 
хушниинди Агъайин ад бадали ап²урайи гьадму ужуб ляхниъ кю*
мекчиди ктагъур ву. 20 Учу, хъугънайидари, гьамкьан уч дап²на*
йи аьхю пулар дюз дарди харж ап²урачва, к²ури, гьич сарихьанра 
учуз тягьна йивуз даршлуси, ихтиятди ача. 21 Учу, неинки Ал*
лагьдин, хъа гьацира адмийирин улихьра, гьич саб тахсир ктар*
ди ляхин ап²урача.  

22 Учу учвухьна гизаф ляхнариъ гизаф ражари к²убанвал улупу 
сарсана ич гъардаш гьаърача. Гьамус дугъак хъа гизаф юк²в ка, 
гьаз гъапиш дугъан учв’ин лап ижми хъугъвал ал. 23 Титдикан 
к²ури гъабшиш, учвуз вуйи кюмекнан вари ляхнариъ ва рякъя*
риъ думу йиз юлдаш вуйиз, хъа имбу кьюр гъардшикан к²ури 
гъабшиш, дурар хъугърударин жямяаьтари гьаънайидар ва Ме*
сигьдин ад за ап²урайидар ву. 24 Гьаддиз, хъугърударин жямяаь*
тариз учу учв’ин дав дамахлу даруб рябкъбан бадали, учвуз ду*
рар багьа вуйиб дурариз улупай.  

Месигьдихъ хъугърайи гъардшариз кюмек ап²ури гъузай  
1 Дугъри гъапиш, учу, Ерусалимдиъ айи Аллагьдин гирами 
касариз вуйи кюмекнакан учвуз бик²убра рубкьурдар. 2 Дура*

риз кюмек ап²уз ичв ижмиди юк²в хъайиваликан аьгъязуз. Ма*
кедонияйин хъугърударин улихь ичв тярифарра гъап²унза. Узу 
дурариз учву Ахаяйиъ кюмек ап²уз гьеле гъубшу йис’анмина 
гьязурди айиваликан гъапунза ва ичв юк²в хъайивали дура*
рикра гьяракат кипнийи. 3 Узу учвухьна гъардшар гьаъраза, ам*
ма узу ичв тярифар дап²ну, арайиъ ляхин адарди дарибшригьа. 
Узу учвуз, вари гьязур дап²нади ибшри, улихьмиди гъапунзачвуз, 
4 нагагь Македонияйин агьлар узухъди гъафиш, дурариз учву гья*
зурди адарди дярябкъригьа. Дарди гъабшиш, учу ичв гьамкьан 
тярифар дап²ну, дурарин улихь, гьеле учвкан улхурикьан адарза, 
хъа ич машар уьру даришри. 5 Гьаддиз узу, гъардшар, учву гаф 
тувнайиси, багъиш уч дап²ну, гьязурди гъибтбан бадали, учвухь*
на улихьмиди душну ккунивалин, гъавриъ аунза. Гьадмуган, му 
ляхин, учву алаъну ап²урайивал ваъ, хъа ичв хушниинди ап²ура*
йивал, рябкъиди.  

6 К²ваинди гъибтай: кьискьисди убзрури, гьаци ккадабц²идира 
ву, булди убзрури булди ккадабц²иди. 7 Гъит гьар касди, гьяйиф*
сузди ва гужа*гуж дарди, чан к²ваъ айибкьан туври, гьаз гъа*
пиш Аллагьдиз шадди туврур ккунду. 8 Аллагьдихьан вари учвуз 
лазим вуйиб гьаммишан артухъра кади хьпан бадали ва вари 
гъяни ляхнаризра гьубк²ну шлуси, фу вушра тувуз шулу, 9 ди*
бик²надарин:  

«Дугъу чан девлет юкьуб тереф касибариз пай гъап²нийи,  
дугъан гьякьвал гьаргандиз гъубзруб ву».  

10 Убзруриз тум Туврури, ип²уз уьл Туврури учву гъубзуб зарб 
ап²иди ва ичв гьякьвалин бегьер артухъ ап²иди. 11 Учву вариб*
дихьди гьаци девлетлу хьидичваки, гьяйиф дарди, гьарган адми*
йириз кюмекар ап²уз хьибдичвухьан, ва учву, гьяйиф дарди, уч*
лан чпиз гъап²у багъишарилантина дурари Аллагьдизра чухса*
гъул пиди.  

12 Му учву ап²урайи гъуллугъну Аллагьдин гирами халкьдиз 
неинки кюмек тувди, хъа гьацира Аллагьдихьна вуйи ккунивал 
артухъ*артухъ хьуз гъибтди. 13 Ва ичв гьаму гъуллугънан бегьер 
рябкъюри, учвлантина адмийири Аллагьдин ад ап²иди, гьаз гъа*
пиш учву рабгъурайи Месигьдин Ужувлан хабарнакк к²ул ккив*
рачва ва учвуз айибдикан шадди дураризра, имбударизра тувра*
чва. 14 Учвуз Аллагьди тувнайи кьадар адру уж’валилантина ду*
рар учвхъандира ккарагиди ва учвуз багахь хьиди. 15 Аллагьдиз, 
Чан ктибтуз даршлу багъишназ дилигну, чухсагъул!  

Павели, чан гъуллугъ  
тягьнийирихьан уьбхюра  

1 Узу, Павел, учву к²уруганси, ичв багахь гьарган «начур», 
учвхьан ярхла айиган, «к²убнир», Месигьси гъюдалди ва 

фурс ктарди учвухьна илт²ик²ураза. 2 Учвуз миннат ап²ураза: 
учвухьна гъафиган, дюн’яйин ляхнариз дилигну, учу ич гъуллугъ 
ккебгъна к²урайидарихьна узу к²ваан ижми шлуси, мап²анай. 
3 Ухьу гьаму дюн’яйиъ яшамиш шулашра, гьаму дюн’яйин яракь*
ниинди дяви ап²урадархьа. 4 Учу аьдати яракьнахьди ваъ, хъа мю*
т²югъ даршлу гъалйир ккидирчру Аллагьдин яракьнахьди дяви 
гъабхурча 5 ва Аллагьдин фагьмиз къаршу дяви гъабхрудар ккидир*
чурача. Учу гьарсаб фикир, Месигьдихъ хъпехъруси, йисирвализ 
гъадабгъурача. 6 Учу Месигьдихъ хъпебехърайидариз, ичв хъпехъ*
рувал заан дережайиз гъафиган, жаза гьадабт²уз гьязур вуча.  

7 Учву шей’арин зиъланди лигурачва! Месигьдинур вуза к²ури, 
саб шак адарди фикир ап²урайириз гъит аьгъю ибшри, думуси 
учура Месигьдин адмийир вуча. 8 Агъайи учуз, учву ч²ур ап²уз 
ваъ, хъа артмиш ап²уз тувнайи гьюкмиъ узу хъа гизаф фурс 
ап²уйишра, узуз нач ап²уб рубкьдайи. 9 Узуз йиз кагъзариинди 
учвуз гуч²ар ккауз ккунди а, к²уру, фикир дарибшри. 10 Сада*
ри, кагъзариъ узу ижмир ва кьувватлур ву, хъа учвухь хьайиган 

зяифур, йиз гафар фук²а дарудар ву, к²ури ашул. 11 Гъит гьаци 
к²урудариз аьгъю ибшри, ярхлаъ учу ич кагъзариъ фицдар вуш, 
багахьна гъафиган, ляхнариъра гьацдар вуча.  

12 Учхьан, чиб*чпин тярифар ап²ру адмийириз ухшар хьуз яса*
на гьадрарихь тевуз, хьибдарчухьан. Дурари гьаци, чпи чиб*чпихь 
теври, ахмакьвал ап²ура. 13 Хъа алдарди ич тяриф ап²идарча, ам*
маки Аллагьди учуз дерккнайи терефариъ учу ич тяриф ап²иди*
ча, му терефар учвухьнакьан рукьура. 14 Фицики учуз улупнайи 
терефарилан улдуч²вурадарча, аьхир, гьаци хьибдийи, эгер учу 
учвухьна гъафундайиш. Хъа учу учвухьна Месигьдикан вуйи 
Ужувлан хабар хьади гъафунча! 15 Учу кьадар адрубкьан ич тя*
рифар ап²урадарча, гьаз гъапиш учу гъап²у ляхин – думу ичуб 
ву, хъа жарадарин хъуркьувал дар. Ичв хъугъувал артухъ шул 
к²ури, умуд кайич, ва дидихъди сабси ичв арайиъ ап²ру ич ля*
хинра артухъ хьибди. 16 Хъа гьадмуган учхьан дилинтина гъя*
гъюз ва душваъра Ужувлан хабар рабгъуз хьибдичухьан. Чпиз 
улупнайи йишвариъ гъап²у ляхнарин, жарадариси, ич тярифар 
ап²идарча.  
17 «Шлиз тярифар дап²ну ккундуш, гъит дугъу  

Агъайин тярифар ап²ри!»  
18 Чан тяриф чав ап²урайирин гаф Агъайи кьабул ап²идар. 

Агъайин тяриф ап²урайирин – ап²иди.  

Куч²лин вакилариз къаршу Павел  
1 Учву сац²иб йиз «ахмакьвал» аьгь ап²ур к²ури, умуд кайиз. 
Сац²ибсана аьгь ап²иначва. 2 Узу учвхъан Аллагь хъюгъру*

си хъюгъраза. Узу учвук, сар Жилириз – Месигьдиз, Дугъан 
улихь тахсир ктру швушвси дугъужвбан бадали, лишан кипун*
зачвук. 3 Аммаки, Ева, иблис бит²ру алдатмиш гъап²си, ичв фи*
кирра Месигьдиз дугъриди ва марцциди бахш шлувалихьан гьа*
дап²ур к²ури, гуч²уразуз. 4 Сари, учвухьна дуфну, учу дарпи жара 
Исайикан ктибтруган, ясана учу тутруву жара рюгь вая учву кьа*
бул дарап²у жара хабар кьабул ап²руган – му вари учву рягьят*
ди кьабул ап²уручва. 5 Узу, йиз фикриан, гьадму «варит²ан заан 
вакилар вуча» к²урайидарин кьяляхъ хътарза. 6 Мумкин ву, узу 
гаф*ч²алнан уста дарди хьузра, хъа узуз аьгъювалар азуз ва учу 
дурар учвуз рябкъюри*рябкъюри варибдиъ улупунча.  

7 Узу, учву заъбан бадали, жвув асккан дисури, гунагь гъап²ну*
шул гьа, гьаз гъапиш Аллагьдин Ужувлан хабар учвуз кьимат 
дарди ктибтунза? 8 Учвуз гъуллугънаъ хьузди, жара йишвариъ 
хъугърударихьан пул гъибисну к²ури, узу дурар т²арашра гъап²*
ну, пуз шулу. 9 Узу учвухьна дуфнайиган, гьеле узуз вари гьубк²*
ну адайишра, гьич саринра к²ул’ин алахъундарза. Вари лазим 
вуйиб узуз Македонияйин гъардшари тувунзуз. Узу гьамусди*
хъантинара учв’ин алахъидарза. 10 Му йиз дамах – узу узуъ яша*
миш шулайи Месигьдин гьякьвалиинди гаф тувраза – гьич са*
рихьанра вари Ахая вуйибси гъилицишра, бат²ул ап²уз хьибдар! 
11 Гьаз? Учву даккниган? Узуз учву фукьан масанди вуш, Аллагь*
диз ужуйи аьгъя!  

12 Гьамусдихъантинара узу ляхин гьаци давам ап²идизаки, узу 
ап²урайиси Аллагьдин ляхин чпира ап²урача, к²ури, къуру тяри*
фар ап²уз ккунидарихьан дици ап²уз даршлуси.  

13 Думу адмийир, к²уч²лин вакилар, марцци хил хьтру гъул*
лугъчйир Месигьдин вакилар вуча к²урайи к²уч²ляхяр ву. 14 Му 
аьламат вуйин хъа? Иблисра учв аквнан малайикси улупури 
гъабхьну! 15 Гьаци вуйиган дидин гъуллугъчйири чпи гьякьлу 
гъуллугъчйирси улупуз чалишмиш хьувалиин мюгьтал хьуз хай 
даршул. Дурарин аьхирра чпин ляхнариз гъилигуб хьибди.  

Павелиз алахьурайи читинвалар  
16 Хъана текрар ап²ураза: узу ахмакьси мидисанай, хъа эгер ди*

сураш, узухьди, ахмакьриси, сац²ибсана тярифар ап²уз гъитай. 
17 Гьаму ражари узуз пуз ккуниб, Агъайиси дарди к²урза. Узу ах*
макьуриси йиз тяриф ап²идиза. 18 Гьаму дюн’яйиъ гизафдари 
чпин тярифар ап²ура, гьаддиз гъитай узухьдира йиз тяриф ап²уз. 
19 Учву, гьаци фикирлуйир вуйидари, ахмакъар ичв арайиъ хуш*
ниинди гъитрачва! 20 Учву, учву лук²ар ап²рудар ва учв’инди яша*
миш шлудар, учвхьан тадабгърудар, ичв зиин фурсар ап²рудар, 
ичв машнагъян йиврудар ичв багахь гъитрачва. 21 Йиз нач’вали*
ан к²ураза, учвуз гьаци ап²уз гъабхьундарчухьан.  

Дурари фтин вушра чпин тяриф ап²ураш, узхьанра йиз тяриф 
ап²уз шулзухьан ва му, йиз «ахмакьвалси» гьисаб ап²уз шулучв*
хьан. 22 Дурар жугьдар вуйин? Узура вуза. Израилин баяр? – узура, 
Ибригьимдин наслар? – узура! 23 Дурар Месигьдин гъуллугънаъ 

айин? Мици гьерхуб ахмакьвал вушра, узу хъа гизаф Месигьдин 
гъуллугънаъ айир вуза! Узу артухъ гъилихунза, узу гагь*гагьнак 
дустгъариъ итуйзу, гагь*гагьнак урччвуйзу, аьжаликкан швнуб*са*
бан ккут²урччвури гъахьунза. 24 Жугьдарихьан хьуб ражари сум*
ч²урна урч²вуб гъирмаж гъит²унза, 25 шубуб ражари римлуйири 
маргъарихьди гъурччвунзу, саб ражари гъванарин жварра уьлюб*
хюнзуин, шубуб ражари саб нуфт ккахьрайи гимйириккан кку*
т²урччвунзу ва ярхи йигъди гьюлерин кьялаъ ади гъахьунза. 
26 Узу гьаммишан рякъяриъ аза, гьаммишан нирарин, гъачгъа*
рин, жвуван миллетарин ва аллагьсузарин хат²айикк ккахъразу; 
шагьрарин, ч²урарин, гьюлин, куч²лин гъардшарин хат²йирикк 
кказа. 27 Узу, нивк² адарди, гашди, убхъруб адарди, хураг адарди, 
аьхълу аргъури, палат алдарди, жандихъан хътахъайиз лихури гъа*
хьунза. 28 Гьаму варибдилан артухъ, варишвариъ айи хъугърударин 
гъайгъу хярт²ахъ хъайиз. 29 Гьарсар зяифурин язухъ зигури шулза, 
гьарсар гунгьиъ ахъру адмийин язухъшну к²ваз аьзият шулиз.  

30 Узуз йиз тяриф ап²руси гъабшиш, узу фтиъ зяифди вуш, 
гьаддин тяриф ап²идиза. 31 Агъа Исайин Аллагь ва Адашдиз – 
гъит Дугъан ад гьаммишандиз ибшри! – узу куч²ал дарап²райи*
вал аьгъя. 32 Арет паччагьди, Дамаскдин аьхюрди дерккнайири, 
узу дисбан бадали, шагьур уликк уьбхюри гъахьну, аммаки узу 
жагваъди шагьрилан илбицнайи цалиъ айи урхъ’ансина ирхний*
зу, ва дугъан хилккан ккут²урччвнийза.  

Павелиин улубкьуб  
1 Узу йиз тяриф ап²уз, гьеле дидкан айи хайир адаршра, 
буржлу духьназу. Агъайи улупубдихьинди, ачухъ гъап²убди*

хьинди илт²ик²идиза. 2 Узуз сар хъугъру кас аьгъязуз, йиц²ию*
кьуд йис мидиз улихьна, чан бедендиъди вуш, ясана беден хътар*
ди вуш, аьгъдарзуз, Аллагьдиз ужуйи аьгъя, думу, дидисну, шу*
бубпи зав’ина гъурхну. 3�4 Думу адми, чан бедендиъди вуш, ясана 
беден хътарди вуш, аьгъдарзуз, Аллагьдиз ужуйи аьгъя, женнет*
диз гъахбакан ва душваъ дугъаз пуз даршлударстар гафар ерхьба*
кан аьгъязуз. Думу гафар ктитуз ихтияр айидар дар. 5 Гьацир ад*
мийиинди тяриф ап²уз шулзухьан, хъа жвуван тяриф, жвуван 
зяиф терефарилан гъайри ап²идарза. 6 Гьеле узуз тяриф ап²уз 
ккун гъабхьнийишра, думу фагьумлу ляхин шуйи, гьаз гъапиш 

узу гьякьт²ан пидарза. Хъа узу, узу дяркъну вая йиз гафар де*
ерхьну, дугъу учв заанди улупура, к²ури, сарира фикир дарап²*
бан бадали, дици ап²идарза.  

7 Гьациб зурба сир узухьна гъурубкьган, узуз узу заанди дя*
рякъюз, йиз жандиъ аьзаб тувуз галам, иблисдин малайик, ив*
на. 8 Шубуб ражари Агъайиз узу дидхьан азад ап²ин гъапунза. 
9 Хъа Дугъу гъапунзуз: «Йиз уж’вал увуз ч²яаьн ибшри, фицики 
Йиз кьувват зяифвалилан ужуйи гъюру». Гьаддиз, узуъ Ме*
сигьдин кьувват хьуз, шадди йиз зяифвалин тяриф ап²ури шул*
за. 10 Гьаддиз узу зяифди вуйиган, гиран ктап²руган, гьубк²ну 
фук²а адруган, хъергруган, читинвалариъ итруган, Месигь бада*
ли разиди гъузраза, гьаз гъапиш йиз зяифвалиъ кьувватлу вуза.  

11 Узу бегьемди ахмакь духьназа, амма узкан гьаци гъап²дар 
учву вучва. Йиз тярифар учву дап²ну ккундийи, фицики узу 
гьадму «заан вакилар вуча» к²урайидарт²ан, гьич сабдииндира 
асккан дайза. 12 Учвуз Месигьдин гьякь вакил жара ап²ру лиш*
нар улупначвуз: аьхю сабур, аьжайиб лишнар, аьламатар ва 
кьудратлу ляхнар. 13 Жара йишвариъ хъугърудариз, учв’лан гъай*
ри, узхьан гьациб фу гъурубкьну? Дициб фук²а адар, сабдилан 
гъайри: узу учв’ин алалахъувал. Гьаму йиз тахсирналан хил ал*
дабгъай!  

14 Учвухьна шубубпи ражарира гъюз ккунди азуз, амма ичв 
к²ул’ин гъагъ хьидарза. Узуз ккуниб, учвуз айиб ваъ, хъа учву 
вузуз! Абйир*бабар веледари ац²руб дар, хъа абйир*бабари – 
веледар. 15 Вари узуз айиб шадвалиинди, гьеле жвувра кмиди 
учву бадали учвуз харж ап²уз кказа. Узуз учву артухъ ккуниган, 
узу камди гьаз ккун ап²урачва?  

16 Фици вушра узу ичв к²ул’ина гъагъ гъахьундарза, аммаки 
узу саб аьмлиинди учву алдатмиш гъап²ну, к²урачва? 17 Белки, узу 
учвухьна гьау адмийирилантина учвхьан пул гъибисну шул? 
18 Узу учвухьна сар гъардашра хъади Тит гьаунза. Белки, Титди 
учвхьан фук²а гъибисну шул? Учу ич гъуллугъ учвухь сар рюгь*
наъди ва саб метлеб ади гъап²ундайинхъа?  

19 Учву ухдит²ан, учу ичв улихь ич тахсрар кжикурайидар ву, 
к²ури, фикир дап²нашалчва. Ваъ! Учу, Иса Месигьдин терефк*
рари, Аллагьдин улихь к²урача: йиз ккунидар, учу ап²урайиб 
вари ичв мюгькамвализ вуйич. 20 Узу учвухьна гъафиш, учву узуз 

ккуниси дярякъюр к²ури, гуч² кайиз ва гьадмуган учвухъди ву*
йи йиз ляхнар учвуз ккуниси ваъ, хъа жараси хьиди. Ичв ара*
йиъ узуз гьюжатар, бахилвал, хъял, гъярхьувалар, к²уч²лар, фут*
нийир, къуру дамагъар, къайдасузвал рябкъюр, к²ури, гуч² ка*
йиз. 21 Узу учвухьна хъана гъафиш, Аллагьди узу асккан ап²ур, 
к²ури, гуч²уразуз ва чпин намус адрувалилантина, кьяппава*
лилантина, хил’ан адахънайивалилантина гунагь дап²ну, чпин 
гунгьариин швумал дархьи гизафдарихъанди ишлар ап²уб алаб*
хъидизуз.  

Ц²ийи гюрюшмишназ гьязур йихьай  
1 Учвухьна шубубпи ражари гъюраза. «Тахсир кипруган, 
кьюр вая шубур шагьид ади ккунду». 2 Узу кьюбпи ражари 

учвухь хьайиган, учвуз улихьмиди гъапнийза, хъа гьамус, учв*
хьан ярхла айири, мугагьназ гунгьар гъап²дариз варидариз к²ура*
за: гьаму ражари ичв язухъ зигидарза. 3 Учвуз Месигьди йиз мелз*
ниинди гафар ап²ури аш, адарш, аьгъю ап²уз ккунди анчвуз? 
Дугъан кьувват зяиф дубхьнадар, Дугъу думу ичв арайиъ улу*
пура! 4 Гьеле Месигь зяифди айиган хачрак карснийишра, Думу 
Аллагьдин кьудратниинди ч²ивиди а! Учура Дугъахъди саб вуди 
зяифдар вуча, аммаки ичв гъуллугънаъ хьпан бадали Аллагьдин 
кьудратниинди Гьадгъахъди яшамишра хьидича.  

5 Учвуъ хъугъувал имиш лигай; жвув ахтармиш ап²ури гъу*
зай. Ясана учвуъ Иса Месигь айибдикан аьгъдарди айчвуз, ики*
башт²ан, учву эгер вари аьгь ап²ури гъашиш? 6 Хъа учкан улху*
руш, йиз умуд кайиз, учвуз рябкъюр, к²ури, учу фужар духьну 
ккундийиш, гьадрар вуча. 7 Учву писвал дарап²уз Аллагьдиз кка*
рагурача. Учу фужар духьну ккундуш, гьацдар хьузди, му ляхнар 
учвуз улупуз ап²урайиб дарич, хъа, учу фужар духьну ккундуш, 
гьацдар вуди учвуз гъяркъюндаршра, учву гьякьвалиинди ичв 
ляхнар ап²бан бадали, ап²урайиб вуйич. 8 Гьякьвал гъибтну, уч*
хьан фук²ара ап²уз шулдарчухьан, хъа ап²руб вари гьякьвал ба*
дали вуйич. 9 Эгер учву дугъриданра кьувватлу шулуш, учу зяиф 
хьуз шад вуча. Ва учву гьурк²дар хьузди ккарагурача. 10 Гьаму 
ражари узу ярхлаан, учвухьна гъафиган, учвухъди ижми дар*
хьуз бик²ураза. Агъайи, пуч ап²уз ваъ, яратмиш ап²уз, гьюкум 
тувназуз.  

12 

11 Гъардшар, к²уразачвуз: шадвал хъап²ай, уьмриъ улихь гъара*
хай, чиб*чпик юк²в кап²ай, гъит ичв арайиъ сабвал ибшри, мяс*
ляаьтниинди яшамиш йихьай, ва Аллагь, масанвалинна мясля*
аьтнан Булагъ, учвухъди хьиди.  

Баркаллагь к²уругандин саламар  
12 Чиб*чпиз салам, гирамивалин мак ап²ури, тувай. Мушваъ 

яшамиш шулайи Аллагьдин вари гирами халкьди учвуз саламар 
хътаура.  

13 Агъа Иса Месигьдин уж’вал, Аллагьдин масанвал ва Гира*
ми Рюгьнахъди вуйи гаф*ч²ал, гъит, учвухъ варидарихъ хъади 
ибшри.  

ГАЛАТДИЪ ХЪУГЪДАРИЗ 
КАГЪАЗ  

«Марцци вакиларин ляхнар» Китабдиан рябкъюрайиси (16:6; 
18:23), Ужувлан хабар рабгъури, Павел Галат шагьриз кьюб ра�
жари гъушну. Исайихъ хъугърудар думу шагьриъ 50�пи йисари 
арайиз гъафиси рябкъюра. Къураматарин кьялаъ айи гьюлин 
гъирагъарихъ хъайи юкьуб тереф вари уьлкйириъси, Месигьди�
кан вуйи Ужувлан хабарнан кьяляхъ, Галатдиъ хъугърударинра 
Къанундиъ улупнайи аьдатар хъаъбан месэлйир улихь дийигъ�
найи. Гьаму месэлйир себеб вуди, Гирами Рюгьну Павелихьди 
Аллагьдихъ хъугърудариз Галат шагьриз кагъаз бик²уз маж�
бур ап²уру. Рябкъюрайиси, дина Исайихъ хъугънайи жугьдар�
ра гъафнийи. Дурари жугьдарин диндин вари аьдатар тамам 
дап²ну ккуниваликан ктибтуйи. Дурари, диндин аьдатар та�
мам ап²дарш, уьрхюз шлуб дар к²уйи. Павелилантина Аллагь�
дин Рюгь дицдар фикрариз ижмиди къаршу удуч²вуру. Дугъу, 
адмийир, чпин ляхнариинди гьякь хьуз ккунди Къанундин ва 
диндин аьдатар хъайи�хъайиси хъаъру к²ури, ваъ, хъа дурар Иса 
Месигьдихъ хъугъну к²ури, Аллагьдиз масанди ву, к²ура. Гьаму 
ву Месигьдикан вуйи Ужувлан хабарнаъ варит²ан мяналу мут�
му. Аллагьдин Рюгьназ Галат агьлари гьарган гьамдикан к²ва�
инди гъибтну ккунду: «Месигьди ухьу, азад хьуз к²ури ккадаъну. 
Гьаддиз ижмиди дийигъай, хъана лук²’валин юрккгъиъ ичв к²ул 
мииванай!» (5:1).  

Галат 

Гьякь – саб Ужувлан хабарт²ан дар  
1 Адмийири гьял дап²ну ваъ, я адмийин кюмекниинди ваъ, 
хъа Иса Месигьдин ва Думу гъач²идаригъян за гъап²у Адаш 

Аллагьдин кюмекниинди вакил гъахьи Павелихьан ва 2 гьам*
шваъ узухъди хъайи вари гъардшарихьан – Галатдиъ айи хъугъ*
рударин жямяаьтриз саламар.  

3 Уж’вал ва мясляаьт учвуз, ихь Адаш Аллагьдихьан ва Агъа 
Иса Месигьдихьан. 4 Дугъу, Адаш Аллагьдин ният тамам гъап²*
ну, писвали агъавал ап²урайи гьаму дюн’яйин гьюкмиккан ухьу 
азад ап²бан бадали ихь гунгьарихъанди Чан жан тувну. 5 Гьад*
гъан ад – аьсрариан аьсрариз ибшри. Амин.  

6 Учву гьамкьан ухди, Чан зурба вуйи ужувлиинди учвуз дих 
Дап²найирихьан гьидицну, саб жара ужувлан хабарнахъ хъергуз 
кьаст дап²найивалиин гъах духьназа. 7 Ужувлан хабар сарун жа*
раб айиб дар! Ичв ара бикьурайи, Месигьдикан вуйи хабар 
айт²лан ап²уз ккуни адмийир а. 8 Эгер шли ичв арайиъ, учвуз 
дебккнайи Ужувлан хабарналан гъайри, сарун жара гьациб ха*
бар ипраш, гьациб хабар ипрайир, узу вушра, завариан мала*
йикди гьаци ап²урашра – гъит гьаци ап²урайир, жегьеннемдин 
ц²игъ гъяхъри! 9 Улихьнаси узу гъапнийзаки ва гьамус хъана тек*
рар ап²ураза: гьарсар, учвуз тувнайи Ужувлан хабарналан гъайри 
фук²а*мук²а жараб к²уру кас жегьеннемдин ц²игъ гъяхъри!  

10 Узуз гьап²уз ккунди а: адмийири йиз тереф бисуз гъитуз, 
даршиш – Аллагьди? Хъа узу, адмийириз ккуниб ап²уз хъюгъна*
йир вуйинхъа? Эгер узу адмийириз ккуниб ап²урайир вуйиш, 
узу Месигьдин лук² хьидайза.  

Павелиз кьувват Аллагьди тувну  
11 Гъардшар, узуз учвуз аьгъю дубхьну ккундузуз: узу учвуз 

ктибту Ужувлан хабар адмийирихьан гъафиб дар. 12 Узуз думу ад*
мийирихьан гъебхьуб дариз, я адмийири улупуб дариз, хъа Иса 
Месигьди узуз думу ачмиш гъап²унзуз.  

13 Учвуз, узу Къанун гьярф*гьярфди тамам ап²ру жугьуд ву*
йиган, гьич саб инсаф адарди, Аллагьдихъ хъугърударихъ, терг 
ап²ури, хъергрур вуди хьуваликан, гъеебхьунчвуз. 14 Йиз тая*
рик узукьан жугьуд дин улихь гъабхру кас адайи, абйирин 

аьдатар алдарди тамам ап²уйза. 15 Хъа Аллагьди Чан ужувлиинди 
Чан гъуллугънаъ хьуз узу ктагъну. Дугъан гьациб ният узу баб*
кан хьайиз айи. 16 Дугъу Чан Бай узуз ачмиш ап²уру ва Гьадгъукан 
Аллагь аьгъдру халкьариз Хабар дебккуз гъитру. Думуган узу 
гьич сар касдихьнакьан, насигьят ккун ап²ури, гъушундарза. 
17 Узу Ерусалимдиз узут²ан ухди вакилар гъахьидарихьнакьан 
гъушундайза, хъа Аравияйиз гъушунза, хъасин Дамаскдиз кья*
ляхъ хътакунза.  

18 Хъасин, шубуд йис гъубшиган, узу Ерусалимдиз Петр ря*
къюз гъафунза. Дугъахь йиц²ихьуд йигъан гъузунза. 19 Хъа имбу 
вакиларикан узуз, Агъайин гъардаш Якьубдилан гъайри, фуж*
к²ара гъяркъюндарзуз. 20 Узу учвуз бик²урайиб куч²ал дариз, Ал*
лагь шагьид ишри!  

21 Хъасин узу Сирияйизна Киликияйиз гъушунза. 22 Ягьудия*
йиъ айи Месигьдихъ хъугърудариз машна*машди узу таниш дар. 
23 Узкан дурариз аьгъюб: «учухъ мугагьназ хъергрури улихьди чав 
т²анкь ап²урайи хъугъуваликан ктибтура» к²урубт²ан дайи. 24 Узу 
гьаци гъахьну, к²ури, дурари Аллагь адлу ап²уйи.  

Имбу вакилари Павелра вакил вуйиб гьисаб ап²ура  
1 Хъасин, йиц²июкьуд йислан, узухъди Варнавна Тит гъа*
дагъну, хъана Ерусалимдиз гъафунза. 2 Хъа узу дина, Ал*

лагьди амур гъап²иган, гъушур вуйза. Хъугънайидарин к²улиъ 
айидарихъди, жаради гюрюшмиш гъахьиган, узу дурариз, йиз 
гъубшу ва гьамусдин жафа давди гъюдудубч²вбан бадали, узу жу*
гьуд дарудариз ктибтурайи Хабарнан мяна*метлебнакан гъапун*
за. 3 Дурари узухъди хъайи грекжви Титдиин, аьдатниинди сун*
нат ап²ин к²ури, гуж илипундайи. 4 Сакьюдар к²уч²лин гъард*
шариз дугъахьди гьаци ап²уз ккун гъабхьну. Дурари ич арайиъ, 
хъана лук²’валиъ ахъру аьдатарихьна учу кьяляхъ ап²уз ккун*
ди, Месигь Исайиланмина айи ич азадвал шпионариси абгури 
гъахьну. 5 Хъа учу, Ужувлан хабарнан гьякь мяна*метлеб учвуз 
уьбхбан бадали, саб гагьдизкьан, дурари зигрушвахъинди хъи*
пундарча. 6 Хъа хъугънайидарин к²улиъ айидар, фужар вуш ва 
фужар вуди гъахьнуш, саб вузуз – Аллагьдин улихь вари ад*
мийир саб ву. Дурари узкан йиз Хабарналан артухъ вуйиб фук²а*
ра т²алаб гъап²ундайи. 7 Дурариз, Ужувлан хабарнакан жугьдариз 

ктибтуб Петриин илипнайиганси, жугьуд дарудариз ктибтуб уз’*
ин илипнайиб, гъябкънийи. 8 Фицики, Петри вакилвалин гъул*
лугънаъ жугьдарин арайиъ Дерккури, узура, Аллагь аьгъдруда*
рин арайиъ гъуллугънаъ дерккунзу. 9 Узуз вакилвалин багъиш 
тувнайиб дурариз аьгъю гъабхьиган, хъугърударин гъваикк кку*
дукьнайи мурхьлар вуйи Якьубдина, Петрина, Югьанди, узузна 
Варнавдиз чпин хилар гьач²арккунчуз. Му дурарин чпихъди учу*
ра саб ляхин ап²урайивалин лишан вуйи. Учу – Аллагь аьгъдру*
дариз, хъа чпи – жугьдариз Ужувлан хабарнакан ктибтуз гъя*
гъюз дурар рази гъаши. 10 Дурари учкан саб т²алаб гъап²нийи: 
Ерусалимдиъ хъугърударин касибар к²ваин ап²уб. Йизра гьадра*
риз кюмек ап²уз лап яманди тямягь хъайиз.  

Павели Петр дюз дарувал улупура  
11 Хъа Петр Антиохияйиз гъафиган, узу ачухъди дугъаз къар*

шуди удуч²вунза. Думу дюз дайи. 12 Якьубди дина адмийир гьаа*
йиз улихьна думу, жугьуд дарударихъди деъну, ип²ури вердиш 
вуйи. Хъа Якьубдихьан вуйидар Антиохияйиз гъафиган, Петр 
жугьуд дарударихьан гьудуч²внийи. Дугъу дици, аьдатариинди 
суннат дап²ну ккунду, к²урударихьан гуч² кайивалиан гъап²ни*
йи. 13 Гьадгъуси, имбу жугьдарира кью*кьюб маш гъиву. Гьеле 
Варнавдира, гьаци, кьюб маш гъивнийи.  

14 Узуз дурар Ужувлан хабарнан гьякь мяна*метлебнахьан гьу*
дуч²вури гъяркъган, вари хьайишвахь Петриз гъапунза: «Эгер, 
уву, жугьуд, жугьуд дарурси яшамиш шулаш, уву гьаз жугьуд да*
рудариз, жугьдарси яшамиш йихь, к²урава?»  

15 Ухьуз, жугьдарди бабкан гъахьидариз, «жара гунагькар хал*
кьаризси» 16 дарди, агъяхьуз, гьич сар адмийихьанра, Къанундиъ 
улупнайи аьдатар хъаъну к²ури, гьякь хьуз шлуб дар, хъа анжагъ 
Иса Месигьдихъ хъугъигант²ан. Гьаддиз, ухьура Месигь Исайихъ 
хъугънахьа, Месигьдихъ хъугънайивалиинди ухьу гьякь ап²руси, 
хъа Къанундин аьдатариинди гьякь хьуз шулдар, фицики, Къа*
нундин аьдатариинди «яшамиш шулайидарикан гьич фужк²ара 
гьякь хьидар».  

17 Эгер, Месигьдик кидикьну, гьякь духьнайиганра ухьу имбу*
дарси гунагькрар вуш, Месигь, гунгьар ап²инай, к²ури, дуфна*
йир вуйинхъа? Икибашт²ан ваъ! 18 Эгер узу, мугагьназ гат²ахьу 

аьдатар, хъана хъаай к²ури хъюгъиш, узу Къанун ч²юбгъюра*
йи гьисаб ву.  

19 Къанунди узу йивну гъак²ну, ва узу, Аллагьдиз яшамиш 
хьузди, Къанундиз дук²найир вуза. Месигьдихъди узура хачрак 
карсназу, 20 сарун яшамиш шулайир узу дарза, хъа узуъ яшамиш 
шулайир Месигь ву. Ва, узу жилиин илмикьан гагьди, Аллагь*
дин Балихъ хъугъну яшамиш шулайир вуза. Гьаци узу яшамиш 
хьузди Дугъу, узу ккун дап²ну, Чан жан узхъанди тувну. 21 Дугъу 
узуз гьамци дап²найиган, фици узу Аллагьдин му багъиш гат²аб*
хьуза?! Эгер Къанундихьан адми гьякь ап²уз шуйиш, Месигь 
давди гъак²нуки?!  

Хъугъували Аллагьдин уж’вал хуру  
1 Галатлуйир, ахмакьар, шли ичв фагьум гъибикьну?! Узу 
учвуз Хабарнакан ктибтруган, учвуз ичв улариинди хачрак 

карснайи Месигь гъяркъну к²ури, хиял вуйизки!  
2 Учвхьан сабдикан гьерхуз ккунди азуз: учвуъ Гирами Рюгь, 

Къанун тамам гъап²ну к²ури, уч²вунчвуъ, даршиш, Ужувлан ха*
барнакан деебхьну, хъугъиган? 3 Учву гьадмукьан ахмакьар вун*
чвахъа, ккебгъруган – Рюгьнахъди ккебгъну, хъа ккудубк²ру*
ган – адмийири чпикан ктагъдариинди ккудубк²уз?! 4 Ясана, 
учвуз гъахьи ва учву ап²ури гъахьи ляхнар, гьаци, ич²и сес ву*
йинхъа? Хьуз мумкин дар! 5 Аллагьди учвуз Рюгь багъиш ва ичв 
арайиъ аьламатнан ляхнар, учву Къанундин къайдйир хъаъра 
к²ури, гъап²ну к²урачва, даршиш, Гьадгъан хабарнакан деебхьну, 
учву хъугъиган?  

6 Мисалназ, Ибрагьимдиз лигай. Думу «Аллагьдихъ хъугъру, ва 
Аллагьди думу, чан хъугъувализ дилигну, гьякь ап²уру». 7 Гьаци 
вуйиган, гъавриъ ахъай, Ибрагьимдин баяр фужар вуш – хъугъ*
рудар ву. 8 Гирами китабариъра, хъугъу халкьар Аллагьди гьякь 
ап²иди к²ури, улихьмиди дупнайи. Ибрагьимдиз, «Увлантина 
жугьуд дару халкьариз Аллагьдин уж’вал хьибди», к²ури, Ужув*
лан хабарнакан сифте хабар гьадмугант²ан дебккнийи. 9 Гьаддиз 
Аллагьдихъ фужар хъугъруш, гьадрариз варидиз Ибрагьимдихъ*
ди сабси, чпин хъугъувализ дилигну, ужувлар хьиди.  

10 Къанундихъ йирфар хъирчну, дидин аьдатар тамам ап²уз 
ккунидар агьнакк ккахъуз мумкин ву, гьаз гъапиш «Къанундин 

китабдиъ дибик²найиб вари, сабкьан гъидидипди, тамам да*
рап²рур, агьнакк ккахъна» к²ури, дибик²на. 11 Хъа Къанундиинди 
Аллагьдин улихь гьич фужк²ара гьякь даршлуб гьаму гафариан 
ачухъ шула: «Чан хъугъувализ дилигну гьякь гъап²урт²ан яша*
миш хьидар». 12 Къанундин хъугъувалихъди айиб гьич фук²ара 
адар. Дидиъ дупна: «Анжагъ му къайдйир вари тамам ап²рурт²ан 
яшамиш хьидар».  

13 Месигьди ухьу, Къанун тамам дарап²руган, ухь’ин улубкьру 
агьнаккан ккадаъну. Дугъу Чав Къанундиъ улупнайи кьаза*бал*
йир ухьу бадали Чаина гъадагъну, гьаз гъапиш гьамци дупна: 
«гьарикк ккерхнайир агьнакк ккахъна». 14 Ибрагьимдиз тувурза 
дупнайи уж’вал Иса Месигьдилантина вари халкьариз хьпан ба*
дали ва ихь хъугъувализ дилигну тувурза гъапи Рюгь ухьуз рукь*
бан бадали, Къанундиъ улупнайи кьаза*балйир Дугъу Чаина 
гъадагъну.  

Къанун ва тувнайи гаф  
15 Гъардшар, ихь гьар йигъандин уьмриан мисал хибдизачвуз: 

эгер адмийи дюз гъюруси васиятнан кагъаз дибик²наш, думу 
гьясбикк ккадрап²уз вая дидик жараб кап²уз хьибдар. Ари гьам*
шваъра гьаци ву. 16 Ибрагьимдиз ва дугъан наслиз Аллагьди гаф 
тувнайи. Фикир тувай, фици дупнаш: «наслариз» дупнадар – 
мици, гизафдарикан улхураш, к²уру, хъа, «яв наслиз» – мици 
сарикан улхруган к²урайиб ву. Ари гьадму насил – Месигь ву. 
17 Узуз гьамци пуз ккундузузки: юкьудваржна сумч²ур йислан 
арайиз гъафи Къанундихьан Аллагьди дебккнайи йикьрар ара*
йиан адабгъуз шлуб дар ва дидиъ тувнайи гаф тамам дарап²ди 
гъибтуз хьибдар. 18 Эгер ирс Къанундилан асиллу вуйиш, думу 
тувнайи гафналан асиллу хьибдайи. Хъа Аллагьди, Чан гаф тув*
ну, Ибрагьимдиз гьаму ирс тувна.  

19 Дици вуйиган, Къанун гьаз ву? Думу, тахсрар артухъ хьу*
вализ дилигну, гьадму гаф тувну гъюру «Насил» гъяйизкьан 
адабгънайиб вуйи. Къанун малайикариланмина ва ара сат²и ап²*
рурин кюмекниинди дебккнайиб ву. 20 Ара сат²и ап²рур, аьлакьа 
йибт²уз ккайи кьюб тереф айигант²ан шлур дар. Хъа Аллагь сар*
т²ан дар, аьхир.  

Мусайин Къанундин ляхин  
21 Дици вуш, Къанун, Аллагьди тувнайи гафназ къаршу ву*

йинхъа? Икибашт²ан, ваъ! Эгер адмийириз, уьмур тувуз шлу 
Къанун гъабхьнийиш, икибашт²ан, дурар гьякь ап²увал гьа*
циб Къанундилан асиллу хьибдийи. 22 Аммаки Гирами китаба*
ри дюн’яйиин алиб вари, Иса Месигьдихъ хъугъувалиланмина, 
хъугънайириз тувнайи гаф тамам ап²бан бадали, гунгьин гьюк*
микк кка, к²ура.  

23 Хъугъувал ачмиш хьайиз Къанундин дустагъдиъ, хъугърува*
лин вахт гъяйиз, итнайхьа. 24 Гьаци вуйиган, Къанун ухьуз, ихь 
хъугъувалиинди ухьу гьякь ап²бан бадали Месигьдихьна гъахру 
тербиячи вуйхьуз. 25 Хъугъувалин вахт гъафиган, ухьу тербиячи*
йин хилккан ккадаунхьу.  

26 Учву вари Месигь Исайихъ хъугърувалилантина Аллагьдин 
баяр вучва. 27 Фицики, Месигьдик ктикьбан бадали штуан гъа*
хьидар, учву Месигьдин гъаравликк ккачва. 28 Сарун жугьдарин*
на жара миллетарин фаркьлувал имдар, лук²ранна азад вуйирин 
фаркьлувал имдар, жилижвуванна дишагьлийин фаркьлувал им*
дар. Гьаз гъапиш учву вари, Месигь Исайихъди саб вучва. 29 Са*
рун учву Месигьдиндар вуш, Ибрагьимдин наслар вучва ва, гаф 
тувнайиси, ирс рубкьрудар вучва.  

Павелиз Галатдин хъугърудар ккунивал  
1 Учвуз сабсана мисал хибдиза: ирс рубкьуз ккайир, васи*
ятниинди вари ирснан аьхюр учв вушра, биц²иди имиди, 

лук²рахьан сабдинра артухъ дар. 2 Думу чан адашдин васиятнаъ 
улупнайи вахт гъяйизкьан, чан хулаз лигурайидарин ва чан гъай*
гъу зигрударин хиликк ккади шулу.  

3 Ари гьаци ухьура ахьа: ухьу биц²иди айиган, гьаму дюн’*
яйин кьудратарин хиликк ккайхьа. 4 Аммаки Аллагьди, вахт 
гъабхьиган, Къанундиккди яшамиш шулайи дишагьлийи гъахи 
Чан Бай гьаъру. 5 Думу му дюн’яйиз, Къанундин гьюкмиккди 
яшамиш шулайидар азад ап²бан бадали ва Аллагьди ухькан Чаз 
веледар ктаъбан бадали, гъафну.  

6 Учву Чан веледар вуйиган, Аллагьди ичв к²ваъ, «Авва! Адаш!», 
к²ури, дих ап²ру Чан Балин Рюгь аъну. 7 Гьаддиз, сарун уву 

лук²ди имдарва, хъа Дугъан бай духьнава. Хъа эгер уву Дугъан 
бай вуш, Дугъу увкан ирс рубкьурайир ктаъну.  

8 Мугагьназ, учвуз Аллагь аьгъдру вахтари, учву аллагьар дару 
куч²лин аллагьарин лук²ар вуйчва. 9 Гьамус, учвуз Аллагь аьгъю 
гъахьиган, яна дюзди гъапиш – Аллагьдиз учву аьгъю гъахьи*
ган, гьаз учву хъана гьадму зяиф ва касиб дюн’яйин кьудрата*
рихьна хътакурачва? Гьадрарин лук²валиъ уч²вуз ккунди анчвуз? 
10 Учву, саспи йигъар, вазар, йисан паяр ва йисар къайд ап²ура*
чва. 11 Амма учвуз ужувлаз вуйи йиз ляхнар, учвухь дав шул, к²у*
ри, гуч² казуз.  

12 Гъардшар, учвуз миннат вуйиз, узу фицир вуш, учвура гьац*
дар йихьай! Фицики узура учвусир даринхъа? Учву узуз гьич зат 
фук²ара ч²уруб гъап²ундарчва. 13 Учвуз аьгъячвуз: узу учвухьна 
сифте ражари гъафиган, иццурашра, учвуз Ужувлан хабарнакан 
ктибтуз гъабхьунзухьан. 14 Йиз уьзри учву узхьан ярхла гъап²ун*
дайи. Узу даккун дап²ну, учву узхьан гьидицундайчва, хъа Ал*
лагьдин малайикси, Месигь Иса Учвси, узу кьабул гъап²нийчва. 
15 Гьамус ичв думугандин гьевес*шадвал набши? Думуган, саб 
шак адарди к²ураза, лазим гъабхьнийиш, ичв ул узуз тувуз гья*
йиф хьибдайчвуз! 16 Гьамус фу дубхьна? Учвуз гьякьнакан гъапну 
к²ури, узкан ичв душман духьнайин?  

17 Пис хиялар ади ичв к²ул’ин аьхювал ап²уз ккуни адмийи*
риз учву учхьан гьадат²уз, хъасин учву, чипкан каркар ктатури 
дерккуз ккунди а. 18 Жвуван тереф бисуз гъитбаъ фук²ара ч²уруб 
адар, эгер ниятар ужудар вуш. Гьаци узу учвухъди гъузу йигъаз*
т²ан дархьиди дарибшригьа. 19 Йиз ккуни веледар! Узу хъана 
уьзур*аьзиятниинди, учву тазат²ан бабкан шулайиси, Месигьдиз 
ухшар айидар шайизкьан, ц²ийи алаидизачву! 20 Гьаму ражари, 
узу учвухъди хъади, жараси улхуз ккунди айзуз! Узу учв’ин 
мюгьтал духьназа!  

21 Учвуз Къанундиз мют²югъ хьуз ккунди анчвуз? Дици вуйи*
ган, узуз йипай: Къанундиъ фу к²ураш, гъавриъ анчва? 22 Ду*
шваъ, Ибрагьимдихъ кьюр бай хъайи, к²ури, дупнаки, сар – гъа*
раваш дишагьлийикан, тмунур 23 – Аллагьди гаф тувнайиган – 
азад дишагьлийикан. 24 Му ихтилатнаъ саб жини мяна а: кьюр 
дишагьли кьюб йикьрар вуди гьисаб ап²ура. Дурарикан сар – 
Агар, Синай дагъдиин гъийит²у йикьрар ву. Ари гьадму Агар 

лук² вуйи ва дугъан веледарра лук²арди бабкан шули гъахьну. 
25 Агар Аравияйи айи Синай дагъ гьисаб ву, ва гьацира гьадму 
вахтари чан веледарра хъади лук²валиъ абхънайи Ерусалим. 26 Хъа 
аьршарин Ерусалим – азадуб ву, ва гьадму – ихь дада вуйихь! 
27 Гирами китабариъ дибик²на:  

«Шад йихь, биц²идар даршлур ва биц²идар дархир!  
Ч²игъар ап²ин ва гьарай ип, биц²ир ап²руган шлу  

аьзиятарикан хабар адрур!  
Фицики, ялгъуз дишагьлийин биц²идар жилирихь  

хьайиринт²ан гизаф ву!»  
28 Учвура, гъардшар, гаф тувну бабкан духьнайи веледарси, 

Исакьдиз ухшар вучва. 29 Аммаки, аьдати жюрейиинди бабкан 
духьнайир Гирами Рюгьниинди бабкан гъахьирихъ хъерграйиси, 
гьаму вахтарира гьаци шула. 30 Гирами китабариъ фу к²ура? – 
«Азад дишагьлийин балихъди ирснан пай ккудрубкьбан бадали, 
лук² дишагьли, чан байра хъади, ут²укк». 31 Гьаддиз, гъардшар, 
ухьу лук²ран веледар дархьа, хъа – азад дишагьлийиндар!  

Ичв азадвал уьбхяй  
1 Месигьди ухьу, азад хьуз к²ури, ккадаъну. Гьаддиз ижмиди 
дийигъай, хъана лук²’валин юрккгъиъ ичв к²ул мииванай!  

2 Узу, Павели, учвуз к²уразачвуз: эгер аьдатариз дилигну, сун*
натар ап²ури, Къанундиъ к²урайибдихьна учву кьяляхъ хътаку*
руш, учвуз Месигьдикан вуйи гьич саб хайирра адарчвуз. 3 Узу 
учвуз хъана текрар ап²ураза: аьдат бадали шли чан суннат ап²уз 
гъитиш, гьадгъу Къанундиъ улупнайи вари къайдйирна аьда*
тар тамам дап²ну ккунду. 4 Эгер Къанундиинди гьякь хьуз ичв 
умуд каш, гьамусдихъантина Месигьдихъди вуйиб гьич фук²ара 
адаричв ва Аллагьдин ужувлихьан жара гъахьунчва. 5 Хъа ухьу 
гьякь хьуз ихь умуд хъугъувалик кайихь ва Рюгьну ккилигуз 
кюмек ап²урахьуз. 6 Эгер Месигь Исайихъди ухьу саб вуш, адми*
йин суннат дап²ну а – адар, дурар сар сарихьан жара дар. Му*
шваъ айи метлеб – масанвалиланмина арайиз удубч²вурайи 
хъугъвал ву.  

7 Учву жаргъуб ужуди ккебгънийчва. Думуган учвуз шли ма*
шат гъап²унчвуз ва гьякьнахъ хъпебехърудар шли ктаунчвукан? 
8 Мидхъан шли хътаунчву? Учвуз дих Гъап²ури дици дарап²ур! 

9 «Вари хямир утуз сац²иб дун ч²яаьн ву» 10 Узу, Агъайихъди саб*
си, учву жара фикрариъ адрахърубдихъ, хъугъурза. Хъа ичв ара 
бикьурайидариз, чпи фужар вушра, жаза гьадабт²иди. 11 Гъард*
шар, эгер узу гьамусра суннатнакан ктибтуйиш, гьаз узухъ хъер*
гуйихъа? Эгер узу гьамусра гьаци ктибтури имийиш, хачракан 
вуйи йиз аьгъювалари къаршувалар арайиз хидайи. 12 Хъа ичв 
арайиъ гъипрайи футнакрари, неинки суннат, хъа чпин вари 
ккадат²узра ккадат²ри!  

13 Учвуз Аллагьди азадди яшамиш хьуз дих дап²на, гъардшар. 
Аммаки, лигайгьа, ичв азадвал, ичв жандиз ккуниб ап²ури хъаъ*
ру гунгьариз ишлетмиш ап²уз мигъитанай! Хъа учву чиб*чпин 
гъайгъушнаъ, масанди йихьай. 14 Гьаз гъапиш, мушваъ вари Къа*
нун гьаму саб гафнаъ а: «Яв багахь хьайир, увуз увуси, ккун 
ап²ин». 15 Хъа эгер учву, чиб*чпи кч²вукьури ва чиб*чпин йикк 
ип²ури гъашиш, лигайгьа, учву чиб*чпи т²анкь ап²уз мумкин ву!  

Рюгь ва беден  
16 Узу учвуз к²ураза: Рюгьну к²урайиси яшамиш йихьай, ва 

гьадмуган, ичв жандин тямягьяриъ к²улихъди ахъидарчва. 17 Ихь 
гунагькар бедендиз ккуниб – Рюгьназ ккуниб дар, хъа Рюгьназ 
ккуниб – ихь гунагькар бедендиз ккуниб дар. Дурар чиб*чпиз 
къаршу ву. Учвхьан учвуз ккуниб гьаддиз ап²уз шулдарчву*
хьан. 18 Эгер учву Рюгьну хъаъраш, ичв зиин Къанундин гьюкум 
гъубзрадар.  

19 Гунагькар бедендин ляхнар варидариз рякъюрайидар ву. Ду*
рарик кьяппавал, чиркинвал, хил’ан адахънайивал, 20 идолариз 
икрам ап²увал, фал китувал, душманвал, гьюжатар, жарадариин 
хъугъвал алдрувал, хъял, учвт²ан даккнивал, гъярхьувалар, къар*
шувалар, 21 бахилвал, пиянвал, шадлугъар*кьяппавалар ва гьац*
дар жарадар кахьра. Узу учвуз улихьнасира гъапунза ва гьамусра 
к²уразачвуз: гьаци ап²рударикан гьич саризра Аллагьдин Па*
ччагьлугъдиъ ирс ккубкьидар.  

22 Хъа Рюгьнан ляхнарик – масанвал, шадвал, мясляаьт, сабур, 
уж’вал, хил ачухъвал, хъугъвал алди хьуб, 23 гъянивал, жвув хи*
лиъ дисувал кахьра. Гьамцдар ляхнариз закон лазим дар. 24 Ме*
сигь Исайиндари, чпин гунагькар бедендин вари дерккуз дарш*
лу ва чиркин тямягьяр хачрак карсна. 25 Ухьу гьамус Рюгьнахъ 



ГАЛАТ 5–6 

488  

хъайиган, гъачай, Рюгьну к²урайиси, ап²урхьа! 26 Гьаддиз, фурс 
кубч²вуз гъузидархьа, чиб*чпик хъял кап²идархьа, чиб*чп’ин 
бахил шули хьидархьа!  

Чиб�чпиз кюмек ап²ури йихьай  
1 Гъардшар, эгер шли гунагь гъап²иш, учву, рюгьнахъ хъайи*
дари, тахсир гъап²ур гъяниди дюз рякъюхъна духну ккунду. 

Лиггьа, жвувканра гьациб тахсир ктудубч²вбан бадали, жвув’ин 
ул алди гъуз! 2 Гьардиз чаин алиб ап²уз кюмек ап²ури гъузай, 
гьаци учву Месигьдин закон к²улиз адабгъидичва. 3 Шлиз, чав 
фук²а дарап²ишра, учв заанди рякъюраш, дугъу учв алдатмиш 
ап²ура. 4 Гъит, гьарсари аькьюллуди чпин ляхнарикан фикир 
ап²ри, ва гьадмуган дугъхьан, чан хъуркьувалариз дилигну, фурс 
ап²уз хьибди, ва дугъу чан ляхнар жарадариндарихь тевдар, 5 фи*
цики, гьарди чаин алиб ап²иди.  

6 Шли Аллагьдин гафнан аьгъювалар гъадагъураш, гъит, гьад*
гъу, чаз айи вари хазнайикан, чаз улупурайиризра кап²ри.  

7 Жвуву жвув алдатмиш мап²анай: Аллагь ахмакь ап²уз хьиб*
дарчвухьан! Адмийи, фу гъубзиш, гьадму ккадабц²иди! 8 Чан гу*
нагькар беден бадали убзрури, ккадабц²руб аьжал хьибди. Хъа 
Рюгь бадали убзрури, Рюгьнахьан гьаргандин уьмур ккадаб*
ц²иди. 9 Гьаци вуйиган, уж’вал ап²уру к²ури эргувалиъ к²ул ип*
дархьа, ва гьадмуган, эгер хътадахъиш, ухьуз улупнайи вахтна 
бегьер ккадабц²идихьа. 10 Магьа гьаддиз, вахт имиди, варидариз 
уж’вал ап²идихьа, иллагьки, хъугъувалиъ саб хизан гъашидариз.  

Павели чан кагъаз ккудубк²ура  
11 Гьамус узу учвуз йиз хусуси хил’инди бик²ураза – гьаму 

аьхю гьярфар рякъюрачвузки? 12 Хъа учвухьди суннатнан аьдатар 
хъауз гъитрудари, чпи адмийириз ккун хьузди гьаци ап²ура, фи*
цики дурариз Месигьдин хачралантина чпихъ хъергри ккун*
дар. 13 Дурари, аьдатниинди чпин суннат дап²нашра, Къанундиъ 
улупнайи аьдатар хъаъри шулдар. Дурариз, аьдатназ дилигну, 
ичв суннат ап²уз ккунди а. Гьаци дурариз чпин тяриф за ап²уз 
ккунду. 14 Хъа узуз, ихь Агъа Месигь Исайин хачрииндит²ан 
гъайри, жарабдиинди фурс ап²уз ккундарзуз. Узуз – дюн’я думу 
хачрак кабсна ва дюн’яйиз – узу думу хачрак карсна. 15 Суннат 

дап²ну ашра – адаршра, мидлан фук²ара шулайиб адар. Мушваъ 
ккундайиб: жвув Аллагьдиз ц²ийи кас хьувал ву. 16 Мясляаьт ва 
уж’вал ибшри гьамци ап²рудариз ва Аллагьдин Израилиз!  

17 Гъит, гьамусдихъантина узу гьич сарира пашман дарап²ри, 
фицики йиз бедендиин Исайин лишнар ал.  

18 Ихь Агъа Иса Месигьдин уж’вал ичв рюгьнахъди ибшри, 
гъардшар. Амин!  



 

490  

ЭФЕСДИЪ АЙИ  
ХЪУГЪРУДАРИЗ КАГЪАЗ  

Му кагъаз Эфес шагьриндариз дибик²найиб вушра, Биц²и 
Азияйин вари хъугърудариз к²ури, Гирами Рюгьну Павелихьди би�
к²уз гъитна. Мумкин ву кагъаз Павел Римдиъ дустагъдиъ айи 
вахтна дибик²найиб хьузра. Му кагъзиъ Аллагьди адмийир уьрх�
баъ Месигьдин важиблуваликан ктибтура. Гьаму шибрит²иин 
али Исайихъ хъугънайидарин саб хизандин уьмрикан ктибтура: 
Аллагьди дурариз, Иса Месигьдихъ хъугърудар вари саб хилси 
хьуз, дих гъап²ну. Дурарин хъугъувалин бин хачрак карсу, хъасин 
ч²иви гъаши Иса Месигь духьну ккунду. Исайихъ хъугърудар 
инсандин бедендихь тевра: бедендин паярихьан, саб хътарди, 
тмунубдихьан фук²а ап²уз даршлуси, Исайихъ хъугънайи ад�
мира гьаци ву – сар чан�чаз яшамиш духьну ккундар. Хъугъна�
йидарин арайиъ гьарсариз чан йишв ва ляхин а, гьаддиз сарин 
гъуллугъ тмунуринубт²ан артухъ вуди гьисаб дап²ну ккундар. 
Хъугънайидарихьан сат²идит²ан гьаму дюн’яйиъ айи писвализ 
къаршу дугъужвуз шлуб дар. Кагъзин аьхириъ хъугърударин гьар 
йигъандин месэлйирихьна фикир жалб ап²ура: мушваъ жиларин 
ва хпарин, абйир�бабарин ва биц²идарин, гъуллугъарихь хьайи�
дарин ва дурарин хиликк ккайидарин аьлакьйирикан ктибтура. 
Душваъ, юкьвнаан гьякьвал идибт²ну, дюзвалин рукьан палат�
диъ уч²вну, ижмиди дийигъуз дих ап²ура.  

Эфес 

Месигь – ухьуз тувнайи уж’вал ву  
1 Эфесдиъ айи Аллагьдин гирами халкьдиз, Месигь Исайихъ 
хъугъну яшамиш шулайидариз Аллагьдин амриинди Месигь 

Исайин вакил Павелин терефнаан – 2 уж’вал ва мясляаьт учвуз, 
ихь Адаш Аллагьдихьан ва Агъа Иса Месигьдихьан!  

3 Гъит адлу ишри ихь Агъа Иса Месигьдин Адаш, Аллагь. Ду*
гъу аьршариъ ухьуз, Месигьдихъди ухьу саб гъашиган, рюгьнан 
вари ужувлар тувунхьуз: 4 Дугъу ухьу, Месигьдиъ саб духьну, Ал*
лагьдин улихь гирамиди ва тахсир ктарди яшамиш хьуз дюн’я 
халкь ап²айиз улихьна ктагъну. Дугъу Чан масанвалиинди, 5 Чан 
хушнииндина ниятниинди, Иса Месигьдилантина ухькан Чаз 
веледар ктауз улихьмиди кьаст дап²нади гъахьну. 6 Чав ккун гъа*
п²у Месигьдилантина ухьуз туву Дугъан ужувлан вари ад магьа 
гьамдиъ а. 7 Гьадгъахъди саб гъахьиган, Дугъан ифди ухьу дюрх*
на ва Аллагьдин аьхир адру уж’вали ихь гунгьарилан хил ал*
дабгъна. 8 Думу уж’вал Дугъу ухьуз жумартди тувну. Вари фагь*
миинди ва аьгъювалиинди 9 Дугъу ухьуз Чан хушниинди Чан 
ниятнан сир ачухъ гъап²ну. Думу ният Месигьдиланмина арайиз 
хуз ккайиб вуйи. 10 Дугъан му ляхнар улупнайи вахтна завариин 
ва жилариин халкь дап²найиб вари Месигьдин гьюкмиккна са*
т²и ап²бан бадали вуйидар вуйи.  

11 Гьадгъахъди саб гъахьиган, Аллагьди Чан вари хушниинди 
ва ниятниинди улихьмиди ап²урайи ниятнаъ айиси, учу ктагъну. 
12 Му мици учу, Месигьдик сифте миж кивну, адлу духьнайи Ал*
лагьдин тярифар ап²уз гъабхьиб ву. 13 Гьаци учвура, учвуз уьрхю*
вал тувру гьякьвалин гаф – Ужувлан хабар гъеебхьиган, Месигь*
дик ктикьунчва. Дугъахъ хъугъиган, Аллагьдин печать гъивун*
чвуин – гаф тувну гъафи Гирами Рюгь. 14 Гьадму Гирами Рюгь 
ухьуз тувнайиган, адлу духьнайи Аллагьдин тярифар ап²уз ухьуз 
ирс рубкьруб ва ухькан Чан адмийир ктаъруб аьгъяхьуз.  

Павел хъугърударихъан ккарагура  
15 Магьа гьаддиз, Агъа Исайихьна айи ичв хъугъуваликан ва 

Аллагьдин вари гирами халкьдихьна айи ичв масанваликан 
узуз гъеебхьиган, 16 йиз ккарагбариъ учву к²ваин ап²ури, Аллагь*
диз гьаммишан учвхъанди баркаллагь к²ураза. 17 Ихь Агъа Иса 

Месигьдин Аллагьди, адлу Адашди, фагьум туврайи Рюгь ва Чан 
гъавриъ ахъуз шлу ачмиш’вал учвуз тувуз к²ури, узу сикин дар*
ди ккарагураза. 18�19 Узу, Аллагьди ичв юк²вариз гьякь рябкъювал 
туври, к²ури, ккарагураза. Гьадмуган, Чав дих дап²ну, учвуз тув*
найи гьадму умуд фу вуш, Аллагьдин гирами халкьдиз ирсди 
рубкьру аднан девлет фукьан зурбади вуш, ва ухьуъ, Дугъан кьа*
дарсуз кьувватнан кюмекниинди хъугънайи адмийириъ айи еб*
цуз даршлу Дугъан кьудратнан зурбавал фукьануб вуш, агъю 
хьибдичвуз. 20 Гьадму кьувватнан кюмекниинди Аллагьди Ме*
сигьдиъ, Думу ч²иви гъап²ган, гьяракат ипнийи ва аьршариъ 
Чан арччул хилихъинди, 21 рюгьнан дюн’яйин вари аьхюдарт²ан, 
гьюкумдрарт²ан, агъйирт²ан, ва неинки гьаму, хъа гъюз ккимбу 
уьмрариъра к²ваина хру заан ччвурарт²ан зиина дитнийи. 22 Ал*
лагьди вари Месигьдин ликариккна гъабхну. Думу, вари гъурдаъ 
Дибиснайир, вари дюн’яйиъ хъугънайидарин Аьхюрди дерккну. 
23 Дурар сат²иди Гьадгъан беден, варишвариъ ва варибдиъ вуйи 
Гьадгъан тамамвал ву.  

Аьжалихьан уьмрихьна  
1 Учву ичв тахсрарна гунгьарилантина дийихнайидар вуй*
чва 2 ва, гьаму дюн’яйиъ фици ап²ури гъахьнуш, учвура Ал*

лагьдиз къаршуди удуч²внайидариъ айи рюгьнан гьавайиъ айи 
ч²уру кьувватарин аьхюрин хиликкди гьаци ап²уйчва. 3 Саб 
вахтназ ухьура гьацдар вуйхьа ва, бедендиз ккуниси, ихь тямя*
гьярин ва ихь ч²уру ниятарин ляхнар ап²уйхьа. Варидарихъди 
ухьузра, ихь хасиятназ дилигну, Аллагьдин хъял ккилибгура*
йи. 4 Хъа, зурба рягьим айи Аллагьди Чан зурба масанвалиин*
ди ккун гъап²унхьу. 5 Гьаддиз ухьу ихь тахсрарилантина дийих*
найидар вуйишра, Месигьдихъди ч²иви гъап²унхьу. Гьадгъан 
ужувлиинди дюрхнайидар вучва. 6 Аллагьди ухьу Месигьдихъ*
ди ч²иви гъап²ну ва Иса Месигьдиъ саб духьнайи ухьу аьрша*
риъ дитну. 7 Гьаци Дугъаз Иса Месигьдилантина гъюз ккимбу 
вахтари ухьуз тувру Чан ужувлан к²ан*к²ул адру девлет варида*
риз улупуз ккун гъабхьну. 8 Гьаддиз Аллагьди учвуз Чан уж’вал 
тувну, ичв хъугъувалилантина гъюрхюнчву. Ичв дюрхнайивал 
ичв гьунар дар, хъа – Аллагьдин багъиш ву. 9 Учву, учву гъа*
п²у ляхнариз дилигну, дюрхнадар. Гьаддиз, ич ляхнариз лигну, 

гъюрхюнча, к²ури, фурс мап²анай! 10 Аллагьди ухьуз дерккнайи 
ужувлан ляхнар тамам ап²уз, ухьу Иса Месигьдиъ саб дап²ну, 
халкь дап²найидар вухьа.  

Месигьдиъ сат²и вуйидар  
11 Гьаддиз к²ваинди гъитай: учву бабкан аллагьсузарди гъа*

хьунчва. Адмийирин хилари бедендин суннат ап²ру аьдат гъап²*
дари учвуз «кададабт²дар» к²ури шуйчвуз. 12 Думу вахтари учву 
Месигь хътарди гъахьунчва. Учву Аллагьдин халкь вуйи Израи*
ларик кахьрайидар дайчва. Гирами Йикьрариъ Аллагьди тув*
найи гаф учвуз кайиб дайи. Учву му дюн’яйиъ миж ктарди, я 
Аллагь адарди яшамиш шулайидар вуйчва. 13 Хъа гьамус учву, 
Месигь Исайикди ктикьган, саб вахтна Аллагьдихьан ярхла айи*
дар, Месигьдин учвхъанди удубзу ифдиинди багахь гъахьунчва.  

14 Месигьди ухьу, жугьдар ва жара халкьар, саб мясляаьтназ 
гъахну ва кьюбдикан саб гъап²ну; Чан жан гъурбан дап²ну, 
ихь арайиъ дийибгънайи цал, яни ухьу жара ап²урайи душман*
вал адабгъну. 15 Дугъу аьдатарна къайдйир хъайи Къанун арайи*
ан идипну. Дугъан метлеб – Чаъ сат²и дап²ну, кьюбдикан ц²ийи 
халкь дап²ну, мясляаьт ипуб ву, 16 кьюридра саб халкьси, хач*
риин гъабхьи ккадаъру Чан аьжалилантина Чаинди душман*
вал терг дап²ну, Аллагьдихъди мясляаьтназ хуб ву. 17 Думу дуф*
ну, учвуз, Аллагьдихьан ярхла айидариз, ва Дугъаз багахь хьайи*
дариз мясляаьтнакан хабар дебккну. 18 Гьаддиз Гьадгъулантина 
ухьуз, жугьдариз ва миди вуйи халкьариз, сар Рюгьну сат²и дап²*
ну, аьршарин Адашдихьна гъюз ихтияр дубхьнахьуз.  

19 Гьаци вуйиган, учву сарун жарадар ва гъирагъдилан дар*
чва. Учву Аллагьдин гирами халкьдизстар ихтиярар айи саб 
пай вучва ва Дугъан хизандин адмийир вучва. 20 Учву вакила*
рина пайгъамбрари ккивнайи шибрит²иин бина ккебгънайи*
дар вучва. Гьадму шибрит²ин сабпи ва мурччван Гъван – Ме*
сигь Иса Учв ву. 21 Дид’ин ягъал*ягъал шулайи ва Агъайиз 
бахш вуйи, гирами дараматдиз илт²ибк²урайи мюгькам хал ди*
йибгъна. 22 Дидиъ учвкан Чан Рюгьниинди Аллагь яшамиш шлу 
ужагъ шула.  

Аллагьсузарин арайиъ Павелин ляхнар  
1 Магьа гьаддиз узу, Павел, учву, аллагьсузар бадали, Месигь 
Исайиланмина дустагъдиъ аза.  

2 Учвуз, икибашт²ан, Аллагьди узуз Чан уж’вал учвуз улупуз 
табшурмиш дап²найиваликан деебхьначвуз. 3 Дугъу узуз Чан сир 
ачухъ гъап²унзуз, узу дидкан учвуз жикьиди гъибик²нийза. 4 Гьа*
му гъурхиган, Месигьдин сирнакан узуз фу аьгъяш, йиз аьгъю*
валарикан учвхьанра аьгъю ап²уз шулчвухьан. 5 Му сир аьгъю 
хьуб гьамусдизкьан айи инсаниятдиз тувнайиб дайи. Хъа гьа*
мус Рюгьну Аллагьдин гирами вакиларизна пайгъамбрариз думу 
аьгъю гъап²ну. 6 Думу сир магьа гьаму ву: жугьдарихъди сабси 
жугьуд дарударра, Ужувлан хабарнахъ хъугъну, Аллагьдин ужув*
лан ирсчйир ву ва дурарихъди сабси саб бедендик ктикьура. Иса 
Месигьдик ктикьрудариз тувнайи гафнакан гьадраризра ка.  

7 Аллагьдин кьувватну узуз тувнайи ужувлиинди гьадму Ужув*
лан хабар рабгъру гъуллугъчи духьназукан. 8 Узуз, Аллагьдин 
халкьдин арайиъ варит²ан асккануриз, гьаму багъиш тувназуз: 
Аллагь аьгъдрудариз ебцуз удудубкьру Месигьдин девлетнакан 
Ужувлан хабар дебккуб. 9 Вари халкь гъап²у Аллагьди сифте би*
найиан жиниди уьбхюрайи гьадму ляхнин гьякьнаан варидариз 
аьгъювалар арццру багъиш тувназуз. 10 Гьадму ляхнин метлеб: 
гьарсаб жюрейиинди арайиз удубч²вру Аллагьдин фагьум вари 
дюн’яйиъ айи Месигьдихъ хъугънайидарилантина аьршариъ айи 
аьхюдариз ва гьюкмариз гьамус ачмиш дубхьну ккунду. 11 Му 
Дугъан ихь Агъа Иса Месигьдиинди тамам гъап²у гьаммишан*
дин ният ву. 12 Месигьдиъ саб духьну ва Гьадгъахъ хъугъну, ухь*
хьан, гуч² ктарди ва саб шак адарди, Аллагьдихьна гъюз шулу. 
13 Гьаддиз, учву бадали узу аьзабарикк ккахъна к²ури, ккун ап²у*
раза, юк²в макадабт²анай, дурар ичв адлувализ ву.  

Месигьдин масанвал  
14 Гьаддин бадали узу Адашдин улихь, кьамкьариинди ккара*

гури, дийигъназа. 15 Гьадгъухьан завариин ва жилариин гьарсаб 
тухми ччивар дисура. 16 Узу, Аллагьди Чан аднан булвалиан Чан 
Рюгьниинди ичв рюгь кьувватлу ап²уз, 17 хъугъувалиинди ичв 
к²ваъ Месигь уч²вуз, ичв уьмрин ччивна шибрит² масанвал хьуз, 

18 Аллагьдин вари гирами халкьдихъди учвура Месигьдин масан*
валин яркьушнан, ярхишнан, ягълишнан ва деринвалин гъавриъ 
ахъуз, 19 учвуз инсандин фагьмиъ удрубшру гьадму масанвал аьгъю 
хьуз, ичв уьмур Аллагьдин тамамвалихьди абц²уз ккарагураза.  

20 Хъа, ухьуъ Чан кьувват гьяракатнаъ ипну, ухьу ккун ап²руб*
т²ан вая ккунийк²ан, к²урубт²ан гизаф артухъ тувуз Шлуриз, 
21 гъит, Иса Месигьдилантина ва вари дюн’яйин хъугърудари*
лантина гьаммишандиз наслариан наслариз ад ибшри! Амин.  

Рюгьнан сабвал  
1 Узу, Агъайин тереф дибисна к²ури дустагъдиъ айири, мин*
нат ап²уразачвуз: Аллагьди учвуз дих дап²найи гъуллугъназ 

лайикь вуйиси яшамиш йихьай. 2 Дамагъсузди ва гъюдалди гъу*
зай, чиб*чпихьна сабурлуди ва масанди йихьай. 3 Вари кьувват 
жалб дап²ну мясляаьтнахьди рюгьнан ичв сабвал йибт²ай. 4 Рюгь 
сар ву, Месигьдин беденра саб ву ва, гьадрарси, Аллагьди учвуз 
дих дап²найи умудра саб ву. 5 Сар Агъа, саб хъугъувал, ухьу вари 
штуан хьувалин метлебра саб ву. 6 Айир – сар Аллагь. Думу ва*
ридарин Адаш ву. Думу ихь варидарин зиин Алир ву, Дугъан лях*
нар ухь’инди варидариинди ву, ва Думу ухьуъ варидариъ яша*
миш шула.  

7 Месигьди улупнайи кьадарниинди ухьуз гьарсариз хъуркьувал 
гъазанмиш ап²уз шлу багъиш тувнахьуз. 8 Гьаддиз дибик²нура а:  

«Чахъди кьадарсуз йисирар хъади,  
Думу гъалибвалиинди к²ак²наз удуч²вну,  
ва Чан адмийириз багъишар тувну».  

9 «К²ак²наз удуч²вну» к²уру гафну мугагьназ Думу исина, жи*
лин к²анакк йишвариз гъювал улупура. 10 Чахьди вари дюн’я 
абц²бан бадали аьршарт²ан зиина за Гъашир, гьадму исина Гъу*
шур ву. 11 Ари Гьадму ву багъишар Тувур: фужариз – вакилар 
хьуб, фужариз – пайгъамбрар, фужариз – Ужувлан хабар ктибт*
рудар, фужариз – хъугърударин аьхюдар ва мялимар хьуб. 12 Ми*
ци, Аллагьдин гирами халкь, Месигьдин беден артмиш ап²уз 
гъуллугъназ гьязур ап²бан бадали, гъабхьну. 13 Му мици, ихь хъу*
гъувалиъ ухьу вари саб хьайизкьан, Аллагьдин Бай аьгъю ап²а*
йизкьан, рюгьнаъ хъуркьувалихъна гъяйизкьан ва вари тамамвал 
Айириз – Месигьдиз ухьу ухшар шайизкьан хьибди.  

3 

14 Хъа думуган ухьу сарун лепйири ккалакьурайи ва гьар жюре 
каламарин мик²арихь гьитнайи, инсанар улдугуз гъитри, аьмал*
дар куч²ляхярикк ккахъру биц²идарси хьидархьа. 15 Эгер ккуни*
валиинди гьякь’вал к²ури гъабхьиш, варибдин к²ул вуйи Месигь*
дин хасиятназ ухшарди ухьу аьхю хьидихьа. 16 Гьадгъан кюмек*
ниинди вари беден саб дубхьна ва гьар жюре аьлакьйири кибт²на, 
дидин вари паяри гьарсабди чаз улупнайиб тамам ап²ура. Гьам*
ци вари беден аьхю ва масанвалиъ артмиш шула.  

Йирси ва ц²ийи уьмур  
17 Гьаци вуйиган узу Агъайин ччвурнахъан к²ураза, т²алаб ап²у*

раза: ич²и фикрар айи аллагьсузарси яшамиш хьуб дипай. 18 Ду*
рарин фагьум рюгьнан курвалиан ва юк²вар дициркънайивали*
ан муч²у дубхьна, дурар Аллагьди тувру уьмрихьан гьадат²на. 
19 Дурар, инсанвалин лишан дудубгну, адрац²ди, гьубкьу чиркиш*
наъ арсри, кьяппавалиъ ахьра.  

20 Хъа учвуз Месигь дици аьгъю гъахьундарчвуз. 21 Саб шак адар*
ди, Дугъкан учвуз гъеебхьунчвуз ва, Гьадгъан терефкрар вуйивализ 
дилигну, учвуз гьякь’вал улупунчвуз, фицики гьякь’вал Исайиъ а. 
22 Ичв йирси табиаьтдиз хас вуйи, улар йит²ру куч²лин тямягьяри 
пуч ап²урайи мугагьназдин уьмур гъибтуз учвуз улупнийи. 23 Ичв 
фикир ап²бан саягъ ц²ийи алап²ай, 24 Аллагьдин хасият – гьякь ву*
йи дюзвал ва гирамивал улупурайи ц²ийи табиаьт «алабхьай».  

25 Гъит гьарсари куч²ал дипри ва жвуван багахь хьайидариз 
дюзвал йипри, гьаз гъапиш ухьу вари саб бедендин паяр вухьа. 
26 Хъял кубч²внади гунагь мап²анай. Гъит ичв хъял ригъ алабхъа*
йиз ккядябхъри, 27 ичв уьмриъ иблисдиз йишв мутуванай. 28 Шли 
гьит²ибк²уйиш, сарун мигьит²ибк²ан, жвуван хилари гъазанмиш 
ап²ин ва адрудариз кап².  

29 Гьич сабкьан ахмакь гаф мап²анай, ужуб рякъюхъ хъаъру ва 
хъпехърудариз хайирлу гафар йипай. 30 Ккадаъру Йигъ гъяйиз 
учв’ин печать йивнайи Аллагьдин Гирами Рюгьназ гиран мака*
дап²анай. 31 К²ван гьарсаб кьут²кьливалихьан, хъял гъювалихьан, 
тюнтвалихьан, ч²игъарихьан, люкьнар*агьрарихьан, гьар жюре 
хъял бисувалихьан азад йихьай. 32 Сар*сарихьна гьюрмат ади йи*
хьай, учву Месигьдиъ саб гъахьиган Аллагьди учвлан фици хил 
алдабгънуш, учвура чиб*чпилан хил алдабгъури гъузай.  

Аквнахь яшамиш шулайиси гъузай  
1 Аллагьдин ккуни веледарси, Гьадгъаз ухшар йихьай. 2 Ка*
балгру ицци ниар адаури, Аллагьдиз Месигь Учв фици гъур*

бан гъахьнуш ва фици ухьу ккун гъап²нуш, гьаци масанди яша*
миш йихьай.  

3 Ичв арайиъ кьяппаваликан, вая жара чиркинваликан, ясана 
тямягькарваликан гафаркьан даришри – мурар Аллагьдин гира*
ми халкьдиз хас дар. 4 Ичв ушвниъ гьич фицик²а лайикь даруб, 
ич²и улхуб вая кац²у зарафтар духьну ккундар, Аллагьдиз чухса*
гъул к²ури гъабшиш, ужу шул! 5 Кьяппавалиъ ахъру гьич сар кас, 
я чиркин кас, я тямягькар (мицир идолариз икрам ап²рурик 
гьисаб ву) Аллагьдинна Месигьдин Паччагьлугъдиъ ирснан эйси 
хьидар.  

6 Гъит, зиихъ дупнайибдиз къаршу удуч²вну, гьич сарира учву 
алдатмиш дарап²ри, гьаз гъапиш мют²югъ дарудари чпиина Ал*
лагьдин хъял алап²ура. 7 Мицдар адмийирихъди ичв фук²а урта*
хъуб дарибшри.  

Аквнан баяр  
8 Саб ухди учву муч²ушин вуйчва, хъа гьамус, учву Агъайиъ саб 

вуйиган, акв вучва. Аквнан баярси яшамиш йихьай. 9 Хъа акв*
нан бегьер – гъянивал, дугъривал ва гьякьвал ву. 10 Агъайиз фу 
кьабулди шулуш, аьгъю ап²ури йихьай. 11 Муч²ушнан бегьерсуз 
ляхнариъ иштирак махьанай, хъа дурар дюз дарувал улупай. 
12 Дурари жиниди ап²урайидарикан пуз гьеле начра шулу. 13 Хъа 
вари жиниб аквнахь ачухъ хьибди. 14 Вари рябкъюри ап²руб акв 
ву, гьаддиз гьамци к²урира а:  

«Даахнайир, хъирг!  
Дук²найир, гъудужв!  
Месигьди уву аквнакк ккаъди».  

15 Лигайгьа, ахмакьарси яшамиш махьанай, хъа фагьумлуйирси. 
16 Жвуван вахт ужуйи гьап²уз ял ап²инай, гьаз гъапиш му йигъа*
риъ гизаф писвал а. 17 Пч²у юк²в ади махьанай, хъа Агъа Аллагь*
дин ният фу вуш, гъавриъ ахъуз чалишмиш йихьай. 18 Ички гизаф 
мубхъанай, диди ягь*намус дубгуз гъитру, хъа Рюгьнахьди ац²ай. 
19 Чиб*чпихъди Мяълийирин китабдиан тярифнан ва рюгьнан 

5 

мяълийириинди сюгьбатар ап²инай. Ичв юк²вариъ Агъайиз мяъ*
лийир ап²ури, Дугъан ад ап²инай. 20 Ихь Агъа Иса Месигьдин 
ччвур дибисну, Адаш Аллагьдиз гьаммишан ва варибдихъан чух*
сагъул йипай.  

Жилиринна хпирин аьлакьйир  
21 Месигьдиз айи лап дерин гьюрматнаан чиб*чпиз мют²югъ 

йихьай.  
22 Учву, хпар, Агъайизси, ичв жиларизра мют²югъ йихьай. 23 Гьаз 

гъапиш Месигь фици Чан бедендин – вари хъугърударин – 
К²ул ва дурар Уьрхрур вуш, жилирра чан хпирин к²ул ву. 24 Ме*
сигьдиз хъугърудар фици мют²югъ вуш, ари хпарра чпин жила*
риз гьаци мют²югъ духьну ккунду.  

25�27 Хъа учву, жилар, Месигьди Чахъ хъугърудар фици ккун 
гъап²нуш, ичв хпарра гьаци ккун ап²инай. Дугъу, гафналантина 
штуъ марцц дап²ну, гирами ап²бан бадали, я миж, я камивал, 
ясана жара фук²а гьациб ктарди, швушвси, чпин вари аднаъди 
Чан улихь дерккну Чаз бахш ап²бан бадали, тахсир ктру хъугъ*
рударин гирами Жямяаьт хьпан бадали, хъугърударихъанди Чан 
жан тувну. 28 Гьаци жиларра, чпин жанар фици ккундуш, чпин 
хпарра гьаци ккун ап²уз буржлу ву. Шлиз чан хпир ккундуш, 
дугъаз учв ккунду. 29 Хъа мегьел чан жан даккнир гъахьундар, 
адми дидин гъайгъушнаъ шулу, думу тухъ ап²ури шулу. Гьаци 
Месигьра хъугърударин гъайгъушнаъ а, 30 гьаз гъапиш ухьу Ду*
гъан бедендин паяр вухьа. 31 «Гьаддиз адми, чан адашна дада 
гъитну, чан хпирик карсди, ва кьюрикан саб жан хьибди». 32 Му*
шваъ зурба вуйи сир а, узу к²урайиси, думу сир Месигьдинна ва*
ри хъугърударин аьлакьйирикан ву. 33 Хъа учвуз кайиб, гъит гьар 
жилири, чаз учв ккуниси, чан хпир ккун ап²ри ва хпирира чан 
жилирин гьюрмат уьбхри.  

Абйир�бабар ва биц²идар  
1 Биц²идар, Агъайихъди гъягърудариз лайикь вуйиси, ичв аб*
йир*бабарихъ хъпехъури ап²инай – му дюзвал ву.  

2�3 «Уву бахтлу хьпан ва жилиин ярхи уьмур  
хъап²бан бадали,  
яв адаш*дадайиз гьюрмат ап²ин» –  

5 

му Аллагьди гаф тувнайи сабпи табшуругъ ву.  
4 Адшар, ичв биц²идарик хъял макап²анай, хъа Агъайин тер*

бияйихъдина насигьятарихъди ижмиди вердиш ап²инай.  

Эйсйир ва лук²ар  
5 Лук²ар, учву Месигьдиз мют²югъ шлуси, вари юк²в хъипну, 

гьюрмат ади ва гуч² кади жилин ичв агъйириз мют²югъ йихьай. 
6 Дурариз учву ккун хьпан бадали, зиълан ап²руси мап²анай, хъа 
юк²в хъипну, Аллагьдин ният тамам ап²урайи Месигьдин лук²ар*
си лихай. 7 Адмийирихъ лихурайиси ваъ, хъа аьршарин Агъайихъ 
лихурайиси юк²в хъади лихай. 8 Учвуз аьгъюганси, учв лук² вуш*
ра – даршра, шли ужуб ляхин гъап²иш, гьарсаб ляхниз Агъайи 
пешкеш тувди.  

9 Учвура, агъйир, лук²арихьна гьаци йихьай. Гуч²ар ккауб гъиб*
тай. Учвуз аьгъюганси, ичвра, дураринра сар Агъа ву аьршариъ 
Айир, хъа Думу гьич саринра тереф бисрур дар.  

Аллагьдин рукьан палат алабхьай  
10 Аьхирки, Агъайиъ саб хьувалиъ, Дугъан удукьувалиъ ва кьув*

ватнаъ ижми йихьай. 11 Аллагьди учвуз тувнайи вари яракъ, иб*
лисдин т²улариз къаршу дугъужвуз, алабхьай. 12 Фицики ухьу дяви 
йиккканна ифдикан вуйи адмийирихъди гъабхурадархьа, хъа 
аьхюдарихъдина гьюкумдрарихъди, гьаму муч²ушнан дюн’я хи*
лиъ дибиснайидарихъди ва завариъ писвалин рюгьярихъди гъабху*
рахьа. 13 Ари гьаддиз, писвал алжабгъуз хъюбгъю йигъан учвхьан 
къаршу дийигъуз, ва к²ул адабгъну гъузуз, Аллагьдин вари яракъ 
учвухьна бисай. 14 Юкьвнаан гьякьвал идибт²ну ва дюзвалин ру*
кьан палатдиъ уч²вну, ижмиди дийигъай. 15 Ичв ликариин алахь*
рударра, дюн’яйиз Ужувлан хабар гъабхуз, гьязурди ишри. 16 Ва*
рибдилан гъайри, иблисдин ц²а кайи ч²имрар кт²уршвуз, хъугъ*
валин гъалхан ижмиди бисай. 17 Уьрхрувалин рукьан баккара 
улубк²ай ва Рюгьнан ханжалра, яни Аллагьдин Гаф гъадабгъай. 
18 Гьубкьу жюрейиинди ккарагай ва Рюгьнаъди учвуз ккуни вахт*
на Аллагьдикан т²алаб ап²инай. Гьаци хьуз гьязурди ва Аллагь*
дин вари гирами халкьдихъан гьаммишан ккарагури гъузай.  

19 Узу ушв абццубси, лазим гафар тувбан бадали ва Ужувлан 
хабарнан сир улихь гуч² ктарди ктибтбан бадали, узхъандира 

ккарагай. 20 Узу гьеле гьаму зунжрариъ ашра, гьаддин гьякьнаан 
гьаънайир вуза. Узу лазим вуйибси дирбашди дидкан хабар 
дебккбан бадали, узхъан ккарагай.  

21 Узу гьап²раш, Агъайиз дугъривалиинди гъуллугъ ап²урайи 
йиз ккуни гъардаш Тихикди узкан вари пидичвуз. 22 Думу гьад*
диз учвухьна, ич ляхнарикан ктибтуз ва ичв юк²варик аьшкь ка*
п²уз гьаърайир вуйиз.  

23 Гъит, гъардшар, мясляаьт, масанвал ва хъугъвал Адаш Ал*
лагьдихьан ва Агъа Иса Месигьдихьан ибшричвуз. 24 Зат аьхир 
адарди ихь Агъа Иса Месигь ккуни варидариз уж’вал ибшри.  

ФИЛИПП ШАГЬРИЪ АЙИ 
ХЪУГЪРУДАРИЗ КАГЪАЗ  

Филипп шагьриз Павел, жара халкьариз Ужувлан хабар раб�
гъуз кьюбпи ражари сиягьятназ удуч²вган, гъафну. Европайин 
жилариин Исайихъ хъугъдар сифте вуди гьадму шагьриъ ачмиш 
шулу. Ужувлан хабар рабгъура к²ури, гьаддин к²уллан Римдиъ 
дустагъ дап²найи Павелихьди гьаму шагьрин хъугърудариз Ги�
рами Рюгьну кагъаз бик²уз мажбур гъап²ну. Павел чан суддиз 
ккилигурайи. Дугъан, учв гьякь дап²ну, азад ап²ур к²ури, миж 
айи. Филипп шагьрин хъугърударин пулин кюмекниинди, чахьан 
чпихьна гъюз шлу мумкинвализ Павели чухсагъул к²ура. Исайин 
вакилин юк²в, дурар чпиз алахьурайи читинвалариз дилигди, 
Иса Месигьдикан вуйи Ужувлан хабарниинди яшамиш шулайи�
ган, марцциди шадвали абц²на. Гьаму кагъзин кьюбпи к²улин 
6�11�пи ц²арари адми гьяйран дап²ну дерккру. Душваъ, ас�
ккан гъап²у Месигьдикан гьевеслуди ктибтура. Месигьдин та�
бигъ’валикан вуйи му ктибтувал сифте Исайихъ хъугъдарин 
арайиъ гьеле сабпи шагьидвал ву. Кагъаз, дустагъдиъ дибик²�
найивализ дилигди, шадвали абц²на, гьаз гъапиш Павелин 
Филиппдиъ хъугърударихъди ужудар аьлакьйир а. Фицики дурар 
чпин хъугъувалиин ижмиди дийигъна, мугагьназси гьамусра ду�
рар жара хъугърудариз кюмек ап²уз гьязур ву. Мидлан савайи, 
Филипп агьлари Месигьдилан улар алдадагъри, Дугъан масан�
вал, дирбаш’вал ва инсанарин гъуллугънаъ хьувал к²ваин алди 
ккунду, к²ура Аллагьдин Рюгьну. Чан шадвал Дугъу гьаму тухъ 

ва важиблу ц²арниинди ухьухьна рубкьура: «Ихь Агъайиъ саб 
духьну, гьаммишан шадвал хъап²ай, хъана к²ураза: шадвал 
хъап²ай!» (4:4).  

 
1 Месигь Исайин гъуллугъчйир вуйи Павелихьанна Тимофе*
йихьан – Филиппдиъ айи Месигь Исайихъди саб вуйи Ал*

лагьдин хъугърудариз, гьадму хъугърударин аьхюдариз ва дура*
рин кюмекчйириз.  

2 Уж’вал ва мясляаьт учвуз, ихь Адаш Аллагьдихьан ва Агъа 
Иса Месигьдихьан!  

Павелин миннат  
3 Гьар ражари учву к²ваин ап²ури, узу йиз Аллагьдиз баркал*

лагь к²ураза. 4 Гьар ражари учвхъан ккарагруган, узу шадвалиин*
ди ккарагури шулза, 5 гьаз гъапиш учву Ужувлан хабар рабгъбаъ 
сифте йигъариланмина гьамусдизкьан иштирак шулачва. 6 Учвуъ 
гьадму ужуб ляхин Ккебгъури Месигь Исайин Йигъазкьан гьад*
му ляхин гъабхиди ва гьадмуган ккудубк²иди.  

7 Дугъридан, учвухьна вуйи йиз гьиссар ари гьацдар духьну 
ккунду! Узу дустагъдиъ айиганси, адруганра – узу Ужувлан ха*
бар, дид’ин алжагърударихьан уьбхюрайиган ва думу дугъри ву*
йиб тасдикь ап²руган, узуси учвура гьадму ужувлан гъуллугънаъ 
гъахьунчва. 8 Месигь Исайин Чан юк²вси йиз юк²в фициб убцру 
масанвалиинди учвухьна вуйиш, магьа Аллагь шагьид ву! 9 Узу, 
ичв масанвал хъана артухъ аьхю хьпан бадали ва гьякь аьгъю*
валарина сагъу фагьумлували учву ац²бан бадали, ккарагураза. 
10 Гьаддиз учвхьан учвуз ужубсиб гъядябгъюз хьибдичвухьан; учву 
Месигь хъадакну гъюру Йигъан марцциди ва саб тахсир ктарди 
гъуздичва; 11 учвхьан Аллагьдин ад ва тяриф ап²уз шлуси, Иса 
Месигьдин кюмекниинди гьякь’валин бегьер хуз хьибдичвухьан.  

Павели аьгь ап²урайи дарвалари Аллагьдин ляхнариз  
кюмек ап²ура  

12 Учвуз аьгъяди ккундузуз, гъардшар: узухъди гъахьи гьядисйир 
Ужувлан хабар рабгъуз кюмек гъахьну. 13 Римдин паччагьдин ху*
лан гъулугънаъ айи эскраризра ва вари жарадаризра узу Месигь*
дин к²уллан дустагъдиъ итнайиваликан аьгъя. 14 Узу дустагъдиъ 

итну к²ури, Агъайихъди саб вуйи гизаф гъардшар, саб юк²в айи*
ганси, уч гъахьну ва хъана ачухъди ва гуч² ктарди Аллагьдин 
гафнакан ктибтури гъахьну.  

15 Дюз гъапиш, дурарикан сакьюдари Месигьдикан хабар чпин 
арайиъ бахилвал, талит ади дебккра, хъа жарадари – ужудар ния*
тар ади. 16 Му адмийири мици узу ккунивалиан ап²ура, дура*
риз, узу, Ужувлан хабар уьбхюз к²ури, Аллагьди дерккнайива*
ликан аьгъя.  

17 Хъа гьацдарра аки, Месигьдикан хабар чпин хайирнахъди 
рабгърударра. Дицдари Хабар марцци к²ваан рабгъури шулдар, 
дурари дици, узу йит²найи зунжрар ижми ва гъагъи ап²уз ккун*
ди айидариси ап²ура. 18 Фу пухьахъа? Дурари ч²уру вая марцци 
ният ади к²урашра, Месигьдикан к²ура – гьаддиз узу гьацибдиз*
ра рази вуза.  

Узу шадвали ац²диза, 19 фицики ичв ккарагбарина, Иса Ме*
сигьдин Рюгьнан кюмекнуна ва гьамци хьпу узу азад ап²руб, 
аьгъязуз. 20 Му йиз ижми умударихъдина ккилигурайиваларихъди 
сабси гъюра. Ва, гьаци вуйиган, узу нач шлуси ап²идарза, хъа 
мугагьназси гьамусра гьаци к²убанди хьидиза, ва, узу ч²ивиди 
гъузишра, гъач²ишра, йиз бедендиъ Месигь за дап²ну хьиди. 
21 Фицики йиз уьмур Месигь вуйиз, аьжал – узуз гъурубкьу мут*
му. 22 Хъа эгер узу йиз бедендиинди яшамиш шули гъузиш, узу 
бегьерлуди лихувал хьибди. Гьаци вуйиган, узу узуз фу ктабгъу*
рушра, аьгъдарзуз. 23 Йиз ниятназ дилигди, гьадму кьюб рякъкан 
узу саб рякъ ктабгъну ккунду. Узуз, му дюн’яйиан душну, Ме*
сигьдихъди шлу рякъ ктабгъуз ккундузуз, мици гъабхьнийиш, 
икибашт²ан, лап гизаф ужу вуйи. 24 Хъа узу му дюн’яйиин гъузиш, 
ичв хайирназ хьибди, гьаддиз, мунуб рякъ хъа гизаф ужуб ву. 
25 Му гьаци вуйиган, узу гьамушв’ин гъузруб аьгъязуз. Узу, учву 
хъугъувалиъ улихь гъягъюз ва ичв хъугъували хурайи шадвал ар*
тухъ хьуз, учвухъди гъуздиза. 26 Узу хъана учвухьна гъафиган, узлан*
тина Месигь Исайиинди хъа артухъ фурс ап²уз хьибдичвухьан.  

27�28 Фицдар гьялариъ ахъишра, Месигьдин Ужувлан хабар ктиб*
туз лайикьлуди гъузай! Узу учвухьна гъафиган, рябкъруси, хъа 
гъюз дархьиш, узуз ебхьруси саб хилди, Ужувлан хабар бадали, 
жафа зигури ва гьич сарихьдира учвуз гуч² ккап²уз гъидритди 
яшамиш йихьай. Гьамциб ичв дирбаш’вал дурариз чпи т²анкь 

шлувалин лишан хьибди, хъа учву дюрхну хьиди, мурар вари Ал*
лагьдин ляхнар хьиди. 29 Аллагьди учвуз Месигь бадали хъугъу*
вал ва Месигь бадали аьзабар аьгь ап²уб тувна. 30 Фицики узу, 
учвуз рябкъюри, ичв улихь гъубхубсиб дяви учвура гъабхурачва. 
Узу думу, учвуз аьгъюганси, гьамусра гъабхураза.  

Сар�сарин гъайгъушнаъ йихьай  
1 Эгер учвуз Месигьдиъ ккарцувал аш, эгер Дугъан масанвал 
учвуз шадвал вуш, эгер ичв арайиъ Рюгьниинди гаф*ч²ал 

аш, эгер ичв арайиъ рягьимлувал ва язухъ зигувал аш, 2 йиз юк²в 
гьубк²ну шад шлуси ап²инай: вари юк²в хъипну, вари сабси 
ккун ап²инай, саб жанси саб рюгьнаъди йихьай ва сабсдар фагь*
мар*фикрар ишричвуъ. 3 Жвуван заанвал, ясана тяриф бадали, 
фук²ара мап²анай. Хъа жвувт²ан багахь хьайир заанди дисури 
ап²инай. 4 Учвкан гьарсари неинки чан, хъа гьацира имбударин 
хайирнаканра фикир ап²ри!  

Мисал – Месигь  
5 Месигьди фици фикир ап²уйиш ва гьап²ри гъахьнийиш, учву*

ра гьаци ап²ури гъузай.  
6 Думу учв Аллагь вушра, Аллагьдихъди сабси, Аллагьдихъан 

хъич²ихну гъузундар. 7 Хъа, Чаина лук²вал гъадабгъну, Учв ас*
ккан гъахьну. Думу адмийириз ухшар айир гъахьну. Думу зиълан 
адмиси духьну, 8 гьациб саягъниин разиди гъузну, тап чан аьжал 
хьайизкьан, думу, аьжалра фициб аьжал – чавра хачриин, мю*
т²югъди гъузну имийи! 9 Гьаци хьузди Аллагьди Думу варибдин 
зиина за гъап²ну ва ччвурра Дугъаз варидаринт²ан заан вуйиб 
тувну – 10 Исайин ччвурнан улихь гьарсабди икрам ап²бан ба*
дали завариин али, жилариин али ва жиларикк ккайи варибди, 
11 гьарсаб мелзну, Иса Месигь Адаш Аллагьдин адлувализ вуйи 
Агъа ву, к²ури, ччвур бисбан бадали.  

Аллагьдиз учву фицдар духьну ккундуш, гьацдар йихьай  
12 Йиз ккунидар, узу учвухъди хъайиган, учву, фициб аьшкь*

ниинди узуз мют²югъ духьну, лихуйиш, гьаци зурба аьшкь кади, 
гьюрмат ади ва гуч²’вал хьади, узу учвухъди хътруганра, ичв уьр*
хювал тамамуб хьпан бадали, лихай. 13 Фицики иллагьки Аллагьди, 

Чаз ккуниб ап²бан бадали, ичв тямягь арайиз хуру ва ляхнарихъ 
хъаъру. 14 Мурмрарна гьюжатар дарап²ди, вари ап²инай. 15 Ва 
гьадмуган учвук гьич саб тахсир хьибдар, марцциди гъуздичва; 
намусна гъир’ят дудубгнайи ва улдугнайи инсанарин арайиъ 
Аллагьдин марцци веледар хьидичва. Чиркиндарин арайиъ, йи*
швандин муч²ушнаъ акв туврайи хядарси, йихьай. 16 Гьациб жю*
рейиинди уьмур хурайи Гаф гъайибхай! Месигьдин Йигъан узу 
йиз рякъ давди ккадап²ундайза ва давди жафйир гъизигундайза 
к²ури, учв’инди фурс ап²идиза!  

17 Аллагь бадали ап²урайи ляхнариъ ичв хъугъувалин гъуллугъ*
наъ хьпаъ йиз ифи удубзурушра, узу шад хьидиза, учвухъди саб*
си шадвал хъап²диза. 18 Ари гьамциб жюрейиинди учвура шадвал 
хъап²ну ккунду, ва ичв шадвал узухъдира пай ап²уз шлуси гъузай!  

Тимофейиканна Эпофрадитдикан хабрар  
19 Агъа Исайи, багарихьди Тимофей учвухьна гьауз шул, к²ури, 

умуд тувразуз, дугъу ичв ляхнар фици вуш, узуз аьгъю гъап²ган, 
йиз юк²в архаин шул. 20 Тимофейси, учвхъанди юк²в убгру жара 
кас адарзуз. 21 Вари имбудар чпин хайирнахъ хъа, Иса Месигь 
бадали вуйир гьич фужк²ара дар. 22 Думу фукьан мюгькамур 
вуш, учвуз аьгъячвуз, думу узухъди, Ужувлан хабар бадали бай 
адашдихъди фици шулуш, гьаци шула. 23 Узуз, йиз ляхин фици*
дарихъинди илт²ибк²нуш, аьгъю гъабхьимит²лан думу учвухьна 
гьауз миж кайиз. 24 Агъайи, багарихьди узхьанра учвухьна гъюз 
шул, к²ури, умуд тувразуз.  

25 Узу гьацира, эгер ихь гъардаш Эпофрадитра учвухьна кья*
ляхъ гьаиш ужу шул, к²ури, гьисаб ап²ураза. Думу, йиз гъайгъу 
зигбан бадали, учву узухьна гьау йиз гъуллугъчи ва узуси саб 
гъагънакк ккайи йиз юлдаш вуйиз. 26 Дугъаз учву рякъюз гизаф 
ккунди а, думу йишв’ин сикинди ктисурадар, гьялак духьна, 
гьаз гъапиш, учв иццру гъахьну, к²ури, учвухьна хабар дубшна, 
к²ура. 27 Думу гьаци хьузра гъабхьну ва дарк²иди саб нуфт ими. 
Аммаки Аллагьди дугъан язухъ гъизигну, неинки дугъан, хъа гьа*
цира йизра язухъ гъизигну – Аллагьдиз йиз дерд артухъ ап²уз ккун 
гъабхьундар. 28 Гьаци вуйиган, Эпофрадит хъа аьхю иштагьниинди 
учвухьна гьаъдиза. Думу учвухьна гъюб ичв аьхю шадвал хьибди, 
ва йиз дердра гьаму сабдиинди кам хьибди. 29 Думу Агъайихъди 

вуйи ичв гъардашси аьхю шадвалиинди кьабул ап²инай ва гьац*
дар адмийириз чпи лайикь вуйибсиб гьюрматра ап²ури йихьай. 
30 Фицики Месигьдин ляхнар бадали дугъан лик аьжалин дарг*
ниин алди гъабхьну, дугъу чан уьмур гьяйиф гьап²ундайи. Гьаци 
дугъу учвхьан узуз ап²уз дархьи кюмекар гъап²унзуз.  

Месигь варидарт²ан заан ву  
1 Ахирки, йиз гъардшар, учву Месигьдихъди хъайивалихъди 
учвуз шадвалар ккун ап²ураза! Узу учвуз гьаммишан сабди*

кан бик²урашра, эргри шулдарза. Миди учву гизаф бедбахтвала*
риккан уьрхиди.  

2 Суннат ап²ури, бедендиз зиян тувру намуссуз „хуйирихьан“ 
ихтият йихьай! 3 Гьякь суннат дап²найидар, ухьу вухьа, гьаз гъа*
пиш, ухьу Аллагьдин Рюгьну хъаъри, Дугъан гьякь гъуллугънаъ 
ахьа; Месигь Исайин уьмриинди ухьу заан, яни дамахлу вухьа ва 
му дюн’яйинубдихъан хъич²ихнадархьа. 4 Узхьан му дюн’яйинуб 
дибисну гъузузра шуйзухьан. Эгер, шли*вуш му дюн’яйинубди*
ин гъубзру бин азуз, к²ури гъабшиш, дугъазт²ан узуз дициб бин 
хъа ижмиб азуз. 5 Йиз суннат бабкан духьну миржидпи йигъан 
гъап²нийи. Узу Израилин халкьдин арайиан вуйи Вениаминдин 
тухмиан вуза. Узу жугьдар вуйи абйир*бабарикан духьнайи мар*
цци жугьуд вуза. Эгер Къанундихъди фици вува, к²ури, гьерх*
руш, узу Къанун гьярф*гьярфди тамам ап²ру фарисей вуза. 6 Йиз 
хъач²аккувал Аллагьдихъ хъугърударихъ хъергуб вуйиз. Къанун*
ди дюз к²урайиб вари тамам ап²ури гъахьунза, гьаддин гьякьна*
ан узук гьич саб тахсирра ктарзук.  

7 Аммаки гьадмуган узу гъазанмиш дап²найи вари хъуркьу*
валар Месигь бадали гьамус узхьан гьадахьу мисал ап²ураза. 
8 Мидланра гъайри, йиз Агъа Месигь Иса аьгъю хьпан кьяляхъ 
вари имбуб гьич фук²а дарубси гьисаб ап²ураза. Думу бадали узу 
варибдихьан ярхла гъахьунза, гьаму дюн’яйиъ айиб вари гат²ахь*
найи ч²юрхярт²ан багьади дарзуз. Йиз мурад*метлеб, гьап²нура, 
Месигь агуб ва 9 узу Гьадгъахъди хьуб вуйиз. Сарун узу, Къанун*
ди улупнайиб тамам ап²идиза, к²ури, жвуван жафайиинди Ал*
лагьдин улихь гьякь хьуз хьибдизухьан к²ури, гьаддихъ хъач²аркк*
ну имдарза. Месигьдихъ хъугъигант²ан Аллагьдин улихь гьякь 
хьуз шлуб дар – узу гьаддихъ хъач²арккназа. Гьациб хъугъвал 

туврайирра Аллагь ву. Узуз ккуниб сабт²ан дарзуз: 10 Иса Месигь 
аьгъю ап²уб, яни Думу ч²иви гъап²у кьудрат аьгъю ап²уб. Узуз 
гьацира, Дугъан аьзабар пай ап²уз ккундузуз ва, Гьадму гъач²иб*
си дук²ну, 11 Гьадму ч²иви гъахьиганси, узура ч²иви хьидайк²ан, 
к²ури, миж кади гъузуз ккундузуз.  

Улихь хьайи метлеб тамам ап²уз шерик йихьай  
12 Узуз, узу гьадму метлебарихъна гъафунза, пуз, ккунди адарзуз. 

Аммаки Иса Месигьди узу, гьадму метлебнахъна гъюз к²ури, ка*
дагънайир ву. 13 Гъардшар, йиз улихь гьамциб къайда дебккназа: 
сарун гъап²у ляхнарикан фикир дарап²уб ва узуз айи вари кьувват*
ниинди ап²уз ккимбу ляхнарихъ хъюгъюб. 14 Гьаци ап²увалин мет*
лебра узу пешкеш рубкьуз лайикь хьувал вуйиз. Думу пешкеш – 
Иса Месигьдиланмина Аллагьди аьршариз дих дап²найивал вуйиз.  

15 Узуз учвкан фужар хъуркьнаш, гьаму узуси духьну ккундий*
зуз. Хъа эгер, саб фициб*вуш месэлайин гьякьнаан учву жара*
си фикир ап²ураш, Аллагьди гьадмура ачухъ ап²идичвуз. 16 Фи*
циб жюрейиинди вушра, гъачай, ухьу гьамусдиз хъуркьнайи хъур*
кьувалар, аьгъювалар гьисабназ гъадагъну, яшамиш шулахьа. 
17 Гъардшар, жарадар гъярайиси, учвура йиз рякъди узухъди дуф*
ну ккунду. Учу учвуз улупганси яшамиш шулайидариз фикир 
тувай. 18 Фицики, гизафдар, узу учвуз улихьна гъапиганси (гьа*
мусра улариин нивгъар алди хъана к²ураза), Месигьдин хачран 
душмнарси яшамиш шула. 19 Дурарин аьхир аьжал хьибди, ду*
рарин аллагь чпин фун ву; чпиз нач дубхьну ккунибдиинди дура*
ри фурсар ап²ури шулу. Дурари дюн’яйин ляхнарикант²ан фикир 
ап²ури шулдар. 20 Хъа ихь ватан аьршариъ а. Гьадму ихь Ватан*
диан гъиди ухьу Уьрхру ихь Агъа Иса Месигь. 21 Дугъу, ихь зяиф, 
аьжал хъайи жанар дигиш дап²ну, Чансиб нур тувру Бедендиз 
илт²ик²иди. Дугъу ихь жанар вари дюн’я Чаз мют²югъ ап²уз 
гъиту кьувватниинди илт²ик²уз гъитди.  

Аллагь ву умуднан, шадвалин ва мясляаьтнан булагъ  
1 Магьа гьаддиз, йиз ккуни ва дярякъди ктирсуз даршлу 
гъардшар, ккунидар, йиз шадвал ва гъалибвалин таж, Агъа*

йихъди сат²иди, ижмиди дийигъну гъузай! 2 Узу Эводияйиканна 
Синтихияйикан ккун ап²ураза: Агъайин ччвур бадали албагну 

3 

4 

яшамиш йихьай! 3 Узу увканра, йиз дугъри вуйи Сизиг, ккун 
ап²ураза: миннат вуйиз, кюмек ап²ин гьадрариз, фицики дурар 
кьюридра Ужувлан хабар бадали, узухъди, Клементдихъди ва 
имбу йиз юлдшарихъди (дурарин ччвурар Уьмрин китабдик ка), 
гъилихну.  

4 Агъайихъди саб духьну, гьаммишан шадвал хъап²ай! Хъана 
к²ураза: шадвал хъап²ай. 5 Гъит варидариз ичв фурс ктрувал рябкъ*
ри. Агъа магьа багахь хьа! 6 Гьич сабдинна гъайгъушнаъ махьа*
най. Аммаки фицдар гьялариъ ашра, ккарагай, ккуниб ккун 
ап²ури, илт²ик²ай, ясана, чухсагъул к²ури, илт²ик²ай, гъит ичв 
т²алабар Аллагьдиз аьгъю ишри. 7 Хъа Аллагьдихьан гъюрайи, гъав*
риъ ахъуз даршлу, заан вуйи мясляаьтну, ичв юк²вар ва фикрар 
Месигь Исайиъ уьрхиди.  

8 Аьхирки, гъардшар, гьарган гьякь вуйибдикан, лайикь ву*
йибдикан, дюзваликан, марццибдикан, бегелмишубна гьяйрануб*
дикан, намуслуваликан ва тярифариз лайикьубдикан фикир ап²и*
най. 9 Узхъан гъудубгъуб, узхьан гъурубкьуб, узкан гъеебхьуб, узуъ 
гъябкъюб – вари тамам ап²инай, ва гьадмуган мясляаьтнан бу*
лагъ вуйи Аллагь учвухъди хьиди.  

10 Учву хъана йиз гъайгъушнаъ уч²вну, узухъди илт²ик²иган, 
узу йиз вари юк²в хъипну Агъайихъди сабси шадвали гъадагъун*
за. Икибашт²ан, учву гьаммишан йиз гъайгъушнаъ ачва, хъа гьа*
мусдизкьан учвуз ичв гъайгъу узуз улупуз мумкинвал адайчвуз. 
11 Узу мици, учвкан фу*вуш ккунди айивалиан к²урайиб дариз, 
фицики, узу фициб гьялнаъ ахънашра, узуз айибдиин разиди 
гъузуз гъудубгъунза. 12 Узуз, касибди вушра ва ац²ну ашра, яша*
миш хьуз аьгъязуз. Уз’ин вариб улубкьунзуин ва варибдихьна 
гьязурра вуза: тухъвалихьна ва гаш’валихьна, девлетлуварихьна 
ва касибвалихьна. 13 Узуз кьувват Туврайирин кюмекниинди ва*
ри шулзухьан.  

14 Хъа вушра, узухъди йиз дердер учвура пай ап²уб ужу гъап²ун*
чва. 15 Учвуз аьгъячвуз, Филиппдин агьлар, узу Македонияйиан 
удуч²вну, Ужувлан хабар рабгъуз хъюгъхъанмина, учвлан гъайри, 
Аллагьдихъ хъугърударин гьич саб жямяаьтди кюмек гъап²ундар*
зуз. 16 Учву Фессалоникдиз кмидира швнубсабан йиз яшайишдиз 
кюмек хътап²ури гъахьунчва. 17 Мици узу, учвхьан хъана гизаф 
пешкешар гъадагъурза, к²ури, ваъ, хъа учвуз ичв пулилантина 

хъана гизаф хайир хьпан бадали ап²урайиб вуйиз. 18 Хъа узуз ва*
ри гьубк²ну азуз, гьамус узуз ккунибт²ан гизафра кади азуз. Учву 
хътап²уб вари Эпофрадитди тувунзухьна, гьамус варибдихъди 
ац²наза. Ичв багъишар Аллагьдин хулаз гъабхи «ицци ниъ хъади 
убгрубси», «кьабул шлу гъурбан, Аллагьдиз хуш вуйи гъурбанси» 
гьисаб ап²уз шулу. 19 Ва йиз Аллагьдира Чан зурба вуйи девлет*
ниинди, Месигь Исайилантина вари учвуз ккунди имбубдихьди 
артухъра кади ац²дичва. 20 Аьсрариан аьсрариз ихь Адашдин, Ал*
лагьдин ад ибшри. Амин. 21 Месигьдианмина Аллагьдин гирами 
халкьдик кидикьнайи варидариз саламар йипай. Узухъди хъайи 
вари гъардшарира учвуз саламар хътаура. 22 Аллагьдин вари халкь*
ди, иллагьки Римдин паччагьдин хулариъ гъуллугънаъ айидари, 
учвуз саламар хътаура. 23 Агъа Иса Месигьдин уж’вал, гъит, гьар*
ган ичв рюгьнахъди ибшри!  

КОЛОССДИЪ ХЪУГЪДАРИЗ  
КАГЪАЗ  

Римдин дустагъдиъ айи Павелихьди Рюгьну му кагъаз Колосс�
диъ дугъаз аьгъдру хъугърудариз бик²уз гъитру. Колоссдиъ хъугъ�
рударин арайиъ, Иса Месигь Аллагьдин Бай дар, хъа малайикдиз 
ухшар адми ву, к²уру каламар удуч²вуру. Дурарин арайиъ ит²ру 
хурагариз, машкврариз ва жугьдарин законар тамам ап²баз 
фикир туври шулу. Мидиз жаваб вуди, Гирами Рюгьну, Иса Ме�
сигь Фуж вуш ва Дугъу гьап²нуш, к²ура: Думу Аллагьдин Бай ву; 
Думу вари хъугърударин, яни Чан Бедендин К²ул ву; Думу ва�
рибдин ккергъувал ва ккудук²увал ву; Дугъу вари инсанарин 
тахсир Чаина гъадабгъну; Думу хачриин гъак²ну ва ихь гунгьар 
себеб вуди ухьуз гьадабт²ру жазайиккан Дугъу ккадаунхьу. 
Гьаму жюрейиинди Гирами Рюгь, Аллагьдихьан вуйи уьрхювал 
Къанундин ва диндин аьдатарихь дибт²ру ва гьадрар хъаъру 
гьарсариз къаршу удуч²вура. Месигьдихъ хъугънайир ич²и улх�
бар�рахбарихъ, куч²лин фикрарихъ хъугъну ккундар. Исайихъ 
хъугънайи адми Агъайиз ккуниси яшамиш хьуз Аллагьдин ря�
гьимлували гъитра.  

Месигьдиз лигурайиган, Аллагь рякъюрухьуз  
1 Аллагьдин амриинди Месигь Исайин вакил Павелихьан ва 
Тимофей гъардшихьан 2 Колосс шагьриъ айи Месигьдихъди 

гьякь гъардшар вуйи Аллагьдин гирами халкьдиз – саламар. 
Адаш Аллагьдихьан учвуз уж’вал ва мясляаьт ибшри!  

Колосс 

1 

1 

3 Учу гьаммишан учвхъан Аллагьдиз ккарагурайиган, ихь Агъа 
Иса Месигьдин Адашдиз баркалла к²урача. 4 Учуз Месигь Иса*
йихъ ичв хъугъуваликан ва Аллагьдин вари гирами халкьдихьна 
вуйи ичв ккуниваликан деебхьначуз. 5 Учвуз аьршариъ ккилиб*
гурайи умудну хъугъувал ва ккунивал арайиз хуру. Улихьди учвуз 
дидкан гьякьвалин гаф – Ужувлан хабар гъеебхьунчвуз. 6 Ужув*
лан хабар учвухьна гъафну. Учву, гьякьвали абц²найи Аллагьдин 
уж’вал деебхьну, гъавриъ ахъунчву. Думу йигъхъанмина Ужув*
лан хабар, ичв арайиъси, вари дюн’яйиъ рабгъура ва диди чан 
бегьер хура. 7 Учвуз дидкан Эпафрасди гъапунчвуз. Эпафрас, ич 
масан гъуллугъчи, юк²в хъипну, учву бадали Месигьдин гъул*
лугънаъ айир ву. 8 Дугъу учвуз Рюгьну багъиш дап²найи ичв 
масанваликан ктибтунчуз.  

9 Магьа гьаддиз, учуз учвкан гъеебхьу йигъхъанмина, учвхъан*
ди гьаммишан ккарагурача. Ккарагруган, Аллагьдин ният учвуз 
гьубк²ну аьгъю хьуб ва Гирами Рюгьну туврайи гьарсаб фагьум*
лувалин учву гъаври ахъуб, ккун ап²ури шулча. 10 Учу гьацира, 
учву Агъайиз лайикьлуди яшамиш хьпан бадали, вари Гьадгъаз 
хуш вуйиси ап²бан бадали, учву ап²урайи гьарсаб ужувлан лях*
ниъ ужуб бегьер хьпан бадали ва учвуз Аллагьдикан аьгъюб ар*
тухът²ан артухъ ибшри к²ури, ккарагури шулча: 11 гъит, учву гьаци 
хьпан бадали, Чан зурбавалина кьудратну учвуз сабурна ижми*
вал туври ва вари терефарихъанди учву мюгькам ап²ри; 12 гъит 
Адашдиз, Дугъу учвузра Чан гирами халкьдихъди сабси аквнан 
Паччагьлугъдиъ йишв улупбаз, шадди чухсагъул йипри. 13 Дугъу 
ухьу муч²ушнан гьюкмиккан ккадаъну, Чан масан Балин Па*
ччагьлугъдиз гьаъну. 14 Гьадгъу ухьуз, гунгьарилан хил алдабгъну, 
азадвал тувунхьуз.  

15 Гьадгъу дярякърайи Аллагь рякъюри ачмиш гъап²унхьуз. 
Думу Сарпир ву. Думу арайиз гъабхи варибдин Зииналир ву. 
16 Фицики завариъ ва жилариин алиб, рябкъюрайиб ва дя*
рябкърайиб: Паччгьарин тахтар, агъаваликк ккайидар, гьякимар 
ва гьюкмар – вари Гьадгъу халкь гъап²ну, арайиз гъабхиб вари 
Гьадгъулантина гъабхьну ва Гьадгъаз к²ури айиб ву. 17 Думу фу*
к²а*мук²а хьайиз Айир ву. Гьадгъаъ варибдин сабвал ва къайда 
гъабхьну. 18 Гьадму ву Бедендин к²ул, яна Аллагьдихъ хъугъру*
дарин Аьхюр. Варибдин эвел – Гьадму ву. Варибдиъ сарпирди 

хьпан бадали, гъач²идарикан ч²иви гъахьи Сарпир Гьадму ву, 
19 фицики Аллагьдиз, вари тамамвал Гьадгъаъ ади хьуб ккун 
гъабхьну. 20 Дугъу, хачриин Чан аьжалилантина вари жилинуб*
дихъди ва аьршаринубдихъди мясляаьт йибт²ну, Чалантина Ал*
лагьдихъди аьлакьайиъ т²аъну.  

21 Ичв ч²уру ляхнариланмина ухди гъярхьрайидар ва ул’ан 
идитнайидар, 22 гьамус Дугъу учву, жилиин гъабхьи Чан беден*
дилантина, Чан аьжалилантина учву Аллагьдин улихь гирамиди, 
тахсир ктарди, марцциди дерккбан бадали, Аллагьдихъди алба*
гунчву. 23 Учву мици, хъугъувалин ижми ва мюгькам бинайиин 
дугъужвну ва Ужувлан хабарну учвуз бахш дап²найи умуднахъ 
хъади гъузиш, хьидичва. Думу Ужувлан хабарнакан учвуз гъееб*
хьунчвуз – аьршарин к²анакк вари халкь дап²найибдиз дидкан 
хабар дебккна, ва узу, Павел, гьаддин гъайгъушнаъ айир вуза.  

Павелин ляхнар – хъугърударин ужувлаз  
24 Гьамус узу учву бадали аьзабарикк ккуркьбиин шад вуза. 

Узу Месигьдин Беден бадали кьадар адру аьзабар аьгь ап²урайир 
вуза. Дугъан думу Беден – Чахъ хъугърудар ву. 25 Аллагьдин ният 
тамам ап²бан бадали, узу думу хъугърударин гъуллугънаъ гъа*
хьунза. Узуз Аллагьдин гафнакан гьубк²ну учвуз хабар дебккуз 
амур дап²назуз. 26 Думу Гаф агъзрар йисариъ вари насларихьан 
жиниди дюбхнайиб вуйи. Хъа гьамус думу Дугъан гирами халкь*
диз ачмиш дап²на. 27 Аллагьди думу сирнан вари хазна ва ад Ал*
лагь аьгъдру халкьариз улупуз к²ури ачмиш гъап²ну. Дидин сир 
Месигь ухьуъ яшамиш хьувалиъ а. Месигь ихь гъюз ккайи адлу*
валин умуд ву. 28 Ари Гьадгъукан учвуз, Аллагьдин улихь Ме*
сигьдихъди гьурк²ну дугъужвуз шлуси, учхьан удубкьру фагьум*
лувалиинди, насигьят туври, аьгъювалар улупури, хабар дебкк*
рача. 29 Гьациб метлеб бадали узу, узуъ бегьемди артмиш шулайи 
Месигьди тувнайи кьувватниинди дяви гъабхури, жафа зигураза.  

Месигьдихъди яшамиш йихьай  
1 Узу учвхъанди, Лаодикияйин хъугърударихъанди ва узу чпин 
улариз рякъюзкьан дяряркъдарихъанди фициб ижми дяви гъаб*

хураш, учвуз аьгъяди ккундузуз. 2 Йиз метлеб ичв юк²вариъ 
масанвалин сат²ивал ва к²убанвал т²ап²уб вуйиз. Масанвалин 

1 

2 

сат²ивал ва к²убанвал аш, учвуз Аллагьдин сир, яна Месигьди*
кан вуйи аьгъюваларин гьубк²у девлет хьибдичвуз. 3 Хъа вари 
аькьюллувалин ва фагьмин девлетар Месигьдиъ а. 4 Узу учвуз 
му, гьич сарира уччву гафариинди учву ичв рякълан алдауз 
гъидритуз, к²урайиб вуйиз. 5 Бедендиинди учвухъди хътаршра, 
рюгьниинди учвухъди хъаза ва, Месигьдихъди ичв албагувал ва 
хъугъувал узуз рябкъруган, шад шулуза.  

6 Гьаци вуйиган, эгер учву Месигь Иса ичв Агъади кьабул 
гъап²нуш, Гьадгъахъди сат²иди яшамиш йихьай. 7 Гьадгъаъ 
ччивар деетай, жвуван уьмур Гьадгъахъди хъап²ай, учву айи 
хъугъвалиъ мюгькам йихьай ва учвуз гъап²у ужувлан гъадри 
кади гъузай.  

8 Лигайгьа, гьич сарира, Месигьдихьан ваъ, хъа адмийирин 
аьдатарихьан ва гьаму дюн’яйин кьудратарихьан гъюру ич²и ва 
куч²лин фикрари учву чпин чулиинди дисуз мигъитанай. 9 Гьаз 
гъапиш вари Аллагьдин тамамвал Гьадгъаъ рябкъюри а. 10 Учвуз*
ра тамамвал гьякимарин ва гьюкмарин К²ул вуйи Гьадгъаъди 
дурубкьначвуз. 11 Гунагьнан хасият учвлан, палатси, уьлч²юб*
гъю Месигьди ичв суннат Чаъ гъап²ну. Думу адмийин хилари 
ап²урайибсиб суннат дар. 12 Учву штуан хьувал учву Гьадгъахъди 
накьвдиъ иву мисал ву. Думу ч²иви гъап²у Аллагьдин кьувват*
нахъ хъугъували Дугъахъди учвура ч²иви гъап²унчву.  

Адмийири дерккнайи къайдйирихъди мягъянай  
13 Ухди учву, ичв гунгьариз ва суннат дап²ну адрувализ дилиг*

ну, дийихнайидар, Аллагьдин халкьдик кахьри адайчва. Хъа гьа*
мус Аллагьди учву Гьадгъахъди уьмрихьна кьяляхъ хътаъну. Ду*
гъу ихь вари тахсрарилан хил алдабгъну. 14 Дугъу ухьуз къаршу 
вуйи къайдйир кайи китаб, хачрак кьумарихьди кабсну, жварт² 
гъап²ну. 15 Гьамци Думу, гьякимарихьан гьюкум, яракь тадабгъ*
ну, варидарин улихь беябур дап²ну, дурариин Чан хачрахьди 
гъалиб гъахьну.  

16 Гьаци вуйиган, гъит, гьич сарира учву ип²рубдиз ва убхъ*
рубдиз тягьнийир дириври ва учвхьан, машкврар, ваз ц²ийи 
алаувалар ва султ йигъар къайд ап²ури гъахьунчва, к²ури, гьед*
рерхри. 17 Фицики му вари гъюз ккимбубдин гъарантут²ан дар, 
хъа улариз рябкъювал Месигь ву! 18 Мют²югълуди хьуз ккунидари, 

малайикариз икрам ап²рудари учвук тахсир кипруси мап²анай. 
Дурар чпин гьугъужвувалариъ ахьна. Давди, чпин фагьмиин 
элеъну, фурс ап²ура – думу гьаму дюн’яйинуб ву! 19 Аллагьдин 
ниятниинди вари беден аьхю хьпан бадали, табар*дюгьберихьди 
думу либхуз ва сат²и ап²уз гъитрайиб – К²ул ву. Сарун дицдар 
адмийирин К²улихъди аьлакьа имдар.  

20 Учву, Месигьдихъди дук²найидар, му дюн’яйин кьудратари*
хьан азад вуйиган, дюн’яйиндариси, гьамци к²ури, къайдйир 
гьаз уьрхюрачва: 21 «Мидик мукуркьан!», «Мунуб мип²ан!», «Гьа*
мунубдик мукучан!» 22 Гьаму вари гъадагъа дап²найиб ишлетмиш 
ап²руган, жварт² шлу мутмйирикан къайдйирна аьдатар арайиз 
дуфнадарин? 23 Диндин аьдатариз мют²югъваликан, жвув гьа*
дат²уваликан, бедендиз ккуниб дарап²уваликан к²уру гьамцдар 
къайдйир, зиълан гъилигган, фагьумлударси рякъюру. Амма ду*
рари бедендин тямягьариз къаршу дийигъуз кюмек ап²дар!  

Ичв ц²ийи уьмур Месигьдихъди ву  
1 Аллагьди учву Месигьдихъди ч²иви дап²найиган, Аллагьдин 
арччул хилихъинди деънайи Месигьдихьинди, заваринубдихь*

на, ял ап²инай. 2 Заваринубдикан фикрар ап²инай, хъа му дюн’*
яйинубдикан – ваъ. 3 Фицики учву дийихначва, хъа ичв уьмур, 
Месигьдихъди сабси, Аллагьдиъ жиниди а. 4 Ичв уьмур – Гьадму 
Иса ву. Думу гъафиган, учвура Дугъахъди адлуди гъидичва.  

5 Гьаддиз, учву гьаму дюн’яйихьан дибиснайи учвуъ айиб ва*
ри: кьяппавал, чиркинвал, ктирсуз даршлу тямягьяр, асккан тя*
мягьяр, кьискьисвал – гат²ахьай. Мицдар т²улар идолариз икрам 
ап²увал ву. 6 Вари гьамцдар т²улари чпиина Аллагьдин хъял зи*
гура. 7 Улихьди, гьаци яшамиш шлуган, учвура гьацдар вуйчва.  

8 Хъа гьамус думу вари: хъял, гъизгъинвал, даккнивал, люкь*
нар, лайикьсуз гафар – гат²ахьай! 9 Чиб*чпиз куч²лар мап²анай, 
фицики учв’лан ичв йирсивал илдипунчва. 10 Учву Гъап²уриз 
ухшар айи, Аллагьдин гьякьвал аьгъяди, ц²ийит²ан ц²ийи ала*
п²урайи адмивалин ц²ийи халиъ уч²вначва. 11 Гьаци гъахьиган, 
грекна жугьуд миллетдин, суннат дап²найиринна адрурин, вар*
варинна скифдин, лук²ранна азад вуйирин арайиъ фаркьвал 
адар. Месигь вариб ву, ва варибдиъ айир Гьадму ву!  

2 

3 

Аллагьдихъ хъугърударин хизан  
12 Гьаддиз, Аллагьдин кадагънайи гирами ва масан вуйидариз 

лайикь вуйиси, учвура рягьимлувалин, язухъ зигувалин, юк²в 
айивалин, гъянивалин ва сабурлувалин палтар алахьай. 13 Эгер 
учвуз сар*сарикан гиран каш, сабурлуди аьгь ап²ури гъузай ва 
Агъайи учвлан хил алдабгъиганси, учвура хил алдабгъури йи*
хьай! 14 Хъа гьацдар палтарин зиълан масанвалиндар алахьай. 
Фицики масанвали варибдикан тамам вуйи сат²ивал ап²уру.  

15 Гъит, Месигьдин мясляаьтну ичв юк²вариз рякъ улупри, фи*
цики Аллагьди учвуз дих гъап²унчвуз ва саб Бедендик, мясляаьт 
бадали, ктикьунчву. Гьаци ап²узди баркаллагь к²ури йихьай!  

16 Гъит, учвуъ Месигьдин гаф булди яшамиш ибшри. Хъа гьад*
муган учвхьан вари фагьум хъади чиб*чпиз аьгъювалар улупуз ва 
насигьятар тувуз хьибдичвухьан ва, рюгь баркаллагьну абц²ну, 
Аллагьдиз юк²в абц²найивалин Аллагьдиз мяълийир, тярифнан 
ва рюгьнан мяълийир ап²уз хьибдичвухьан. 17 Вари ичв улхбарра, 
ичв ляхнарра Гьадгъулантина, Адаш Аллагьдиз чухсагъул к²ури, 
Агъа Иса бадали ап²инай.  

Жарадарихъди ц²ийиди яшамиш йихьай  
18 Хпар, ичв жилариз мют²югъ йихьай, му Агъайин улихь ичв 

буржи ву.  
19 Жилар, ичв хпар ккун ап²инай ва дурариз писдар махьанай.  
20 Биц²идар, варибдиъ ичв абйир*бабарихъ хъпехъури гъузай, 

фицики учву гьаци ап²увал Агъайиз ккуниб ву.  
21 Адашар, ичв биц²идарик хъял кап²ри махьанай, даршиш ду*

рар аьжуз юк²вар айидар хьиди.  
22 Лук²ар, ичв жилин агъйирихъ варибдиъ, кьюб маш гъяйи*

дарси имбударин улхьан ваъ, хъа марцци к²ваан ва Агъайин 
улихь гуч² кайивалиан хъпехъури ап²инай. 23 Учву фу ап²ури гъа*
хьишра, вари ичв марцци к²ваан, адмийиризси ваъ, хъа Агъа*
йиз ап²урайиси, ап²инай. 24 Фицики, Агъайи пешкешди ирс тув*
руб учвуз аьгъячвуз. Учву Агъа Месигьдин гъуллугънаъ ачва. 
25 Хъа шли ч²урувал ап²уруш, дугъаз, гъап²у ч²урувализ дилигну, 
тувди. Аллагьдин улихь вари саб ву.  

3 

Насигьятар  

1 Учвура, агъйир, лук²арихъди дугъриди ва намуслуди гъузай. 

К²ваинди гъибтай, ичв Агъара завариин ал.  
2 Гьаммишан ккарагури йихьай, ккарагруган, к²убанди йи�

хьай ва чухсагъул к²ури йихьай! 3 Гьацира, Аллагьди учуз Ме�

сигьдин сирнакан гаф рабгъбан урч²ар арццбан бадали, уч�

хъанди ккарагай. Гьадму сир ктибтруган, узу зунжрариъ аза. 
4 Узуз дидкан аьгъювалар, узхьан удубкьрубкьан ужуди, ачухъ�

ди ва тамамди улупбан бадали, узхъанди ккарагай. 5 Жара�

дарихъди фагьумлуди гъузай, гьубкьу жюрейин мумкинвал 

ишлетмиш ап²инай. 6 Гъит, ичв сюгьбатар гьаммишан кабалг�

рудар ва фагьумлудар ишри ва, гъит, гьардиз лазим вуйи жа�

ваб бихъри.  
7 Узкан вари хабрар Тихикди пидичвуз. Думу ихтибар али 

гъуллугъчи, узухъди Агъа бадали лихурайи йиз ккуни гъардаш 

вуйиз. 8 Узу думу учвухьна, ич ляхнарин хабрар кидитну, ичв 

юк²вар шад ап²уз, гьаъраза. 9 Узу дугъахъди дугъри ва ккуни ву�

йи гъардаш Онесимра гьаъраза – думу ичвдарикан сар ву. Дура�

ри учвуз, гьамшваъ шулайи варибдикан ктибтидичвуз.  
10 Учвуз узухъди дустагъдиъ айи йиз юлдаш Аристархди, Вар�

навайин халуйин бай Маркди саламар хътаура. Дугъкан учвухь�

на т²алаб дурубкьначвухьна: эгер думу учвухьна гъафиш, думу 

кьабул ап²уб ккун ап²урача. 11 Учвуз гьацира саламар хътаура 

Юстус к²уру лак²ам хъайи Исайи. Аллагьдин Паччагьлугъ бада�

ли жафа зигурайи жугьдарикан гьадрарт²ан хътарзухъ. Дурар 

узуз аьхю кюмек вузуз. 12 Ичвдарикан саламар Месигь Исайин 

гъуллугънаъ айи Эпафрасди хътаура. Думу гьарган учвхъанди, 

учву тамамвалинна дугъривалин мюгькамвалиинди Аллагьдин 

ниятнахъ хъпехъури гъузри к²ури, ижмиди ккарагура. 13 Думу 

учвхъанди ва Иерапольна Лаодикия шагьрарин хъугърудари�

хъанди, гьяйиф дарди, аьхю жафайиинди лихбан узу шагьид 

вуза. 14 Учвуз ихь ккуни духтир Лукайи ва Демасди саламар 

хътаура.  
15 Лаодикияйиъ айи гъардшариз, гьацира Нимфандиз ва ду�

гъан хулаъ уч шлу хъугърудариз саламар йипай. 16 Му кагъаз 

учвухь гъурхиган, Лаодикияйин хъугърударизра урхуз шлуганси 

4 

ап²инай. Хъа учву Лаодикияйиан вуйи кагъаз урхай. 17 Ва Архип*
диз йипай: «Лиг, увуз Агъайихьан гъабхьи гъуллугъ тамам ап²у*
ри гъуз!»  

18 Йиз хусуси хил’инди бик²ураза: Павелихьан саламар. Йиз 
зунжрарикан к²ваинди гъибтай. Гъит учвухъди Аллагьдин уж’*
вал ибшри!  

ФЕССАЛОНИК ШАГЬРИЪ 
АЙИ ХЪУГЪРУДАРИЗ  

1%ПИ КАГЪАЗ  
Му кагъаз Коринф шагьриъ дибик²найиб ву. Павел Фесса�

лоникдизра Исайикан хабар хьади гъушну. Душваъ Дугъан 
тереф гъибисдарра шулу. Аммаки Иса хачриин дук²ну ч²иви 
гъахьи Месигьдикан хабар вуйиб дици дар к²урудари шагьрин 
саб кьадар агьлар Павелиз къаршуди гъит²иккури гъахьну ва, 
гьаддиз, думу Фессалоникдиан ухди гъягъюз мажбур шулу. 
Фессалоникдин хъугърударин уьмрикан аьгъю ап²уз ккунди, 
Павели дина чахъди Коринфдиъ Аллагьдин гъуллугънаъ ади 
гъахьи Тимофей гьаъру. Тимофей дилин ужудар хабрар хьади 
кьяляхъ гъюру. Аллагьдихъ хъугърудар, хъергувалариз дилигди, 
Исайихъ дурар сабан ва гьаргандиз хъугънайи, дурарин хъу�
гъувал лигимт²ан�лигим шулайи. Гьаци дурар, вари Греция 
вуйибси, варидариз Месигьдиъ мисал вуйи. Дурариз чпин месэл�
йирира архаинвал туврадайи: дурарин арайиъ Павел имдар�
димиди сакьюдар гъийихнура вуйи. Гъийихдарин багахьлуйириз, 
гъийихдар ч²иви шлуб вуйк²ан�дайк²ан к²ури, гьич сикинвал 
туврадайи. Дурар ккарцури, Гирами Рюгьну Павелилантина 
гьамци бик²ура: Иса гъафиган, Думу гъяйиз гъийихдарин 
улихь ч²ивиди имбудар гьич сабдинна артухъди хьидар. Месигь 
гъафибси, дийихнайидар ч²иви хьиди, гьаддихъан хъугънайи�
дар вари гьаргандиз Гьадгъахъди гъузди. Ужувлан хабарнахъ 

Фессалоник�1 

хъугънайивали гьамуст²анра ужуб бегьер хура: гьациб геле�
жегдихъ хъугъру кас гьамуст²анра, гьадму вахт улубкьнайи�
си, яшамиш шула.  

 
1 Павелихьан, Силвандихьан ва Тимофейихьан – Фессало*
никдиъ айи Адаш Аллагьдин ва Агъа Иса Месигьдин хъугъ*

рудариз.  
Уж’вал учвуз ва мясляаьт!  

Фессалоникдиъ гъабхьи хъугъувализ чухсагъул  
2 Учу ич ккарагбариъ, учву к²ваин ап²ури, учвуз гъап²убдиз 

Аллагьдиз гьаммишан чухсагъул к²урача. 3 Учу ихь Адаш Ал*
лагьдин улихь ичв ляхнариинди вуйи хъугъвал, юк²в абц²ну зиг*
ру масанвалин жафа, ихь Агъа Иса Месигьдихъ хъугъувалиин 
ичв мюгькамди дийигънайивал гьаммишан к²ваинди гъибтра*
ча. 4 Учуз аьгъячуз, гъардшар, учву Аллагьдиз ккунду, Гьадгъу 
учву ктагъну, 5 гьаз гъапиш, учу учвуз гъабхи Ужувлан хабар 
неинки гафариинди, хъа гьацира аьхю кьувват, Гирами Рюгь 
хъади вуйи ва думу гьякь вуйивал улупру лап дерин хъугъувал 
вуйи. Учвуз аьгъячвуз, учу учвухъди хьайиган фициб саягъни*
инди учу яшамиш гъахьнуш. Гьаци хьувал учвуз ужувлаз вуйи, 
6 ва учву учуна Агъайи ап²руб ап²ури гъахьнийчва. Учву Ужув*
лан хабар, зурба аьзаб*аьзиятназ дилигди, Гирами Рюгьну туву 
шадвалиинди кьабул гъап²нийчва. 7 Гьаддиз учву Македония*
йиъна Ахаяйиъ айи вари хъугърудариз мисал вуди гъахьунчва. 
8 Гьамус учвлантина Агъайин гаф неинки Македонияйиъна Ахая*
йиъ рабгъура, хъа гьацира – Аллагьдихъ учву хъугъра, к²уру ха*
бар варишвариз дубшна. Ва сарун дидкан фук²ара пуб учуз 
алабхъурадар. 9 Учу наанди гъушишра, варишвариъ, учву учу 
фици кьабул гъап²нуш, гьаддикан ктибтури шулчуз. Дурари 
хъана, ч²иви ва гьякь вуйи Аллагьдин гъуллугънаъ хьпан ба*
дали, учву фици идоларихьан Гьадму Аллагьдихъна гъафнуш, 
ктибтури шулчуз. 10 Дурари гьацира Аллагьди ч²иви гъап²у Чан 
Бализ – гьамус гъюз ккайи Суддин хъялнаккан ккадаъру Иса*
йиз, аьршариан Думу гъяйиз, учву ккилигури гъузну ккунива*
ликан ктибтури шулчуз.  

1 

1 

Фессалоникдиъ Павелин ляхнар  
1 Учвуз аьгъячвуз, аьхир, гъардшар, учу учвухьна гъювал дав 
ляхин гъабхьундайи, 2 аммаки Филипдиъ, учвуз аьгъюган*

си, аьзабар ва ужуз ап²увалар алахьунчуин. Хъа учу ихь Аллагь*
дин кюмекниинди, учуз писди къаршу удуч²вувалариз дилигди, 
учвуз дирбашди ва ачухъди Ужувлан хабарнакан ктибтнийча. 
3 Учу учвуз улупу аьгъювалар ич улдугнайиваларин бинайиин 
алидар я ч²уру ниятназ ап²урайидар, я куч²лар айидар дар. 4 Ал*
лагьди, учу лайикь вуди гьисаб дап²ну, Чан Ужувлан хабар ич 
хилиъ ивнийи. Учу гьаци, адмийириз ккун ишри, к²ури гъа*
п²ундарча, ваъ, хъа – ихь юк²вар ахтармиш ап²ру сар Аллагь ба*
дали. 5 Учвуз аьгъюганси, учу гьич саб ражнукьан уччвудар гафар 
гъап²ундарча, ва ич хайирназ гьич саб аьмал гъап²ундарча – ми*
дин шагьид Аллагь ву! – 6 ясана адмийирин ад гъазанмиш ап²уз 
шерик гъахьундарча – я учвухь, я жарадарихь.  

7 Учу Месигьдин вакилар вуди хьпаз лигну, учхьан учву ишле*
миш ап²уз шуйчухьан. Хъа учу учв’ин гъагъ илипундарча ва ичв 
арайиъ биц²идар хъайи дадаси гъахьунча. 8 Юк²вар ачухъди, 
шадвалиинди ичв хилариъ неинки Ужувлан хабар, хъа гьацира 
ич уьмрарра ивнийча. Магьа гьамкьан учву учуз ккун гъахьун*
чуз! 9 Ичв к²ваин илмийичвки, гъардшар, уч’ин алахьу гъагъиш*
нар ва ич аман*иман адат²ру жафйир. Учу Аллагьдихьан Ужув*
лан хабарнакан учвуз ктибтруган, учв’кан гьич сариинра гъагъ 
илилипбан бадали, йишв*йигъ лихури гъахьунча.  

10 Учву хъугърудар гъахьиган, учу фици марцциди, гьякьлуди 
ва тахсир ктарди учвухъди гъахьнуш, учвура Аллагьдихъди ша*
гьидар гъахьунчва. 11 Учвуз аьгъюганси, адаш чан балихъди фици 
шулуш, учура учвухъди гьаруридихъди гьаци гъахьунча: 12 ичв 
уьмур Чан Паччагьлугъдиз ва аднахьна дих ап²урайи Аллагьдиз 
лайикьлуб хьпан бадали, учу учвуз дих ап²ури гъахьунча, ял 
ап²ури гъахьунча ва насигьятар туври гъахьунча.  

13 Хъана учу Аллагьдиз зат сикин дарди баркаллагь к²урача, 
гьаз гъапиш учву учкан гъеебхьу Аллагьдин Гаф гьаци, адмийин 
гафарси ваъ, хъа дугъридан гьякь Аллагьдин гафси ва учвуъ, 
хъугърудариъ, ляхин гъабхурайи кьувватси кьабул гъап²унчва. 
14 Учву, гъардшар, Месигь Исайихъди саб духьнайи Ягьудияйиъ 

айи Аллагьдин хъугърудариз ухшар духьначва: учвуз ичв адми*
йирихьан бегьем уч²врушин кубкьунчвуз, дурариз чпин адмийи*
рихьан – жугьдарихьан кубкьубси. 15 Дурар, пайгъамбрар йивну 
йихруси, Агъа Иса дук²ну, ухьухъ хъергна. Дурарин ляхнар Ал*
лагьдиз кьабулди дар, ва дурар вари адмийирин душмнариз ил*
т²ик²ура. 16 Дурари ухьуз хабарнакан жугьуд дарудариз ктибтуз 
гъадагъа ап²ура. Вари гьамцдар ляхнариинди дурари чпин гун*
гьарин гъагъ артухъ ап²ура. Хъа Аллагьдин хъял дурариин сабан 
ва гьаммишандиз алабхъиди!  

Павелиз Фессалоникдиз хъана гъягъюз ккун шулу  
17 Гъардшар, учу учвхьан сабан ц²иб вахтназт²ан жара гъахьун*

дайча, думура – бедендиинди, хъа юк²вариинди – ваъ, гьамус 
учву рякъюз гизаф тямягь хъайич. 18 Ав, фу дап²нура учвухьна 
гъюз гизаф ккун гъабхьунчуз. Дугъриданна узу, Павели, гьаци 
ап²уз гизаф ражари хъюгъюнза, хъа Шейт²ни гъитри гъабхьун*
дар. 19 Учву дарди, сарун фужар шул ич миж кайидар, ич шадвал 
алидар, ич адлувалин заанвал хьайидар. Учв’инди учу ихь Агъа 
Исайин улихь, Думу кьяляхъ гъафиган, фурслу хьидича?! 20 Фи*
цики ич адлувал ва шадвал, иллагьки, учву вучва!  
 

1 Ва гьаддиз, сарун учхьан учву дарди гъузуз даршлуган, Афи*
найиъ учу ялгъузди гъузуз кьаст гъап²унча. 2�3 Хъа ихь гъар*

даш Месигьдикан Ужувлан хабар рабгъру Аллагьдин гъуллугъчи 
Тимофей учвухьна гьаъдича. Дугъу учвуз читин хьибган, кюмек 
ап²иди, ккарцциди ва ичв хъугъувал мюгькам ап²иди. Учвузра 
аьгъячвуз гьацдар аьзабар ухь’ин алахьруб. 4 Гьеле учу учвухъди 
хъайигант²ан ухь’ин аьзабар улукьрубдикан к²ури гъахьунча. 
Учвуз аьгъюганси, гьаци хьузра гъабхьну. 5 Ва гьаддиз узхьан са*
рун, ккилигури, аьгь ап²уз шули амдруган, ичв хъугъуваликан 
аьгъю ап²уз Тимофей гьаунза. Алдатмиш духьну, учву рякълан 
улдугнийк²ан к²ури, ва ич жафйир дав гъахьнук²ан к²ури, гуч²у*
ри гъабхьунзуз.  

6 Амма учвхьан кьяляхъ гъафи Тимофейи ичв хъугъували*
кан ва масанваликан, учву учу ич ужудар ляхнариинди к²ваин 
уьрхюрайиваликан ва ич учву рякъюз юк²в хъайиси, ичв учу 
рякъюзра юк²в хъимбуваликан ужудар хабрар гъахну. 7 Гьаддиз, 

гъардшар, вари гьаму бедбахтвалариъ ва гьергувалариъ айи учу 
ичв хъугъували ккарцури гъахьну. 8 Учву ижмиди Агъайихъди 
хъайивали учура уьмриъ шад ап²уру. 9 Ихь Аллагьдин улихь учву 
учуз туву му шадвалин гьякьнаан Аллагьдиз фициб чухсагъул 
к²уру?! 10 Аллагьди учву рякъюз мумкинвал туври к²ури ва ичв 
хъугъувалиъ учвуз гьудрубк²рубдин кюмек ибшри к²ури, эргвал 
аьгъдарди, учу йишв ва йигъ ккарагурача.  

11 Гъит Чав Аллагьди, ихь Адашди, ва ихь Агъа Исайи ич рякъ 
учвухьна гьап²ри, 12 хъа ичв чиб*чпихьна ва жарадарихьна вуйи 
масанвал, ич учвухьна айи масанвалси, Агъайи гьубк²ну ва ар*
тухъра кади туври. 13 Ва гъит Гьадгъу учву, ихь Агъа Иса Чан ва*
ри гирами халкьра хъади гъюру Йигъ гъяйизкьан, ихь Аллагьдин 
ва Адашдин улихь марцциди гъузбан бадали, гирамивали ац²на*
йи ичв юк²вар мюгькам ап²ри. Амин.  

Аллагьдиз ккуни уьмур  
1 Аьхиринишв’ин гъардшар, учу учвуз Аллагьдиз ккунидарси 
яшамиш хьуз улупганси, гьамусдихъантинара гьаци яшамиш 

хьуб учвкан Агъа Исайин ччвурнахъан ккун ап²урача. Учву гьа*
муст²анра гьаци яшамиш шули ачва, хъа вушра, хъана артухъ 
ужуйи яшамиш хьуз чалишмиш йихьай.  

2 Учу учвуз Агъа Исайин гьюкмиинди фицдар насигьятар тув*
нийиш, гьархнадарчвуз. 3 Аллагьдин ният учву Чаз бахш хьувал 
ва кьяппавалихьан гьудуч²вуб ву. 4 Гъит гьарсари, гирами ва марцц 
шлуси, чан жандин эйвал ап²ри, 5 хъа, Аллагь аьгъдру аллагьсу*
зарси, тямягьярин ц²а кабхъну даришри. 6 Гьацдар тямягьяриъ 
ахъуз ва гъардшин ихтиярариин лик иливуз гьич фикиркьан ма*
п²анай, гьаз гъапиш, учу улихьна гъаписи ва учвкан ижмиди 
ккун гъап²ганси, вари гьацдар ляхнариз Агъайи жаза гьадабт²и*
ди. 7 Аллагьди ухьуз чиркинвалиъ яшамиш хьуз ваъ, хъа гира*
мивалиъ гъузуз дих ап²ура. 8 Гьаци вуйиган, шли му тина ап²у*
раш, дугъу адми тина ап²урадар, хъа Чан Гирами Рюгь учвуз тув*
райи Аллагь тина ап²ура.  

9 Гъардшарихьна вуйи масанваликан бик²уб думукьан лазим 
вуди гьисаб ап²урадарча, фицики Чав, Аллагьди, учву чиб*чпи 
ккун ап²уз улупунчвуз. 10 Хъа учву Македонияйиъ айи вари 
гъардшарихьна гьаци хьузра шулачва. Гъардшар, учвуз миннат 

ап²ураза, имбубт²ан артухъ чиб*чпи ккун ап²инай 11�12 ва, гизаф*
на*гизафси, архаинди яшамиш хьуз чара абгай. Жарадари ичв 
гьюрмат уьбхбан ва ичвра сабдиъра ул ади дархьбан бадали, гъит 
гьарсари чан ляхин ап²ри ва уьмриз уьлин кьац² гьарди, учу 
учвуз мугагьназ гъапиганси, чан хилариинди гъазанмиш ап²ри.  

Агъа гъюбкан  
13 Гъардшар, учуз учву гъийихдарикан фук²а*мук²а аьгъдарди 

гъитуз ккундарчуз. Сабдикра миж кимдру имбу адмийириси, 
дурарин дердер мизиганай. 14 Эгер ухьу, Иса, дук²ну, ч²иви хьу*
валихъ хъугъраш, ухьу гьацира Исайихъ хъугъну гъак²идар Ал*
лагьди аьршариз Гьадгъахьна хъади гъягърувалихъ хъугърахьа.  

15 Учу учвуз Агъайин гафариинди к²урача: Агъа гъяйиз, ухькан 
ч²ивиди гъуздар дийихнайидарин улихь гьуч²видар, 16 гьаз гъа*
пиш, хабар ут²убччвган, аьхю малайикдин дих ут²убччвган, Ал*
лагьдин зурна гъарабхган, Агъа Учв завариан гъиди ва сифте, 
Месигьдихъ хъугъну, гъийихдар ч²иви хьиди, 17 хъасин ухьу, ч²и*
види гъузнайидар, гьадрарихъди сат²иди дифариинди Агъа ря*
къюз гъахиди ва гьаци гьаммишандиз Агъайихъди гъуздихьа. 
18 Гьаци вуйиган, гьамцдар гафариинди чиб*чпик юк²в кап²ри 
гъузай.  

Агъа гъюрайивалихьна гьязурди гъузай.  
1 Фуну вахтари ва фуну йигъан Думу гъюруш, гъардшар, 
учвуз дидкан бик²уб лазим дар. 2 Учвуз лап ужуйи аьгъячвуз 

Агъайин Йигъ, йишвну т²афалси, к²ваин алдруган, гъюру. 3 Ад*
мийири: «Варишвариъ мясляаьт а ва гьич саб жюрейинра хат²а 
имдар!» – пуз хъюгъиган, биц²ир кайи дишагьли сабпну би*
ц²ир ап²уз иццрушну гъадагърубси, гьадмуган дурариина аьжал 
гъядябхъиди, ва дурарихьан гьергбиинди чпи уьрхюз хьибдар!  

4 Хъа учву, гъардшар, муч²ушнаъ адарчва, ва гьадму Йигъан*
дин аквну, т²афлиси, мюгьтал ап²идарчву. 5 Фицики учву вари 
аквнан ва йигъандин веледар вучва. Ухьу муч²ушнакна йишвак 
кахьрадархьа. 6 Гьаддиз, имбударси, даахну гъуздархьа! Ачухъ 
фагьум ади ва к²убанди гъуздихьа! 7 Йишвну нивк²у улар удут²*
найидар ахури шулу, хъа пиянискийир ярхи йишвди убхъури 
шулу, аьхир. 8 Хъа ухьу, йигъан аквнак кахьрайидар, ачухъ фагьум 

ади хьидихьа ва хъугъвалинна масанвалин халариъ уч²вдихьа, 
к²ул’ин ухьу уьрхру п²ап²ах улубк²идихьа! 9 Гьаз гъапиш Аллагь*
ди ухьуз Чан хъял улупнадар, хъа, ихь Агъа Иса Месигьдилан*
мина вуйи ухьу уьрхювал улупна. 10 Гьаддиз ухьу дийихну ашра, 
адаршра, ухьу гьаммишан Гьадгъахъди хьуз к²ури, Думу ухь*
хъанди гъак²ну. 11 Гьаци вуйиган, чиб*чпик юк²в кап²ри йихьай 
ва чиб*чпиз хил туври ап²инай – му учву ап²урачва.  

12 Учвкан ккун ап²урача, гъардшар, учву Агъайихъ хъаърайида*
риз ва, гьарсаб улупури, к²ваант²ан жафа зигурайидариз артухъ 
гьюрмат ап²ури йихьай. 13 Дурари ап²урайи ляхниз дилигну, ду*
рариз аьхю масанвалиинди гьюрмат ап²инай. Чиб*чпихъди мяс*
ляаьтниинди гъузай. 14 Гъардшар, учвкан ккун ап²урача: ляхин 
ап²уз даккнидарин к²улиъ аькьюл ап²ай, кагьлидариъ к²убанвал 
т²ап²ай, зяифдариз гъюн ккивай, варидарихъди сабурлу йихьай. 
15 Лигайгьа, ичв арайиъ гьич сарира ч²урувализ ч²уру жаваб тут*
руври. Гьаммишан, чиб*чпихьна шлуси, варидариз ужувлиинди 
йихьай. 16 Гьаммишан шадвалиъ гъузай, 17 зат сикин дарди кка*
рагури йихьай, 18 варибдиз чухсагъул йипай – магьа учвуз, Ме*
сигь Исайихъ хъугърудариз вуйи Аллагьдин ният. 19 Рюгь муку*
т²уршванай, 20 пайгъамбарвалин гафар тина магьадаанай, 21 хъа 
вари ахтармиш ап²ури, ужувлан тереф дибисну, гъузай, 22 жюр*
бежюр писваларихьан ярхла йихьай!  

23 Гъит мясляаьтнан Аллагьди Чав учву гьурк²ну гирами ап²ри. 
Ва гъит вари учвуъ: рюгьра, юк²вра, жанра – ихь Агъа Иса Ме*
сигь гъюру гьадму Йигъаз саб зиян ктарди уьрхри. 24 Учвуз дих 
Ап²урайир аьгьтлу ву, ва Гьадгъу му тамамра ап²иди!  

25 Гъардшар, учхъанра ккарагай!  
26 Вари гъардшариз гирамивалин мак ап²биинди салам тувай. 

27 Агъайин ччвурнахъан миннат ап²ураза, гьаму кагъаз вари гъард*
шариз урхай.  

28 Ихь Агъа Иса Месигьдин уж’вал учвухъди ибшри!  

ФЕССАЛОНИК ШАГЬРИЪ  
АЙИ ХЪУГЪРУДАРИЗ  

2%ПИ КАГЪАЗ  
Фессалоникдин хъугърудариз сабпи кагъазси, гьаму кьюб�

пибра Коринфдиан вуйи. Думу шагьрин хъугърудар сабпи кагъ�
зиъ дупнайи гьаму дюн’яйин аьхиримжи йигъарикан дюзди гъав�
риъ ахънадайи. Мидкан хабар Исайин вакилихьна рубкьуру. Лап 
яман хъергувалар улуркьу Исайихъ хъугънайидарикан сакьюда�
ри, Месигь кьюбпи ражари гьаму багарихьди гъюру, к²урайи. 
Гьамциб гьялназ ккилигури, дурари я ляхин, я гьар йигъандин 
гъайгъушнар тамам ап²дайи. Хъугърударикан сакьюдарин, Ал�
лагьдин гафнаъ дупнайиси, Месигь кьюбпи ражнура гъиди, к²у�
ру аьгъюваларикан дюз дару хиялар дюз алаури, Гирами Рюгьну 
ачухъди ва гъавриъ ахъруси, думу гьядиса хьайиз улихь фу шу�
луш, бик²ура: Исайихъ хъугънайидарихьан аьзабариккан к²ул 
ккадабгъуз хьибдар, дурарихъ хъергри, дарариз куч²лар ап²ури, 
дурарин хъугъувалик кялхъри ва дурар масу туври хьиди. Хъа ду�
рариин улукьру гьаму вари аьзабариз ва читинвалариз дилигди, 
Аллагьдин Рюгьну Фессалоникдин агьлариз чпин хъугъувалиъ 
ижмиди дийигъуз дих ап²ура: «Гъит ухьу ккун гъап²у, ва Чан 
ужувлиинди ухьуз зат ккудудубк²ру ккарцувал ва ужувлан умуд 
багъиш гъап²у Чав, Агъа Иса Месигьди ва Аллагьди, ихь Адаш�
ди, ичв юк²вариъ ккарцувал т²ап²ри ва гьарсаб ужувлан ляхниз 
ва гафназ мюгькам ап²ри» (2:16, 17).  

Фессалоник�2 

1 Павелихьан, Силвандихьан ва Тимофейихьан – Фессало*
никдиъ айи Адаш Аллагьдин ва Агъа Иса Месигьдин хъугъ*

рудариз.  
2 Уж’вал ва мясляаьт ибшричвуз Аллагьдихьан, ихь Адашди*

хьан ва Агъа Иса Месигьдихьан!  
3 Вари учвуз гъап²убдиз учу гьаммишан Аллагьдиз баркаллагь 

дупну ккунду, гъардшар. Му гьякь ву, гьаз гъапиш ичв хъугъувал 
кьадар адрубкьан аьхю шула ва учвкан гьарсари вари ккун ап²у*
райи ва чиб*чпи ккун ап²урайи масанвал айибт²ан артухъ шула. 
4 Гьаддиз Аллагьдин жара хъугърудариз, учву вари гьаму хъергу*
валариъна аьзабариъ аьгь ап²ури арайиз хурайи ва мюгькам 
ап²урайи хъугъувал улупури, ичв тярифар ап²ури шулча.  

Аллагьдин суддикан  
5 Варибди Аллагьдин Суддин дюзваликан шагьидвал ап²ура ва 

учвура Аллагьдин Паччагьлугъдиз лайикь хьиди, гьадму бадали 
учву аьзабарра аьгь гъап²унчва. 6 Учв’ин аьзабар илирчу тахсирк*
рариз Аллагьди бедбахтвалар тувди – мура гьякь ву. 7 Учву гьаму 
ражари аьзабариъ ачва, хъа Агъа Иса аьршариан ц²иъди Чан 
зурба гьунар кайи малайикарра хъади гъафи гьадму Йигъан, 
учухъди сат²иди учвузра рягьятвал тувди. 8 Аллагь кьабул дарап²*
дариз ва Ихь Агъа Исайикан вуйи Ужувлан хабарназ мют²югъ 
дархьидариз жаза хибди. 9�10 Дурариз гьадабт²ру жаза гьаргандин 
аьжал хьибди: Иса Чан адмийирин арайиъ адлу хьпан бадали 
ва Чахъ хъугъдарин арайиъ за хьпан бадали гъафиган, Дугъан 
аднан ва кьувватнан нурнахьан, Агъайин багхьан гьацдар ярхла 
ап²иди. Исайин адмийирин арайиъ учвура хьидичва, гьаз гъа*
пиш учву ич шагьидвалихъ хъугъунчва.  

11 Гьаддиз Аллагьди Чан дих ап²баз учву лайикь хьпан бадали 
ва Чан кьувватниинди вари ичв ужудар ниятар ва хъугъувалин 
ляхнар тамам ап²бан бадали, учу учвхъанди гьаммишан ккарагу*
рира шулча. 12 Гьадмуган, учву кюмек духьну, ихь Агъа Исайин 
ччвур адлу хьибди, хъа ихь Аллагьдин ужувлиинди ва Агъа Иса 
Месигьдиинди Дугъу учву адлу ап²иди.  

Агъа гъяйиз гизаф писвал хьибди  
1�2 Хъа гьамус ихь Агъа Иса Месигь кьяляхъ гъюбкан ва Дугъу 
ухьу фици сат²и ап²уруш гьаддикан. Учу учвкан, гъардшар, 

ичв к²улар дудругуб, ва, я пайгъамбарваларихьан, я ачмиш ап²у*
валарихьан, я кагъзарихьан, гъеле думу кагъзар учхьан вуйидар ву 
к²ури, эгер дурариъ Агъайин Йигъ сарун гъабхьну к²ури дибик²*
ну ади гъабшишра, улдудугувалиъ адрахъуб ккун ап²урача. 3 Гьич 
сарихьдира учву алдатмиш ап²уз мигъитанай – гьич саб жюре*
йииндира. Гьаз гъапиш, сифте, Аллагьдиз къаршуди, зурба вуйи 
гъедергувалар арайиз дуфну ккунду, писвал арайиз адмийиинди 
удубч²види (думу адми, аьжализ кадат²найир ву), 4 къаршур, ал*
лагьдинубдик вая гирами вуйибдик гъилигган, учв варит²ан зина 
вуза, к²ури, гьисаб ап²ури хьиди, гьаци, гьеле думу Аллагьдин 
хулаъра кмиди деъди ва дугъу Аллагь учв вуза пиди.  

5 Ичв к²ваин илмидарничв? Узу мидкан учвуз, учвухь хьайи*
ган, гъапнийза аьхир. 6 Гьамус учвуз аьгъячвуз, гьаз думу къар*
шу вуйир чан вахт гъяйиз дерккнаш. 7 Фицики писвалин жини 
кьувватари чпин ляхин гьамуст²анра гъабхура, хъа сабан думу 
къаршу вуйириз рякъ гьадабт²найир дугъан рякъ’ан удуч²вну 
ккунду. 8 Хъа гьадмуган думу душман ачухъ хьиди, хъа Агъа Иса*
йи Учв гъафи гьадму Йигъан, гьеле Чан ил хътабгъбан адлува*
лин нурниинди думу т²анкь ап²иди. 9 Писур гъювал Шейт²нин 
хиларин ляхин ву. Думу писвал гьубкьу жюрейин аьламатар ва 
гъавриъ ахъуз даршлу куч²лин лишнар улупбариинди 10 ва гьа*
цира гьар жюрейин пис аьмалдарвалариинди арайиз удубч²ви*
ди. Дугъахъди аьжализ гъягърудар хьиди, гьаз гъапиш дурари 
гьякьвалихьна вуйи масанвал тина гъап²нийи, хъа гьаддиинди 
дурарихьан чпи уьрхюз шуйи, аьхир. 11�12 Ва гьаддиз Аллагьди ду*
рар, гьякьвалихъ хътругъди, писвал ктабгъдар, куч²ларихъ хъугъ*
бан бадали ва гьациб жюрейиинди жаза адабт²ну гъитуз, куч²лин 
гьюкмиъ итра.  

Учву уьрхбан бадали кадагънайидар ву  
13 Учвхъан, гъардшар, гьаммишан учу Аллагьдиз баркаллагь 

пуб рубкьура, Агъайин ккунидар! Фицики, учву марцц ап²ура*
йи ва ичв хъугъувал гьякьвализ илт²ик²урайи Гирами Рюгьнан 

кюмекниинди Аллагьди, учвуз сифте уьрхювал хьпан бадали, 
Дугъу учву ктагъну. 14 Гьаддиз Дугъу учвуз, ихь Агъа Иса Ме*
сигьдин адлувал пай ап²бан бадали, учу гъабхи Ужувлан хабар*
ниинди дих гъап²ну!  

15 Гьаци мюгькамди дийигъну гъузай, гъардшар! Учу учвуз ушв*
налан ва кагъзариинди улупу аьгъюваларихъан ижмиди хъич²их*
ну гъузай, 16 ва гъит ухьу ккун гъап²у, ва Чан ужувлиинди ухьуз 
зат ккудудубк²ру ккарцувал ва ужувлан умуд багъиш гъап²у Чав, 
Агъа Иса Месигьди, ва Аллагьди, ихь Адашди, 17 ичв юк²вариъ 
ккарцувал т²ап²ри ва гьарсаб ужувлан ляхниз ва гафназ мюгь*
кам ап²ри.  

Учу бадали ккарагай  
1 Ва аьхириъ, учу бадали ккарагай! Гъит, Агъайин Гаф зарбди 
улихь гъарабхри ва аьхю гьюрматниинди, Думу учву кьабул 

гъап²иганси, имбударира кьабул ап²руси ибшри. 2 Хъана кка*
рагай, Аллагьди учу лайикь дару ва ч²уру адмийириккан ккадаъ*
ри, к²ури, фицики варидариъ хъугъувал адар, аьхир! 3 Хъа Агъа 
Чав к²урубдиин Алир ву, ва Гьадгъу учву мюгькам ап²иди ва пи*
сурихьан уьрхиди. 4 Учу учвуз ктиту Агъайин т²алабар гьамусдиз 
тамам ап²ури гъахьиганси, гьамусдихъантина тамам ап²рубдихъ 
ижмиди хъугърача. 5 Гъит ичв юк²вар Агъайи Аллагьдин масан*
валихьна ва Месигьдин мюгькамвалихьна илт²ик²ри!  

Фарз – зегьмет зигуб  
6 Гъардшар, ихь Агъа Иса Месигьдин ччвурнахъан т²алаб ап²у*

рачачвукан: чаз ккуниб ап²ури яшамиш шулайи гъардшихьан ва 
учу учвуз туву насигьятарихъди даршулайи гьарурихьан ярхла 
йихьай. 7 Фицики учвуз аьгъячвуз, фици учхъан мисал гъадабгъ*
ну ккундуш. Гьаз гъапиш учу учвухь ляхин дарди гъахьундарча, 
8 учв’ин гьич сариинкьан гъагъ илдрипбан бадали, гьич саринра 
давди уьлин кьац² гъип²ундайча; йишв*йигъ, кьувватар гьяйиф 
дарап²ди, лихури гъахьунча. 9 Учу гьаци, учуз ихтияр адруган, 
гъап²уб дайи, хъа учву учхъан мисал гъадабгъбан бадали гъап²уб 
вуйич. 10 Гьеле учу учвухь хьайи вахтна учу учвуз магьа гьамциб 
къайда гъибтунча: «ляхин ап²уз даккнири ип²узра дирип²ри!» 11 Хъа 
гьамус учуз, учвухь лихуз даккнидар а, ляхин ап²уз даккунди, 

уьргъну, жарадарин ляхнаригъ гъюч²врайидар а, к²ури, ебхьура*
чуз. 12 Гьадму адмийирикан учу, архаинди лихуб ва жвуван хила*
риинди гъазанмиш гъап²у уьл ип²уб т²алаб ап²урача ва Агъа Иса 
Месигьдин ччвурнахъан дих ап²урача.  

13 Хъа учву, гъардшар, уж’вал ап²баъ меэрганай. 14 Хъа фуж учу 
гьаму кагъзиъ бик²урайибдихъ хъпебехъиш, думу фикирназ гъа*
дагъай, ва дугъахъди гаф*ч²ал мап²анай, гъит дугъаз нач ибшри! 
15 Дугъахъди, душмнихъдиси, махьанай, хъа, гъардшизси, гъав*
риъ шлу гафар йипай!  

16 Гъит Чав Агъайи, мясляаьтнан булагъди, гьарган ва гьубкьу 
жюрейиинди учвуз мясляаьт туври. Гъит учвухъди варидарихъди 
Агъа ишри!  

17 Павелихьан саламар – му узу йиз хилариинди бик²ураза, узу 
гьарсаб йиз кагъзик гьамци лишан кап²ри шулза. 18 Гъит ихь 
Агъа Иса Месигьдин уж’вал гьарган учвухъди варидарихъди 
хъади ибшри.  

ТИМОФЕЙИЗ  
1%ПИ КАГЪАЗ  

Тимофейиз дибик²найи сабпи кагъзиъ, кьюбпибдиъси, Аллагь�
дин гъуллугънаъ айи хъугърударин хасиятарикан ва буржйири�
кан к²ура. Гьаз дибик²наш ва бик²бан метлеб фу вуш, Гирами 
Рюгьнулан ачухъди рябкъюра: «Аллагьдин хизандиъ жвув фици 
духьну ккундуш, увуз аьгъю хьпан бадали бик²ураза. Думу хизан – 
хъугъру гирами халкь ву. Думу халкь – ч²иви Аллагьдинуб ву. 
Думу халкь – мюгькам бин ва дебккрайи гьякь’вал ву» (3:15). Му 
кагъаз, гъилигу гьялариан, Павел Македонияйиз дуфнайиган ди�
бик²найиб ву. Павели, Эфесдиъ даргъурайи каламариз къаршуди 
дийигъуз, чан дуст вуйи ва чахъди Аллагьдин гъуллугънаъ айи 
Тимофейикан душваъ гъузуб т²алаб ап²ура. Павелиз чаз Эфес�
диз гъягъюз ккун дубхьнайи, хъа дугъаз садар гьядисйири машат 
гъап²нийи. Гьаддиз дугъу Тимофейиз, сабдизра дилигди ва ижми 
хъугъвалиинди ккебгънайи ляхин ккудубк² к²ури, кагъаз бик²у�
ру. Тимофейи Эфесдиъ хъугърударихъди аьлакьалу вуйи сакью�
дар суалар гьял дап²ну ккундийи: гьац²ари хъугънайидариз я 
швушвар духну, я швуваз душну ккундар, к²урайи, жарадари 
ип²ру�ухру шей’арикан ишлетмиш ап²уз ихтияр айидарра, ад�
рударра а, к²урайи. Гирами Рюгь Чан кагъзиъ Исайихъ хъугъру�
дарин уьмрин гизаф суалариин дийигънайи. Дугъан фикрари ва 
насигьятари Эфесдиъ хъугънайидариз Ужувлан хабарнан гьам�
мишандин гьякьикьатвалихьна, яни Иса Месигьдихьна, Гьадгъу 
инсанариз дебккнайи уьрхювалихьна кьяляхъ хътакуз кюмек 

дап²ну ккундийи. Ихь Агъайиз вари адмийир дюрхну ва Чан гья�
кьвалин гъавриъ ахъну ккунду. Гьаддиз Исайихъ хъугънайидари 
му гьякьвал жиниди гъибтну ккундар, хъа дурар, чпин хъугъува�
ли Аллагьдин дигиш ап²ру рягьимлуваликан ачухъди шагьидвал 
ап²руси, яшамиш духьну ккунду. Кагъзиъ артухъси фикир хъугъ�
рударин аьхюр кипуз саб тягьна ктру уьмрин адми духьну кку�
нивалихьна жалб ап²ура.  

Куч²лин аьгъюваларикан  
1 Ухьу уьрхру Аллагьдин ва ихь умуд кайи Месигь Исайин ам*
риинди кадагънайи Иса Месигьдин вакил Павелихьан 2 хъу*

гъувалиъ йиз гьякь бай Тимофейиз – уж’вал, рягьим ва мясля*
аьт увуз Адаш Аллагьдихьан ва Иса Месигь ихь Агъайихьан!  

3 Македонияйиз гъярайири, увкан Эфесдиъ гъузуз ижмиди 
ккун гъап²нийза. Уву душваъ куч²лин аьгъювалар рагъурайи са*
кьюдар касар дерккну ккундийзуз. 4 Чпин вахт дурари гьубкьу 
жюрейин махъварихъди ва ккудудук²ру архйир агури гьадрап²*
ри. Миди арайиз хрудар гьюжатарт²ан дар, хъа хъугъували ара*
йиз хурайи Аллагьдин ляхин улихь гъабхурадар. 5 Гьаму йиз т²а*
лабнан метлеб – марцци к²ваан, гъяни намуснаан ва дугъри 
хъугъувалиан удубч²вурайи масанвал вуйиз. 6 Сакьюдар, гьаму 
вари дипну, файдасуз гьюжатариъ ахъна. 7 Дурариз Къанун кив*
ру мялимар хьуз ккунди а, аммаки дурар я чпи к²урайибдин, я 
чпи гьадмукьан ижмиди ктибтурайибдин гъавриъ ахънадар.  

8 Къанун ухьуз агъяхьуз: думу ужуб ву, эгер дюзди ишлетмиш 
ап²ури гъашиш. 9 Ухьуз гьацира аьгъяхьуз: Къанун дугъридариз 
ваъ, хъа – гьадму законар ч²юргърудариз ва мют²югъ даршлуда*
риз, аллагьсузариз ва гунагькрариз, фук²ара гирамиб адрудариз 
ва хътругърудариз, адашдин вая дадайин уьмриин хил иливру*
дариз, йивну йик²рудариз, 10 кьяппавалиъ айидариз, жилир жи*
лирихъ хъайидариз, адмийир лук²’вализ масу туврудариз, куч²*
ляхяриз, куч²алди шагьидвал ап²рудариз ва дюз аьгъювалариз 
къаршуди удуч²врудариз ву. 11 Му аьгъювалар гьарсаб тярифназ 
лайикь вуйи Аллагьди уз’ин илипнайи Ужувлан хабарнахъди 
сабси гъюру.  

Аллагьдин ужувлаз баркаллагь  
12 Узуз кьувват туву ихь Агъайиз, Месигь Исайиз чухсагъул 

к²ураза. Дугъу уз’ин ихтибар дап²ну, гъуллугъ илипунзуин. 
13 Мугагьназ Агъайиз люкьнар ап²уйза, хъугърударихъ хъергуйза, 
вягьшисир вуйза. Аллагьди узлан хил алдабгъну, гьаз гъапиш, 
узу йиз аьгъдрувалиан ва хътругърувалиан гьаци ап²ури гъахьун*
за. 14 Хъа, Иса Месигьдик ктикьхъан, рябкъру масанвална хъугъ*
вал хъайи ихь Агъайин уж’вал Аллагьди уз’ин бегьем улубзну. 
15 Дюз ва гьякь ву гьаму гафар: гунагькрар уьрхбан бадали, Ме*
сигь Иса дюн’яйиз гъафну, хъа дурарикан варт²ан аьхю гунагь*
кар узу вуйза. 16 Аммаки Иса Месигьди гьамциб уж’вал узуз, сар*
пирди, Чан сабурлувал фукьан зурба вуш дябкъну, имбударра 
хъугъуз ва дурариз гьаргандин уьмур рубкьуз, улупну. 17 Гьаци 
вуйиган, гъит гьаргандин Паччагьдиз, аьжал Хътруриз, Дярякъ*
руриз ва Сар вуйи Аллагьдиз аьсрариан аьсрариз гьюрмат ва ад 
ибшри! Амин.  

18 Тимофей, йиз бай, увкан дупнайи пайгъамбарвалин гафар 
к²ваин алди, магьа гьамцдар насигьятар дик²уразавуз; гьадра*
рихъди гъяри гьякьвал бадали 19 жвуван хъугъувал ва марцци на*
мус уьбхюри, уву хай кайи дяви дубхну ккундузуз. Сакьюдар на*
муснахьан гьидицну, ва ахириъ дурарин хъугъувалин гими 
ккабхъну. 20 Гьацдарин арайиъ Гименейна Эскендер а; узу дурар, 
Аллагь беябур дарап²ди яшайиш дубгъуз, иблисин хилиъ ивунза.  

Сакьюдар ляхнарикан  
1 Сифтена*сифте увкан ккун ап²урайиб гьаму вуйиз: вари ад*
мийирихъанди ккарагай, т²алаб ап²инай, гаф хъипай, Ал*

лагьдиз чухсагъул йипай. 2 Ухьу мясляаьт ади ва ужувлаъ архаин*
ди, лайикьлуди яшамиш шлуси, пачгьарихъанди ва гьюкмихь 
хьайи варидарихъанди ккарагай. 3 Мици ап²уб дюзди ва ухьу 
уьрхру Аллагьдиз кьабулди ву. 4 Фицики Дугъаз вари адмийир 
дюрхну ва гьякьвалихъна дуфну ккунду. 5 Аллагь сар ву, ва Ал*
лагьдинна адмийин ара сат²и Ап²урайирра сар ву. Думу Кас – 
Месигь Иса ву. 6 Дугъу вари адмийирихъанди кайи буржнан 
ерина Учв тувну. Думу Аллагьди, вахт гъафиган, дюн’яйиз гьау 
шагьидвал ву. 7 Гьаддиз узу, Хабар рабгърурди, Месигьдин ва*

килди ва жугьуд дару халкьариз гьякь хъугъувалин мялимди 
дерккнайир вузун; куч²лар ап²урадарза, гьякь к²ураза.  

8 Гьаци вуйиган жилари, хъял ва гьюжатар гъитну, гьарсаб йи*
швахь ккарагури, марцци хилар заргури ккундузуз.  

9 Гьаци дишагьлийирира палат абурлуди ва жвуваз балгруси, 
къайдайиинди алабхьри; гъит дурари, аьжайибди кушар деркк*
ри, гъизилар, жавагьирар, багьа палат алабхьури ваъ, 10 хъа Ал*
лагьдиз бахш духьнайи дишагьлийириз лайикь вуйиси гъяни 
ляхнариинди чпи кабалгри. 11 Гъит дишагьлийири, артухъ гаф 
дарди, саб наразивал улулупди, аьгъювалар аьгъю ап²ри. 12 Ди*
шагьлийиз жили*жвуван зиин аьхювал ап²уз ва аьгъювалар улу*
пуз гъидритарза; думу ккебехъну гъузри. 13 Фицики сифте – 
Адам, хъа Ева халкь гъап²нийи. 14 Алдатмиш гъап²урра Адам да*
йи, хъа, к²уч²лихъ хъебехъну, гунагь гъап²ур учв вуйи. 15 Аммаки 
дишагьлира уьрхиди, биц²идар ап²ури, эгер хъугъувал, масан*
вал, гирамивал ва намуслувал ади яшамиш шулуш.  

Хъугърударин аьхюдар  
1 Дишди к²ура: шлиз хъугърударин аьхюр хьуз ккундуш – 
баркаллагь чаз! 2 Аммаки аьхюр кипуз саб тягьна ктру уьм*

рин адми духьну ккунду: саб ражарит²ан швушв дархир, са*
бурлур, аькьюллур, намус кайир, хялар ккунир, аьгъювалар улу*
пуз удукьрур, 3 дурубхърур, элелегрур, хъа гаф*ч²алнаъ гъюдлир, 
хъюхъ дазрабгрур, пулиъ ул адрур. 4 Дугъу чан хал*хизан ужуйи 
гьюле гъабхури ккунду, хъпехъру ва чан гьюрмат уьбхру ба*
яр*шубар ади ккунду. 5 Хъа чан хулан эйвал ап²узкьан даршлу*
рихьан Аллагьдин хъугърударин гъайгъу зигуз шулин? 6 Тазади 
хъугъну имбударикан аьхюр ктагъну ккундар: дицир адмийик 
фурс кубч²вди ва, иблисдинси, дугъанра суд ап²иди. 7 Хътругъ*
рудар дицир касдикан, кьяляхъ тягьнийир дархьуз ва иблисди 
ккиву чулиъ адрахъуз, ужуйи улхури ккунду.  

8 Гьаму дурарин кюмекчйиризра кайиб ву. Дурар гьюрмат айи, 
кьюб маш гъядру, чяхрихъ юк²в хъадру ва пулиъ ул адру касар 
духьну ккунду. 9 Дурари, марцци намус ади, хъугъувалин сирар 
дидисну ккунду. 10 Сифте дурарра ахтармиш дап²ну ккунду, ва, 
эгер дурарихъ «рижв» хътрибшиш, гъит кюмекчивалин гъул*
лугънаъ гъузри.  

11 Аьхюдарин кюмекчйирин хпарра гьюрматназ лайикьдар духь*
ну ккунду, футнийир дарагърудар, тямягьяриъ адрахърудар, ва*
рибдиин хъугъвал алидар.  

12 Аьхюрин кюмекчира саб ражарит²ан швушв духну адрур ва 
чан хал*хизан ужуди к²ули гъабхрур духьну ккунду. 13 Гьаз гъа*
пиш чан гъуллугъ ужуди тамам ап²рури гьюрматра гъазанмиш 
ап²уру, ва Иса Месигьдикан вуйи чан хъугъуваликан дугъхьан, 
саб гуч² адарди, ктибтузра шулу.  

14 Багарихьди увухьна гъюз кказа, хъа му узу увуз, 15 нагагь узу 
кьан ап²руси гъабшиш, Аллагьдин хизандиъ жвув фици духьну 
ккундуш, увуз аьгъю хьпан бадали бик²ураза. Думу хизан – ч²и*
ви Аллагьдихъ хъугъру гирами халкь ву. Думу халкь – мюгькам 
бин ва дебккрайи гьякьвал ву. 16 Саб гаф адарди ихь хъугъувалин 
сир зурба ву:  

Думу бедендиъди гъафну,  
Рюгьну гьякь гъап²ну,  
Думу малайикариз гъяркъну,  
Дугъкан халкьариз ктибтну,  
Думу дюн’яйиъ хъугъувалиинди кьабул гъап²ну,  
Думу адлуди завариз за гъахьну.  

Тимофейиз насигьятар  
1 Аллагьдин Рюгьну ачухъди к²ура, аьхиримжи вахтари, хъу*
гъувал дипну, гьац²ар гьудуч²види, дурари куч²лин рюгьярин 

ва жинарин каламарин тереф бисиди. 2 Дицдар каламар, намус 
дудубгнайи, кью*кьюбди машар гъивнайи куч²ляхяриланмина 
гъиди. 3 Дурари швушвар хуз гъадагъа ап²ура. Дурар, гьякьвал 
агъюдарина хъугърудари баркаллагь к²ури, ип²бан бадали Ал*
лагьди халкь дап²найи саб жюре ит²рудар мит²анай, к²ури, 
хъюгъна. 4 Аллагьди арайиз дубхнайиб вари ужу ву. Баркаллагь 
к²ураш, вари кьабул ап²уз шулу. 5 Гьаз гъапиш думу вари Ал*
лагьдин гафну ва ккарагбу гирами ап²ура.  

6 Эгер уву, Тимофей, гъардшариз гьацдар к²ури гъабшиш, уву 
хъахънайи сагъ аьгъюваларин ва хъугъувалин гафари ац²райи 
Иса Месигьдин ужур гъуллугъчи хьидивукан. 7 Кьаби хпариз ла*
йикь вуйи махъварихъди вахт давди маадап²ан, хъа гьарган 
хъугъувалин т²алабарихъ йихь. 8 Бедендиз вуйи гьяракатарикан 

сац²иб мянфяаьт а, хъа хъугъувалин т²алабарихъ хьуб варибдиъ 
мянфяаьтлу ву, фицики диди, гьамусси, гъюру вахтариъра уьмур 
тувди.  

9 Му гаф дюз ап²уб ва кьабул ап²уб лайикь ву. 10 Гьаддин бада*
ли ухьу лихурира ахьа, гьаддихьна гьач²арккурира ахьа, гьаз гъа*
пиш умуд ч²иви Аллагьдик кайихь, хъа Думу вари адмийир 
Уьрхрур ву, иллагьки – Чаин хъугъвал алидар.  

11 Адмийириз магьа гьамдихьна дих ап²ин ва гьамдикан аьгъю*
валар улуп. 12 Увухьинди, уву жигьил ву к²ури, гьясппикк ккадру 
саягъниинди, фужк²ара лигуз мигъитан. хъугънайидариз уву 
гьам гафариъ, уьмриъ, масанвалиъ, хъугъувалиъ ва гьам мар*
ццишнаъ чешнеди гъуз. 13 Узу гъяйиз хъугърударин улихь Гира*
ми китабар ерхьури урх, Ужувлан хабар ктибтури ап²ин, аьгъю*
валар улупру мялим йихь. 14 Хъугърударин аьхюдари ув’ин хилар 
иливуйрайиган увуз гъапи пайгъамбарвалин гафариланмина 
гъабхьи багъиш увхьан ярхла мап²ан.  

15 Яв гъуллугъ юк²в хъади ап²ин, дидиз гьурк²ну бахш йихь, ва 
гьадмуган варидариз яв хъуркьувалар рякъиди. 16 Яв ув’ин ва уву 
улупурайибдиин ул алди гъуз. Гьаму аьгъюваларихъан ижмиди 
хъич²их, фицики гьамци ап²ури, увура ва увухъ хъпехъурайидар*
ра уьрхидиву.  

Вазифйир, яни жвуву гьап²ну ккундуш  
1 Яшлу адмийириз хъжагъру саягъниинди мак²ан, яв адашси, 
гъавриъ т²аъ. Жигьил адмийирихъди, яв гъардшарихъдиси, 

гафар ап²ури йихь. 2 Аьхю дишагьлийир – дадйирси; жигьилдар 
чйирси дис, дурарихъди вуйи яв аьлакьйир лап марццидар шлу*
си гъуз.  

3 Гьич саб терефнаанкьан кюмек имдру ач²ни дишагьлийирин 
гъайгъу зиг. 4 Эгер ач²ни дишагьлийиз баяр*шубар, ясана хтулар 
аш, дурари чпин хъугъувал ляхниъ улупри, чпин хизандинна 
абайир*бабарин гъайгъу зигури. Му Аллагьдиз кбалгру ляхин ву. 
5 Хъа гьякь ач²ни дишагьли, яни фужк²а хътрур сар Аллагьдихъ 
йирфар хъирчнайир ва, йигъ*йишв ккарагури, Дугъкан кюмек 
ккун ап²урайир ву. 6 Хъа кефер ап²урайи ач²ни дишагьли ч²иви*
димиди дук²найи гьисаб ву. 7 Гьич саб жюрейин тягьнийир 
дархьбан бадали, хъугърудариъ т²ап². 8 Жвуван багахьлуйирин, 

сифтена*сифте жвуван хизандин гъайгъу ктрур, хъугъувалихьан 
гьудуч²внайир ву ва хътругърурт²ан ужуз ву.  

9 Йирхьц²ур йислан зиина яш дубхьнайи ва саб ражарит²ан 
швувахь дархьи ач²ни дишагьлийирт²ан хъугърударин гъайгъуш*
наъ махьан. 10 Думу дишагьлийин ужудар ляхнар аьгъю ишри: 
биц²идар вердиш гъап²у ва хялар кьабул гъап²у, хъугъру гъард*
шарин ликар гъижик²у, читинвал алабхъдариз кюмекнаъ ва 
гьарсаб ужудар ляхнариз бахш гъашир.  

11 Жигьил ач²ни дишагьлийир думу гьисабнак макаан, гьаз 
гъапиш чпин юк²в хъипнайивал Месигьдихьан ярхла шлурихъ 
дурариз швуваз гъягъюз ккун хьибди, 12 ва, чпи сифте Аллагьдин 
улихь туву гаф ч²юбгъюри, дурари чпин суд ап²ура. 13 Мидихъди 
сабси, лихурира адруган дурар гагь*гагьнак давди вахт адап²уз 
вердиш шула, хулариан*хулариз ккажагъуз хъюгъра, футна либ*
хура, жарадарин ляхнаригъ гъюч²вра, лазим дарубдикан улхури 
шулу. 14 Гьаци вуйиган, узу жигьил ач²ни дишагьлийирикан 
швуваз гъягъюб, биц²идар ап²уб, чан хулахъ зегьмет зигуб ва 
душмнар чпикан ч²уруди дулухруси ап²уб ккун ап²ураза. 15 Гьаз 
гъапиш гьацдарикан сакьюдар, жвуван хъугъувал дипну, ибли*
сихъди гъушну.  

16 Эгер ач²ни дишагьлийириз хъугъру багахьлуйир аш, хъугъ*
рудариз артухъ гъагъ дархьуз, дурарин гъайгъу багахьлуйири зиг*
ри. Гьадмуган дугъридан кюмек адру ач²ни дишагьлийириз 
хъугърударихьан кюмек ап²уз хьибди.  

17 Ужуди аьхювал ап²ру касариз хъугърударин артухъ гьюрмат 
ади ккунду, иллагьки Ужувлан хабар рабгърудариз вая аьгъюва*
лар улупрудариз. 18 Гьаз гъапиш Гирами китабари к²ура:  

«Гад ап²ури, рацц’ин али йицран ушв миилибт²ан» ва  
«Лихрур кьиматназ лайикь ву».  

19 Хъугърударин аьхюрилан аьрз ап²уради гъабшиш, кьюр вая 
шубур шагьид хътарди, кьабул мап²ан. 20 Хъа гунгьар ап²рур, им*
бударизра дарс хьузди, варидарин улихьна адагъ.  

21 Аллагьдин, Иса Месигьдин ва кадагънайи малайикарин 
улихь увкан ижмиди ккун ап²ураза: гьаму узу гъапидар кьабул 
дап²ну, саризра майил мап²ан; сарин тереф дибисну, тмунуриз 
миилзиган.  

22 Жарадарин гунгьарин иштиракчи махьан. Хъугърударин 
аьхюдарин жергйириз гьялакди фужк²ара макадагъан. Марцци*
ди гъуз.  

23 Саб шидт²ан дурубхъди мугъузан, яв фунин уьзриз ва 
кми*кмиди шлу иццрушнариз ц²ибди чяхирра ишлетмиш ап²у*
ри йихь.  
24 Гьац²арин гунгьар, суддин Йигъ гъяйиз гьамуст²анра рякъюра, 
хъа гьац²арин – кьяляхъна ачмиш хьиди. 25 Гьаци ужудар лях*
нарра ву: гьац²ар гьамуст²анра рякъюра, хъа дярякърайидар 
кьанди арайиз удуч²види.  

 
1 Лук²валиъ айидари Аллагьдин ччвур ва учу улупу аьгъюва*
лар беябур дарап²бан бадали, гъит чпин аьхюдарин гьюрмат 

уьбхри. 2 Хъа аьхюдар хъугърудар вуш, дурар чпин гъардшар ву*
йивализ дилигну, фурс дарап²ри. Хъа гьаци, гъит имбубт²ан 
хъана уччвуйи чпин аьхюрихъ хъпехъури ишри, гьаз гъапиш чпи 
гъуллугъ ап²урайидариз дурарра дугъри ва ккуни гъардшар ву. 
Адмийириз уву гьамци улупну ва гьаддихьна дих дап²ну ккунду.  

Куч²лин улупбар ва гьякь девлет  
3 Шли, Аллагьдиз лайикь вуйи гьюрмат хурайи ихь Агъа Иса 

Месигьдин сагъ гафар ва аьгъювалар тина гьадаъну, фу*вуш жа*
раб улупураш, 4 думу хъюхъ забгурайир, амма фук²а аьгъдрур ву. 
Дицир адми, гьюжатарин ва люкьнарин кч²ихбарин уьзри гъа*
дагънайир ву. Гьацдарилантина бахилвал, гъярхьувалар, агь*
рар*люкьнар, хъугъвалиан адахъувал 5 ва к²улиъ маъ адарди гья*
кьвал к²ваълан гъубшдарин гъанихвали, зат ккудудук²ру гьюжат 
арайиз хура. Аллагьдин ляхнар дурариз чпи ац²узт²ан вуйидар 
дар.  

6 Хъугъувалин т²алабар тамам ап²уб ва варибдиин рази хьуб 
зурба хъуркьувал ву. 7 Фицики му дюн’яйиз ухьу гъабхиб фук²а*
ра адарихь, я фук²а кьяляхъ гъабхидира дархьа. 8 Уьлна палат 
аш, гьаддиин рази хьидихьа. 9 Девлетлу хьуз ккунир гизаф абдал 
ва хат²авалин тямягьяриъ ахъру. Дурари адмийир бедбахтвалин 
ва аьжалин деринариз хъч²юхюру. 10 Вари жюре ч²уруваларин 
ччив – пул ккун ап²увал ву. Пул ккун дубхьну, хъугъувалихьан 
гьудуч²ву адмийир гизаф бахтсуз гъахьну.  

Фу к²ваълан гьархну ккундарш  
11 Хъа уву, Тимофей, Аллагьдин адми вува, гьаддиз гьацдари*

хьан гьерг. Дюзвал, хъугъувал, хъугъувалин т²алабар тамам ап²у*
вал, масанвал, сабур, умунвал бисуз хилар гьач²аркк. 12 Хъугъу*
вал бадали игит йихь, увуз дих дап²найи гьаргандин уьмрихъан 
хъич²их. Фицики уву лайикьлуди гизаф шагьидарин улихь яв 
хъугъуваликан гъапнийва. 13 Гьамус узу увуз, Понтий Пилатдин 
унт²аъ к²убанди гьаму хъугъуваликан шагьидвал гъап²у Месигь 
Исайин ва варибдиз уьмур тувру Аллагьдин улихь дих ап²ураза*
вуз: 14 увуз гьич саб тягьна дяргъруси, узу увуз гъапиб вари ихь 
Агъа Иса Месигь гъяйизкьан, тамам ап²ури гъуз. 15�16 Вахт гъаб*
хьиган, Думу ухьухьна Аллагьди, хушбахтавар ва сар вуйи Гью*
кумдри, паччгьарин Паччагьди ва агъйирин Агъайи, лик кубк²уз 
даршлу аквнаъ айи ва адмийирикан гьич саризкьан дярякъю ва 
рякъюз даршлу, аьжал хътру Сари гьаъди. Гьадгъануб ву гьюр*
мат ва кьудрат гьаммишандиз! Амин.  

17 Гьаму дюн’яйиин девлетлу вуйидариз йип: фурсар дарап²ри 
ва чпин девлетарихъ йирфар хътричри – думу мюгькам вуйиб 
дар. Уьмрикан кьукь ктабгъури яшамиш хьуз вари лазим вуйиб 
артухъра кади тувру Аллагьдихъ йирфар хъирчиш, хъа ужу ву. 
18 Дурарикан ужувлар ап²уб ккун ап²ин, гъит гъяни ляхнарихьди 
девлетлу ишри. Кьискьисар даришри ва иштагьниинди имбуда*
риз чпин девлетнакан кап²ри. 19 Гъит, гьамци чпиз хазна уч ап²*
ри – му гъюз ккимбу гьякь уьмур гъазанмиш ап²ру ижми шиб*
рит² хьибди.  

20 Тимофей, яв хилиъ ивнайиб вари уьбх. Аллагьсузвалин улх*
бар*рахбарихьан ва куч²лин аьгъюваларин гьюжатарихьан гьу*
дуч²в. 21 Гьацдар аьгъювалар ачуз, к²урайидар хъугъувалихьан 
гъирагъдиз душна.  

Гъит уж’вал учвухъди ибшри!  

ТИМОФЕЙИЗ  
2%ПИ КАГЪАЗ  

Гирами Рюгьнуланмина Павели гъибик²у му кагъаз, гъилигу 
гьялариан, аьхиримжинуб ву. Му кагъаз Римдиъ гъибик²ганси 
ву. Му кагъзиъра чаз аьгьтлу вуйи гъардаш Тимофейин ччвур 
к²ваин ап²ура. Хъергуваларикк ккахъну, дустагъдиъ деънайи 
Павел суддихьна ва аьжалин жазайихьна гьязур шулайи. Ил�
лагьки гьамциб вахтна дугъу чаз кюмек гъап²у ва чан вари уьм�
риъ хъугъвал алди гъахьи Аллагьдикан ктибтуз хъюгънийи. Па�
велиз аьжаликан гуч² ктайи, думу Месигьдихъди чазра гьарган�
дин уьмур ккилибгурайивалихъ ижмишнаан хъугънайи. Аммаки 
Исайин вакилиз хъугърударин гъюз имбу гележегдиз кюмекар 
дарап²ди гъитуз ккундайи, фицики чаин улуркьстар аьзабарна 
хъергувалар дурариз ккилигурайиб дугъаз аьгъяйи. Гирами Рюгь�
ну улихьмиди, гизафдар гьякьвалихъан хътакиди ва жвуван зи�
ин Аллагьди аьхювал ап²ури дурариз ккун хьибдар, к²урайи. 
Гьаддиз Аллагьдин Рюгьну Исайихъ хъугънайидариз Месигь вари 
гьюкмарт²ан зиина вуйивал ва вари аьхюдарин Паччагь вуйи�
вал к²ваин уьрхюб, гьацира, улукьуз ккайи хъергуваларизна гу�
ч²ар ккаъбаз дилигди, аьгьтлуди гъузуз дих ап²ура: «аьжал терг 
Гъап²уриинди, Ужувлан хабарниинди дюн’яйиз уьмур ва аьжал�
сузвал Гъабхуриинди, ухьу Уьрхрур – Месигь Иса гъюб’инди ду�
му багъиш рябкъюри гъабхьну» (1:10).  

Тимофейиз�2 

1 Аллагьди гаф тувнайи Месигь Исайиъди сат²и вуйи уьмур 
рабгъуз Аллагьдин ниятниинди гьаънайи Месигь Исайин ва*

кил Павелихьан 2 йиз ккуни вуйи бай Тимофейиз – уж’вал, ря*
гьимлувал ва мясляаьт Адаш Аллагьдихьан ва ихь Агъа Месигь 
Исайихьан!  

Баркаллагь пуб  
3 Йиз абйириси марцци намусниинди узу гъуллугъ ап²урайи 

Аллагьдиз, гьарсаб йиз ккарагбаъ уву к²ваин ап²руган, баркал*
лагь к²ураза. Узу уву, ккарагури, зат сикин дарди, йигънура 
йишвнура уву к²ваин ап²ураза. 4 Узхъанди уву удурзу нивгъар 
к²ваин илмийиз, ва уву дяркъну, юк²в шадвали абц²уз ккунди, 
ктисурадарзу. 5 Сифте яв баб Лоидайин, хъа яв дада Евникайин 
к²ваз гъафибсиб марцци яв хъугъувал к²ваин ап²ураза. Му ми*
циб хъугъувал увуз айивалин саб шак адарзуз. 6 Магьа гьамци, 
к²ваин ап²уразавуз: Аллагьди увуз тувнайи, ва узу хилар илив*
ган, увуъ кабхьу гъуллугънан багъиш, ч²иви ц²а кади, убгури 
гъит. 7 Аллагьдин Рюгьну ухьуз гуч² туврадар, хъа кьувват, ма*
санвал ва сагъ фикир тувру.  

8 Гьаддиз, ихь Агъайикан ктибтуз нач мап²ан, ва Гьадму бада*
ли дустагъдиъ айи узхьан нач мап²ан, хъа узухъди Ужувлан ха*
бар бадали, уз’ин улукьнайи аьзабарин пай гъадабгъ. Фицики 
Аллагьди ухьуз Чан ужувлакан ктибтуз к²ури кьувват тувна. 9 Ду*
гъу ухьу ихь ляхнариз лигну дюрхнадар ва Чан гирами вуйи дих*
ниинди ухьуз дих дап²надар, хъа, Чан гьаци ап²уз ккайивалин 
кьувватназ ва Чан зурба вуйи ужувлаз дилигну гьаци дап²на. Ду*
гъу ухьуз, Месигь Исайиланмина думу багъиш, вахтар ккер*
гъайиз улихьна дап²найи. 10 Гьамус, аьжал терг Гъап²уриинди, 
Ужувлан хабарниинди дюн’яйиз уьмур ва аьжалсузвал Гъабху*
риинди, ухьу Уьрхрур – Месигь Иса гъюб’инди думу багъиш 
рябкъюри гъабхьну. 11 Гьадму Ужувлан хабар ктибтру вакилди, 
аьгъювалар улупрурди ва мялимди Аллагьди узу дерккну! 12 Ма*
гьа гьамдиз дилигну, узу гьацдар аьзабар аьгь ап²ураза. Хъа узуз 
начди дарзуз! Узуз узу Шлихъ хъугънаш, аьгъязуз. Дугъу уз’ин 
илипнайи гьадму ляхин Аьхиримжи йигъ гъяйизкьан вари уьбх*
рувалик йиз гьич саб шакра кадариз.  

13 Хъугъувал ади ва масанвал ади узкан увуз гъеерхьу дюз 
аьгъювалар увуз дарсар ишри. Дурар учуз Месигь Исайиъ гъи*
дихъдар вучуз. 14 Яв хилиъ ивнайи вари ужуб ухьуъ яшамиш шу*
лайи Гирами Рюгьнан кьувватниинди уьбх.  

15 Асия уьлкейиъ, Гермогенна Фигелра кади, узхьан вари гьи*
дицнайиваликан аьгъявуз.  

16 Гъит Агъайи Чан рягьимлувал Онисефордин вари хулан*
дариз улупри. Дугъу гагь*гагьнак йиз к²ваз архаинвал хури 
гъахьну ва узу йит²найи зунжрарихьан нач гъап²ундар! 17 Учв 
Римдиъ айиган, дугъу узу, дихъайизкьан, гизаф агури гъахьну. 
18 Гъит, Агъайи дугъаз гьадму Йигъан Чан уж’вал туври! Хъа ду*
гъу узуз Эфесдиъ фукьан кюмек гъап²нуш, варидаризт²ан увуз 
ужуйи аьгъявуз.  

Хъугъувал али Месигь Исайин адми  
1 Гьаци, йиз бай, Аллагьдин ужувлаан кьувват адабц², думу 
ухьуз, Месигь Исайиъ сат²и вуйиган, туврайиб ву. 2 Увуз уз*

кан гъеебхьуб гизаф адмийирин улихь жарадаризра гьаци улу*
пуз удубкьру хъугъвал али касарин арайиъ кидибт. 3 Месигь 
Исайин дугъри эскерси, яв пай аьзаб гъадабгъуз гьязурди гъуз. 
4 Гьич сар эскерра хулан ляхнарихъ шулдар – дугъан вазифа, чан 
аьхюри гъапиб ап²уб ву. 5 Я гьич сар талитчийиз, талитнан къайд*
йир гъюч²юргъиш, пешкеш тувидар. 6 Гьаци нежберра ву: амк² 
ккудубзури гъилиху дугъаз чан пай мягьсул сифте ражну дурубкь*
ну ккунду. 7 Узу гъапибдикан фикир ап²ин – Агъайи варибдин 
гъавриъ ахъуз кюмек ап²идивуз.  

8 Давуддин тухмиан удуч²ву, дук²ну ч²иви гъахьи Иса Месигь 
к²ваин ап²ин. Узу рабгъурайи Хабарнан мяна гьаддиъ а. 9 Гьад*
му Ужувлан хабар бадали узу балайикк ккахъназа, тахсиркарси, 
зунжрариъ аза. Хъа Аллагьдин Хабар зунжрариъ дибт²уз шлуб 
дар! 10 Гьаддиз узу, кадагънайидар бадали, Месигь Исайихъди 
сат²и вуйидариз, гьаммишандин адлувалра хъади, чпиз уьрхювал 
рубкьбан бадали вари аьгь ап²ураза.  

11 Гьаму гафар гьякь ву:  
эгер ухьу Дугъахъди гъийихнуш,  

Гьадгъахъди яшамишра хьидихьа.  
12 Эгер аьгь ап²ураш, Дугъахъди паччагьвалра ап²идихьа.  

Эгер ухьу Дугъхьан гьудуч²виш,  
Думура ухьхьан гьудуч²види.  

13 Эгер ухьу дугъриди гъудрузиш,  
Думу дугъриди гъузди, фицики  

Думу Учв Чахьан гьудуч²видар!  

Аллагьди кадагънайи гъуллугъчи  
14 Гьаму вариб адмийириз к²ваин ап²баъ яваш ва инжик ма*

хьан. Аллагьдин улихь дурарикан гьюжаткарвал дебккуб ккун 
ап²ин. Дурарихъ хъпехърудариз, аьжалихъна хувалт²ан, хайир 
адар. 15 Аллагь увкан разиди гъитруси, диш рякъди гъярайи кас*
си, гьич сабдихьанра нач даршлу гьякьвалин гаф деебтури, яв 
хил’ан удубкьруб вари ап²ин. 16 Хъа ич²и ва аллагьсуз лягъля*
гъярихьан гьудуч²в. Фицики дурари адмийир Аллагьдихьан ярх*
ла ап²ура. Чпин хътругърувалариъ дурарин хъуркьувалар артухъ 
хьиди. 17 Дурарин каламарра, кубч²вру аьзарси, даргъиди. Диц*
дарин арайиъ Филетна Гименейра ахьна. 18 Дурар гьякь рякълан 
улдугна. Дурари, гъийихдар ч²иви духьна, к²ура. Гьамци к²ури, 
дурари сакьюдарин хъугъувал ч²юбгъюра. 19 Хъа Аллагьди ккив*
найи бин мюгькамди дийибгъна, ижмиб ву. Дид’ин гьамци к²у*
ри, лишан алабсна: «Аллагьдиз Чандар аьгъя». Ва хъана: «Гьар*
сари, Агъайин ччвур бисрури, гьич ч²уруб дарап²ри!»  

20 Аьхю хулаъ, гъизилинна арсранси, гак²влинна ругдин гъа*
барра а. Гьюрматлуди ишлетмиш ап²ру багьа гъабарра а, аьдат*
нан гьяжатназ – ужуз гъабарра. 21 Вари ч²урубдихьан марцц гъа*
хьир гьюрматлу гъаб хьиди: дицир кас гирами дап²на; Эйсийи 
гьадму ишлетмиш ап²иди, думу гьаммишан гьарсаб ужувлан лях*
низ гьязурди гъубзди.  

22 Жигьилвализ хас вуйи тямягьярихьан ярхла йихь ва, Агъа*
йихьна марцци юк²вариинди илт²ик²рударихъди сабси, дюзва*
лихьна, хъугъувалихьна, масанвалихьна, мясляаьтнахьна вари*
дарихъди гьач²аркк. 23 Ахмакъ ва абдал гьюжатарихьан ярхла 
йихь, увуз аьгъявуз: дицдар гьюжатар элегбариинди ккудук²уру. 
24 Агъайин гъуллугъчийиз гьюжатаригъ гъюч²вуб лайикь дар. Ду*
му варидариз гъюдлир ва ужур, аьгъювалар улупуз аьгъюр духь*
ну ккунду. Ч²урувал к²ваъ гъибтну ккундар, 25 жвуваз къаршу 
удуч²врур гъюдалди дюз алаъ. Белки Аллагьди дурариз гьякь’вал 

аьгъю хьпан бадали чпи гъап²убдиин швумал хьуз хъана мум*
кинвал тувур, 26 дурарра хъиргди, ва, чан ниятназ мют²югъ дап²*
ну, иблисди йисирвализ гъадагънайи гьарсар азад хьиди.  

Аьхиримжи йигъар  
1 Ва сабсана аьгъю йибхь, аьхиримжи вахтари гъагъи йигъар 
улуркьиди. 2 Адмийириз, чпина пулт²ан ккунди гъубзидар, 

чпин тярифар ап²рудар хьиди, хъюхъ дазабгну лицрудар хьиди, 
ушвниин ч²уру гафар алидар хьиди; абйир*бабарихьна гьюрмат 
гъубзидар, чухсагъул к²урудар хьидар, инсанарин юк²вариъ ги*
рамивал гъубзидар. 3 Адмийир юк²в адрудар, мясляаьтнахъна 
дяргърудар, футнакрар, сабур адрудар, инсафсузар, ужувлан душм*
нар, 4 масу туврудар, фикирсузди гьяракат кайидар, ац²у гафар ка*
йидар хьиди, дурариз Аллагьт²ан кьукьар ап²уб артухъ ккун хьиб*
ди. 5 Зиълан чпи Аллагьдихъ хъайиганси улупиди, хъа айт²ан дурар 
Аллагьдин кьувватну дигиш ап²идар. Гьацдарихьан ярхлади гъуз.  

6 Дурарин арайиъ гьацдар адмийир аки, чпиина хъугъ’вал дубх*
ну, жара хизанариъ уч²врудар, дурари гъавриъ адру, гунгьари кка*
ч²ак²найи дишагьлийир алдатмиш ап²иди, хъа дишагьлийири 
гьадрарин гьубкьу жюрейин тямягьар гьурк²ри хьиди. 7 Думу ди*
шагьлийирихьан, дурарин дарсар гьаммишан урхури шулушра, 
гьич фицик²а гьякь абгуз хьибдар. 8 Мусайиз къаршу удуч²ву 
Янесна Янбресси, гьаму адмийирра маар адрудар, куч²лин хъу*
гъувал айидар, гьякь’валихъди гьюжатариз гъудужврудар ву. 9 Хъа 
дурар чпин метлебарихъ хъуркьидар: дурар вари (Мусайихъди 
гьюжатнаъ гъахьидарси), ахмакьар вуйивал ачухъ хьибди!  

Аьхиримжи насигьятар  
10�11 Гьамус уву гьам урхбаъ, гьам уьмриъ, гьам метлебар к²улиз 

адагъбаъ, гьам хъугъувалиъ, гьам аьгь ап²баъ, гьам масанвалиъ, 
гьам ижмивалиъ, уз’ин Антиохияйиъ, Иконияйиъ ва Листрайиъ 
алахьу хъергувалариъ ва аьзабариъ узу к²уруб ап²ури гъахьунва. 
Гьаму вари хъергувалар узу аьгь гъап²унза, ва варибдиккан Агъа*
йи узу ккадаъну! 12 Месигь Исайихъди гирамиди яшамиш хьуз 
ккуни гьарсариз гьацдар хъергувалар ккилигура. 13 Хъа пис ад*
мийирна алдатмиш ап²рудар исина*исина куч²лин кьарнаъ арс*
ди, дурари чпихъди имбударра алдатмиш ап²иди.  

14 Уву гьарган яв хъугъувал алибдихъди ва увуз улупубдихъди 
гъуз. Увуз аьгъявуз му вари увуз Шли улупнуш. 15 Гьеле биц²и*
димиди увуз Гирами китабар аьгъявуз, ва гьадму Китабари Ме*
сигь Исайихъ хъугъувалилантина уьрхювалихьна гъахру аькьюл 
тувунвуз. 16�17 Гьарсаб Гирами китаб Аллагьдин Рюгьниинди ву*
йиб вуйиган, думу хайирназ ву: Китабари, Аллагьдин адми ужув*
лан гьарсаб ляхниз гьурк²ну гьязур хьпан бадали, аьгъювалар 
гъадагъуз, жиниди айи писвалар ачухъ ап²уз, гъалат²ар ктагъуз, 
дюз рякъюхъ хъауз кюмек ап²ура.  
 

1 Ч²ивидаринна гъийихдарин суд ап²уз гъюру Месигь Иса*
йин ва Аллагьдин улихь ккун ап²уразавукан (узу мици, Ме*

сигьдиз Паччагьлугъ айиган ва Думу багарихьди гъюрайир вуйи*
ган, к²ураза): 2 Аллагьдин гаф рабгъ, рягьят вуйи ва рягьят дару 
вахтнара ижмиди гъуз, гъалат²ар ктагъури ап²ин, жинивалар аш*
кар ап²ури гъуз, инсанарин рюгь за ап²ин ва сабурлуди аьгъюва*
лар тув. 3 Гьациб вахт гъибдики: гьякь аьгъювалар улупбахьан 
гьудуч²види ва, чпиз фу деебхьну ккундуш, гьаддихъ хъпехъуз 
тямягь ади, мялимар чпилан илт²ик²уз гъитди. 4 Гьякь’вализна 
дюзвализ чпин ибар гьеркну, дурар, махъварихъ хъпехъбан бада*
ли, дурарихьан гьидициди.  

5 Хъа уву варибдикан марцци саягъниинди фикир ап²ин, гъа*
гъивалар аьгь ап²уз дубгъ, яв ляхин ап²ин – Ужувлан хабарна*
кан кидибт, яв гъуллугъ гьубк²ну тамам ап²ури гъуз. 6 Хъа узкан 
хабар гъадабгъуруш, сарун йиз уьмур гъурбан ап²рушв’ина дубх*
найиси алиб ву. Йиз гъягъру вахт ву сарун. 7 Узу ужуйи женг 
гъубхунза ва узуз улупнайи вари манзил ккадап²унза, хъугъувал 
гъюбхюнза. 8 Гьамус узуз Агъайи, дюзвалин Судьяйи, гьадму 
Йигъан пешкеш тувди – узу гьякь ап²иди, неинки узу, хъа Думу 
хъадакну гъюру Йигъаз масанвалиинди ккилигурайи гьарсар 
гьякь ап²иди.  

9 Узухьна ухди гъюз чарйир аг! 10 Фицики Демас узухъди гъу*
зундар. Думу, чан юк²в гьаму дюн’яйиз тувну, Фессалоникдиз 
гъушну. Креск Галатияйиз гъушну, Тит – Далматияйиз. 11 Узухъ*
ди сар Лукат²ан хътар. Увухъди Маркра хъади гъач, гьаз гъапиш, 
дугъу узуз йиз гъуллугънаъ гизаф кюмек ап²ури шулу. 12 Тихик узу 
Эфесдиз гьаунза. 13 Уву гъюруган, йиз валжагъра гъадабгъ – думу 

Троадайиъ айи Карпдихь гъубзниз, йиз китабарра гъадагъ, ги*
зафси гъидкьиндар.  

14 Рукьан уста Эскендери узуз гизаф ч²уруб гъап²унзуз. Гъит, 
Агъайи дугъаз, чан ляхнариз лигну, туври! 15 Хъа уву дугъхьан 
ихтиятди гъуз, думу яманди ухьу тувру вари аьгъювалариз къар*
шу гъедергури гъахьну.  

16 Суддиъ узуз йиз тереф уьбхюри улхуз сабпи ражну мумкин*
вал тувиган, кюмекназ сар касра гъафундайи, варидари узу га*
т²ахьну. Гъит му дурарин тахсир гьисаб дарап²ри! 17 Хъа йиз кья*
ляхъ Агъа дугъужвнайиз. Ари Гьадгъу узуз, узлантина Ужувлан 
хабарнакан жугьуд дарудариз ктибтбан бадали, варидариз еб*
хьуз гъитруси кьувват тувунзуз. Дугъу узу асландин к²анччари*
гъян гъядягъну. 18 Агъайи узу гьарсаб ч²урубдиккан ккадаиди ва, 
Чан Аьршарин Паччагьлугъдиз гъахуз к²ури, уьрхиди. Гьадгъаз 
ибшри ад аьсрариан*аьсрариз! Амин.  

19 Прискилайизна Акилайиз саламар йип, ва гьацира Анеси*
фордин вари хуландариз. 20 Эраст Коринфдиъ гъузну. Трофим, 
иццру гъахьир, Милетдиъ гъитунза. 21 Кьюрд хьайиз гъюз чара 
ап²ин! Увуз саламар хътаура Эвбули, Пудди, Линди, Клавдия*
йи ва вари гъардшари. 22 Гъит, яв рюгьнахъди ишри Агъа! Гъит, 
учвухъди Аллагьдин уж’вал ибшри!  

ТИТДИЗ КАГЪАЗ  
Гизаф аьлимари к²урайиси, Гирами Рюгьну Павелихьди му 

кагъаз, думу йик²айиз улихьна, Римдиъ бик²уз гъитуб ву. Му 
кагъаз Крит островдиин Аллагьдин гъуллугънаъ айи Титдиз 
дибик²найиб ву. Павели му островдиин Тит, чан аьхиримжи 
сиягьятназ дуфнайиган, гъитну имбур вуйи. Думу мушв’ин Ал�
лагьдихъ хъугънайидарин гъайгъушнаъ духьну ккундийи. Думу 
дицикьан рягьят ляхин дайи. Крит агьларин хасиятнакан аьгъю 
Павел, дурариз ачухъди къаршу гъедергуйи. Аллагьдин вакилиз 
Ужувлан хабар душв’ин ухди дюз дарушвахъинди илт²ибк²ба�
кан аьгъю гъабхьнийи. Ужувлан хабарнакан каламар дап²найи. 
Хъугърударин арайиъ кьайда, гьюрмат адайи. Аллагьдин халкь�
дин арайиъ гъалабулугъар гъит²иккуз ккунди, сакьюдар куч²лин 
хъугърудари, гьубкьу жюрейин мумкинвалар ишлетмиш ап²уйи. 
Гьамциб гьял себеб вуди Гирами Рюгьну Павелихьди Титдиз ка�
гъаз бик²уз мажбур ап²уру ва дугъаз Критдиин хъугърудар саб 
хилди хьуз кюмек ап²ру буйругъар тувру. Дидихъди сабси, Тит�
диз каламар ашкар ап²баъ, лазим вуйибкьан ижмишин улуп 
к²ури, насигьятарра тувру. Кагъзиъ гизафси Аллагьдин рягьим�
лувалин уьрхру кьувватназ фикир тувра.  

 
1 Узу, Аллагьдин гъуллугънаъ айи ва Иса Месигьдин вакил 
Павел, Аллагьди кадагънайидар хъугъувалихъна хуз, гьякь’ва*

лин к²улиъ т²ауз, дюзди Аллагьдиз гьюрмат фици ап²уруш улу*
пуз ва 2 дурарик гьаргандин уьмрин умуд кап²уз гьаънайир вуза. 
Дициб уж’вал вари дюн’я арайиз хайиз улихьна гьич саб вахтнара 

Титдиз 

куч²ал дарап²ру Аллагьди тувнайи гаф ву. 3 Чав дебккнайи вахт 
гъафиган, Дугъу дюн’яйиз Чан Гаф гьаъну. Гьадму Гафнакан 
вуйи Хабар рабгъувал Аллагьдин, ухьу Уьрхрурин, ниятниинди 
уз’ина ихтибар дап²на.  

4 Узухъди саб хъугъувалин йиз дугъри бай Тит, Адаш Аллагь*
дихьан ва ухьу Уьрхру Иса Месигьдихьан уж’вал ва мясляаьт 
ибшривуз.  

Критдиин Титдин вазифйир  
5 Узу уву Критдиин гьял дап²ну адру вари ляхнар гьял ап²бан 

бадали ва гьарсаб шагьриъ хъугърударин арайиъ аьхюдар деркк*
бан бадали гъитунзаву. 6 Узу гъапиганси, дерккру аьхюдар мар*
цциди яшамиш шулайидар духьну ккунду – саб ражарит²ан 
хпир духну адрударикан; дурарин веледар хъугърудар вуди ккун*
ду, я гьич саб жюрейин хлиан идитнайивал ва хъпебехърувал 
дурарик кади ккундар. 7 Фицики Аллагьдин гъуллугъниин али 
аьхюр Гьадгъан ляхнар к²ули гъахурайир ву ва дицир саб гаф ка*
йир духьну ккундар. Дициб гъуллугъниин, чав к²урубт²ан аьгъд*
рур, я хъял гъюрур, пияниска, элегрур, я пулиъ улар айир духь*
ну ккундар. 8 Хъа, гьатци, дицир кас хялар кьабул ап²рур, уж’вал 
ап²рур, фикирлур, дюзвал ккунир, намус*гъир’ят айир, учв чан 
хилиъ дисуз шлур вуди ккунду. 9 Думу улупурайи аьгъюваларикк 
к²ул ккиврур, гьякь гафнан терефкар вуди ккунду; хъпехъруда*
риз сагъ насигьятариинди кюмек ап²рур, хъа хъпебехърудар, чаз 
къаршу гъедергрудар ашкар ап²уз аьгъюр духьну ккунду.  

10 Фицики гизафдар гьич саринра гьюкум кьабул дарап²рудар 
шулу, лягълягъчйир ва футнакрар*куч²ляхяр, гизафна*гизафси 
дицдар адмийир суннат дап²найидарин арайиъ а. 11 Дурари к²ул*
ди хизанар пуч ап²ури хъюгъру; чпин ужуз хайирнахъди, аьгъю 
дубхьну ккуниб улулупди, фук²а дару каламарихъан хъч²ихури 
шлуган, дурарин ушвниъ ит²ибшвури ккунду. 12 Дурарин сар пай*
гъамбри гъапну: «Критдин агьлар – гьарган куч²лар ап²рудар, 
вягьши гьяйванатар, темплар, адрац²ру фунар ву!».  

13 Му дугъридан гьякь ву. Гьаддиз дурарин, саб гьяйифвал 
ктарди, гьякьяр унт²аъ ат²ри ап²ин; гъит, дурар сагъ хъугъува*
лихьна гъюри; 14 гъит, жугьдари кадагънайи махъварихьан дурар 
ярхла ишри ва гьякьналан улдугнайидари к²урайиб дарап²ри. 



ТИТДИЗ 1–2 

548  

15 Марццидариз вари марцциб ву, хъа кац²найидариз ва хътругъ*
рудариз марцциб фук²ара адар, гьаз гъапиш, дурарин фагьумра, 
намус*гъир’ятра кац²найидар ву. 16 Дурари, чпиз Аллагь аьгъя*
чуз, к²ури, гьисаб ап²ура, хъа чпин ляхнар*т²улариинди Думу 
ярхла ап²ура. Гьадрар ву думу намуссузар, мют²югъ дарудар, 
гьич саб ляхнизра хай дарудар.  

Гьякь аьгъюваларихъди хьуб  
1 Уву, гьякь аьгъювалари фу т²алаб ап²ураш, дупну ккунду. 
2 Яшлуйириз чпин к²ул’инди фикир ап²уз улуп: ужубна*хар*

жиб аьгъю ап²ури ишри, гьюрматназ лайикьди ишри, фикирлуди 
ишри, ижми хъугърудар ишри, ккудудубк²ру масанвалиъ ишри, 
мюгькамди сабурлудар ишри. 3 Гьаци улуп яшлу дишагьлийи*
ризра: намуслуди яшамиш шлуганси, футнийир дарагъди, убхъ*
рубдиъ улар адрахьруси; гъит, жигьил швушвариз ужувлар ап²уз 
улупри. 4 Дурарихьди чпин жилар ккун ап²уз гъитри; чпин ве*
ледарихъ юк²в хъипри; 5 аькьюллуди фикир ап²рудар ишри, ч²ат 
ул адрударди вердиш ишри, хулан гъайгъу кайидар ишри, уж’вал 
кайидар ишри, Аллагьдин Хабар аскан даршлуси, чпин жиларихъ 
хъпехърудар ишри. 6 Гьаци жигьиларра ишри: дурариз чпи хилиъ 
дисуз шлуси улуп. 7 Уву дурариз вари яв алдабгъурайи ликдиин*
дина ляхнариинди чешнеди гъуз. Гъит, уву улупурайи аьгъювалар 
лап к²ваант²ан ва гьюрматназ лайикь ишри, 8 ихь душмнарихьан 
ухьуз фук²ара ч²уруб пуз даршлуганси ва дурариз чпиз нач шлу*
ганси, яв гаф*ч²ал сагъиб ва гьич саб гъалат² ктруб ибшри.  

9 Лук²ариз улуп: вари чпин аьхюдарихъ хъпехърудар ишри; 
к²уруб ап²рудар ишри; гафариз къаршу удудуч²ври, 10 гьит²ибк²*
рудар ваъ, хъа ухьу Уьрхрурикан – ихь Аллагьдикан вуйи аьгъю*
валар хъана артухъ уткан ва такабур ап²ру гьубк²у ихтибар али*
дар ишри.  

11 Фицики Аллагьдин зурба вуйи ужувлу вари инсаният уьрхюз 
шлу аквнахьди ккап²нийи. 12 Аллагьдин ужувлу ухьуз гьаму дюн’*
яйиъ, аллагьсуз уьмрихьан ва му дюн’яйин тямягьярихьан ярхла 
духьну, жвув хилиъ дидисну, марцциди ва намуслуди яшамиш 
йихь к²урахьуз. 13 Диди ихь умудар тамам шлу хушбахтавар Йигъ 
гъяйиз ккилигури гъузуз улупурахьуз. Думу Йигъ Чан аднаъди 
зурба вуйи Аллагь ва ухьу Уьрхрур – Иса Месигь гъюру Йигъ 

1 

2 

2 



ТИТДИЗ 2–3 

549  

хьибди. 14 Ухьу законсузваликкан азад ап²бан бадали, Чаз ду*
рукьнайи халкь марцц ап²бан бадали ва думу халкь, вари юк²в 
хъипну, уж’вал ап²уз улихь гъягъбан бадали, Гьадгъу ухьхъанди 
Чан жан тувну.  

15 Магьа гьамцдар аьгъювалар улуп. Яв вари гьюкум улихь 
гьап²ну, дурарик юк²в кап² ва тахсрар улупури гъуз! Ва гъит, 
гьич сарихьанра увухьинди хъюхъ за дап²ну лигуз дарибшри!  

Дугъри вуйи уьмрикан  
1 Дурариз гьюкум гъабхрударихъ ва аьхюдарихъ хъебехъну 
ккунивал к²ваин ап²ури гъуз; гьарсаб ужувлан ляхин ап²уз 

гьязурди ишри, 2 гьич затра люкьнар дарап²ри, гьюжатар гъит²и*
т²иккри вари адмийирихьна ккунивалиинди ва гъюдливалиин*
ди ишри.  

3 Улихьди ухьура ахмакьарди гъахьидар вухьа: к²ул’ин зигру*
дар, алдатмиш дап²найидар, хьуз мумкин вуйи вари тямягьярин 
ва ягь адру кьукьарин лук²ар вуйхьа, хъюлу ац²ну ва гъанихвали 
ургури яшамиш шули гъахьунхьа, чиб*чпин хъял ади ва чиб*чпи 
даккунди гъахьунхьа. 4 Хъасин дюн’яйиз ухьу Уьрхрур – Ал*
лагьдин уж’вал ва Дугъан инсанарихьна вуйи масанвал гъафну. 
5 Думу, ухьу ап²ури гъахьи ихь «гьякь ва дугъри» ляхнариз ди*
лигну, Гъафир дар, хъа Чан уж’валилантина гьаци гъабхьиб ву. 
Дугъу ухьу гъюрхну, штухьди марцц дап²ну, таза алаъну ва Гира*
ми Рюгьнахьди ц²ийи гъап²ну. 6 Дугъу Чан Рюгь, ухьу Уьрхрури*
ланмина – Иса Месигьдиланмина ухь’ина, к²югъялвал адарди, 
улузну. 7 Дугъан зурба вуйи ужувлиинди ухьу, гьякь дап²найи*
дар, умуд кивнайи гьаммишандин уьмур рубкьру насларди гъуз*
дихьа. 8 Мурар дугъри гафар ву.  

Узуз уву гьаму гьякьяр дурарин юк²вариъ т²аъри ккундузуз. 
Гъит, Аллагьдихъ хъугърудар, ужувлар ап²ури, ац²ри. Хъа мици 
хьуб варидариз успагьи ва мянфяаьтлу ляхин ву. 9 Аммаки ах*
макь улхбарихьан, архйирикан вуйи гьюжатарихьан, гъярхьува*
ларихьан ва Къанундин к²уллан кч²ихуваларихьан ярхлади гъуз. 
Мурар ич²и ва хайирсуз ляхнар ву. 10 Хъа гьюжат гъипуз ккуни*
риз, сабан*кьюбан чан дюз дарувал улуп, хъасин дицирихъди са*
рун аьлакьа мигъибтан. 11 Аьгъю йибхь, дицир кас ч²ур гъахьир 
ва гунагькар ву, дугъу чав чак тахсир кипна.  

12 Узу увухьна Артем ясана Тихик гьаиган, узухьна Никополь*
диз гъюз ял ап²ин; узу душваъ кьюрд адап²уз кьаст гъап²унза. 
13 Ккун ап²уразавукан, законарикан аьгъю Зенасдихьанна Апо*
лоссдихьан чпи гъярайи рякъ давам ап²уз кюмек ап²ин: дурариз 
фук²а*мук²а ккимиди мигъибтан. 14 Гъит, ужудар ляхнар ап²ури, 
ихьдаризра дарс ибшри ва гьудрубк²рушваъ кюмек ап²уз дубгъ*
ри, хъа гьадмуган дурарин уьмур бегьер хруб хьибди.  

15 Увуз узухъди гьамшваъ айи варидари саламар хътаура. Ухьу 
ккуни вари хъугънайидариз саламар йип. Гъит, учвухъди вари*
дарихъди Аллагьдин уж’вал ибшри!  

ФИЛИМОНДИЗ КАГЪАЗ  
Му кагъаз Павелихьди Гирами Рюгьну Римдиъ дибик²найиб 

ву. Филимон Колосс шагьриъ Исайихъ хъугърударикан сар вуйи. 
Филимондин Онисим к²уру сар лук² Рим шагьриз гьергну гъуш�
нийи. Гьаму шагьриъ гъабхьи саб гьядисайи лук²ран вари уьмур 
дигиш гъап²нийи: думу Павелихъди таниш гъахьнийи. Павели�
кан Онисимдиз учв уьрхру Исайин гьякьнаан гъеебхьнийи ва 
Дугъан терефкар гъахьнийи. Гьергну к²ури лап пис жаза гьа�
дабт²базра дилигди, гьаму гьядисайиинди учв гьергну гъафи эй�
сийин хликкна кьяляхъ душну, ккунивалин думу гъавриъ ахъру. 
Павели Филимондиз, чан лук²рахьна гъюдал йихь к²ури, т²алаб 
ап²ури, бик²уру, фицики, Филимон чавси, думура Аллагьдихъ 
хъугърур гъахьнийи. Гьеле Павел лук²’вализ ачухъди къаршу уду�
ч²вурадаршра, Гирами Рюгьну Онисимдинна Филимондин ара�
йиъ ц²ийи аьлакьйир ирчбакан бик²ура: «Мумкин ву, саб вахт�
наз думу увухъди дархьуб, хъасин гьаргандиз увухъди хьиди, 
амма лук²си ваъ, хъа лук²т²ан гизаф заина вуйи ккуни гъар�
дашси, иллагьки, узуз ккуни. Думу увузра гьам инсанси, гьамса�
на Агъайилантина вуйи гъардашси багьа шулу!» (15, 16).  

 
1 Иса Месигьдихъ хъугъру к²ури дустагъ дап²найи Павелихьан*
на гъардаш Тимофейихьан – ухьухъди гъуллугънаъ айи, кку*

ни вуйи Филимондиз 2 ва яв хулаъ уч шулайи вари хъугърудариз, 
ккуни чи Апфияйиз ва ухьухъди гъуллугънаъ айи Архипдиз.  

3 Ихь Адаш Аллагьдихьан ва Агъа Иса Месигьдихьан уж’вал ва 
мясляаьт ибшричвуз.  

Филимондиз 

Павели саб ляхин т²алаб ап²ура  
4 Йиз ккарагбариъ уву к²ваин ап²ури, увхъан Аллагьдиз гьам*

мишан чухсагъул к²ураза, 5 гьаз гъапиш, узуз Агъа Исайихьна ва 
вари гирами халкьдихьна вуйи яв хъугъуваликан ва масанвали*
кан ебхьури шулзуз. 6 Учухъди пай ап²урайи яв хъугъували, Ме*
сигьдихъди учуз айи вари ужубдин увура гъаври ахъбан бадали 
ккарагураза.  

7 Яв масанвали узу гизаф шад гъап²ну ва ккаарцну, гьаз гъа*
пиш, уву, гъардаш, Аллагьдин халкьдин юк²вар архаин гъап²унва.  

8 Ва гьаддиз, узхьан, Месигьдин вакилихьан, увуз яв буржйир 
тамам ап²ин к²ури, саб нач*гуч² адарди пуз шулушра, 9 узу увухь*
на, т²алаб ап²ури илт²ик²уб хъана ужу ву к²ури, гьисаб ап²ураза, 
фицики узуз уву масанди вузуз. Узу, Павели, Месигь Исайи 
гьаънайири ва Гьадгъулантина дустагъ дап²найири, 10 узуз гьаму 
дустагъдиъ байси гъахьи йиз бай Онисимдихъан т²алаб ап²ура*
завукан. 11 Саб фила*вуш думу узуз гьич саб ляхнизра хай вуйир 
дайи, хъа гьамус думу гьам увузра, ва гьам узузра хайирлу кас ву. 
12 Думу узу увухьна кьяляхъ хътаураза, амма думу узкан ктабт²у 
йиз пайси вузуз! 13 Думу гьамушваъ, дустагъдиъ узу Ужувлан ха*
барнан к²уллан итнайишваъ, яв ерина узуз кюмек ап²бан бада*
ли, узухъди гъитуз ккундийзуз. 14 Яв разивал дарди, дици ап²уз 
ккун гъабхьундарзуз. Гъит яв ужувлан ляхин яв хушниинди ву*
йиб ибшри, хъа гуж ап²биинди ваъ. 15 Мумкин ву, саб вахтназ 
думу увухъди дархьуб, хъасин гьаргандиз увухъди хьиди, 16 амма 
лук²си ваъ, хъа, лук²т²ан гизаф заина вуйи ккуни гъардашси, 
иллагьки, узуз ккуни. Думу увузра гьам инсанси, гьамсана Агъа*
йилантина вуйи гъардашси багьа шулу!  

17 Гьаддиз, ухьу саб ляхин ап²урайиган, увухьна гъафи узу кьа*
бул ап²руси, думура кьабул ап²ин. 18 Хъа эгер, думу яв улихь тах*
сиркар вуш, ясана думу увуз фу*вуш буржлуди гъузнаш, думу 
бурж узук кайи гьисаб ап²ин. 19 Магьа узу увуз йиз хилариинди 
бик²ураза: «Узу, Павели, яв зарар ккебкуб к²ул’ин гъадабгъураза». 
Гьеле узу, уву узуз буржлу вуйибдикан гафкьан к²урира адарза. 
Уву яв ув’инди йиз улихь буржлу вува! 20 Ав, гъардаш, Агъа бадали 
гьамус узуз увканра хайир дубхьну ккундузуз. Месигьдиланмина 
уву йиз гъардаш вуйивализ дилигну, йиз юк²в сикин ап²ин.  

21 Уву узухъ хъпехъур к²ури, миж кади, увуз бик²ураза. Уву йиз 
т²алаб узу ккун ап²урайибт²ан артухъра кади, тамам ап²руб 
аьгъязуз. 22 Мидихъди сабси, узуз хялижвувазси, саб халра гьязур 
ап²уб ккун ап²ураза. Ичв ккарагбарин кюмекниинди Аллагьди 
узу гьаму багарихьди учвухьна гьаърубдик умуд кайиз.  

23 Увуз саламар хътаура узухъди дустагъдиъ айи йиз юлдаш 
Эпафрасди, думура Месигь Исайин к²уллантина дустагъдиъ айир 
ву. 24 Гьацира саламар хътаура узухъди гъуллугънаъ айи Маркди, 
Аристархди, Демасди ва Лукайи. 25 Агъа Иса Месигьдин уж’вал 
гьарган ичв рюгьнахъди ибшри!  

ЖУГЬДАРИЗ КАГЪАЗ  
Му кагъаз, Исайихъ хъугърудар вушра, гагь Месигьдихъинди, 

гагь жугьдарин Къанундихъинди илт²ик²рудариз дибик²найиб ву. 
Магьа гьаддиз кагъзиъ Къанундин тереф дибиснайидаринна Иса�
йихъ хъугърударин арайиъ айи фаркьваликан хъайи�хъайиси ктиб�
тура. Кагъзиъ израил халкьдин тарихдиъ Мусайин Къанундиз ва 
дидин важиблувализ лайикь кьимат тувра. Дидихъди сабси, кагъ�
зиъ Кюгьне Йикьрарнан вахтна арайиз гъафи гьядисйириъ, Ал�
лагьди ният дап²найиси, аьхю мяна айивал ва улихьмиди гьязур 
дап²найи хабар адмийириз улихьмиди дебккруб к²ваин ап²ура. 
Исайихъди му дюн’яйиз саб таза хабарра гъафнийи. Израил халкь�
ди Аллагьдиз гьадмукьан гъурбнар ап²урушра, мегьел гьич сар 
адмикьан гунгьарихьан марцциди марцц ап²уз шуладайи. Аммаки 
Месигьдиз «гьар йигъан гъурбнар хуб гьазк²а дар. Дугъу, Чав�Учв 
гъурбан гъап²у вахтна, варидарихъанди гьаргандиз саб ражари 
гъурбан гъап²ну» (7:27). Дугъу ухьу аьсрариз Аллагьдин улихь ихь 
гунгьариккан азад гъап²унхьу. Рябкъюрайиси, му кагъзиинди Иса�
йихъ хъугъдари Месигьдикан вуйи Ужувлан хабар хъугъувалиинди 
кьабул гъап²ну. Хъа хъугънайидарин Иса Месигьдик кайи миж 
сарихьанра ктабт²уз дархьбан бадали, чиб�чпиз хил гьач²абккбан 
бадали ва хъугърударихъди аьлакьйириъ гъузбан бадали, Гирами 
Рюгьну кагъзиъ гагь�гагьнак гьадму Ужувлакан ктибтура. Дурар 
чпин гьар йигъандин уьмриъ, чпихъ хъерграйиганра, аьзабар зигу�
райиганра, хъугъвалихьан гьудудуч²вди, мюгькамди дийигъну ккун�
ду. Дурарихьан аьхиризкьан Аллагьдиз ккуниб ап²ури гъузу гизаф 
жюре игитариинди дамах ап²уз шуйи.  

Жугьдариз 

Аллагь Чан Балин мелзналан улхури гъахьну  
1 Гъушу вахтари гизаф ражари ва гьар жюрейиинди Аллагь 
пайгъамбрариланмина ихь абйирихъди улхури гъахьну. 2 Хъа 

гьаму аьхиримжи вахтари Аллагь адмийирихъди Чан Балин мелз*
налан улхури гъахьну. Дугъу Думу вари Чан хилиъ бисуз Улуп*
найир ву. Дугъу Гьадгъуланмина вари завар*жилар арайиз гъах*
ну. 3 Бай – Аллагьдин ад ат²абгурайи Нур ву. Думу Аллагьдин 
аллагьвал ву. Дугъу, Бали, Чан кьудратлу гафниинди дюн’я, кка*
дадабхъуз гъидритди, дебккна. Думу, ихь гунгьар марцц дап²ну, 
аьршариъ Варит²анзаанурин арччул хилихъинди деъна.  

Иса Месигь вари малайикарт²анна зиина ву  
4 Малайикарин аьхювалт²ан Иса Месигьдиз дурубкьнайи аьхювал 

фукьан зиина вуш, малайикарт²ан Думура гьадмукьан зиина ву.  
5 Аллагьди фуну малайикдиз ва фила гьамци гъапну:  

«Уву Йиз Бай вува.  
Гъи Узу Яв Адаш гъахьунза»?  

Ясана:  
«Узу Дугъан Адаш хьидиза,  
хъа Думу Йиз Бай хьиди»?  

6 Чан Сарпир, дюн’яйиъ аъри, Аллагьди к²ура:  
„Гъит Аллагьдин вари малайикари Мугъаз икрам ап²ри“.  

7 Малайикарикан дупна:  
„Чан малайикарикан Дугъу мик²ар ап²уру  
ва Чан лук²арикан – ц²ин мелзар“.  

8 Хъа Дугъу Чан Балкан гьамци к²ура:  
«Жан Аллагь! Яв Паччагьвалин тахт  

гьаммишандиз вуяв,  
гьякь’вал – Яв Паччагьлугъдин  
паччагьвалин маргъ вуяв.  

9 Увуз дюзвал ккун гъабхьунвуз,  
хъа нягьякьвал – даккун,  

гьаддиз, жан Аллагь, Яв Аллагьди Уву имбударт²ан  
заан гъап²ну,  

к²улкан кдатру ччимси, Учв’ин шадвал улубзну».  
10 Ва, гьамци, Балканра дибик²на:  

1 
1 

„Жан Агъа! Варит²ан улихь  
Уву дюн’я арайиз хуз бин ккивунва,  
гьаци аьршарра Яв хиларин ляхин ву.  

11 Жилна аьршар ккадахьиди, хъа Уву гьаммишан гъуздива.  
Дурар, палтарси, йирси духьну, гъюдуч²види.  

12 Ва Уву дурар, сарун лазим дару валжагъси,  
дидиржну гьадагъидива.  

Хъа, палатси, дурар ц²ийидарихьди гьюдюхидива.  
Аммаки Уву дигиш Шлур дарва,  

ва Яв яшарин аьхир айиб дар!“  
13 Малайикарикан шлиз ва фила гьамци дупна:  

„Узу Яв вари душмнар Яв ликарикк духну ккахьайизкьан,  
Йиз арччул хилихъинди деъну гъуз?“  

14 Малайикар уьрхювал рубкьуз ккайидарин гъайгъушнаъ хьуз 
гьаънайи рюгьяр даринхъа?  

Иса Месигьди туврайи уьрхювал варит²ан зиина ву  
1 Магьа гьаддиз, дюз рякъ’ан ададахъбан бадали, ухьуз гъееб*
хьубдиз варит²ан уччвуйи фикир тувну ккунду. 2 Ухди ма*

лайикариланмина тувнайи Аллагьдин Гафнаъ кьувват айи ва 
гьарсаб дюз дарувализ ва хъпебехъувализ гъилигу жазара гьа*
дабт²уйи. 3 Хъа гьамус, зурба уьрхювал кьабул дарап²иш, гьадабт²*
ру жазайиккан ухьхьан сарун фици гьергуз хьибди? Чав Агъайи 
сифте му уьрхювал ухьуз дебккну, му Гьадгъукан гъеебхьдари 
тасдикь гъап²унчуз. 4 Агъа Исайин Хабар гьякь вуйивал Аллагь*
ди аьжайиб лишнариинди, аьламатариинди, гьар жюреди ачмиш 
шлу кьудратниинди ва Чан ниятниинди Чаз ккунириз тувру Ги*
рами Рюгьнан багъишар гьаъбиинди тасдикь гъап²ну.  

Ухьу уьрхбан бадали,  
Иса Месигь адмийиз илт²ик²ну  

5 Учу к²урайи гьамус ц²ийиди арайиз гъюру дюн’я Аллагь*
ди малайикарин хилиъ иврадар. 6 Хъа сари наан*вуш тасдикь 
гъап²ну:  

„Адми гьап²рур ву, Уву дугъхъан гьадмукьан юк²в убгуз?  
Инсандин бай гьап²рур ву,  

Уву дугъан гьадмукьан гъайгъушнаъ хьуз?  

1 

2 

2 

7 Уву думу малайикарт²ан ц²иб вахтназт²ан  
исинди дерккундарва.  

Уву дугъаз аднан ва гьюрматнан таж тувунва.  
8 Вари Уву дугъан ликарикк, дубхну, дипунва!“  

Аллагьди инсандиз вари мют²югъ гъап²ну. Дугъаз мют²югъ 
даруб Аллагьди фук²ара гъибтундар. Гьелелиг инсандиз вари 
мют²югъ дап²ну рябкъюрадархьуз. 9 Ухьуз Иса сац²иб вахтназ 
малайикарт²ан исинади Дерккур гьамус адлуди ва гьюрматлуди 
рякъюрахьуз, гъаз гъапиш аьжаликк ккахъур Гьадму ву. Фицики 
Аллагьди ухьуз уж’вал дебккбан бадали, гьарсарин аьжалнахъан*
ди Думу Учв аьжализ гъушну.  

10 Гьаци дубхьнура ккундийи. Аллагьдиз Чан Рюгьнахъди гъягъ*
ру гизаф веледар адлу духьну ккундийи. Дюн’яйиъ айиб вари 
Аллагь бадали ву ва дюн’яйиъ шулайибра вари Аллагьдилантина 
шулайиб ву. Хъа дурар адлу ап²уз Аллагьди Иса гьязур ап²уру. 
Дугъу Дугъкан, гизаф веледар уьрхбан бадали, гьацдар аьзаба*
риантина духну Гьурк²ур гъап²ну. 11 Адмийир гирами Ап²руриз*
ра, гирами шулайидаризра – варидариз сар Аьршарин Адаш а. 
Гьаддиз Исайиз, дурар Чан гъардшар вуйиз пуз, начди дар. 12 Ду*
гъу к²ура:  

«Йиз гъардшариз Яв ччвур улупидиза  
ва вари хъугърударин арайиъ Яв адназ  

мяълийир ап²идиза».  
13 Дугъу к²ура:  

«Узу Гьадгъак миж кади хьидиза».  
Ва хъана:  

«Магьа Узу ва Аллагьди Узуз туву веледар».  
14 Хъа веледар йиккканна ифдикан духьнайидар вуйиган, Ду*

гъу Чахъра гьациб беден хъивну. Дугъу дици, Чан аьжалниин*
ди аьжалин зиин гьюкум али иблисдихьан гьюкум бисузди, 
15 вари чпин уьмриъ аьжалин улихь гуч²ури лук²арди дугъужв*
найидар азад ап²узди гъап²ну. 16 Рябкъюрайиси, Дугъу кюмек 
малайикариз ап²урадар, хъа – Ибрагьимдин наслариз. 17 Гьад*
диз Месигь, Учв халкьарин гунгьарихъанди ккахъбан бадали, ва*
ри терефарихъанди, Чан гъардшар фицдар вуш, гьацдарсир духь*
ну ккундийи. Гьацир хьуб’инди Дугъкан уж’вал ккуни ва дугъ*
риди Аллагьдин гъуллугънаъ шлу заан Гъуллугъчи ктуч²внийи. 

18 Вари Чаин алахьу ахтармишнан аьзиятариан Думу удуч²вну. 
Гьамус Дугъхьан ахтармишнан аьзиятнаккан гьарсариз кюмек 
ап²уз шулу.  

Иса Месигь Мусат²анра зиина ву  
1 Гирами гъардшар, учвузра Аллагьди дих дап²на. Гьаддиз учу 
хъугърайибдин ва ктибтурайибдин заан Гъуллугъчи – Ал*

лагьди гьаънайи Исайиз лигай. 2 Аллагьди Чан гъуллугънаъ хьуб 
Гьадгъан ихтиярназ тувну. Дугъу думу Гъуллугъ, чан вахтна Му*
сайи чан хилиз тувнайи Аллагьдин халкьдин зиин фици гъул*
лугъ гъабхуйиш, гьациб хъуркьувалиинди к²улиз адабгъура. 3 Ам*
маки Муса пайгъамбарт²ан Иса, хуларизт²ан хулар диврайи ус*
тайиз артухъ гьюрмат ап²руси, заан адлувализ артухъ лайикь 
гъахьну. 4 Гьарсар хулариз чан уста айиб ву, хъа Аллагь варибдин 
Уста ву. 5 Мусайи Аллагьдин вари халкьдин гъуллугъниин дугъ*
риди ляхин ап²ури гъахьну, ва дугъан думу гъуллугъну саб фи*
ла*вуш хабар дебккуз ккайибдикан улупури гъабхьну. 6 Хъа Ме*
сигьди, дугъри Балиси, Аллагьдин вари Хул’ин аьхювал гъабху*
ра. Ари гьадму Дугъан Хал, эгер ухьу аьхиризкьан ухьу тяриф 
ап²урайибдиз к²убанди ва гьаддик миж кади гъузиш, ухьу вухьа.  

«Дурар Узу рягьятвал туврушваъ уч²видар»  
7 Гьаддиз Гирами Рюгьну к²урайиси:  

«Гъи, эгер учвуз Дугъан дих ебхьураш,  
8 учву ич²и чюлиъ читинвалар алахьган,  

гъалабулугъ гъит²ибккруганси,  
ичв юк²вар мюч²юркьянай.  

9 Душвариъ ичв абйири  
гьеле дурариз 40 йисан арайиъ Йиз ляхнар гъяркънушра,  
Узу ахтармиш ап²уйи ва дюз вуш*дарш лигуйи.  

10 Гьаддиз Узуз думу насликан хъял гъафунзуз ва гъапунза:  
дурарин юк²вар гьаммишан улдугура,  
дурариз Йиз рякъяр аьгъдар.  

11 Гьаддиз, Узук хъял кмиди, гьамци ху гъап²унза:  
дурар, чпиз Узу рягьятвал туврушваъ уч²видар».  

12 Гъардшар, ичв саринкьан юк²в пис даршлуси, вафалуди гъуз*
руси, ч²иви Аллагьдихьан гьидидицруси, ихтият йихьай. 13 Гьар 

2 

3 

3 

йигъан, гунгьи чахъинди дизригуз ва учвкан фужк²а дюч²юркь*
ну гъидритуз, гьадму «гъи» гафну ухьуз сабан дих ап²ури ими*
дикьан гагьди, чиб*чпик юк²в кап²ри гъузай. 14 Эгер сифте 
к²улариъ ухьуз айибсиб ихь ижми хъугъувал ухьу аьхиризкьан 
гъюбхиш, Месигьдиз айи варибдикан ухьузра пай хьибдихьуз. 
15 Мидкан гьамци дупна:  

«Гъи, эгер учвуз Дугъан дих ебхьураш,  
учву гъалабулугъ гъит²ибккруганси,  
ичв юк²вар мюч²юркьянай».  

16 Дих деебхьну, гъалабулугъ гъит²ибккдар фужар вуди гъахьну? 
Дурар Мусайи Египетдиан адау вари дайинхъа? 17 Ягъч²вур йи*
сандин арайиъ Аллагьдиз фужарикан хъял гъюйи? Дурар гунагь 
ап²рудар ва чпин жанар ич²и чюлиъ дийихну дахьдар дайинхъа? 
18 Аллагьди, рягьятвал туврушваъ уч²видарчва к²ури, фужариз ху 
гъап²ну? Чахъ хъпебехърудариз дайин? 19 Ари ухьуз, чпин хътругъ*
рувализ дилигну, дурар душваъ уч²вуз дархьувал рябкъюрахьуз.  

Аллагьди рягьятвалин йишв Чан халкьдиз тувди  
1 Сабан кьан дубхьнадар, ва Аллагьди тувнайи гаф – рягьят*
вал туврушваъ уч²вуз шлувал – кьувватнаъ ими, гьадму ря*

гьятвал дурубкьди гъудрузбан бадали, гъачай гизаф дикъатлуди 
гъузурхьа. 2 Ухьузра, гьадму гъалабулугъ гъит²ибккрударизси, ря*
гьятвалин Ужувлан хабар ктибтнийи, хъа думу Хабарнакан дура*
риз хайир гъабхьундар, гьаз гъапиш дурари думу хъугъувалиинди 
кьабул гъап²ундар. 3 Хъа ухьу, гьадму Хабарнахъ хъугъдар, Дугъу 
рягьятвал туврушваъ уч²врахьа. Хъа хътругърударикан Аллагьди 
гъапну:  

«Гьаддиз Узук хъял кмиди гьамци ху гъап²унза:  
дурар чпиз Узу рягьятвал туврушваъ уч²видар».  

Дугъу мици, гьеле Чан ляхин дюн’я арайиз хайиз ккудубк²ну 
айивализ дилигди, гъапнийи. 4 Жара йишваъ Дугъу ургудпи йигъ*
кан гьамци дупна: «Ургуд гъапи йигъан Аллагь, Чан вари ляхнар 
ккудук²ну, саламат гъахьнийи». 5 Аммаки зиихъ: «Дурар чпиз Узу 
рягьятвал туврушваъ уч²видар» – дупнайи гафар к²ваинди гъитай.  

6 Гьамусра Дугъу рягьятвал туврушваъ аърувалин гаф кьувват*
наъ ими. Хъа Ужувлан хабар ухди деебхьнайидарихьан, чпин 
хъпебехъувализ лигну, душваъ уч²вуз дархьиган, 7 Аллагьди, ич²и 

чюлиъ гъахьи гьядисйирихъан лап кьанди, хъана саб йигъ улуп*
ну – «Гъи». Дидкан, зиихъ гъапиганси, Давуд паччагьдиланмина 
хабар дебккна:  

«Гъи, эгер учвуз Дугъан дих ебхьураш,  
ичв юк²вар мюч²юркьянай».  

8 Эгер мушваъ дурариз Ешуайи туву рягьятвалин йишвкан, яни 
Ханаандин жиликан улхури айиш, сарун Аллагь дидин кьялхъян 
саб жара йигъкан улхидайи. 9 Гьаддиз Аллагьдин халкьдиз ря*
гьятвал гьамус рябкъюз ккимбуб ву. 10 Аллагьди рягьятвал тувру*
шваъ уч²вури, Аллагьди Чан ляхнарихъан фици рягьятвал гъа*
дабгъураш, гьаци рягьятвал гъадабгъиди. 11 Гьаддиз гьадрарси, 
чпин хъпебехърувалилантина фужк²а алдадакбан бадали ва гьад*
му рягьятвал туврушваъ уч²вбан бадали, ухь’ан удукьруб вари 
ап²идихьа.  

12 Фицики Аллагьдин гаф яшамиш шула ва либхура. Думу гаф 
кьюбиб мурзарра уч²ру дап²найи ханжалт²ан уч²руб ву. Думу 
гаф, ихь инсанвалин варит²ан деринариз: юк²вна рюгь, йиккна 
к²ураб жара шлушвариз ва к²урбарин мааризкьан гъябгъюру. 
Гьадму Гафну фикраринна к²ван хияларин суд ап²уру. 13 Халкь 
дап²найи вари дюн’яйиъ Аллагьдин улихь гьит²ибк²найиб гьич 
фук²ара адар. Дугъан улихь вари ачухъди ву. Дугъан улариз вари 
рябкъюру. Ари Гьадгъан улихь ухьу жавабра тувдихьа.  

Иса Месигь – Аллагьдин заан Гъуллугъчи ву  
14 Ухьухъ зурба вуйи Аллагьдин заан Гъуллугъчи хъахьухъ – 

аьршариз Гъушур. Думу – Аллагьдин Бай, Иса ву. Гьаддиз гъа*
чай, хъугъну, учу ктибтурайи гьякь’валихъан ижмиди хъич²их*
ну гъуздихьа. 15 Ихь заан Гъуллугъчи ихь камиваларин гъавриъ 
адрахърударикан дар. Думура, ухьуси, гунгьариъ ктарди, вари 
аьзаб*аьзиятариъ Ахъур ву. 16 Гьаддиз ухьхьан, саб гуч² адарди, 
ухьуз рягьим ап²уз ва лазим вахтназ кюмек бадали ухьуз уж’вал 
тувуз, Ужувлан тахтнахьна гъюз шулухьхьан.  
 

1 Фицики Аллагьдин гъуллугънаъ шлу гьарсар заан гъуллугъ*
чи адмийирин арайиан ктагъури гъахьну. Дугъу, Аллагьдин 

улихь адмийирихьан дугъужвуз шлуси, дурарин гунгьарихъанди 
Аллагьдиз багъишар хури, мал*марччлин гъурбнар ап²ури гъахьну. 

2 Гьацир гъуллугъчи чпин аьгъдрувалиан улдугнайидарин гъав*
риъ ади духьну ккундийи, гьаз гъапиш чавра чан тямягьярикк 
ккахънайир ву. 3 Гьамци вуйивализ дилигну, дугъу чан ва вари 
халкьдин гунгьарихъанди гъурбнар дап²ну ккундийи.  

4 Мициб гъуллугънаъ уч²вуб адмийихьан чахьан бисуз шлуб 
дар. Дугъаз, чан вахтна Гьарундиз дих гъап²ганси, Аллагьди дих 
дап²ну ккунду. 5 Ари Месигьдира, заан Гъуллугъчи хьуб’инди Чав 
Учв адлу гъап²ундар, хъа Аллагьди Дугъаз гьамци гъапну:  

«Уву Йиз Бай вува.  
Гъи Узу Яв Адаш гъахьунза».  

6 Дугъу жара йишваъра к²ура:  
„Уву гьаммишандиз Аллагьдин Гъуллугъчи,  
Мелхиседексир Гъуллугъчи вува“.  

7 Учв жилиин али вахтна Исайи гьарай ипну, нивгъариинди 
Учв аьжаликкан Уьрхруриз ккарагну ва Аллагьдин улихь улупу 
зурба гьюрматназ дилигну, Дугъаз думу гъеебхьну. 8 Гьеле Думу 
Дугъан Бай вуйишра, Дугъаз Чаин алахьу аьзабарилантина хъпе*
хъувалин кьимат аьгъю гъабхьну. 9 Дугъкан, Гьурк²ур духьну, 
Чахъ хъпехърудариз варидариз гьаммишандин уьрхювал тувру 
Булагъ гъахьну. 10 Аллагьди Дугъаз, Мелхиседекдиз ухшар айи 
заан Гъуллугъчи вува, гъапну.  

«Учву Аллагьдин гьии гафарин читинди гъаври ахъурчва»  
11 Мидкан хъана гизаф пуз хьибдийчухьан, хъа учву гъапибдин 

читинди гъаври ахъурчва, хъпехъдарчва. 12 Учву хъугърудар гъа*
хьихъанмина гъубшу вахт гьисабназ гъадабгъуруш, гьамусдиз учв*
кан мялимар ктуч²вуз вахт ву, хъа рябкъюрайиси, Аллагьдин лап 
гьии гафарин гъавриъ т²ауз учвуз мялимар лазим шула. Учвуз 
сабан ижми хураг ваъ, хъа никк ккунди ими. 13 Хъа никк убхъ*
рур, гьякьваликан ц²ибт²ан аьгъдру тазади бабкан духьнайи би*
ц²ир гьисаб ву. 14 Ижми хураг аьхюдариз ву. Чпин тажруба айи*
вализ дилигну, дурарихьан ужубна харжиб жара ап²уз шулу.  
 

1�2 Гьаддиз гъачай, Месигьдикан вуйи аьгъюваларин бинайи*
ланзина яшназ дуфнайидариз вуйи аьгъювалариина улду*

ч²видихьа. Ухьу гьамус хъана аьжалихъна гъахру гунгьар гар*
дандиъ дисуваликан, Аллагьдихъ хъугъну ккуниваликан, штуан 

хьуваликан, хилар иливбакан, гъач²идар ч²иви хьуваликан ва 
гьаргандин Суддикан вуйи аьгъюваларин бин хъана ккивуз хъю*
гъидархьа. 3 Хъа, Аллагьди гъитиш, улихь гъягъидихьа.  

4 Гьаз гъапиш саб ражари Аллагьди аьгъювалар тувдар, зава*
рин багъишдик т²яаьм кап²дар, вари хъугърудариси, Гирами 
Рюгь кьабул гъап²дар, 5 Аллагьдин гъяни гафнакан т²яаьм гъаб*
хьидар, гъюз ккимбу аьсрин кьувватнакан хабар айидар 6 хъугъу*
валихьан гьудуч²виш, дурар хъана гунгьар гардандиъ дисбиинди 
таза алауз шлуб дар, гьаз гъапиш дурари чиб*чпиинди Аллагьдин 
Бай, Думу вари эллерин аьйибнакк ккитри, хачрак карсра.  

7 Гагь*гагьнак чаина убгъурайи мархь зибгру жили учв тартиб 
ап²руриз ужуб бегьер тувру, дугъаз думу Аллагьди дебккнайи уж’*
вал ву, 8 хъа варжина заз али хут²ил фук²а дар. Дидиз бала гъя*
дябхъюр ва, аьхирки, думу убгиди.  

9 Аммаки йиз ккунидар, учу гьаци к²урашра, учву ужуб гьял*
наъ айивалик ва уьрхювалихъан хъич²ихнайивалик умуд кайич. 
10 Аллагь дюз дарур хьуб гьич мумкин дар. Дугъаз я учву ап²ура*
йи жафйир, я Чан гирами халкьдин гъуллугънаъ хьуб’инди улу*
пу ва улупурайи Чахьна вуйи ичв ккунивал к²ваълан гьархидар. 
11 Учуз ккунди айиб, учвкан гьарсар ичв к²ван метлебар бадали, 
аьхиризкьан гьяракатнаъ хьуб вуйич. 12 Учуз учву т²агъру дап²ну 
ваъ, хъа жвуван хъугъувалииндина аьгь ап²биинди Аллагьди тув*
найи ирс рубкьрударси учвура духьну ккундучуз.  

Аллагьди Чав туву гаф тамам дарап²ди гъибтдар.  
13 Аллагьди Ибрагьимдиз гаф тувруган, Чав Чаинди ху гъап²*

ну, фицики ху ап²уз ужур сарун Учвт²ан зиина вуйир адайи. 
14 Дугъу гъапну:  

„Гьап²нура Узу увуз уж’вал улупидиза ва Узу увуз  
гизафна*гизаф наслар тувдизавуз“.  

15 Сабурлуди ккилигури гъахьи Ибрагьимдиз дугъриданра гаф 
тувнайиси гъабхьнийи.  

16 Адмийири чпит²ан фтиинди*вуш зина ва багьа вуйириинди 
ху ап²ури шулу. Ху ап²увал, гъапиб дюз ву к²ури, тасдикь ап²уб 
ву, ва диди гьарсаб гьюжат дебккру. 17 Гьаци Аллагьдира, Чан ния*
тар гьюдюхрудар дариз, к²ури, Чав гаф тувуриз ачухъди улупуз 
ккунди айиган, Чан гаф ху ап²биинди мюгькам гъап²ну. 18 Ва 

гьаму кьюб гьюдюдюхру мутму – гаф тувувална ху ап²увал – Ал*
лагьдин мурар куч²ал кайидар дар, ухьуз, чара абгури, улубкьру 
ихь умуднахъан хъич²ихнайидариз, мюгькамди юк²в кап²увал 
вухьуз. 19 Му умуд, ихь к²ваз хат²асузвал хурайи ижми бин ву*
хьуз. Миди ухьуз, чарчликк ккайи Гирамишван айит²инди уч²вуз 
ихтияр туврахьуз. 20 Ари гьадушвазди, Мелхиседекдиз ухшар ади, 
гьаммишандиз заан Гъуллугъчи духьну, ихь улихьди гъафи Иса 
уч²вну.  

Аллагьдин гъуллугъчи – Мелхиседек  
1 Гьадму Мелхиседек Салим шагьрин паччагь вуйи ва Вари*
т²анзаану Аллагьдин гъуллугъчи вуйи. Дугъаз, дявйир дап²*

ну, паччгьариин гъалиб духьну гъюрайи Ибрагьим алахънийи ва 
Мелхиседекди дугъаз Аллагьдин ужувлакк ккахъриву, гъапнийи. 
2 Чахь хьайи варибдикан Ибрагьимди дугъаз йиц²убпи пай тув*
нийи. Сабпиб дугъан „Мелхиседек“ к²уру ччвур „гьякьвалин па*
ччагь“ к²уру гаф ву. Хъа дугъан „Салимдин паччагь“ к²ури 
хъибшнайи ччвур „мясляаьтнан вая архаинвалин паччагь“ к²уру 
гаф ву. 3 Дугъан адашдикан я дадайикан, дугъан ата*бабйирикан, 
я дугъан уьмур фици ккебгънуш ва ккудубк²нуш мялум дар, хъа 
думу Аллагьдин Бализ ухшарди гьаммишандиз Аллагьдин гъул*
лугъчиди гъузра.  

4 Лигай, думу фукьан зурба кас гъахьнуш. Гьеле ихь абйирин 
аба Ибрагьимдира кмиди дугъаз дявдиъ чав гъибису девлетнакан 
йиц²убпи пай тувнийи! 5 Къанундин бинайиин алди, Левийин 
насларикан Аллагьдин гъуллугънаъ гъахьидари чпин гъардшари*
ланра кмиди хайирнан йиц²убпи пай, гьеле мурарра, гьатрарра 
Ибрагьимдин наслар вуйишра, бисуйи. 6 Хъа Мелхиседекди, учв 
Левийин тухмиан даршра, Ибрагьимдихьан йиц²убпи пай кьа*
бул гъап²нийи. Дугъу Мелхиседекдиз пай тувайиз улихьна, Ал*
лагьди Ибрагьимдиз уж’вал ап²уз гаф тувнайишра, Мелхиседекди 
дугъаз Аллагьдин ужувлакк ккахъриву, гъапнийи. 7 Исина вуйи*
ри, Аллагьдин ужувлакк ккахъриву, к²уру гафар, зина вуйири*
хьан кьабул ап²уру. Му дигиш шлу мутму дар. 8 Хилиз гъюру ха*
йирнан йиц²убпи пай, аьдат вуйиганси, аьжал хъайи адмийири 
кьабул ап²ури шулу, хъа Мелхиседек ч²ивиди а, к²ури, шагьидвал 
дап²на. 9 Пуз шулу, чав, йиц²убпи пай кьабул ап²урайи Левийира 

кмиди Ибрагьимдиантина Мелхиседекдиз йиц²убпи пай тувну, 
10 фици гъапиш, Мелхиседекдиз Ибрагьим алахъган, мегьел баб*
кан духьну адру Левий Ибрагьимдиъ тумси ади гъахьну.  

Иса Месигь – Мелхиседекдиз ухшар  
Аллагьдин Гъуллугъчи ву  

11 Эгер Аллагьдин метлеб, халкьдиз тувнайи Къанундин бина 
вуйи Левитарин гъуллугъниинди к²улиз удубч²вуйиш, Гьарун*
диз ухшар адру, Мелхиседекдиз ухшар айи жара гъуллугъчи гьаз 
лазим вуйи? 12 Аллагьдин гъуллугъчивал гьюдюхруган, дидихъди 
Къанунра гьюдюхюрайиб ву. 13 Гьаму ражари ихь ушвниин али 
Иса, гъурбнар ургрушваъ зат гъуллугъниин дархьи жара тухми*
кан ву. 14 Ихь Агъа Ягьудайин тухмиан вуйиб аьгъяхьуз, хъа Му*
сайилантина тувнайи Аллагьдин Къанундиъ гьадму тухмиан ву*
йи гъуллугъчйирикан гьич фук²ара дупнадар. 15 Мелхиседекдиз 
ухшар жара Аллагьдин гъуллугъчи арайиз удуч²внайиган, гьаци 
вуйиб ухьуз ачухъди рябкъюрахьуз. 16 Думу, Аллагьдин гъуллугъ*
чиди саб кадабгънайи тухмикан Къанунди дерккнайир дар, хъа 
гьаргандин уьмриъ айи кьувватну Дерккнайир ву. 17 Дугъкан 
гьамци дупна:  

„Уву гьаммишандиз Аллагьдин Гъуллугъчи,  
Мелхиседекдиз ухшар Гъуллугъчи вува“.  

18 Мугагьназ айи къайда ккут²на, фицики сарун дидин кьувват 
гъудубгну ва дидкан имбу мянфяаьт имдар. 19 Къанунди фук²ара 
гьубк²уб арайиз гъабхиб адар. Думут²ан ужуб умуд тувна. Диди 
ухьу Аллагьдихьна багахь ап²ура.  

20 Дидин гьякьнаан Аллагьдира ху дап²на. Имбу гъуллугъчйир 
Аллагьдин гъуллугънаъ гьич саб ху ап²увал адарди гъахьнийи, 
21 хъа Месигь Чакан гьамци Гъапири ху ап²биинди Аллагьдин 
Гъуллугъчи гъахьну:  

«Ху гъап²ну Агъайи ва Чан ху кьяляхъ ап²идар:  
Уву вува гьаргандиз вуйи Аллагьдин гъуллугъчи».  

22 Гьадму ху ап²увализ дилигну, Иса мугагьназ айидарт²ан лап 
ужуб Йикьрар к²улиз адагъуз Чаина гъидису Агъа ву. 23 Думу*
гандин гъуллугъчйир гизаф вуйи, аьжали дурарихь чпин гъул*
лугъ к²улиз адабгъуз гъитдайи, 24 хъа Иса, гьаммишан яшамиш 
Шулайир ву ва Дугъан Аллагьдин гъуллугъра гьаммишандиз ву. 

25 Гьаддиз Дугъ’ан, Чан кюмекниинди Аллагьдихьна гъюрудар 
гьурк²ну уьрхюз удукьуру. Думу Гьаммишанур ву ва Дугъу гьар*
ган дурарихъанди гафра йивура.  

26 Ари гьамци гирами, гьич саб тахсир ктру, марцци, гунагь*
крариккан асиллу дару ва аьршарт²анна заан вуйи заан Гъул*
лугъчи ухьуз лазимра вухьуз. 27 Дугъан, жара гъуллугъчйиринси, 
сифте чпин, хъа вари халкьдин гунгьарихъанди гьар йигъан 
гъурбнар хуб гьазк²а дар. Дугъу, Чав Учв, гъурбан гъап²у вахт*
на варидарихъанди гьаргандиз саб ражари гъурбан гъап²ну. 
28 Гъуллугъчйирди Къанунди гьудрурк²у аьдати адмийир деркк*
ри гъахьну, хъа Къанун дебккбалан кьяляхъ, ху дап²найивализ 
дилигну, заан Гъуллугъчиди Бай дерккну. Думу гьаргандиз Гьур*
к²ур ву.  

Ухьу бадали дерккнайи Аллагьдин заан Гъуллугъчи  
1 Учу учвуз к²урайибдин варит²ан к²улинуб – аьршариъ 
айи Вариудукьрурин тахтнан арччул терефнахъинди хъайи 

заан Гъуллугъчи ухьуз ахьуз. 2 Думу адмийири ваъ, хъа Аллагьди 
дивнайи гирами йишваъ ва гьякь гирами Чадриъ гъуллугъ Ап²у*
райир ву.  

3 Гьарсар заан гъуллугъчи гъурбнар ва багъишар хуз дупну 
дерккрайир ву, гьаддиз ихь заан Гъуллугъчийизра саб фу*вуш 
гъурбан ап²уз шлуб ади ккундийи. 4 Эгер Думу гьаму ражари гьа*
му дюн’яйиин алийиш, Дугъкан гъуллугъчикьан духьну адар*
хьидийи, гьаз гъапиш Къанундин бинайиин алди гъурбнар хру 
гъуллугъчйир ади хьидийи. 5 Дурари, аьршариндиз ухшар айи 
ва гьаддин сиринт²ан дару гирами йишв’ин гъуллугъ ап²ура. 
Гьаз гъапиш гирами Чадур ап²айиз улихьна Мусайиз гъапнийи: 
«Лиг, – гъапнийи Аллагьди, – увуз дагъдиин улупубдинси, ва*
ри дюзди ап²ин». 6 Хъа гьаму ражари Месигьдиина, жилиин гъул*
лугънаъ гъахьидариина аманат гъап²у гъуллугът²ан лап артухъ 
Гъуллугъ аманат дап²на, фицики мугагьназдинт²ан ужудар шар*
т²ар айи Аллагьдинна адмийин арайиъ гъийит²у мугагьназдин*
т²ан ужудар гирами Йикьрар Гьадгъулантина ву.  

7 Эгер сифтейин Гирами Йикьрарик камивал ктайиш, кьюбпи 
ражари Йикьрар йит²уб гьазк²а дайи. 8 Хъа Аллагьди, инсанариз 
тягьна йивури, к²ура:  

7 

8 

8 

„Узу, – к²ура Агъайи, – Израилин ва Ягьудайин хулахъди  
ц²ийи Йикьрар йит²ру вахт багахь шула.  

9 Думу Йикьрар Узу чпин абйирихъди,  
Узу дурарин хилхъан дибисну,  

Египетдиан адаъган гъийит²у йикьрарстар хьидар,  
гьаз гъапиш Узухъди гъийит²у Йикьрар дурари  

тамам дарап²ган,  
Узура дурарихьан гьидицунза, – к²ура Агъайи. –  

10 Гьаддиз, Узу гьамус йит²уз ккайи Йикьрар  
Израилин хулахъди йит²идиза, – к²ура Агъайи, –  
Йиз къайдйир дурарин фагьмиъ т²аъдиза ва  
дурарин юк²варик дик²идиза.  
Узу хьидиза дурариз Аллагь, хъа дурар Йиз халкьди хьиди.  

11 Сар*сариз аьгъювалар улупуб гъубзри хьибдар,  
я гъардши чан гъардшиз:  

«Гьаммишанур аьгъю ап²ин» к²ури,  
аьгъювалар улупуб лазим вуди гъубзидар,  
гьаз гъапиш, биц²ирилан гъадабгъну, аьхюриинакьан,  
варидариз Узу аьгъяди хьиди.  

12 Фицики Узу дурарин ч²уруваларилан хил алдабгъидиза,  
я дурарин гунгьар к²ваин алаидарза“.  

13 Дугъу гьаму Гирами Йикьрарназ „ц²ийиб“ гъапну, ва гьад*
диинди сабпи Йикьрар йирси хьувал улупура. Хъа йирси гъаб*
хьиб ва лазимди имдруб жварт² хьибди.  

Сабпи Йикьрарнаъ Аллагьдиз фици икрам ап²уруш  
1 Сабпи Йикьрарнаъ Аллагьдиз фици икрам ап²уруш ва жи*
лиин гирами йишв фунуб вуш, улупна. 2 Гирами Чадур гъап²*

нийи. Душван сабпи хулаъ акв ап²ру алат ва Гьаммишанурин 
улихь дивру уьлер али устул дивнайи – му йишваз „Гирамишв“ 
к²уйи. 3 Кьюбпи хал сабпибдихьан чарчнахьди гьадабт²найи ва 
душваз „Лап Гирамишв“ к²уйи. 4 Душваъ, ицци ниар хъайи ччи*
мар ургру гъабсиб гъизилин саб алат ва варишварихъанди гъи*
зилихьди дабалгнайи Гирами Йикьрарнан сундух айи. Сундхиъ, 
манна ади, гъизилин гъаб, кюкю адабшвуз кьюкьяр гъап²у Гьа*
рундин маргъ ва Гирами Йикьрар кайи гъвандин шибар айи. 
5 Сундхин зиин гъаравларди дап²найи хлинццар кайидар алийи. 

8 

Дурар адлувал улупурайидар ву. Дурарин хлинццар сундхин гъа*
пагъ вуйибси „хил алдабгърушв“ к²урайишв’ин гьат²арццнайи. 
Хъа сабан ухьу дидкан вари хъайи*хъайиси пидархьа.  

6 Гьамци ккабалгну дебкку вахтарихъанмина Аллагьдин гъул*
лугъчйир гагь*гагьнак гирами Чадрин сабпи хулаъ чпин гъуллугъ 
тамам ап²уз уч²ври гъахьну. 7 Хъа кьюбпи хулаъ заан гъуллугъчи*
йизт²ан уч²вуз ихтияр адарди гъабхьну, думура йисан саб ража*
ри, чан ва вари халкьдин терефнаан, чпин аьгъдрувализ дилиг*
ну деетру гунгьарихъанди вуйи ифира хьади. 8 Гьамци вуйиган, 
Гирами Рюгьну сабан гьадму гирами Чадур имидикьан гагьди 
„Лап Гирамишвазди“ уч²врушв ачмишди даруб улупура. 9 Гьам*
диъ а гьамусдин вахтназра кайи мисал: багъишарихьанна гъурб*
нарихьан Аллагьдиз икрам ап²урайирин намус*гъир’ят марцц 
ап²уз шлуб дар. 10 Думу къайдйир ип²рубдизна убхърубдиз ва 
жара жюрейин жик²бан аьдатаризт²ан кайидар дар. Мурар, ц²и*
йи къайда дебккайиз кьувватнаъ гъузнайи, зиълан ап²урайи аьда*
тарт²ан дар.  

Ц²ийи Йикьрариинди Аллагьдин гъуллугънаъ  
фици шулуш  

11 Гьаму ражари ухьуз айи ужувларин заан Гъуллугъчи, Ме*
сигь, инсанарин хилари дарап²у, гьадмугандиз айибт²ан лап за*
ан ва тамам вуйи Чадриан, яни гьаму дюн’яйин дарубдиантина 
удуч²вну. 12 Думу душваъ кьунаринна к²арарин ифи хьади, уч²в*
надар; Думу, адмийирин гунгьарилан хил алдабгъувал гъазан*
миш дап²ну, „Лап Гирамишваъ“ саб ражари ва гьаммишандиз 
Чан ифи хьади уч²вну. 13 Эгер кьунаринна жердарин ифи кибч*
руган ва жигьил хюни дубгну, дидкан гъабхьи рюкъ кабхьруган, 
чиркинвалари кац²найидар гьацдар аьдатариинди марцц гъахьи 
гьисаб ап²уйиш, 14 хъа Месигьдин Ифди фукьан ужуди марцц 
ап²ур?! Гьаммишандин Рюгьнан кюмекниинди Дугъу Аллагьдиз 
Учв гьич саб тахсир ктру гъурбан вуди тувну. Ва Дугъан Ифди, 
ухьу ч²иви Аллагьдиз икрам ап²рудар хьузди, аьжалихъна гъахру 
ляхнарихьан ихь намус*гъир’ят марцц ап²уру!  

15 Ари гьаддиз Месигьдилантина Ц²ийи Йикьрар, дих дап²на*
йидариз тувнайи гафниинди гьаммишандиз вуйи ирс рубкь*
бан бадали, гъийит²ну. Дурариз думу ирс, гьеле сабпи Йикьрар 

кьувватнаъ имидит²ан гъап²у чпин гунгьарилантина рубкьру аьжа*
лихъанди Исайи Учв аьжализ тувиган, гъурубкьуб ву.  

16 Эгер адмийи фук²а дап²наш, васият гъап²у адми гъак²иган*
т²ан думу васият чан кьувватнаъ абхъидар. 17 Васият дап²найир 
ч²ивиди имбукьан гагьди, дугъан васият кьувват хъайиб дар. Ва*
сият кьувватнаъ, васият гъап²ур гъак²иган, убч²вра. 18 Гьаци 
сабпи Йикьрарра, ифи удудубзкьан гагьди. кьувватнаъ убч²ври 
гъабхьундар.  

19 Гьадмуган Мусайи халкьдиз Къанундиъ айи табшуругъари*
кан ктибтбалан кьяляхъ, штук кибикьнайи к²араринна кьуна*
рин ифи, элвен хьана иссоп гьарин кюл гъадабгъну, Къанундин 
китабдикна вари халкьдик кибчру. 20 Ва к²уру: „Гирами Йикьрар 
худнаъ ирчрайи му ифи, Аллагьди ичв улихь, учву гьамци ап²*
бан бадали, дебккрайи аьдат ву“. 21 Дугъу гьацира гирами Чад*
рик ва душваъ айи Аллагьдин гъуллугъназ ишлетмиш ап²ру вари 
алатарик ифи кибчнийи. 22 Къанунди вари ифдихьди марцц ап²уб 
т²алаб ап²ура ва, ифи удудубзди, хил алдабгъуб айиб дар.  

23 Аьршаринубдиз ухшар ади дап²найи вари жилинуб гьамциб 
жюрейиинди марцц дап²ну ккундийи, хъа аьршаринуб гьам*
рарт²ан лап ужубсиб гъурбнихьдит²ан марцц дап²ну хай шулдар. 
24 Гьаддиз Месигь, инсанарин хилариинди дап²найи ва гьякь ги*
рами Чадрин сиринт²ан дару жилин Чадриъ уч²внадар, ваъ, 
Думу, Аллагьдин улихь ухьхъанди гаф к²ури, гьадму аьршариъ 
уч²вна. 25 Думу аьршариъ, гьар йисан гьяйванатарин ифи хьа*
ди „Лап Гирамишваъ“ уч²врайи Аллагьдин заан гъуллугъчиси, 
гагь*гагьнак Учв гъурбан ап²уз к²ури, уч²внадар. 26 Гьамциб 
аьдатнахъди Месигьра гъушнийиш, Дугъаз дюн’я арайиз гъабхи*
хъанмина швнубсаб ражари аьзабарикк ккуркьуб алабхъидийи. 
Хъа Думу, Учв гъурбан дап²ну саб ражари ва гьаммишандиз гун*
гьихъди вуйиб ккудубк²бан бадали, вахтарин аьхирихъна гьам*
мишандиз к²ури саб ражари гъафну. 27 Фици гьарсар касдиз, саб 
ражари дук²ну, Суддин улихь дугъужвуб алабхъуруш, 28 гьаци 
Месигьра, гизаф инсанарин гунгьарихъанди, саб ражари гъур*
бан гъахьну, ва Думу гьамус кьюбпи ражарира, сарун дюн’яйин 
гунагь Чаина гъадабгъуз к²ури ваъ, хъа Чаз ккилигурайидар 
уьбхбан бадали гъиди.  

9 

Иса Месигь гьаммишандиз кьувватнаъ  
гъубзрайи саб гъурбан ву  

1 Къанун адмийириз гъюз имбу уьмриъ ккилигурайи ужув*
ларин сиринт²ан дар. Ваъ, Къанун – думу ужувлар дар. 

Гьаддиз Къанундихьан, йис’ан*йисаз гьаммишан саб жюрейин 
гъурбнар хуру к²ури, адмийир Аллагьдин улихь гьякь ап²уз шлуб 
дар. 2 Эгер Къанундихьан гьаци ап²уз удубкьуйиш, дурари чпин 
гъурбнар ап²уб ккут²идайинхъа? Икрам ап²рудар саб ражари ва 
гьаргандиз марцц дап²ну ахьидийи, ва, чпин гунгьариз дилигну, 
дурариз чпик тахсир кади гьибгъдайи. 3 Хъа му гъурбнар, йис’*
ан*йисаз чпи ап²урайи гунгьар к²ваин алауз к²ури вуйидар ву, 
4 гьаз гъапиш, жердаринна кьунарин ифдихьан гунгьар ккут²уз 
шлуб дар.  

5 Гьаддиз гьаму дюн’яйиъ уч²ву Месигьди Аллагьдиз гъапну:  
«Увуз ккун гъахьундайвуз я гъурбнар, я багъишар,  
хъа Уву, Узуз к²ури, беден гьязур гъап²нийва.  

6 Сагъди гъургу гъурбнари,  
я гунгьарихъанди ап²ру гъурбнари Уву шад ап²дар.  

7 Гьадмуган Узу гъапунза:  
„Магьа, Узкан Къанундиъ дибик²найиси,  

Узу Яв ният тамам ап²уз гъягъюраза, жан Аллагь!“»  
8 Гьаци вуйиган, сифте Дугъу гьамци гъапну: «Увуз ккун гъа*

хьундайвуз я гъурбнар, я багъишар, я сагъди гъургу гъурбнар, я 
гунгьарихъанди ап²ру гъурбнар, дурари Уву шад гъап²ундар». 
Дугъу мици, Къанундин т²алабариинди вуйиб вушра, Чаз кьабул 
дархьиди гъапиб вуйи. 9 Хъасин Дугъу давам гъап²нийи: «Магьа, 
Узу Яв ният тамам ап²уз гъягъюраза». Месигьди, гъурбнар ап²*
барин йирси къайдйир арайиан адаъну, фу*вуш ц²ийиб кьувват*
наъ ипру. 10 Дугъу Аллагьдин ният тамам гъап²ган, ухьу саб ра*
жари ва гьаргандиз, Иса Месигьдин беден гъурбан ап²биинди, 
гирами гъахьунхьа.  

11 Гьарсар Аллагьдин гъуллугъчийи чан гъуллугъ, гунагь ярхла 
ап²уз даршлу гьадму садар гъурбнар хури, йигъ’ан*йигъаз тамам 
ап²ура. 12 Хъа му Гъуллугъчи, гунгьарихъанди гьаммишандиз кьув*
ватнаъ гъубзрайи саб гъурбан дубхну, Аллагьдин арччул тереф*
нахъинди деъну. 13 Гьаддихъанмина Думу, Чан душмнар духну, 

10 

Чан ликарикк ккахьру вахт улубкьайизкьан, ккилигури гъузна. 
14 Саб ражари гъурбан хуб’инди Дугъу гирами шулайидар Аллагь*
дин улихь гьякь гъап²ну.  

15 Мидкан ухьуз Гирами Рюгьнура шагьидвал ап²ура. Дугъу 
сифте к²ура:  
16 «Магьа, гьадму йигъарихъан Узу дурарихъди гьацдар  

Йикьрар йит²идиза, – к²ура Агъайи, –  
Йиз къайдйир дурарин юк²вариъ т²аъдиза ва дурарин  

фагьмик дик²идиза».  
17 Хъасин Дугъу давам ап²ура:  

„Дурарин гунгьар ва гьюкумсуз ляхнар  
Узу гьич зат к²ваин алаидарза“.  

18 Гунгьарилан хил алдабгънайиган, гунгьарихъанди гъурбан 
ап²уб сарун лазимди гъубзрадар.  

Аллагьдиз багахь улуч²вай  
19 Гъардшар, Исайин ифдин кюмекниинди гьамус ухьхьан дир*

башди «Лап Гирамишваъ» уч²вуз шулухьхьан. 20 Дугъу ухьуз ду*
шваз рякъ абццну, ц²ийиб, уьмур хруб, чарчнаантина вуйи рякъ, 
яни Чан бедендиантина вуйи рякъ. 21 Ухьуз, Аллагьдин хулан 
аьхювал ап²урайи зурба вуйи Гъуллугъчи ахьуз.  

22 Гьаци вуйиган гъачай Дугъахьна, гьубк²у хъугъувалиинди, 
ифи кибчбиинди юк²вар ч²уру нефснахьан марцц ва ихь жанар 
марцци шту’ан дап²ну, ачухъ юк²вар ади гъюхьа. 23 Хъугъну, учу 
ктибтурайи умуднахъан мюгькамди хъч²ихидихьа, гьаз гъапиш 
гаф Тувнайир, хъугъувал Алир ву. 24 Сар*сарихьна масанди гъуз*
руси ва ужувлан ляхнар ап²руси, чиб*чпин гъайгъу зигури хьи*
дихьа. 25 Сакьюдарин, хъугърудар уч шлуган дина дяргърувал аьда*
ти ляхин дубхьна. Хъа ухьу дицдарихъан дубгъидархьа, иллагь*
ки, сарун Агъа гъюру вахт багахь шулайиб фикирназ гъадабгъну, 
чиб*чпик юк²в кап²ри ап²идихьа.  

Гьякь’вал аьгъяди, гунгьар ап²руриз – жаза  
26 Гьаз гъапиш, ухьу, гьякь’вал аьгъю дубхьну, хъана аьгъя*аьгъя*

ди гунгьар ап²уруш, гунгьар сарун гьич саб жюрейин гъурбнари*
хьан марцц ап²уз хьибдар, 27 хъа Суддиз ва Аллагьдин душмнар 
ит²ру гъизгъин ц²из гук²унди ккилигуб хьибди. 28 Мусайиланмина 

ухьуз тувнайи Аллагьдин Къанун шли ч²юбгъюйиш, кьюр вая 
шубур шагьиддин гафариинди гъюч²юбгъюриз, саб инсаф 
адарди, аьжал гьадабт²уйи. 29 Хъа ичв фикриинди, Аллагьдин 
Бай ликриккан ап²руриз, Йикьрар гъийит²у Гирами ифи фу*
к²а дарубси гьисаб ап²руриз ва ужувлан Рюгь беябур ап²руриз 
фукьан аьхю жаза гьадабт²ур? 30 Ухьуз: „Кьисас алдабгъуз 
Узухьди гъитай, лазим жаваб Узу тувдиза!“ – гъапир Фуж вуш, 
аьгъяхьуз. Дугъу гьамцира гъапну: „Чан халкьдин суд Агъайи 
ап²иди“. 31 Ч²иви Аллагьдин хиларигъ гъяхъюб – мут²ан аьхю 
гуч² адар!  

Учвухъ хъергруганра мюгькамди гъузай  
32 Гъушу вахтар к²ваин алаай, думуган, учвуз аьгъюваларикан 

аьгъю гъабхьи вахтна, учву гъагъи аьзабариан к²ул адабгъунчва. 
33 Вахт*вахтарик учв’ин аьлхъюз гъитри шуйи ва хъергри шуйи, 
хъа саспи вахтари гьамцдар аьзабар аьгь гъап²дарин багахь ди*
йигъну гъахьунчва. 34 Учву дустгъариъ айидарин язухъ зигури 
гъахьунчва, ичв шейъ*шюйъ тадабгъруган, учву шад шули гъа*
хьунчва, гьаз гъапиш учвуз думут²ан ужуб шейъ, гьаммишандиз 
вуйи Шейъ айиб аьгъяйчвуз.  

35 Гьаци вуйиган, ичв к²убанвал мудубганай – ужуб пешкеш 
хьибдичвуз. 36 Аммаки Аллагьдин ният тамам ап²бан бадали ва 
Дугъу тувурза гъапиб рубкьбан бадали учвуз ккундайиб – аьгь 
ап²уб ву. 37 Сарун сац²ибт²ан вахт имдар, ва  

«Дуфну Ккунир, кьан дарап²ди, гъиди.  
38 Йиз улихь гьякь вуйир чан хъугъувалиинди  

яшамиш хьиди,  
хъа дицир Узухъ хъугънайивалихьан гьудуч²виш,  
Узу дугъкан рази хьидарза».  

39 Амма ухьу, кьяляхъ йиврударикан ва йик²рударикан дархьа, 
ваъ, хъугъурхьа, ва уьрхювалра хьибдихьуз!  

Хъугъувалин мисалар  
1 Хъугъувал – ихь миж кайибдиз саб шак адарди ккилигуб 
ва гьелелиг дярякърайиб дугъриди а, к²уру гаф ву. 2 Ихь аб*

йир, гьациб хъугъувалиинди уьмур хъап²ну, баркаллагьназ ла*
йикь гъахьну.  

10 

11 

11 

3 Ухьу, хъугъувал ади, Аллагьдин амри дюн’я халкь дап²найиб ва 
вари рябкъюрайиб дярябкърайибдикан арайиз дуфнайиб, аьгъяхьуз.  

4 Авели, хъугъувал ади, Аллагьдиз Каиндит²ан ужуб гъурбан 
гъабхну. Дугъу гъабхи гъурбан Аллагьди, дугъан хъугъувализ ди*
лигну, кьабул гъап²ну ва гьаддиинди думу гьякьра гъап²ну. Ду*
гъан хъугъувалин мисал, гьеле думу учв ч²ивиди имдаршра, гъира 
кмиди ухьуз метлеб ади гъубзрахьуз.  

5 Енох, хъугъувал ади, ч²ивидимиди гьаму дюн’яйиан гъурхни*
йи. Думу агури гъахьнушра, гьич сабишваъкьан гъидихъундайи, 
гьаз гъапиш Аллагьди думу Чахьна гъурхнийи. Хъа гьадмуган*
диз, гьаму дюн’яйиан учв гъадагъайиз дугъу хъугъну, Аллагьдиз 
ккуниси ап²уйи, ва дугъ’ин Думу разира гъахьнийи. 6 Хъугъувал 
адарди Аллагьдиз ккуниси ап²уз шлуб дар, гьаз гъапиш Дугъахь*
на гъюру гьарсар кас, Аллагь айивалихъ ва Учв агруриз Дугъу 
пешкеш туврувалихъ хъугъну ккунду.  

7 Нюгьдиз улубкьуз ккайибдикан, чаз думу фу*вуш рябкъяйиз*
ра, улихьмиди хабар дебккнийи ва дугъу, хъугъувал ади, Аллагь*
дихъ хъебехъну, дюн’я ккап²ру штарихьан чан хизан уьбхюз ги*
ми гъап²нийи. Аьхирки дюн’я жазайикк ккипуз гьял гъап²ни*
йи, хъа думу чан хъугъувализ гъилигу гьякьвал гъурубкьу ирсчи 
гъахьнийи.  

8 Хъугъувал ади, Ибрагьим, Аллагьди чаз дих гъап²убси, Ду*
гъаз мют²югъ духьну, фила*вуш ирсди жил тувдиза, к²уру гафни*
ин элеъну, гьеле дугъаз учв наана гъягъюрашкьан аьгъдарди, гьа*
дина гъушнийи. 9 Хъугъувал ади, думу, Аллагьди гаф тувну гъу*
рубкьу жилиин, жара йишв’ан удуч²вну гъафи адмиси, чадрарикк 
яшамиш хьуз хъюгъну. Дугъахъди чадрикк Исакьра, Якьубра яша*
миш гъахьну. Тувнайи гафниинди жил гьадраризра дурубкьну 
ккундийи. 10 Фицики Ибрагьим ижми бинайиин диврайи шагь*
риз ккилигурайи. Думу шагьур фициб шулуш, кап²рур ва ап²рур 
Учв, Аллагь вуйи.  

11 Хъугъувал ади, Ибрагьимдикан чан шив Сарайик, гьеле ду*
му биц²идар даршлур вуйишра ва кьюридра лап кьабидар вуш*
ра, биц²ир киршнийи, фицики Ибрагьимдин миж чаз гаф туву 
Аллагьдик кади гъабхьну. 12 Ва гьациб жюрейиинди сар адмийи*
кан, учвра беден кьаби*кьюци дубхьнайирикан, завуъ хядаркьан 
ва гьюлихъ гъумкьан гизаф инсанар гъахьну.  

13 Вари гьадму адмийир, хъугъну ва, чпиз гаф тувнайиб улубкьа*
йиз, гъийихну. Дурариз думу гаф тувнайи уьлке ярхлаан гъябкъ*
нийи ва рази гъахьнийи. Дурариз, чпи му дюн’яйиъ гъурабйир*
ди айиб ва вахтназт²ан даруб аьгъю гъабхьнийи.  

14 Чпи гьацдар вуйиб гьисаб ап²урайидари, гьаддиинди чпин 
Ватан абгурайивал улупура. 15 Эгер дурари чпи дипну гъушу ва*
тандикан фикир ап²ури гъахьнийиш, дурариз дина кьяляхъ хъта*
кузра мумкинвал айи. 16 Хъа, дугъридан, дурар ужубт²ан*ужуб 
ватандихъ хъч²арккурайидар вуйи – аьршаринубдихъ. Гьаддиз 
Аллагьдиз, Узу дурарин Аллагь вуза, пуз начди дар, фицики Ду*
гъу дурариз шагьур гьязур дап²на.  

17�18 Хъугъувал ади, Ибрагьимди Аллагьди учв ахтармиш ап²у*
райи вахтари чан бай гъурбанди гъахнийи. Дугъаз гаф тувнайи 
ва думу, гьеле Аллагьди чаз, «Исакьдилантина увуз насил хьиб*
дивуз» дупнайишра, хъайи*хъадру сар бай гъурбан ап²уз гьязур 
гъахьнийи. 19 Ибрагьимди Аллагьдихьан дук²найирра ч²иви ап²уз 
шул, к²ури, хиял дап²найи, ва, гьаци к²ури гъабшиш, дугъри*
данра, Исакь дук²найидаригъян кьяляхъ гъадагънура вуйи.  

20 Хъугъувал ади, Исакьди чпин ярхи уьмрариъ Якьубдизна 
Исавдиз, Аллагьдин ужувлар ишричвуз, гъапнийи.  

21 Хъугъувал ади, йик²урайи Якьубди Юсуфдин баяриз жа*жа*
ради Аллагьдин ужувлар ишричвуз, гъапнийи, хъа чан маргълин 
кюмекниинди Аллагьдиз икрам гъап²нийи.  

22 Хъугъувал ади, чан уьмур ккудубк²урайиган, Юсуфди из*
раилар Египетдиан удуч²вну гъягъбакан гъапнийи ва йик²ба*
лан кьяляхъ гъузру чан к²урбарин гьякьнаан васият гъап²нийи.  

23 Хъугъувал ади, Мусайин абйир*бабари думу, бабкан гъа*
хьиси, шубуб вазлин айит² гьит²ик²ну гъюрхнийи, гьаз гъапиш 
дурариз думу гьадмукьан уччвурди гъяркънийики, абйир*бабариз 
паччагьдин буйругънахьан гуч² гъабхьундайи.  

24 Хъугъувал ади, аьхю гъахьи Муса, учв фараондин шуран бай 
ву, к²урайивалихьан гьудуч²внийи. 25 Дугъу, Аллагьдин халкьдихъ*
ди сабси, ц²иб вахтназт²ан дару гунагь ляхнарикан кефер ктагъа*
йиз, аьзабарикк ккахъуб ктабгънийи. 26 Дугъаз, чаз фициб пеш*
кеш ккилибгураш, гъябкънийи, гьаддиз Месигь бадали учв аскан 
ап²уб Египетдин вари девлетарт²ан багьади гъабхьнийи. 27 Хъу*
гъувал ади, думу, фараондин хъюлхьан, гуч² ктарди, Египетдиан 

удуч²внийи. Дугъу, чан улихь Дярякърур рякъюри, вари аьгь 
гъап²нийи. 28 Хъугъувал ади, дугъу израилариз Пасхайин машквар 
ап²инай, сифте бабкан гъахьидар йихури гъюч²внайи пуч ап²рури 
дурарик ктручбан бадали, урч²арикан ифи кадатай, гъапнийи.  

29 Хъугъувал ади, халкь, жилиланси, Уьру гьюллантина гъуш*
нийи; хъа египтаризра гьаци ап²уз ккун гъабхьиган, дурар вари 
ккахьну гъарагънийи.  

30 Израиларин хъугъувалиинди Ерихон шагьрилан илт²ик²на*
йи зурба цалар, душвлан ургуд йигъан хъади*хъади илт²ик²ган, 
гьарагъну ахьнийи.  

31 Кьяппади лихурайи Рахав, хъугъувал ади, душмандин тереф 
ахтармиш ап²урайи израилар мясляаьтниинди кьабул гъап²ган, 
хътругърударихъди т²анкь гъахьундайи.  

32 Артухъ хъана фу к²уза? Узуз Гедеондикан, Варакайикан, Сам*
сондикан, Ефтайикан, Давуддикан, Самуиликан ва пайгъамбра*
рикан пуз вахт адарзуз. 33 Дурари, хъугъувал ади, гьюкуматар ди*
суйи, дугъривал ипуйи, гаф тувнайиб дурарихьна рубкьуйи, ас*
ланарин ушвар хъяркьюйи, 34 гъизгъин ц²а кт²убшвуйи, уч²ру 
ханжларихьан чпи уьрхюйи. Дурарин зяифвал кьувватназ ил*
т²ибк²уйи, дурар дявдиъ кьувватлу шуйи ва алжагънайи къуш*
мар гьергну гъягъюз гъитуйи. 35 Дишагьлийирихьна, ч²иви духь*
ну, чпин дийихнайи багахьлуйир кьяляхъ гъюйи. Гьац²арикан, 
чпиз улупу азадвалихьан думут²ан лап ужуб уьмриз чпи ч²иви 
шлуб аьгъяди гьудуч²вган, йик²ру гьялнахъна хру аьзабар кч²ю*
кьюйи. 36 Гьатмундари чпиин аьлхъюри хьувалар ва урччвувалар, 
хъа гьацира зунжрар ва дустгъар аьгь ап²уйи, 37 жарариин гъвандин 
жвар уьлюбхюйи, кьюб йишв’ина парчйир ап²уйи, ханжларихьди 
йихуйи, сасдар марччаринна ц²игьарин гъидкьариъди уьлкйи*
риъ ахъуз мажбур шуйи, сасдариз фук²ара гьубк²ну адайи, сас*
дарихъ хъергуйи ва сасдарикан, рихшанд ап²ури, зивзивар кч²ю*
кьюйи. 38 Хъа саспидар, чпи вари дюн’ят²ан багьа вуйидар, ич²и 
чюллериъ, дагълариъ, хьарариъ ва ч²уру гъярариъ уьргъну ими.  

39 Дурар варидарикан, чпин хъугъувализ дилигну, Аллагь ра*
зи гъахьнийи. Дурариз саризра ч²ивидимиди чпиз гаф тувну 
рубкьруб гъурубкьундайи, 40 гьаз гъапиш Аллагьди ухьузра кади, 
гьадрарихъди ухьура гьурк²увалихъна гъюбан бадали, фу*вуш 
лап ужуб гьязур дап²на.  

11 

«Аллагь учвуз Чан баяризси лигури шулу»  
1 Лигай, ухьлан, дифаркьан, шагьидар илт²ик²на! Гьаддиз 
гъачай, ухьлан ухьуз гьергуз машат ап²урайиб ва гьацира 

ухьу алдакуз гъитрайи гунагь вари илдипурхьа ва сабурлуди 
ухьуз кадабт²найи манзил ккадап²урхьа. 2 Зат кт²ат²арццди Иса*
йиз лигури гъузурхьа. Думу, ихь хъугъувалин ккергъубра ва кку*
дук²убра ву. Дугъу, гъюз ккайи шадвал бадали, беябурваликкди 
хачриин аьзиятар аьгь гъап²ну ва гьамус Думу, Аллагьдин тахт*
нан арччул терефнахъинди деъна.  

3 Гьамциб даккнивал гунагькрарин терефнаан аьгь Гъап²ури*
кан сац²иб фикир ап²инай. Миди учвуз, ичв юк²в*рюгь усалва*
лиъ адрабхъуз ва рюгь дурубгуз кюмек ап²идичвуз.  

Аллагь Адашдиз ухшар ву  
4 Учвуз сабан гунгьихъди ифи ктипайиз элегуб алабхъундар*

чвуз. 5 Учвуз Жвуван веледаризси дупнайи аьшкь кап²ру гьамц*
дар гафар к²ваълан гьархначвуз:  

«Йиз бай, Аллагьди увуз жаза адабт²урайивал  
ибак ап²ури ап²ин,  

Думу увуз хъжагъруган, мукуцухан.  
6 Фицики Аллагьди жаза Чан юк²в алидариз адабт²ури  

шулу ва  
Чан байди кьабул дап²найириз  
йивури шулу».  

7 Учву аьгь ап²урайи жазйир учву вердиш ап²урайивалин 
саб пай ву. Аллагь учвуз Чан баяризси лигури шулу. Адашди 
жаза тутрувру бай шлуб вуйин? 8 Эгер учвуз жаза адабт²ури 
гъахьундарш, – хъа гьарсариз жаза адабт²ури шулу, – учву 
бичди гъахьидар вучва, гьякь баяр дарчва. 9 Ухьухъ варида*
рихъ му жилиин жаза адабт²у адшар гъахьунхьухъ, ва дура*
рин ухьу гьюрмат уьбхюйхьа. Хъа яшамиш хьуз, фукьан ар*
тухъ ухьу ихь рюгьярин Адашдихъ хъпехърудар духьну ккунду! 
10 Ихь адшари ухьу саб вахтназт²ан вердиш гъап²ундар – думу*
ра ккабхъубси. Хъа Аллагьди, ухьура Чан гирамивалин ишти*
ракчйир хьпан бадали, ухьуз уж’вал ибшри, к²ури, вердиш 
ап²урахьу. 11 Ухьуз фициб жюре жаза вушра, шадвал хруси ваъ, 

12 
12 

хъа иццрушназ вуйибси гьугъубжвурахьуз. Хъасин, жазайиинди 
вердиш дап²найири, дугъривалинна мясляаьтнан бегьер ккадаб*
ц²ури шулу.  

12 Гьаддиз амансуз хилар ва зяиф кьамкьар ижми ап²инай. 
13 Дюз рякъюъди, ликуриз зиян шлуси ваъ, хъа сагъ шлуси, 
гъарахай.  

Аллагьдихьан ярхла махьанай  
14 Вари адмийирихъди мясляаьт ади яшамиш хьуз ва гирами*

дар хьуз ял ап²инай – гирамивал адарди, гьич сарихьанра Агъа 
рякъюз хьидар. 15 Лигайки, гьич сарра Аллагьдин ужувлахъ 
мягьрум даришри ва кьут²кьли кьаблиси зарар*зиян тувруси 
дарибшри, гьацдарилантина чиркин даришри. 16 Лигай, учвкан 
сарира кьяппавал мап²анай ва, саб гъаб ип²рубдихъ хизандиъ 
аьхю бализ айи ихтиярар масу туву Исавси, Аллагьдихьан гьад*
мукьан ярхлади махьанай. 17 Учвуз аьгъячвуз, хъасин Исавдиз 
чан ихтиярар кьяляхъ ап²уз ккун гъабхьнийи, аммаки думу 
тина гъап²нийи. Дугъхьан, чпин адашди гьял гъап²уб, гьеле 
уларилан рубзури гьаддикан ккун гъап²нийишра, дигиш ап²уз 
гъабхьундайи.  

18 Учву хил кучуз даршлу ва ц²а алабхъну убгурайи дагъдихьна, 
муч²увалихьна, пашманвалихьна ва т²урфнахьна дуфнадарчва. 
19 Зурнайин сеснахьна ва улхурайи дихнахьна дуфнадарчва. Думу 
дих гъеебхьдари чпикди улхуб давам дарап²уз миннат ап²уйи. 
20 Инсанарихьан чпиз дебкку гьамциб табшуругъ аьгь ап²уз шул*
дайи: «Эгер гьяйванат гьаму дагъдик кубкьиш, думу, йивури 
гъванар, йибк²ну ккунду». 21 Думу шиклихьан гьадмукьан гуч² 
айики, гьеле Мусайира кмиди гьамци гъапнийи: «Узу гук²ни*
шин кабхъну йик²уразу».  

22 Ваъ! Учву Сион дагъдихьна, ч²иви Аллагьдин шагьрихьна, 
Аьршарин Ерусалимдихьна дуфначва! Учву шадвалин мярака*
йиз уч духьнайи агъзрариинди малайикарихьна дуфначва. 23 Учву, 
аьршариъ ччвурар дидик²найи, сарпидар вуди бабкан гъаши*
дарин мяракайиз дуфначва. Учву вари халкьарин суд ап²ру Ал*
лагьдихьна ва гьурк²у дугъридарин рюгьярихьна дуфначва. 24 Учву, 
Исайихьна, Ц²ийи Йикьрар Дерккурихьна, Авелин ифит²ан ужу*
ди улхурайи кибчру Дугъан ифдихьна дуфначва.  

25 Лигай, учвухьна илт²ик²урайи Аллагь тина мап²анай. Израила*
рихьан гьаму жилиин гафар ап²урайирихъ хъпебехъган гьадабт²у 
жазайиккан к²ул ккадабгъуз дархьиган, дидлан артухъ аьршари*
ан гафар Ап²урайирихьан гьудуч²виш, ухьхьанра к²ул ккадабгъуз 
хьибдар. 26 Думуган Дугъан дихну жилар т²урччвуйи, хъа гьамус 
Дугъу гаф тувна: «Узу саб ражарисана жилар т²урччвидиза, не*
инки жилар, хъа гьацира аьршарра». 27 «Саб ражарисана» к²уру 
му гафар: вари халкь дап²найибдикан вари ккадабшвруб ва саб 
вахтназт²ан даруб дубгди, хъа ккадабшвуз даршлуб гъубзди, к²у*
райидар ву.  

28 Гьаци вуйиган ухьуз ккадабшвуз даршлу Паччагьлугъ руб*
кьурайиган, чухсагъул к²ури гъуздихьа, гьюрматлудина гук²унди 
Аллагьдиз икрам ап²ури гъуздихьа, 29 гьаз гъапиш ихь Аллагь – 
вари хът²юбкьру ц²а ву.  

Аьхиримжи насигьятар  
1 Учву гъардшарси чиб*чпи ккун ап²инай. 2 Рякъюъ айидар 
кьабул ап²руваликан к²ваълан магьарханай. Гьаци ап²ру*

дари, чпизра аьгъдарди, малайикар хялижв ап²ури шулу. 3 Дуст*
гъариъ айидар, гьадрарихъди дустгъариъ айидар учву вуйибси, 
к²ваин алаури ап²инай. Улуржурайидар, гьадрарихъди аьзабариъ 
учвура айибси, к²ваин алаури ап²инай.  

4 Нюкягь гьюрматлуб ва марцциб дубхьну ккун. Аллагьди, чан 
жилир вая хпир гъитну, гъирагъдиъ ул айир ва кьяппавал ап²рур 
жазайиз тувди.  

5 Пул ккун ап²увалихьан шлубкьан азадди гъузай. Учвуз айиб*
диин разиди гъузай, фицики Аллагьди гъапну:  

„Узу уву сарди гъитдарза ва гат²ахьдарза“.  
6 Гьаци вуйиган ухьхьан саб шак адарди пуз шулухьхьан:  

“Агъа – йиз Кюмекчи вуйиз,  
узуз сабдихьанра гуч² адарзуз.  
Инсандихьан узуз гьап²уз шул?“  

7 К²ваин ап²инай учвуз Аллагьдин гаф улупдар: дурарин уьм*
риз ва аьжализ лигури, гьадрарин хъугъувал учвуъра ади гъузай. 
8 Иса Месигь накьра, гъира, гьаммишанра зат дигиш шлур дар.  

9 Ужувлан хабарназ къаршу гьар жюре каламари учву гьякь’ва*
лихьан гьадауз мигъитанай. Юк²вар, фициб хураг ип²уруш, 

12 

гьаддин къайдйириинди мюгькам дарап²ди (дурар тамам ап²*
рудариз дурари хайир гъабхундар), хъа Аллагьдин ужувлиинди 
ап²уруш, ужу шул. 10 Ухьуз ихь хусуси гъурбнар хрушв ахьуз. 
Душв’ан гирами Чадриъ гъуллугъ ап²урайидариз хураг ип²уз 
ихтияр адар.  

11 Аллагьдин заан гъуллугъчийи „Лап Гирамишваз“ гьяйвана*
тарин ифи хура – му гъурбан гунгьарихъанди вуйи – хъа жанд*
кар ч²атанишваъ ургура. 12 Гьаци Исайира, шагьрин урнарин 
ч²атанди, Чан ифдиинди халкь гирами ап²бан бадали, аьзаб 
гъизигнийи. 13 Гьаддиз гъачай ухьура, Гьадму ккахъу беябурвал 
ухьура пай ап²руси, Дугъахьна шагьрин урнарин ч²атинди уду*
ч²видихьа. 14 Ухьуз му жилиин гьаргандин шагьур адархьуз, ухьу 
гъюз ккайи шагьриз ккилигурайидар вухьа.  

15 Гьаммишан Аллагьдиз, Дугъан ччвур рабгъури, ушвниан 
удуч²вурайи тярифнан гъурбнар Исайилантина хидихьа. 16 Уж’*
вал ап²уз ва гьудрубк²рудариз тувуз к²ваълан магьарханай – 
мицдар гъурбнар Аллагьдиз кабалгрудар ву.  

17 Учвуз аькьюл*насигьят туврайидарихъ хъпехъури, мют²югъ 
йихьай. Дурар, ул иливну даърахди, ичв юк²варин гъайгъушнаъ 
а, гьаз гъапиш дурариз чпи Аллагьдин улихь жаваб тувруб аьгъя. 
Дурари чпиин али гъуллугъ, гъагъи бала алиси, тямягь хътру са*
ягъ тамам ап²руси мап²анай, фицики дидкан учвуз айи хайир 
адар, хъа разивалиинди к²улиз адабгъруси, ичв терефнаан кю*
мек ап²инай.  

18 Учу бадали ккарагури йихьай. Ич намус марцци вуйива*
лик ич саб шак кадарич, ва варибдиъ дугъриди гъузуз ккунду*
чуз. 19 Хъа гизафна*гизафси узу учвухьна ухди хъадакну гъюз 
ккарагай.  

20 Гъит, мясляаьтнан Аллагьди, марччарин зурба Марччли*
хъан вуйи, Чан ифдиинди гьаммишандиз вуйи Гирами Йикь*
рариин печать гъиву ихь Агъа Иса ч²иви Гъап²ури, 21 учву Чан 
ният тамам ап²ру гьарсаб ужуб ляхнихъ хъаъри. Ва, гъит, Иса 
Месигьдилантина Дугъу ухьу, Чаз ккуниб ап²руси, гъитри. Хъа 
Иса Месигьдин, гъит, гьаммишандиз ад ибшри. Амин.  

22 Гъардшар, узу учвуз миннат ап²ураза, учвук юк²в кап²райи 
гьаму гафар сабурлуди кьабул ап²инай, фицики му йиз кагъаз 
думукьан ярхиб дар.  

23 Аьгъю йибхьай, ихь гъардаш Тимофей азад гъап²ну. Эгер 
думу багарихьди мина гъафиш, узу учвухьна гьадмура хъади 
гъидиза.  

24 Ичв вари аьхюдариз ва Аллагьдин гирами вари халкьдиз – 
саламар. Италияйианра Иса Месигьдин терефкрари учвуз са*
ламар хътаура.  

25 Гъит уж’вал учвухъ варидарихъди гъубзри!  



 

580  

АЧМИШ АП²УВАЛ  
Аьхиримжи йиц²уд йист²ан зиина чан уьмур Югьанди Эфесдиъ 

хъугърударин гъуллугънаъ хьуз бахш гъап²нийи. Думу вахтна Рим 
вилаятдин паччагь Домициан вуйи. Дугъу учв Аллагь вуза к²ура�
йи, варидари чав Аллагьси гирамиди дисуб ккун ап²уйи ва, саб 
тикикьан язухъ дарап²ди, Исайихъ хъугърудар терг ап²уйи. Иса�
йин вакил Югьанра гьадму хъергуваларикк ккахънийи. Думу 
Патмос островдиина алдаънийи. Ари гьадушв’ин дугъаз Аллагь�
дихьан аьдати дару хабар гъафнийи. Гьадму хабар бик²балан 
кьяляхъ дидиз «Ачмиш ап²увал» к²уру ччвур тувнийи. Гьадму ки�
табдиъ дебккнайи хабар, сабпи нубатнаъ, Биц²и Азияйиъ Иса�
йихъ хъугънайидариз вуйи. Му вари «Ачмиш ап²ували» хъерграйи 
ва аьзабар зигурайи йигъари хъугърудариз ижмиди дийигъуз дих 
ап²ура. Китабдиъ куч²алди Исайихъ хъугънайи мялимарихьан их�
тиятди гъузну ккуниваликанра к²ура. Аьзабариъ айидар саб ва�
жиблу суалну архаинди гъитрадайи: сац²иб вахтназ хъергбар 
алахьурайи Исайихъ хъугърударин аьхир фициб хьибдик²ан? Ки�
табди думу суалназ жаваб тувра: Иса Месигь Аллагьдиз къаршу 
гъудужвдариин гьубк²ну гъалиб хьиди. Гьадму ву паччгьарин Па�
ччагь ва гьюкумдрарин Агъа. Югьанди гъибик²у китабдин Иса�
йихъ хъугърудариз вуйи важиблувал гьич саб вахтнара дубгруб 
дар. Дурариз китаб, чпихьинди душмнаризси лигруганра ва хъерг�
руганра, ккарцрубди ва чпин терефкарди гъубзра. Ухьу Югьанди�
ланмина ктикьурайи к²улин хабар Иса Месигь ву. Думу му дюн’�
яйиз хъана гъиди, му ражари Гъалибчиди. Китаб гьамциб гаф 
тувбиинди ккудубк²ура: «Ав, Узу багарихьди гъидиза!» (22:20).  

АЧМИШ 

Фтикан ву гьаму китаб  
1 Иса Месигьдин ачмиш ап²увал, Чан гъуллугъчйириз бага*
рихьди хьуз ккайиб вари улупбан бадали, Дугъаз Аллагьди 

тувнайиб ву. Мидкан хабар дебккбан бадали, Чан гъуллугънаъ 
айи Югьандихьна Исайи малайик гьаънийи.  

2 Югьанди чаз гъябкъюб вари: Аллагьдин Гаф ва Иса Месигь*
дин шагьидвал – тасдикь ап²ура.  

3 Хушбахтавар ву Аллагьди гьаънайи гьаму пайгъамбарвалин 
гафар урхурайир, дурарихъ хъпехъурайир ва мушваъ дибик²на*
йиб тамам ап²рур. Гьаз гъапиш вахт хъубкьна.  

Хъугънайидарин жямяаьтдихьна вуйи гафар  
4 Асия вилаятдиъ айи хъугънайидарин ургуб жямяаьтдиз Югьан*

ди к²ура: учвуз гьарган Айирихьан, Гъахьирихьан ва Гъюрури*
хьан, гьацира Дугъан тахтнахь хьайи ургур рюгьнахьан, 5 Иса 
Месигьдихьанра – гьякь Шагьид вуйирихьан, гъийихдарик сар*
пирди ч²иви Гъахьирихьан ва дюн’яйин паччгьарин зиин агъа*
вал Ап²урайирихьан уж’вал ва мясляаьт ибшричвуз.  

Ухьу Ккунириз, Чан ифдиинди ухьу ихь гунгьарихьан азад 
Гъап²уриз, 6 саб паччагьлугъдиз уч гъап²у ухькан Чан Адашдин – 
Аллагьдин гъуллугънаъ шлудар Ктауриз зат ккудудук²ру аьсра*
риз ад ва кьудрат ибшри. Амин!  

7 Магьа гьамус Думу дифар хъади гъиди ва гьарсариз Думу ря*
къиди, гьеле Дугъан мурглин т²уларигъянзина жида гъюбччвда*
ризра кмиди. Дугъан улихь дюн’яйиин али вари миллетари суза 
зигиди. Ав, дугъриданра гьаци ву! Амин.  

8 «Узу вуза, – к²ура Агъа Аллагьди, – Эвелра, Аьхирра 
гьарган Айирра, Гъахьирра, Гъюрурра ва вари хилиъ Дибис*
найирра».  

9 Узу, Югьан, ичв гъардаш, Месигь Исайиъди саб вуди, 
учвухъди Дугъан бедбахтвалар, паччагьлугъвал ва сабурлувал 
пай ап²урайир, Аллагьдин Гаф ва Иса Месигьдихъан шагьид*
вал бадали Патмос к²уру островдиин гъахьунза.  

10 Элгьет йигъан узуз, Рюгьнан гьюкмиъ ахънайириз, зурна*
йианси ч²игъ ап²ури, йиз кьялхъян аьхю дих гъеебхьунзуз. 11 Ди*
ди гъапи: «Вари увуз рябкъюрайиб кагъзик бик² ва Эфесдиъ, 

1 

Смирнайиъ, Пергамдиъ, Фиатирайиъ, Сардисдиъ, Филаделфия*
йиъ ва Лаодикияйиъ айи ургбиб жямяаьтариз хъадап²».  

12 Узукди гьаму гафар ап²урайи дих шлинуб вуйк²ан, к²ури, 
кьяляхъ илдицуриз, гъизилин акв ап²ру ургуб алат гъябкъюн*
зуз. 13 Гьадму акв ап²рударин арайиъ, ярхи палат алди, мухрилан 
гъизилин ч²ул идибт²найи, Инсаниятдин Бализ ухшар айир*
сир кас гъяркъюнзуз. 14 Дугъан к²ул ва кушар лизи хьаси ва 
йифси вуйи. Дугъан улар убгурайи ц²аси вуйи, 15 хъа ликар пич*
раъ крабч²ури убгурайи рукьси вуйи, Дугъан дихра ягъли гъарза*
рилан урсрайи штарин гъугъси вуйи.  

16 Дугъан арччул хилиъ ургуб хяд айи. Дугъан ушвниан, кью*
биб терефарихъанди мурзар али уч²ру ханжал удубч²внайи. Ду*
гъан маш яманди ич²ибгнайи ригъси айи.  

17 Думу гъяркъиган, дук²найирси, Дугъан ликарикк дахъунза, 
хъа Дугъу, Чан арччул хил йиз гъюниин иливну, гъапи:  

– Гуч² мап²ан! Узу вуза Сарпирра, Ккудук²рурра. 18 Яшамиш 
шулайир Узу вуза. Узу гъак²нийза, хъа магьа Узу хъана аьсра*
риан*аьсрариз яшамиш шулаза. Узухь хьазухь аьжалин ва же*
гьеннемдин ачар. 19 Гьаци вуйиган, увуз гъябкъюб бик²: гьаму 
ражари шулайиб ва хъасин хьуз ккайиб. 20 Магьа, увуз Йиз ар*
ччул хилиъ гъяркъю ургуб хядран ва ургуб чирагъдин сир: ургуб 
хяд – мурар ургбиб жямяаьтарин малайикар ву, хъа ургуб чи*
рагъ – мурар ургуб жямяаьт ву.  

Эфесдин хъугънайидариз  
1 Эфесдин хъугънайидарин малайикдиз бик²:  
«Магьа арччул хилиъ ургуб хяд Дидиснайири ва гъизилин ур*

губ акв ап²ру алатаригъ Лицурайири фу к²ураш:  
2 Яв ляхнар, яв гъагъи жафа ва яв сабурлувал Узуз аьгъязуз. 

Аьгъязуз, уву нягьякь ва ч²уру адмийир аьгь дарап²руб; Иса*
йин вакилар вуча к²урайидар уву ахтармиш гъап²унва ва дурар 
куч²ляхяр вуйиб аьгъю гъабхьунвуз. 3 Уву ижмир вува, Йиз ччвур 
бадали уву гизаф читинвалариъ ахъунва ва зяифвалиъ к²ул ипун*
дарва. 4 Амма, Йиз увуз къаршуди к²уру саб айиз: увуз яв сиф*
тейин масанвал к²ваълан гьархнавуз. 5 К²ваин ап²ин, уву фициб 
ягълишналан ахънуш, швумал йихь, ухдийин ляхнар давам ап²ин. 
Эгер уву, швумал духьну, гьаци дарап²иш, Узу увухьна гъидиза 

ва яв акв туврайиб йишвлан илдипидиза. 6 Хъа саб увуз авуз – 
Узуз даккни николитарин* ляхнар дяркъну ккундарвуз.  

7 Шлик хъпехъру ибар каш, гъит хъугънайидарин жямяаьтариз 
Рюгьну фу к²ураш, ебхьри! Гъалиб гъахьириз Узу Аллагьдихь 
женнетдиъ айи уьмрин гьаргъян йимишар ит²уз гъитдиза».  

Смирнайин хъугънайидариз  
8 Смирнайин хъугънайидарин малайикдиз бик²:  
«Гьамци к²ура Сарпири ва Ккудук²рури, Гъач²ири ва хъана 

яшамиш Шулайири: 9 Узуз яв аьзабарикан ва касибваликан аьгъя*
зуз, хъа уву девлетлу вува! Аьгъязуз уву беябур ап²урайи, жугьдар 
вуча, к²урайидариканра, хъа дугъридан дурар иблисдин мярака 
ву. 10 Ув’ин улукьуз ккайи аьзабарихьан гуч² мап²ан. Магьа бага*
рихьди иблисди учвкан сакьюдар ахтармиш ап²уз, к²ури, дустагъ*
диъ ирчди, ва йиц²уд йигъан учву аьзабар зигидичва. Йик²айиз*
кьан вафалуди гъуз ва Узу увуз уьмрин паччагьвалин таж тувдиза.  

11 Шлик хъпехъру ибар каш, гъит хъугънайидарин жямяаьта*
риз Рюгьну фу к²ураш, ебхьри! Гъалиб гъахьириз кьюбпи аьжал 
айиб дар».  

Пергамдин хъугънайидариз  
12 Пергамдин хъугънайидарин малайикдиз бик²:  
«Гьамци к²ура кьюбиб мурзарра уч²ру ханжал хьайири: 13 Узуз 

аьгъязуз, уву иблисдин тахт алишв’ин яшамиш шулайиб. Амма*
ки уву Йиз ччвурнахъан ижмиди хъич²ихнава. Уву Узухъ хъугъу*
валихьан иблис яшамиш шулайи ичв шагьриъ Йиз дугъри вуйи 
шагьид Антип гъак²и йигъанра гьудуч²вундарва. 14 Гьаци вушра, 
Узуз увуз къаршу вуйибра азуз: увуъ Балам пайгъамбрин калама*
рихъди гъярайидар а. Думу каламари чан вахтна Валак паччагь*
ди Израилин халкь гунагьарихъна хуз гъитнийи. Дугъу дурар, 
идолариз гъурбан гъап²уб ип²уз хъаънийи; дурариз намуссуз*
валиинди уьмур гьап²уз улупнийи. 15 Увуз гьацира николитарин 
каламарихъди гъягърударра авуз. 16 Гьаддиз, швумал духьну, хъа*
дакай! Эгер хътадакиш, Узу багарихьди гъидиза ва дурарихъди 
Йиз ушвнин ханжлихьди дяви гъабхидиза.  

                                                           

* 2:6 Саб куч²лин терефкрар.  

17 Шлик хъпехъру ибар каш, гъит хъугънайидарин жямяаьта*
риз Рюгьну фу к²ураш, ебхьри! Гъалиб гъахьириз Узу, гирамиди 
уьбхюрайи ва сир айи манна* тувдиза, гьацира, ччвур кайи лизи 
гъван тувдиза. Душвак дибик²найи ччвур, думу гъурубкьурилан 
гъайри, сарун гьич саризра аьгъю хьибдар».  

Фиатирайин хъугънайидариз  
18 Фиатирайин хъугънайидарин малайикдиз бик²:  
«Гьамци к²ура Аллагьдин Бали, гъизгъин ц²аси улар айири ва 

крабч²урайи рукьстар ликар ккайири: 19 Узуз аьгъязуз яв ляхнар 
ва масанвал, хъугъувал, гъуллугънаъ хьувал ва мюгькамвал. Яв 
аьхиримжи ляхнар сифтейиндарт²ан гизаф вуйибра аьгъязуз. 
20 Хъа магьа увуз къаршуди Йиз фу аш: пайгъамбар вуза, к²ура*
йи Изавел к²уру дишагьли аьгь ап²урава. Дугъу Йиз гъуллугънаъ 
айидар улдугуз гъитра: дурар кьяппавалихъинди илт²ик²ура ва 
идолариз багъиш гъап²уб ип²уз улупура. 21 Узу дугъаз чан т²улар 
дирчуз вахт тувунза, хъа дугъаз чан намуссузвалиин швумал хьуз 
ккунди адар. 22 Гьаддиз Узу думу уьзрарихь гьахъуз гъитдиза, 
эгер чпин ляхнариин швумал духьну, хътадакиш, дугъахъди кья*
ппавал ап²ури гъашидарра зурба бедбахтвалихь гьирчдиза. 23 Ду*
гъан биц²идарра аьжалихь гьирчдиза. Гьадмуган вари жямяаь*
тариз аьгъю хьибди: ичв юк²вариъ ва фагьмариъ жиниди уьбхю*
райиб вари аьгъюр Узу вуйиб, ва гьарсариз Узу, чан ляхнариз 
дилигну, тувдиза. 24 Хъа Фиатирайиъ имбудариз, гьадму калама*
рихъди дяргърудариз ва иблисдин фендигарвалар аьгъю дарап²*
дариз Узу к²ураза: „Узу учв’ин артухъ гъагъ илипдарза“, 25 эгер 
учву, тап Узу гъяйиз, ичв айибдиинди, гьадму уьбхюри гъузиш. 
26�27 Хъа аьхиризкьан, Узу к²уруб вари тамам ап²ури, гъалиб гъа*
хьириз, халкьарин зиин Узуз Йиз Адашдихьан гъурубкьганси, гью*
кум тувдиза. Гьацири дурарин зиин рукьан чумакъихьди гьюкум 
гъабхиди ва, ругдин гъабар фици тикйир шулуш, гьаци дурар 
уьргъиди!  

28 Гъалиб гъахьириз Узу гвач²индин хядра тувдиза. 29 Шлик 
хъпехъру ибар каш, гъит, хъугънайидарин жямяаьтариз Рюгьну 
фу к²ураш, ебхьри!»  
                                                           

* 2:17 Лизи хюсиб Аллагьди туврайи хураг.  

Сардисдин хъугънайидариз  
1 Сардисдиъ айи хъугънайидарин малайикдиз бик²:  
«Гьамци к²ура Аллагьдин ургуб рюгь ва ургуб хяд Хьайири: 

яв ляхнар Узуз аьгъязуз; гьеле уву ч²ивидарин жергйириъ ашра, 
уву дук²найир вуйиб аьгъязуз. 2 Уягъ йихь ва мюгькам ап²ин уву 
имбу гьамус*хъа йибк²ру гьялнаъ айиб. Яв ляхнар Йиз Аллагь*
диз хуш шлударстар вуди гъяркъюндарзуз. 3 Гьаци вуйиган, к²ва*
ин ап²ин, увуз фу гъурубкьнуш ва фу гъеебхьнуш! Гьадму тамам 
ап²ин, яв ляхнар гъит ва швумал йихь! Хъа эгер уву уягъ дар*
хьиш, Узу т²афалси хабарсузди гъидиза. Уву, Узу увухьна фу*
ну вахтна гъюруш, аьгъю хьибдарвуз. 4 Аммаки увуз Сардисдиъ 
чпин палтар ктрац²у сакьюдар адмийир авуз, ва дурар Узухъди 
лизибдиъди гъягъиди, гьаз гъапиш дурар лайикьлу ву. 5 Гъа*
либ гъахьирра лизи палтар алахьну хьиди, ва Уьмрин китаб*
дикан Узу дугъан ччвур кт²убшвидарза, Узу думу, Йиз Адашдин 
ва Дугъан малайикарин улихь кьабул ап²идиза. 6 Шлик хъпехъру 
ибар каш, гъит, хъугънайидарин жямяаьтариз Рюгьну фу к²у*
раш, ебхьри!»  

Филаделфияйин хъугънайидариз  
7 Филаделфияйин хъугънайидарин малайикдиз бик²:  
«Гьамци к²ура Гирамири, Гьякьлури, Давудрин ачар Хьайи*

ри – Дугъу абццхъанмина, гьич сарихьанра хъябкьюз хьибдар, 
Дугъу хъябкьхъанмина, гьич сарихьанра абццуз хьибдар: 8 Узуз 
яв ляхнар аьгъязуз – магьа яв улихь Узу урч²ар арццунза ва гьич 
сарихьанра дурар хъяркьюз хьибдар, гьаз гъапиш, гьеле яв кьув*
ват ц²ибди вушра, уву Йиз Гаф гъюбхюнва ва Йиз ччвурнахьан 
гьудуч²вундарва. 9 Гьаддиз магьа, Узу увуз иблисдин мяракайиан 
жугьдар вуча к²урайидар, амма дугъри дарудар, куч²ляхяр тув*
дизавуз – Узу дурар увухьна гъюруси ва яв ликарикк икрам 
ап²ури дахьруганси ап²идиза. Хъа дурариз, Узуз уву ккуниб, 
аьгъю хьибди. 10 Узу увуз, мюгькамди гъуз, гъапиган, уву гьаци 
гъузунва, гьаддиз вари адмийир ахтармиш ап²уз дюн’яйиина 
гъюру бедбахтваларин вахтна, Узу увура уьрхидизаву.  

11 Узу багарихьди гъидиза. Гьич сарихьанра яв паччагьвалин 
таж тадабгъуз даршлуси, увуз айибдихъан ижмиди хъич²ихну 

гъуз. 12 Гъалиб гъахьирикан Узу Йиз Аллагьдин хулан мурхьул 
ктаидиза ва думу душваъ аьсрариз гъузди. Узу дугъак Йиз Ал*
лагьдин ччвур, Йиз Аллагьдихьан завариан гъюру Йиз Аллагь*
дин шагьрин – ц²ийи Ерусалимдин ччвур, ва Йиз ц²ийи ччвур 
бик²идиза. 13 Шлик хъпехъру ибар каш, гъит, хъугънайидарин 
жямяаьтариз Рюгьну фу к²ураш, ебхьри!»  

Лаодикияйин хъугънайидариз  
14 Лаодикияйин хъугънайидарин малайикдиз бик²:  
«Гьамци к²ура Амин ччвур алири, Дугъри ва Гьякь Шагьидди, 

Аллагьди халкь гъап²у варибдин Аьхюри: 15 Узуз яв ляхнар аьгъя*
зуз, уву я мич²лир, я урцрур дарувалра аьгъязуз. Увуз ужу хьиб*
ди, эгер уву я мич²лир, ясана урцрур вуди гъахьнийиш! 16 Хъа 
уву я мич²лир, я урцрур дарди, хъа анжах мани вуди хьпаз ди*
лигну, Узу уву Йиз ушвниан тутуси идипидизаву! 17 Уву: „узу 
девлетлу вуза, узу девлетлу гъахьунза, узуз сарун фук²ара кким*
буб имдариз“ – к²ураш, увуз, уву фукьан бахтсуз, аьжуз, касиб, 
кур ва гъяц²ал вуш, аьгъдарвуз. 18 Узу увуз саб насигьят тувраза: 
уву девлетлу хьуз, Узхьан ц²иъ марцц гъап²у гъизил ва яв гъяц²*
ливалин нач ккебкуз алабхьру лизи палат гъадабгъ. Гьацира увуз 
уларикан ктатуз ва рябкъюри хьуз ччимра гъадабгъ. 19 Узу Узуз 
масан вуйи касариз жаза гьадабт²урза ва дурарин жини ляхнар 
арайиз адагъурза, гьаци вуйиган, юк²в хъип, ва швумал духьну, 
яв фурсар дирч. 20 Магьа, Узу дийигъназа урч²арихъ ва кучра*
за. Шлиз Йиз дих ебхьураш, гьадгъу Узуз урч²ар арццди, Узу 
гьадму касдихьна уч²вдиза ва учу, сат²иди деъну, хябяхъдин уьл 
ип²идича.  

21 Гъалиб гъахьириз Узу Узухъди тахтниин деуз йишв улупиди*
за, гьаз гъапиш, Узура гъалиб гъахьунза ва Йиз Адашдин гъва*
лахъ Дугъан тахтниин деунза. 22 Шлик хъпехъру ибар каш, гъит, 
хъугънайидарин жямяаьтариз Рюгьну фу к²ураш, ебхьри!»  

Югьандиз аьршариъ гъябкъюб  
1 Гьамдин кьялхъян узуз завариъ урч²ар арццну гъяркъюнзуз 
ва гьадму сифте гъеебхьу зурнайинсиб дих гъеебхьунзуз. Дих 

узухъди, гьамци к²ури, улхуз хъюбгъю: «Мина удуч²в, Узу увуз 
багарихьди хьуз ккайиб улупурзавуз».  

2 Узу гьадму сяаьт Рюгьну ац²унзу. Фу лигурва, аьршариъ тахт 
дебккна, хъа тахтниин Деънайир ал. 3 Хъа Деънайирилан сер*
доликна яшма к²уру багьа гъванариланси нур рабгъурайи, ва 
тахт вуйибси заъланмина изумруддин рангарин дерккуч²имир*
сиб илбицнайи. 4 Гьадму тахтнахъди, илт²ик²ну, къабна юкьуб 
тахтсана хъайи. Дурариин кьарна юкьур аьхюр, лизи палат 
алабхьну, деънайи; дурарин к²улариин гъизилин тажар алийи. 
5 К²улинуб тахтнахьан кьюркьлин ц²ийир, гьарйир ва завар рах*
рустар сесер гьудуч²вуйи. Думу тахтнан улихь ц²а алди ургу*
райи акв тувру ургуб алат хьайи – мурар Аллагьдин ургур рюгь 
вуйи. 6 Тахтнан гъаншариъ хрусталсиб гюзгдин гьюлиз ухшар ву*
йи фу*вуш айи. Гьац²на – гьац² кьялаъ, тахтнан юкьуб тереф 
вуйибси илт²ик²ну, улхьандира ва кьялхъяндира кьадар ад*
рубкьан улар айи, гьяйванатарстар юкьур ч²ивидар айи. 7 Сарпи 
гьяйванатсир – аслансир вуйи; кьюрпир – жигьил йицсир; шу*
бурпирин маш адмийинсиб вуйи, хъа юкьурпир завуъ уьбхнайи 
люкьраз ухшар айир вуйи. 8 Гьадму юкьрид гьяйванатарстарик 
гьарсардик йи*йирхьуб хлинцц кайи. Хлинццар вари терефари*
хъанди: айт²андира, зиъландира – уларихьди алац²найи. Юкь*
рид гьяйванатарстари, зат дийийигъди, йишвнура ва йигънура 
гьарйир ап²урайи:  

«Гирами, гирами, гирами ву Агъа Аллагь  
вари хилиъ Дибиснайир,  
гьарган Айир, Гъахьир ва Гъюрур!»  
9 Гьадму юкьрид гьяйванатарстари тахтниин Деънайириз – 

гьарган яшамиш Шулайириз, чухсагъул к²ури имиди, Дугъан 
ад ап²ури имиди ва заанвал улупури имиди, 10 къарна юкьур 
аьхюри тахтниин Деънайирин улихь, ис алахъури, гьарган яша*
миш Шулайириз икрам ап²уйи ва, тахтнан улихь чпин тажар 
диври, гьамци к²уйи:  

«Уву лайикь вува, Агъа, ич Аллагь,  
ад, заанвал ва кьувват кьабул ап²уз,  
гьаз гъапиш, Уву вува вариб арайиз Гъабхир;  
Яв амриинди вари гъабхьну  
ва арайиз гъафну!»  

Дибиржнайи кагъаз ва Ччил  
1 Тахтниин Деънайирин арччул хилиъ узуз китаб – турбаси 
дибиржнайи кагъаз гъябкъюнзуз. Дидин айт²андира, зиъ*

ландира варишвар алац²ну, дибик²найи, ва думу ургуб печатди*
инди хъябкьнайи. 2 Аьхю дихниинди гьамци к²урайи кьудратлу 
малайикра гъяркъзуз: «Фуж лайикь ву му китаб ачмиш ап²уз ва 
мидлан печатар алдагъуз?»  

3 Гьич сарихьанра: я завариин, я жилариин, я жиларикк кка*
йидарихьан – китаб ачмиш ап²уз гъабхьундайи, гьеле диди*
хьинди лигузкьан дурарихьан удубкьундайи. 4 Китаб ачмиш ап²уз 
ужур, дидихьинди лигузкьан удубкьрур арайиз удудуч²вган, узу 
бегьем гъишза. 5 Хъасин гьадму аьхюдарикан сари гъапизуз: 
«Мишан! Лиг, Ягьудайин тухмиан Аслан гъалиб гъахьну, Давуд*
рин машгьур вуйи насил! Гьадгъухьант²ан шулдар ургуб печать 
али китаб ачмиш ап²уз».  

6 Узуз тахтнахь, гьац² кьялаъ, Ччил гъяркъюнзуз. Думу гъурбан 
ап²уз духнайирси айи. Дугълан гьадму юкьрид гьяйванатарстар*
на аьхюдар илт²ик²найи. Гъурбан ап²уз Духнайириз ургуб к²арч*
на, ургуб ул айи – мурар Аллагьдин ургуб рюгь вуйи. Дугъан му*
рар дюн’яйиина гьаърудар вуйи. 7 Дугъу, багахь духьну, тахтниин 
Деънайирин арччул хилиъ айи дибиржнайи китаб гъибису. 8 Ду*
гъу думу гъибисган, юкьрид гьяйванатарстарна къарна юкьрид 
аьхюдар Ччилан улихь икрам ап²ури дахьу. Дурарин гьарсарин 
хилиъ чюнгюр ва к²улихьди ац²найи, ицци ниар хъайи ургру 
ччимар ади, гъизилин гъабар айи – му ччимар Аллагьдин ги*
рами халкьдин ккарагбар ву. 9 Дурари ц²ийи мяъли ап²урайи:  

«Уву лайикь вува китаб бисуз  
ва дидлан печатар алдагъуз,  
гьаз гъапиш, Уву духьну гъурбан,  
Яв ифдиинди Уву Аллагьдиз адмийир гъадагъунва  
гьарсаб тухмиан ва ч²алнаан,  
гьар жюре миллетарикан ва халкьарикан.  

10 Уву гъап²унва дурарикан  
ихь Аллагьдиз гирами гъуллугъчйир ва паччгьар –  
дурари дюн’яйиинра  
паччагьвал ап²иди!»  

11 Узуз юкьрид гьяйванатарстаринна гьадму аьхюдарин тахтна*
лан илт²ик²найи гизаф малайикар гъяркъзуз ва дурарин дихар 
гъеерхьзуз. Дурарин кьадар ктухузкьан шлуб дайи – агъзрар*агъз*
рариинди вуйи. 12 Дурари аьхю дихниинди к²уйи:  

«Гъурбан гъахьи Ччил лайикь ву  
кьувват, девлет, аькьюл ва кьудрат,  
заанвал, ад ва уж’вал  
кьабул ап²уз!»  

13 Узуз гъеебхьунзуз, вари арайиз дубхнайибди – завариинра, 
жилариинра, жилариккра ва гьюлериъра – варишвариъ варибди 
фици гьарай ап²уйиш:  

«Тахтниин Деънайиризна Ччилаз –  
уж’вал, заанвал,  
ад ва кьудрат  
гьаммишандиз!»  

14 Ва юкьрид гьяйванатарстарира к²уйи:  
«Амин!»*  
Аьхюдар жилиина ахьуйи ва икрам ап²уйи.  

Сабпи йирхьуб печать алдабгъбакан  
1 Ччилу ургуб печатдикан саб фици алдабгънуш, гъябкъзуз ва 
юкьрид гьяйванатарстарикан сари фици: «Мина гъач!» к²ури, 

завун гъугърумаринсиб ч²игъ гъап²нушра, гъеебхьунзуз. 2 Хъа ли*
зи гьяйван гъябкъзуз. Дид’ин ч²имирра хьайи атлу алийи. Ду*
гъаз таж тувнади шулу, ва думу гъалибвал гъадабгъуз, гъалиб 
гъахьирси, рякъ’ин шулу.  

3 Ччилу кьюбпи печать алдабгъиган, узуз, юкьрид гьяйвана*
тарстарикан кьюрпири, мина гъач, к²ури, гъеебхьзуз.  

4 Хъа ц²аси убгурайи уьру гьяйван удубч²вури гъябкъзуз. Му 
гьяйвниин али атлуйиз, зурба ханжал тувну, адмийир чиб*чпигъ 
гъярхьну йихбан бадали, дюн’яйиан мясляаьтвал адабгъуз шлу 
ихтияр тувнийи.  

5 Ччилу шубубпи печать алдабгъиган, узуз юкьрид гьяйванатарс*
тарикан шубурпири: «Мина гъач!» к²ури гъеебхьзуз. Хъа хъютси 
к²ару гьяйван гъябкъзуз, дид’ин элеънайирин хилиъ ярчврар айи.  
                                                           

* 5:14 Дугъриданна гьаци ву!  

6 Хъасин гьадму юкьрид гьяйванатарстарин арайиъ гьамци 
к²урайи дихсиб гъеебхьзуз:  

«Ярхи йигъан гъилихубдихъ саб сеъ дяхинт²ан дяргърубси 
хьибди, ясана шубуб сеъ мухт²ан дяргърубси хьибди! Аммаки я 
ччимдиз, я чяхриз зарар мутуван!»  

7 Дугъу юкьубпи печать алдабгъиган, юкьрид гьяйванатарста*
рикан юкьурпири к²урайи дих гъеебхьунзуз: «Мина гъач!»  

8 Хъа узуз, зяиф*гъатху рангнан гьяйван гъябкъзуз. Дид’ин 
элеънайирин ччвур Аьжал вуйи, дидихъди вари жегьеннем гъю*
райи. Мидиз дюн’яйин юкьубпи пайниин ханжлиинди, гаш’*
валиинди, уьзрариинди ва юкьбиб вягьши гьяйванатариинди 
адмийир йихуз шлу гьюкум тувнайи.  

9 Дугъу хьубпи печать алдабгъиган, узуз гъурбнар ап²рушван 
к²анакк Аллагьдин Гафналантина ва дурари гъап²у шагьидвали*
лантина гъийиху адмийирин рюгьяр гъяркъзуз. 10 Дурари зурба 
гьарай идипу:  

«Гирами ва Гьякьлу Гьюкумдар! Уву гьаз гьамусра дюн’яйин 
адмийирин суд ап²урадарва ва дурариз, ич удубзу ифдихъанди, 
жаза гьаз гьадабт²урадарва?»  

11 Гьадмуган дурарикан гьарсариз лизи палат тувнийи ва са*
ц²ибсана сабур ап²уб ккун гъап²нийи, гьаз гъапиш дурарин кьа*
дар гьурк²ну шайиз, чписи, Месигь Аллагьдин гъуллугънаъ айи 
гъардшарра йихайиз, ккилигну ккундийи.  

12 Узуз Дугъу йирхьубпи печать алдабгъури гъябкъзуз. Гьадму*
ган лап яманди жилар гъут²урччву; ригъ – маллайин чухаси к²а*
ру, хъа вари ваз ифиси гъабхьи, 13 гужал мик² хъивну гъядябхъру 
дурубжу инжирси, хядар, завариан адахьну, жилиина ахьу. 14 Зав 
кагъазси илбижну дубгу; вари дагъларна островар чпин йи*
шварихьан гьудуч²ву. 15 Дюн’яйин паччгьарра, гьякимарра, кьуш*
марин аьхюдарра, девлетлу ва кьудратлу адмийирра, лук²арра 
ва азадди уьмур хъап²рударра – вари дагълариъ айи гъарзаригъ ва 
дюрхъяриъ гьит²ик²нийи. 16 Хъа дурари дагъларизна гъарзариз 
к²уйи: «Уч’ина ахьай, тахтниин Деънайирихьан ва Ччилан хъял 
кайивалихьан учу гьит²ик²ай. 17 Дурарин хъял алдабгъру Йигъ 
дуфна. Шлихьан мидккан ккадархьуз хьиди?!»  

Израилиан 144000 кас  
1 Хъасин узуз дюн’яйин юкьбиб терефариъ дийигънайи юкьур 
малайик гъяркъзуз. Дурари, я жилиина, я гьюл’ина, я гьара*

риина хъивуз гъидритди, дюн’яйиина хъивру юкьуб мик² ди*
диснайи. 2 Узуз ригъ гьудубч²вру терефнахъан ч²иви Аллагьдин 
печать дибиснайи сарсана малайик за шули гъяркъюнзуз. Дугъу 
зурба дихниинди жилизна гьюлериз бедбахтвалар хуз гьюкум 
тувнайи юкьбиб малайикариз гъапи:  

3 «Сабан я жилариз, я гьюлериз, я гьарариз, ухьу ихь Аллагь*
дин гъуллугънаъ айидарин машар печатдиинди жара дарап²кьан 
гагьди, зарар мутуванай!»  

4 Ва узуз, печать йивну жара гъап²дарин кьадар варжна ягъ*
ч²вурна юкьуд агъзур кас вуйиб, гъеебхьунзуз. Израилин баярин 
вари тухмариан печатдихьди жара гъап²дар гьадмукьан вуйи.  

5 Ягьудайин тухмиан печатдихьди лишанлу гъап²дар йиц²икьюд 
агъзур кас вуйи;  

Рувимдин тухмиан – йиц²икьюд агъзур;  
Гаддин тухмиан – йиц²икьюд агъзур;  
6 Ашерайин тухмиан – йиц²икьюд агъзур;  
Нефталимдин тухмиан – йиц²икьюд агъзур;  
Манасдин тухмиан – йиц²икьюд агъзур;  
7 Симеондин тухмиан – йиц²икьюд агъзур;  
Левийин тухмиан – йиц²икьюд агъзур;  
Исахардин тухмиан – йиц²икьюд агъзур;  
8 Забулундин тухмиан – йиц²икьюд агъзур;  
Юсуфдин тухмиан – йиц²икьюд агъзур;  
Вениаминдин тухмиан – йиц²икьюд агъзур.  
9 Хъасин узуз сарихьанкьан ктухуз даршлукьан гьар жюре хал*

кьарикан, миллетарикан, тухмарикан ва ч²аларикан вуйи адми*
йирин зурба гъварч, тахтнан ва Ччилан улихь лизи палтарикди 
ва пальмайин кюлер хилиъ ади дийигъну, гъяркъзуз. 10 Дурари 
аьхю дихариинди гьарай ипнайи:  

«Уьрхювал тахтниин деънайи ихь Адашдин ва Ччилан хилиъ а!»  
11 Хъа тахтналан, аьхюдарилан ва юкьрид гьяйванатарстарилан 

илт²ик²найи вари малайикари, тахтнан улихь жилиина ахьну, Ал*
лагьдиз икрам гъап²у. 12 Дурари варидари гьамци к²уйи:  

7 

«Амин!  
Дугъриданна уж’вал ва ад, аькьюл, чухсагъулвал, заанвал, 

кьувват ва кьудрат гьарсариз аьсрариан аьсрариз ихь Аллагьдихь 
хьа. Амин».  

13 Думу аьхюдарикан сари узхьан гьерхнийи: «Гьаму лизи па*
лат али адмийир фужар ву ва наънан гъафидар ву?»  

14 «Йиз аьхюр, думу увуз ужуди аьгъявуз!» – жаваб тувза. Дугъу 
гъапизуз:  

«Мурар зурба бедбахтвалариккан ккудуч²вдар ву. Дурари 
чпин палтар, Ччилан ифдиъ дурччну, лизи гъап²ну, 15 гьаддиз 
дурар Аллагьдин тахтнан улихь хьа ва Дугъан Хулаъ дурар 
йишвди*йигъди Дугъан гъуллугънаъ а, хъа тахтниин Деъна*
йири дурарин зиин Чан чадур алт²абцциди, 16 ва дурариз гьич 
зат я къурагьвал, я гаш’вал аьгъю хьибдар, я ригъди дурар ур*
гидар, я пис манишнан ялавну ккагъидар, 17 гьаз гъапиш тахт*
ниин али Ччилу дурар уьрхиди, ва уьмур хру штун булагъа*
рихъна гъахиди. Аллагьди дурарин уларилан гьарсаб нивгънан 
ц²адал марцц ап²иди».  

Ургубпи печать алдабгъуб  
1 Дугъу ургубпи печать алдабгъиган, гьац² сяаьтнасикьан 
аьршариъ сессузвал абхъру. 2 Узуз Аллагьдин улихь ургур 

малайик дийигъну гъяркъзуз. Дурарихьна ургуб зурна тувну 
шулу.  

3 Жара малайик гъюру. Думу гъурбнар ургрушван гъвалахъ, 
кум ккап²ру гъизилин гъабсибра хьади, дугъужвуру. Дугъахьна, 
Аллагьдин вари халкьдин ккарагбарихъди, тахтнан улихь хьайи 
гъизилин гъурбнар ургрушв’ина хпан бадали, бегьемди ицци 
ниар хъайи, ургру ччимарра тувру. 4 Хъа малайикдин хилиъ айи 
гъизилин гъабсибдиан Аллагьдин улихь, Дугъан халкьдин кка*
рагбарихъди сабси, ицци ниъ хъайи кум за шулу. 5 Малайикди 
кум ккап²ру гъабразди, гъурбнар ургрушвлан ц²а гъадабгъну, каб*
хьуз ипру, хъа думу дюн’яйиинди гат²абхьуру, хъасин душв’ин 
завар рахуру, гьарай ут²убччвуру, кьюркьлин ц²ийир кричуру ва 
жилар т²урччвуру.  

Ургуб зурна  
6 Хъа ургуб зурна дидиснайи ургур малайик зурнийир рахуз 

гьязур духьнайи.  
7 Сарпири гъарабху – ва ифдихьди гъибикьнайи мирккна ц²а 

абхьу ва жилиин дабхьу. Дюн’яйин шубубпи пай жилар гъургу, 
шубубпи пай гьарар ва вари чру ук² гъубгу.  

8 Кьюрпи малайикди зурна гъарабху – убгурайи зурба дагъсиб 
гьюлеризди абхьу. Хъа гьюлерин шубубпи пай шид ифдиз ил*
т²ибк²нийи. 9 Гьюлериъ шубубпи пай ч²ивишин гъирмиш гъабхь*
нийи ва шубубпи пай гимйир ккахьнийи.  

10 Шубурпи малайикди зурна гъарабху – зав’ан чирагъси уб*
гурайи зурба хяд абхъу. Думу шубубпи пай нирариина ва шта*
рин булагъариина абхънийи. 11 Думу хядраз Кьут²кьли Кьал к²у*
йи. Вари штарин шубубпи пай кьалси кьут²кьли гъабхьнийи ва 
гизаф адмийир гьациб штуан гъийихнийи, гьаз гъапиш штар 
кьут²кьли гъахьнийи.  

12 Юкьурпи малайикди зурна гъиву – ригъдин ва вазлин шу*
бубпи пай ва шубубпи пай хядар пуч гъап²у. Дурарин шу*шубуб*
пи паяр гъидису ва, акв адарди, йишвандин шубубпи пайси, шу*
бубпи пай йигъандинра муч²уди гъабхьи.  

13 Узуз аьршарикк т²ибхурайи люкь гъябкъюнзуз. Диди зурба 
дихниинди к²урайиб гъеебхьунзуз:  

«Гьамус имбуну шубур малайикди хъаъру зурнайин дихари*
хьан дюн’яйиин яшамиш шулайидарин язухъийк²ана, язухъий*
к²ана, язухъийк²ана!»  
 

1 Хьубпи малайикди зурна гъиву, ва узуз зав’ан жилиина хяд 
абхъри гъябкъзуз. Дидиз к²ан ккадру гъуйдин ачар тувнайи. 

2 Диди к²ан ккадру гъуйдикан жюлгер ктахьу ва душв’ан, зурба 
пичраанси, кум ут²убччву. К²ан ккадру гъуйдиан ут²убччву кум*
ру ригъ ва гьава ккап²у. 3 Кумруан жилиина елгнагарин гъвар*
чар адахьу. Жилиин аькьрабариз айи гьюкум думу елгнагаризра 
тувнайи. 4 Елгнагариз, я чру ук²аз, я чрушназ, я гьарариз зарар 
тутрувди, унт²’ин Аллагьдин печатдин лишан алдру адмийириз 
зарар тувуз, амур дап²найи. 5 Елгнагариз думу адмийир йихуз 
ваъ, хъа хьуб вазлин арайиъ сузайикк гъитуз буйругъ тувнайи. 

Хъа дурарин сузайин уч²врушин, аькьрабари кьац² гъап²иганси, 
писуб вуйи. 6 Думу йигъари адмийир аьжал абгури хьиди, хъа 
бихъури хьибдар, дурар аьжалихъ мягьрум хьиди, хъа аьжал ду*
рарихьан гьебгди.  

7 Думу елгнагар дявдиз гьязур духьнайи эскрарин гьяйвнарси 
рякъюйи. Думу гьяйвнарин к²улариин гъизилин тажарстар али*
йи, хъа машар адмийинстар, 8 кушар дишагьлийинси ярхидар, 
сппар асландин к²анччарстар вуйи. 9 Дурариин, гар али гъю*
бариинси, рукьанстар, фук²а ктидипру палтар алийи. Дурарин 
хлинццарин дих дявдиз ккажаргъурайи аьхюч²ве гьяйвнарин 
аьрабйирин гъугъсиб вуйи. 10 Дурарин галамар айи рижвар аькь*
рабаринстар вуйи; адмийириз хьуб вазлиъ зарар тувру кьувват ду*
рарин рижвариъ айи. 11 Дурарин паччагь к²ан ккадрушван мала*
йик ву; думу паччагьдиз жугьуд ч²алниинди Аббадан, хъа грек 
ч²алниинди Аполлион к²уру.  

12 Сабпи дерд гьудубч²вуру. Мегьел мидихъди кьюбсана дерд 
гъюри ими!  

13 Йирхьурпи малайикдира зурна гъарабху. Узуз Аллагьдин 
улихь хьайи, гъизилин гъурбнар ургрушв’ин али юкьуб к²арчна*
ан гъюрайи дих гъеебхьзуз. 14 Дихну зурна хьайи йирхьурпи ма*
лайикдиз гъапи: «Зурба вуйи Ефрат нирихъ дит²найи юкьрид 
малайикар дудурч».  

15 Юкьрид малайикарра дудурчуру – дурар гьязурди, гьаму ся*
аьтназ, йигъаз, вазлиз ва йисаз (ккилигури), вари халкьарин 
шубубпи пай йибхбан бадали, дерккнайидар вуйи. 16 Гьяйвнин 
къушмарин кьадар кьюдварж миллион вуйи; му кьадар узуз гъе*
ебхьунзуз. 17 Магьа йиз рякъбариан узуз гьяйвнарна дурариин 
элеънайидар фици гъяркънуш: дурариин али фук²а ктрипру па*
лат ц²аси уьруб, ук²уб ва гугутси гъатхуб вуйи; к²улар асландин 
музмузарстар вуйи; дурарин ушвниан ц²а, кум ва гугурт ут²уб*
ччвурайи. 18 Гьаму шубуб бедбахтвали дурарин ушвниан удубч²ву*
райи ц²ихьан, кумрухьан ва гугуртдихьан вари адмийирин шубуб*
пи пай гъийибхнийи. 19 Гьаз гъапиш гьяйвнарин кьувват дурарин 
ушвариъна рижвариъ айи, дурарин рижвар бит²ариз ухшар ву*
йи, дурариин к²улар алийи ва гьадму к²уларихьди зарар тувуйи.  

20 Гьадму бедбахтвалариккан гъирмиш дархьиди ккудуччву адми*
йир, чпин хиларин ляхнарихьан, швумал духьну, гьудуч²вундайи: 

дурари шейт²наризна гъизиликанна, арсраканна, йифриканна, 
гъвандиканна, гак²вликан дап²найи ва каънайи, я рябкъюз, я 
ерхьуз, я гъягъюз даршлу идолариз гьюрмат ап²уб дипундайи. 
21 Дурар гьацира чпин я йивну йихувалар, я фалчивалар, я кья*
ппавалар, я т²афалвалар дирчну, швумал гъахьундайи.  

Дибиржнайи китаб хьайи малайик  
1 Узуз дифариъди завариансина гъюрайи сарсана кьудратлу 
малайик гъяркъзуз. Дугъан к²ул’ин дерккуч²имир алийи, 

машну ригъдиси нур туврайи, хъа ликар ц²ин бурузарстар вуйи. 
2 Дугъан хилиъ, саб кьадар ачмиш дап²найи кагъаз айи. Дугъу 
арччул лик гьюлериин диву, хъа гагул лик – жилариин, 3 ва зур*
ба дихниинди, аслан арабхруганси, гьарай гъап²у! Дугъу гьарай 
гъап²иган, завар рахрустар, ургуб гъугъруми гафар ап²уз хъюгъю. 
4 Ургбиб гъугърумари гафар гъап²иган, узу бик²уз гьязур гъахьи*
за. Аммаки узуз завариан гьамци к²урайи дих гъеебхьзуз: «Ург*
биб гъугърумари гъапиб жиниди уьбх. Думу гафар мидик²ан!»  

5 Узуз гьюл’инна жилиин дийигъну гъяркъю малайикди ар*
ччул хил завариз за гъап²у, 6 ва аьсрариан аьсрариз гьарган яша*
миш Шулайириинди, завар ва душваъ айиб, жилар ва душв’ин 
алиб арайиз Гъабхуриинди, сарун вахт имдар к²ури, ху гъап²у!  

7 Хъа гьадму йигъари, ургурпи малайикдин зурна гъарабхган, 
Аллагьдин сир, Дугъу Чан гъуллугънаъ гъаши пайгъамбрариз ха*
бар дебккганси, вари тамам хьибди.  

8 Узуз завариан гъеебхьу дихну, узухьинди илт²ик²ну гъапизуз: 
«Душну, гьюл’инна жилиин дийигънайи малайикдихьан ачмиш 
дап²найи китаб бис».  

9 Узу, багахь духьну, малайикдихьан гьадму китаб узухьна ту*
вуб ккун гъап²за. Хъа дугъу узуз гъапи: «Ма, му ип²ин, фуниъ 
кьут²кьлишин абхъдияв, хъа ушв йиччвси меъли хьибдияв».  

10 Узу думу китаб, малайикдин хил’ан дибисну, гъип²за ва йиз 
ушвниъ, йиччв гъип²ганси, меълишин абхъу, хъа фуниъ – ктир*
суз даршлу кьут²кьлишин. 11 Хъа узуз гъапи: «Уву аьхюч²веъ хал*
кьарикан, миллетарикан, ч²аларикан, ва паччгьарикан пайгъам*
барвалин гафар хъана пуз буржлу вува».  

9 

Кьюр шагьид  
1 Узухьна жилар ерцрубсиб маргъ тувнийи ва гъапнийи: 
«Душну Аллагьдин хал ва гъурбнар ургрушв ебц, хъа гьадму 

Хулаъ икрам ап²рударин кьадар гьисаб ап²ин. 2 Аммаки Хулахъ*
ди хъайи ч²атан гьяят гъидип, думу меебцан, гьаз гъапиш душва*
йишв аллагьсузариз тувна, дурари гирами шагьур ягъч²вурна 
кьюб вазли ликриккан ап²иди. 3 Узу Йиз кьюр шагьид тувдиза: 
дурар, ч²уру ирин палат алабхьну, агъзурна кьюдваржна йирхь*
ц²уд йигъан, пайгъамбрарси, пайгъамбарвалин гафар к²ури гъуз*
ди». 4 Му пайгъамбрар – жилин Агъайин улихь дийигънайи оли*
вайин кьюб гьарна, акв тувру кьюб алат ву. 5 Эгер шлизк²а дурариз 
ч²уруб ап²уз ккун гъабшиш, дурарин ушвниан ц²а ут²убччвиди 
ва душмнар ургиди. Дурариз писвал ап²уз саризра ккун хьибдар, 
гъап²иш, гьаци йик²иди. 6 Дурариз зав хъябкьюз гьюкум а; дура*
рихьан чпин пайгъамбарвалин гъуллугъниин али вахтна мархь 
дурубгъри гъитуз шулу; дурариз шид ифдиз илт²ибк²уз шлу гью*
кум тувна; дурарихьан, чпиз фициб ккундуш, гьациб бедбахтва*
лихьди жил алабц²уз шулу.  

7 Дурарин шагьидвал ап²ру вахт ккудубк²ган, к²ан ккадрушв’*
анзина удубч²ву вягьши гьяйванат гьадму кьюрид пайгъамбра*
рихъди дявдиз удубч²види, гьяйванат гъалиб хьибди ва дурар 
йихиди. 8 Дурарин майтар аьхю шагьрин кючейиъ дирчну хьиди. 
Жара жюрейиинди думу шагьриз, дурарин Агъа хачрак карсу 
йишваз, Содом ва Египет к²ури шулу. 9 Дурарин майтариз, вари 
халкьаригъян, тухмариан, ч²алариан ва миллетаригъян адмийир 
шубуд йигъанна гьац²аъ лигури гъузди ва дурар кивуз гъитдар. 
10 Дюн’яйиин али адмийир шад хьиди, мяракйир ачмиш ап²иди, 
чиб*чпиз пешкешар ап²иди, гьаз гъапиш гьадму кьюрид пай*
гъамбрари дюн’яйин халкьар аьзабнакк ккитнийи. 11 Шубуд йигъ*
на гьац² улдубч²вган, Аллагьдихьан уьмрин рюгь майтариъ убч²в*
ди, ва пайгъамбрар чпин ликриина гъудужвиди, хъа дурариз 
лигурайидарик зурба гуч² кабхъди.  

12 Пайгъамбрариз завариан чпиз: «Мина удуч²вай!» – к²урайи 
зурба дих гъеебхьнийи. Душмнариз рякъюри, дурар дифриинди за*
вариз за шулу. 13 Гьадму вахтна лап яманди жилар т²урччвуру ва 
шагьрин йиц²убпи пай дарабгъну абхъру. Жилар гъут²урччвган, 

ургуд агъзур кас гъийихнийи, хъа имбудариз гуч² гъабхьнийи 
ва дурари Аьршарин Аллагьдин ад за ап²уз хъюгънийи.  

14 Кьюбпи дерд гьудубч²внийи. Хъа магьа шубубпи дерд гъюз 
гьялакди а!  

Ургубпи зурна  
15 Ургурпи малайикди зурна хъап²у, ва завариъ гьамци к²урайи 

зурба дихар арайиз гъафи:  
«Гьаму дюн’яйин паччагьлугъ ич Агъайин ва Дугъан Месигь*

дин Паччагьлугъ гъабхьну. Дугъу гьаргандиз, аьсрариан аьсрариз 
паччагьвал ап²иди!»  

16 Аллагьдин улихь тахтариин деънайи къарна юкьур аьхюр, 
жилиина ахьну, Аллагьдиз, вари хилиъ Дибиснайириз, икрам 
гъап²у. 17 Хъа гьамци к²ури, гьарай идипу:  

«Чухсагъул Увуз, Агъа Аллагь, вари хилиъ Дибиснайир,  
гьарган Айир ва Гъахьир,  

гьаз гъапиш, Уву Яв зурба вуйи кьувват ва паччагьвал  
хилиз гъибисунва.  

18 Аллагьсузар аргъарди гъадагъна, хъа гьамус Увукра  
хъял кубч²внавук:  

дийихнайидарин суд ап²ру ва дюн’я ч²ур ап²урайидар  
пуч ап²ру,  

ва Яв лук²арди гъахьи пайгъамбрариз,  
Яв гирами халкьдиз,  
Яв ччвурназ гьюрмат гъап²у биц²и касаризси,  
зурба вуйидаризра  
лайикьлу пешкешар тувру вахт дуфна».  

19 Аьршариъ Аллагьдин хал абццру ва Душваъ Дугъан Йикьрар 
айи сундух рябкъюри шулу. Хъасин кьюркьлин ц²ийир кричуру, 
гьарай абхъру, гъугърумарин гъугъ абхъру, жилар т²урччвуру ва 
гужли миркк убгъуру.  

Дишагьли ва аждагьа  
1 Хъа завариин зурба лишан арайиз гъюру: ригъ алабхьнайи 
дишагьли, дугъан ликарикк – ваз, хъа к²ул’ин – йиц²и*

кьюб хядракан вуйи таж. 2 Дишагьлийик биц²ир ка ва аьзията*
риан ч²игъар ап²ура; думу биц²ир ап²уз кт²ерццуз хъюгънайи.  

3 Завариин жара лишанра арайиз гъюру: зурба ц²аси уьру аж*
дагьа, ургуб к²ул али, йиц²уб к²арч али ва к²улариин ургуб таж 
али. 4 Дидин рижвну зав’ан шубубпи пай хядар илжикуру ва 
жилиинди ахьру. Аждагьа, биц²ир ап²урайи дишагьлийиз къар*
шуди дугъу биц²ир гъап²убси, ит²уз ккеп²ну дийибгънайи. Дугъу 
бай гъап²у. Думу Бали рукьан чумакъихьди вари халкьариин 
гьюкум гъабхиди. Дугъан биц²ир Аллагьдихьна, Дугъан тахтнахь*
на гъахуру. 6 Хъа дишагьли ич²и чюлиз гьергру. Душваъ дугъаз 
Аллагьди йишв ккабалгнайи. Дина дугъаз агъзурна кьюдваржна 
йирхьц²ур йигъан хураг гъабхиди.  

7 Хъа завариин Мукаил малайикдина дугъан малайикари аж*
дагьайихъди дяви ккебгъру. Аждагьайи дяви чан малайикар хъади 
ап²урайи, 8 хъа дурарихьан гъалиб хьуз гъабхьундайи ва завариъ 
дидин йишв гъудубгнийи. 9 Хъасин зурба аждагьа, дегь заманайин 
бит², иблис вая Сатана, вари дюн’я улдубгуз гъибтрайиб, зава*
риан жилиина ипнийи. Дидихъди чан малайикарра идирчнийи.  

10 Хъа узуз аьршариъ гьамци к²ури зурба дих гъеебхьзуз:  
«Магьа хъубкьна уьрхювал ва кьувват,  
васана ич Аллагьдин Паччагьлугъ,  

ва Дугъан ччим Кадатнайирин гьюкум,  
гьаз гъапиш ихь чвйирин футнакар идипну,  
Аллагьдин улихь йишвди*йигъди дурарилан  

футнийир ап²урайиб.  
11 Ихь чвйир аждагьайиин,  

Ччилан ифдиинди  
ва чпин шагьидвалариинди гъалиб гъахьну.  
Дурари аьжалин улихь чпин уьмур гьяйиф гъап²ундар.  

12 Гьаци вуйиган шадвалин сес ипай,  
аьршар ва душван агьлар!  

Язухъ ву жилин ва гьюлин!  
Учвухьна яман хъял ади,  
чан вахт хъубкьнайиб аьгъяди, иблис дуфна».  

13 Аждагьайиз учв жилиина илдипну гъябкъиган, думу бай гъа*
п²у дишагьлийихъ хъебгру. 14 Дишагьлийиз чаз ич²и чюлиъ улуп*
найи йишваз, аждагьа дяргърушваз ва шубуд йисна гьац²аъ хураг 
хрушваз т²ирхуз, люкьран кьюб аьхю хлинцц тувру. 15 Дишагьли*
йин кьяляхъди, думу ккахъбан бадали, аждагьайи чан ушвниан 

зурба нир деебтуру. 16 Хъа жили дишагьлийиз кюмек ап²уру: 
диди чан ушвар арццру ва аждагьайи чан ушвниан деебту нир 
убхъуру. 17 Аждагьайиз дишагьлийикан яман хъял гъюру ва ду*
му гъитну, дугъан имбу биц²идарихъди, Аллагьдин табшуругъар 
уьрхрударихъди ва Исайикан шагьидвал ап²рударихъди дяви 
гъабхуз гъябгъюру. 18 Хъа аждагьа гьюлин гъирагъдихъ дугъуб*
жвуру.  

Гьюл’ан гьяйванат  
1 Узуз гьюл’ан, йиц²уб к²арч али, ургуб к²ул али, к²арчари*
ин йиц²уб таж али, хъа к²уларик Аллагьдиз люкьнар кайи 

вягьши гьяйванат удубч²вури гъябкъюнзуз. 2 Узуз гъябкъю вягь*
ши гьяйванат леопарддиз ухшар вуйи, хъа ушв – асландинсиб. 
Аждагьайи дидиз чан кьувват, тахт ва зурба гьюкум тувнийи. 
3 Дидин к²уларикан сабнубдиз йибк²рубсиб зиян дубхьну рябкъю*
йи, аммаки думу зиян сагъ гъабхьнийи, ва вари дюн’я, мюгьтал 
дубхьну, гьадму вягьши гьяйванатдихъди гъубшнийи. 4 Хъа ад*
мийири, аждагьайи чан гьюкум вягьши гьяйванатдиз тувиган, 
дидиз икрам гъап²у, хъасин, гьамци к²ури, дурари вягьши гьяй*
ванатдизра икрам ап²уру: «Фуж шулу гьаму гьяйванатдихь тевуз, 
шлихьан шул мидихъди элегуз?»  

5 Дидиз, дамагъ кайи ва Аллагьдиз люкьнар ап²ру гафар пуз, 
ихтияр тувнайи ва дидиз гьюкумра ягъч²вурна кьюд йигъаз тув*
найи. 6 Диди Аллагьдиз люкьнар ап²уз чан ушв абццру – люкь*
нар Дугъан ччвурназ, Думу яшамиш шулайишваз ва Аьршарин 
агьлариз ап²уру. 7 Дидиз Аллагьдин гирами халкьдихъдира дяви 
гъабхуз ва гъалиб хьуз ихтияр тувнайи. Дидиз гьацира гьарсаб 
тухмин, халкьдин, ч²алнан ва миллетдин зиин гьюкум тувнайи. 
8 Дюн’я арайиз хайиз гъурбан ап²уз гьязурди айи Ччилахь хьайи 
уьмрин китабдик ччвурар ктру жилин вари адмийири дидиз ик*
рам ап²иди.  

9 Шлик ерхьру ибар каш, гъит ебхьри!  
10 Шли йисирар дисураш, думу учв йисирди дисиди.  
Шли ханжли йик²ураш, думу учв ханжлихьан йик²иди.  
Гьамдиинди Аллагьдин гирами халкьдиз чпин мюгькамвал ва 

хъугъувал уьбхюз дих ап²ура!  

Жилиан гьяйванат  
11 Хъасин узуз жилиан удубч²вурайи жара вягьши гьяйванат 

гъябкъзуз. Дид’ин, Ччил’инси, кьюб к²арч алийи, амма диди 
аждагьайиси гафар ап²уйи. 12 Дидиз сабпи вягьши гьяйванатдин*
сиб гьюкум тувнайи. Диди сабпи вягьши гьяйванатдиз варибдиъ 
кюмек ап²уйи. Диди дюн’яйиин вари адмийирихьди йибк²руб*
сиб зиян сагъ дубхьнайи сабпи вягьши гьяйванатдиз икрам ап²уз 
гъитуйи. 13 Диди зурба аьламатар улупуйи: адмийирин улихь за*
вариан жилариина ц²а гъюз гъитуйи. 14 Сабпи вягьши гьяйванат*
дин ччвурнахъан аьламатар улупури, диди дюн’яйин адмийир 
улдугуз гъитуйи. Диди ханжал йивну зиян гъап²у ва, хъана сагъ 
гъабхьи сабпи вягьши гьяйванатдин гьюрматназ сурат балгуз, 
буйругъ гъап²у. 15 Гьадму суратну гафар ап²бан ва диди чаз ик*
рам дарап²рудар йихбан бадали, вягьши гьяйванатдин суратни*
ин ил алап²нийи; дидиз гьаци ил алап²уз удукьрувал тувнайи. 
16 Диди варидариз: гъулугъчйириз ва гъулугънахь хьтрудариз, дев*
летлуйириз ва касибариз, лук²ариз ва азаддариз – арччул хлик, 
ясана унт²ак лишан кап²уз гъитуйи. 17 Дициб лишан (вягьши 
гьяйванатдин ччвур, ясана число) кадрурихьди мутму я гъадаб*
гъуз, я масу тувуз гъитри гъахьундар. 18 Мушваъ аькьюл лазим 
ву: фикирлу кас гъит, вягьши гьяйванатдин числойиъ айи мя*
найин гъаври ахъри. Думу число адмийиринуб ву, магьа дидин 
число: 666.  

Сион дагъдиин ц²ийи мяъли  
1 Хъа узуз гъяркъюнзуз: магьа, Сион дагъдиин Ччил дийигъ*
на, Дугъахъди – гьадму варжна ягъч²вурна юкьуд агъзур, 

унт²’ин Исайин ччвур ва Дугъан Адашдин ччвур дидик²найидар.  
2 Хъа узуз завариан, ягъли гъарзарилан убсрайи нирин гъугъ*

сиб ва завар рахбан гъугърумарстар дихар гъеерхьунзуз. Узуз гъе*
ерхьу дихар гьацдар, мукьмар йивурайи чюнгринстар вуйи.  

3 Дурари тахтнан улихь ва юкьрид гьяйванатарстаринна къарна 
юкьур аьхюдарин улихь ц²ийи мяъли ап²урайи. Думу мяъли, дюн’*
яйин тухмигъян гъядягънайи гьадму варжна ягъч²вурна юкьуд 
агъзур касдихьант²ан гъайри, сарун гьич сарихьанра к²ваъланди 
дубгъуз шулдайи.  

4 Дурар дишагьлийирихъди чиркин дархьидар, хъа чпин мар*
ццишин гъюбхдар ву; дурар, Ччил наанди гъушиш, Гьадгъахъ*
ди гъягърудар ву. Дурар имбу инсаниятдигъян гъядягънайи*
дар ву. Дурар Ччилаз ва Аллагьдиз бин ва ккебгъувал вуди ка*
дагънайидар ву. 5 Дурарин мелзназ куч²ал аьгъдайи, дурар 
кац²дар дар.  

Шубур малайик  
6 Хъасин узуз, аьршарикк, гьаргандин Ужувлан хабар хьади, жи*

лариин гьарсаб миллетдиз, тухмиз, ч²алназ ва халкьдиз дидкан 
хабар дебккри, т²ирхурайи жара малайик гъяркъюнзуз. 7 Дугъу 
аьхю дихниинди гьарай гъап²у:  

«Аллагьдихьан гуч² ап²инай ва Дугъан ад за ап²инай!  
Гьаз гъапиш Дугъу суд ап²ру сяаьт хъубкьна!  
Гьаддиз зав, жил, гьюл ва булагъар яратмиш Гъап²уриз икрам 

ап²инай!»  
8 Сарсана, кьюрпи малайикра, сарпирин кьяляхъди т²ирхури, 

гъафи ва гьарай гъап²у:  
«Ккадабхъну, ккадабхъну, ккадабхъну Вавилон,  
машгьур меркез,  
чан кьяппавалин чяхрихьди вари халкьар тухъ  

гъап²у шагьур!»  
9 Сарсана, шубурпи малайикра, кьюрпирин кьяляхъди, зурба 

дихниинди ч²игъар ап²ури, гъафи:  
«Эгер шли вягьши гьяйванатдиз ва дидин суратназ икрам 

ап²ураш ва хил’ин, ясана унт²’ин дидин лишан кап²наш, 10 гьад*
гъу Аллагьдин хъял айи зах’ан фук²а кпибикьди гьязур гъап²у 
чяхир убгъиди. Дицирикан, ц²иъ ва гугуртдиъ, гирами малайи*
карин ва Ччилан улихь, зивзивар кч²юкьиди.  

11 Дурарикан кч²юкьюрайи зивзиварин кум гьаргандиз аьс*
рариан аьсрариз завариз удубч²вура. Я йигъну, я йишвну си*
кинвал адар вягьши гьяйванатдиз, дидин суратназ, ва ди*
дин ччвурнахъ лишан жандиин алап²найидариз». 12 Гьамдиин*
ди Аллагьдин гирами халкьдиз, Аллагьдин табшуругъар тамам 
ап²урайидариз ва Исайиз аьгьтлу вуйидариз мюгькам хьуз дих 
ап²ура.  

13 Мидхъан узуз завариан гьамци к²урайи дих гъеебхьзуз:  

«Бик²: „Хушбахтаврар ву, Иса Месигьдихъ хъугъну, гъийих*
дар“, „Ав, думу гьаци ву, – к²ура Рюгьну, – дурари, чпин гъа*
гъишнариккан ккудуч²вну, рягьятвал гъадабгъура, гьаз гъапиш 
дурари гъап²у ляхнар гьадрарихъди гъягъиди“».  

Хъугъувалин иган  
14 Ва магьа узуз лизи диф гъябкъзуз, хъа дифриин фуж*вуш 

Инсаниятдин Бализ ухшар алир деъна. Дугъан к²ул’ин гъизилин 
таж ал, хъа хилиъ уч²ру дагьур а. 15 Хъа сарсана малайик Аьрша*
рин хул’ан дифриин деънайириз аьхю дихниинди ч²игъ ап²ури, 
удуч²ву:  

«Яв дагьур гьап² ва убг!  
Гьаз гъапиш иган убгру вахт хъубкьна –  
дюн’яйин мягьсул хъубкьна!»  
16 Дифриин деънайири, хил хъап²ну, чан дагьур жилиина га*

т²абхьуру, ва жилин вари иган дубгну шулу.  
17 Хъасин Аьршарин Хул’ан жара малайик удуч²вуру, дугъахь*

ра уч²ру дагьур хьайи.  
18 Сарсана ц²ин аьхювал хьайи малайикди, гъурбнар ургрушв*

лан гъедергну, уч²ру дагьур хьайи малайикдиз аьхю дихниин*
ди к²уру:  

«Гьап²ну яв дагьур,  
дюн’яйиин али т²умт²арин багъдиан  
т²умт²арин кабар ккудут²,  
гьаз гъапиш дурар хъуркьна».  

19 Малайикди чан дагьур дюн’яйиинди гат²абхьуру ва т²умт²ар 
ккудут²уру, хъасин дурар, Аллагьдин хъял айи кч²юкьрушваз*
ди ахьру. 20 Хъа кабар шагьрин гъирагъдихъ, ликариккан ап²ури, 
кч²юкьюру, ва кч²юкьрушван даргарилан ифи улдубзуз хъюбгъру. 
Удубзу ифди, дийибгънайи гьяйвнин фурийиккнакьан ягъалди, 
юкьуб аьтраф шубудварж километрин манзилназ жил алабц²уру.  

Ургур малайик ургуб бедбахтвал хьади  
1 Хъасин завариин узуз сабсана зурба ва аьжайиб лишан 
гъябкъюнзуз: ургур малайикдихь ургуб аьхиримжи бедбахт*

вал хьа. Гьамрариинди Аллагьдин хъял ккудубк²урайи. 2 Узуз 
ц²ихьди дибикьнайи гюзгдиз ухшар али гьюл гъябкъзуз. Гьадму 

гюзгдин гьюлихъ вягьши гьяйванатдиин, дидин суратниин ва 
дидин ччвурнан числойиин гъалиб гъахьидар дугъужвнайи. Ду*
рар Аллагьдин чюнграр хьади дугъужвнайи. 3 Дурари, Аллагьдин 
гъуллугъчи Мусайин мяъли ва Ччилан мяъли ап²урайи:  

«Зурба ва аьжайиб вуяв ляхнар, Агъа Аллагь,  
вари хилиъ Дибиснайир!  

Дугъри ва гьякь вуяв рякъяр, халкьарин Паччагь!  
4 Шлиз, Агъа, Увхьан гуч² хьибдар,  

ва шли Яв ччвур адлу ап²идар?!  
Гьаз гъапиш Уву сар вува, Гирамир!  
Ва Яв улихь дахьди икрамназ!  
Гьаз гъапиш Яв гьякьвал ачухъ гъабхьну!»  

5 Хъасин узуз гъябкъюнзуз: завариъ Аллагьдин Хал ачмиш 
дап²ну – Шагьидвалин Чадур, 6 хъа душв’ан, ургуб бедбахтвал 
хьади, ургур малайик удуч²ву. Дурариин марцци крабч²ру палат 
алийи ва дурари юкьв’ан гъизилин ч²улар идит²найи. 7 Гьадму 
юкьрид гьяйванатарстарикан сари ургрид малайикарихьна, аьс*
рариан аьсрариз яшамиш шулайи Аллагьдин хъюлу ац²найи ур*
губ гъизилин гъаб туву. 8 Хъа, Аллагьдин адлувалиан ва Дугъан 
кьудратнаан кумрахьди Аьршарин Хал абц²ру. Душвазди, са*
бан ургрид малайикарихь хьайи ургуб бедбахтвал ккудудук²кьан 
гагьди, гьич сарихьанра уч²вуз гъабхьундайи.  

Аллагьдин хъял айи зах  
1 Хъасин узуз, Аьршарин Хул’ан аьхю дихниинди ургрид 
малайикариз к²урайи дих гъеебхьунзуз:  

«Гъарахай, ургуб гъабраъ айи Аллагьдин хъял дюн’яйиина 
удубзай!»  

2 Сарпир удуч²вну, дюн’яйиина чан гъаб удубзуру ва бухь ккайи 
уч²вру ва мурдал зийнар хуру. Дурар вягьши гьяйванатдин лишан 
кайи ва дидин суратназ икрам ап²ру адмийириин алаънийи.  

3 Кьюрпири чан гъаб гьюлериинди удубзуру, ва шид майтин 
ифдиз илт²ибк²уру – вари гьюлиъ айи ч²ивишин йибк²уру.  

4 Шубурпири чан гъаб нирариинди ва булагъариинди удубзу*
ру, ва дурарра ифдиз илт²ик²уру. 5 Хъа штарин малайикди гъа*
пиб гъеебхьзуз:  

«Уву гьякь вува,  

эй Айир,  
Гъахьир  
ва Гирамир,  
гьамци жаза гьадабт²баз:  

6 дурари гирамидарин ва пайгъамбрарин  
ифи удубзну,  
гьаддиз Уву  
дурариз убхъуз  
ифи тувунва –  
дурар лайикь ву!»  

7 Хъа узуз, гъурбнар ургру йишвура фици к²уйиш гъеебхьзуз:  
«Ав,  
Агъа Аллагь,  
вари хили Дибиснайир,  
дугъри ва гьякь ву  
Яв адабт²урайи жаза!»  

8 Юкьурпири чан гъаб ригъдиинди улубзуру, ва ригъдиз чан 
ц²иинди адмийир ургуз гъитру кьувват тувру. 9 Яман убцруш*
наан адмийир ургуйи ва гьацдар бедбахтвалар гьау Аллагьдин 
ччвурназ агьрар ап²уйи. Аммаки дурар, чпин т²улар гъитну, 
швумал гъахьундайи ва Дугъан ад гъап²ундайи.  

10 Хьурпири чан гъаб вягьши гьяйванатдин тахтниинди удубзни*
йи ва дидин паччагьлугъ муч²ушнаъ абхънийи. Адмийири, ицц*
рушнаан чпин мелзариин кьац²ар алахьуйи, 11 ва бедбахтваларна 
иццрушнар гьаъну к²ури Аьршарин Аллагьдиз агьар ап²уйи. Ам*
маки дурари чпин т²улар дирчундайи, я гардандиъ гъидисундайи.  

12 Йирхьурпири чан гъаб машгьур нир Ефратдиинди удубзуру 
ва дидиъ айи шид, ригъ гьудубч²вру терефариъ айи паччгьариз 
рякъ ачмиш хьуз, ебццуру. 13 Узуз, аждагьайин ушвниан, вягьши 
гьяйванатдин ушвниан ва куч²лин пайгъамбрин ушвниан чру 
гъюбариз ухшар айи шубуб чиркин рюгьяр удуч²вури гъяркъзуз. 
14 Мурар, аьламатар улупру жинарин рюгьяр ву: дурар, Аллагьдин, 
вари хилиъ Дибиснайирин зурба гъиямат йигъаз дявдиз гьязур 
йихьай к²ури, дюн’яйин вари паччгьарихьна гъягъюру.  

15 «Магьа, Узу т²афалси, хабарсузди гъидиза. Хушбахтавар ву 
ккилигурайир ва чан палтар уьрхюрайир, дицир гъяц²алди гъя*
гъидар, ва гьич саризра дугъан аьйибнан йишвар рякъидар!»  

16 Ва дурари паччгьар жугьуд ч²алниинди Армагедон к²уру 
йишв’ина уч ап²уру.  

17 Хъа ургурпи малайикди чан гъаб гьавайизди удубзуру. Аьр*
шарин Хулаъ, тахтнахьан гьамци к²урайи зурба дих гъюру: «Та*
мам гъап²ну!»  

18 Хъа кьюркьлин ц²йир, гьарйир, гъугърумар ва жилар т²ур*
ччвувалар шулу. Гьамкьан яманди жилар т²урччвувал дюн’яйиин 
адми гъахьихъанмина гъахьундайи. 19 Машгьур вуйи шагьур шу*
буб йишваз гъут²убк²нийи, Аллагь гьясбикк ккадрурарин шагь*
рар ккадахьнийи. Машгьур вуйи Вавилон к²уру меркез Аллагьди 
к²ваин гъап²нийи ва дидиз Дугъу Чан пис хъял айи чяхрин зах 
тувнийи. 20 Хъа вари островар гъудургнийи, дагълар дихъури им*
дайи! 21 Завариан адмийириина йирхьц²ур килакьан айи мирккар 
гъургънийи. Гьамциб миркклин бедбахтвал гьап²у Аллагьдиз 
адмийири хъа яман агьрар ап²уйи, гьаз гъапиш му бедбахтвал 
гизаф аьхюб вуйи!  

Вавилондин суд  
1 Ургуб гъаб хьайи ургур малайикдикан сар узухьна гъаф*
нийи ва узухъди гъулхнийи:  

«Лиг, фициб жазайиз ккилигураш гизаф нирариин али Машгьур 
Кьяппа. 2 Дюн’яйин паччгьари дугъахъди кьяппавал гъап²нийи, ва 
дугъан кьяппавалин чяхрихьди дюн’яйин адмийир тухъ гъахьнийи».  

3 Хъасин узу Гирами Рюгьну ац²нийзу ва ич²и чюлиз гъухний*
зу. Узуз душваъ, Аллагьдиз дидик²найи люкьнарихьди алабц²на*
йи уьру вягьши гьяйванатдиин деъну, дишагьли гъяркъзуз. Думу 
вягьши гьяйванатдиин ургуб к²ул ва йиц²уб к²арч алийи. 4 Ди*
шагьлийиин лап уьру ва ал рангнан палат алийи. Дугъан къаш*
къамат гъизилиинди, багьа гъванариинди дабалгнайи. Хилиъ ду*
гъу чан кьяппавалин чиркишнари ва аьйибну абц²найи гъизи*
лин зах дибиснайи. 5 Дугъан унт²’ин жини сир айи гьамциб ччвур 
дибик²найи: «Вавилон – машгьур меркез, дюн’яйин аьйибнанна 
кьяппаваларин дада».  

6 Узуз думу дишагьли, Аллагьдин халкьдин ифи ва Исайикан 
шагьидвал ап²рударин ифи дубгъну, пиян духьну, гъяркъзуз. 
Узуз думу гъяркъиган, гъах гъахьир, узу йиз фикрихъна гъюра*
дайза. 7 Малайикди узуз гъапи:  

«Уву гьаз мюгьтал гъахьива? Узу увуз дишагьлийикан ва думу 
элеъну гъягъюрайи, ургуб к²улна йиц²уб к²арч али вягьши гьяй*
ванатдикан сир ктибтидизавуз. 8 Увуз гъябкъю вягьши гьяйва*
нат саб вахтна айи, хъа думу сарун имдар. Гьамус, багарихьди 
думу, к²ан ккадрушв’ан аьжал хъудубкьнайиб, удубч²види. Дюн’я 
халкь ап²айиз Уьмрин китабдик ччвурар дидик²ну адру дюн’*
яйин вари адмийир, думу вягьши гьяйванат гъябкъиган, мюгь*
тал хьиди, гьаз гъапиш саб вахтна думу айи, хъа гъудубгнийи, 
хъа гьамус хъана ачмиш хьибди. 9 Мушваъ гъавриъ ахъуз фа*
гьум ва аькьюл лазим ву. Ургуб к²ул – мурар, дишагьли деънайи 
ургуб тепе ву. 10 Дурар (ургуб к²ул) – ургур паччагь ву; гьамус*
диз хьур гъийихну, сар ими, хъа имбур мегьел дуфнадар, ва, 
думу гъафиган, дугъан думукьан йигъар хьидар. 11 Фила*вуш 
ч²ивиди айи вягьши гьяйванат, гьам сяаьтна дубк²найиб – му 
гьадму ургур паччгьарси миржирпи паччагьра ву, думу чан аьжал*
нахьна гъяра. 12 Увуз гъяркъю йиц²уб к²арч, мегьел паччагьвал 
ккубкьнадру паччгьар ву, амма дурариз вягьши гьяйванатдихъ*
ди сат²иди ц²иб вахтназ паччагьвал ккубкьди. 13 Дурарин сабс*
тар метлебар ву, думу паччгьари чпин кьувватна гьюкум вягь*
ши гьяйванатдихьна тувди. 14 Дурари Ччилахъди дяви гъабхиди, 
Ччил дурариин гъалиб хьиди, гьаз гъапиш Думу агъйирин Агъа 
ва паччгьарин Паччагь ву. Дугъахъди сат²иди, Чав дих дап²на*
йидар, Чав кадагънайидар ва Дугъахъ хъугърайидар, аьгьтлу ву*
йидар хьиди».  

15 Хъа малайикди узуз гъапи:  
«Увуз рякъюрайи Кьяппа деънайи нирар – мурар халкьар, ад*

мийирин аьхю гъварчар, миллетар ва ч²алар ву». 16 Увуз гъябкью 
йиц²уб к²арчназ ва вягьши гьяйванатдиз думу Кьяппа даккун 
хьиди ва дугъхьан вари девлет тадабгъну, фук²а илимдарди гъя*
ц²ал ап²иди. Дурари дугъан жандак ип²иди ва ц²игъ убгиди. 
17 Гьамци дурарихьди ап²уз гъитур Аллагь ву. Агъайин ният гьа*
циб вуйи. Аллагьди, Чан гафар тамам хьайизкьан, дидин хилиз 
гьюкум гъюз гъитнайи. 18 Хъа увуз гъяркъю дишагьли – му вари 
дюн’яйин паччгьарин зиин паччагьвал гъабхурайи зурба ва маш*
гьур шагьур ву.  

Вавилон ккадабхъуб  
1 Хъасинси узуз завариан гъюрайи, хилиъ зурба гьюкум айи 
жара малайик гъяркъзуз. Дугъан адлувалиан жил нурлу 

гъабхьнийи. 2 Дугъу кьудратлу дихниинди гъапи:  
«Ккадабхъну, ккадабхъну машгьур меркез Вавилон!  
Думу шейт²нар диргрушв ва гьар бабат чиркин  

рюгьярин мугъара,  
гьар бабат чиркин жакьварин мукь,  
гьар бабат чиркин ва хяви вягьши гьяйванатарин макан ву;  

3 гьаз гъапиш думу кьяппайи чан кач’валин яман чяхир  
вари халкьарихьди убгъуз гъитнийи;  

дугъахъди дюн’яйин вари паччгьари кьяппавал гъап²нийи;  
дугъан хазнайин кьадар адрувалилантина  

ариш*веришчйири чпиз девлет уч гъап²нийи».  
4 Хъа узуз завариан к²урайи жара дих гъеебхьзуз:  

«Йиз халкь,  
дугъан гунгьарин иштракчйир учву дархьбан бадали  
дугъан бедбахтвалар учвук ктрук²бан бадали,  
дугъхьан ярхла йихьай.  

5 Гьаз гъапиш дугъан гунгьар завариккна ккудукьна,  
ва Аллагьди дугъан алчагъ ляхнар к²ваин алаура.  

6 Гьаддиз дугъаз,  
дугъу учвуз гъап²уб ап²инай,  
кьюб ражари артухъ дугъан ляхнариз кьимат тувай;  
кьюб ражари артухъ ижми чяхир дугъан захаъ убзай!  

7 Дугъан фукьан ад ади ва дугъу фукьан кефер  
ап²ури гъахьнуш,  

гьадмукьан аьзабар ва дерд тувай дугъаз!  
Гьаз гъапиш дугъан к²ваан гьаму гъябгъюра:  
„Узу падишагь*ханумси деъназа,  
узу ач²нир дарза ва дерд узуз гъябкъюндарзуз!“  

8 Магьа гьаддиз, сабхилди дугъ’ина бедбахтвалар гъиди:  
аьжал, дерд, гаш’вал,  

гьацира думу ц²игъ ургиди.  
Гьаз гъапиш, дугъан суд гъап²у Агъа Аллагь  
кьудратлу ву».  

18 
18 

9 Дугъак кабхъну ц²ана кум гъябкъиган, дугъахъди алчагъ’ва*
лариъди ва гъизилиан идиргъури яшамиш гъаши дюн’яйин пачч*
гьар дугъахъ ишиди ва дердер зигиди. 10 Дугъан аьзабариз гъи*
рагъдихъ дийигъну лигури ва гук²нишну гъадагъну, дюн’яйин 
паччгьари пиди:  

«Язухъ вуда, язухъ вуда яв, эй Вавилон,  
машгьур вуйи меркез, кьудратлу вуйи меркез.  
Саб гагьди ув’ина яв кьазйир гъафида!»  

11�13 Ариш*вериш ап²рударра дугъахъ ишуйи ва гъам зигуйи, 
гьаз гъапиш сарун дурарин мутмйир: гъизилин, арсран, багьа 
гъванарин ва жемчугдин, назук ирин, къириб*жюржюрин, шелк*
дин ва ал рангнан парчйирин, лимондин гьарарин гъагъар; 
флин к²урбин гьаржюре шей’арин ва багьа гак²вликан, бронза*
йикан, рукькан ва мармардашдикан ктау гъабарин гъагъар; ху*
рагнак кахьру гьарарин гъеерццу галарин, гъеерццу ук²арин, 
ицци ниар хъайи ччимарин, мирра ва ладан аьтрарстар ягъарин; 
чяхрарин, оливкйирин ва ччимарин, уччвуди гъярягъю хюйин, 
дяхнарин, йицарин ва марччарин, гьяйвнарин, аьрабйирин, лу*
к²арин гъагъар сарира гъадагъури имдайи.  

14 «Яв к²ван тямягь хъайи йимишар сарун увуз имдар;  
яв нурлувал ва девлет вари пуч гъабхьну.  
Сарун гьич зат дурар увухъ хьидар!»  

15 Гьамцдар мутмйириинди ариш*вериш ап²рудар ва Вавилон*
дин падишагь*ханумдилантина девлетар уч гъап²дар, дугъан аьза*
бар гъяркъган, мяхъ кивну, гъирагъдихъ дийигъиди ва дурари, 
ишури, жан гъадабгъури, 16 пиди:  

«Язухъ вуда, язухъ вуда, машгьур меркез,  
назук ирин палатдиъ убч²внайиб,  
лап уьру ва ал рангнан парчйириъ айиб,  
гъизилин, багьа гъванарин ва якьут*мержандин нур  

туврайи шагьур!  
17 Фициб девлет саб гагьди пуч гъабхьундарин!»  

Хъа вари гьюлериин гимйир хъаърудар, вари гимйириъ айи*
дар, вари гимйириин ляхин ап²урайидар ва вари гьюлериин 
чпиз девлетнахъ хъайидар гъирагъдихъ дийигънийи, 18 ва дурари, 
меркездик кабхъу ц²ин кумрахьинди лигури, ишларин гьарай*
ниинди к²уйи:  

«Фу тевуз шул машгьур меркездихь?» 19 Хъасин дурари чпин 
к²улариин дерднаан рюкъ алабхьуйи, хъа, ишури, гьарай или*
пуйи:  

«Язухъ вуда, язухъ вуда яв, машгьур меркез!  
Гьюл’ин гимйир хъаърайидар  
вари гьамгъан девлетналан арбаб гъахьну.  
Саб гагьди душв ич²и чюлиз илт²ибк²ну!»  

20 «Аммаки уву, зав, шадвал хъап²!  
Шадвал хъап²ай, гирамидар, вакилар ва пайгъамбрар,  
дугъу учв’ан удубзу ифдилантина  
Аллагьди дугъаз завал гъядябхъюз гъитну!»  

21 Хъасин кьудратлу малайикди, рягънин ахалсиб зурба гъван 
гъадабгъну, гьюлизди гат²абхьну, к²уру:  

«Гьамциб кьувватниинди илдипну Вавилон,  
машгьур меркез!  
Думу сарун арайиз гъибдар!  

22 Мукьмарин сесер сарун хьидар,  
саризра ерхьидар чюнгюр йиврудар,  
швут²рам ва зурна йиврудар.  
Я шей’ар ап²рудар,  
я шей’ар ап²рушвар  
сарун увуъ хьидар.  
Рягъярин ахларин сесер  
сарун саризра ерхьидар.  

23 Шагьриъ акв ап²ру алатдин акв  
сарун саризра рябкъидар.  
Швушв хурайиринна швушван сесер  
сарун саризра ерхьидар.  
Гьаз гъапиш, яв ариш*вериш гъабхрудар дюн’яйиъ  

зурба касар вуйи;  
гьаз гъапиш, вари халкьар уву яв т²илисимдиинди  

куч²лин рякъюхъна гъахунва;  
24 гьаз гъапиш, пайгъамбрарин ва гирами касарин ифи,  

дюн’яйиин вари йивну гъийихдарин ифи  
гьаму шагьриъ а!»  

18 

Халкьди аьршариъ Аллагьдиз мяълийир ап²ура  
1 Хъасин узуз аьршариъ зурба гъварч адмийирин шадвалин 
гьарайнан гъугъ гъеебхьунзуз:  

«Аллилуя!  
Уьрхювал, ад ва кьудрат  
ихь Аллагьдихь хьа,  

2 гьаз гъапиш, дугъридар ва гьякьлудар ву Дугъан жазйир:  
Дугъу Машгьур Кьяппайин, диван гъап²ну,  
вари дюн’яйиин чан алчагъвал артмиш гъап²иган;  
Дугъу дугъаз,  
Чан лук²арин ифдиз дилигну,  
жаза адабт²ну!»  

3 Хъанара адмийирин гъварчну гьарай гъап²у:  
«Аллилуя!  
Думу алчагърин кум аьсрариан аьсрариз завариз  

удубч²вури хьибди!»  
4 Къарна юкьур аьхюр ва юкьрид гьяйванатарстар, Аллагьдиз 

икрам ап²ури, тахтниин Деънайирин улихь гьамци к²ури, жи*
лиина ис ахьу:  

«Амин! Аллилуя!»  
5 Ва тахтналан гьамци к²урайи дих гъабши:  

«Ихь Аллагьдин тяриф ап²инай,  
вари Дугъан гъуллугъчйир,  
вари Аллагьдиз гьюрмат ап²рудар,  
ц²иб вуйидар ва машгьур вуйидар!»  

6 Узуз адмийирин зурба гъварчнан гъугъ, ясана урсрайи штарин 
гъугъ, ясана кьудратлуди завар рахурайи гъугърумарин гъугъсиб 
дих гъеебхьунзуз:  

«Аллилуя! Агъа, ихь Аллагь,  
вари хилиъ Дибиснайир, паччагьди дийигъну!  

7 Шад хьидихьа ва шадвалин гьарай ипдихьа,  
Дугъан ад за ап²идихьа,  
гьаз гъапиш Ччилан сумчир а!  
Дугъан швушв гьязур духьна:  

8 швушваз назук ирин нурлу ва марцци палат тувна!  
Назук ир – му Аллагьдин гирами халкьдин гьякь ляхнар ву».  

19 
19 

9 Хъасин малайикди узуз к²уру:  
«Бик²: „Хушбахтаврар ву Ччилахьна сумчрин гешт хъап²уз 

дих дап²найидар!“  
Ва, давам ап²ури, малайикди гъапизуз:  
„Магьа Аллагьдин гьякь гафар!“»  
10 Узу, му малайикдиз икрам ап²арза к²ури, дугъан ликариккна 

ис алахъза, хъа дугъу узуз гъапи:  
«Лиг, мици мап²ан! Узура, увуси ва яв гъардшарси, Исайикан 

шагьидвал ап²урайи лук² вуза! Аллагьдиз икрам ап²ин! Гьаз гъа*
пиш гьаму пайгъамбарвалин гафарин мяна Исайикан шагьидвал 
ап²уб ву».  

Лизи гьяйвниин элеънайир  
11 Хъасинси узуз зав ат²абццну гъябкъзуз: магьа лизи гьяйван 

ва дид’ин Элеънайир. Дугъаз Дугъри ва Гьякь Кас к²уйи, Дугъу 
гьякь’валиинди дяви ва суд ап²уру. 12 Дугъан улар убгурайи ц²а*
си ву, Дугъан к²ул’ин гизаф тажар ал. Дурарик, Дугъаз Чазт²ан 
гъайри, саризра аьгъдру ччвур дибик²на. 13 Дугъ’ин ифдик кипна*
йи валжагъ алийи. Дугъан ччвур: «Аллагьдин Гаф» вуйи. 14 Лизи 
гьяйвнариинди, назук ирин лизи ва марцци палат алди, Дугъахъ*
ди аьршариан кьушум хъайи. 15 Аллагьдин Гафнахъ хътругърудар 
пуч ап²уз Дугъан ушвниан уч²ру ханжал удубч²вурайи. Дугъу ду*
рар рукьан чумакъикк ккаъди: Дугъу чяхир кч²юбкьрушваъ Ал*
лагьдин, вари хили Дибиснайирин, яман хъялнан чяхир кч²юб*
кьюра. 16 Дугъан валжгъиин ва жвукьриин «паччгьарин Паччагь 
ва агъйирин Агъа» ччвур дибик²найи.  

17 Узуз, ригъдиин дийигъну, заварикк т²ирхурайи вари жакьва*
риз зурба дихниинди ч²игъ ап²урайи малайик гъяркъзуз:  

«Эй, гьамина, Аллагьдихьна, хябяхъдин машгьур хураг ип²уз 
уч йихьай! 18 Паччгьарин, кьушмарин аьхюдарин, кьудратлударин, 
гьяйвнарин ва дурариин элеънайидарин, лук²арин ва азадкра*
рин, ц²иб ва зурба вуйидарин жандкарин йикк ип²идичва».  

19 Хъа узуз, лизи гьяйвниин Элеънайирихъдина Дугъан кьуш*
марихъди дявдиз удубч²внайи вягьши гьяйванат гъябкъзуз. 20 Вягь*
ши гьяйванатна куч²лин пайгъамбар гъидису. Куч²лин пайгъамб*
ри вягьши гьяйванатдин гьюрматназ аьламатар улупуйи. Дугъу 
гьадму аьламатариинди вягьши гьяйванатдин лишан кап²найидар 

ва дидин суратназ икрам ап²урайидар алдатмиш гъап²нийи. Ду*
рар кьюридра ч²ивиди имиди убгурайи гугуртдин дагриъ ирчу. 
21 Имбудар лизи гьяйвниин Алирин ушвниан удубч²вурайи ханж*
лихьди гъийихнийи, ва вари жакьвар дурарин майтарин йикка*
рихьди ац²нийи.  

Агъзур йис  
1 Хъа гьадмуган, к²ан ккадрушван ачар хьади ва хилиъ 
аьхю зунжур ади, завариан гъюрайи малайик гъяркъзуз. 

2 Дугъу аждагьа, дегь заманайин бит², яни иблис вая Сатана, ди*
бисну агъзур йисазди йибт²ну, 3 к²ан ккадрушвазди ипру ва, хал*
кьар алдатмиш дарап²бан бадали, агъзур йис гъябгъяйизкьан, 
хъябкьну, зиълан печать йивуру. Хъасин думу сац²иб вахтназ де*
ебтуб лазим вуйи.  

4 Хъа узуз, суд ап²уз гьюкум тувнайидар деънайи тахтар ва, 
Исайикан шагьидвал дап²ну ва Аллагьдин Гафналантина ккахъ*
ну, к²улар алдат²у рюгьяр гъяркъзуз. Мурар вягьши гьяйванат*
диз, я дидин суратназ икрам дарап²дар ва унт²’ин, ясана хил’ин 
дидин лишан кап²уз гъидритдар ву. Дурар ч²иви гъахьнийи, ва 
дурари Месигьдихъди агъзур йисан паччагьвал ап²иди. 5 Хъа им*
бу дийихнайидар, агъзур йис гъябгъяйиз, ч²иви хьидар. Му саб*
пи ч²иви хьувал ву. 6 Хушбахтаврар ва гирамидар ву сабпидарди 
ч²иви гъашидар! Мурарин зиин кьюбпи аьжализ гьюкум адар. 
Дурарикан Аллагьдин ва Месигьдин гъуллугъчйир хьиди, ва ду*
рари Гьадрарихъди агъзур йисан паччагьвал ап²иди.  

Иблисдиз жаза  
7 Агъзур йис гъубшиган, иблис дустагъдиан деебтиди, 8 ва ди*

ди, дюн’яйин юкьуб терефназ дубшну, яни Гогдинна Магогдин 
йишвариз дубшну, халкьар алдатмиш ап²ури, дурар дявдиз уч 
ап²иди. Дурарин кьадар гьюлихъ гъумкьан ву. 9 Вари жил дибисну 
дуфну, дурари Аллагьдин гирами халкьар айишв ва Аллагьдин 
ккуни шагьур кьялаъ т²ап²у. Хъа, завариан ц²а дубгъну, Иблисдин 
кьушум вари т²анкь гъап²у. 10 Дурар алдатмиш гъап²у Иблис гу*
гурт убгурайи ц²ин дагризди – вягьши гьяйванатна куч²лин пай*
гъамбар айи йишвазди – ипру. Дурарикан йишвди – йигъди, аьс*
рариан аьсрариз зивзивар кч²юкьюри хьиди.  

19 

20 

20 

Гъийихдарин суд  
11 Хъа узуз, зурба лизи тахт ва дид’ин Деънайир гъяркъзуз. Ду*

гъан машнахьан вари жил ва зав гьергнийи, дурар дихъури им*
дайи! 12 Узуз гъийихдар, машгьур ва ц²иб вуйидар тахтнан улихь 
дийигъну гъяркъзуз. Китабар арццу, хъасин сабсана китаб аб*
ццу. Му Уьмрин китаб вуйи. Хъасин гъийихдарин суд, китаба*
риъ дибик²найиси, чпин ляхнариинди гъап²у. 13 Гьюлери чпиъ 
айи дийихнайидар тувнийи, аьжали ва жегьеннемди чпиъ айи 
дийихнайидар тувнийи, ва гьарсар касдин, чав гъап²у ляхнариз 
дилигну, суд гъап²у. 14 Хъасин аьжална жегьеннем ц²ин дагризди 
ирчнийи. Ари гьаму кьюбпи аьжал ву – ц²а алди, убгурайи дагар. 
15 Уьмрин китабдик дидик²ну адрудар ц²ин дагризди гат²ахьнийи.  

Ц²ийи Ерусалим  
1 Хъа узуз ц²ийи зав ва ц²ийи жил гъябкъзуз. Гьаз гъапиш 
сифтейин заварна жилар гьаргандиз гъудургнийи ва гьюлер 

сарун имдайи. 2 Узуз Гирами Шагьур – ц²ийи Ерусалим гъябкъ*
зуз. Думу завариан Аллагьдихьан, жилириз ккилигурайи швушв*
си кабалгну, ис гъабхьнийи. 3 Узуз тахтналан к²урайи аьхю дих 
гъеебхьзуз:  

«Магьа Аллагь дуланмиш шлу йишв,  
Думу адмийирихъди сат²иди яшамиш хьиди!  
Дурар Гьадгъан халкьди хьиди!  
Ва Аллагь гьадрарихъди хьиди, ва гьадрариз  

Думу Аллагь хьиди.  
4 Дугъу дурарин уларилан гьарсаб нивгъ марцц ап²иди.  

Аьжал сарун хьибдар,  
сарун дердер, ишлар, иццрушнар хьидар,  
гьаз гъапиш, муганайиздинуб вари гьаргандиз гъубшну».  

5 Тахтниин Деънайири гъапи:  
«Лиг, Узу вари ц²ийиб арайиз хураза!» Хъа гъапи:  
«Бик², му гафар вари гьякь ва дугъри ву».  
6 Дугъу гъапизуз:  
«Тамам гъабхьну! Узу – Альфа ва Омега, Эвел ва Аьхир вуза. 

Гъах духьнайириз уьмрин булагъдиккан Узу ч²анади шид убхъуз 
гъитдиза. 7 Гъалиб гъахьириз Узхьан гьаму вари ирсди рубкьиди. 

20 

21 

Гьацириз Узу Аллагь хьидиза, хъа думу Узуз бай хьиди. 8 Хъа 
гуч²бяхярин, масу туврударин, намуссузарин, йивну йихрударин, 
кьяппйирин, фалчйирин, идолариз икрам ап²рударин ва вари 
куч²ляхярин йишв ц²ииндина гугутдиинди убгурайи дагар ву. Му 
кьюбпи аьжал ву».  

9 Хъасин ккудук²ру ургуб бедбахтвалар айи захар хьайи ургур 
малайикарикан сар малайик гъюру ва узухъди улхуру:  

«Лиг, узу увуз швушв улупидизавуз – Ччилан шив!»  
10 Хъа дугъу узу, Гирами Рюгьну ац²найир, зурба ягъли дагъ*

диина гъурху ва узуз завариан Аллагьдихьан ис шулайи Гира*
ми Шагьур – Ерусалим улупу. 11 Думу Аллагьдин адну нурлу 
дап²найи. Шагьрин крабч²урайивал багьа гъванаринсиб, яшма*
йихъна гъубшубсиб, хрусталси марцциб вуйи. 12 Дидлан, йи*
ц²икьюр урар алди, зурба ягъли бару илт²ибк²найи. Хъа урна*
рихъ – йиц²икьюр малайик. Урнариин ччвурар дидик²найи – му 
ччвурар Израилин баярин йиц²икьюб тухмин ччвурар вуйи. 
13 Шубуд урнар ригъ гьудубч²вру терефнахъинди лигурайи, шу*
буд – кафарийихъинди, шубуд – кьиблайихъинди, шубуд – ригъ 
алабхъру терефнахъинди. 14 Шагьрин цал йиц²икьюб шибрит²и*
ин дивнайи. Дурариин Ччилан йиц²икьюр марцци вакиларин 
ччвурар алийи.  

15 Узухъди гафар ап²урайи малайикдихь, шагьур, дидин урнар 
ва цалар ерцуз гъизилин маргъ хьайи. 16 Шагьур юкьуб мурччв*
нануб вуйи, дидин ягълишинна яркьушин саб вуйи. Малайикди 
маргълихьди шагьур гъеебцу ва ярхишин кьюд агъзур километр*
т²ан зиина удубч²ву, хъа дидин яркьушинна ягълишин, дидин 
ярхивалин кьадар айидар вуйи. 17 Дугъу цал гъеебцу, дидин ягъ*
ливал, малайикди ктухубси, инсанарин гьисабариинди, йирхь*
ц²ур метр удубч²внийи. 18 Цал яшма к²уру багьа гъвандикан 
дап²найи, хъа шагьур – чаантина рябкъру шюшесиб марцци 
гъизиликан. 19 Шагьрин шибрит²ар гьамцдар гьар жюре багьа 
гъванарихьди дабалгнайи: сабпи багьа гъван – яшма, кьюбпиб – 
сапфир, шубубпиб – халцедон, юкьубпиб – изумруд, 20 хьубпиб – 
сардоникс, йирхьубпиб – сердолик, ургубпиб – хризолит, мир*
жибпиб – берилл, урч²вубпиб – топаз, йиц²убпиб – хризопраз, 
йиц²исабпиб – бирюза, йиц²икьюбпиб – аметист. 21 Йиц²и*
кьюд урнар – йиц²икьюб жемчугдикан, гьарсар урнар сабди вуйи 

жемчугдикан дап²найи. Шагьрин к²улин кюче чаантина рябкъру 
шюшеси марцци гъизиликан вуйи.  

22 Узуз шагьриъ Аллагьдин Хал гъябкъюндарзуз, гьаз гъапиш 
Учв, Агъа Аллагь, вари хилиъ Дибиснайир ва Ччил – гьадрар 
Чпи Хал вуйи. 23 Шагьур аку ап²уз я ригъдин, я вазлин акв ла*
зим дайи, гьаз гъапиш шагьур Аллагьдин аднахьди аку дубхьна*
йи, ва Ччил – дидиз акв Туврур вуйи. 24 Халкьар Дугъан аквнаъ*
ди гъягъиди ва дюн’яйин паччгьари душваз чпин заанвал хибди. 
25 Дидин урнар вари йигъан арццну хьиди, хъяркьну хьидар – ду*
шваъ йишв муч²у шлуб дар. 26 Душваз халкьарин заанвал ва 
гьюрмат хибди. 27 Фук²ара чиркинуб душвазди убч²видар, душваз*
ди алчагъвал ва куч²ал ап²рур уч²видар. Душваъ анжагъ Ччилахь 
хьайи Уьмрин китабдиъ дидик²найидарт²ан уч²видар.  

Уьмрин нир  
1 Хъасин малайикди узуз хрусталси нур туврайи уьмрин 
штун нир улупзуз. Думу нир Аллагьдинна Ччилан тахтна*

ккан ккудубч²вурайи 2 ва к²улин кючейиансина гъябгъюрайи. 
Нирин кьюбиб гъирагъарихъди уьмрин гьар хъайи. Дидигъ йисан 
йиц²икьюб ражари йимишар гъиршру, гьар вазли мейва хуру, 
дидин к²ажар халкьар сагъ ап²уз вуйидар ву. 3 Мушваъ агь*суза 
кайибра гьич фук²ара хьибдар. Гьаму Шагьриъ хьибди Аллагь*
динна Ччилан тахт, ва Дугъан гъуллугъчйир Гьадгъан гъуллугъ*
наъ хьиди. 4 Дурариз Аллагьдин маш рябкъиди, ва Дугъан ччвур 
дурарин машниин хьибди. 5 Душваъ сарун муч²у шлуб дар, дура*
риз сарун акв тувру алатдин акв, я ригъдин акв лазим хьибдар, 
гьаз гъапиш дурариз акв Агъа Аллагьди ап²иди. Дурари паччагь*
вал аьсрариан аьсрариз ап²иди.  

6 Малайикди гъапизуз:  
«Му гафар дугъридар ва гьякьлудар ву. Чан Рюгь пайгъамбра*

риз тувру Агъа Аллагьди Чан гъуллугънаъ айидариз багарихьди 
хьуз ккайиб улупуз Чан малайик гьаъну».  

Гъюрур – Иса  
7 «Магьа, Узу багарихьди гъидиза!  
Хушбахтавар ву гьаму китабдин пайгьамбарвалин гафар та*

мам ап²рур!»  

21 

22 

22 

8 Узуз, Югьандиз, гьаму вари гъябкъюнзуз ва гъеебхьунзуз. 
Узуз гъеебхьиган ва гъябкъиган, узуз гьаму вари улупу малайик*
дин ликариккна, дугъаз икрам ап²уз к²ури, ис алахъза. 9 Хъа ма*
лайикди гъапизуз:  

«Лиг, мици мап²ан! Узура гьаму увуси, яв гъардшарси, пай*
гъамбрарси ва гьаму китабдин гафар тамам ап²рударси, лук² ву*
за. Аллагьдин улихь икрам ап²ин!»  

10 Хъа дугъу гъапизуз: «Гьаму китабдин пайгъамбарвалин гафар 
мииликан! Гьаз гъапиш вахт сарун хъудубкьна. 11 Гъит, ахмакь 
адми чан ахмакь’валар ап²ури гъузри, гъит, алчагъри чан алчагъ*
валар ап²ри, гъит, ужури ужувлар ап²ри, ва гирами вуйир гира*
миди гъузри».  

12 «Магьа, Узу багарихьди гъидиза! Ва гьардиз, чав гъап²у лях*
нариз дилигну, тувру Йиз кьимат Узухьди хьазухь. 13 Узу вуза 
Альфа ва Омега, Сарпир ва Ккудубк²рур, Эвел ва Аьхир».  

14 Хушбахтаврар ву чпин палтар урччурайидар! Дурариз уьмрин 
гьарихьна ихтияр а, дурарихьан Шагьриъ урнарианмина уч²вуз 
шулу. 15 Амма хуйир, фалчйир, кьяппйир, йивну йихрудар, идо*
лариз икрам ап²рудар, куч²ал ккунидар ва думу арайиз хрудар 
вари Шагьрин ч²атинди гъузди.  

16 «Узу, Исайи, учвуз гьаму шагьидвал тувну, жямяаьтарин 
улихь ктибтуз Йиз малайик гьаунза. Узу вуза Давудрин Ччив ва 
Кюл. Узу вуза гвач²индин аку Хяд».  

17 Рюгьнура ва швушвура к²ура: гъач!  
Хъпехъурайирира, гъит, йипри: гъач!  
Дахаргнайирра, гъит, гъюри!  
Шлиз ккундуш, гъит, уьмрин шид ч²анади гъадабгъри!  
18 Гьаму китабдин пайгъамбарвалин гафар ерхьурайидариз узу 

улихьмиди к²ураза: эгер шли гьаму гафариин фук²а*мук²а или*
виш, дугъ’ин Аллагьдира гьаму китабдиъ ктитурайи бедбахтва*
лар иливиди; 19 хъа эгер шли гьаму пайгъамбарвалин китабдикан 
фук²а*мук²а ктабгъиш, гьаму китабдиъ ктитурайи уьмрин гьар*
кан ва Гирами Шагьрикан Аллагьди дугъан пай ктабгъиди.  

20 Шли гьамдикан шагьидвал ап²ураш, Дугъу к²ура:  
«Ав, Узу багарихьди гъидиза!»  
Ав гьаци ибшри, гъач, Агъа Иса!  
21 Агъа Исайин уж’вал варидариз ибшри!  

Читин гафар  
Аллагьдин Агълиж – Иса Месигьдин ччвурарикан саб, фицики 

гьарсар касдин гунгьарихъанди Думу, агълижси, хачриин гъур*
бан гъахьну.  

Аллагьдин Паччагьлугъ – Аллагьдин гьюкмин девир. Аллагьдин 
Паччагьлугъдиъ уч²вуб – Аллагь чпин паччагь вуди хьуб. Жа*
раси – женнет.  

Аллагьдин хал – Ерусалимдиъ ади гъабхьи Гирами дарамат. 
Анжагъ гьадушваът²ан жугьдари Аллагьдиз гъурбнар хури 
гъахьундар ва гьацира машкврариз гьадушвазт²ан уч шули гъа*
хьундар. Сифте думу Дарамат ихь девир гъяйиз 10*пи аьсриъ 
Сулейман паччагьдин девриъ дивну. Хъасин, ихь девир гъя*
йиз 5*пи аьсриъ, жугьдар Вавилондиан йисирвалиан гъафиган, 
дарабгънайиб тазат²ан дивнийи. Ихь деврин 1*пи аьсриъ 
Гьирод паччагьди Дарамат жараси тикмиш гъап²нийи. Исайи 
улихь ккимиди дупнайиси, ихь деврин 70*пи йисан му дара*
мат Римдин кьушмари ккидипнийи ва дидхъанмина таза ала*
п²ундайи.  

Аллагьсузар (Аллагь аьгъдрудар) – Иса жилиина гъяйиз, Аллагь 
садар жугьдаризт²ан аьгъяди гъахьундар, гьаз гъапиш Аллагьди 
Учв дурариз Къанундилантина аьгъю гъап²ну, имбуну халкьа*
риз аьгъяди гъахьундар, я Аллагь аьгъяди ккунди гъахьундар, 
аьгъяди ккунидар жугьуд халкьдик ктикьури гъахьну.  

Аьлимар – лигай: къанунчйириз.  
Аьхюну малла – жугьдарин диндин к²улин гъуллугъчи. Кюгьне 

Йикьрарин вахтари дурари халкьди гъап²у гъурбнар кьабул 
ап²уйи ва Аллагьдиз ургуйи.  

Читин гафар 

Вакилар – Аллагьди кадагънайи ва гьаънайи адмийир. Исайи 
гьамци, Чав ктагъу ва Чахъди лицури гъахьи 12 ученикдиз к²у*
йи. Дурари инсанарихьна Ужувлан хабар рубкьну ккундийи.  

Гирами китабар – Гирами Рюгьниинди дидик²найи вари кита*
бар: Мусайин хьуб китаб, Пайгъамбрарин китаб, Мяълийи*
рин китаб ва Ц²ийи Йикьрарин китаб.  

Гирами чадур, Шагьидвалин чадур – Аллагьдиз хал дивайиз Ду*
гъаз икрам ап²рушв ва гъурбнар хрушв. Думу, Аллагьди гъа*
пибси, дап²найиб вуйи. Му мици Кюгьне Йикьрарин вахтари 
гъабшиб вуйи.  

Гунгьар гардандиъ дисуб – Аллагьдин улихь жвуван гунгьарин 
гъавриъ ахъуб ва ц²ийи, гунгьар ктру уьмур ккебгъуб.  

Гъурбан ап²рушв – жилихьан ягъалди, гъвандикан, бат²рикан 
ясана рукькан дап²найишв. Гъурбан гъап²уб гьадушв’ин дипу*
йи ва Аллагьдиз убгуйи. Иса жилиина дуфнайи вахтна, гъур*
бан ап²рушв Аллагьдин хулаъ айи. Душв’ин гъурбан гъап²уб 
убгуз Аллагьдин гъуллугъчйиризт²ан (маллйир) ихтияр ади 
гъабхьундар.  

Давудрин Насил – Месигьдиз гьаци к²уйи. Думу Давуд паччагь*
дин насларикан духьну ккундийи.  

Динар (динарий) – улихь вахтари сад йигъандин зегьметнахъ тув*
ру кьимат.  

Заан диванхана (синедрион) – жугьдарин диван ап²ру гьюкум 
айи заан мажлис. Думу 70 касдикан ибарат вуйи. Иса жилиин 
ва жугьдар Рим вилаятдин гьюкмикк ккайи вахтна, заан ди*
ванханайин к²улин къарар, анжагъ жугьдарин жилариин али 
Рим гьюкмин ихтияр гъабхьиган, кьувватнаъ убч²вуйи.  

Зилотар – жугьдарин диндин саб десте. Дурариз жара миллета*
рихьан жугьдарин дин марцциди уьбхюз ва Римдин гьюкми*
ккан Израиль дявдиинди азад ап²уз ккундийи.  

Инсаниятдин Бай – Кюгьне йикьрарин китабариъ Месигьдиз 
гьаци к²уйи. Исайи, Чаз гьамци к²ури, Учв Месигь вуйиб 
улупнийи. Сакьюдар Гирами китабариъра Месигьдиз гьаци 
к²ура.  

Къанун – Муса пайгъамбриз Аллагьди туву табшуругъар айи Ги*
рами китабарин кюгьне саб пай. Дидиз Таврат, Тора вая Му*
сайин хьуб китаб к²ури шулу.  

Къанун тамам ап²уб – вари жугьдарин буржи. Думу Къанундиъ, 
адми фици яшамиш духьну ккундуш, уьмриъ фу гъадагъа 
вуш, жара гьюкуматдиндарихъди фици духьну ккундуш, мид*
ланна гъайри, гизаф кьадар аьдатарикан, хурагарикан ва жара 
гизафубдикан дибик²на.  

Къанунчйир – инсанариз Къанундин къайдйир улупру гъул*
лугъчйир. Жугьдарин дурариз аьхю гьюрмат айи.  

Лавшарин машквар – Пасха машкврихъан дишла ургуд йигъан 
тебрик ап²ру машквар. Думу вахтна анжагъ дун ктру уьлт²ан 
(лавшарт²ан) дит²ну ккундайи.  

Левитар – дурар Аллагьдин гъулугъчйир (маллйир) даршра, 
дурари, Аллагьдин хулаъ мукьмар йивури, Аллагьдин ад за 
ап²ури, гъурбан ап²урайи гьяйванатар ургуз ва жара ляхна*
риз кюмекчйир гъахьну. Мидланра гъайри, дурари Къанун*
дин дарсар туври гъахьну ва халкьдин арайиъ дурар мялимар*
си вуйи. Мици Левийин тухмиан вуйи адмийиризт²ан ап²уз 
ихтияр ади гъабхьундар.  

Маллйир – Ерусалимдиъ айи Аллагьдин хулан гъуллугъчйир. 
Дурарин вазифа, Къанундиъ улупнайиганси, гъурбнар хуб, 
ургуб вуйи.  

Манна – Мусайин хиликкди гъумран чюллериъ Израиль халкь 
уьгънайи вахтари Аллагьди дурариз зав’ан гьап²ри гъабхьи хураг.  

Месигь – Гирами китабариъ улупнайиси, инсанар уьрхбан бада*
ли Аллагьдихьан Дуфнайир.  

Мист – Гирами китабар урхбан ва гьацира ккарагбан бадали 
жугьдар уч шлу хал. Жугьдарин мистаъ гьар султ йигъан уч 
шуйи. Мистариъ Кюгьне йикьрар урхуз ва дурарин мяна ктиб*
туз гьар жугьуддиз ихтияр ади гъабхьну. Жугьдар яшамиш шлу 
гьар шагьриъ, гъулаъ мистар ади гъахьну. Аьдат вуйиси, дура*
рин яшайиш гьаддилан илт²ибк²найи, ва мистан аьхюрра ва*
рит²ан гьюрматлу кас шули гъахьну.  

Мяълийирин китаб – Гирами китабарикан саб. Дидиз 150 мяъли 
дахил шула. Дурари Аллагьдин аднакан, аьжаликкан адмийир 
уьрхюзди Аллагьдиз баркаллагьнакан, Аллагьдин зурбавали*
кан, Аллагьдиз ккарагбакан к²ура.  

Налукар уч ап²рур – Къанун дюрюбхди, Римдин хазнайиз пул уч 
ап²ру жугьдар. Дурар тмуну жугьдариз лап даккни инсанар вуйи.  

Пайгъамбрар – Аллагьдин гафар деерхьну, дурар адмийириз 
ктитрудар. Пайгъамбрар Иса гъяйиз ади гъахьну. Аллагьдин 
пайгъамбар жугьуд адмийикант²ан шлуб дар, гьаз гъапиш Ал*
лагьди гьадму Чан халкьдигъянт²ан пайгъамбрар гъядягъюри 
гъахьундар, фицики дурари Аллагьдин Къанун хъап²уз улупу*
ри гъахьну. Пайгъамбрарин китабар Кюгьне йикьрарин пай*
наз дахил шула.  

Пасха – Египетдин лук²’валиккан ата*бабйир азад хьувал к²ваи*
на хру жугьдарин к²улин машквар. Пасхайин машквар гьар 
хьадукра апрелиъ Ерусалимдиъ къайд ап²уйи. Пасхайин хураг*
наз, аьдат вуйиси, агълиж дубккну ккундийи.  

Саддукйир – жугьдарин диндин саб десте. Дурари Къанундиз*
т²ан гъуллугъ ап²ури гъахьундар. Гьаддиз лигну, дурар гъач²и*
дар ч²иви хьувалихъ хъугъри гъахьундар, фицики, чпи фикир 
ап²урайиси, Къанундиъ дидкан дибик²ну адруган.  

Султ йигъ – гирами ва гьяфтайин аьхиримжи йигъ. Му йигъ 
марцци йигъ вуди гьисаб ап²урайи. Къанундиз лигну, султ 
йигъан лихуз гъадагъа ап²урайи. Жугьдарин ригъ алабхъбан 
кьяляхъ закурин йигъ ккебгъуйи. Гьаддиз, жвуми йигъан ригъ 
алабхъбалан кьяляхъ тап султ йигъан ригъ алабхъайизкьан ли*
хуз ихтияр ади гъабхьундар, думу йигъ Аллагьдиз бахш дап²ну 
ккундийи.  

Ужувлан хабар – Аллагьди тувнайи Гаф. Гьадму Гаф уьмриз 
Аллагьди Иса Месигьдилантина арайиз гъабхну. Гьадгъулан*
тина вари инсаниятдиз чпи уьрхюз рякъ ачмиш гъабхьну – 
магьа Аллагьдихьан дуфнайи Ужувлан хабар жилариин гьар*
сар касдиз.  

Ученикар (Исайин) – Исайихъ хъугънайидар, Дугъан терефк*
рар, Дугъан гаф агъю ап²урайидар ва Дугъан рякъ дибисна*
йидар.  

Фарисйир – жугьдарин диндин саб десте. Дурари Къанундиъ 
улупнайиб гьярф*гьярфнаъди тамам ап²уйи. Халкьдин арайиъ 
дурарин аьхю гьюрмат айи. Дурар, чпин аьгъювализ лигну, 
гизаф фурс кайидар вуйи.  

Хач – иливбан ишараси чиб*чпик кит²найи кьюб хамхар. Дура*
рикан сабунуб жилиъ убсуйи, хъа гьатмунуб дидик кабсуйи. Рим 
гьюкми тахсиркрар гьацдар хачарик карсуйи. Адмийирикан 

аьзабар кч²юкьбан бадали, дурари дурар хачрак кьумар йивну 
карсуйи ва йик²айизкьан гьаци кирхну гъитуйи.  

Хъугърударин мажлис, ясана хъугърудар – му гаф кьюб мянайи*
инди ишлетмиш ап²ури шулу: 1) Саб йишвахь уч шлу Иса 
Месигьдихъ хъугъру адмийир. 2) Вари дюн’я вуйибси яша*
миш шулайи Исайихъ хъугъру адмийир.  

Хьуц²урарин машквар (Бегьер ккадабц²бан машквар) – бегьер кка*
дабц²балан кьяляхъ ап²ру машквар. Жугьдари думу машквар, 
Азадвалин (Пасхайин) машкврихъан хьц²урпи йигъан тебрик 
ап²ури шулу.  

Штуан ап²уб – гунгьар гардандиъ дисбан ва гунгьарихьан марцц 
хьпан лишан вуди, штукк ккеркну, таза беден хъибшу мисал 
вуди, ккудуч²вуб. Мици, Аллагьди дупну, Исайин терефкра*
ри ап²ури шулу, гьаз гъапиш Исайихъ хъугърур гъашигант²ан 
женнетагьли хьуз шлуб дар. Му аьдатну инсан Аллагьдиз 
бахш гъахьивал ва ц²ийи уьмур ккебгъувал улупура.  

Ччвурар  
Аюб – аьгь ап²уз даршлу аьзабар аьгь гъап²у кас. Дугъкан, 

«Кюгьне Йикьрарин» «Аюб» китабдиъ дибик²на.  
Вавилон – Иса Месигь гъяйиз улихьна вахтари Вавилон вила*

ят жугьуд халкьдин лап яман душман вуди гъабхьну. Ц²ийи 
Йикьрарнаъ «Вавилон» к²уру гаф саспи йишвариъ иблисдин 
вая шейт²нин гьюкум вуди ишлетмиш ап²ура.  

Гоморра – Дубк²найи (Мертвое) гьюлин гъирагъдихъ хъади гъа*
хьи хьуб шагьрикан кьюбдиз Гоморра ва Содом к²уйи. Гьадму 
шагьрариъ яшамиш шули гъахьи адмийири ап²ури гъахьи гун*
гьариз дилигну, Аллагьди зав’ан мархьси ц²ана гугут дубгъну, 
гьадму кьюбиб шагьрар гъургну.  

Гьарун – Муса пайгъамбрин аьхюну гъардаш. Аллагьдин гъуллугъ*
наъ хьуз ва Аллагьдиз Израиль халкьдихъанди гъурбнар хуз, ан*
жагъ Гьарундиз ва дугъан насларизт²ан ихтияр ади гъабхьундар.  

Гьирод – хъади*хъади гъахьи юкьур паччагьдиин алди гъабхьи 
ччвур. 1. Зурба Гьирод – вари Палестина уьлкейин паччагьвал 
ап²ури гъахьи жугьдарин паччагь. Гьадгъу паччагьвал ап²у*
райиган, Иса Месигь бабкан гъахьну. 2. Гьирод Антипа – Га*
лилей уьлкейин паччагь, Зурба Гьироддин бай. 3. Гьирод Агри�
па – Зурба Гьироддин балин бай (хтул). Дугъу Палестинайин 
аьхювал ап²урайи вахтна, Исайихъ хъугърударихъ думу ижми*
ди хъергри гъахьну.  

Давуд – Ягьудайин тухмиан гъахьи Израилин варит²ан маш*
гьур паччагь. Пайгъамбрари, гьякьди дюн’яйиин паччагьвал 
ап²ру Месигь Давудрин насларикан хьиди, к²ури, улихьми*
ди к²ури гъахьну.  

Ччвурар 

Ибрагьим – Аллагьди гьаму пайгъамбрихъди йикьрар гъийит²*
нийи. Израиль халкь гьамгъулантина ккебгъра. Ибрагьим Ал*
лагьдихъ хъпехърур, Аллагьдиин хъугъ’вал алир вуйи, ва Аллагь*
ди думу дугъри кас вуди гьисаб гъап²ну.  

Ильяс – Кюгьне йикьрарнан вахтари гирамидарикан сар ва адлу 
пайгъамбар. Думу ч²ивидимиди аьршариз гъурхну. Израиль 
гьюкуматдин аьхюр вуйи Ахавдина дугъан хпири куч²лин ал*
лагьариз икрам ап²урайиган, Ильясди дурариз Аллагьдин 
гафар гъапнийи. Гьаму дюн’яйиз гъюз Месигь гьязур гъап²ур 
Ильяс ву.  

Исакь – Ибрагьимдинна Сарайин бай.  
Мелхиседек – Салим к²уру йишван паччагь, Аллагьдин гъул*

лугънаъ айир. Ибрагьим пайгъамбри дугъаз, дявдиъ гъалиб 
духьну гъюрури, чахь хьайибдикан йиц²убпи пай тувнийи. 
Гьаддин кьяляхъ, Ибрагьимдиз уж’вал ап²ин к²ури, Мелхисе*
дек Аллагьдиз ккарагнийи.  

Муса – пайгъамбар, жугьдарин варит²ан машгьур кас, дурарин 
аьхюр. Дугъу чан халкь, жугьдар, Египетдин йисирваликкан 
ккадаъну. Дугъу Аллагьди туву Къанун чан халкьдихьна гъу*
рубкьну.  

Нюгь – пайгъамбар. Аллагьди, гьадмугандин дюн’я, илипну 
шид, ккидипайиз, Нюгьдиз гими ап²ин гъапну. Гьадиъди ду*
му ва дугъан хизан Аллагьдихъ хъугъувалилантина аьжална*
ккан гъюрхну.  

Сарай – Ибрагьим пайгъамбрин хпир, Исакьдин дада.  
Содом – лигай: Гоморрайиз.  
Сулейман – Давудрин бай. Давудрин кьяляхъ Израиль уьлке*

йин паччагь. Сулейман паччагь вуйиган, Израиль гьюкумат 
гизаф девлетлу ва кьувватлу шулу. Сулейманди Ерусалимдиъ 
Аллагьдиз сабпи хал (дарамат) дивру.  

Юнус – пайгъамбар, шубуд йигъан балугъин фуниъ ади гъашир.  
Якьуб – Исакьдин бай, дугъаз Израилра к²ури шулу.  

